
   
 
 
 
 
 
 
 
 
 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᖅ ᐱᕋᔭᐃᓂᒃᑯᑦ ᓈᒻᒪᓐᖏᓗᐊᖅᐸ? 
ᑕᑯᓇᖕᓂᖅ ᒫᓐᓇᐅᔪᖅ ᐊᑐᐊᒐᐅᔪᓂᒃ ᐱᓪᓗᒋᑦ ᐃᓄᒃᑐᑦ ᐊᒻᒪ ᖃᓪᓗᓈᑐᑦ 

ᐃᓕᓐᓂᐊᖅᑐᓕᕆᓂᖅ ᓄᓇᕐᔪᐊᓂ ᐊᒻᒪ ᑲᓇᑕᒥ, 
ᐅᖃᐅᓯᕐᓂᒃ ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᒐᓱᐊᕐᓂᖅ ᐊᒻᒪ ᐱᕋᔭᐃᓂᖅ ᐃᓅᖃᑎᒥᒃ’ 

ᐃᓗᓕᖏᑦ 
 
ᓇᐃᓪᓕᑎᖅᓯᒪᓂᖏᑦ ᐅᖃᐅᓰᑦ 
 
ᓵᑉᑕ 1. ᓇᓗᓇᐃᔭᐃᓂᖅ. ᐱᓕᕆᐊᒃᓴᖅ ᐊᒻᒪ ᖃᓄᖅ ᐊᑐᖅᑕᐅᒋᐊᓚᐅᕐᓂᖏᑦ. 
 
ᓵᑉᑕ 2. ᐃᓅᓯᕆᔭᐅᔪᑦ ᖃᓄᐃᓐᓂᖏᑦ ᓄᓇᕗᒥ ᐊᒻᒪ ᐊᒃᑐᐃᓯᒪᓂᖏᑦ ᐃᓕᓐᓂᐊᖅᑎᑦᓯᔾᔪᑏᑦ 
ᐅᖃᐅᓰᑦ ᐊᑐᐊᖏᑦ. 

2.1. ᓄᓇᓐᖑᐊᑎᒍᑦ ᓇᒦᓐᓂᖏᑦ ᐊᒻᒪ ᐃᓅᓰᑦ ᖃᓄᐃᓐᓂᖏᓐᓄᑦ ᑐᑭᓯᒋᐊᕈᑎᒃᓴᑦ 
ᓄᓇᕗᒨᖓᔪᑦ 
2.2. ᑕᒪᒃᑯᐊ ᒐᕙᒪᓕᕆᓂᒃᑯᑦ ᖃᓄᐃᓕᖓᓂᖏᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒨᖓᔪᑦ 
2.3. ᐃᓕᓐᓂᐊᕆᐊᕐᕕᐅᒋᐊᖃᓚᐅᖅᑐᑦ ᐃᓕᓐᓂᐊᕐᕖᑦ 
2.4. ᖃᐅᔨᒪᒋᐊᓕᖕᓂᑦ ᐱᓕᕆᐊᓂᒃ ᐱᓕᒻᒪᒃᓴᐃᓂᖅ ᓄᓇᕗᒧᑦ 
2.5. ᓴᓐᖏᓂᖓ ᖃᓪᓗᓈᑎᑑᕐᓂᖅ 
2.6. ᐃᓱᒪᒋᔭᐅᓯᒪᔪᑦ ᓄᓇᕐᔪᐊᓂ ᐊᑑᑎᖃᕐᓂᖓᓄᑦ ᖃᓪᓗᓈᑐᑦ ᖃᐅᔨᒪᒋᐊᓖᑦ 

 
ᓵᑉᑕ 3.  ᐅᖃᐅᓯᓕᕆᓂᖅ, ᐃᓕᓐᓂᐊᖅᑐᓕᕆᓂᕐᓗ 
 3.1. ᓇᓗᓇᐃᔭᐃᓂᖅ 
 3.2. ᐊᑐᖅᑕᐅᓂᖏᑦ ᐅᖃᐅᓰᑦ ᐃᓕᓐᓂᐊᖅᑐᓕᕆᓂᒃᑯᑦ: ᐊᕙᑎᒥᒃ ᓱᕋᒃᑎᕆᓂᖅ 
 3.3. ᐊᑐᖅᑕᐅᓂᖏᑦ ᐅᖃᐅᓰᑦ ᐃᓕᓐᓂᐊᖅᑐᓕᕆᓂᒃᑯᑦ: ᑭᓇᐅᓂᖏᓐᓂᒃ ᓄᖑᑎᕆᓂᖅ 
 3.4. ᐊᑐᖅᑕᐅᓂᖏᑦ ᐅᖃᐅᓰᑦ ᐃᓕᓐᓂᐊᖅᑐᓕᕆᓂᒃᑯᑦ: ᐊᒻᒪ ᐃᓕᖅᑯᓯᕐᓂᑦ 
ᓄᖑᑎᕆᒐᓱᐊᕐᓂᖅ 
 3.5. ᐅᖃᐅᓯᕐᓄᑦ -ᑐᕌᖓᔪᑦ ᐃᓱᒪᒋᔭᐅᔪᑦ ᐊᒻᒪ ᓱᓕᓐᖏᑦᑐᑦ ᐃᓕᓐᓂᐊᖅᑐᓕᕆᓂᕐᒥ:  
ᐊᖏᓂᖅᐹᒥᒃ ᓴᖅᑭᑎᑦᓯᓂᖅ ᓱᓕᓐᖏᑦᑐᓂᒃ ᐊᒻᒪ ᓱᓕᓂᕋᐃᓂᖅ ᓱᓕᓐᖏᑦᓂᒃ 
 3.6. ᐅᖃᐅᓯᕐᓄᑦ-ᑐᕌᖓᔪᑦ ᐃᓱᒪᒋᔭᐅᔪᑦ ᐊᒻᒪ ᓱᓕᓐᖏᑦᑐᑦ ᐃᓕᓐᓂᐊᖅᑐᓕᕆᓂᕐᒥ: 
ᐱᒋᐊᓕᕋᑖᖅᑐᓂ ᓱᓕᓐᖏᑦᑐᓂᒃ ᐆᒃᑑᑎᖃᕐᓂᖅ ᐊᑐᖅᑐᓂ ᒪᕐᕉᖕᓂᑦ ᐅᖃᐅᓰᖕᓂᑦ 
 3.7. ᓴᖅᑭᑎᑕᐅᔪᑦ ᐃᓕᓐᓂᐊᕈᑎᓅᖓᔪᑦ ᒪᓕᒃᑐᑦ ᓱᓕᓐᖏᑦᑐᓂᒃ:  ᐊᑐᖅᑎᑦᓯᓂᖅ 
ᐆᒃᑐᕋᐅᑎᓂᒃ ᐊᒻᒪ ᐱᓂᕐᓗᐃᒻᒪᕆᖕᓂᖅ 
 3.8. ᐃᑦᑕᕐᓂᑕᐅᓂᖅᓴᖅ ᐊᒻᒪ ᒫᓐᓇᒫᖑᓂᖅᓴᖅ ᖃᐅᔨᓴᕈᑎᓄᑦ ᓴᖅᑭᑎᑕᐅᓯᒪᔪᑦ ᐱᓪᓗᒋᑦ 
ᖃᓄᖅ ᓄᓇᖃᖅᑳᖅᓯᒪᑦ ᐃᓕᓐᓂᐊᖅᑐᓕᕆᔭᐅᓂᖏᑦ ᐋᖅᑭᒃᓯᒪᔪᒃᓴᐅᓂᖏᖅ ᐱᐅᔪᓂᒃ 
ᓴᖅᑭᑎᑦᓯᒍᑎᒃᓴᑦ 
 3.9. ᑐᓂᓯᓂᖅ ᐱᖅᑯᓯᑐᖃᒃᑯᑦ ᓄᓇᐃᑦ ᐱᖅᑯᓯᖏᓐᓂᒃ ᖃᐅᔨᒪᓂᕐᒥᑦ (TEK) 
ᑭᖑᕚᕆᔭᐅᓂᐊᖅᑐᓄᑦ ᐱᑕᖃᕆᐊᖃᖅᑐᑦ ᐊᑭᕋᖅᑐᕐᓗᓂ ᓄᓇᐃᑦ ᐱᖅᑯᓯᖏᓐᓂᒃ 
ᓱᕋᒃᑎᕆᓂᕐᒥᑦ 
 3.10. ᒪᓕᒃᑕᐅᓯᒪᓐᖏᑦᑐᑦ ᐊᒃᓱᕈᕈᑕᐅᔪᑦ ᐊᒻᒪ ᐱᔾᔪᑎᖃᓐᖏᓗᐊᕐᓂᖅ 
ᐊᑐᓕᖅᑎᑦᓯᖏᓐᓂᕐᒧᑦ 
 3.11. ᒪᓕᒐᒃᓴᖃᖅᑎᑦᓯᓂᖅ ᓈᒪᔪᓂᒃ-ᕿᑎᐊᓃᑦᑐᓂᒃ ᐃᓕᓐᓂᐊᕐᓂᒃᑯᑦ 
 3.12. ᐃᓱᓕᔾᔪᑏᑦ 
 ᖃᐅᔨᒪᒋᐊᓖᑦ 
 
ᓵᑉᑕ 4. ᐊᐅᓚᑦᓯᔾᔪᑕᐅᔪᑦ ᐊᒻᒪ ᓄᓇᕐᔪᐊᓂ ᒪᓕᒐᑎᒍᑦ ᐊᑐᖅᑕᐅᒋᐊᓖᑦ 

4.1. ᒪᓕᒃᑕᐅᒋᐊᓖᑦ ᒪᓕᒐᑎᒍᑦ ᐊᑐᖅᑕᐅᒋᐊᓖᑦ 
4.1.1 ᑲᓇᑕᐅᑉ ᑐᓐᖓᕕᒡᔪᐊᖓ, ᒐᕙᒪᑐᖃᒃᑯᑦ ᐱᖁᔭᖏᑦ ᐊᒻᒪ ᐊᓯᖏᑦ ᐊᑐᖅᑐᑦ 

ᐊᑐᐊᒐᐃᑦ 
4.1.2 ᓄᓇᕗᑦ ᒪᓕᒐᑎᒍᑦ ᐱᔪᓐᓇᕐᕕᖏᑦ 

4.2. ᓄᓇᕐᔪᐊᓂ ᒪᓕᒐᑎᒍᑦ ᐊᑐᖅᑕᐅᒋᐊᓖᑦ 

4.2.1 ᓄᓇᕐᔪᐊᓂ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ ᒪᓕᒐᑎᒍᑦ 
4.2.2. ᓄᓇᕐᔪᐊᓂ ᒪᓕᒐᐃᑦ ᐱᔾᔪᑎᒋᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐃᓅᖃᑎᒌᓂᒃ 

ᐅᓄᓐᖏᓐᓂᖅᐹᑦ 
4.2.2.1 ᐃᓅᖃᑎᒌᓂᒃ ᐅᓄᓐᖏᓐᓂᖅᐹᑦ ᐱᔪᓐᓇᐅᑎᖏᑦ 
4.2.3 ᓄᓇᕐᔪᐊᓂ ᐱᕋᔭᖕᓂᕐᒧᑦ ᒪᓕᒐᖅ 
4.2.3.1. ᐱᕋᔭᖕᓂᐅᔪᑦ ᐱᓂᕐᓗᐃᓂᕐᒥᑦ ᐃᓅᖃᑎᓂᒃ 

 ᖃᐅᔨᒪᒋᐊᓖᑦ 
 
ᓵᑉᑕ 5.  ᐃᓱᓕᔾᔪᑏᑦ 

 
ᖃᐅᔨᒋᐊᕈᑎᒃᓴᑦ 
 
ᐅᖃᐅᓰᑦ ᓇᐃᓪᓕᑎᖅᓯᒪᓂᖏᑦᑕ ᑐᑭᖏᑦ 
 
CO2    ᐳᔪᕐᓗᒃ (ᓯᓚᒨᖅᐸᓪᓕᐊᔪᖅ) 
CRC     [ᑖᒃᑯᐊ] ᐊᖏᕈᑏᑦ ᐱᓪᓗᒋᑦ ᐱᔪᓐᓇᐅᑎᖏᑦ ᓄᑕᖅᑲᓄᑦ 
CSCE    ᑕᑯᓂᐊᕈᒃ OSCE 

DEA     ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
EATEP    ᑲᓇᓐᓇᕐᒥ ᐃᓕᓴᐃᔨᕈᖅᓴᕐᓂᕐᒧᑦ ᐱᓕᕆᐊᑦ 
FTE     ᐅᓪᓗᓕᒫᖅ ᐃᖅᑲᓇᐃᔭᖅᑐᑎᑐᑦ 
ᓄᖑᑎᕆᓂᕐᒧᑦ ᐊᖏᕈᑏᑦ ᑖᒃᑯᐊ ᓄᓇᕐᔪᐊᓂ ᐊᖏᕈᑏᑦ ᓴᖅᑭᑎᑦᓯᑦᑕᐃᓕᕐᓂᕐᒧᑦ ᐊᒻᒪ 
ᐊᑭᓖᒍᑕᐅᔪᓐᓇᖅᑐᑦ ᐱᕋᔭᒍᑎᖃᕐᓂᕐᒧᑦ ᓄᖑᑎᕆᓂᕐᒥᑦ 1948 

ᐊᑭᓕᐅᑕᐅᔪᓐᓇᖅᑐᑦ ᐱᕋᔭᒍᑎᖃᕐᓂᕐᒧᑦ ᓄᖑᑎᕆᓂᕐᒥᑦ 1948 
GPE    ᓄᓇᕐᔪᐊᓂ ᐃᑲᔪᖅᑎᒌᒍᑎᖃᕐᓂᕐᒃ ᐃᓕᓐᓂᐊᖅᑐᓕᕆᓂᕐᒥᑦ 
ICSU    ᓄᓇᕐᔪᐊᓂ ᑲᑎᒪᔩᑦ ᖃᐅᔨᓴᕈᑎᖃᕐᓂᕐᒧᑦ 
ILPA    ᐃᓄᐃᑦ ᐅᖃᐅᓯᖏᑦᑕ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ 
ICCPR [ᑖᒃᑯᐊ] ᓄᓇᕐᔪᐊᓂ ᐊᖏᕈᑏᑦ ᐱᓪᓗᒋᑦ ᐃᓄᑐᐃᓐᓇᐃᑦ ᐊᒻᒪ 

ᒐᕙᒪᓕᕆᔪᓐᓇᕐᓂᕐᒧᑦ ᐱᔪᓐᓇᐅᑎᖏᑦ 
ICESCR  [ᑖᒃᑯᐊ] ᓄᓇᕐᔪᐊᓂ ᐊᖏᕈᑏᑦ ᐱᓪᓗᒋᑦ ᑮᓇᐅᔭᓕᐅᕈᑎᖃᕈᓐᓇᕐᓂᖅ, 

ᐃᓅᓯᖃᕈᓐᓇᕐᓂᕐᒧᑦ ᐊᒻᒪ ᐃᓕᖅᑯᓯᖃᕐᓂᕐᒧᑦ ᐱᔪᓐᓇᐅᑏᑦ 
ICERD [ᑖᒃᑯᐊ] ᓄᓇᕐᔪᐊᓂ ᐊᖏᕈᑏᑦ ᐱᓪᓗᒋᑦ ᓄᖑᑎᕆᔪᓐᓇᕐᓂᕐᒧᑦ 

ᐃᓘᓐᓇᖏᓐᓂᒃ ᐅᕕᓂᖃᑎᒋᓐᖏᑕᒥᓂᒃ ᐊᑭᕋᖅᑑᑎᓂᖅ 
ILO    ᓄᓇᕐᔪᐊᓂ ᐃᖅᑲᓇᐃᔭᕐᓂᕐᒧᑦ ᑲᑐᔾᔨᖃᑎᒌᑦ 
IQ     ᐃᓄᐃᑦ ᖃᐅᔨᒪᔭᑐᖃᖏᑦ  
ITM ᓄᓇᖃᖅᑳᖅᓯᒪᑦ/ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 

ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᑦ 
K-3 ᐱᒋᐊᖅᑐᒍ ᐃᓕᓐᓂᐊᓕᓵᖅᑐᓂᒃ ᖁᑦᓯᖕᓂᓖᑦ 3; K-12 – ᑕᒡᕙᓐᖓᑦ 

ᐃᓕᓐᓂᐊᓕᓵᖅᑐᓂᒃ ᖁᑦᓯᖕᓂᓕᖕᓄᑦ 12 
L1     ᐅᖃᐅᓯᖅᑳᖏᑦ (ᐊᓈᓇᖓᑕ ᐅᖃᐅᓯᖏᑦ) 
L2      ᐅᖃᐅᓯᓐᖓᐅᑎᒋᓐᖏᑕᖏᑦ (ᐅᕝᕙᓘᓐᓃᑦ ᐋᓪᓚᐃᑦ ᐅᖃᐅᓰᑦ) 
LHRs    ᐅᖃᐅᓯᖃᕈᓐᓇᕐᓂᖅ ᐃᓄᑐᐃᓐᓇᕐᓄᑦ ᐱᔪᓐᓇᐅᑏᑦ 
LOI    ᐅᖃᐅᓯᖅ ᐃᓕᓐᓂᐊᖅᑎᑦᓯᔾᔪᑕᐅᔪᖅ (ᐃᓕᓐᓂᐊᖅᑎᑦᓯᔾᔪᑕᐅᔪᖅ ᐅᖃᐅᓯᖅ) 
LWC     ᐅᖃᐅᓯᖅ ᐊᑐᖅᑕᐅᓗᐊᖅᑐᖅ ᑐᓴᐅᒪᖃᑎᒌᒍᑕᐅᔪᑦ ᓲᕐᓗ ᖃᓪᓗᓈᑎᑐᑦ 
MAJ    ᐅᓄᕐᓂᖅᓴᐃᑦ ᐃᓅᖃᑎᒌᑦ 
MIN ᐅᓄᓐᖏᓂᖅᓴᑦ ᐃᓅᖃᑎᒌᓂᒃ (ᐅᕝᕙᓘᓐᓃᑦ ᐅᓄᓐᖏᓐᓂᖅᐹᑦ, ᓄᓇᕗᒥ 

ᐃᓕᓐᓂᐊᖅᑐᓕᕆᓂᒃᑯᑦ ᐊᑐᖅᑕᐅᔪᓂ) 

MLE ᐊᒥᓱᓂᒃ ᐃᓕᓐᓂᐊᖅᑐᓕᕆᓂᖅ; ᐅᖃᐅᓯᓐᖓᐅᑎᖓᓂᒃ - ᒪᓕᒃᑐᑦ ᐊᒥᓱᓂᒃ 
ᐃᓕᓐᓂᐊᖅᑐᓕᕆᓂᖅ (ᐃᓛᓐᓂ ᓇᐃᓪᓕᑎᖅᑕᐅᓯᒪᔾᔪᑎᖃᖅᑐᑦ ᐃᒪᓐᓇ 
MTB-MLE) 

MT    ᐅᖃᐅᓯᓐᖓᐅᑎᖓ 
NILFA    ᓄᓇᕗᒥ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᕐᑦ ᕿᒥᕐᕈᔾᔪᑏᑦ 
NTI    ᓄᓇᕗᑦ ᑐᓐᖓᕕᒃ ᑎᒥᖓᑦ 
OECD   ᑲᑐᔾᔨᖃᑎᒌᑦ ᑮᓇᐅᔭᓕᐅᕈᑎᖃᕐᓂᕐᒧᑦ ᐃᑲᔪᖅᑎᒌᑦ ᐊᒻᒪ ᐱᕙᓪᓕᐊᑎᑦᓯᓂᖅ 
OLA    ᐅᖃᐅᓯᕐᓄᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖅ 
OSCE ᑲᑐᔾᔨᖃᑎᒌᑦ ᐱᓂᕐᓗᒃᑕᐅᑦᑕᐃᓕᔾᔪᑏᑦ ᐊᒻᒪ ᐃᑲᔪᖅᑎᒌᖕᓂᖅ ᑕᕆᐅᑉ ᐊᑭᐊᓂ 

ᑲᑎᒪᕕᒡᔪᐊᕆᐊᓐᖓᕈᑏᑦ ᐱᓂᕐᓗᒃᑕᐅᑦᑕᐃᓕᔾᔪᑏᑦ ᐊᒻᒪ ᐃᑲᔪᖅᑎᒌᖕᓂᖅ 
ᑕᕆᐅᑉ ᐊᑭᐊᓂ 

PISA tests  ᐱᓕᕆᐊᑦ ᓄᓇᕐᔪᐊᓂ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑦ 
TEK    ᐃᓕᖅᑯᓯᑐᖃᒃᑯᑦ ᓄᓇᓂᒃ ᖃᐅᔨᒪᓂᖅ 
TESOL   ᐃᓕᓴᐃᔩᑦ ᖃᓪᓗᓕᓈᑐᑦ ᐅᖃᓕᒪᔪᓐᓇᕐᓂᖏᑦ ᐊᓯᖏᓐᓂᒃ ᐅᖃᐅᓯᕐᓂᒃ 
TRC Report ᓱᓕᔪᓂᒃ ᑭᒡᓕᓯᓂᐊᕐᓂᖅ ᑲᓇᑕᒥ (2015). ᐅᐱᒍᓱᖕᓂᖅ ᓱᓕᓂᕐᒥᑦ. 

ᓴᐃᒻᒪᖃᑎᒌᖕᓂᖅ ᓯᕗᓂᒃᓴᒧᑦ 
UNDRIP [ᑖᒃᑯᐊ] ᓄᓇᕐᔪᐊᓂ ᑲᑐᔾᔨᖃᑎᒌᑦ [ᑲᑎᒪᔨᕐᔪᐊᑦ] ᐃᓕᑕᖅᓯᔾᔪᑎᖃᕐᓂᖅ 

ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ  
UNESCO ᓄᓇᕐᔪᐊᓂ ᐃᓕᓐᓂᐊᖅᑐᓕᕆᓂᖅ, ᖃᐅᔨᓴᕐᓂᖅ ᐊᒻᒪ ᐃᓕᖅᑯᓯᓕᕆᓂᕐᒧᑦ 

ᑲᑐᔾᔨᖃᑎᒌᑦ 

ᐅᖃᖅᑐᒍᑦ ᐱᔪᓐᓇᐅᑎᖃᕐᓂᑦᑎᓐᓂᒃ ᓇᖕᒥᓂᖅ ᐃᓅᓯᑦᑎᓐᓂᒃ ᐊᐅᓚᑦᓯᔪᓐᓇᕐᓂᕐᒧᑦ.  ᑖᓐᓇ 
ᐱᔪᓐᓇᐅᑎ ᓴᖅᑭᓯᒪᔪᖅ ᓱᓕᓂᖓᓂᒃ ᓯᕗᓪᓕᐅᓚᐅᕐᓂᑦᑎᓐᓂᒃ ᑕᒫᓂ.  ᐅᖃᖅᑐᒍᑦ 
ᐊᔾᔨᐅᖏᓐᓇᑦᑕ ᐃᓅᓪᓗᑕ, ᐃᓅᖃᑎᒌᑦ ᐊᒻᒪ ᐊᔾᔨᐅᖏᑦᑐᒃᑯᑦ ᐱᔪᓐᓇᐅᑎᖃᕆᐊᖃᖅᑐᒍᑦ 
ᑲᓇᑕᒥ.  ᐊᔾᔨᐅᖏᔾᔪᑎᖃᖅᑐᒍᑦ ᐱᔭᕆᐊᑭᔾᔮᖏᓐᓂᖓᓂᒃ ᐃᓚᐅᓕᖅᑎᒐᓱᐊᕐᓗᑕ 
ᐊᐅᓚᔾᔪᑎᑦᓯᓐᓄᑦ ᐱᔾᔪᑎᒋᓪᓗᒍ ᐊᔾᔨᐅᖏᓐᓂᕗᑦ.  ᓇᖕᒥᓂᖅ ᐊᐅᓚᔾᔪᑎᖃᖅᑐᒍᑦ, ᓇᖕᒥᓂᖅ 
ᐃᓅᓯᖃᖅᑐᑕ, ᓇᖕᒥᓂᖅ ᐃᓕᖅᑯᓯᖃᖅᑐᒍᑦ ᐊᒻᒪ ᐱᖅᑯᓯᖃᖅᑐᑕ.  ᓇᖕᒥᓂᖅ 
ᐅᖃᐅᓯᖃᖅᑐᒍᑦ, ᓇᖕᒥᓂᖅ ᒪᓕᒐᖃᖅᑐᒍᑦ ᐊᒻᒪ ᐊᐅᓚᔾᔪᑎᖃᖅᑐᑕ ᓴᐃᒪᖃᑎᒌᖕᓂᕐᒧᑦ.  
(Andre 1987a).  
 
 
ᓵᑉᑕ 1. I ᓇᓗᓇᐃᔭᐃᓂᖅ. ᐱᓕᕆᐊᒃᓴᖅ ᐊᒻᒪ ᖃᓄᖅ ᐊᑐᖅᑕᐅᒋᐊᓚᐅᕐᓂᖏᑦ. 
 
ᑖᓐᓇ ᐅᓂᒃᑳᖅ ᓴᖅᑭᑎᑕᐅᓯᒪᔪᖅ ᐅᐸᐅᑎᓚᐅᕐᒪᑦ ᐊᖓᔪᖅᑳᖓᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ 
(NTI), ᐊᓗᑭ ᑰᑦᑎᖅ.  ᓯᑎᐱᕆ 2018-ᒥ ᐊᐱᕆᓚᐅᖅᑐᖅ ᑖᒃᑯᓂᖓ Tove Skutnabb-
Kangas ᖃᐅᔨᒐᓱᐊᖅᑐᓂ ᐱᓕᕆᐊᖃᕈᓐᓇᕐᒪᖔᕐᒥ ᕿᒥᕐᕈᓗᑎᒃ ᓄᓇᕗᒥ 
ᐃᓕᓐᓂᐊᖅᑐᓕᕆᓂᕐᒥᑦ.  ᒥᔅ ᑰᑦᑎᖅ ᖃᐅᔨᒪᓂᖃᓚᐅᖅᑐᖅ ᑖᒃᑯᓂᖓ ᖃᐅᔨᒪᔪᑦ 
ᐅᓂᒃᑳᖏᓐᓂᒃ ᑎᑎᕋᖅᑕᐅᓯᒪᔪᑦ ᑖᒃᑯᓄᖓ Tove Skutnabb-Kangas ᐊᒻᒪ Robert 
Dunbar ᑖᒃᑯᓄᖓ ᓄᓇᕐᔪᐊᓂ ᑲᑎᒪᔨᐅᖏᓐᓇᖅᑐᑦ ᓄᓇᖃᖅᑳᖅᓯᒪᔪᓅᖓᔪᓂᒃ ᐊᕐᕌᒍᐊᓂ 
2008. ᑖᒃᑯᐊ ᐅᓂᒃᑳᑦ ᐊᖏᓪᓕᒋᐊᖅᑕᐅᓚᐅᖅᑐᑦ ᖃᐅᔨᓴᕈᑕᐅᔪᓄᑦ ᑕᐃᔭᐅᔪᑦ global view 
ᓄᓇᖃᖅᑳᖅᓯᒪᔪᑦ ᓄᑕᕋᖏᑦᑕ ᐃᓕᓐᓂᐊᖅᑐᓕᕆᔭᐅᓂᖏᑦ ᐅᖃᖅᑐᑎᒃ ᐅᖃᐅᓯᕐᓂᖅ 
ᓄᖑᑎᕆᓂᖏᓐᓂᒃ ᐊᒻᒪ ᐱᓂᕐᓗᐃᓂᕋᐃᓪᓗᑎᒃ ᐃᓄᖕᓂᑦ?, ᓴᖅᑭᑎᑕᐅᓚᐅᖅᑐᖅ ᐊᕐᕌᒍᐊᓂ 
2010 ᑎᑎᕋᖅᑕᖓ ᑖᑦᓱᒪ Gáldu, ᐃᓕᓐᓂᐊᕐᕕᐊᓂ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ 
ᑕᐃᑲᓂ Guovdageaidnu/ Kautokeino, Norway.  ᐊᓗᑭ ᑰᑦᑎᖅ ᐅᖃᓕᒫᓚᐅᕐᒪᑦ ᑖᒃᑯᐊ 
ᐊᑐᖅᑎᑕᐅᔪᑦ ᓄᓇᖃᖅᑳᖅᓯᒪᔪᑦ ᓄᑕᖅᕋᖏᓐᓄᑦ “ᐲᔭᐃᕕᐅᕙᓪᓕᐊᓗᑎᒃ 
ᐃᓕᓐᓂᐊᖅᑎᑕᐅᓂᖏᑦ… ᓴᖅᑭᑎᑦᓯᔾᔪᑕᐅᓪᓗᑎᒃ ᐱᓗᐊᖅᑐᓂᒃ ᐊᒻᒪ ᐋᖅᑭᒍᓐᓇᐃᓪᓕᔪᓂᒃ 
ᐋᓐᓂᕈᑕᐅᔪᑦ ᐃᓱᒪᒃᑯᑦ ᐊᒻᒪ ᑎᒥᒃᑯᑦ ᖃᓄᐃᓕᒍᑕᐅᔪᑦ ᐊᒻᒪ ᑕᐃᒪᓐᓇ ᐃᓕᓐᓂᐊᖅᑎᑦᓯᓂᖅ 
ᐃᒪᐃᑦᑐᖅ... ᓇᓗᓇᓐᖏᑦᓯᐊᖅᑐᓂ ᓱᕋᐃᔪᖅ ᐊᔾᔨᒌᓐᖏᑦᑐᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ…’.  
ᑖᓐᓇ ᐅᓂᒃᑳᖅ ᕿᒥᕐᕈᔪᖅ ᖃᓄᑎᒋ ᐱᑕᖃᕐᓂᖓᓂᒃ ᖃᐅᔨᒍᑎᒃᓴᓂᒃ ᓄᓇᕗᒥ ᖃᓄᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᐃᓱᒪᒋᔭᐅᔪᓐᓇᕐᒪᖔᑕ ᐱᕋᔭᐃᓂᕐᒥᑦ ᐃᓄᖕᓂᑦ 
ᐅᕝᕙᓘᓐᓃᑦ ᐃᓗᓕᖃᕐᓂᖏᑦ ᐃᓕᖅᑯᓯᕐᓂᑦ, ᐅᖃᐅᓯᕐᓂᓪᓗ ᓄᖑᑎᕆᓂᖏᓐᓂᒃ. ᒫᓐᓇ 
ᐅᓂᒃᑳᑦ ᑎᑎᕋᖅᑕᐅᓯᒪᔪᑦ ᑖᒃᑯᓄᖓ Tove Skutnabb-Kangas ᑑᕝ ᓯᑯᓈᑉ-ᑳᓐᒐᔅ ᐊᒻᒪ 
Robert Phillipson ᕌᐳᑦ ᐱᓕᑉᓴᓐ, ᑎᑎᕋᖃᑎᒌᖃᑦᑕᖅᓯᒪᔫᒃ ᐊᒻᒪ ᓇᑲᑎᕆᓪᓗᑎᒃ ᐊᒥᓱᓂᒃ 
ᐅᖃᓕᒫᒐᕐᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᓄᓇᕐᔪᐊᓂ, ᐊᒥᓱᓂᒃ 
ᐅᖃᐅᓯᖃᖅᑐᓄᑦ ᐃᓕᓐᓂᐊᖅᑐᓕᕆᔾᔪᑏᑦ ᐊᑐᐊᒐᑦ, ᐃᓚᐅᓪᓗᑎᒃ ᐅᖃᐅᓯᕆᒋᐊᓐᖓᖅᑕᐅᔪᑦ - 
ᑐᓐᖓᕕᒋᓪᓗᒋᑦ ᐊᒥᓱᓂᒃ ᐃᓕᓐᓂᐊᖅᑐᓕᕆᓂᖅ, ᖃᓄᐃᓕᐅᕐᓂᖓ ᖃᓪᓗᓈᑎᑑᕐᓂᐅᑉ 
ᐅᓪᓗᒥᐅᓕᖅᑐᖅ ᓄᓇᕐᔪᐊᓂ, ᐊᒻᒪ ᑐᕌᖓᔪᑦ ᑕᒪᑐᒧᖓ ᐅᖃᐅᓯᒃᓴᒧᑦ (ᑕᑯᓂᐊᕈᒃ ᐃᓂᖏᑦ 
ᐃᑭᐊᖅᑭᕕᒃᑯᑦ) ᐊᒻᒪ ᕌᐳᑦ ᑖᓐᕚ, ᒪᓕᒐᓕᕆᔨ ᐱᓕᕆᐊᖃᖅᑐᑦ ᐅᓄᓐᖏᓐᓂᖅᓴᑦ ᐃᓅᖃᑎᒌᓂ 
ᐱᔪᓐᓇᐅᑎᖏᓐᓂᒃ ᐊᒻᒪ ᐱᓗᐊᖅᑐᒥ ᐅᓄᓐᖏᓐᓂᖅᓴ ᐅᖃᐅᓯᓕᕆᔭᐅᓂᖏᑦ ᐊᒻᒪ ᑐᕌᖓᔪᑦ 
ᐃᓄᑐᐃᓐᓇᕐᓄᑦ ᐱᔪᓐᓇᐅᑎᒋᔭᐅᔪᑦ.  

ᐊᕐᕌᒍᐊᓂ 2016 ᑭᒡᓕᓯᓂᐊᕈᑎᓂ 1.6 -ᒥᓕᔭᓐ ᑲᓇᑕᒥᐅᑦ ᐅᖃᓚᐅᖅᑐᑦ 
ᓄᓇᖃᖅᑳᖅᓯᒪᓂᕋᖅᑐᑎᒃ, ᑖᒃᑯᐊᖏᓐᓇᐃᑦ 260,000 ᐅᖃᓚᐅᖅᑐᑦ ᐅᖃᓕᒪᒍᓐᓇᕐᓂᕋᖅᑐᑦ 
ᐅᖃᐅᓯᓐᖓᐅᑎᒥᓄᑦ ᑲᓇᑕᒥ, ᐃᓚᐅᑎᑦᓯᔪᑦ 90 ᐅᖃᐅᓯᖃᑎᒌᓐᖏᑦᑐᑦ.  ᐱᖓᓲᔪᖅᑐᑦ 
ᐅᖃᐅᓰᖃᑎᒌᑦ ᐅᖓᑖᓄᑦ 10,000 ᐃᓄᐃᑦ ᐅᖃᓚᐅᖅᑐᑦ ᐅᖃᐅᓯᓐᖓᐅᑎᖃᕐᓂᕋᖅᑐᑦ: 
ᐊᓪᓚᐃᑦ ᐅᖃᐅᓯᖏᑎᒍᑦ ᑎᓃ, ᐃᓄ, ᐃᓄᒃᑐᑦ, ᐅᔨᑉᕖ ᐊᒻᒪ ᐆᔾ-ᑯᕆ.  ᑕᐃᒪᓐᖓᓂᒃ  
1940s, ᐃᓱᒫᓘᑎᖃᒻᒪᕆᖕᓂᕋᖅᑐᑎᒃ ᐅᖃᖃᑦᑕᖅᓯᒪᔪᑦ ᓄᓇᖃᖅᑳᖅᓯᒪᔪᑦ.3  ᐊᒥᓱᑦ 
ᓄᓇᖃᖅᑳᖅᓯᒪᔪᑦ ᐊᑐᓃᖅᑐᑦ ᑲᑐᔾᔨᖃᑎᒌᖏᑦ ᑲᓇᑕᒥ ᐱᓪᓗᒋᑦ 

ᐊᑐᖅᑕᐅᖏᓐᓂᖅᓴᐅᓕᕐᓂᖏᑦ ᐅᖃᐅᓯᓐᖓᐅᑎᖏᑦ3. ᐊᒥᓱᑦ ᓄᓇᖃᑦᑳᖅᓯᒪᔪᑦ ᐅᖃᖅᓯᒪᔪᑦ 
ᐱᒋᐊᕐᓂᖏᓐᓂᒃ ᐊᕐᕌᒍᖏᑦ 18th century (ᑕᑯᓂᐊᕈᒃ ᓵᑉᑕ 3).  ᐊᒥᓱᑦ ᐱᑐᖃᐃᑦ ᐊᒻᒪ 
ᓄᑖᖑᓂᖅᓴᑦ ᖃᐅᔨᓴᕈᑕᐅᓯᒪᔪᑦ ᐊᔾᔨᒌᓐᖏᑦᑐᓂᒃ ᓇᓗᓇᐃᔭᐃᓯᒪᔪᑦ ᑕᒪᒃᑯᐊ ᐅᖃᐅᓯᕆᔭᐅᔪᑦ 
ᐊᒻᒪ ᐃᓕᖅᑯᓯᕆᔭᐅᔪᑦ ᓄᖑᑉᐸᓪᓕᐊᓂᖏᓐᓂᒃ (e.g. Clark 1996; Chuffart 2017).   
ᑕᒪᓐᓇ ᐊᑐᓐᖏᓐᓂᖅᓴᐅᓕᕐᓂᖅ ᓱᓕ ᑲᔪᓯᔪᖅ ᐅᓪᓗᒥ (2019), ᑕᒪᒃᑯᐊᖑᒐᓗᐊᖅᑎᓪᓗᒋᑦ 
ᐊᒥᓱᑦ ᐱᓕᕆᔾᔪᑕᐅᒐᓱᐊᖅᑐᑦ. 

ᐃᓕᓐᓂᐊᕈᑕᐅᔪᑎᒍᑦ, ᐱᒋᐊᓕᕋᑖᕐᓂᖓᓂᒃ ᐊᒻᒪ ᐅᓪᓗᒥ, ᐃᑲᔫᑎᓂᖅᐹᖑᔪᑦ ᓄᓇᕐᔪᐊᓂ 
ᐊᑐᖅᑕᐅᒍᓐᓃᖅᐸᓪᓕᐊᓂᖏᓐᓄᑦ ᐅᖃᐅᓯᐅᓯᒪᔪᑦ ᐅᖃᐅᓰᑦ, ᑕᒪᒃᑯᐊ ᑕᐃᔭᐅᔪᑦ 
ᓄᓇᖃᖅᑳᖅᓯᒪᔪᑦ/ᐃᓅᖃᑎᒌᑦ, ᐃᓅᖃᑎᒌᓂ ᐅᓄᓐᖏᓐᓂᖅᐹᑦ, ᐊᒻᒪ 
ᐅᓄᓐᖏᓐᓂᖅᓴᐅᑎᑕᐅᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓰᑦ.4  ᓄᓇᕐᔪᐊᓂ ᐅᖓᑖᓃᑦᑐᑦ 7000 
ᐊᑐᖅᑕᐅᔪᑦ ᐅᖃᐅᓰᑦ (https://www.ethnologue.com/statistics), ᑕᒫᓂ 85-ᐳᓴᓐᑎᓂ 
ᓄᓇᖃᖅᑳᖅᓯᒪᔪᑦ/ᐃᓅᖃᑎᒋᑦ (Loh & Harmon 2018, 678). ᓄᖑᓕᕐᓂᐊᖅᑐᑦ5, ᐊᓯᐊᒍᑦ 
ᐋᖅᑭᒃᓱᖅᓯᒪᓐᖏᑉᐸᑦ ᐃᓕᓐᓂᐊᖅᑐᓕᕆᓂᖅ ᐃᑲᔪᖅᓱᐃᔪᓐᓇᖁᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓂᒃ, ᐊᑐᕐᓗᑎᒃ ᐅᖃᐅᓯᕆᔭᐅᓂᖅᓴᐅᓗᓂ ᐅᖃᐅᓯᖅ ᐃᓕᓐᓂᐊᖅᑎᓯᓂᒃᑯᑦ 
ᐃᓕᓐᓂᐊᕐᕕᖕᓂ.  ᐊᒥᓱᑦ ᑕᒪᕐᒥᐅᖏᑦᑐᖅ ᑕᒪᒃᑯᐊ ᐅᖃᐅᓰᑦ ᐱᑕᖃᕈᓐᓃᓛᖅᑐᑦ ᐅᕝᕙᓘᓐᓃᑦ 
ᐃᓕᑕᐅᓐᖏᑦᓯᐊᒻᒪᕆᒡᓗᑎᒃ ᓄᑕᖅᑲᓄᑦ ᓇᓪᓕᐊᓂᑐᐃᓐᓇᖅ ᐅᑭᐅᖃᕋᓗᐊᖅᐸᑕ 
ᐊᕐᕌᒍᐊᓃᓕᖅᐸᑦ 21006. ᐃᑲᔪᖅᓱᖅᑕᐅᓂᖏᑦ ᑕᒪᒃᑯᐊ ᐅᖃᐅᓰᑦ 
ᐃᓕᓐᓂᐊᖅᑎᑦᓯᔾᔪᑕᐅᔪᑎᒍᑦ ᑐᐊᕕᕐᓇᕐᓂᖅᓴᐅᓕᖅᑐᖅ, ᐅᓄᖅᑐᒻᒪᕇᑦ ᒪᒃᑯᒃᑐᑦ ᐃᓄᐃᑦ, 
ᑕᐃᒪᐃᒻᒪᑦ ᓄᓇᕗᒥ (ᐊᒻᒪ ᐊᒥᓱᑦ ᕿᕐᓂᖅᑕᐃ ᓄᓇᕐᔪᐊᖏᓐᓂ Africa ᐊᒻᒪ ᐄᓴᓐ Asian 
ᓄᓇᕐᔪᐊᖏᓐᓂ).7 

ᐃᒪᐃᑦᑑᔮᕐᒪᑦ ᓄᓇᕗᒥ, ᐊᒥᓲᒐᓗᐊᖅᑎᓪᓗᒋᑦ ᐱᑦᓯᐊᕆᐊᖅᓯᒪᔪᑦ ᐊᒻᒪ ᐸᕐᓇᐅᑎᖃᖅᓯᒪᔪᑦ, 
ᑕᒪᒃᑯᐊ ᐃᓕᓐᓂᐊᕐᓂᒻᒪᕆᐅᔪᑦ ᐃᓄᖕᓄᑦ ᐃᓕᓐᓂᐊᖅᑐᓄᑦ ᐱᐅᔪᓂᒃ ᓴᖅᑭᑎᑦᓯᕙᓪᓕᐊᖏᑦᑐᑦ, 
ᐅᕝᕙᓘᓐᓃᑦ ᒪᓕᓐᖏᑦᑐᑦ ᐱᒍᒪᔭᖏᓐᓂᒃ ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ ᒪᓕᓐᖏᑦᑐᑦ 
ᑐᓐᖓᕕᐅᖁᔭᐅᔪᓂᒃ ᖃᐅᔨᓴᕈᑕᐅᓯᒪᔪᓄᑦ ᓇᓗᓇᐃᖅᑕᐅᓯᒪᔪᑦ ᓴᖅᑭᑎᑦᓯᔪᓐᓇᕐᓂᖏᓐᓂᒃ 
ᐱᐅᔪᓂᒃ ᐅᖃᐅᓯᐅᖕᒪᑦ ᑕᒡᕙᓂ ᓵᑉᑕ 3. 

ᑕᒪᓐᓇ ᐃᓱᒫᓘᑕᐅᓂᖓ ᐱᒋᐊᕈᑎᒋᓚᐅᖅᑕᖓᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 
ᕿᒥᕐᕈᕙᓪᓕᐊᓕᖅᑐᑎᒃ ᑕᒪᑎᑐᒥᖓ ᐅᖃᐅᓯᐅᔪᒥᒃ. 

ᑖᓐᓇ ᓵ ᑉᑕ 1 ᓇᓗᓇᐃᔭᐃᔾᔪᑕᐅᔪᖅ ᓵᑉᑕ ᐱᓪᓗᒋᑦ ᐱᓕᕆᐊᒃᓴᕆᑎᑕᐅᓯᒪᔪᑦ ᐅᕙᑦᑎᓐᓄᑦ 
ᐊᒻᒪ ᖃᓄᐃᓕᐅᕈᑎᒋᓯᒪᓂᑦᑎᓐᓂᒃ. 

ᓵᑉᑕ 2, ᐃᓅᓯᕆᔭᐅᔪᑦ ᖃᓄᐃᓐᓂᖏᑦ ᓄᓇᕗᒥ ᐊᒻᒪ ᐊᒃᑐᐃᓯᒪᓂᖏᑦ ᑖᒃᑯᐊ 
ᐃᓕᓐᓂᐊᖅᑎᑦᓯᒍᑕᐅᔪᑦ ᐅᖃᐅᓰᑦ ᐊᑐᐊᒐᖏᑦ, ᒫᓐᓇᐅᔪᖅ ᓄᓇᓂ ᓇᒦᓐᓂᖏᓐᓄᑦ 
ᑐᑭᓯᒋᐊᕈᑎᒃᓴᑦ, ᐃᓅᓯᕆᔭᐅᔪᑦ ᖃᓄᐃᓐᓂᖏᑦ ᓄᓇᕗᒥ, ᐃᓕᓐᓂᐊᖅᑐᓕᕆᓂᖅ ᐊᒻᒪ 
ᐅᖃᐅᓯᓕᕆᓂᕐᒧᑦ ᖃᓄᐃᓐᓂᐅᔪᑦ ᐊᒻᒪ ᓈᓴᐅᑏᑦ ᐊᒻᒪ ᐃᓚᖏᑦ ᐃᓱᒪᒋᔭᐅᓯᒪᔪᑦ 
ᐊᑐᖅᑕᐅᖏᓐᓇᕈᑕᐅᔪᑦ ᖃᓪᓗᓈᑎᑐᑦ ᐊᒻᒪ ᖃᓄᐃᓕᒍᑕᐅᓯᒪᓂᖓ ᑕᒪᓐᓇ. 
ᓵᑉᑕ 3 ᐱᖓᓱᑦ ᐅᖃᐅᓰᑦ ᐊᒻᒪ ᐃᓕᓐᓂᐊᖅᑐᓕᕆᓂᖅ ᐅᖃᐅᓯᐅᓂᖓ ᐊᕙᑎᒥᒃ 
ᓱᕋᒃᑎᕆᓂᖅ ᐊᒻᒪ ᖃᓄᐃᓯᒪᓂᖏᓐᓂᒃ, ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐊᒻᒪ 
ᐅᓄᓐᖏᓐᓂᖅᓴᑦ ᐃᓅᖃᑎᒌᓂᒃ ᐋᓐᓂᖅᑕᐅᒻᒪᕆᒡᓗᑎᒃ ᑕᒪᒃᑯᑎᒎᓇᖅ 
ᑮᓇᐅᔭᓕᐅᕈᑎᖃᕈᓐᓇᕐᓂᒃᑯᑦ ᐅᕝᕙᓘᓐᓃᑦ ᐃᓚᐅᑎᑕᐅᓐᖏᓂᖏᑦ ᖃᓄᐃᓯᒪᓂᐅᔪᓂ  
ᐅᓂᒃᑳᓂ.  
ᓄᓇᓂᒃ ᓱᕋᒃᑎᕆᓂᖅ ᐋᓐᓂᖅᓯᖕᓂᑦ ᐊᕙᑎᖓᓂᒃ ᐊᒻᒪ ᐅᑭᐅᖅᑕᖅᑑᑉ ᓇᓄᖏᓐᓂᒃ 
ᓴᖅᑭᓯᒪᕕᐅᓂᖅᐹᖑᔪᑦ ᓴᓂᖏᑦᑕ ᐊᕕᒃᑐᖅᓯᒪᓂᐅᔪᑦ ᓄᓇᕐᔪᐊᓂ.  ᐅᖃᐅᓯᕐᓂᒃ, 
ᐃᓕᖅᑯᓯᕐᓂᓪᓗ ᓄᖑᑎᕆᓂᖅ ᓴᖅᑭᓯᒪᐃᓐᓇᖅᑐᑦ ᑖᒃᑯᓇᓐᖓᑦ ᐊᑕᐅᓯᐅᓐᖏᑦᑐᓂᒃ 
ᐃᓕᓐᓂᐊᕈᑎᖃᕐᓂᕐᒧᑦ ᐃᓱᒪᒋᔭᐅᔪᑦ,  ᐅᖃᐅᓯᖃᖅᑐᑦ ᐃᓅᖃᑎᒌᖕᓂᕐᒥᑦ, 
ᒪᓕᒐᐅᓐᖏᖔᖅᑐᓂᒃ, ᐅᖃᐅᓯᐅᔪᑦ ᑕᒡᕙᓂ ᓵᑉᑕ 4. ᐊᒻᒪᑦᑕᐅᖅ ᐅᖃᐅᓯᖃᕐᒥᔪᑦ 
ᐅᖃᐅᓯᕐᓅᖓᔪᓂᒃ - ᑐᕌᖓᔪᑦ ᐃᓱᒪᓂᕐᓘᑕᐅᓯᒪᔪᓂᒃ, ᓱᓕᓐᖏᑦᑐᓂᒃ ᐊᒻᒪ 
ᐃᓱᒪᒋᔭᐅᑐᐃᓐᓇᖅᑐᓂᒃ ᐊᒻᒪ ᓴᖅᑭᑎᑦᓯᔾᔪᑕᐅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒃᓯᒪᔪᓂᒃ 

ᑕᒪᒃᑯᓂᖓ ᐊᒻᒪ ᐊᓯᖏᓐᓂᒃ ᓱᓕᓐᖏᑦᑐᓂᒃ ᐅᒃᐱᕆᔭᐅᔪᓂᒃ.   ᐃᓚᖏᑦ ᖃᐅᔨᓴᕈᑕᐅᔪᑦ 
ᓴᖅᑭᑎᑕᐅᔪᑦ, ᐱᑐᖃᐃᑦ ᐊᒻᒪ ᒫᓐᓇᒫᖑᓂᖅᓴᐃᑦ ᐅᖃᐅᓯᐅᔪᑦ:  ᖃᓄᖅ ᓄᓇᖃᖅᑳᖅᓯᒪᔪᓄᑦ 
ᐃᓕᓐᓂᐊᖅᑐᓕᕆᓂᖅ ᐋᖅᑭᒃᓯᒪᔪᒃᓴᐅᕙ ᐱᐅᔪᓂᒃ ᓴᖅᑭᑎᑦᓯᖁᓪᓗᒋᑦ?  ᖃᓄᖅ 
ᐅᖃᐅᓯᕆᔪᓐᓇᖅᐱᑎᒍ  ᐊᑦᑕᕐᓇᖅᑐᑦ ᓄᓇᕐᔪᐊᑦᑎᓐᓄᑦ ᐅᓪᓗᒥ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, 
ᐅᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ 
ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᓄᑦ ᐃᓕᓐᓂᐊᖅᑎᑦᓯᔾᔪᑕᐅᔪᓄᑦ ᐱᔾᔪᑕᐅᔪᑦ 
ᐃᓚᐅᑎᑦᓯᕙᓪᓕᐊᑎᓐᓇᒋᑦ ᐱᖁᓯᑐᖃᒃᑯᑦ ᓯᓚᒥᒃ, ᓄᓇᒥᑦ ᖃᐅᔨᒪᓂᐅᔪᓂᒃ?  
ᐱᓕᕆᐊᖑᓯᒪᓐᖏᑦᑐᑦ ᐊᒃᓱᕈᕐᓇᖅᑐᑦ ᐊᒻᒪ ᐱᔾᔪᑕᐅᔪᑦ ᐊᑐᓕᖅᑎᑦᓯᔾᔪᑕᐅᕙᓪᓕᐊᒐᑎᒃ 
ᑐᒃᓯᕋᖅᑕᐅᓯᒪᔪᓂᒃ ᓄᓇᕗᒥ ᐃᓱᒪᒋᔭᐅᓯᒪᔪᑦ.  ᐅᖃᐅᓯᖃᓕᓚᐅᕆᓪᓗᑕ ᐃᓚᖏᓐᓂᒃ 
ᓴᖅᑭᑎᑕᐅᓯᒪᓐᖏᑦᑐᑦ ᐱᑕᖃᕆᐊᖃᖅᑐᑦ ᓈᒪᔾᔪᑎᒃᓴᖏᑦ ᐃᓄᒃᑐᑦ - ᕿᑎᐊᓃᑦᑐᓄᑦ 
ᐃᓕᓐᓂᐊᕈᑎᒃᓴᑦ ᐱᒋᐊᕐᓗᒋᑦ ᐃᓕᓐᓂᐊᓕᓵᖅᑐᓂᒃ ᖁᑦᓯᖕᓂᓕᖕᓄᑦ 12. 
 
 

ᓵᑉᑕ 4, ᓄᓇᒋᔭᐅᔪᓂ ᐊᒻᒪ ᓄᓇᕐᔪᐊᓂ ᒪᓕᒐᑎᒍᑦ ᐊᑐᖅᑕᐅᒋᐊᓖᑦ ᓇᐃᓪᓕᑎᑦᓯᓯᒪᑦ 
ᑲᓇᑕᒥ ᒪᓕᒐᕐᓂᒃ ᐊᒻᒪ ᓄᓇᕗᒥ ᐊᒻᒪ ᐊᑐᖅᑐᑦ ᓄᓇᕐᔪᐊᓂ ᒪᓕᒐᐃᑦ ᐊᒻᒪ 
ᐃᓕᑕᕆᔭᐅᔾᔪᑕᐅᓯᒪᔪᑦ ᐱᔪᓐᓇᐅᑎᖏᑦ ᐅᓄᓐᖏᓐᓂᖅᓴᐃᑦ ᐃᓅᖃᑎᒌᓂᒃ ᐊᒻᒪ 
ᓄᓇᖃᖅᑳᖅᓯᒪᔪᑦ. 

ᐃᓱᓕᔾᔪᑕᐅᔪᑦ  ᓵᑉᑕ 5-ᒥ ᐃᓱᒻᒥᕈᑏᑦ ᕿᒥᕐᕈᔪᖅ ᖃᓄᑎᒋ ᓴᖅᑭᑎᑦᒃᓯᔪᓐᓇᕐᓂᖏᑦ 
ᐃᓱᒻᒥᕈᑎᒃᓴᓂᒃ ᑕᒪᒃᑯᐊ ᐊᐅᓚᔾᔪᑎᖏᑦ ᐃᓕᓐᓂᐊᖅᑐᓕᕆᓂᐅᑉ ᓄᓇᕗᒥ 
ᐃᓱᒪᒋᔭᐅᔪᓐᓇᕐᒪᖔᑕ ᓴᖅᑭᑎᑦᓯᓂᖏᓐᓂᒃ ᐱᕋᔭᐃᓂᕐᒥᑦ ᐃᓄᖕᓂᑦ ᐊᒻᒪ ᐃᓕᖅᑯᓯᕐᓂᑦ, 
ᐅᖃᐅᓯᕐᓂᓪᓗ ᓄᖑᑎᕆᓂᐅᑎᓪᓗᒍ.  ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᒍᑦ ᓇᓪᓕᐊᒃ ᐊᐅᓚᔾᔪᑕᐅᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒥ ᐃᓚᖃᕐᒪᖔᑦ ᑲᓇᑕᒥ ᓄᓇᕐᔪᐊᓅᖓᔪᑦ ᒪᓕᒐᐃᑦ 
ᐊᑐᖅᑕᐅᒋᐊᓖᑦ ᐊᒻᒪ ᓄᓇᒋᔭᐅᔪᓂ ᒪᓕᒐᐃᑦ, ᑕᒪᒃᑮᖕᓂ ᑲᓇᑕᒥ, ᓄᓇᕗᒥᓗ. 

 
ᐅᐃᒍᑕᖃᖅᑐᖅ ᑕᒡᕙᓂ ᖃᐅᔨᒋᐊᒐᒃᓴᐃᑦ ᐊᑐᖅᑕᐅᔪᑦ.  ᑎᑎᕋᖅᓯᒪᔪᖃᖅᑐᑦ 
ᓇᐃᓕᑎᖅᓯᓂᖏᓐᓂᒃ ᐅᖃᐅᓰᑦ ᑐᑭᖏᑦ ᐊᑐᖅᑕᐅᔪᑦ ᑕᒡᕙᓂ ᐅᓂᒃᑳᒥ. 
 
ᐅᔾᔨᕆᒋᐊᓖᑦ: 
 

1 ᐃᓕᓯᒪᕐᔪᔪᐊᖅ ᕌᐳᑦ ᑕᓐᑖᔅ, ᓯᓚᑦᑐᖅᓴᕐᕕᒡᔪᐊᖓᓂ Edinburgh, 
ᐃᑭᐊᖅᑭᕕᐊ https://www.ed.ac.uk/profile/rob-dunbar; ᐃᓕᓯᒪᔪᕐᔪᐊᖅ ᕌᐳᑦ ᐱᓕᑉᓴᓐ, ᑰᐸᓐ 
ᕼᐃᒐᓐ ᓇᖕᒥᓂᖃᕐᓂᕐᒧᑦ ᐃᓕᓐᓂᐊᕐᕕᐊᓂ http://www.cbs.dk/en/staff/rpmsc; ᓘᑖ ᐱᐅᓪ ᑑᕝ 
ᓯᑯᓈᑉ-ᑳᓐᒐᔅ, ᐊᐴ ᐊᑲᑎᒥ Åbo Akademi ᓯᓚᑦᑐᖅᓴᕐᕕᒡᔪᐊᖓ, ᐱᓐᓛᓐ (emerita), 
http://www.Tove-Skutnabb-Kangas.org. 
3https://www.ourcommons.ca/Content/Committee/421/PROC/Reports/RP9993063/pro
crp66/procrp66-e.pdf. 
4 ᑖᓐᓇ ᓇᐃᓪᓕᑎᖅᓯᒪᔪᖅ ᐅᖃᐅᓯᖅ ᓄᓇᖃᖅᑳᖅᓯᒪᔪᓕᕆᔪᑦ ᐅᓂᒃᑳᑦ ᐊᑐᖅᑕᕗᑦ ᑕᒡᕙᓂᓕᒫᖅ 
ᐅᓂᒃᑳᒥ. ᑐᑭᖓ ᓄᓇᖃᖅᑳᖅᓯᒪᔪᑦ/ᐊᓪᓚᐅᖃᑎᒋᑦ,/ᐃᓅᖃᑎᒌᓂ ᐅᓄᓐᖏᓐᓂᖅᐹᑦ ᐊᒻᒪ 
ᐅᓄᕈᓐᓃᖅᑎᑕᐅᓯᒪᔪᑦ/ᐅᖃᐅᓰᑦ ᓇᓗᓇᐃᖅᑕᐅᓯᒪᔪᑦ ᐊᒻᒪ ᐃᓄᑐᐃᓐᓇᐃᑦ. ᐊᒥᓱᑦ ᐅᖃᐅᓰᑦ ᑕᒡᕙᓂ 
ᐊᑐᖅᑕᐅᔪᑦ ᑖᒃᑯᐊ ᑕᐃᔭᐅᔪᑦ ᑐᑭᖓ ᓄᓇᖃᖅᑳᖅᓯᒪᔪᑦ/ᐊᓪᓚᐅᖃᑎᒋᑦ,/ᐃᓅᖃᑎᒌᓂ 
ᐅᓄᓐᖏᓐᓂᖅᐹᑦ ᐊᒻᒪ ᐅᓄᕈᓐᓃᖅᑎᑕᐅᓯᒪᔪᑦ/ᐅᖃᐅᓰᑦ ᓇᓗᓇᐃᖅᑕᐅᓯᒪᔪᑦ ᐊᒻᒪ ᐃᓄᑐᐃᓐᓇᐃᑦ 
(ᓲᕐᓗ, ᐊᓪᓚᐃᑦ, ᓄᓇᖃᖅᑳᖅᓯᒪᔪᑦ, ᐊᓯᖏᓪᓗ), ᑭᓯᐊᓂ ᐃᓕᖅᑯᓯᐅᕙᒃᑐᑦ ᒪᓕᒃᑐᒋᑦ ᓄᓇᕐᔪᐊᓂ 
ᐊᖏᕈᑎᓂ ᐊᒻᒪ ᓇᓗᓇᐃᖅᓯᔾᔪᑎᓂ.  ᐅᓄᕈᓐᓃᖅᑎᑕᐅᓯᒪᔪᑦ ᓇᒥ ᓄᓇᒦᓐᓂᖏᓐᓂᒃ ᑐᕌᖓᓐᖏᑦᑐᖅ 
(ᐆᒃᑑᑎᒋᓗᒍ ᐃᓄᐃᑦ ᓄᓇᕗᒥ ᓄᓇᒥ ᐅᓄᕐᓂᖅᐹᖑᓂᖏᑦ) ᐊᑕᓂᖏᓐᓄᑦ ᐅᖃᐅᓯᖅ ᐱᓪᓗᒍ 
ᐱᔪᓐᓇᐅᑎᖃᓂᕐᑦ ᐊᑕᔪᓂᒃ, ᓲᕐᓗ ᐅᓄᕈᓐᓃᖅᑎᑕᐅᔪᑦ.  ᑕᑯᒃᑲᓐᓂᕈᒪᒍᕕᑦ ᑕᑯᓂᐊᕈᒃ Annamalai & 
Skutnabb-Kangas, ᑐᓴᒐᒃᓴᓂ. 

                                                 

https://www.ed.ac.uk/profile/rob-dunbar
http://www.cbs.dk/en/staff/rpmsc
http://www.tove-skutnabb-kangas.org/
https://www.ourcommons.ca/Content/Committee/421/PROC/Reports/RP9993063/procrp66/procrp66-e.pdf
https://www.ourcommons.ca/Content/Committee/421/PROC/Reports/RP9993063/procrp66/procrp66-e.pdf

5 ᑕᑯᓂᐊᕈᒃ Grenoble (2018), Hinton et al. (eds) (2018), Aikio-Puoskari & Skutnabb-
Kangas (2007). 
6 Michael Krauss (1992) ᐅᖃᓕᒪᖃᑎᒌᒃᑎᑦᓯᔪᖅ ᓯᕗᓪᓕᖅᐹᒧᑦ ᓇᓗᓇᐃᖅᑕᐅᔪᓄᑦ. UNESCO 
ᐊᑐᖃᑦᑕᖅᑐᑦ ᓈᓴᐅᑎᓂᒃ ᑕᒪᒃᑮᖕᓂᑦ 50% ᐊᒻᒪ 90% ᐊᔾᔨᒌᓐᖏᑦᑐᓂ ᑎᑎᕋᖅᓯᒪᔪᓂᒃ 
ᓴᖅᑭᑎᑕᐅᔪᓂᒃ. ᑕᑯᓂᐊᕈᓐᓇᕐᒥᔭᑦ Krauss, Maffi & Yamamoto 2004.7 ᓄᓇᕗᒥ 
ᐅᑭᐅᕆᔭᐅᒐᔪᓚᐅᖅᑐᖅ 24,8, ᓴᓂᐊᓂᒃ ᑲᓇᑕᐅᑉ 39,9 (ᐅᖃᐅᓯᖅ ᐱᔭᐅᔪᖅ ᑖᒃᑯᓇᓐᖓᖅ ᓄᓇᕗᒥ 
ᑭᒡᓕᓯᓂᐊᖅᑎᓂᒃ:  ᓄᓇᕗᑦ ᐅᓄᕐᓂᖏᑦ, ᐊᒃᑑᕝᕙ  2015, ᑖᒃᑯᓄᖓ Inutic 2016, 4). ᑲᓇᑕᒥ 
ᑭᒡᓕᓯᓂᐊᖅᑎᓂᒃ, ᑭᖑᓪᓕᖅᐹᒥ ᑭᒡᓕᓯᓂᐊᖅᑕᐅᓚᐅᖅᑐᑦ ᐊᖑᑎᒋᐊᖅᑎᑕᐅᓯᒪᔪᑦ ᑎᓰᕝᕙ 20, 2018, 
ᓇᓚᐅᑦᓵᖅᑕᐅᓯᒪᔪᑦ ᓄᓇᕗᑦ ᐃᓄᖏᑦᑕ ᐃᓄᕐᓂᖏᑦ ᐅᓄᖅᓯᒋᐊᖅᓯᒪᔪᖅ ᑕᖅᑮᑦ ᓯᑕᒪᑦ ᐊᑐᖅᑎᓪᓗᒋᑦ 
2018  ᐃᒪᓐᓇᑎᒋ  0,7, ᓴᓂᐊᓂᒃ ᑲᓇᑕᐅᑉ ᐊᓯᐊᓂ 0,5. 
(http://www.stats.gov.nu.ca/Publications/Popest/Population/Nunavut%20and%20Canad
a%20Population%20Estimates%20StatsUpdate,%20Third%20Quarter%202018.pdf) 
 
ᓵᑉᑕ 2, ᐃᓅᓯᕆᔭᐅᔪᑦ ᖃᓄᐃᓐᓂᖏᑦ ᓄᓇᕗᒥ ᐊᒻᒪ ᐊᒃᑐᐃᓯᒪᓂᖏᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ 
ᐅᖃᐅᓰᑦ ᐊᑐᐊᒐᖏᑦ 
 
2.1 ᖃᓄᐃᓕᖓᓂᖏᑦ ᐊᒻᒪ ᐃᓅᓰᑦ ᖃᓄᐃᓐᓂᖏᓐᓄᑦ ᑐᑭᓯᒋᐊᕈᑎᒃᓴᑦ ᓄᓇᕗᑦ ᐃᓗᐊᓂ 
ᑲᓇᑕ ᐊᑐᖅᓯᒪᖕᒪᑦ ᒫᓐᓇ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓄᑦ ᓄᓇᕐᔪᐊᑦ ᐊᓯᐊᓂᒃ ᓄᒃᑎᖅᑐᖅ 
ᐊᕐᕌᒍᒐᓴᐅᓯᒪᔪᓂ, ᓄᓇᓄᑦ ᐅᖓᑖᓃᑦᑐᓄᑦ 60 ᓄᓇᖃᖅᑳᖅᓯᒪᔪᑦ (ᓄᓇᖃᖅᑳᖅᓯᒪᔪᑦ) ᐅᖃᐅᓯᖏᑦ. 
ᒪᕐᕉᒃ ᓄᒃᑎᖅᓯᒪᔫᒃ ᐅᖃᐅᓰᒃ ᑲᑎᑕᐅᓯᒪᓪᓗᑎᒃ ᐅᖃᐅᓯᕆᔭᐅᔪᑦ ᓴᓐᖏᓂᖅᐹᖑᓪᓗᑎᒃ.  ᑕᒪᕐᒥᑲᓴᒃ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᑲᓇᑕᒥ ᒪᑭᒪᔪᓐᓇᐃᓕᓯᒪᔪᑦ ᐊᓯᖏᓐᓂᒃ ᐊᑐᖅᑎᑕᐅᒐᓱᐊᒧᑦ.  
ᓴᖅᑭᐅᒪᔪᓐᓃᖅᑐᓪᓘᓐᓃᑦ, ᐊᑦᑕᕐᓇᒻᒪᕆᒃᑐᒦᓖᖅᑐᓪᓘᓐᓃᑦ ᐅᖃᐅᓯᑦᓯᐊᕙᒃ ᐃᓄᒃᑐᑎᑦ, ᑕᒫᓂ 88-
ᐳᓴᓐᑎ ᐅᖃᖅᑐᑦ ᐅᖃᐅᓯᖓᐅᑎᒥᒃᓂ ᐊᑐᖅᑐᑦ ᐊᖏᕐᕋᒥ, ᐅᓄᓗᐊᕌᕐᔪᒃᓯᒪᔪᑦ   (Drapeau 1998, 
149). 

ᑭᓯᐊᓂ, ᒪᑭᒪᔪᓐᓇᕐᓂᖏᑦ ᐃᓄᒃᑐᑦ ᐊᑦᑕᕐᓇᖅᑐᒦᑦᑐᖅ ᐊᒥᓱᓂᒃ ᐱᔾᔪᑎᖃᖅᑐᑎᒃ:  
ᓄᓇᖃᖅᑳᖅᓯᒪᔪᑦ-ᐅᖃᐅᓯᖏᑦ ᑲᑎᖏᒪᔪᓂ ᓴᖅᑭᑎᑦᓯᖕᒪᑦ ᐅᖃᐅᓯᖅ ᒥᑭᓂᖅᓴᐅᑎᑕᐅᓪᓗᑎᒃ, 
ᐊᖏᔪᒻᒪᕆᐊᓗᖕᒥ ᐊᕕᒃᑐᖅᓯᒪᓂᕐᒦᑦᑐᑦ ᐊᒻᒪ ᐅᖃᐅᓯᐅᔪᖅ ᓇᕿᑕᐅᓯᒪᓪᓗᑎᒃ ᐃᓅᖃᑎᒌᓂ.  ᓄᓇᐅᑉ 
ᐅᖓᓯᒃᑑᖃᑎᒌᖕᓂᖏᓐᓄᑦ ᓴᐳᔾᔭᐅᓯᒪᒍᓐᓃᖅᑐᑦ ᐊᒻᒪ ᐱᑕᖃᓐᖏᓗᐊᕐᓂᖓ ᓄᓇᓂ 
ᐅᖃᐅᓯᓕᕆᔾᔪᑎᒃᓴᓂᒃ ᓴᓐᖏᒍᑕᐅᒐᔭᖅᑐᓂᒃ ᐅᑎᕆᐊᕈᑕᐅᓯᒪᒻᒪᕆᖕᒪᑦ ᐊᒃᑐᐃᓯᒪᓪᓗᑎᒃ 
ᒪᑭᒪᔪᓐᓇᕐᓂᖏᓐᓂᒃ ᐊᒻᒪ ᖃᓄᐃᑦᑐᓂᒃ ᐱᓕᕆᐊᖃᕆᐊᖃᕐᒪᖔᑕ ᓴᓐᖏᒃᑎᑉᐹᓪᓕᖁᓪᓗᒍ ᑕᒪᓐᓇ 
ᖃᓄᐃᓕᖓᓂᐅᔪᑦ… ᐊᖏᓪᓕᕙᓪᓕᐊᒐᓗᐊᖅᑎᓪᓗᒍ ᐊᐅᓚᑦᓯᓂᖅ ᐊᒻᒪ ᓇᖕᒥᓂᖅ ᒐᕙᒪᖃᕐᓂᖅ, 
ᓄᓇᖃᖅᑳᖅᓯᒪᔪᑦ ᐊᖏᔫᓐᖏᑦᑐᒥ ᐃᓅᖃᑎᒌᓂ ᐅᓄᓐᖏᓐᓂᖅᐹᖑᒐᓗᐊᖅᑎᓪᓗᒋᑦ, ᒥᑭᓂᖅᐹᓂ 
ᐱᔪᓐᓇᕐᓂᖃᖅᑎᑕᐅᔪᑦ’ (Drapeau 1998, 157). 

ᓄᓇᕗᒥᓕ ᐅᓄᖅᓯᕙᓪᓕᐊᑐᐃᓐᓇᕐᒪᑦ ᖃᓪᓗᓇᐅᔭᓂᖅᓴᐅᓂᖅ, ᒪᓕᒃᑐᑦ ᐊᒃᓱᕈᖅᑎᑕᐅᔾᔪᑎᓂᒃ 
ᐃᓘᓐᓇᖏᓐᓄᑦ ᑲᓇᑕᒥᐅᓄᑦ ᐃᓚᓕᐅᑎᑦᓯᒐᓱᐊᕐᓂᕐᑦ ᐃᓚᖓᓐᓄᑦ ‘ᒪᕐᕉᒃ ᓇᓕᒧᒌᒃᑐᒥᒃ 
ᖁᑦᓯᖕᓂᖅᓴᐅᓱᕆᔪᑦ ᐃᓅᖃᑎᒌᑦ’, ᖃᓪᓗᓈᑦ ᑲᓇᑕᒥᐅᒃ ᐅᕝᕙᓘᓐᓃᑦ ᐅᐃᕖᒃᑯᑦ-ᑲᓇᑕᒥᐅᑦ, ᒪᓕᒃᑐᑎᒃ 
ᐅᕕᓂᖃᑎᒋᓐᖏᑕᒥᓂᒃ ᐊᑭᕋᖅᑐᖅᑏᑦ ᒪᕐᕉᒃ ‘ᓇᓂᓯᖃᑕᐅᓯᒪᔫᒃ ᐃᓅᒃ’, ᑖᒃᑯᐊ ᖃᓄᐃᓯᒪᓂᖏᓐᓄᑦ 
ᐃᓗᓕᖃᓗᐊᖅᑐᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐃᓕᓐᓂᐊᕐᕕᖕᓂ  (Mackey 1998, 25). ᐱᕙᓪᓕᐊᓂᖓ 
ᖃᓪᓗᓇᐅᔭᖅᐸᓪᓕᐊᑐᐃᓐᓇᖅᑐᑦ ᐊᓯᖏᑦᑕ ᑯᐸᐃᒃ ᑲᒪᓇᖅᑐᖅ. ‘ᑎᑭᑦᑐᒍ 1980, ᐆᒃᑑᑎᒋᓗᒍ 
ᑖᒃᑯᐊᑐᐃᓐᓇᐃᑦ 55-ᐳᓴᓐᑎᖏᑦ ᐃᓄᖏᑦᑕ ᐅᐃᕖᑦ ᐊᕕᒃᑐᖅᓯᒪᓂᖏᓐᓃᑦᑐᑦ ᓯᓯᑳᑦᓱᕗᐊᓐ ᐊᒻᒪ 
ᐃᐅᕘᑕ ᓱᓕ ᐅᖃᐅᓯᖃᕆᐊᓐᖓᕐᓂᕋᖅᑎᑕᐅᔪᓐᓇᖅᑐᑦ ᐅᖃᐅᓯᓐᖓᐅᑎᒥᓂᒃ.  ᐊᓯᖏᓐᓄᑦ 
ᐅᓄᓐᖏᓐᓂᖅᓴᓄᑦ ᐃᓅᖃᑎᒌᓂ - ᔪᑯᕇᓐ, ᔮᒪᓂᒃᑯᑦ, ᐃᑖᓕᐊᓐ - ᐅᓄᓐᖏᓐᓂᖅᓴᒻᒪᕆᐅᓚᐅᖅᑐᑦ.  
ᑕᒪᕐᒥᑲᓴᒃ ᐃᓐᖑᑕᕆᔭᐅᔪᑦ ᓄᓇᑖᖅᑳᖅᓯᒪᔪᓂ ᔮᒪᓂᒃᑯᓐᓂᒃ, ᐃᑕᓕᒥᒃ, ᑖᒃᑯᐊ ᔪᑯᕇᓐ ᐊᒻᒪ ᐊᓯᖏᑦ 
ᓄᓇᕐᔪᐊᑦ ᐱᐅᖅᓱᐊᖅᓯᒪᓐᖏᑦᑐᑦ ᐅᖃᐅᓯᖓᐅᑎᒥᒃᓂ ᐊᖏᕐᕋᒥ ᐅᖃᐅᓯᕆᓪᓗᒍ’ (Mackey 1998, 
23). ᒪᒃᑯᐊ ᐊᔭᐅᖅᑐᐃᔾᔪᑕᐅᔪᑦ ᐊᒻᒪ ᐅᓄᖅᓯᕙᓪᓕᐊᑐᐃᓐᓇᖅᑐᑦ ᓴᑭᔮᕐᓂᖏᑦ ᓄᓇᕗᒥ.  ᑕᒡᕙᓂ 
ᐊᕐᕌᒍᑕᒫᖅᓯᐅᑎᓂ ᐅᓂᒃᑳᖏᓐᒃ ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᕐᕌᒍᐊᓄᑦ 2017-2018  
ᑖᓐᓇ ᑲᒥᓯᓇ ᕼᐃᓕᓐ ᑭᓕᖕᑭᒡᕘᒃ8, ᐅᖃᓚᐅᕐᒪᑦ ᓄᓇᕗᒥ ᐊᑐᖅᑕᐅᓂᖓ ᖃᓪᓗᓇᐅᔭᕐᓂᐅᑉ 
ᐅᓄᖅᓯᕙᓪᓕᐊᑐᐃᓐᓇᖅᑐᖅ ᓄᖑᑎᕆᕙᓪᓕᐊᓪᓗᓂ ᑕᒪᒃᑮᖕᓂᑦ ᐃᓄᒃᑐᑦ ᐊᒻᒪ ᐅᐃᕖᑎᑐᑦ9 ᑖᓐᓇ 
ᐅᖃᐅᓯᓕᕆᓂᕐᒧᑦ ᑲᒥᓯᓇ ᓈᒻᒪᒃᓴᓐᖏᑦᑐᑦ ᐃᓄᒃᑐᑦ ᐊᑐᖅᑕᐅᓐᖏᓗᐊᕐᓂᖓᓂᒃ ᐊᕕᒃᑐᖅᓯᒪᓂᐅᔪᒥ.  
ᑖᑦᓱᒪ ᑲᒥᓯᓇᐅᑉ ᐱᓕᕆᐊᒃᓴᖏᓐᓂ ᐅᖃᐅᓯᓕᕆᓂᖅ ᐱᓪᓗᒍ - ᐅᖃᐅᔾᔨᒋᐊᖅᑎᐅᓪᓗᓂ, 
ᓇᐅᑦᑎᖅᑐᖅᑎᐅᓪᓗᓂ, ᓯᕐᓈᖅᑎᐅᓪᓗᓂ ᐊᒻᒪ ᐃᑲᔪᖅᓱᐃᔨᐅᓪᓗᓂ ᐊᔭᐅᖅᑐᐃᓂᒃᑯᑦ - 

http://www.stats.gov.nu.ca/Publications/Popest/Population/Nunavut%20and%20Canada%20Population%20Estimates%20StatsUpdate,%20Third%20Quarter%202018.pdf
http://www.stats.gov.nu.ca/Publications/Popest/Population/Nunavut%20and%20Canada%20Population%20Estimates%20StatsUpdate,%20Third%20Quarter%202018.pdf

ᐃᓚᐅᓐᖏᑎᑦᓯᒻᒪᕆᓐᖏᒻᒪᑦ ᐃᓕᓐᓂᐊᖅᑐᓕᕆᓂᕐᒥᑦ.  ᑭᓯᐊᓂ ᐅᖃᐅᓯᖃᓐᖏᓗᐊᖅᓯᒪᔪᖅ 
ᐃᓕᓐᓂᐊᖅᑐᓕᕆᓂᕐᒥᑦ ᐅᓂᒃᑳᖅᓯᒪᑦᓯᐊᕐᓗᒍ ᑕᒡᕙᓂ ᐅᓂᒃᑳᒥ.  ᐃᓱᒻᒥᕈᑕᐅᔪᖅ ᓇᐃᓪᓕᑎᖅᓯᒪᔪᓂ 
ᐅᖃᖅᓯᒪᔪᖅ: 

ᐃᒃᐱᒋᑦᓯᐊᕋᓗᐊᕐᓗᒍ ᖃᓄᑎᒋ ᐱᐅᓂᖓ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ, ᑖᒃᑯᐊ ᐃᓄᐃᑦ 
ᐅᖃᐅᓯᖏᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᐃᑦ ᐋᖅᑭᒃᓱᖅᑕᐅᓯᒪᓚᐅᖅᑐᑦ ᐃᒃᐱᒋᔭᐅᑦᓯᐊᖁᓪᓗᒋᑦ 
ᐊᑕᐅᓯᕐᒥᑦ ᐅᖃᐅᓯᓖᑦ ᐃᓄᐃᑦ, ᐱᐅᓱᐊᖁᓪᓗᒋᑦ ᐅᖃᐅᓯᕐᓂᑦ ᓴᖑᕙᓪᓕᐊᓂᖏᑦ ᒪᒃᑯᒃᑐᓂ ᐊᒻᒪ 
ᓴᓐᖏᒃᑎᑉᐹᓪᓕᖁᓪᓗᒍ ᐊᑐᖅᑕᐅᓂᖓ ᐃᓄᒃᑯᑦ ᐊᒻᒪ ᑖᒃᑯᐊ ᐱᐅᓂᖏᑦ ᐊᒻᒪ ᓴᖅᑭᐅᒪᓂᖏᑦ 
ᓴᐳᔾᔭᐅᓯᒪᓗᑎᒃ ᐊᒻᒪ ᓴᖅᑭᔮᖅᑎᑕᐅᖁᓪᓗᒋᑦ ᓄᓇᕗᒥ, ᐊᒃᓱᕈᕈᑎᖃᕐᓂᐊᖅᑐᒍᑦ  ᐱᓪᓗᒍ 
ᐊᑐᓕᖅᑎᑦᓯᓂᖅ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ ᐊᒻᒪ ᐃᒃᐱᒋᑦᓯᐊᕐᓗᒋᑦ ᐃᓄᐃᑦ 
ᐅᖃᐅᓯᖏᓐᓄᑦ ᐱᔪᓐᓇᐅᑏᑦ.  ᐃᓄᐃᑦ ᐅᖃᐅᓯᖓᑦ ᖃᐅᑕᒫᖅᓯᐅᑎᓄᑦ ᐱᔨᑦᓯᕈᑎᓄᑦ 
ᐊᑐᖅᑕᐅᔪᒃᓴᐅᔪᖅ ᓴᖅᑭᐅᒪᑎᑕᖏᓐᓂᒃ ᒐᕙᒪᒃᑯᑦ (ᐊᕕᒃᑐᖅᓯᒪᓂᐅᔪᓂ ᐊᒻᒪ ᒐᕙᒪᑐᖃᒃᑯᑦ), 
ᓄᓇᓖᑦ ᐊᒻᒪ ᓇᖕᒥᓂᖃᖅᑐᑦ ᑎᒥᐅᔪᑦ ᐱᔨᑦᓯᖅᑐᑦ ᑕᖅᑲᒃᑯᓂᖓ ᓄᓇᕗᒥ.’10 

ᑭᒡᓕᓯᓂᐊᕈᑎᕕᓃᑦ ᑐᑭᓯᒋᐊᕈᑎᒃᓴᑦ ᑲᓇᑕᒥ  ᐊᕐᕌᒍᐊᓂ 2016 ᓴᖅᑭᑎᑦᓯᔪᑦ ᑖᒃᑯᐊ 
• 52%  ᐃᓄᐃᑦ ᐃᓄᒋᐊᓗᐊᖅᑐᓃᑦᑐᑦ ᐊᖏᕐᕋᓂ; 
• ᑮᓇᐅᔭᓕᐊᖏᑦ ᐅᓄᓐᖏᓐᓂᖅᓴᒻᒪᕆᐅᓪᓗᑎᒃ ᓴᓂᖏᓐᓂ ᑲᓇᑕᐅᒥᖃᑏᑦ; 
• ᐃᓅᔪᓐᓇᕐᓂᖏᓐᓄᑦ ᓂᕆᐅᒋᔭᐅᔪᑦ ᖁᓖᑦ ᐊᕐᕌᒍᑦ ᐊᑖᓃᑦᑐᑦ; 
• ᓱᕈᓰᑦ ᑐᖁᖃᑦᑕᕐᓂᖏᑦ ᐱᖓᓱᐊᖅᑎᖅᑐᑎᒃ ᐅᓄᕐᓂᖅᓴᑦ; 
• ᐃᓅᓯᕐᒥᓂᒃ ᓇᑲᑦᓯᕙᒃᑐᑦ ᖁᓖᑦᑐᑎᒃ ᐊᒥᓲᓂᖅᓴᑦ ᑲᓇᑕᒥᐅᑕᕐᓂᒃ; 
• 70% ᐃᓄᐃᑦ ᐊᖏᕐᕋᒥᓂ ‘ᓂᕿᑭᒃᓴᖅᑐᑦ’; 
• 63% ᐃᓄᐃᑦ ᐃᓐᓇᐃᑦ ᓱᐴᖅᑐᖅᑎᐅᔪᑦ; 
• ᐅᓄᕐᓂᖅᓴᒻᒪᕇᑦ ᐳᕙᒡᓗᒃᑐᑦ 
• 32% ᓄᓇᕗᒥ ᐃᓄᐃᑦ ᐊᓂᒎᑎᓯᒪᔪᑦ ᐃᓕᓐᓂᐊᕐᕕᐊᓗᖕᓂ ᐃᓕᓐᓂᐊᖅᑕᐅᔪᓂᒃ 

ᐃᓕᑕᕆᔭᐅᔾᔪᑎᖃᖅᑐᑦ ᐅᕝᕙᓘᓐᓃᑦ ᓇᓕᒧᐊᓂᒃ, ᐊᒻᒪ 
• ᑖᒃᑯᐊ ᐃᓄᐃᑦ ᐅᓄᕐᓂᖏᑦ ᐱᕈᖅᐸᓪᐊᓂᖅᐹᖑᔪᖅ ᓱᑲᔪᒥᒃ ᑲᓇᑕᓕᒫᒥ.11 

 
ᑕᒪᑐᒪᑦᑕᐅᖅ ᖄᖓᒍᑦ ᑕᒪᒃᑯᐊ ᖁᑦᓯᖕᓂᖅᐹᓂ ᐃᓕᓐᓂᐊᖅᓯᒪᔪᑦ ᐃᓄᐃᑦ ᓄᑕᕋᖏᑦ ᑐᓵᑦᓯᐊᖏᒻᒪᑕ 
ᓴᖅᑭᑎᑕᐅᓯᒪᓪᓗᑎᒃ ᓂᐱᖅᑯᖅᑐᓗᐊᖅᑐᓄᑦ ᑐᓴᐅᒪᔾᔪᑎᓄᑦ, ᑕᒪᓐᓇᓗ ᐊᒃᑐᐃᕙᒃᑐᓂ 
ᐃᓕᒍᓐᓇᕐᓂᐅᔪᓂᒃ, ᐱᓗᐊᖅᑐᒥᒃ ᖃᐅᔨᒪᓐᖏᑕᒥᒃ ᐅᖃᐅᓯᕐᒥᑦ.  ᐊᔾᔨᐸᓗᖏᑦ ᑕᐃᒪᐃᓯᒪᔪᑦ 
ᐅᓂᒃᑳᖑᓪᓗᑎᒃ ᐋᔅᑐᕇᓕᐊ ᓄᓇᖃᖅᑳᖅᓯᒪᔪᖁᑎᖏᑦᑕ ᕿᑐᓐᖓᖏᑦ.11 

ᑕᒪᑐᒪ ᖃᓄᐃᒻᒪᕆᖕᓂᖓ ᓇᓕᒧᒌᒃᑎᑕᐅᓐᖏᓐᓂᖅ ᐊᒻᒪ ᑲᒪᓇᖅᑐᑦ ᐱᐅᓐᖏᓗᐊᒧᑦ ᐃᓅᖃᑎᒌᓄᑦ 
ᐃᓂᒋᔭᐅᔪᑦ  ᓈᒻᒪᓐᖏᓗᐊᕐᒪᑕ ᐱᔾᔪᑎᒋᓪᓗᒍ ‘ᐱᑕᖃᓐᖏᒻᒪᑦ ᒫᓐᓇᒫᖅᓯᐅᑎᓂᒃ ᑐᑭᓯᒋᐊᕈᑎᒃᓴᑦᓂᒃ 
ᐃᓄᐃᑦ ᓄᑕᕋᖏᓐᓄᑦ.  ᖃᐅᔨᔾᔪᑕᐅᔪᓕᒫᑲᓴᐃᑦ ᐃᓚᖃᖅᑐᑦ ᐋᖅᑭᒃᓱᖅᑕᐅᓯᒪᓐᖏᑦᑐᑦ ᐃᓄᖕᓄᑦ ᐊᒻᒪ 
ᓈᒻᒪᓐᖏᓗᐊᖅᑐᑦ ᖃᓄᐃᓐᓂᖏᓐᓄᑦ ᒫᓐᓇ ᐃᓄᖁᑎᕗᑦ, ᓄᓇᓕᕗᑦ, ᐃᓕᖅᑯᓯᕗᑦ, ᖃᓄᐃᓯᒪᓂᕗᑦ’  
ᒪᓕᒃᑐᒍᑦ ᐃᓄᐃᑦ ᑕᐱᕇᑦ ᑲᓇᑕᒥ.13 
 ᑲᓇᑕ ᓴᖅᑭᑎᑕᐅᓯᒪᖕᒪᑦ ᑎᑭᕌᖅᓯᒪᔪᓄᑦ ᑕᒪᒃᑮᑦ ᐅᐃᕖᑦ ᐊᒻᒪ ᐃᖕᓚᒥᐅᑦ. ᐃᓅᓯᕆᓐᖏᑕᒥᒃ 
ᐊᑐᖅᑎᑕᐅᓂᖅ ᐊᕕᒃᑐᖅᓯᒪᓂᐅᔪᓂ ᐊᖅᓵᖅᑕᐅᓯᒪᓂᖅ ᐊᒻᒪ ᓱᑲᔪᒥᒃ ᐃᓕᖅᑯᓯᖅ ᐊᓯᔾᔨᑎᓪᓗᒍ, 
ᐃᓚᐅᓪᓗᑎᒃ ᓄᓇᓕᖕᓃᓕᖅᑎᑕᐅᓂᑯᑦ ᐊᒻᒪ ᐃᓕᓐᓂᐊᕆᐊᖅᑎᑦᓯᖃᑦᑕᓚᐅᕐᓃᑦ ᓄᓇᖃᖅᑳᖅᓯᒪᔪᑦ 
ᕿᑐᓐᖓᖏᓐᓂᒃ.  ᑕᒪᑐᒪ ᖄᖓᒍᑦ, ᒫᓐᓇᒫᖅ ᖁᓕᐅᓕᖅᑐᓄᑦ ᐊᕐᕌᒍᓄᑦ ᓄᓇᐃᑦ ᐱᖁᓯᖏᑦ 
ᐊᓯᔾᔨᖅᓯᒪᒻᒪᕆᓕᖅᑐᑦ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᐊᓂ ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. 
(ᑕᑯᓂᐊᕈᒃ ᐊᕙᑎᒥᒃ ᓱᕋᒃᑎᕆᓂᖅ ᐅᐃᒍᐊᓂ ᓵᑉᑕ 3.9). ᓯᓚᐅᑉ ᓴᓗᒪᐃᓪᓕᖅᓯᒪᓂᖓ ᑐᑭᖃᖅᑐᑦ 
ᑕᒪᒃᑯᐊ ᐃᓄᐃᑦ ᑲᓇᑕᒥ ‘ᓇᓗᓇᐃᖅᑕᐅᓯᒪᔪᑦ ᖁᑦᓯᖕᓂᖅᐹᒥ ᓴᕕᕋᔭᖕᓄᑦ ᓴᓗᒪᐃᓪᓕᖅᓯᒪᔾᔪᑎᓖᑦ 
ᓴᓂᐊᓂᒃ ᓇᓪᓕᐊᑐᐃᓐᓇᖅ ᐃᓅᖃᑎᒌᑦ ᓄᓇᕐᔪᐊᓂ … ᖁᑦᓯᖕᓂᖅᐹᑦ ᒪᒥᒍᓐᓇᖏᑦᑐ ᐋᓐᓂᐊᑦ ᑳᓐᓱ 
ᐊᒻᒪ ᑎᒥᖏᑦ ᐊᐅᓚᔾᔪᑎᖏᑦ ᓱᕋᒃᓯᒪᔪᑦ ᓄᑕᖅᑲᓂ’ (Greaves 2016, 43). 85% ᐃᓅᓯᕐᒥᓂᒃ 
ᓇᑲᑦᓯᕙᒃᑐᑦ ᒪᒃᑯᒃᑑᒐᔪᒃᑐᑦ ᐊᖑᑏᑦ ᐊᒥᓲᓂᖏᑦ ᒪᕐᕈᐃᖅᑐᓂ ᐊᖏᓪᓕᒋᐊᖅᓯᒪᔪᖅ ᖁᓕᓂ ᐊᕐᕌᒍᓂ’ 
(Greaves 2016, 47). ᐊᒥᓱᓂᒃ ᐱᔾᔪᑎᖃᕋᓗᐊᖅᑎᓪᓗᒍ ᖃᐅᔨᓇᖅᓯᔪᖅ ᑕᒪᒃᑯᐊ ᒪᒃᑯᒃᑐᑦ ᐃᓄᐃᑦ 
ᖁᐊᖅᓵᖅᑎᑕᐅᓯᒪᔪᑦ ᕿᒪᒃᓯᑎᑕᐅᓚᐅᖅᑐᑎᒃ ᓄᓇᑐᐃᓐᓇᕐᒥ ᐊᖑᓇᓱᒃᑎᐅᓂᕐᒥᑦ ᐃᓅᓯᕆᓚᐅᖅᑕᖏᑦᑕ 
ᓯᕗᓪᓕᕕᓂᖏᑦᑕ ᐊᒻᒪ ᐃᓕᖅᑯᓯᕆᓚᐅᖅᑕᖏᓐᓄᑦ, ᐃᓅᓯᕐᒥᓂ ᐊᑐᓚᐅᖅᑕᒥᓂᒃ, ᓂᕿᒋᓚᐅᖅᑕᒥᓂᒃ 
ᐊᒻᒪ ᐅᒃᐱᕆᓂᖃᕐᕕᒋᓚᐅᖅᑕᖏᑦ.  ᐃᓄᐃᑦ ᐱᒍᒪᑎᓐᓇᒋᑦ ᐃᓂᓪᓚᒃᑎᑕᐅᓯᒪᔪᑦ ᐃᓄᒋᐊᖕᓂᖅᓴᓄᑦ 

ᓄᓇᓕᖕᓄᑦ, ᑮᓇᐅᔭᓕᐅᕋᓱᐊᓂᕐᒧᑐᐊᖅ ᐃᓅᓯᖃᖅᑐᓄᑦ ᑕᒪᒃᑯᐊ ᒪᒃᑯᒃᑐᑦ ᖃᐅᔨᒫᓂᓐᖏᑕᖏᓐᓂᒃ ᐊᒻᒪ 
ᑕᑯᓇᑎᒃ ᓯᕗᓂᒃᓴᖃᕐᕕᒃᓴᒥᒃ. 

 
ᑕᒪᒃᑯᐊ ᓈᓴᐅᑏᑦ  ᐅᖃᐅᓯᖅ ᐊᑐᖅᑕᐅᓂᖓᓄᑦ ᓄᓇᕗᒥ ᐃᒪᐃᑦᑐᖅ 

 
• 89% ᐅᖃᓕᒪᔮᕈᓐᓇᖅᑐᑦ ᐃᓄᒃᑐᑦ 
• 58% ᐃᓄᒃᑑᕈᓐᓇᖅᑐᑦ ᐊᑐᖅᑕᐅᒐᔪᒃᑐᓂ ᐊᖏᕐᕋᒥ 
• 77% ᓇᓗᓇᐃᖅᓯᒪᔪᑦ ᐃᓄᒃᑐᑦ ᐅᖃᐅᓯᖓᐅᑎᖃᕐᓂᕐᒥᓂᒃ. 

 
ᐅᔾᔨᕆᓗᒋᑦ ᑕᒪᒃᑯᐊ ᓈᓴᐅᑏᑦ ᐃᓚᒋᐊᕆᓯᓚᔪᑦ ᑖᒃᑯᐊ ‘ᐅᖃᐅᓯᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ ᒪᓕᒃᓯᒪᔪᑦ 
ᓇᖕᒥᓂᖅ ᖃᐅᔨᓴᕈᑎᓂᒃ, ᖃᐅᔨᓴᕐᓂᒻᒪᕆᒃᑰᖏᑦᑐᖅ.  ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐳᓴᓐᑎᖏᑎᒍᑦ ᐃᓄᐃᑦ 
ᐅᖃᓕᒪᔪᓐᓇᖅᑐᑦ ᐅᖃᓕᒪᔮᕈᑎᒋᔪᓐᓇᕐᓗᒍ, ᐃᔨᖅᓯᓯᒪᑐᐃᓐᓇᕆᐊᖃᖅᑐᑦ ᐱᒻᒪᕆᐅᔪᓂᒃ 
ᐊᓯᔾᔨᕐᓂᐅᔪᓂᒃ ᐆᒃᑑᑎᒋᓗᒍ, ᐱᔾᔪᑎᒋᓪᓗᒍ ᐅᖃᐅᓯᖅ ᓄᖑᑉᐸᓪᓕᐊᑐᐃᓐᓇᕐᓂᖓ, ᐊᒥᓱᑦ ᒪᒃᑯᒃᑐᑦ 
ᐅᖃᖅᓯᒪᔪᑦ ᐅᖃᓕᒪᔮᕈᓐᓇᕐᓂᕋᖅᑐᑎᒃ ᐃᓄᒃᑐᑦ ᐅᖃᓕᒪᑦᓯᐊᕌᓂᒍᓐᓇᖏᑦᑐᑦ ᓴᓂᖏᓐᓂᒃ 
ᐃᓐᓇᐅᓂᖅᓴᖅ ᐃᓄᒃᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᑦ.14  

ᑖᑦᓱᒪ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒧᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓂ  2017-2018, 
ᒪᒃᐱᒐᖅ 174, ᐅᖃᖅᓯᒪᔪᖅ: 
 

ᑖᒃᑯᓇᓐᖓᑦ ᐅᓄᕐᓂᖃᖅᑐᓂᒃ 35,695  ᐃᓄᒃᑐᑦ, (ᐃᓚᐅᓪᓗᑎᒃ ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᑦ) 
ᐅᖃᐅᓯᖓᑕᐅᔪᖅ ᑖᒃᑯᓄᖓ 22,565 ᐃᓄᖕᓄᑦ (63.2%). ᑖᒃᑯᐊ ᓈᓴᐅᑏᑦ ᐃᓄᒃᑐᑦ 
ᐅᖃᐅᓯᖓᐅᑎᓖᑦ ᐅᓄᖅᓯᒋᐊᖅᓯᒪᔪᑦ 1,050 ᐅᖃᕈᓇᕐᓂᕋᖅᑐᑦ ᑕᒡᕙᓐᖓᑦ 2011, ᐳᓴᓐᑎᖏᑎᒍᑦ 
ᐅᓄᕈᓐᓃᖅᐹᓪᓕᖅᓯᒪᒐᓗᐊᖅᑎᓪᓗᒋᑦ 4.5% ᐊᕐᕌᒍᒥ.  ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᒐᔪᖕᓂᖅᓴᖅ 
ᐊᖏᕐᕋᒥ 25,405 ᐃᓄᖕᓄᑦ; ᑕᒪᓐᓇ  6.7% ᐱᕈᖅᐹᓪᓕᖅᓯᒪᔪᖅ ᑕᒡᕙᓐᖓᑦ 2011 ᑕᒡᕗᖓ 
2016.  ᐃᓄᒃᑐᑦ ᐅᖃᐅᓯᖓᐅᑎᓖᑦ 22,070 ᓄᓇᕗᒥᐅᑦ (61.8%) ᐊᒻᒪ ᐅᖃᐅᓯᖅ 
ᐅᖃᓕᒪᔾᔪᑕᐅᒐᔪᒃᑐᖅ ᐊᖏᕐᕋᖏᓐᓂ 17,600 ᓄᓇᕗᒥᐅᑦ (49.3). ᑕᒪᓐᓇ ᐅᖃᐅᓯᖓᐅᑎᖏᑦ  
70.9% ᓄᓇᕗᒥᐅᑦ ᕿᑭᖅᑖᓗᖕᒥ ᑖᒃᑯᓇᓂ 70.4% ᑭᕙᓪᓕᕐᒥ ᐊᒻᒪ 22.2% ᕿᑎᕐᒥᐅᑦ 
ᐊᕕᒃᑐᖅᓯᒪᓂᐊᓂ ᐅᖃᐅᓯᖓᐅᑕᐅᔪᖅ ᐅᓄᕐᓂᖃᖅᑐᓄᑦ 495 ᓄᓇᕗᒥᐅᑦ (1.4%).  ᐅᖃᕈᓐᓇᖅᑐᑦ 
ᐃᖃᓗᒃᑑᑎᓯᐊᒐᔪᒃᑐᑦ ᐊᒻᒪ ᖁᕐᓗᖅᑐᒥ.  ᐅᖃᐅᓯᕆᔭᐅᔪᖅ ᐅᖃᓕᒪᔾᔪᑕᐅᕙᒃᑐᑦ ᐊᖏᕐᕋᒥ 110 
ᐃᓄᖕᓄᑦ. 

  
ᐅᖃᓕᒪᔮᕈᓐᓇᕐᓂᖅ ᐃᓄᒃᑐᑦ ᑐᑭᖃᓐᖏᒻᒪᑦ ᖃᐅᔨᒪᑦᓯᐊᕐᓂᖏᓐᓂᒃ ᐅᖃᐅᓯᕐᓂᑦ 
ᓯᕗᒻᒧᐊᑦᓯᐊᕐᓂᐊᕐᓗᓂ ᖁᑦᓯᖕᓂᖅᓴᓂ ᖁᑦᓯᖕᓂᓕᖕᓂ ᐃᓕᓐᓂᐊᕐᕕᖕᓂ ᐅᕝᕙᓘᓐᓃᑦ 
ᐃᖅᑲᓇᐃᔭᕈᓐᓇᕐᓗᑎᒃ ᒐᕙᒪᒃᑯᓐᓂ ᐃᓄᒃᑐᑦ, ᐅᕝᕙᓘᓐᓃᑦ ᐅᖃᖅᓯᒪᓐᖏᑦᑐᑦ 
ᐅᖃᓕᒪᒍᓐᓇᑦᓯᐊᕐᓂᖏᓐᓂᒃ ᐅᖃᐅᓯᕐᓂᒃ. 
 
ᑭᒡᓕᓯᓂᐊᕈᑏᑦ ᐃᓕᓐᓂᐊᖅᑐᑦ ᐅᓄᕐᓂᖏᓐᓄᑦ ᓄᓇᕗᒥ ᐃᒪᐃᑦᑐᑦ:   

ᐅᓪᓗᐊᓂ 30 ᓯᑎᐱᕆ 2017, ᐅᓄᕐᓂᖃᓚᐅᖅᑐᑦ 10,041 ᐃᓕᓐᓂᐊᖅᑏᑦ ᐊᑎᖃᖃᑕᐅᔪᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓂ.15 ᑖᒃᑯᐊ ᓈᓴᐅᑏᑦ (ᐃᓚᖃᖅᑐᑦ ᐅᓪᓗᓕᒫᖅᑐᓂᒃ - ᐊᒻᒪ ᐅᓪᓘᑉ ᐃᓚᐃᓐᓇᖓᓂ 
ᐃᓕᓐᓂᐊᖅᑎᓂᒃ) ᐃᒪᐃᑦᑑᓪᓗᑎᒃ: 

ᐃᓕᓐᓂᐊᓕᓵᖅᑐᑦ: 802 
ᖁᑦᓯᖕᓂᓖᑦ 1: 832 
ᖁᑦᓯᖕᓂᓖᑦ 2: 806 
ᖁᑦᓯᖕᓂᓖᑦ 3: 849 
ᖁᑦᓯᖕᓂᓖᑦ 4: 788 
ᖁᑦᓯᖕᓂᓖᑦ 5: 788 
ᖁᑦᓯᖕᓂᓖᑦ 6: 737 
ᖁᑦᓯᖕᓂᓖᑦ 7: 693 
ᖁᑦᓯᖕᓂᓖᑦ 8: 694 
ᖁᑦᓯᖕᓂᓖᑦ 9: 712 
ᖁᑦᓯᖕᓂᓖᑦ 10: 912 
ᖁᑦᓯᖕᓂᓖᑦ 11:728 

ᖁᑦᓯᖕᓂᓖᑦ 12: 776 
ᑲᑎᓪᓗᒋᑦ:  10,829. 
ᐅᓄᕐᓂᖃᓚᐅᖅᑐᑦ 291 ᐃᓕᓐᓂᐊᕌᓂᒃᑐᑦ ᓄᓇᕗᑦ ᓄᑕᖅᑲᓄᑦ ᐃᓕᓐᓂᐊᕐᕕᖕᓂ, ᐅᓄᖅᓯᒋᐊᖅᓯᒪᔪᑦ 

39 ᐅᕙᕝᕙᓘᓐᓃᑦ 15.5% ᑕᒡᕙᓐᖓᑦ 2016/2017 ᐃᓕᓐᓂᐊᕐᓇᖓᓂ16. 
ᓄᓇᕗᒥ ᐊᖏᕐᕋᖃᖅᑐᑦ ᑕᒫᓃᑦᑐᑦ 90 ᐅᐃᕖᑎᑐᑦ ᐅᖃᐅᓯᓖᑦ, ᐊᒻᒪ 430 ᖃᓪᓗᓈᑎᑐᑦ ᐅᖃᐅᓯᓖᑦ 

ᐃᓕᓐᓂᐊᖅᑏᑦ, ᐃᓄᒻᒪᕆᐅᓐᖏᑦᑐᐃᓐᓇᑲᓴᐃᑦ.  ᑖᒃᑯᓇᓐᖓᑦ 43 ᐃᓕᓐᓂᐊᕐᕕᖕᓂ ᓄᓇᕗᒥ, ᐃᓚᖓᑦ 
ᐃᖃᓗᖕᓂ ᐊᐅᓚᔪᖅ ᐅᐃᕖᑎᑐᑦ.  ᐅᓄᓐᖏᓐᓂᖅᓴᓄᑦ ᐃᓕᓐᓂᐊᕐᕕᖕᓂ ᓄᓇᕗᒥ ᓇᓗᓇᐃᖅᑕᐅᓯᒪᔪᑦ 
ᐊᔪᓐᖏᑦᑐ/ᐱᔪᓐᓇᖅᑐᑦ ᐊᑐᕐᓗᑎᒃ ᐃᓄᒃᑐᑦ ᐃᓕᓐᓂᐊᕈᑎᒋᓪᓗᒍ ᐃᓕᓐᓂᐊᓕᓵᖅᑐᓂᒃ ᐊᒻᒪ 
ᑭᖑᓪᓕᕐᓄᑦ ᐱᖓᓱᓄᑦ ᖁᑦᓯᖕᓂᓕᖕᓄᑦ ᐃᓕᓐᓂᐊᖅᑐᑦ.  ᑕᒪᒃᑯᐊ ᐊᔪᓐᖏᓂᕋᖅᑐᑦ ᑐᑭᖃᓐᖏᑦᑐᑦ 
ᑕᒪᒃᑯᐊ ᐃᓕᓐᓂᐊᕐᕖᑦ ᐊᑐᕐᓂᖏᓐᓂᒃ ᐃᓄᒃᑐᑦ.  ᐊᒥᓲᓂᖅᓴᖅ ᐃᓕᓐᓂᐊᕐᕖᑦ ᐊᑐᕈᓐᓇᕐᓂᕋᖅᑐᑦ 
ᐃᓄᒃᑐᑦ ᖁᑦᓯᖕᓂᖅᓴᓂᒃ ᖁᑦᓯᖕᓂᓕᖕᓂ. ᓵᑉᑕ 3 ᐅᓂᒃᑳᕆᐊᒃᑲᓐᓂᖅᓯᒪᔪᑦ ᑖᒃᑯᓂᖓ ᐊᑐᐊᒐᕐᓂᒃ 
ᐱᓪᓗᒋᑦ ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ.  ᐊᖏᔪᑲᓪᓚᖕᒥᑦ ᐊᔾᔨᒌᓐᖏᓐᓂᖃᖅᑐᑦ ᐊᕕᒃᑐᖅᓯᒪᓂᐅᔪᑦ, 
ᑭᓯᐊᓂ ᐃᒪᐃᑦᑐᖅ ᑖᒃᑯᐊ ᐊᐅᓚᔾᔪᑏᑦ ᒪᓕᒍᓐᓇᖏᑦᑐᑦ ᒪᓕᖁᔭᐅᔪᓂᒃ ᐱᖁᔭᕐᓂᑦ.  ᑕᒪᓐᓇ ᐃᓚᖓ 
ᐱᔾᔪᑎᖃᖅᑐᖅ ᐊᒥᒐᖅᓯᓂᖏᓐᓂᒃ ᐃᓕᓐᓂᐊᖅᓯᒪᔪᓂᒃ ᐃᓕᓴᐃᔨᓂᒃ.  ᑕᒪᓐᓇ 
ᐊᖏᓪᓕᒋᐊᒃᑲᓐᓂᕐᓂᐊᖅᑐ ᒫᓐᓇᐅᔪᖅ ᐃᓕᓴᐃᔨᐅᔪᑦ ᐃᓄᒃᑎᑑᕈᓐᓇᖅᑐᑦ ᓄᖅᑲᖅᐸᑕ ᐃᓕᒍᑎᓗᑎᒃ 
ᐃᓕᓴᐃᔨᐅᓂᕐᒥᓂᒃ.  ᐅᓄᖅᓯᕙᓪᓕᐊᓂᖏᑦ ᐃᓄᐃᑦ ᑐᑭᖃᕐᒥᔪᖅ ᐃᓕᓴᐃᔨᒃᑲᓐᓂᖃᕆᐊᖃᕐᓂᐊᓂᒃ.   

ᒐᕙᒪᑐᖃᒃᑯᑦ ‘ᓴᖅᑭᑎᑦᓯᓯᒪᔪᑦ $8,189 ᐊᑕᐅᓯᕐᒧᑦ ᐅᐃᕖᑎᑐᑦ ᐅᖃᐅᓯᖏᓐᓄᑦ ᐃᓕᓐᓂᐊᕈᑕᐅᔪᓂᒃ 
ᓄᓇᕗᒥ ᑖᒃᑯᐊ ᐱᑕᖃᖅᑎᑦᓯᑎᓪᓗᒋᑦ $186 ᐊᑕᐅᓯᕐᒧᑦ ᐃᓄᒃᑐᑦ ᐅᖃᕈᓐᓇᖅᑐᓄᑦ, ᐃᒪᓐᓇ ᑖᒃᑯᐊ 
ᒐᕙᒪᑐᖃᒃᑯᑦ ᐊᑐᖃᑦᑕᖅᑐᑦ 44-ᓂᒃ ᐊᖏᓂᖅᓴᐅᓪᓗᑎᒃ ᐊᑐᖅᑐᐅᔪᑦ ᐅᕕᒃᑯᓐᓄᑦ ᓄᓇᕗᒥ ᓴᓂᐊᓂᒃ 
ᐃᓄᒃᑐᑦ’, ᐊᓗᑭ ᑰᑦᑎᖅ, ᐊᖓᔪᖅᑳᖓᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐊᒻᒪ ᐊᑎᓕᐅᖅᑎᐅᔪᑦ ᓄᓇᕗᒥ 
ᐊᖏᕈᑎᓄᑦ, ᐅᖃᓕᒪᓪᓗᓂ ᐃᓄᐃᑦ ᓄᓇᕐᔪᐊᓂ ᑲᑐᔾᔨᖃᑎᒌᑦᑕ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᕕᒡᔪᐊᖅᑎᓪᓗᒋᑦ ᓅᒃ, ᐊᑯᑎᑦᑐᓂ ᕕᕝᕗᐊᕆ 15, 2018.17 

ᓄᓇᕐᔪᐊᓂ ᐊᔾᔨᒌᓐᖏᓐᓂᖏᓐᓄᑦ ᖃᐅᔨᓴᕈᑏᑦ ᐃᓕᓐᓂᐊᖅᑐᓕᕆᓂᕐᒧᑦ ᓴᖅᑭᑎᑕᐅᔪᓐᓇᖅᑐᑦ 
ᐱᓕᕆᐊᖑᓚᐅᖅᑐᑦ ᑖᒃᑯᓄᖓᑲᑐᔾᔨᖃᑎᒌᑦ ᑮᓇᐅᔭᓕᐅᕈᑎᖃᕐᓂᕐᒧᑦ ᐃᑲᔪᖅᑎᒌᑦ ᐊᒻᒪ 
ᐱᕙᓪᓕᐊᑎᑦᓯᓂᖅ, ᑖᒃᑯᐊ ᐱᓕᕆᐊᑦ ᓄᓇᕐᔪᐊᓂ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑦ 
ᖃᐅᔨᓴᕈᑏᑦ,  ᖃᐅᔨᓴᕈᑕᐅᓪᓗᑎᒃ ᐊᔪᓐᖏᓐᒪᖔᑕ ᐃᑲᔫᑎᓗᑎᒃ ᐅᓪᓗᒥ ᑮᓇᐅᔭᓕᐅᕈᑕᐅᔪᓄᑦ, ᑲᓇᑕ 
ᓇᓗᓇᐃᒃᑯᑕᖃᓚᐅᖅᑐᖅ ᖁᑦᓯᖕᓂᖅᐹᖑᖃᑕᐅᓪᓗᓂ ᓄᓇᕐᔪᐊᓂ.  (Hanushek & Woessmann 
2015). ᑭᓯᐊᓂ, ᑕᒪᒃᑯᐊ ᖃᐅᔨᓴᕈᑏᑦ ᐊᑕᐅᓯᐅᔾᔨᔪᑦ, ᐃᒪᓐᓇ ᑖᒃᑯᐊ ᒪᕐᕉᖕᓂᑦ ᐅᖃᐅᓯᓖᑦ ᐊᒻᒪ 
ᐃᓕᖅᑯᓯᖃᑎᒌᓐᖏᑦᑐᑦ ᑭᓐᖒᒪᒋᔭᖏᑦ ᓄᓇᕗᒥ ᖁᔭᓈᖅᑕᐅᓯᒪᔪᑦ ᓵᕐᓗ ᖃᐅᔨᓴᕈᑏᑦ.  ᑕᒪᓐᓇ 
ᐊᑐᕈᓐᓃᖅᐹᓪᓕᖅᑎᑦᓯᔪᖅ ᐊᑑᑎᖏᓐᓂᒃ. 
 
2.2 ᑕᒪᒃᑯᐊ ᓄᓇᓂᒃ ᐸᕐᓇᐅᑏᑦ ᐊᒻᒪ ᑮᓇᐅᔭᓕᐅᕈᑎᖃᕐᓂᕐᒨᖓᔪᑦ 
ᐃᓅᔾᔪᑎᖃᕋᓱᐊᕐᓗᓂ ᑮᓇᐅᔭᓕᐅᕐᓂᖅ ᓄᓇᕗᒥ ᐊᓯᔾᔨᖅᓯᒪᒻᒪᕆᓕᕐᒪᑦ ᐊᑐᐊᒐᕐᓄᑦ ᑖᒃᑯᐊ 
ᒐᕙᒪᑐᖃᒃᑯᑦ ᐃᓱᒪᒃᓴᖅᓯᐅᕈᑎᒋᓯᒪᔭᖏᑦ ᐊᒻᒪ ᑕᒪᒃᑯᓄᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  ᓈᒪᔪᓂᒃ 
ᐃᓄᐃᑦ ᑐᑭᓯᐅᒪᓂᖏᑦ ᐃᓕᖅᑯᓯᒥᑎᒍᑦ ᐋᖅᑭᐅᒪᐃᓐᓇᖅᑐᖅᓂ ᐊᔾᔨᒋᓐᖏᑕᖓᓂᒃ ᒐᕙᒪᑐᖃᒃᑯᑦ 
ᐊᑐᖅᑕᖏᓐᓂᒃ ᐅᑭᐅᖅᑕᖅᑐᒧᑦ.  ᐃᓄᐃᑦ ᐊᒃᓱᕉᑎᖃᕐᒪᑕ ᒐᕙᒪᑐᖃᒃᑯᑦ ᑕᐅᑐᒐᖃᕐᓂᖏᓐᓂᒃ 
ᐅᓇᑕᖅᑐᒃᓴᓂᒃ ᐊᒻᒪ ᓄᓇᒥᐅᑕᕐᓂᒃ ᐲᔭᐃᓂᕐᒥᑦ, ᑲᔪᓯᓯᒪᔾᔪᑎᖃᐃᓐᓇᖅᑐᑦ ᐱᖅᑯᓯᕆᔭᐅᓐᖏᑦᑐᓂᒃ 
ᐊᑐᐃᓐᓇᖅᑐᑎᒃ ᐃᒃᐱᒍᓱᒐᑎᒃ ᓄᓇᓕᐅᑉ ᐋᖅᑭᒃᓯᒪᓂᖏᓐᓂᒃ, ᓄᓇᐃᑦ ᐱᖅᑯᓯᖏᓐᓂᒃ, 
ᐃᓕᖅᑯᓯᕆᔭᐅᔪᓂᒃ ᐊᒻᒪ ᐱᖅᑯᓯᖏᓐᓂᒃ.  ᑕᒪᒃᑯᐊ ᐃᓄᐃᑦ ‘ᐃᓱᒫᓗᑎᖃᓗᐊᖅᑐᑦ ᐊᑦᑕᕐᓇᕐᓂᖓᓂᒃ 
ᐅᑭᐅᖅᑕᖅᑑᑉ ᐊᕙᑎᖓ, ᓄᓇᖃᖅᑳᖅᓯᒪᓂᕐᒧᑦ ᓇᓗᓇᐃᒃᑯᑕᖏᑦ ᐊᒻᒪ ᒐᕙᒪᓕᕆᓂᒃᑯᑦ 
ᐋᖅᑭᒃᓯᒪᔾᔪᑎᖏᑦ, ᑭᓯᐊᓂ ᐅᖃᕆᐊᖅᑐᑦ ᑕᒪᒃᑯᐊ ᐊᑕᖃᑎᒌᖕᓂᖏᓐᓄᑦ 
ᐊᑦᑕᕐᓇᖅᑕᐃᓕᔾᔪᑎᖃᕆᐊᖃᕐᓂᖏᑦ ᐅᖃᐅᓯᐅᒋᐊᓖᑦ’, ᑭᓯᐊᓂ ‘ᑲᓇᑕᐅᑉ ᐅᑭᐅᖅᑕᖅᑐᐊᑕ 
ᐊᑦᑕᕐᓇᖅᑕᐃᓕᒪᔾᔪᑎᖏᑦ ᐊᒻᒪ ᒫᓐᓇᐅᔪᖅ ᐅᑭᐅᖅᑕᖅᑐᒧᑦ ᐊᑐᐊᒐᐃᑦ ᓱᓕ ᐃᓕᖅᑯᓯᕆᔭᐅᓐᖏᑦᑐᓂᒃ 
ᐊᑐᖅᑎᑦᓯᔪᑦ’ (Greaves 2016, 53). 

ᑖᓐᓇ ᖃᐅᔨᓴᕈᑕᐅᔪᖅ, ᐃᓕᓯᒪᔪᕐᔪᐊᓄᑦ ᐃᓂᖃᖅᑐᖅ ᑕᒡᕙᓂ Trudeau Centre for Peace, 
ᐊᑲᐅᓐᖏᓕᐅᕈᑎᖃᕐᓂᕐᒧᑦ, ᓴᐃᒪᖃᑎᒌᖕᓂᕐᒧᓪᓗ ᓯᓚᑦᑐᖅᓴᕐᕕᐊ ᑐᖄᓐᑐ, ᐅᖃᖅᓯᒪᔪᑦ ᐊᒃᖢᐃᑦᑐᑦ 
ᓄᓇᕐᔪᐊᑦ ᓲᕐᓗ ᑲᓇᑕᑎᑐᑦ “ᒪᓕᒐᑎᒍᑦ ᐋᖅᑭᒃᓯᒪᔾᔪᑎᖃᑦᓯᐊᖅᑐᑦ ᐱᓪᓗᒋᑦ ᓇᓪᓕᐊᒃ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᑦ; ᐃᓅᓯᕐᓄᓪᓗ ᐃᑲᔫᑏᑦ ᐃᓚᐅᓪᓗᑎᒃ ᐃᑲᔫᓯᐊᖅᑖᖅᕈᑏᑦ, ᐃᖅᑲᓇᐃᔭᓐᖏᑦᑐᖅᓯᐅᑏᑦ, 
ᐋᓐᓂᐊᖅᑐᓕᕆᔭᐅᓂᕐᒧᑦ ᐱᔨᑦᓯᕈᑏᑦ ᐊᒻᒪ ᐃᑲᖅᓱᖅᑕᐅᔾᔪᑎᖏᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᓕᕆᔭᐅᓂᖏᓐᓄᑦ, ᐃᓕᓐᓂᐊᕈᑎᖏᓐᓄᓪᓗ’.  ᐅᔾᔨᕐᓇᓗᐊᖅᑐᖅ ᑕᒪᒃᑯᓇᓂ ᐱᑕᖃᓐᖏᓂᖓ 
ᖃᐅᔨᓴᕈᑎᓂ ᓇᓪᓕᐊᑐᐃᓐᓇ ᐃᓱᒪᒃᓴᖅᓯᐅᕈᑕᐅᒐᔭᕐᓂᖏᑦ ᐱᓕᕆᐊᖑᔪᑦ ᓈᒻᒪᖏᑦᑐᑦ 

http://www.nunatsiaqonline.ca/stories/article/65674nunavut_inuit_welcome_language_funding_boost_but_say_its_not_enough/
http://www.nunatsiaqonline.ca/stories/article/65674nunavut_inuit_welcome_language_funding_boost_but_say_its_not_enough/

ᐃᓕᓐᓂᐊᖅᑐᓕᕆᔾᔪᑕᐅᔪᑦ ᐊᒻᒪ ᐅᖃᐅᓯᓕᕆᓂᕐᒧᑦ ᐊᑐᐊᒐᑦ, ᐊᒻᒪ ᐱᒻᒪᕆᐅᓂᖏᑦ 
ᐃᓕᖅᑯᓯᕆᔭᐅᓐᖏᑦᑐᓂᒃ ᐊᑐᖅᑎᑦᓯᓂᒃᑯᑦ ᖃᓪᓗᓈᑐᑦ.  ᐅᖃᖅᓯᒪᔪᑦ ᐊᔾᔨᒌᓐᖏᓐᓂᖏᑦ ᕿᒥᕐᕈᓪᓗᒋᑦ 
ᓄᓇᖃᖅᑳᖅᓯᒪᔪᑦᑕᐅᖅ ᐊᓯᖏᓐᓂ, ‘ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᑦ ᐃᓅᓯᖃᑦᓯᐊᐸᓗᒃᑐᐃᓐᓇᐃᑦ, 
ᐃᓅᖃᑎᖃᑦᓯᐊᖅᑐᑎᒃ ᑎᑭᕌᕐᓂᒃᑯᓂᒃ ᐱᖅᑯᓯᕐᒥᓂᒃ ᐃᓅᓯᕐᒧᑦ ᐊᑐᖅᑎᑦᓯᔪᑦ ᒐᕙᒪᐅᔪᑦ 
ᐊᐅᓚᔾᔪᑎᖏᑎᒍᑦ ᐃᓄᐃᑦ ᐃᓅᑎᑕᐅᓪᓗᑎᒃ,’ (Greaves 2016, 39), ᑕᒪᓐᓇ 
ᐃᓂᓪᓚᒍᓐᓇᖏᑦᓯᐊᖅᑐᖅ ᒪᓕᒃᑐᒋᑦ ᖃᓄᐃᓐᓂᐅᔪᑦ ᓄᓇᕗᒥ ᐃᓅᓂᖅ, ᓇᓗᓇᐃᖅᑕᐅᖅᑲᐅᖕᒪᑦ. 

ᑐᒡᓕᐊ ᖃᐅᔨᓴᕈᑎᖓ ᑖᑦᓱᒪ ᐃᑐ ᐃᒃᔅᓄ-ᐱᕉ ᐱᓪᓗᒍ ᐃᓄᐃᑦ ᐊᑦᑕᕐᓇᖅᑐᒦᒋᐊᖃᓐᖏᓐᓂᖏᑦ 
ᐅᑭᐅᖅᑕᖅᑐᒥ, ᐅᖃᕆᐊᒃᑲᓐᓂᖅᓯᒪᔪᖅ ᐱᒻᒪᕆᐅᓂᖏᓐᓂᒃ ᑮᓇᐅᔭᓕᐅᕈᑎᖃᕈᓱᐊᕐᓗᓂ ᓴᖅᑭᓯᒪᑦ 
ᐊᔪᖅᓴᕈᑕᐅᓕᖃᑦᑕᖅᑐᑦ, ᓇᓗᖅᑯᑎᓕᕈᑕᐅᓪᓗᑎᒃ ᐊᒻᒪ ᐃᓅᓯᖃᑦᓯᐊᕈᓐᓃᕈᑕᐅᕙᒃᑐᑦ ᐊᒻᒪ 
ᐃᒻᒪᖄᓘᓐᓃᑦ ᐱᓕᕆᐊᕆᒐᓱᐊᕐᓗᒋᑦ (Exner-Pirot 2016.). ᑕᒡᕙᓂ ᕿᒥᕐᕈᓂᕐᒥ, ᒪᓕᒃᓯᒪᔪᑦ 
ᐊᑐᖅᓯᒪᔭᖏᓐᓂᒃ ᐊᓛᔅᑲ, ᐊᑯᑭᑦᑑᑉ ᐊᒻᒪ ᑲᓇᑕᐅᑉ ᐅᑭᐅᖅᑕᖅᑐᐊᑕ, ᐱᒻᒪᕆᐅᓂᖃᖅᑐᖅ 
ᐋᖅᑭᒃᓯᒋᐊᖃᕐᓂᖅ ᓇᓕᒧᒌᓕᖅᑎᓪᓗᒋᑦ ᐊᕙᑎᒧᑦ ᐃᓱᒫᓘᑕᐅᔪᑦ ᐊᒻᒪ ᑮᓇᐅᔭᓕᐅᕈᑕᐅᑦᓯᐊᕈᓐᓇᖅᑐᑦ.  
ᑕᒪᓐᓇ ᐃᓗᓕᖃᖅᑐᑦ ᐃᓱᒪᖓᑎᒍᑦ ᑖᑦᓱᒪ, ᑖᓐᓇ ᓄᓇᕗᑦ ᒪᑐᐃᖓᔪᒃᓴᐅᓂᖓᓂᒃ ᐱᕈᖅᓴᐃᔪᓐᓇᕐᓗᑎᒃ 
ᐊᒻᒪ ᓄᓇᒥᐅᑕᕐᓂᒃ ᕿᓈᔭᒡᓗᑎᒃ ᐊᕙᑎ ᓱᕋᒃᑎᖅᑕᐅᓂᖅᓴᐅᒐᔭᕐᓂᖓᓂᒃ, ᐊᑭᕋᖅᑐᑐᐃᓐᓇᕈᓐᓃᕐᓗᒍ. 

ᐅᓂᒃᑳᖅᓯᒪᔪᓂᒃ ᑭᒡᓕᓯᓂᐊᕈᑎᓂᒃ ᑐᑭᓯᒋᐊᕈᑎᒃᓴᖅᑕᖃᖅᑐᑦ ᐱᓪᓗᒋᑦ ᐃᖅᑲᓇᐃᔭᕐᓂᖅ ᓄᓇᕗᒥ 
ᐃᓘᓐᓇᖏᓐᓂ ᐊᒡᒍᖅᑐᖅᓯᒪᔪᓂ, ᑕᖅᑮᑦ ᓯᑕᒪᑦ ᓈᒑᖓᑕ ᐅᓂᒃᑳᓂ ᑭᒡᒐᖅᑐᐃᔨᖃᑦᓯᐊᓕᕐᓂᒃᒥᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ, ᐱᒋᐊᖅᑐᒍ  31 ᑎᓯᐱᕆ  2018, ᓴᖅᑭᑎᑕᐅᔪᑦ ᒥᓂᔅᑕᖓᓐᓄᑦ 
ᑮᓇᐅᔭᓕᕆᔩᑦ, ᓄᓇᕗᑦ ᒐᕙᒪᖏᓐᓂ,18 ᒫᓐᓇᐅᔪᖅ ᐊᑲᐅᓐᖏᓕᐅᕈᑎᖃᒻᒪᕆᒃᑐᑦ ᐃᓄᖕᓂᑦ 
ᐃᖅᑲᓇᐃᔭᖅᑎᑦᓯᓐᖏᓗᐊᓂᖏᓐᓄᑦ, ᐃᓚᖓᑦ ᐱᔾᔪᑕᐅᔪᖅ ᖃᐅᔨᒪᒋᐊᓕᖕᓂᑦ ᖃᐅᔨᒪᓐᖏᓗᐊᕐᓂᖅ.  
ᑖᒃᑯᐊ 16,485 ᐃᓐᓇᐃᑦ ᐅᑭᐅᓖᑦ 25 ᑎᑭᑦᑐᒍ  64 ᓄᓇᕗᒥ, 41% ᐱᐊᓂᒃᓯᒪᔪᑦ 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕌᓂᖕᓂᕐᒥᑦ  2016 (ᓈᓴᐅᑕᐅᒐᔪᒃᑐᖅ ᑲᓇᑕᒥ 8%). ᑕᒪᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᙵᑕᐅᔪᖅ ᐃᒃᐱᒍᓱᓐᖏᓗᐊᖅᐸᑦ ᓄᓇᓖᑦ ᑭᓐᖒᒪᒋᔭᖏᓐᓂᒃ ᐊᒻᒪ 
ᐊᑐᑐᐃᓐᓇᕐᓗᑎᒃ ᖃᓪᓗᓈᑐᑦ, ᐊᐃᕙᐅᑕᐅᔪᓐᓇᖅᑐᑦ ᑕᒪᒃᑯᐊ ᐃᓄᐃᑦ ᐊᔭᐅᖅᑕᐅᓯᒪᓂᖏᑦ 
ᐊᓂᑎᑕᐅᓂᕐᒧᑦ, ᓄᖅᑲᑐᐃᓐᓇᖏᑦᑐᑎᒃ.  ᓄᖅᑲᐅᔾᔨᑐᐃᓐᓇᖃᑦᑕᖅᑐᑦ ᐊᑑᑎᖃᖅᓱᕆᓐᖏᑕᒥᓂᒃ 
ᐃᓕᓐᓂᐊᓂᕐᒥᑦ. 49% ᐃᓄᒻᒪᕆᐅᓐᖏᑦᑐᑦ ᐃᓐᓇᐃᑦ ᓄᓇᕗᒥ ᐃᓕᑕᕆᔭᐅᔾᔪᑎᖃᖅᑐᑦ 
ᓯᓚᑦᑐᖅᓴᕐᕕᒡᔪᐊᒥ ᐃᓕᓐᓂᐊᖅᓯᒪᓂᕐᑦ, ᓴᓂᐊᓂᒃ ᑖᒃᑯᐊ 3% ᐃᓄᐃᑦ.  ᑲᓇᑕᓕᒫᒥ 
ᐃᖅᑲᓇᐃᔭᓐᖏᑦᑐᑦ ᐅᓄᕐᓂᖃᖅᑐᑦ ᐊᕐᕌᒍᐊᓂ 2016 ᐃᒪᐃᓚᐅᖅᑐᖅ 7.7%. ‘ᓄᓇᕗᒥ 
ᐅᓄᕐᓂᖅᐹᖑᓚᐅᖅᑐᑦ ᑲᓇᑕᒥ ᐊᒻᒪ ᐅᓄᖅᓯᒋᐊᖅᓯᒪᓪᓗᑎᒃ ᑕᒡᕙᓐᖓᑦ 17.9% ᑕᒡᕙᓂ 2011 
ᑎᑭᑦᑐᒍ 21.5% ᑕᒡᕙᓂ  2016. ᐃᓄᐃᑦ ᐃᑦᑲᓇᐃᔭᖅᑐᑦ ᐅᓄᕐᓂᖏᑦ ᐅᓄᓐᖏᓐᓂᖅᓴᒻᒪᕆᐅᔪᑦ 
ᐃᓄᒻᒪᕆᐅᓐᖏᑦᑐᓂᒃ, ᑕᒫᓂ 45.0% ᓴᓂᐊᓂᒃ 88.7%. ᓄᓇᕗᒥ, ᐃᓄᐃᑦ ᐅᑭᐅᓖᑦ 15 ᐊᒻᒪ 
ᐅᖓᑖᓃᑦᑐᑦ 80% ᐃᖅᑲᓇᐃᔭᕈᓐᓇᖅᑐᑦ ᐅᓄᕐᓂᖏᑦ ᐊᕐᕌᖑᐊᓂ 2016, ᑭᒡᒐᖅᑐᐃᔪᖅ 
ᑖᒃᑯᓂᖓᑐᐊᖅ 67% ᐃᖅᑲᓇᐃᔭᖅᑐᓂᒃ ᐃᓄᐃᑦ ᓄᓇᕗᒥ.’  

ᕿᒥᕐᕈᔭᐅᓂᖏᓐᓄᑦ ᑮᓇᐅᔭᓕᐅᕈᑏᑦ, ᐊᔪᖅᓴᕐᓂᐅᔪᑦ ᐊᒻᒪ ᓄᓇᒥᐅᑕᕐᓂᑦ ᐊᑐᕐᓂᖅ 
ᕿᕐᒥᕐᕈᔭᐅᓯᒪᔪᖅ ᑖᑦᓱᒧᖓ ᐊᒫᑐᕋ ᓯᓐ Amartya Sen (ᑕᑯᓂᐊᕈᒃ ᓵᑉᑕ 3 ᑕᒡᕙᓂ ᐅᓂᒃᑳᒥ) ᐊᒻᒪ 
ᕚᓐᑖᓇ ᓰᕙ Vandana Shiva (1997, 2005). 

 
 
2.3 ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᑯᑦ 
ᑕᒪᒃᑯᐊᓗ ᐃᓕᓐᓂᐊᕆᐊᒃᑎᑦᓯᓂᐅᕙᓚᐅᖅᑐᑦ ᑖᒃᑯᐊ ᖁᑦᓯᖕᓂᐹᖅ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ 
ᑎᑎᕋᖅᑕᖏᑦ ᔭᓐ ᒪᓗᐃ ᑎᑎᕋᖅᓯᒪᔭᖏᑦ ᐃᒃᐱᖕᓇᓗᐊᖅᑐᑦ ᐱᔾᔪᑎᒋᓪᓗᒍ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓕᓐᓂᐊᖅᓯᒪᓂᖏᑦ ᑕᒡᕙᓐᖓᑦ 1879 ᑭᖑᓂᐊᓄᓪᓗ 
‘ᑐᖂᑦᓯᓚᐅᖅᑐᑦ ᐊᓪᓚᓂᒃ” ᓱᕈᓯᐅᑎᓪᓗᒋᑦ ᐅᒃᐱᖅᑐᓕᕆᓂᖅ ᐱᔾᔪᑎᒋᓪᓗᒍ’ (Milloy 1999, xv). 
ᑕᒪᓐᓇ ᐃᓗᓕᖃᖅᑐᖅ ᓱᖃᐃᒋᐊᕐᓂᕐᒥᑦ ᐅᖃᐅᓯᕐᓂᑦ ᐊᒻᒪ ᐃᓕᖅᑯᓯᕆᔭᐅᔪᓂᒃ.  ᐃᓚᖓᑦ ᐱᔾᔪᑕᐅᔪᖅ 
ᑖᒃᑯᐊ ᐊᓪᓚᐃᑦ ᓄᑕᕋᖏᑦ ᐱᑦᓯᐊᖅᑕᐅᓐᖏᓗᐊᖅᓯᒪᔪᑦ ᐃᓅᓯᓕᒫᖏᓐᓂ ᐃᓕᓐᓂᐊᕐᕕᖕᓂᑦ 
ᑎᑭᒐᓱᐊᕐᓂᓕᒫᖓᓄᑦ ᑕᒡᕗᖓ 1980 ᑮᓇᐅᔭᖅᑑᑎᒃᓴᖃᓐᖏᓗᐊᖅᑎᑕᐅᒧᑦ ᒐᕙᒪᑐᖃᒃᑯᓐᓄᑦ.  
ᐱᒋᐊᓕᕐᓂᖓᓂᒃ 1922, ᑕᒪᓐᓇ ᖃᓄᐃᓐᓂᖓ ᑲᒪᓇᕐᓂᖓ ᓇᓗᓇᐃᔭᖅᑕᐅᓚᐅᖅᑐᖅ ᐃᒪᓐᓇ 
‘ᑲᓇᑕᒥ ᐱᕋᔭᖕᓂᕋᐃᔪᖅ ᑖᓐᓇ ᐊᖓᔪᖅᑳᖓᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᑐᖃᒃᑯᑦ ᐱᓕᕆᕕᐊᓂ.  
ᑕᒪᒃᑯᐊ ᒐᕙᒪᒃᑯᓐᓂ ᐊᖓᔪᖅᑲᐅᑏᑦ ᑐᓴᖅᑎᑕᐅᓯᒪᓚᐅᖅᑐᑦ ᐊᒥᓱᑦ ᓄᑕᖅᑲᑦ ᑐᖁᓕᕐᓂᖏᓐᓂᒃ 
ᐳᕙᒡᓗᖕᓂᕐᒧᑦ, ᓂᕆᑦᓯᐊᖃᑦᑕᖏᓐᓂᕐᒧᑦ, ᐃᓂᒋᔭᖏᑦ ᓴᓗᒪᐃᑦᑐᒻᒪᕆᓂᖏᓐᓂᒃ ᐊᒻᒪ 
ᒥᑭᓪᓕᑎᑕᐅᓯᒪᓪᓗᑎᒃ ᐋᓐᓂᖅᑎᐊᕆᔭᐅᔪᑦ, ᐃᓕᓐᓂᐊᕌᓂᒃᓯᒪᓐᖏᑦᑐᓄᑦ ᐃᓕᓴᐃᔨᓄᑦ, 



12 
 

                                                                                                                                            
ᖁᓄᔪᕐᓂᐊᖅᑎᓄᑦ, ᑕᒪᒃᑯᐊᓕᒫᖅ ᓴᖅᑭᑎᑦᓯᒍᑕᐅᓯᒪᔪᑦ ᐃᓕᒍᓐᓇᑦᓯᐊᖏᓐᓂᕐᒧᑦ.  ᑕᒪᒃᑯᐊ 
ᖃᓄᐃᓕᖓᓂᐅᔪᑦ ᑲᔪᓯᑎᑕᐅᖏᓐᓇᓚᐅᖅᑐᑦ.  

ᑕᒪᑐᒪ ᖄᖓᒍᑦ ᐱᐅᖏᑦᑐᒻᒪᕆᖕᒥᑦ ᖃᓄᐃᓂᐅᔪᖅ, ᐱᒋᐊᕆᔪᑦ ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᖏᓐᓂᒃ, ᓄᓇᕐᔪᐊᒧᑦ ᐃᓱᒪᒋᔭᖏᓐᓂᒃ ᐊᒻᒪ ᑕᕐᓂᒃᑯᑦ ᓱᕋᒍᑎᒋᓪᓗᒋᑦ, ᑕᐃᒪᓐᓇ 
ᐅᖃᐅᓯᐅᓚᐅᕐᒪᑦ 1992 ᑐᒃᓯᐊᕐᕖᑦ ᑲᑕᔾᔨᖃᑎᒌᖏᓐᓄᑦ ᐱᓕᕆᐊᖃᓚᐅᖅᑐᓄᑦ ᑕᒪᒃᑯᓂᖓ 
ᐃᓕᓐᓂᐊᕐᕕᖕᓂᑦ:  ‘ᐊᕕᒃᓯᒪᖃᑎᒌᓚᐅᖅᑐᑦ ᐱᓕᕆᐊᓂᒃ ᐱᖃᑎᒋᓪᓗᒋᑦ ᒐᕙᒪᒃᑯᑦ ᓴᖅᑭᒍᑕᐅᓯᒪᔪᓂᒃ 
ᐃᓕᓐᓂᐊᕆᐊᖅᑎᑦᓯᕕᐅᕙᓚᐅᖅᑐᓄᑦ.”  ᐃᓚᖃᖅᑐᑎᒃ ᑕᒪᒃᑯᓂᖓᑐᐊᖑᓐᖏᑦᑐᖅ ᐊᑐᓃᖅᑐᓂᒃ 
ᐃᓄᖕᓂᑦ ᑎᒥᒃᑯᑦ, ᓄᓕᐊᕐᓂᒃᑯᑦ ᐱᓂᕐᓗᐃᓪᓗᑎᒃ ᑭᓯᐊᓂᑦᑕᐅᖅ ‘ᐊᖏᓂᖅᓴᖅ ᐃᓕᖅᑯᓯᖏᓐᓄᑦ 
ᐊᒃᑑᑕᐅᔪᑦ:... ᔭᒐᐃᓂᖅ ᐅᖃᐅᓯᕐᓂᒃ ᖃᓪᓗᓇᐅᔭᖅᑎᑕᐅᒐᓱᐊᕐᓂᒃᑯᑦ, ᔭᒐᐃᓪᓗᑎᒃ ᐱᖅᑯᓯᒥᒍᑦ 
ᓄᓇᒥᒍᓐᓇᕐᓂᖏᑦ, ᔭᒐᐃᓪᓗᑎᒃ ᕿᑐᓐᖓᓂᒃ ᐱᕈᖅᓴᐃᑦᓯᐊᕈᓐᓇᕐᓂᕐᒥᑦ ᑲᑎᒪᑎᑕᐅᑦᑕᐃᓕᓪᓗᑎᒃ 
ᑕᒪᒃᑯᐊ ᓯᑕᒪᐅᔪᑦ, ᑕᓪᓕᒪᓪᓘᓐᓃᑦ  ᑭᖑᕚᕇᑦ ᕿᑐᓐᖓᖏᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ ᐊᒻᒪ 
ᐃᓕᑦᑎᑕᐅᓪᓗᑎᒃ ᐱᐅᒃᓴᖏᓐᓂᕐᒥᑦ ᓄᓇᖃᖅᑳᖅᓯᒪᔪᑦ ᑭᓇᐅᓂᖏᓐᓂᒃ ᓇᓗᓇᐃᒃᑯᑕᖏᓐᓂᒃ”.  

ᐃᓄᖕᓄᑦ ᐃᓕᓐᓂᐊᕐᕖᑦ ᐋᖅᑭᒃᓱᖅᑕᐅᓕᓚᐅᖅᑐᑦ ᑭᖑᓂᐊᒍᑦ ᑲᓇᑕᒥ.  
ᐃᒃᐱᒍᓱᖕᓂᖅᓴᐅᒋᐊᖃᓚᐅᖅᑑᒐᓗᐊᑦ ᐃᓕᖅᑯᓯᐅᔪᓂᒃ ᐃᓅᓯᕆᔭᖏᓐᓂᒃ ᐅᑭᐅᖅᑕᖅᑐᒥᐅᑦ ᐅᖓᓯᒃᑐᒥ.  
ᑭᓯᐊᓂ, ᓴᖅᑭᓚᐅᖅᑐᑦ ᑕᒪᒃᑯᐊ “ᐊᒃᑑᑕᐅᔪᑦ ᐃᓕᓐᓂᐊᕆᐊᖅᑎᑦᓯᓂᐅᔪᓄᑦ ᐅᑭᐅᖅᑕᖅᑐᒥ 
ᐊᔾᔨᑐᐃᓐᓇᕆᓚᐅᖅᑕᖏᑦ ᖃᓪᓗᓈᑦ ᓄᓇᖓᓐᓃᑦᑐᑎᑐᑦ’.  ᐃᓱᒫᑕᐅᒐᓗᐊᖅᑎᓪᓗᒍ ᐃᓄᐃᑦ ᐅᖃᐅᓯᖏᑦ 
ᐊᒻᒪ ᐱᓕᕆᐊᖑᔪᑦ ᐃᓄᐃᑦ ᐅᖃᐅᓯᖏᓐᓄᑦ, ᐊᑐᖅᑎᓪᓗᒋᑦ 1960 ᐊᕐᕌᒍᖏᑦ’ ‘ᑖᒃᑯᐊ ᐃᓕᓐᓂᐊᕐᕖᑦ 
ᒪᕐᕉᖕᓂᑦ ᐅᖃᐅᓰᖕᓂᑦ ᐊᑐᓚᐅᓐᖏᑦᑐᑦ ᐊᒻᒪ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐃᓕᓴᐃᓪᓗᑎᒃ 
ᓄᓇᖃᖅᑳᖅᓯᒪᔪᑎᑑᓚᐅᓐᖏᑦᑐᖅ’.  ᐃᓕᓴᐃᔩᑦ ᐱᓕᕆᐊᒃᓴᒥᒍᑦ ᑕᐅᑐᓚᐅᖅᑐᑦ ‘ᓄᑕᖅᑲᑦ 
“ᖃᓪᓗᓈᕈᖅᑎᒐᓱᐊᕐᓗᒋᑦ” ᐊᒻᒪ ᐃᓂᖃᕈᓐᓇᕐᓗᑎᒃ ᓯᓚᑖᓂ ᐊᐅᓚᑦᓯᕕᐅᔪᑦ’ ᐊᑐᕐᓗᑎᒃ ᐅᖃᓕᒫᒐᕐᓂᒃ 
ᑕᒪᑐᒧᖓ ᐃᑲᔪᖅᓱᐃᔪᑦ ᓴᖑᑎᑦᓯᒐᓱᐊᕐᓂᕐᒧᑦ.  ᑲᓇᑕᒥ ᐊᖓᔪᖅᑲᐅᑏᑦ ᐃᓂᖅᑎᖅᑕᐅᓚᐅᖅᑐᑦ 
ᐃᒃᓯᕋᕐᔪᐊᒻᒪᕆᖕᒧᑦ ᒫᔅ ᐊᔪᕿᖅᓱᐃᔨᒃᑯᓐᓂᒃ, ᑕᒪᒃᑯᐊ ᐱᑦᓯᐊᕋᓱᐊᓚᐅᕋᓗᐊᖅᑎᓪᓗᒋᑦ, ᑕᒪᒃᑯᐊ ᑎᒥᐅᔪᑦ 
ᐃᓚᐅᒻᒪᕆᓚᐅᖅᑐᑦ, ‘ᐃᓘᓐᓇᑎᒃ ᑐᒃᓯᐊᕐᕖᑦ ᐊᕕᒃᑐᖅᓯᒪᓂᐅᔪᑦ ᐊᒻᒪ ᐱᓕᕆᕝᕕᒡᔪᐊᑦ - ᐃᓚᐅᓚᐅᖅᑐᑦ 
ᑲᑎᑎᑦᓯᕙᓪᓕᐊᓂᕐᒧᑦ ᐱᓕᕆᐊᒧᑦ ᐱᓕᕆᐊᖃᖅᑐᑎᒃ ᑕᒪᑐᒥᖓ’  “ᐊᐅᓚᔾᔭᐅᑕᐅᓪᓗᑎᒃ” 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄᑦ ᐅᑭᐅᖅᑕᖅᑐᒥ... “ ᐅᕙᒍᑦ ᓄᓇᖃᖅᑎᐅᓪᓗᑕ ᑕᐃᒪᐃᑎᑦᓯᓯᒪᔪᒍᑦ” 
ᐊᒻᒪ ᓲᖃᐃᒻᒪ ᒪᒥᐊᒍᑎᒋᓛᖅᑕᕗᑦ ᐊᒃᓱᖅᑎᑦᑎᓯᒪᔾᔪᑎᕗᑦ ᐅᑎᕐᓗᓂ ᐃᓄᖕᓄᑦ” ᐊᒻᒪ ᐃᓘᓐᓇᖏᓐᓄᑦ 
ᓄᓇᖃᖅᑳᖅᓯᒪᔪᓄᑦ. 

ᑖᒃᑯᐊ ᓱᓕᔪᓂᒃ ᑭᒡᓕᓯᓂᐊᖅᑏᑦ ᐊᒻᒪ ᓴᐃᒪᖃᑎᒌᖕᓂᕐᒧᑦ ᑲᑎᒪᔩᑦ ᐅᓂᒃᑳᖏᑦ ᑕᑯᒃᓴᐅᑎᑦᓯᐊᕐᔪᒃᑐᑦ 
ᑕᒪᒃᑯᓂᖓ ᖃᖓᓂᑖᓗᖕᓂᑦ ᐱᓂᕐᓗᐃᓂᑯᓂᒃ (ᑕᑯᓂᐊᕈᒃ ᐅᐃᒍᐊ ᓵᑉᑕ 3.1). ᓴᐃᒪᖃᑎᒌᓕᕐᓂᖅ 
ᓴᖅᑭᓂᐊᖅᐸᑦ ᖃᐅᑕᒫᑦ ᓴᖅᑭᐅᒪᓗᓂ, ᐱᑕᖃᕆᐊᖃᕐᓂᐊᖅᑐᖅ ᐃᓱᓕᓪᓗᒋᑦ ᓇᓕᒧᒌᒃᑎᑦᓯᖏᓐᓂᖅ 
ᑲᒪᒋᔭᐅᓂᖏᓐᓄᑦ ᐃᓄᐃᑦ, ᐃᓕᖅᑯᓯᖏᑦ ᐊᒻᒪ ᐅᖃᐅᓯᖏᑦ. 

ᐊᓯᔾᔨᕐᓗᒋᑦ ᑲᑐᔾᔨᖃᑎᒌᖕᓂᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᒻᒪᕆᐅᓂᐊᕐᒥᔪᖅ ᑕᒪᓐᓇ 
ᓴᖅᑭᓐᓂᐊᖅᐸᑦ, ᐃᓕᑕᕆᔭᐅᓯᒪᖕᒪᑦ ᐃᓚᖏᓐᓄᑦ ᒪᓕᒐᐃᑦ ᐊᒻᒪ ᓴᓐᖏᔫᓪᓗᓂ 
ᐊᑐᓕᖁᔭᓕᐊᖑᓯᒪᔪᖅ ᑕᒡᕙᓂ ᑭᓐᖑᓪᓕᖅᐹᖅᓯᐅᒻᒥ ᐅᓂᒃᑳᒥ ᐊᕐᕌᖑᐊᓂ  2006. 

 
 
 
2.4 ᖃᐅᔨᒪᓂᖃᕆᐊᖃᒻᒪᕆᒃᑐᓂ ᐱᓕᕆᐊᒃᓴᓄᑦ ᐱᓕᒻᒪᒃᓴᐃᓂᖅ ᓄᓇᕗᒧᑦ 
ᑖᒃᑯᐊ  ᓄᓇᕗᒥ ᐃᓄᖕᓂᑦ ᐃᖅᑲᓇᐃᔭᕈᓐᓇᖅᑐᓂ ᕿᒥᕐᕈᓂᖅ (NILFA) ᐃᓗᓕᖃᖅᑐᑦ ᒪᒃᐱᒐᖏᑦ 
ᑕᐅᓴᓃᑦᑐᑦ ᑭᒡᓕᓯᓂᐊᕈᑕᐅᓯᒪᔪᑦ ᓄᓇᕗᑦ ᐃᓄᖏᑦᑕ ᐅᓄᕐᓂᖏᓐᓄᑦ, ᐃᓕᓐᓂᐊᖅᓯᒪᓂᖏᓐᓄᑦ, 
ᐃᖅᑲᓇᐃᔭᖅᑏᑦ ᖃᓄᐃᓕᖓᓂᖏᓐᓄᑦ, ᐃᓕᓐᓂᐊᑲᐃᓐᓇᕈᑏᑦ, ᐱᓕᒻᒪᒃᓴᐃᔾᔪᑏᑦ, ᒐᕙᒪᒃᑯᓐᓂ 
ᐃᖅᑲᓇᐃᔭᕐᓗᓂ ᐊᑐᕆᐊᓖᑦ, ᐃᓐᓄᒃᓯᒪᓐᖏᑦᑐᑦ ᐊᒻᒪ ᖃᓄᐃᓕᖓᓂᖏᑦ ᐃᓄᐃᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᑦ.19 ᑖᒃᑯᐊ ᑐᕌᒐᖏᑦ ᕿᒥᕐᕈᔭᐅᔪᑦ ᕿᒥᕐᕈᒍᒪᓪᓗᑎᒃ ᖃᓄᑎᒋ ᑖᒃᑯᐊ ᒐᕙᒪᒃᑯᑦ 
ᑎᑭᒐᓱᐊᕐᓂᖏᑦ ᑐᕌᒐᐅᔪᒧᑦ 85%  ᐃᓄᐃᑦ ᐃᖅᑲᓇᐃᔭᖅᑎᒐᔭᖅᑐᑦ ᓄᓇᕗᒥ, ᒪᓕᒡᓗᒋᑦ ᐃᓅᖃᑎᒌᑦ 
ᓇᒦᓐᓂᖏᑦ ᐊᕕᒃᑐᖅᓯᒪᓂᐅᔪᓂ.  ᐅᓂᒃᑳᑦ ᐅᖃᐅᓯᖃᖅᑐᑦ ᑖᒃᑯᓂᖓ ᓄᓇᕗᒥ ᐃᓄᖕᓂᑦ 
ᐃᖅᑲᓇᐃᔭᕈᓐᓇᖅᑐᓂ ᕿᒥᕐᕈᓂᖅ   ᐊᒻᒪ ᖃᓄᐃᓕᖓᒋᐊᖃᕐᓂᐅᔪᑦ ᐊᒻᒪ ᐃᓚᐅᓂᖅᓴᐅᒋᐊᖃᕐᓂᖏᑦ 
ᐃᓄᐃᑦ ᐋᖅᑭᒃᓱᖅᑕᐅᓚᐅᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐊᒃᑑᕝᕙ 2018. 

ᑖᒃᑯᐊ ᓄᓇᕗᒥ ᐃᓄᖕᓂᑦ ᐃᖅᑲᓇᐃᔭᕈᓐᓇᖅᑐᓂ ᕿᒥᕐᕈᓂᖅ ᓴᖅᑭᑎᑦᓯᔪᑦ ᓈᒪᔪᓂᒃ ᖃᐅᔨᓴᕈᑎᓂᒃ 
ᐃᓕᓐᓂᐊᒃᑲᓐᓂᕈᒪᓂᕐᒧᑦ, ᓱᓕᔪᓂᒃ ᐅᖃᐅᓯᖃᖅᑐᑎᒃ ᐊᒻᒪ ᓈᓴᐅᑎᓂᒃ ᐱᓪᓗᒋᑦ ᐃᓚᐅᔪᑦ 
ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᖑᔪᓂ ᖃᐅᔨᒪᒋᐊᖃᖅᑐᓂ.  ᑖᓐᓇ ᑕᑭᔪᖅ ᓵᑉᑕ 7 ᓇᓗᓇᐃᔭᐃᔪᖅ 
ᐃᓄᐃᑦ ᓇᒧᓐᖓᐅᖃᑦᑕᕐᒪᖔᑕ ᐃᓕᓐᓂᐊᒃᑲᓐᓂᕆᐊᖅᑐᑦ, ᑲᓇᑕᓕᒫᒥ ᐊᒻᒪ ᑭᓱᓂ 

ᐊᔪᕈᓐᓃᖅᓴᐅᑎᖃᕐᓂᖏᑦ.  ᐱᓕᕆᐊᑦ ᐊᒥᓲᒐᓗᐊᖅᑎᓪᓗᒋᑦ, ᓇᓗᓇᓐᖏᑦᑐᖅ ᐊᖏᓂᖅᓴᒻᒪᕇᑦ ᓱᓕ 
ᐱᓕᕆᐊᖑᒋᐊᖃᖅᑐᑦ ᐃᓕᓐᓂᐊᖅᓯᒪᑦᓯᐊᖅᑐᓂᒃ ᐃᓄᖕᓂᑦ ᐃᖅᑲᓇᐃᔭᖅᑎᖃᕈᒪᒍᑦᑕ ᓄᓇᕗᒥ.  ᑖᒃᑯᐊ 
ᐊᐅᓚᔾᔪᑏᑦ ᓇᖕᒥᓂᖅ ᐊᓯᔾᔨᒻᒪᕆᒋᐊᖃᕐᒪᑕ ᒪᓕᖕᓂᖅᓴᐅᖁᓪᓗᒋᑦ ᑭᓐᖑᒪᒋᔭᖏᓐᓂᒃ ᓄᓇᕗᑦ ᐊᒻᒪ 
ᓄᖑᑎᕐᓗᒋᑦ ᐊᒡᕕᐊᕈᑕᐅᕙᑦᑐᑦ ᓈᒻᒪᒃᑐᓂᒃ ᐃᓕᓐᓂᐊᑲᐃᓐᓇᕈᑎᒃᓴᓄᑦ.  ᑕᒪᓐᓇ ᕿᒥᕐᕈᓂᒻ ᓴᖅᑭᑎᑦᓯᖅ 
ᐃᓚᔪᑦ ᐅᓄᕐᓂᖏᑦ ᐃᓄᐃᑦ ᒫᓐᓇ ᐅᓄᓐᖏᓗᐊᖅᑐᒻᒪᕆᐅᓂᖏᓐᓂᒃ, ᐊᒥᓲᓐᖏᓗᐊᖅᑐᑦ 
ᐃᓕᓴᐃᔨᕈᖅᓴᕐᓂᕐᒧᑦ ᐃᓕᓐᓂᐊᖅᑐᑦ ᐊᒻᒪ ᐊᒥᓲᓐᖏᓐᓂᖅᓴᒻᒪᕇᑦ ᐃᓄᒃᑎᑑᓕᕆᓂᕐᒧᑦ, ᑐᓵᔨᐅᓂᕐᒧᑦ. 
ᐅᖃᖅᓯᒪᖕᒥᔪᑦ ᖃᓪᓗᓈᑎᑐᐃᓐᓈᕐᒪᑕ.  ᑕᒪᒃᑯᐊ ᓈᓴᐅᑎᖏᑦ ᓇᓗᓇᐃᖅᓯᒐᓗᐊᖅᐸᑕ 
ᐊᔪᕈᓐᓃᕋᓗᐊᖅᑐᑎᒃ, ᐃᓄᒃᑐᑦ ᐊᑐᖃᑦᑕᖅᑐᑦ ᐱᓕᕆᐊᒥᑎᒍᑦ ᐊᒻᒪ ᐃᓄᐃᑦ ᑭᓇᐅᓂᖏᓐᓂᒃ 
ᓴᖏᑎᑦᓯᕚᓪᓕᕋᓗᐊᖅᐸᑦ ᑕᐃᒪᓐᓇ ᐃᓕᓐᓂᐊᕈᑕᐅᔪᑦ ᑭᓯᐊᓂ ᐃᒪᐃᒻᒪᑦ ᐊᐅᓚᔾᔪᑕᐅᔪᓕᒫᑦ 
ᖃᓪᓗᓈᑎᑑᖅᑐᐃᓐᓇᐅᖕᒪᑕ, ᖃᓪᓗᓇᐅᔭᕆᐅᖅᓴᑎᑦᓯᓂᖅ ᐊᒻᒪ ᒪᑯᓂᖓᐅᓐᖏᑦᑐᖅ ᐱᔭᕆᐊᑐᔪᓂᒃ 
ᐅᕝᕙᓘᓐᓃᑦ ᖃᐅᔨᒪᒋᐊᖃᖅᑐᓂᒃ ᐊᐅᓚᑦᓯᓂᕐᒧᑦ ᓇᓗᖅᑯᑎᒍᓐᓃᕈᑎᒃᓴᑦ ᐃᓄᒃᑎᑐᑦ.  ᑕᒪᓐᓇ 
ᑐᑭᖃᕐᓗᓂ ᑭᓯᐊᓂ ᑕᒪᒃᑯᐊ ᐃᓕᓐᓂᐊᖅᑏᑦ ᐊᑐᖔᓕᖅᑐᑦ ᖃᓪᓗᓈᑎᑦ ᐱᓕᒻᒪᒃᓴᖅᑕᐅᓂᒃᑯᑦ, 
ᓯᕗᒻᒧᐊᑦᓯᐊᕈᑎᒃᓴᓂᒃ ᐅᓪᓗᒥ ᐊᒻᒪ ᐅᓄᖅᓯᕚᓪᓕᖅᑐᒋᑦ ᐱᕕᒃᓴᐅᔪᓐᓇᖅᑐᑦ ᓄᓇᕐᔪᐊᓂ.  ᐊᔪᕐᓇᕐᒪᑦ 
ᓴᖅᑭᑎᑦᓯᖏᒋᐊᒃᓴᖅ ᑖᒃᑯᐊ ᒫᓐᓇᐅᔪᖅ ᐃᓕᓐᓂᐊᕈᑕᐅᑲᐃᓐᓇᖅᐸᒃᑐᑦ ᑭᒡᒐᖅᑕᐃᔪᑦ “ᖃᓪᓈᖑᓂᖅ” 
ᐃᓕᖅᑯᓯᑐᐃᓐᓇᐅᓂᖓᓂᒃ. 
 
2.5 ᓴᓐᖏᓂᖓ ᖃᓪᓗᓈᑎᑑᕐᓂᖅ 
ᑕᒪᒃᑯᐊ ᖁᐊᖅᓵᕈᑕᐅᓯᒪᔪᑦ ᐊᖅᓵᖅᑕᐅᓯᒪᓂᕐᒧᑦ ᓄᓇᖃᖅᑳᖅᓯᒪᔪᑦ ᐃᓄᖏᑦ ᓄᓇᓂᒃ ᐊᒻᒪ 
ᐃᓕᖅᑯᓯᖏᓐᓂᒃ ᐃᓗᓕᖃᕐᒥᔪᖅ ᐅᖃᐅᓯᕐᓂᑦ ᐊᖅᓵᖅᑕᐅᓯᒪᓂᖏᓐᓂᒃ.  ᑖᓐᓇ ᐊᑐᐊᒐᖅ 
ᖃᐅᔨᒋᐊᖅᑕᐅᓯᒪᔪᖅ ᓄᓇᓂᒃ ᑎᒍᓚᑐᐃᓐᓇᖅᑐᑎᒃ ᐊᒻᒪ ‘ᓇᓂᓯᔪᕕᓂᐅᓂᕋᖅᑐᑦ’. 

ᖃᓪᓗᓈᑎᑐᑦ ᐅᖃᐅᓯᓕᕆᔨ ᔮᓐ ᓛᒃ ᐊᕐᕌᖑᐊᓂ 1690 ᐱᑕᖃᖅᑎᑦᓯᔪᑦ ᐱᔾᔪᑎᒋᔭᖏᓐᓂᒃ ᑕᕆᐅᑉ 
ᐊᑭᐊᓃᓐᖔᖅᑐᑦ ᓇᖕᒥᓂᖅ ᒍᑎᐅᑉ ᑐᓂᔭᖏᓐᓂᒃ ᐱᔪᓐᓇᐅᑎᖃᖅᑐᕆᔭᐅᓚᐅᖅᑐᑦ ᐃᓂᖃᕈᓐᓇᖅᑐᑎᒃ 
ᓇᒥᑐᐃᓐᓇᖅ.  ᑕᒪᓐᓇ ᓄᓇᕐᔪᐊᖅ ᑕᐅᔭᐅᔪᖅ ᑲᓇᑕᐅ, ᒥᐊᓕᒐᐃᓪᓗ ᓄᓇᕐᔪᐊᖏᓐᓂ 
ᑎᒍᓚᒐᑐᐃᓐᓇᐅᓱᕆᓪᓗᒋᑦ, ᓄᓇᐃᑦ ᑭᒃᑯᓐᓄᑦ ᐱᒋᔭᐅᓐᖏᑦᑐᑦ, ᑖᖅᑐᒦᓕᖅᑎᑦᑐᒋᑦ ᓄᓇᒦᑦᑐᑐᖃᐃᑦ 
ᐱᑎᑕᐅᒐᑎᒃ ᐊᒻᒪ ᐱᔪᓐᓇᐅᑎᖃᕋᑎᒃ.  (Locke 1988). 

ᑕᒪᓐᓇ ᐅᒃᐱᕆᔭᐅᔪᖅ ᒪᓕᒃᑕᐅᔪᖅ ᓇᓂᓯᓂᕐᒧᑦ ᐱᒋᐊᖅᓯᒪᔪᖅ ᒪᓕᒐᐅᓪᓗᓂ ᒥᐊᓕᒐᒃᑯᑦ 
ᓄᓇᖓᓐᓂ (Johnson v M’Intosh, 21 US (8 Wheat) 543 (1823) ᐊᒻᒪ ᑕᑯᔭᐅᔪᓐᓇᕐᒥᔪᖅ 
ᑲᓇᐅᑉ ᒪᓕᖓᖏᓐᓂ (St Catherine’s Milling ᐊᒻᒪ Lumber Co v R, [1888] UKPC 70, 14 
App Cas 46). ᐊᒃᑐᐃᓂᖓ ᑖᒃᑯᐊ ᐅᒃᐱᕈᓲᑕᐅᔪᑦ “ᓇᓂᓯᓂᖅ” ᓄᓇᕐᔪᐊᒥ ᑕᕿᐅᑉ ᐊᑭᐊᓂᒥᐅᑕᕐᓄᑦ, 
ᐱᔪᓐᓇᐅᑎᖃᖅᑐᑑᓕᖅᑐᑎᒃ ᓄᓇᒧᑦ, ᐅᖃᐅᓯᕆᖕᒪᒍ ᑖᑦᓱᒪ ᔭᐃᒻᔅ (Sa′ke′j) Youngblood 
Henderson (2017). ᑕᕆᐅᑉ ᐊᑭᐊᓂᒥᐅᑦ ᐱᔪᓐᓇᐅᑎᖃᖅᑐᑑᓚᐅᖅᑐᑦ, ᒪᓕᒐᑎᒍᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪ ᑕᐃᔭᐅᓂᓕᒫᑦ ᐊᑖᓃᑦᑐᑦ, ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓄᐃᑦ ᓄᓇᒥᐅᑕᐃ, 
ᐃᓚᐃᓐᓇᖏᓐᓂᒃ ᐱᓯᒪᔪᓐᓇᖅᑎᑕᐅᓪᓗᑎᒃ ᐊᒻᒪ ᐊᑐᕈᓐᓇᖅᑎᑕᐅᓪᓗᑎᒃ ᐊᑕᐅᓯᐅᔾᔨᔪᓄᑦ 
ᐲᖅᑕᐅᔪᓐᓇᕆᓪᓗᑎᒃ.  ᐊᑖᓃᑦᑐᑦ ᐅᒃᐱᕆᔭᐅᔪᓄᑦ ᑐᓐᖓᕕᐅᔪᑦ ᐃᒃᓯᕋᕐᔪᐊᕌᐱᒃᑯᓐᓂᒃ ᑕᐅᕙᓐᖔᓗᒃ 
ᑐᓂᓯᓯᒪᔪᑦ ᐅᒃᐱᖅᑐᓕᕆᔨᓂᒃ ᕿᓈᔭᖅᑎᓂᒃ ᑎᖑᓯᖃᑦᑕᖁᓪᓗᒋᑦ ᓄᓇᓂᒃ ᓇᓂᔭᒥᓂᒃ ᑭᒡᒐᖅᑐᕐᓗᒋᑦ 
ᐊᖓᔪᖅᑳᖁᑎᓂ.  ᐅᒃᐱᖅᑑᓂᕋᖅᑕᐅᖏᑦᑐᑦ ᐱᓂᐊᕐᓂᖃᕐᕕᐅᓚᐅᖅᑐᑦ ‘ᓱᓇᐅᓐᖏᑦᑐᑎᑐᑦ’ 
ᓴᖑᑎᑕᐅᔪᓐᓇᖅᑐᑦ, ᑐᖁᑕᐅᓗᑎᒡᓘᓐᓃᑦ. 

ᐅᖃᐅᓯᕐᓂᑦ ᐊᓯᕙᐃᓂᖅ ᐊᑐᖅᑕᐅᒻᒪᕆᓚᐅᖅᑐᑦ ᑯᐃ ᓄᓇᖓᓂ ᐊᒻᒪ ᐅᐃᕖᒃᑯᑦ 
ᐊᖓᔪᖅᑲᐅᑎᖏᑦᑕ.  ᑖᓐᓇ ᐅᖃᐅᓕᕆᓂᕐᒧᑦ ᐊᑐᐊᒐᖅ ᐊᑐᖅᑕᐅᓕᕇᓚᐅᖅᑐᖅ UK ᐊᒻᒪ ᐅᐃᕖᒃᑯᑦ 
ᓄᓇᕐᔪᐊᖓᓂ, ᓄᖑᑎᕆᒐᓱᐊᒻᒪᕆᒃᑐᑎᒃ ᐅᖃᐅᓯᖏᓐᓂᒃ Welsh, Scots Gaelic, Breton, Basque 
ᐊᒻᒪ ᐊᓯᖏᑦ ᐅᖃᐅᓰᑦ.  ᐊᔪᖅᑎᑦᓯᓪᓗᑎᒃ ᐅᖃᐅᓯᕐᓂᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓕᓐᓂᐊᖅᑎᑦᓯᕕᐅᕙᒃᑐᓂ, ᑖᓐᓇ ᐃᓕᓐᓂᐊᕐᕕᒃ ᐅᖃᓯᓕᕆᓂᒃᑯᑦ ᐃᓚᐅᓐᓈᖅᑐᖅ20, 
ᐃᓚᐃᓐᓈᕈᑎᒋᓪᓗᒍ ᐅᖃᐅᓯᖅ ᐊᒻᒪ ᐃᓇᖏᖅᑕᐅᑎᑦᑐᒍ ᐊᓯᐊᓄᑦ.  ᐅᖃᐅᓯᕐᓂᒃ ᐊᑭᕋᖅᑑᑎᖃᕐᓂᖅ 
ᑲᑎᑎᑦᓯᔪᖅ ᐊᑭᕋᖅᑐᕐᓂᕐᒥᑦ ᐋᖅᑭᒃᓯᓪᓗᑎᒃ ᐊᒻᒪ ᓴᖅᑭᑎᑦᓯᒃᑲᓐᓂᖅᑐᑎᒃ ᖁᑦᓯᖕᓂᕇᓕᖕᓂᑦ, 
ᓇᓕᒨᒌᓐᖏᑦᑐᓂᒃ ᐃᓅᖃᑎᒌᓄᑦ ᐋᖅᑭᒃᓯᒪᔾᔪᑕᐅᔪᓂᒃ. 

ᑖᒃᑯᐊ  ᐋᖅᑭᒃᓯᒪᔾᔪᑎᖏᑦ  ᐅᖃᐅᓯᓕᕆᓂᐅᑉ ᐃᓚᐅᑎᑦᓯᔪᑦ ᐅᓄᓐᖏᓐᓂᖅᓴᓂᒃ ᑎᑎᕋᖅᓯᒪᔪᓂᒃ 
ᐃᓕᓐᓂᐊᕈᑎᒃᓴᓂᒃ ᓇᓗᓇᐃᖅᑕᐅᓯᒪᔪᓄᑦ ᐅᖃᐅᓯᕐᓄᑦ.  ᐃᓄᒃᑐᑦ ᐅᖃᐅᓯᓕᕆᔭᐅᓂᖏᑦ ᐊᒻᒪ 
ᐅᖃᕈᓐᓇᖅᑐᑦ ᐱᑎᑕᐅᓐᖏᓐᓂᖅᓴᐅᕙᒃᑐᑦ ᐅᖃᓕᒪᒍᓐᓇᖅᑐᑦ ᖃᓪᓗᓈᑦᑐᑦ, ᐅᐃᕖᑎᑐᓪᓗ.  ᑕᒪᓐᓇ 
ᑐᑭᖃᖅᑐᖅ ᒥᑭᓂᖅᓴᐃᑦ ᐃᓕᓐᓂᐊᕐᕖᑦ ᑮᓇᐅᔭᖅᑑᑎᒃᓴᖏᑦ ᐃᓄᖕᓄᑦ ᓄᑕᖅᑲᓄᑦ ᐊᒻᒪ 
ᐅᓄᓐᖏᓐᓂᖅᓴᐅᓪᓗᑎᒃ ᐃᓕᓐᓂᐊᖅᑎᑕᐅᓂᖏᑦ ᐃᓄᐃᑦ ᐅᖃᐅᓯᖏᑎᒍᑦ, ᐃᓕᖅᑯᓯᖏᑦᑕ 
ᖃᓄᐃᓯᒪᓂᖏᑎᒍᑦ ᐊᒻᒪ ᐊᑐᖅᑕᐅᓂᖏᑎᒍᑦ.  ᑕᐃᒪᓐᖓᓂᒃ ᖃᓪᓗᓈᑐᑦ ᖁᑦᓯᖕᓂᖅᐹᖑᐃᓐᓇᕐᒪᑦ 

ᐅᖃᐅᓯᐅᓪᓗᓂ ᖃᓪᓗᓈᑐᑦ ᐊᐅᓚᑕᐅᓂᖓᓄᑦ ᓄᓇᕗᑦ, ᐊᑐᐊᒐᐅᑦ, ᐅᓪᓗᒥᒨᖓᔪᑦ ᑮᓇᐅᔭᓕᐅᕈᑎᒃᓴᑦ 
ᐊᒻᒪ ᐃᓕᓐᓂᐊᖅᑐᓕᕆᓂᖅ, ᐊᑐᖅᑕᐅᓂᖓ ᐃᓄᒃᑐᑦ ᐊᔪᓕᕈᑎᖃᖅᑎᑕᐅᓯᒪᔪᖅ.  
ᓵᓐᖐᓕᖅᐸᓪᓕᐊᑎᑕᐅᔪᖅ, ᓴᓐᖏᖅᑎᑕᐅᕙᓪᓕᐊᒐᓂ. 

ᑕᒪᑐᒪ ᖄᖓᒍᑦ ᐆᖅᑭᒃᓯᒪᔾᔪᑕᐅᔫᑉ ᐃᓚᐅᓐᓈᕐᓂᖓᓄᑦ ᐅᖃᐅᓯᓕᕆᓂᕐᒧᑦ ᐱᓗᐊᖅᑐᒥᒃ. 
ᐅᖃᐅᓯᕐᓂᒃ ᐃᓚᐅᓐᓈᕈᑎᖃᕐᓂᖅ ᐋᖅᑭᒃᑕᐅᓯᒪᔪᖅ ᐊᒻᒪ ᐋᖅᑭᐅᒪᑎᑕᐅᓪᓗᓂ ᐃᓱᒻᒥᕈᑕᐅᓯᒪᔪᑎᒍᑦ 
ᐅᒃᐱᕆᔭᐅᔪᑦ ᐊᒻᒪ ᐊᑑᑎᖃᕐᓂᖓᓂᒃ ᓇᓪᓕᐊᒃ ᐅᖃᐅᓯᐅᔪᖅ.  ᑲᖐᓱᒍᑎᖃᕐᓂᖅ 
ᖁᑦᓯᖕᓂᖅᓴᐅᔪᕆᔭᐅᓂᖓᓂᒃ ᖃᓪᓗᓈᑐᑦ ᐊᒻᒪ ᓱᖕᒪᑦ ’ᐃᓕᖅᑯᓯᑐᐃᓐᓇᐅᔮᕐᓂᖓᓂᒃ ᐊᑐᕐᓗᖑ ᐃᓗᒃᑯᑦ 
ᐋᖅᑭᒃᓯᒪᓕᕈᑕᐅᕙᒃᑐᖅ ᖁᑦᓯᓕᕇᒃᑐᒋᑦ ᐅᖃᐅᓰᑦ.  ᑕᒪᓐᓇ ᐊᒃᑐᐃᓯᒪᒻᒪᕆᒃᑐᑦ ᐋᑐᕚᒥᐅᓂᒃ ᐊᒻᒪ 
ᐃᖃᓗᒃᑑᑦᑎᐊᕐᒥᐅᓂᒃ. 

ᑐᓂᓯᓂᖅ ᐅᓄᓐᖏᓂᖅᓴᓂᒃ ᐃᓅᖃᑎᒌᓄᑦ ᐊᒻᒪ ᒥᑭᓂᖅᓴᐅᑎᑕᐅᔪᓂᒃ ᐅᖃᐅᓯᕐᓂᑦ ᐃᓚᖏᓐᓂᒃ 
ᐃᓂᖃᖅᑎᑕᐅᓪᓗᑎᒃ ᐃᓕᓐᓂᐊᕐᕕᖕᓂ, ᑭᓯᐊᓂ ᐊᒃᐸᓯᖕᓂᓴᐅᑎᑕᐅᓪᓗᑎᒃ ᐃᓂᐅᔪᑦ ᓴᓂᐊᓂᒃ 
ᖃᓪᓗᓈᑑᖅᑐᑦ ᐊᒻᒪ ᐅᐃᕖᑎᑑᖅᑐᑦ, ᐃᓚᐃᓐᓇᓕᕈᑕᐅᓪᓗᓂ.  ᐃᓂᖃᖅᑎᑦᓯᖏᑦᑐᑦ ᓴᖅᑭᑎᑦᓯᖕᒪᑕ 
ᐅᖃᓯᕐᓂᒃ ᓄᖑᑎᕆᕙᓪᓕᐊᓂᕐᒥᑦ.  ᐅᖃᐅᓯᓕᕆᓂᕐᒧᑦ ᐊᑐᐊᒐᑦ ᐃᑲᔪᖅᓱᐃᔪᑦ ᒐᕙᒪᓕᕆᓂᒃᑯᑦ 
ᑮᓇᐅᔭᓕᐅᕈᓐᓇᕐᓂᖅᓴᐅᓪᓗᑎᒃ ᖁᑦᓯᖕᓂᖅᓴᐅᑎᑕᐅᔪᑦ ᑲᑐᔾᔨᔪᑦ ᐊᐅᓚᑦᓯᔾᔪᑎᖃᖅᑐᑎᒃ ᐃᓱᒪᒃᑯᑦ ᐊᒻᒪ 
ᐃᓱᒪᒍᓐᓇᕐᓂᒃᑯᑦ ᓄᓇᑖᓚᕆᒃᓯᒪᔪᑦ ᐃᓄᐃᑦ.  ᐋᖅᑭᒃᓯᒪᔾᔪᑎᖏᑦ ᐊᒻᒪ ᐃᓱᒪᒋᔭᐅᓂᖓ ᓴᓐᖏᓂᖓ 
ᖃᓪᓗᓈᑐᑦ ᐃᓚᓕᐅᑎᔭᐅᔪᒃᓴᐅᓂᖓᓂᒃ ᐊᑐᕐᓗᒍ ᑭᓯᐊᓂ ᐊᒻᒪ ᐱᒍᒪᔭᐅᒋᐊᓖᑦ ᐊᒻᒪ ᐊᖏᕈᑕᐅᓪᓗᑎᒃ 
ᐃᓱᒪᖅᓱᕐᓗᓂ.  ᑕᒪᔾᔭ ᐊᒃᐸᖅᑎᕆᕙᓪᓕᐊᔾᔪᑏᑦ ᐊᒻᒪ ᓱᓇᐅᑎᑕᐅᓐᖏᓐᓂᖅᓴᐅᓂᕐᒧᑦ ᐊᐅᓚᔾᔪᑏᑦ. 

ᑖᒃᑯᐊ ᓴᓐᖏᓂᖏᑦ ᖃᓪᓗᓕᓈᑎᑐᑦ ᓄᓇᕐᔪᐊᓂ ᓴᖅᑭᑎᑕᐅᓯᒪᔪᖅ ᑯᐃ ᓄᓇᖏᓐᓂ 
ᐊᖓᔪᖅᑳᕐᔪᐊᖑᓯᒪᔪᓄᑦ ᑕᒫᓂ 19th ᐊᒻᒪ 20th centuries, ᐊᒻᒪ ᐅᓇᖅᑐᒃᓴᒃᑯᑦ ᓵᓚᒃᓴᖅᑎᓪᓗᒋᑦ 
ᐅᐃᕖᒃᑯᓐᓂᒃ ᑲᓇᑕᒥ ᑲᔪᓯᓯᒪᓂᖏᓐᓄᑦ ᐃᓚᐅᓪᓗᑎᒃ ᑯᐃ ᐊᖓᔪᖅᑳᖃᕐᕕᐊᓄᑦ, ᐊᒻᒪ ᓄᓇᕐᔪᐊᓂ 
ᓴᓂᐊᓃᑦᑐᑦ ᒥᐊᓕᒐᒃᑯᑦ ᐊᒻᒪ ᐊᒃᑐᐃᓯᒪᓂᖏᑦ ᒥᐊᓕᒐᒃᑯᑦ ᑯᐊᐳᕇᓴᖁᑎᖏᑦ ᐊᒥᓱᑦ ᑲᓇᑕᒥ 
ᐊᑐᖅᑕᐅᕙᒃᑐᑦ ᐃᓅᓯᕐᓄᑦ, ᐃᓚᐅᓪᓗᑎᒃ ᐃᓕᓐᓂᐊᖅᑐᓕᕆᓂᖅ.  ᑖᒃᑯᐊ ᐊᒃᑑᑕᐅᔪᑦ ᖃᓪᓗᓈᑐᑦ 
ᖁᕝᕙᕆᐊᖅᑕᐅᖕᒥᔪᖅ ᐊᑐᖅᑕᐅᓪᓗᓂ ᑐᓴᖅᑲᑦᑕᐅᑎᓕᕆᔨᓄᑦ, ᑕᓚᕖᓴᒃᑯᑦ ᐊᒻᒪ ᓈᓚᐅᑎᒃᑯᑦ, 
ᐃᑭᐊᖅᑭᕕᒃ, ᐃᓅᖃᑎᒌᓄᑦ ᐊᑕᖃᑦᑕᐅᑏᑦ ᐊᒻᒪ ᐅᕕᒃᑲᐃᑦ ᐃᓅᓯᕆᓕᖅᑕᖏᑦ. 

 
2.6  ᐃᓱᒪᒋᔭᐅᓂᖓ ᓄᓇᕐᔪᐊᓂ ᐊᑑᑎᖃᕐᓂᖓ ᖃᓪᓗᓈᑐᑦ 
ᓄᓇᕐᔪᐊᒧᑦ ᒥᓕᒐᒃᑯᑦ ᐃᓕᖅᑯᓯᖓᑦ ᐊᑐᓕᖅᑎᑕᐅᓂᑯᐊᓄᑦ ᖃᑦᓯᑲᓪᓚᐃᑦ ᐋᖅᑭᒃᓯᒪᔾᔪᑕᐅᔪᑦ ᐊᒻᒪ 
ᑖᒃᑯᑎᒎᓇᖅ McDonaldisation ᐊᑐᖅᑕᖏᓐᓂᒃ  -ᐃᔾᔪᐊᖅᑕᐅᓂᖏᑦ ᑕᕐᕆᔭᓕᐅᕐᕕᒃ Hollywood, 
ᑐᓴᖃᑦᑕᐅᑎᓕᕆᔾᔪᑏᑦ, ᓂᐅᕕᒃᓴᓂᒃ ᑕᑯᒃᓴᐅᑎᑦᓯᓂᖅ, ᐊᓐᓄᕌᑦ, ᓇᖕᒥᓂᖃᕐᓂᕐᒧᑦ ᐃᓕᖅᑯᓯᐅᔪᑦ, 
ᓇᖕᒥᓂᖃᕐᓂᕐᒧᑦ ᐃᓕᓐᓂᐊᕐᕖᑦ, ᓇᖕᒥᓂᖃᖅᑐᓄᑦ ᐊᐅᓚᑕᐅᓕᕐᓂᖏᑦ ᐱᖁᑏᑦ, ᐱᔨᑦᓯᕋᐅᑏᓪᓗ 
ᐊᓯᖏᓪᓗ. - ᑕᑯᔭᐅᔪᓐᓇᖅᑐᑦ ᐱᕙᓪᓕᐊᑎᑕᐅᓂᖏᓐᓂᒃ ᑕᒡᕙᓐᖓᑦ terra nullius ᓄᓇᐃᑦ 
ᑎᒍᓚᒐᑐᐃᓐᓇᐅᑎᑕᐅᓚᐅᕐᓂᖏᓐᓂᒃ. ᐃᓚᒋᔭᖓ ᑕᒪᑐᒪ ᑕᒪᓐᓇ ᐊᖏᓪᓕᒋᐊᕐᓂᖓ ᖃᓪᓗᓇᐅᔭᕐᓂᖅ 
ᐃᓚᖓᒍᑦ ᓄᓇᕐᔪᐊᓂ ( 2017, 2019). 

ᖃᓪᓗᓇᐅᔭᕐᓂᖅ ᐱᓂᕐᓘᑎᒋᓯᒪᓪᓗᒍ ᑕᑯᒃᓴᐅᑎᑕᐅᖕᒪᑦ ᓄᓇᕐᔪᐊᓂ ᓴᖅᑭᓯᒪᒋᐊᖃᕐᓂᖓᓂᒃ 
ᑕᒪᒃᑯᐊ ᐊᖅᓵᖅᓯᑐᐃᓐᓇᕈᑏᑦ ᐊᑐᖅᑕᐅᔪᓐᓇᖅᑐᑦ ᐊᓯᖏᓐᓂ.  ᑕᒪᓐᓇ ᐱᔪᓐᓇᐅᑎᖃᖅᑐᕆᔪᑑᓂᖅ 
ᐊᑐᕆᐊᖃᖅᑎᑦᑎᔪᓄᑦ ᐃᓘᓐᓇᖓᑎᒍᑦ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᔾᔪᑎᖏᑎᒍᑦ, ᖁᔭᓈᕆᓯᒪᔪᑦ 
ᐃᓕᖅᑯᓯᕆᔭᐅᔪᓂᒃ ᐊᒻᒪ ᐅᖃᐅᓯᖏᑦᑕ ᑕᒪᒃᑯᐊ ᐃᓕᓐᓂᐊᖅᐸᓪᓕᐊᔪ,  ᐊᒻᒪ ᓲᕐᓗ ᓯᓚᕐᔪᐊᓕᒫᒥᐅᑦ 
ᐊᒻᒪ ᐃᓈᒌᑎᒋᐊᖃᖅᑐᒋᑦ ᐊᓯᖏᓐᓂᒃ ᐅᖃᐅᓯᕆᔭᐅᔪᓂᒃ.  ᖃᓪᓗᓇᐅᔭᕐᓂᖅ ᓴᖅᑭᔮᖅᑎᑕᐅᖕᒪᑦ 
ᐅᖃᐅᓯᑐᐊᖑᓂᖓᓂᒃ ᐊᑐᖅᑕᐅᒋᐊᓕᒃ ᓄᓇᕐᔪᐊᓂ ᐱᓕᕆᓗᓂ, ᑕᒪᓐᓇ ᐊᐃᕙᑕᐅᓂᖓ ᐊᓯᖏᓐᓂᒃ 
ᐅᖃᐅᓯᕐᓂᒃ ᑕᑯᒃᓴᐅᑎᑦᓯᔫᓐᓃᖅᓯᒪᔪᖅ.  ᑖᓐᓇ ᐋᓐᓂᕈᑕᐅᓯᒪᔪᖅ ᐃᓱᒪᒋᔭᐅᔪᖅ ᓴᖅᑭᔮᖅᑕᐅᔪᖅ ᓱᓕ 
ᑯᐃ ᓄᓇᖓᓂ ᐊᒻᒪ ᒥᐊᓕᒐᒃᑯᑦ ᓄᓇᕐᔪᐊᖓᓂ  ᐊᒻᒪ ᐃᓚᖓᒍᑦ ᐊᑐᓕᖅᑕᐅᓯᒪᔪᖅ ᑲᓇᑕᒥ 
ᐃᓚᐅᓪᓗᓂ ᓄᓇᕗᑦ, ᐃᓚᐅᓐᖏᑦᑐᑑᓪᓗᓂ ᑯᐸᐃᒃ, ᐊᕕᒃᑐᖅᓯᒪᓂᐅᓪᓗᓂ ᑲᓇᑕᒥ ᐊᑐᓐᖏᑎᑦᓯᓯᒪᔪᑦ 
ᑕᒪᑐᒥᖓ ᐃᓱᒪᒋᔭᐅᔪᒥᒃ. 

ᑕᒪᓐᓇ ᐃᓱᒪᒋᔭᐅᔪᖅ ᖃᐅᔨᓴᖅᑕᐅᓯᒪᓐᖏᑦᑐᑦ ᖃᐅᔨᓴᖅᑎᓄᑦ.  ᖃᓪᓗᓈᑑᕐᓂᖅ ᐅᐱᒋᔭᐅᔪᖅ 
ᐋᖅᑭᒃᑕᐅᓯᒪᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᑎᒃ ᐱᑕᖃᕆᐊᖃᕐᓂᖓᓂᒃ 
‘ᐱᕙᓪᓕᐊᑎᑦᓯᓂᕐᒧᑦ”, ᐊᓯᖏᑦ ᐅᖃᐅᓰᑦ ᐱᔨᑦᓯᕈᑎᒋᔪᓐᓇᖏᓐᓂᕋᖅᑕᐅᔪᑦ ᑕᒪᑐᒧᖓ.  ᑭᓐᖒᒪᒋᔭᐅᔪᑦ 
ᐃᓱᒪᒃᓴᖅᓯᐅᕈᑕᐅᔪᒃᓴᐅᖕᒪᑕ ᓄᓇᓕᖕᓄᑦ.  ᐊᓯᐊᑦᑕᐅᖅ ᐃᓱᒪᒋᔭᐅᔪᖅ ᑕᒪᒃᑯᓂᖓ ᖃᐅᔨᒪᒋᐊᓕᖕᓂᑦ 
ᐃᓕᓐᓂᐊᕐᓂᖅ ᖃᓪᓗᓈᑐᑦ ᐅᖃᐅᓯᖅᑳᕆᓐᖏᓪᓗᒍ ᐅᕝᕙᓘᓐᓃᑦ  ᐅᖃᐅᓯᑦ ᐋᓪᓚᐃᑦ 
ᒐᕙᒪᓕᕆᔨᐅᓂᖏᓐᓂᒃ ᐊᒻᒪ ᐊᑕᓂᖃᓐᖏᑦᑐᑦ ᒐᕙᒪᓕᕆᓂᕐᒧᑦ, ᑮᓇᐅᔭᓕᐅᕈᑎᖃᕐᓂᕐᒧᑦ ᐊᒻᒪ 
ᐅᓇᑕᖅᑐᒃᓴᓕᕆᔾᔪᑎᓄᑦ ᐊᑐᖅᑕᐅᓂᖏᑦ ᖁᑦᓯᖕᓂᖅᐹᖑᓪᓗᓂ ᐅᖃᐅᓯᖅ.  

ᑕᒪᓐᓇ ᑐᕌᖓᓂᖃᖅᑐᑦ ᖃᐅᔨᓴᕈᑕᐅᓯᒪᓂᖏᓐᓄᑦ ᐅᖃᐅᓯᕐᓂᒃ ᐅᖃᕈᓐᓇᑦᓯᐊᓂᖅ ᐊᑐᖅᑕᐅᓂᖓ 

ᓄᓇᕐᔪᐊᓂ, ᓲᕐᓗ ᑕᒪᒃᑯᐊ ᐃᓕᖅᑯᓯᒃᑯᑦ ᓄᖅᑲᖓᓂᖏᓐᓂᒃ, ᑐᖄᖓᒋᑦ ᐊᒻᒪ ᐊᑑᑎᖏᑦ ᓄᓇᕐᔪᐊᓂ.  
ᐃᓚᒋᔭᐅᖕᒥᑦ ᐃᓱᒪᒋᔭᐅᔪᓄᑦ ᑕᒪᒃᑯᐊ ᐃᓕᓐᓂᐊᕈᑏᑦ ᐅᖃᓕᒫᒐᐃᑦ ᓴᖅᑭᑎᑕᐅᓯᒪᔪᖅ ᑯᐃ ᓄᓇᖓᓄᑦ 
ᐊᒻᒪ ᒥᐊᓕᒐᒃᑯᑦ ᐊᒥᓱᕈᖅᑎᑦᑎᔨᖏᓐᓄᑦ ᓄᓇᕐᔪᐊᒥᐅᓂᑦ ᓈᒻᒪᒋᔭᐅᓂᖏᑦ ᑭᓱᐃᑦ 
ᐃᓕᓐᓂᐊᖅᑐᓕᕆᓂᕐᒦᒋᐊᖃᕐᓂᖏᑦ ᐅᖃᓕᒫᒐᕐᓂ ᑐᕌᖓᔪᑦ ᐃᓕᖅᑯᓯᕆᔭᐅᔪᓄᑦ ᐊᒻᒪ 
ᑭᓐᖒᒪᒋᔭᐅᔪᓄᑦ.  

ᐃᓱᒪᓴᒋᔭᐅᒃᑲᓐᓂᕐᒥᔪᖅ ᑕᒪᕐᒥᑲᓴᒃ ᐃᓕᓯᒪᔪᕐᔪᐊᑦ ᑎᑎᕋᖅᓯᒪᓂᖏᑦ ᖃᓪᓗᓈᑐᑦ, ᑕᒪᒃᑯᐊ 
ᖃᐅᔨᒪᓂᖏᑦ ᐃᓕᔭᐅᓪᓗᑎᒃ ᐊᒻᒪ ᐅᖃᐅᓯᕆᔭᐅᓕᖅᑐᑎᒃ ᐊᒥᓱᓄᑦ ᐅᖃᐅᓯᕐᓄᑦ.  ᐊᒥᓱᕈᖅᑎᑦᓯᓂᖅ 
ᐱᒻᒪᕆᐅᖕᒪᑦ ᐃᓅᖃᑎᒌᑦ ᖃᓄᐃᓕᖓᓂᖏᓐᓄᑦ, ᒐᕙᒪᓕᕆᔾᔪᑎᖏᓪᓘᓐᓃᑦ ᐱᒻᒪᕆᐅᔪᑦ ᐅᖃᐅᓰᑦ - 
ᐃᓚᐅᓪᓗᑎᒃ ᐅᐃᕖᑦ, Spanish, ᐊᒻᒪ Portuguese ᑲᓇᑕᐅᑉ, ᒥᐊᓕᒐᐃᓪᓗ ᓄᓇᕐᔪᐊᖏᓐᓂ - ᑭᓯᐊᓂ 
ᐃᒪᐃᓯᒪᔪᖅ ᐊᒻ, ᐅᓄᖅᓯᕙᓪᓕᐊᓪᓗᓂ ᐱᓕᕆᔾᔪᑕᐅᓂᖓ ᐅᓄᓐᖏᓐᓂᖅᓴᓄᑦ ᐃᓅᖃᑎᒌᑎᑐᑦ 
ᐅᖃᐅᓯᖏᓐᓂᒃ, ᐊᒻᒪ ᐱᔾᔪᑎᒋᓪᓗᒍ ᐃᓗᓕᖏᑦ ᓄᓇᓕᖕᓂ ᐱᒻᒪᕆᐅᓂᖏᓐᓂᒃ.  ᑕᐃᑯᐊᓕ ᐃᓅᖃᑎᒌᑦ 
ᓵᒦᑦ Saami ᐅᑭᐅᖅᑕᖅᑐᒥᐅᑕᐃᑦ ᑕᕆᐅᑉ ᐊᑭᐊᓂ, ᐃᓕᓐᓂᐊᕈᑎᖏᑦ ᑎᑎᕋᖅᑕᐅᕙᓪᓕᐊᔪᑦ 
ᐅᕝᕙᓘᓐᓃᑦ ᐅᖃᐅᓯᖏᑎᒎᖅᑎᑕᐅᕙᓪᓕᐊᔪᑦ ᓵᒦᑦ.  ᐊᑐᖅᑕᐅᒍᒪᓂᖏᑦ ᐊᖏᓂᖅᓴᓄᑦ  ᐊᒻᒪ 
ᓄᓇᕐᔪᐊᓂ ᐅᖃᓕᒫᖅᑎᓄᑦ ᓴᖅᑭᒍᓐᓇᖅᑐᑦ ᐊᓯᖏᑎᒍᑦ ᐅᖃᐅᓯᖅᑎᒍᑦ. 

ᖃᓪᓗᓈᑑᕐᓂᖅ ᓇᓚᐅᑦᓵᖅᑕᐅᓯᒪᖅ ᑖᓐᓇ ᐅᖃᐅᓯᐅᓂᖓ ᐃᓄᖕᓄᑦ ᐱᔪᓐᓇᐅᑎᒋᔭᐅᓂᐊᕐᓂᖓᓂᒃ’ 
ᑕᐃᒫᑦᓴᐃᓐᓇᐸᓗᒃ ᖁᑦᓯᖕᓂᖅᓴᐅᑎᑕᐅᓂᖓᑎᒍᑦ ᐅᐃᕖᒃᑯᑦ, ᓲᕐᓗ ᐃᓄᑐᐃᓐᓇᐃᖅ ᐱᔪᓐᓇᐅᑎᖏᑦ 
ᓇᓪᓕᐊᖑᒋᐊᖃᕐᓂᖓᓂᒃ ᐅᖃᐅᓯᕐᒥᑦ.  ᐃᒪᐃᒻᒪᑦ, ᐃᓄᑐᐃᓐᓇᕐᓄᑦ ᐱᔪᓐᓇᐅᑏᑦ ᑐᑭᖃᖅᑎᑕᐅᔪᑦ 
ᓄᓇᕐᔪᐊᓂ ᐊᒻᒪ ᓯᐊᒻᒪᒃᑎᑕᐅᕙᓪᓕᐊᓪᓗᑎᒃ, ᐅᖃᓕᒪᒍᑕᐅᓪᓗᑎᒃ ᐊᒻᒪ ᐊᑐᖅᑕᐅᓪᓗᑎᒃ 
ᐊᖏᔪᒻᒪᕆᖕᒥᑦ ᐅᖃᐅᓯᕐᓄᑦ (ᐃᓚᐅᓪᓗᑎᒃ ᐊᒡᒐᒃᑯᑦ ᐅᖃᓕᒪᓂᖅ)’. 
ᑕᒪᒃᑯᐊᓕᒫᖅ ᐆᒃᑑᑕᐅᔪᑦ ᖁᑦᓯᖕᓂᓕᕇᓕᖅᑎᑦᓯᓯᒪᓂᖅ ᐊᒻᒪ 
ᖃᓪᓗᓈᑎᑑᓕᖅᑎᑦᓯᒐᓱᐊᕐᓂᖅ ᓈᒻᒪᖏᑦᑐᑦ ᐊᑐᖅᑐᒋᑦ ᓇᓪᓕᐊᓐᓄᑦ ᐅᖃᐅᓯᕐᓄᑦ ᐊᒻᒪ 
ᐅᒃᐱᕆᔭᐅᔾᔪᑕᐅᔪᓄᑦ, ᐊᓯᖏᓐᓂᒃ ᓇᓗᓇᐃᒃᑯᑕᖅᑖᖅᑎᑦᓯᓯᒪᓪᓗᑎᒃ ᐊᒻᒪ ᑲᑕᒃᑎᕆᓪᓗᑎᒃ ᐊᓯᖏᓐᓂᒃ,  
ᐊᒻᒪ ᑕᒪᑐᒥᖓ ᐃᓕᖅᑯᓯᐅᓕᖅᑎᑦᓯᓪᓗᑎᒃ ‘ᐃᓕᖅᑯᓯᐅᒋᐊᖓ’ ᐊᒻᒪ ᐃᑲᔫᑎᓂᕋᖅᑕᐅᓪᓗᓂ 
ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᑦ ᐊᒻᒪ ᐅᖃᐅᓯᖏᓐᓂᒃ, 
ᐃᓕᖅᑯᓯᖏᓐᓂᓪᓗ. 
 
ᖃᐅᔨᒋᐊᕐᕕᐅᓯᒪᔪᑦ: 
8 ᕼᐃᓕᓐ ᑭᓕᓐᑭᖕᕘᑦ ᑎᒃᑯᐊᖅᑕᐅᓚᐅᖅᑐᖅ ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᕈᖅᑐᓂ ᑕᓪᓕᒪᓄᑦ 
ᐊᕐᕌᒍᓄᑦ ᐅᓪᓗᐊᓂ 15 ᔫᓂ 2017. 
9 http://langcom.nu.ca/2017-2018-ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. 
10‘ᐊᑐᖅᑎᓪᓗᒍ 2018–2019  ᐊᕐᕌᒍᐊᓂ, ᑲᔪᓯᓯᒪᓂᐊᖅᑐᒍᑦ ᑐᓴᖅᑎᓗᒋᑦ ᒐᕙᒪᒃᑯᑦ ᐊᒻᒪ ᑐᓴᕆᐊᓖᑦ 
ᑎᒥᐅᔪᑦ ᐅᖃᐅᓯᓕᕆᓂᕐᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐱᓕᕆᐊᒃᓴᖏᓐᓂᒃ ᑭᐅᔾᔪᑎᒋᓗᒋᑦ ᐃᓱᒫᓘᑕᐅᔪᓄᑦ 
ᐱᔭᐅᓯᒪᔪᓄᑦ, ᓇᐅᑦᓯᖅᑐᖅᑕᐅᔪᓄᑦ ᐊᒻᒪ ᕿᒥᕐᕈᔭᐅᓂᖓ ᐱᕙᓪᓕᐊᑎᑕᐅᔪᑦ ᐱᓕᕆᐅᐊᒃᓴᕆᑎᑕᐅᔪᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᒪᓕᖁᓪᓗᒋᑦ ᑖᒃᑯᓂᖓ ᐱᓕᕆᐊᒃᓴᕆᑎᑕᐅᔪᓂᒃ ᐊᑖᒍᑦ ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᑦ ᐊᒻᒪ ᐃᓄᐃᑦ ᐅᖃᐅᓯᒪᓂᖏᓐᓄᑦ ᓴᐳᔾᔭᐅᓯᒪᔾᔪᑎ ᐱᖁᔭᑦ.  ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ ᐃᓱᒪᒃᓴᖅᓯᐅᕈᑕᐅᒋᐊᓖᑦ ᓇᓕᒧᒌᒃᑐᒥᒃ ᐊᒻᒪ ᐅᖃᐅᓯᓕᕆᓂᕐᒧᑦ ᑲᒥᓯᓇ ᓇᐅᑦᑎᖅᑐᕐᓂᐊᖅᑐᖅ 
ᐊᒻᒪ ᐱᓕᕆᐊᖃᕐᓗᓂ ᐊᒃᑐᐃᔪᓂᒃ ᐊᑐᐊᒐᕐᓂᖅ, ᐋᖅᑭᒃᓱᕐᓗᒋᑦ ᓯᕗᓪᓕᐅᔾᔭᐅᓯᒪᒋᓖᑦ 
ᐊᕕᒃᑐᖅᓯᒪᓂᐅᔪᒥ ᐅᖃᐅᓯᒃᓴᑦ ᐊᒃᑐᐃᓂᖅᐹᖑᓂᐊᖅᑐᑦ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᑦ’ (pp. 166-
167). 
11 ᑖᒃᑯᐊ ᑐᑭᓯᒋᐊᕈᑎᒃᓴᑦ ᐃᓅᓯᕐᓄᑦ ᐊᒻᒪ ᑮᓇᐅᔭᓕᐅᕈᑎᖃᕐᓂᕐᒧᑦ ᓇᓕᒧᒌᖏᔾᔪᑕᐅᔪᑦ ᐃᓄᖕᓄᑦ 
ᓄᓇᕗᒥ, ᐅᖃᐅᓯᐅᓚᐅᖅᑐᑦ ᑕᒡᕙᓂ ᐃᓄᐃᑦ ᑭᒡᓕᓯᓂᐊᖅᑕᐅᓂᖏᓐᓄᑦ 2018 ᓴᖅᑭᑎᑕᐅᔪᑦ ᐃᓄᐃᑦ 
ᑕᐱᕇᑦ ᑲᓇᑕᒥ. https://www.itk.ca/wp-content/uploads/2018/08/Inuit-Statistical-
Profile.pdf.  
12 ᐅᓂᒃᑳᑦ ᑕᐃᑲᓂ ᐋᓯᑐᕇᓕᐊ ᐋᓐᓂᐊᖅᑐᓕᕆᔨᖏᑦ 2018, ᐅᓂᒃᑳᖏᑦ ᐋᔅᑐᕇᓕᐊ ᑎᒥᖁᑎᖏᑦᑕ 
ᐋᓐᓂᐊᖅᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ, https://www.aihw.gov.au/getmedia/12c11184-0c0a-
43ad-8386-975c42c38105/aihw-aus-221-chapter-6-4.pdf.aspx . 
13 ᑕᒪᒃᑯᐊ ᐊᑑᑎᖃᑐᐃᓐᓇᕆᐊᓖᑦ ᐊᔾᔨᒌᓐᖏᓐᓂᖏᓐᓂᒃ ᖃᐅᔨᒋᐊᕐᓗᓂ ᐅᑭᐅᖅᑕᖅᑐᒥ ᐃᓅᓰᑦ 
ᓇᒦᓐᓂᖏᓐᓂ ᖃᐅᔨᒍᑎᓂ ᐅᖃᐅᓯᖏᑦ Larsen et al. 2014 ᐱᓗᐊᖅᑐᒥᒃ ᑎᑎᕋᖅᑕᖏᑦ 
Schweitzer. 

https://www.itk.ca/wp-content/uploads/2018/08/Inuit-Statistical-Profile.pdf
https://www.itk.ca/wp-content/uploads/2018/08/Inuit-Statistical-Profile.pdf
https://www.aihw.gov.au/getmedia/12c11184-0c0a-43ad-8386-975c42c38105/aihw-aus-221-chapter-6-4.pdf.aspx
https://www.aihw.gov.au/getmedia/12c11184-0c0a-43ad-8386-975c42c38105/aihw-aus-221-chapter-6-4.pdf.aspx

14 ᐃᓄᐃᑦ ᑭᒡᓕᓯᓂᐊᖅᑕᐅᓂᖏᓐᓄᑦ 2018 ᓴᖅᑭᑎᑕᐅᔪᑦ ᐃᓄᐃᑦ ᑕᐱᕇᑦ ᑲᓇᑕᒥ 
15 ᐃᓕᓐᓂᐊᓕᓵᖅᑐᓂ ᐃᓕᓐᓂᐊᓕᓵᖅᑐᓂ-ᐅᖃᐅᓯᓐᖓᐅᑎᐅᓐᖏᑦᑐᓂᒃ ᐃᓕᓐᓂᐊᕐᓂᕐᒧᑦ ᖃᐅᔨᓴᕈᑦ 
ᑲᓇᑕᒥ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐊᒻᒪ ᐅᑭᐅᖅᑕᖅᑐᒥ ᐊᕐᕌᒍᐊᓂ 2016/2017, 
ᓴᖅᑭᑎᑕᐅᓚᐅᖅᑐᑦ ᑲᓇᑕᒥ ᑭᒡᓕᓯᓂᐊᖅᑎᓄᑦ ᓄᕕᒻᐸ 2, 2018. 
16  http://www.stats.gov.nu.ca/en/Social%20education.aspx 
17 https://www.macleans.ca/ᐃᓱᒪᒋᔭᖏᑦ/ᐱᓪᓗᒋᑦ-ᐃᓄᐃᑦ-ᐅᖃᐅᓯᖏᑦ-ᑖᒃᑯᐊ-ᐃᓄᐃᑦ- 
ᑐᓐᖓᓇᓗᐊᖅᑰᕐᓂᕐᒪᑕ. 
18 https://www.gov.nu.ca/finance/documents/toward-representative-public-service-
statistics-public-service-within-government. 
19 https://www.canada.ca/en/employment-social-
development/corporate/reports/research/nunavut-inuit-labour-force-analysis-
summary.html. 
20 ᐅᖃᐅᓯᖅᑎᒍᑦ ᐃᓚᐅᓐᓈᕐᓂᖅ “ᐃᓱᒪᒋᔭᖃᕐᓂᖅ, ᐋᖅᑭᒃᓯᒪᔾᔪᑏᑦ ᐊᒻᒪ ᐃᓕᖅᑯᓯᐅᕙᒃᑐᑦ ᐊᑐᖅᑕᐅᔪᑦ 
ᒪᓕᒐᑎᒎᓕᕈᑕᐅᓪᓗᑎᒃ, ᓴᖅᑭᑎᑦᓯᒍᑕᐅᓪᓗᑎᒃ ᐊᓕᒐᒃᓴᖃᓕᕈᑕᐅᓪᓗᑎᒃ ᐊᒻᒪ ᐊᒥᓱᕈᖅᑎᑕᐅᓪᓗᑎᒃ 
ᓇᓕᒧᒌᒃᑎᑦᓯᖏᑦᑐᑦ ᐱᔪᓐᓇᐅᑎᓂᒃ ᐊᒻᒪ ᐃᑲᔫᑎᒃᓴᓂᒃ (ᑕᒪᒃᑮᑎᒍᑦ ᑎᑎᕋᖅᓯᒪᔪᑎᒍᑦ ᐊᒻᒪ 
ᑎᑎᕋᖅᓯᒪᓐᖏᑦᑐᑎᖑᑦ) ᑕᒪᒃᑯᓄᖓ ᐊᒡᒍᖅᓯᒪᔪᓄᑦ ᓇᓗᓇᐃᖅᑕᐅᓯᒪᔪᑦ ᒪᓕᒃᑐᒋᑦ ᐅᖃᐅᓯᖏᑦ' 
(Skutnabb-Kangas 1988: 13). ᑕᒪᕐᒥᑲᓴᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ 
ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᐊᒻᒪ ᐅᓄᓐᖏᓐᓂᖅᓴᓄᑦ ᐃᓅᖃᑎᒌᓂ ᒪᓕᒃᑐᑦ ᐃᓚᐅᓐᓈᕈᑎᖃᕐᓂᕐᒥᑦ 
ᐅᖃᐅᓯᕐᓂᑦ (Skutnabb-Kangas 2000, Skutnabb-Kangas & Dunbar 2010). 
 
 
 
 
 
 
 
 
 
 
ᓵᑉᑕ  3. ᐅᖃᐅᓯᓕᕆᓂᖅ, ᐃᓕᓐᓂᐊᖅᑐᓕᕆᓂᕐᓗ 
 
 

ᐱᔾᔪᑕᐅᓗᐊᖅᑐᖅ ᓱᖕᒪᑦ ᓄᓇᑖᕋᓱᐊᓚᐅᕐᓂᕐᒧᑦ, ᐱᔾᔪᑎᒋᓪᓗᒍ ᔭᒐᐃᓕᕐᓂᕗᑦ ᐅᖃᐅᓯᕐᒥᑦ… 
ᐊᒥᓱᑎᒍᑦ ᐃᓕᓐᓂᐊᕆᐊᓚᐅᕋᑦᑕ, ᓯᕗᓪᓕᖅᐹᖑᓪᓗᑕ ᐃᓄᖕᓂᑦ ᐃᓕᓐᓂᐊᕆᐊᖅᑐᓂᑦ, ᐱᓗᐊᖅᑐᒥᒃ 
ᑕᒪᑐᒥᖓ ᔭᒐᐃᓯᒪᔪᒍᑦ ᐱᔾᔪᑎᒋᓪᓗᒍ ᐅᖃᖃᑦᑕᖁᔭᐅᓚᐅᓐᖏᓐᓂᕗᑦ ᐅᖃᐅᓯᑦᑎᒍᑦ ᐊᒻᒪ … 
ᐃᓱᒪᒋᒐᒃᑯ ᑕᒪᓐᓇ ᓄᓇᑖᕈᑕᐅᓗᐊᓚᐅᕐᓂᖓᓂᒃ ᐅᖃᐅᓯᖃᑐᐊᕈᕕᑦ, ᐃᓕᖅᑯᓯᖅ 
ᓴᓐᖏᓐᔫᓂᐅᓴᑐᐃᓐᓇᖅᑐᖅ. 
(ᐹᓪ ᖁᐊᓴᖅ ᑕᒡᕙᓂ Robinson & Power 2013, 3). 
 
ᐅᖃᐅᓯᖃᑐᐊᕈᑦᑕ 
ᐃᓕᖅᑯᓯᖃᖅᑐᒍᑦ. 
ᐃᓕᖅᑯᓯᖃᑐᐊᕈᑦᑕ, 
ᑎᒍᒥᐊᕈᓐᓇᖅᑐᒍᑦ ᓄᓇᓂᒃ.  
(Manu Metekingi, ᑕᒡᕙᓐᖓᑦ Whanganui iwi, Aotearoa/New Zealand)21, 

 
ᓂᖏᐅᕆᔭᐅᔪᑦ, ᐃᑦᑐᕆᔭᐅᔪᑦ 
ᖁᔭᓐᓇ ᒥᒃ ᐅᖃᐅᓯᑦᑎᓐᓂᒃ 
ᐱᐅᖅᓱᐊᖅᓯᒪᒐᑦᓯ ᐅᕙᑦᑎᓐᓄᑦ. 
ᐅᕙᒐᐅᓕᖅᐳᖅ ᐱᐅᓱᐊᖅᓯᒋᐊᓖᑦ 
ᑕᐃᒃᑯᓄᖓ ᓱᓕ ᐃᓅᓐᖏᑦᑐᓄᑦ. 
ᑕᒪᓐᓇ ᓱᓕᖁᓇᖅᐳᖅ.  

http://www.stats.gov.nu.ca/en/Social%20education.aspx
https://www.macleans.ca/opinion/on-the-inuktut-language-the-inuit-may-have-been-too-welcoming/
https://www.macleans.ca/opinion/on-the-inuktut-language-the-inuit-may-have-been-too-welcoming/

(ᑕᒡᕙᓐᖓᑦ Maliseet Honour Code, ᑎᑎᕋᖅᑕᖓ ᑖᑦᓱᒪ Imelda Perley, ᐅᖃᐅᓯᖓ ᑕᒡᕙᓂ 
Kirkness 2002: 23) 

 
ᐃᓐᓇᒻᒪᕇᑦ ᐅᖃᖃᑦᑕᖅᓯᒪᔪᑦ ᓄᑕᕋᖏᒡᒎᖅ ᐃᓕᒋᐊᖃᖅᓯᒪᔪᑦ ᑲᓇᑕᒥᐅᑎᑐᑦ ᐊᒃᓱᕉᑎᖃᖅᑐᑎᒃ 
ᐃᓄᖁᑎᖏᑦᑕ ᐱᔪᓐᓇᐅᑎᖏᓐᓂᒃ ᐊᒻᒪ ᒪᓂᑐᐃᓐᓇᕕᖃᕈᒪᒐᑎᒃ ᐊᖅᓵᕋᐃᔪᓂᒃ ᓄᓇᖏᓐᓂᒃ, 
ᐃᓕᖅᑯᓯᖏᓐᓂᓪᓗ.  ᐃᓛᓐᓂᒃᑯᑦ ᑕᒪᒃᑯᐊ ᐃᓐᓇᒻᒪᕇᑦ ᐅᖃᓕᒪᖃᑦᑕᖅᑐᑦ ᓴᒃᑯᐃᒋᐊᖃᖅᓯᒪᓂᕐᒥᓂᒃ 
ᐊᒥᓱᓂᒃ, ᐃᓚᐅᓪᓗᑎᒃ ᐱᖃᑎᖃᕐᓂᖏᑦ ᓄᑕᕋᕐᒥᓂᒃ, ᐃᓅᓯᐊᕈᑎᒃᓴᖏᑦ ᐊᒻᒪ ᓯᕗᓂᕐᒥ 
ᐅᒃᐱᕆᔭᒃᓴᖏᓐᓂᒃ.  ᓄᖅᑲᐃᔾᔪᑎᖃᕐᓂᖅ ᐊᖏᕈᑕᐅᓯᒪᔪᖅ ᐊᑭᓕᐅᑕᐅᓪᓗᓂ ᑲᔪᓯᔪᓐᓇᕐᓂᕐᒧᑦ.  
ᐃᓄᖕᓄᑦ ᓄᑕᕋᕐᒥᓂᒃ ᓇᓪᓕᒍᓱᓪᓚᑦᑖᖅᑐᑦ ᐊᒻᒪ ᐃᒃᐱᒍᓱᑦᓯᐊᕈᓯᖏᑦ ᐃᑲᔪᖅᓱᖅᑕᐅᓯᒪᔪᑦ ᐊᒥᓱᓄᑦ 
ᐅᒃᐱᕆᔭᐅᔪᓄᑦ, ᑕᒪᓐᓇ ᐱᐅᓐᖏᑦᑐᕐᔪᐊᖅ ᐊᑭᓕᐅᑎᒋᓗᒍ (Brody 1987, 146-7). 

 
ᖃᓄᑎᒋᐅᒋᐊᖃᖅᐸᑦ ᑐᖂᑦᓯᓂᐊᕐᓗᓂ ᐅᖃᐅᓯᕐᓂᒃ, ᑕᒪᒃᑯᐊᓕ ᐊᒥᓲᓂᖅᓴᑦ ᐃᓄᐃᑦ ᐅᓄᕐᓂᖏᑦ 
ᐅᖃᐅᓕᔪᓐᓇᖅᑐᑦ, ᐃᖕᒥᒃᑰᕐᓂᖅᓴᐅᑎᓪᓗᒍ ᐊᑐᑕᐅᒻᒪᕆᒃᑐᓂᒃ ᐅᖃᐅᓯᕐᓂᑦ?  ᐆᒃᑑᑎᒋᓗᒍ ᑖᓐᓇ 
Manx on the Isle of Man, 
 

ᓇᖕᒥᓂᖅ-ᒐᕙᒪᖃᕐᓂᖅ ᑯᐃᒥᒃ ᒪᓕᒃᑐᑦ ᐃᓄᐃᑦ ᐃᓚᖏᑦ 88,000. Manx 
ᓄᖑᑉᐸᓪᓕᐊᓕᓚᐅᖅᑐᖅ ᐱᖓᓱᓗᐊᓂ ᐱᔾᔪᑎᖃᖅᑐᑎᒃ:  ᐊᕐᕌᖑᐊᓂᒃ 1765 ᐊᑖᒍᑦ ᑯᐃ 
ᓄᓇᖏᑦᑕ ᐊᐅᓚᔾᔪᑎᖏᓐᓄᑦ ᖃᓪᓗᓈᑐᐃᓐᓇ-ᒐᕙᒪᐃᑦ ᐊᐅᓚᓂᖏᑦ ᓴᖅᑭᓯᒪᔪᑦ ᖃᓪᓗᓈᑦ 
ᐳᓚᕋᑉᐸᓪᓕᐊᓕᖅᑎᓪᓗᒋᑦ ᑕᒫᓂ  1830s, ᐊᒻᒪ ᐊᑐᓕᖅᑎᑕᐅᓪᓗᑎᒃ 1870 Westminster 
Elementary ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐃᓕᓐᓂᐊᖅᑎᑦᓯᔾᔪᑕᐅᔪᑑᓕᖅᑐᓂ ᕿᑎᕈᔪᐊᓂᒃ 
ᖃᓪᓗᓈᑎᑑᕆᐊᖃᖅᑐᑎᒃ ᕿᑭᖅᑕᒥᐅᑦ ᓄᑕᕋᖏᑦ. ᑎᑭᑎᓪᓗᒍ 1974, ᑭᖑᓪᓕᖅᐹᖑᓪᓗᓂ 
ᐅᖃᐅᓯᐅᓚᐅᖅᑐᖅ ᑖᒃᑯᑎᑑᓇᑦ Manx ᐅᖃᕈᓐᓇᖅᑐᖅ ᑐᖁᓚᐅᖅᑐᖅ.  ᐊᓂᒍᖅᑎᓪᓗᒋᑦ 100 
ᐊᕐᕌᒍᑦ ᐊᓪᓗᓈᑐᑦ ᐃᓕᓐᓂᐊᖅᑎᑕᐅᓂᖅ, ᓇᖕᒥᓂᖅ ᒐᕙᒪᖃᓕᕋᓗᐊᖅᑎᓪᓗᒋᑦ, 
ᐅᖃᕈᓐᓇᖅᑐᖃᓚᐅᓐᖏᑦᑐᖅ ᑖᒃᑯᑐᓇᖅ Manx… ᐅᓪᓗᒥ, Manx ᐅᖃᐅᓯᖓᑦ 
ᐅᑎᖅᑎᑕᐅᓯᒪᓕᖅᑐᖅ ᐊᒻᒪ ᐊᑐᖅᑕᐅᓕᖅᑐᓂ 1,800 ᐅᖃᕈᓐᓇᖅᑐᓄᑦ’, Robert Teare 
(ᑐᓴᒐᒃᓴᓂ) ᐅᓂᒃᑳᑦ. 

 
ᖃᓄᑎᒋ ᐃᓄᐃᑦ ᓄᓇᕗᒥ ᖃᓪᓗᓈᑎᑐᑦ ᕿᑎᐊᒍᑦ ᐃᓕᔾᓐᓂᐊᖅᑎᑕᐅᕙᑦ?  
ᐊᑭᕋᖅᑐᖅᓯᒪᐃᓐᓇᕐᓂᖅᐹᑦ ᐃᓚᓕᐅᔾᔨᒐᓱᐊᖅᑐᓂᒃ ᓴᓂᖏᑦᑕ ITM ᐃᓄᐃᑦ.  ᒪᓂᑐᐃᓐᓇᖏᑦᑐᑦ! 

 
3.1. ᓇᓗᓇᐃᔭᐃᓂᖅ 
ᑕᒡᕙᓂ ᓵᑉᑕᒥ, ᐅᖃᐅᓯᖃᕐᓂᐊᖅᑐᒍᑦ ᐅᖃᐅᓯᕐᓂᑦ ᐃᓕᓐᓂᐊᖅᑐᓕᕆᔾᔪᑕᐅᔪᓂᒃ, ᑐᕌᖓᔪᓂᒃ 
ᐅᖃᐅᓯᕐᓄᑦ ᐊᒻᒪ ᐃᓕᖅᑯᓯᕐᓂᑦ ᓄᖑᑎᕆᒐᓱᐊᕐᓂᖅ ᖃᖓᓂᐊᓗᒃ, ᐃᓅᓯᖃᑎᒌᓂ, ᐅᖃᕐᓯᕐᓂ, 
ᐃᓱᒪᒃᑯᑦ, ᑮᓇᐅᔭᓕᐅᕈᑎᖃᕐᓂᒃᑯᑦ, ᐃᓕᖅᑯᓯᑐᖃᒃᑯᑦ ᐊᒻᒪ ᒐᕙᒪᓕᕆᓂᒃᑯᑦ ᖃᐅᔨᓴᕐᓂᕐᒧᑦ 
ᐃᓱᒪᓕᐅᕈᑕᐅᔪᑦ ᓲᕐᓗ ᑕᒪᓐᖓᐅᖏᑦᑐᑦ ᒪᓕᒐᑎᒎᖅᑐᑎᒍᑦ ᑕᒡᕙᓂ ᓵᑉᑕ 4.  

ᐃᓕᓐᓂᐊᖅᑎᑦᓯᓂᖅ ᓄᑕᖅᑲᓂᒃ ᓴᖅᑭᓲᖑᖕᒪᑦ ᐃᓗᐃᑦᑑᓪᓗ ᐃᓅᓯᐅ ᐃᓗᓕᖏᑦ ᐊᒻᒪ ᑐᑭᓯᐅᒪᓂᖅ 
ᑖᒃᑯᓂᖓ ᐃᓗᓕᖏᓐᓂᒃ ᐱᒻᒪᕆᐅᖅ ᓇᓪᓕᐊᓐᓂᑐᐃᓐᓇᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᓯᔾᔩᓂᐊᕐᓗᓂ.  
ᑭᓯᐊᓂ ᐅᖃᖅᓯᒪᓪᓚᕆᒃᐸᑦ ᐊᒻᒪ ᐱᔾᔪᑎᖃᖅᑐᑑᓗᓂ ᑎᑎᕋᖅᓯᒪᔪᓂᒃ ᑐᓂᔭᐅᔪᒃᓴᓂᒃ 
ᐃᖅᑲᖅᑐᐃᕕᖕᓄᑦ (ᐱᑕᖃᒃᑲᓐᓂᕆᐊᖃᒻᒪᕆᒃᑐᖅ “ᐱᕙᕆᐊᑐᔪᓂᒃ” ᐅᓂᒃᑲᐅᓯᖃᕐᓗᓂ ᒪᓕᒐᑎᒎᖅᑐᓂᒃ 
- ᓄᖑᑎᕆᒐᓱᐊᕐᓂᖅ ᓇᓗᓇᐃᔭᖅᑕᐅᓯᒪᔪᖅ ᐊᒻᒪ ᐅᖃᐅᓯᐅᓯᒪᓪᓗᓂ ᐊᒥᓱᓄᑦ ᖃᐅᔨᓴᖅᑎᓄᑦ.  
ᐱᒋᐊᕈᑎᖃᕐᓗᑕ ᓇᐃᓈᖅᓯᒪᔪᒥᒃ ᖃᓄᐃᑦᑑᓯᒪᓂᖓᓂ ᖃᖔᓗᒃ ᓄᓇᖃᖅᑳᖅᓯᒪᔪᖅ 
ᐃᓕᓐᓂᐊᖅᑐᓕᕆᔭᐅᓂᖏᑦ ᑲᓇᑕᒥ ᐊᒻᒪ ᑐᕌᖓᔪᖅ ᖃᓄᖅ ᐃᓕᖅᑯᓯᐅᔪᑦ (ᐃᓚᐅᓪᓗᓂ ᐅᖃᐅᓯᖅ) 
ᓄᖑᑎᕆᕙᓪᓕᐊᓂᖅ ᐃᓕᓐᓂᐊᖅᑐᓕᕆᓂᒃᑯᑦ ᑐᑭᓯᐅᒪᔭᐅᓂᖓ ᖃᐅᔨᒪᔪᓄᑦ. 

ᑖᒃᑯᐊ ᓇᐃᓪᓕᑎᖅᓯᒪᔪᑦ ᑭᖑᓪᓕᖅᐹᑦ ᐅᓂᒃᑳᓕᐊᕆᓯᒪᔭᖏᑦ ᑖᒃᑯᐊ ᓱᓕᔪᓂᒃ, ᓴᐃᒻᒪᕈᑎᒃᓴᓂᓪᓗ 
ᑭᒡᓕᓯᓂᐊᓂᖏᑦ ᑲᓇᑕᐅᑉ (2015). ᓱᓕᔪᓂᒃ,  ᑭᒡᓕᓯᓂᐊᓂᖅ. ᓴᐃᒻᒪᖃᑎᖅᒌᖕᓂᖅ ᓯᕗᓂᒃᓴᒧᑦ 
ᑕᑯᒃᓴᐅᑎᑦᑎᔪᖅ ᐃᓘᓇᑲᓴᖓᓂ 400 ᒪᒃᐱᒐᐃᑦ ᐅᓂᒃᑳᕈᑎᖃᖅᑐᑦ ᖃᓄᖅ ᑕᒪᒃᑯᐊ ᐅᖃᐅᓯᒃᖃᕐᓂᒃᑯᑦ 
ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ (LHRs) ᐃᓄᐃᑦ ᐊᒻᒪ ᐊᓪᓚᐃᑦ ᓇᓕᒧᒌᒃᑐᓂᒃ ᐊᒻᒪ 0ᐱᔮᕆᓪᓗᑎᒃ 
ᓱᕋᐃᓯᒪᔪᑦ ᐊᒻᒪ ᐊᑐᖅᓯᒪᓪᓗᑎᒃ ᐅᖃᐅᓯᕐᒥᑦ ‘ᐃᓕᖅᑯᓯᕐᓂᑦ ᓄᖑᑎᕆᒐᓱᐊᕐᓂᕐᒥᑦ’ ᑕᒪᑐᒧᖓ.  ᑖᓐᓇ 
ᐅᓂᒃᑳᖅ ᐅᖃᐅᓯᖃᓐᖏᑦᑐᖅ ᐅᖃᐅᓯᕐᓂᑦ ᓄᖑᑎᕆᒐᓱᐊᕐᓂᕐᒥᑦ;  ‘ᐅᖃᐅᓯᖅ’ ᐃᓕᔭᐅᓯᒪᔫᔮᖅᑐᖅ 
ᐊᑖᒍᑦ ‘ᐃᓕᖅᑯᓯᓕᕆᓂᐅᑉ’.22 ᑖᓐᓇ ᐅᓂᒃᑳᖅ ᐱᒋᐊᕈᑎᖃᖅᑐᖅ (ᒪᒃᐱᒐᖅ 1): 

ᐊᕐᕌᒍᒐᓴᒡᔪᐊᓂᒃ, ᑐᕌᒐᒋᓗᐊᖅᓯᒪᔭᖓ ᑲᓇᑕᐅᑉ ᓄᓇᖃᖅᑳᖅᓯᒪᔪᖁᑎᖏᓐᓄᑦ ᐊᑐᐊᒐᕆᔭᐅᔪᑦ 
ᓄᖑᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ; ᖁᔭᓈᖅᓯᓯᒪᓪᓗᑎᒃ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᓐᓂᒃ; ᐃᓱᓕᓯᒪᓪᓗᒋᑦ ᐊᓪᓚᓄᑦ ᐊᖏᕈᑎᑐᖄᓗᐃᑦ; ᐊᒻᒪ ᐊᑐᖅᑕᐅᕙᓪᓕᐊᔪᑎᒍᑦ 
ᐃᓚᓕᐅᔾᔨᕙᓪᓕᐊᓪᓗᑎᒃ, ᓄᓇᖃᖅᑳᖅᓯᒪᔪᓂᒃ ᓴᖅᑭᑎᑦᓯᓯᒪᒍᓐᓃᖅᑐᑎᒃ ᒪᓕᒐᑎᒍᑦ, ᐃᓅᓯᒃᑯᑦ, 
ᐃᓕᖅᑯᓯᒃᑯᑦ, ᐅᒃᐱᕐᓂᒃᑯᑦ ᐊᒻᒪ ᐅᕕᓂᖃᑎᒌᓐᖏᑦᑐᑦ ᑎᒥᖁᑎᖏᓐᓂᒃ ᑲᓇᑕᒥ.  ᐋᖅᑭᒃᑕᐅᓂᖏᑦ 
ᐊᒻᒪ ᐊᐅᓚᓕᖅᑎᑕᐅᓂᖏᓐᓄᑦ ᐃᓕᓐᓂᐊᕆᐊᖅᑎᑦᓯᕕᐅᕙᓚᐅᖅᑐᑦ ᐃᓚᒋᓗᓂᐅᒃ ᑖᑦᓱᒪ ᐊᑐᐊᒐᐅᑉ, 
ᓇᓗᓇᐃᖅᑕᐅᓯᐊᕈᓐᓇᖅᑐᑦ ᐃᒪᐃᓐᓂᖓᓂᒃ ‘ᐃᓕᖅᑯᓯᕆᔭᐅᔪᓂᒃ ᓄᖑᑎᕆᓂᖅ.’ ᑎᒥᐅᔪᓂᒃ 
ᓄᖑᑎᕆᓂᖅ  ᐊᒥᓱᓂ ᑐᖁᕋᐃᓂᖅ ᐃᓚᐅᔪᓂᒃ ᑐᕌᖅᑕᐅᔪᓄᑦ ᐃᓅᖃᑎᒌᓄᑦ ᐊᒻᒪ  
ᑭᓇᐅᓂᖏᓐᓂᒃ ᑐᖁᑎᕆᓂᖅ  ᓱᕋᖅᑎᕆᓂᖅ ᐃᓅᖃᑎᒌᓂᒃ ᓯᕗᒻᒧᐊᒍᓐᓇᐃᓕᑎᑦᑐᒋᑦ 
ᐊᔪᓕᖅᑎᑦᑐᒋᑦ.  ᐃᓕᖅᑯᓯᕆᔭᐅᔪᒥᒃ ᓄᖑᑎᕆᓂᖅ ᓱᕋᒃᑎᕆᓂᖅ ᑕᒪᒃᑯᓂᖓ ᒪᑭᒪᒍᑕᐅᔪᓐᓇᖅᑐᓂᒃ 
ᐊᒻᒪ ᐃᓕᖅᑯᓯᖏᓐᓂᒃ ᑕᒪᒃᑯᐊ ᐃᓅᖃᑎᒌᑦ ᑲᔪᓯᖁᓪᓗᒋᑦ ᐃᓅᖃᑎᒌᖑᓐᓇᓂᖏᒃ.  ᒐᕙᒪᒃᑯᑦ 
ᐅᖃᖅᓯᒪᔪᑦ ᐃᓕᖅᑯᓯᕐᒥᑦ ᓄᖑᑎᕆᓂᖅ ᓱᕋᒃᑎᑦᓯᕙᓪᓕᐊᔪᖅ ᒐᕙᒪᓕᕆᔪᓐᓇᕐᓂᖏᓐᓂᒃ ᐊᒻᒪ 
ᐃᓅᓯᕐᓄᑦ ᑎᒥᖁᑕᐅᔪᑦ ᑐᕌᖅᑕᐅᔪᓄᑦ ᐃᓅᖃᑎᒌᓄᑦ.  ᓄᓇᐅᑉ ᐊᖏᓂᖓ ᐊᒻᒪ ᐃᓄᐃᑦ 
ᐅᓄᕐᓂᖏᑦ ᓄᒃᑎᖅᑕᐅᓯᒪᔪᑦ ᐊᒻᒪ ᓅᑦᑕᕈᓐᓇᕐᓂᖏᓐᓂᒃ ᐊᔪᕈᑎᖃᖅᑎᑦᓯᔪᑦ. ᐅᖃᐅᓰᑦ 
ᐊᑐᖅᑕᐅᒋᐊᖃᓐᖏᑦᑐᑦ  [ᐅᖃᔾᔭᐅᒋᐊᒃᑲᓐᓂᕈᑏᑦ]. ᐅᒃᐱᖅᑐᓕᕆᔩᑦ ᐱᒋᐊᖅᑎᑦᓯᓯᒪᔪᑦ, 
ᐅᒃᐱᕐᓂᕆᔭᐅᔪᑐᖃᐃᑦ ᐊᑐᖅᑕᐅᑕᒋᐊᖃᖅᑎᑕᐅᒐᑎᒃ ᐊᒻᒪ ᐱᖁᑏᑦ ᐅᒃᐱᖅᑐᓕᕆᓂᕐᒧᑦ 
ᐅᒃᐱᕆᔭᐅᔪᑦ ᑎᒍᔭᐅᓪᓗᑎᒃ ᐊᒻᒪ ᓱᕋᖅᑎᖅᑕᐅᓪᓗᒃ.  ᒫᓐᓇᓕ ᐅᖃᐅᓯᐅᔪᒥᒃ, ᐃᓚᒌᑦ 
ᐸᒡᕕᓴᒃᑕᐅᓯᒪᔪᑦ ᑐᓂᓯᖁᔭᐅᒐᑎᒃ ᐃᓕᖅᑯᓯᕐᒥᒍᑦ ᐅᒃᐱᕆᔭᒥᓂᒃ ᐊᒻᒪ ᑭᓇᐅᓂᕐᒥᓂᒃ ᑭᖑᕚᕇᒃᑐᓄᑦ 
ᑲᔪᓯᓪᓗᒍ . 

ᑕᒪᓐᓇ ᐱᓕᕆᐊᖃᖅᑐᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ, ᑲᓇᑕ ᑕᒪᒃᑯᐊᓕᒫᖅ 
ᐱᓕᕆᐊᖃᓚᐅᖅᑐᑦ.23 

 
ᐊᒥᓱᑦ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐊᑐᓚᐅᖅᑐᑦ ᐊᒻᒪ ᓱᓕ ᐊᑐᖅᓱᑎᒃ (ᐅᖃᐅᓰᑦ ᐊᒻᒪ) ᐃᓕᖅᑯᓯᕐᓂᒃ 
ᓄᖑᑎᕆᓂᕐᒧᑦ ᑖᒃᑯᐊ ᓇᐃᓪᓕᑎᑦᓯᒪᔪᑦ ᖁᓛᓂ ᐊᑐᖅᑕᖏᑦ ᐃᓗᓕᖏᓐᓂ.  ᐅᖃᐅᓯᕐᓂᑦ 
ᓄᖑᑎᕆᓂᖅ/ᐅᖃᐅᓯᖃᕈᓐᓃᖅᑎᑦᓯᓂᖅ ᐊᒻᒪ ᓄᖑᑎᕆᓐᖏᓐᓂᕋᐃᓂᖅ ᐊᑐᖅᑕᐅᖏᑦᓯᐊᖅᑐᑦ 
ᐊᖓᔪᖅᑲᐅᑏᑦ ᐅᓂᒃᑳᖏᓐᓂ ᐃᓘᓐᓇᑲᓴᖏᓐᓂ ᓄᓇᕐᔪᐊᓂ.24 ᑕᒪᓐᓇ ᓇᓗᓇᐃᔭᖅᑕᐅᒐᓗᐊᕋᒥ 
ᐊᔪᓐᖏᑎᑕᐅᒐᔭᕐᓂᖓᓂᒃ ᐅᖃᐅᓯᕐᓂᒃ ᓄᖑᑎᕆᓂᕐᑦ ᐃᓅᖃᑎᒌᓂ, ᐃᓕᓐᓂᐊᖅᑐᓕᕆᓂᒃᑯᑦ, ᐃᓱᒪᒃᑯᑦ, 
ᐅᖃᐅᓯᒃᑯᑦ ᐊᒻᒪ ᐃᓱᒪᒋᔭᖓᑎᒍᑦ ᒐᕙᒪᓕᕆᔨᐅᔪᑦ ᖃᐅᔨᓴᖅᑎᖏᑦ.  ᐅᖃᐅᓯᕐᓂᒃ ᓄᖑᑎᕆᓂᖅ 
ᐅᖃᐅᓯᐅᒃᐸᑦ ᐅᓂᒃᑳᓂ ᐊᒻᒪ ᒪᓕᒐᑎᒎᖅᑐᑦ ᐋᑎᑯᐃᑦ, ᐃᓚᓕᐅᔾᔭᐅᓯᒪᔪᐃᓐᓇᐃᑦ ᐃᓕᖅᑯᓯᓄᑦ 
ᓄᖑᑎᕆᓂᕐᒧᑦ, ᑕᒪᐃᒻᒪᑦ ᑲᓇᑕᐅᑉ ᐅᓂᒃᑳᖏᑦ ᖁᓛᓃᑦᑐᑦ.  ᑖᓐᓇ Rafael Lemkin’s ᐅᖃᖅᓯᒪᔪᖅ, 
ᑕᒪᒃᑮᒃ ᐅᖃᐅᓯᕐᒥᑦ ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᓂᖅ ᐃᖕᒥᒃᑰᖅᑐᑎᒃ ᓇᓗᓇᐃᖅᑕᐅᓯᒪᔪᑦ ᐊᒻᒪ 
ᐊᑐᖅᑕᐅᒋᐊᖃᖅᑎᑕᐅᓐᖏᑦᑐᑦ ᑕᒡᕙᓂ ᐋᑎᑯ III.1. ᑭᖑᓪᓕᖅᐹᖅᓯᐅᒻᒥ ᑕᐃᔭᐅᓕᓚᐅᖅᑐᖅ ᑕᕆᐅᑉ 
ᐊᑭᐊᓂ ᑲᑎᒪᔨᕐᔪᐊᑦ ᐱᓪᓗᒋᑦ ᓴᖅᑭᑎᑦᓯᑦᑕᐃᓕᓂᖅ ᐊᒻᒪ ᐊᑭᓕᐅᑎᒃᓴᑦ ᐱᕋᔭᒍᑎᖃᕐᓗᓂ 
ᓄᖑᑎᕆᓂᕐᒥᑦ (ᑕᑯᓂᐊᕈᒃ ᓲᕐᓗ Gromacky 1992/1997). ᐅᖃᓯᕐᓂᒃ, ᐃᓕᖅᑯᓯᕐᓂᓪᓗ 
ᓄᖑᑎᕆᓂᖅ ᓂᕈᐊᕈᑕᐅᒐᒥ ᓵᓚᐅᓚᐅᖅᑐᖅ ᑭᖑᓪᓕᖅᐹᒥ ᑕᕆᐊᑉ ᐊᑭᐊᓂ 
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐊᒻᒪ ᐃᓚᒋᔭᐅᓐᖏᑦᑐᑦ ᑭᖑᓪᓕᖅᐹᒧᑦ ᐊᖏᕈᑎᖏᓐᓄᑦ ᑲᑎᒪᔪᑦ (ᑕᑯᓂᐊᕈᒃ 
ᓵᑉᑕ 4). 

ᑭᓯᐊᓂ ᑭᖑᓪᓕᖅᐹᖑᓚᐅᓐᖏᑦᑐᖅ ᐆᒃᑑᑕᐅᓂᖓᓄᑦ ᐃᓚᐅᓕᖅᑎᑦᓯᒐᓱᖅᑐᑎᒃ ᐅᖃᐅᓯᕐᓂᒃ 
ᓄᖑᑎᕆᓂᕐᒥᑦ ᑕᒡᕗᖓ ᑕᕆᐊᑉ ᐊᑭᐊᓂ ᐊᐅᓚᔾᔪᑕᐅᔪᓂ25  “ᐃᖕᒥᒃᑰᖅᑐᒥᒃ ᐅᖃᐅᓯᐅᔪᒥᒃ ᑕᒡᕙᓂ 
ᐅᓂᒃᑳᒥ’ (ᐅᓂᒃᑳᖅ ᖃᐅᔨᒐᓱᐊᖅᑎᓄᑦ ᐱᓪᓗᒍ ᒪᕐᕉᖕᓂᒃ ᐅᖃᐅᓯᖃᕐᓂᖅ ᐊᒻᒪ ᐊᑕᐅᓯᐅᓐᖏᑦᑐᒥᒃ 
ᐃᓕᖅᑯᓯᖃᕐᓂᖅ, Vol II, ᐃᓕᓐᓂᐊᖅᑐᓕᕆᓂᖅ (1968), ᑲᒥᓯᓇ ᖃᐅᔨᒪᔭᐅᑦᓯᐊᖅᑐᑦ ᐃᓕᓯᒪᔪᖅ ᐊᒻᒪ 
ᐅᖃᐅᓯᓕᕆᔨ - ᐅᖃᓚᐅᖅᑐᖅ ᐱᑕᖃᕆᐊᖃᕐᓂᖅᓴᐅᓂᖓᓂᒃ ᐃᓕᑕᕆᔭᐅᔾᔪᑎᒃᓴᖏᓐᓂᒃ ᐊᒻᒪ 
ᒪᓕᒐᖃᕈᑎᒃᓴᓂᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐅᖁᐅᓯᖏᓐᓄᑦ.  ᑎᑎᕋᖅᑐᖅ ᐃᒪᓐᓇ (ᒪᒃᐱᒐᖅ 164) 
‘ᐃᓚᖓᒍᑦ ᒐᕙᒪᒃᑯᑦ ᐊᑭᕋᖅᑑᑎᖃᕋᔪᒃᑐᑦ ᐅᖃᐅᓯᕐᓄᑦ ᓴᓂᐊᓂᒃ ᖃᓪᓗᓈᑎᑑᕐᓂᐅᑉ ᑎᑭᒍᑕᐅᓪᓗᓂ 
“ᐅᖃᐅᓯᕐᓂᒃ ᓄᖑᑎᕆᓂᕐᒧᑦ ᓴᖅᑭᑎᑦᓯᔾᔪᑕᐅᔪᖅ ᓄᖑᑉᐸᓪᓕᐊᓕᕐᓂᖏᓐᓄᑦ ᐅᓄᓐᖏᓐᓂᖅᓴ 
ᐃᓅᖃᑎᒌᓂ ᐅᖃᐅᓯᖏᑦ ᑲᓇᑕᒥ’.  ᐃᒪᓐᓇ ᑎᑎᕋᖅᑐᓂ: 
 
ᑖᓐᓇ ᐅᖃᐅᓯᖅ  "ᐅᖃᐅᓯᕐᓂᒃ ᓄᖑᑎᕆᓂᖅ" ᓇᓗᓇᐃᖅᑕᐅᓚᐅᖅᑐᖅ 
ᑖᒃᑯᓄᖓ  ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᐅᓯᖅ ᓄᖑᑎᖅᑕᐅᓂᖏᓐᓄᑦ  ᑐᓂᔭᐅᓂᐊᖅᑐᓂᒃ ᑕᕆᐅᑉ 
ᐊᑭᐊᓂ ᑲᑐᔾᔨᖃᑎᒌᓄᑦ ᐱᓪᓗᒍ ᓄᓇᕐᐊᓂ ᐊᕐᕌᒍᒋᔭᐅᓂᖓ ᐃᓄᑐᐃᓐᓇᕐᓄᑦ ᐱᔪᓐᓇᐅᑏᑦ, 1968, 
ᐃᒪᐃᓕᖓᔪᑦ: 

ᓇᓪᓕᐊᑐᐃᓐᓇᖅ ᐱᖁᔭᖅ ᐊᑐᖅᑕᐅᔪᖅ ᐱᔮᕆᒍᑎᒋᓗᒍ ᓱᕋᒃᑎᕆᓗᓂ ᐃᓘᓐᓇᖓᓂᒃ, 
ᐃᓚᐃᓐᓇᖓᓂᓪᓘᓐᓃᑦ ᐅᕝᕙᓘᓐᓃᑦ ᐱᕙᓪᓕᐊᑎᑕᐅᔾᔪᑎᖃᖅᑕᓕᒍᔾᔭᐅᔪᑦ ᐅᖃᐅᓯᓕᕆᓂᕐᒧᑦ, 
ᐅᖃᐅᓯᖏᓐᓄᓪᓘᓐᓃᑦ ᐃᓱᒪᒋᕙᐅᖁᓪᓗᒍ ᐅᖃᐅᓯᕐᓂᑦ ᓄᖑᑎᕆᓂᕐᒧᑦ ᐱᖁᔭᕐᒥ; 
a) ᑐᖁᕋᐃᔪᑦ ᐃᓚᐅᔪᓂᒃ ᓄᓇᓕᖕᓂᑦ ᐅᖃᓕᒪᔪᓂᒃ ᐅᖃᐅᓯᕐᒥᓂᒃ, ᐅᖃᕈᓯᒥᓂᓪᓘᓐᓃᑦ 
(ᓄᖑᑎᕆᓂᖅ); 
b) ᐊᑐᖅᑎᑦᓯᔪᑦ ᒪᓕᒋᐊᓕᖕᓂᑦ ᓴᖅᑭᑎᑦᓯᔾᔪᑕᐅᑦᑕᐃᓕᓪᓗᑎᒃ ᐱᖅᑯᓯᖏᓐᓂᒃ, ᓇᑭᓐᖔᓂᖏᓐᓂᒃ, 
ᐱᕙᓪᓕᐊᑎᑕᐅᓂᖏᓐᓂᒃ ᐅᖃᐅᓰᑦ, ᐅᖃᐅᓯᖏᓪᓘᓐᓃᑦ; 
c) ᐊᑐᖅᑎᑦᓯᔪᑦ ᒪᕐᕉᖕᓂᑦ ᐅᖃᐅᓯᖃᖅᑐᓂᒃ ᓄᓇᓕᖕᓂᑦ ᖃᓄᐃᒋᐊᖃᕐᓂᖏᓐᓂᒃ 
ᐱᕙᓪᓕᐊᑎᑕᐅᓂᖏᑦ ᑐᕌᖅᑎᑕᐅᓯᒪᓪᓗᑎᒃ ᐊᑕᐅᓯᕐᕈᖁᓪᓗᒋᑦ ᐅᖃᐅᓯᖅ; 
d) ᐊᑭᕋᖅᑐᖅᑐᑦ ᐱᒍᒪᔭᖏᓐᓂᒃ ᐃᓅᖃᑎᒌᑦ-ᐅᖃᐅᓯᖃᑎᒌᒃᑐᑦ ᕿᐱᓘᑎᓪᓗᒋᑦ ᐱᔪᓐᓇᐅᑎᓂᒃ 
ᐅᖃᐅᓯᖏᑦ ᐃᓕᓐᓂᐊᕈᑕᐅᒍᓐᓇᕐᓂᖏᑦ ᒐᕙᒪᒃᑯᑦ ᐃᓕᓐᓂᐊᕐᕕᖏᓐᓂ, ᐊᑐᖅᑕᐅᖁᓪᓗᒋᑦ 
ᑐᓴᖃᑦᑕᐅᑎᓕᕆᔨᒃᑯᑦ, ᓈᓚᐅᑎᒃᓴᑦ ᑕᓚᕖᓴᒃᑯᑦ ᐊᓯᖏᓪᓗ.);   
e) ᐊᑭᕋᖅᑐᖅᑐᑎᒃ ᐱᒍᒪᔭᖏᓐᓂᒃ ᐃᓅᖃᑎᒌᑦ-ᐅᖃᐅᓯᖃᑎᒌᒃᑐᑦ ᕿᐱᓗᒃᑕᐅᓪᓗᑎᒃ ᐅᒃᐱᕆᔭᖏᑎᒍᑦ 
ᐊᒻᒪ ᑎᑎᕋᖅᓯᒪᔪᓂᒃ ᐃᑲᔪᖅᑕᐅᔾᔪᑎᒃᓴᓂᒃ ᐅᖃᐅᓯᖅ ᐋᖅᑭᐅᒪᒍᑎᒃᓴᖏᓐᓄᑦ ᐱᓕᕆᐊᖑᒐᓱᐊᖅᑐᓂᒃ 
ᐊᒻᒪ ᐃᓕᖅᑯᓯᓕᕆᔾᔪᑎᒋᔭᖏᓐᓂᒃ. 
 
ᓲᕐᓗ ᑖᒃᑯᐊ ᐅᕙᑦᑎᓐᓄᑦ ᑐᑭᒋᑎᑕᐅᔪᑦ ᑕᒡᕙᓐᖓᑦ b) ᑎᑭᑦᑐᒍ e) ᐊᑐᖅᑎᑕᐅᓯᒪᔪᑦ ᐊᒻᒪ 
ᐊᑐᖅᑎᑕᐅᑐᐃᓐᓇᕆᐊᓖᑦ ᐅᓪᓗᒥ ᐃᓄᐃᑦ ᐃᓕᓐᓂᐊᖅᑕᐅᔾᔪᑎᖏᑦᑕ ᐊᐅᓚᔾᔪᑎᖏᓐᓂ.  
ᖃᓄᐃᓕᓐᓂᕐᒪᖔᑕ ᐊᑐᖁᔭᐅᔪᑦ ᐃᓱᒪᒋᔭᐅᔪᑦ ᑖᒃᑯᓄᖓ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐱᓪᓗᒍ 
ᐅᖃᐅᓯᓕᕆᓂᑦ, ᖃᐅᔨᒪᓐᖏᑦᑐᒍᑦ. 

ᐅᓄᓐᖏᑦᑐᑦ ᓄᓇᕐᔪᖓᑦ ᐱᓂᕐᓗᒍᑎᖃᖅᓯᒪᔪᑦ ᐊᖏᔪᒥᒃ ᓱᕋᐃᓪᓗᑎᒃ ᐃᓄᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ, ᐃᓚᐅᓪᓗᑎᒃ (ᑭᓯᐊᓂ ᐃᓱᒋᓐᖏᑕᖓ) ᐅᖃᐅᓯᓕᕆᓂᖅ, ᐃᓕᖅᑯᓯᓕᕆᓂᖅ ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᑦᑕ (ᐊᒻᒪ ᐃᓄᖁᑎᖏᓐᓄᑦ 
ᐅᓄᓐᖏᓐᓂᓴᓄᑦ ᐃᓅᖃᑎᒌᓂ, ᓂᒋᐊᓂ ᕿᕐᓂᖅᑕᐃᑦ ᓄᓇᕐᔪᐊᖓᓂ Africa) ᒫᓐᓇᐅᔪᖅ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᐅᓕᖅᑐᑦ ᑭᖑᓂᑦᑎᓐᓂ ᐊᑐᐊᒐᐅᓯᒪᔪᓂᒃ.  ᐃᓚᖏᑦ 
ᒪᒥᐊᕝᕕᐅᒋᐊᖃᖅᓯᒪᔪᑦ (ᓲᕐᓗ ᓄᓇᖏᓐᓂ Australia ᐋᔅᑐᕇᓕᐊ, Aotearoa ᐅᐊᑦᑎᕆᐅᐊ/New 
Zealand ᓅ ᔩᓚᓐ, ᑲᓇᑕᒥ ᐊᒻᒪ ᓂᒋᐊᓂ ᕿᕐᓂᖅᑕᐃᑦ ᓄᓇᖏᑦ Africa) ᐊᓯᖏᑦ ᓄᓇᕐᔪᐊᑦ 
ᐃᒪᐃᑦᑎᓪᓗᒋᑦ (ᓲᕐᓗ Denmark ᑎᓐ ᒫᒃ ᐱᔾᔪᑎᒋᓪᓗᒍ ᐊᑯᑭᑦᑐᖅ) ᐊᒥᐊᒍᒪᓯᒪᓐᖏᑦᑐᑦ.  ᐊᒥᓱᑦ 
ᐊᓯᖏᑦ ᐊᑐᖅᓯᒪᓐᖏᓐᓂᕋᓪᓚᕆᒃᑐᑦ ᓄᖑᑎᕆᓂᕐᒥᑦ (ᓲᕐᓗ. Turkey ᑑᑭ, ᐊᑭᕋᖅᑐᖅᑐᑦ Kurds ᑰᑦᔅ, 
ᐊᒻᒪ ᒥᐊᓕᒐᐃᓪᓗ ᖁᓖᑦ ᐊᕐᕌᒍᓕᖅᑐᖅ). ᓱᓕ ᖃᐅᔨᒪᔪᖃᓐᖏᑦᑐᖅ ᑕᒪᒃᑯᐊ ᒪᒥᐊᓐᓂᐅᓚᐅᖅᑎᓪᓗᒋᑦ 
ᓴᖅᑭᑎᑕᐅᔪᑦ ᐊᑐᐊᒐᕐᓄᑦ ᐊᓯᔾᔨᐅᑏᑦ ᐊᒻᒪ ᖃᓄᐃᑦᑑᓂᖏᑦ ᐊᑭᓕᖅᑕᐅᔾᔪᑏᑦ ᐃᑲᔫᑎᔪᓐᓇᖅᑐᑦ 
ᐅᑎᖅᑕᐅᕙᓪᓕᐊᑎᑦᓯᒐᓱᐊᕐᓂᕐᒧᑦ.26 
 
 
3.2. ᑖᒃᑯᐊ ᐊᑐᖅᑕᐅᓂᖏᑦ ᐅᖃᐅᓰᑦ ᐃᓕᓐᓂᐊᖅᑐᓕᕆᔨᒃᑯᑦ:  ᑮᓇᐅᔭᓕᐅᕈᑎᒃᓴᓂᒃ ᓄᖑᑎᕆᓂᖅ 
econocide  ᒐᕙᒪᓕᕆᓂᒃᑯᑦ ᖃᐅᔨᓴᕈᑕᐅᓯᒪᔪᖅ ᐊᒻᒪ ᑮᓇᐅᔭᓕᐅᕈᑎᖃᕐᓂᕐᑦ 
ᐃᓱᒪᒋᔭᐅᔪᑦ ᓇᓗᓇᐃᖅᑕᖓ (Drescher, 2010, Baugh 1999) ᐊᒻᒪ ᓄᖑᑎᕆᓂᖅ 
ᓄᓇᓕᐸᐅᔭᐅᓂᖅᓴᓂᒃ ᐊᔪᖅᓴᖅᑐᓂᒃ' (Skirtz, 2012). ᑖᓄ ᑐᕋᒻ Donald Trump ᐊᑐᐊᒐᖏᑦ 
ᓇᑲᑎᕆᔪᑦ ᐃᓘᓐᓇᑲᓴᖏᓐᓂᒃ ᐃᑲᔪᖅᑕᐅᔾᑎᖏᓐᓂᒃ ᐊᔪᖅᓴᖅᑐᑦ ᐊᒻᒪ 
ᓇᓗᓇᐃᒃᑯᓯᖅᑕᐅᓯᒪᔪᑦ ᐃᓅᖃᑎᒌᑦ, ᐱᓗᐊᖅᑐᒥ ᐅᕕᓂᖃᑎᒋᓐᖏᑦᑕᓂ ᕿᕐᓂᖅᑕᐃᑦ, 
ᐊᒻᒪ ᐊᓯᖏᑦ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᑦ 
 ᑕᐅᑐᒃᑕᐅᓯᒪᔪᑦ ᐊᕙᑎᒥᒃ ᓱᕋᒃᑎᕆᓂᕐᒧᑦ.  ᐃᓱᒪᒋᔭᐅᓂᖓ ᐱᓗᐊᖅᑐᒥᒃ ᐱᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐃᓄᖏᑦ, ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ.  ᑕᒪᕐᒥᑲᓴᒃ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ 
ᐃᓅᖃᑎᒌᓂ ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᑦ 
ᐱᒋᔭᐅᓂᖏᓐᓂᒃ ᐊᔪᖅᓴᕐᓂᖅᐹᖑᖃᑎᒌᓄᑦ ᐃᓄᖕᓄᑦ ᓄᓇᕐᔪᐊᒥᓂ ᐊᒻᒪ ᑖᒃᑯᐊ (ᐱᑎᑕᐅᒐᑎᒃ-) 
ᐃᓕᓐᓂᐊᕈᓐᓇᕐᓂᕐᒥᑦ (ᐃᓕᓐᓂᐊᖅᑐᕕᓂᐅᔪᓪᓘᓐᓃᑦ) ᓴᓐᖏᓂᖃᓐᖏᑏᓐᓇᕐᓗᒋᑦ ᐊᒻᒪ ᓴᖅᑭᔮᖅᑎᓪᓗᒋᑦ 
ᐊᔪᖅᓴᕐᓂᖏᑦ. 
 (Mohanty & Skutnabb-Kangas 2013). ᐃᒪᐃᒐᔪᖕᒪᑦ, ᓄᓇᕗᒥᑎᑐᑦ, ᑮᓇᐅᔭᐃᑦ ᐊᑐᖅᑕᐅᔪᑦ 
ᑕᒪᒃᑯᓄᖓ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 

ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᓄᑦ ᐱᔭᐅᕙᒃᑐᑦ.  
ᐆᒃᑑᑕᐅᔪᖅ ᐊᔾᔨᒋᓚᐅᓐᖏᑕᖓ ᑮᓇᐅᔭᖅᑑᑎᒃᓴᑦ “ᐅᕕᓂᖃᑎᒋᓐᖏᑕᒥᓂᒃ ᐊᑭᕋᖅᑐᖅᑏᑦ’ ᕿᕐᓂᖅᑕᐃᑦ 
ᓄᓇᕐᔪᐊᖓᓂ ᐊᑖᒍᑦ ᐃᓚᐃᓐᓈᕐᓂᖅ ᐅᕕᓂᖃᑎᒋᓐᖏᑕᒥᒃ. 
 

ᒫᒃ ᑰᑎᔅ Mark Curtis (1995) ᕿᒥᕐᕈᔪᖅ ᐱᔾᔪᑕᐅᒐᓱᐊᖅᑐᓂᒃ ᖃᓄᖅ ᑕᒪᒃᑯᐊ ᓄᓇᕐᔪᐊᑦ 
ᒐᕙᒪᖏᑦ ᖃᐅᔨᒪᓪᓗᑎᒃ ᐊᑐᓚᐅᕐᓂᖏᑦ ᐊᑐᐊᒐᕐᓂᒃ ᐃᒪᐃᑎᑦᓯᔪᓂᒃ ᓴᖅᑭᔮᖅᑎᑦᓯᔪᑦ ᐊᔪᖅᓴᖅᑐᓂᒃ: 
 

ᐊᑕᐅᓯᖅ ᓱᓕᔪᖅ [ᐅᓇ]  
ᐊᖏᔪᕐᐊᒥᒃ ᐊᔪᖅᓴᖅᑎᑦᓯᓂᖅ ᐊᒻᒪ ᐃᓅᔾᔪᑎᒃᓴᖃᓐᖏᑎᑦᓯᓂᖅ ᓴᖅᑭᐅᒪᓚᐅᖅᑐᖅ ᑕᒪᒃᑯᓇᓂ 
ᓄᓇᕐᔪᐊᓂ ᐊᔪᖅᓴᖅᑐᓂᒃ ᓴᖅᑭᑎᑕᐅᓯᒪᔪᑦ ᐋᖅᑭᒃᓯᒪᔾᑎᖏᓐᓄᑦ ᐱᔮᕆᓯᒪᓪᓗᑎᒃ 
ᐊᐅᓚᔾᔪᑎᒋᔭᐅᔪᓄᑦ.  ᓱᓕ, ᓱᓕᖕᒪᑦ ᓄᓇᕐᔪᐊᓂ ᓴᓐᖏᓂᖃᖅᑐᑦ ᒐᕙᒪᐅᔪᑦ ᐊᑐᖅᓯᒪᔪᑦ ᐊᑐᐊᒐᕐᓂᒃ 
ᐱᓪᓗᒋᑦ ᓯᓚᕐᔪᐊᒥ ᐊᔪᖅᓴᕐᓂᖅᓴᑦ ᓄᓇᕐᔪᐊᑦ ᐱᔮᕆᓪᓗᑎᒃ ᓴᖅᑭᔮᖅᑎᑦᓯᔪᑦ ᐊᔪᖅᓴᕐᓂᕐᒥᑦ. 
ᓇᓗᓇᓐᖏᑦᑐᖅ ᑖᒃᑯᐊ ᐊᑐᐊᒐᐃᑦ ᑎᓕᐅᕆᓯᒪᔪᑦ ᐅᕝᕙᓘᓐᓃᑦ ᐊᑐᖅᑎᑦᓯᓯᒪᔪᑦ ᑕᒪᒃᑯᓂᖓ 
ᓄᓇᕐᔪᐊᓂ ᐊᔪᖅᓴᕐᓂᖅᓴᓂᒃ - ᐅᓇᑕᕐᔪᐊᓚᐅᖅᑎᓐᓇᒋᑦ ᐅᓇᑕᖅᑐᒃᓴᓄᑦ 
ᖃᓄᐃᓕᐅᒋᐊᖅᑕᐅᓚᐅᖅᑎᓐᓇᒋᑦ ᐊᒻᒪ ᑭᖑᓂᐊᒍᑦ ᑕᒪᒃᑯᒎᓇᖅ ᓄᓇᕐᔪᐊᓂ ᑮᓇᐅᔭᓕᕆᕝᕕᐅᔪᓄᑦ 
ᑎᒥᓄᑦ  -  ᐱᓂᕐᓗᐃᓯᒪᓐᖏᑦᑐᑦ ᑎᒥᐅᔪᑦ ᐃᓚᐅᕝᕕᒋᔪᒪᔭᖏᓐᓂᒃ ᓄᖑᑎᕆᓂᕐᒥᑦ ᐅᕝᕙᓘᓐᓃᑦ 
ᑮᓇᐅᔭᓕᐅᕈᑎᒃᓴᖏᓐᓂᓪᓘᓐᓃᑦ ᐊᔪᖅᓴᖅᑐᑦ.  ᐃᒪᐃᓕᐅᖅᓯᒪᖔᖅᑐᑦ, ᐊᑐᖅᑎᑕᐅᓪᓗᑎᒃ 
ᑐᑭᓯᐊᒪᔭᐅᓪᓗᓂ ᑲᔪᓯᒍᓐᓇᐃᓪᓕᔾᔪᑎᖃᕐᓂᒃᓴᖏᑦ ᐃᓱᐊᓄᑦ (Curtis 1995: 236; 
ᐅᖃᐅᓯᖃᕆᐊᒃᑲᓐᓂᖅᑐᖅ). 

 
ᓄᓇᕐᔪᐊᓂ ᐃᓕᑕᕆᔭᐅᓯᒪᔪᑦ, ᐱᖃᑎᖃᖅᑐᓂ ᑖᑦᓱᒥᖓ Jean Drèze (Drèze & Sen 2014) 
ᑕᑯᒃᓴᐅᑎᑦᑎᔪᑦ ᑖᒃᑯᐊ ᑕᕆᐅᑉ ᐊᑭᐊᓂ ᐊᓪᓚᐅᔭᐃᑦ ᒐᕙᒪᖏᑦ ᖃᐅᔨᒪᓪᓗᑎᒃ ᓴᖅᑮᔮᖅᑎᑦᓯᓯᒪᔪᑦ 
ᐊᔪᖅᓴᒻᒪᕆᖕᓂᕐᒥᑦ ᑕᐃᑲᓂ ᓄᓇᕐᔪᐊᖓᓂ ᐃᓐᑎᐊ India enconocie ᑮᓇᐅᔭᓕᐅᕈᓐᓇᕐᓂᒃᑯᑦ 
ᐊᔪᖅᑎᑦᓯᓂᖅ.  
 

ᐊᔪᖅᓴᕐᓂᖅ… ᐊᔪᖅᓴᖅᑐᓃᑐᐃᓐᓇᖏᓐᓂᖏᑦ ᐃᓄᐃᑦ ᐃᓅᕕᒋᔭᖏᑦ ᑭᓯᐊᓂᑦᑕᐅᖅ 
ᐱᕕᒃᓴᖃᖅᑎᑕᐅᓐᖏᓐᓂᖅ - ᐃᓅᓯᓕᕆᔾᔪᑕᐅᔪᑎᒍᑦ ᐊᒻᒪ ᐃᓄᐃᑦ ᓇᖕᒥᓂᖅ ᖃᓄᐃᓕᖓᓂᖏᑦ - 
ᓂᕈᐊᖅᓯᒪᔪᑦ ᐊᓯᖏᓐᓂᒃ ᐃᓅᓯᕐᓂᒃ.  ᑮᓇᐅᔭᓕᐅᑦᓯᐊᖏᒃᑲᓗᐊᖅᑎᓪᓗᒋᑦ, 
ᐱᖁᑎᖃᓗᐊᓐᖏᒃᑲᓗᐊᖅᑎᓪᓗᒋᑦ ᐊᒻᒪ ᐊᓯᖏᑦ ᑕᑯᔾᔪᑕᐅᕙᒃᑐᑦ ᑮᓇᐅᔭᓕᐅᖅᑎᑦᓯᓗᐊᓐᖏᓐᓂᒃᑯᑦ 
ᑐᕋᖓᔪᑦ ᑲᔪᓯᑎᑦᓯᑦᑕᐃᓕᒪᔪᑦ ᐊᔪᓐᖏᓂᕆᔭᐅᔪᓂᒃ (ᑕᒪᓐᓇ ᐱᓕᕆᐊᕆᓯᒪᔭᖓᑦ 
ᐊᔪᓕᕈᑎᖃᖅᑎᑦᑐᒋᑦ ᓂᕈᐊᖅᓯᕈᓐᓇᕐᓂᕐᒥᑦ ᐃᓄᐃᑦ).  ᐊᔪᖅᓴᕐᓂᖅ ᐱᔾᔪᑎᖃᕐᒪᑦ “ᐊᔪᓐᖏᑦᑐᓂᒃ 
ᐊᔪᓕᖅᑎᑦᓯᓯᒪᓂᖅ’ (Drèze & Sen 1996: 10-11). 

 
ᐱᓕᕆᐊᒃᓴᓪᓗᐊᑕᕆᔭᐅᒋᐊᓕᒃ ᐃᓕᓐᓂᐊᖅᑐᓕᕆᓂᒃᑯᑦ ᓴᖅᑭᔮᖅᑎᓪᓗᒋᑦ ᐊᔪᓐᖏᓐᓂᖏᑦ.  
ᐃᓕᓴᐃᓐᖏᓐᓂᖅ ᐊᓪᓚᐅᖃᑎᒌᑦ/ᓄᓇᖃᖅᑳᖅᓯᒪᔪᑦ ᓄᑕᕋᖏᓐᓂᒃ ᐅᖃᐅᓯᓐᖓᐅᑎᖓᓂᒃ 
ᐊᔪᖅᑎᑦᓯᔾᔪᑎᖃᖅᑐᑦ.  ᐊᔪᓐᖏᓐᓂᖏᑦ ᓄᑕᖅᑲᑦ ᓂᕈᐊᕈᓐᓇᖅᑕᖏᓐᓂᒃ ᐃᓅᓯᕐᒥᑦ 
ᐃᑲᔪᖅᓱᖅᑲᐅᔾᔪᑎᖃᓐᖏᑦᑐᑦ:  ᐊᔪᕈᓐᓃᕈᓐᓇᕐᓂᖏᑦ ᐱᕙᓪᓕᐊᑎᑕᐅᓐᖏᑦᑐᑦ (ᑕᑯᓂᐊᕈᒃ ᓵᑉᑕ 4). 

ᑮᓇᐅᔭᓕᐅᕈᑎᒃᓴᓂᒃ ᐊᔪᖅᑎᑦᓯᓂᖅ ᖁᓛᓃᑦᑐᑦ ᐊᑐᖅᑕᐅᔪᓐᓇᕐᒥᑦ ᐃᓄᐃᑦ 
ᐃᓕᓐᓂᐊᖅᑐᓕᕆᔭᐅᓚᐅᕐᓂᖏᓐᓄᑦ ᓄᓇᕗᒥ, ᐱᒋᐊᓕᕋᑖᖅᑎᓪᓗᒋᑦ ᐊᒻᒪ ᐅᓪᓗᒥ.  
ᐅᖃᐅᓯᕆᓚᐅᖅᑕᖓ Milloy ᒥᓗᐃ ᐅᖃᐅᓯᕆᒋᐊᖅᑐᒋᑦ ᐃᓚᖓᑦ ᐱᔾᔪᑕᐅᔪᖅ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓂᖏᓐᓄᑦ ᐊᓪᓚᐃᑦ ᓄᑕᕋᖏᑦ ᐱᑦᓯᐊᖅᑕᐅᖏᑦᑐᒻᒪᕆᐅᖃᑦᑕᖅᓯᒪᔪᑦ 
ᐃᓅᓯᓕᒫᒥᓂ ᐃᓕᓐᓂᐊᖅᑐᓂ ᑎᑭᒐᓱᐊᕐᓂᖓᓄᑦ ᐊᕐᕌᒍᓄᑦ 1980 
ᑮᓇᐅᔭᖅᑑᑎᒃᓴᑭᑎᑕᐅᖏᓐᓇᓚᐅᖅᑐᖅ ᑲᓇᑕᐅᑉ ᒐᕙᒪᖏᓐᓄᑦ.  ᑕᒪᓐᓇ ᑲᔪᓯᓯᒪᐃᓐᓇᓚᐅᖅᑐᖅ, 
ᐅᖃᐅᓯᕆᔭᐅᖏᓐᓇᕋᓗᐊᕐᒪᑦ ᑕᒪᒃᑯᐊ ᐃᓕᓐᓂᐊᕐᕖᑦ ᐊᐅᓚᑦᓯᐊᖏᓐᓂᖏᓐᓂᒃ.  ᐱᒻᒪᕆᐅᒋᕗᖅ 
ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᓄᓇᕗᒥ ᐅᓪᓗᒥ ᑎᑭᒍᓐᓇᖅᓯᒪᓐᖏᑦᑐᑦ ᑐᕌᒐᕐᒥᓄᑦ 
ᐋᖅᑭᒃᓯᒪᔭᒥᓄᑦ.  ᑕᑯᔭᐅᔪᓐᓇᖅᑐᖅ ᑕᒪᓐᓇ ᐊᑕᐅᓯᕐᒧᑦ ᓄᑕᕋᒧᑦ ᐃᑲᔫᑕᐅᔪᑦ ᑕᑯᓗᒋᑦ 
ᒐᕙᒪᑐᖃᒃᑯᓐᓂᒃ ᐅᐃᕖᒃᑯᑦ ᓄᑕᕋᖏᓐᓄᑦ ᐃᓕᓐᓂᐊᖅᑎᓄᑦ ᓴᓂᖏᓐᓂᒃ ᐃᑲᔫᑕᐅᔪᑦ ᐃᓄᖕᓄᑦ 
ᐃᓕᓐᓂᐊᖅᑎᓄᑦ ᐊᒻᒪ ᑕᐃᒪᐃᒻᒪᑦ, (ᐱᑕᖃᓐᖏᓗᐊᖅᑐᖅ) ᐃᑲᔪᖅᑕᐅᔾᔪᑎᓂᒃ ᐃᓄᒃᑎᑐᑦ 
ᕿᑎᐊᓃᑦᑐᓄᑦ ᐃᓕᓴᐃᓂᕐᒧᑦ ᐃᓕᓐᓂᐊᕈᑎᒃᓴᓂᒃ.  ᑖᓐᓇ ᐃᖅᑲᖅᑐᐃᔨ ᑖᒪᔅ ᕘᔾᔪ ᐅᖃᓚᐅᖅᑐᖅ 
ᐱᔾᔪᑕᐅᓗᐊᓚᐅᖅᑐᖅ ᓄᓇᕗᑦ ᒐᕙᒪᖏᓐᓄᑦ ᓈᒻᒪᒃᑐᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᖃᓐᖏᓐᓂᕋᖅᑐᑎᒃ 
ᐱᓪᓗᒍ ᒐᕙᒪᒃᑯᑦ “ᑮᓇᐅᔭᑭᒃᓴᕐᓂᖏᓐᓄᑦ” (2006, viii). ᐊᔾᔨᒋᓐᖏᑕᖓᒍᑦ ᐱᓪᓗᒋᑦ ᐅᐃᕖᒃᑯᑦ, ‘… 

ᒐᕙᒪᑐᖃᒃᑯᑦ ᓇᓗᓇᐃᖅᓯᒪᔪᑦ ᑲᒪᒋᔭᖃᕐᓂᕐᒥᓂᒃ (ibid.) ᑕᐃᒫᑦᓴᐃᓐᓇᖅ ᐊᑐᖅᑎᑦᓯᒋᐊᓕᐅᒐᓗᐊᑦ 
ᐃᓄᒃᑐᑦ, ᐊᑐᓕᖁᓯᒪᓪᓗᓂᐅᒃ. 
 
3.3. ᐊᒃᑐᐃᓯᒪᓂᖓ ᐅᖃᐅᓯᐅᑉ ᐃᓕᓐᓂᐊᖅᑐᓕᕆᓂᒃᑯᑦ:  ᐃᓅᓯᕆᓯᒪᔭᖏᓐᓂᒃ ᓄᖑᑎᕆᓂᖅ 
ᓇᑭᓐᖔᕐᓂᖏᓐᓂᒃ ᓄᖑᑎᕆᓂᖅ ᑖᓐᓇ Maliseet scholar Andrea Bear Nicholas ᑎᑎᕋᓚᐅᕐᒪᑦ 
(2003, 2017) ᐊᑐᖅᑐᒥᒃ ᑕᐃᒍᓯᕐᒥᒃ ᐊᒡᒎᑕᐅᓪᓗᓂ ᑕᒪᒃᑯᐊ ᐊᒥᓱᑦ ᓄᓇᖃᖅᑳᖅᓯᒪᔪᑦ 
ᐊᑐᖅᓯᒪᔭᖏᓐᓂᒃ.  ᑕᒪᓐᓇ ᑲᒪᓇᕐᓂᖓ ᓇᖕᒥᓂᖅ ᖃᐅᔨᒪᔭᐅᑦᓯᐊᖅᑐᖅ ᑭᓯᐊᓂ 
ᐋᖅᑭᓯᒪᐃᓐᓇᕐᓂᐊᕐᓗᓂ ᐱᓪᓗᒋᑦ ᐊᓯᖏᑦ ᓄᖑᑎᕆᒍᑕᐅᒐᓱᐊᖅᑐᑦ ᐱᔭᕆᐊᑭᒍᑕᐅᔪᑦ ᐃᓕᑕᕆᓪᓗᒍ 
ᐊᒻᒪ ᓇᓗᓇᐃᔭᖅᑐᒍ ᐊᒻᒪ ᒪᑐᐃᓐᓇᕐᓇᒍ.27  

ᓇᑭᓐᖔᕐᓂᖏᓐᓂᒃ ᓄᖑᑎᕆᓂᖅ ᑲᑎᒪᔪᓂᒃ ᑕᑯᒃᓴᐅᑎᑦᓯᔪᑦ, ᐊᑐᓐᖏᑎᑕᐅᔪᑦ ᒪᓕᒐᑎᒍᑦ, 
ᐅᖃᐅᓯᖏᑎᑐᑦ ᓇᓗᓇᐃᒃᑯᓯᖅᑕᐅᓯᒪᖕᒪᑕ, ᐊᑑᑎᖃᓐᖏᑎᑕᐅᔪᑦ, ᐃᓂᖃᓐᖏᑦᑐᑦ ᐅᓪᓗᒥ ᓯᓚᕐᔪᐊᒥ, 
ᐅᑎᒧᖔᖅᑐᑦ, ᐃᓅᓯᕆᔭᐅᔪᓂᒃ ᒪᓕᑦᓯᐊᖏᑦᑐᑦ.28 ᑕᒪᓐᓇ ᒪᓕᒃᑐᖅ ᑕᒪᒃᑯᐊ ᖃᓪᓗᓈᕈᖅᑎᑦᓯᒐᓱᐊᖅᑐᑦ 
ᒪᓕᒐᑎᒎᕐᓂᖓᓂᒃ, ᑕᐃᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᖏᑦ ᑎᒍᓚᒐᒃᓴᑦ ᓄᓇᐃᑦ, ᑕᒪᒃᑯᐊ 
ᐃᓄᖃᓐᖏᑦᑐᑦ ᑎᒍᓚᒐᑐᐃᓐᓇᐅᓪᓗᑎᒃ.  ᑕᐃᒫᑦᓴᐃᓐᓇᐸᓗᒃ ᐊᑐᖅᑕᐅᓂᖅᐹᖅ ᐅᖃᐅᓯᖅ ᐊᒻᒪ 
ᐃᓕᖅᑯᓯᕆᔭᐅᔪᑦ ᐃᓇᖐᔪᓐᓇᖅᑐᑦ ᑕᑯᒃᓴᐅᑎᑕᐅᓐᖏᓐᓂᖓᓂᒃ ᐊᒻᒪ ᓄᖑᑎᕆᓂᖅ ᐅᖃᐅᓯᕐᓂᒃ ᐊᒻᒪ 
ᐃᓕᖅᑯᓯᕐᓂᒃ.  ᐅᒃᐱᖅᑐᓕᕆᔩᑦ ᐃᖕᒥᓂᒃ ᑕᐅᑐᓚᐅᖅᑐᑦ “ᑐᓂᓯᔨᐅᓂᕐᒥᓂᒃ” ᐊᖓᔪᖅᑳᖑᕕᒋᓪᓗᒋᑦ 
“ᐱᖃᓐᖏᑕᒥᓂᒃ” ᐅᖃᐅᓰᑦ, ᐃᓕᖅᑯᓰᓪᓗ ᐊᒻᒪ ᐃᓗᓪᓗᒥ ᐃᓕᓐᓂᐊᖅᑐᓕᕆᓂᐅᔪᖅ’.29 

ᐃᓚᒋᔭᐅᔪᖅ ᐊᓯᖏᓐᓄᑦ ᓴᖅᑭᒍᓐᓇᖅᓯᒪᔭᖏᓐᓄᑦ, ᓇᓂᓯᓚᐅᖅᑐᖅ ᑎᑎᕋᖅᓯᒪᔪᓂᒃ ᓄᖑᑎᕆᓂᕐᒧᑦ 
ᑲᑎᒪᓂᖅ  ᐊᒻᒪ  ᑎᑎᕋᖅᓯᒪᔪᖅ ᓄᖑᑎᕆᓂᕐᒧᑦ ᖃᐅᔨᓴᕈᑏᑦ, ᓇᓗᓇᐃᔭᐃᔪᖅ ᓇᑭᓐᖔᓂᖏᓐᓂᒃ 
ᓄᖑᑎᕆᓂᕐᒥᑦ (ᐊᑐᖅᑕᐅᖏᒃᑲᓗᐊᖅᐸᑦ ᑖᓐᓇ ᐅᖃᐅᓯᓪᓗᐊᑕᖅ) ᐃᓚᒋᓗᓂᐅᒃ ᐃᓅᖃᑎᒌᓂᒃ 
ᓄᖑᑎᕆᓂᖅ ᐃᒪᐃᓕᖓᔪᖅ  (2003, 15): 
 

ᐅᓄᖅᓯᕙᓪᓕᐊᑐᐃᓐᓇᖅᑐᑦ ᑕᒪᒃᑯᐊ ᐊᖏᖃᑎᒌᒃᑐᑦ ᐃᓱᒪᒋᔭᐅᔪᓂᒃ, ᐃᓗᓕᓪᓗᐊᑕᖏᓐᓂᒃ 
ᐃᓅᖃᑎᒌᓂᒃ ᓄᖑᑎᕆᓂᖅ ᐃᓱᒪᓂᖅ ᐊᒻᒪ ᐱᓕᕆᒍᑎᖃᕐᓂᖅ ᓄᖅᑲᖅᑎᑕᐅᓪᓗᑎᒃ, ᐲᔭᖅᑐᒋᑦ 
ᑭᓱᓕᒫᑦ ᐃᓚᒋᓚᐅᖅᑕᖏᑦ ᐃᓅᖃᑎᒌᑦ ᐅᓄᕐᓂᖏᑦᑕ – ᐊᔪᕐᓇᖏᓐᓂᓕᒫᖓᒍᑦ - ᓴᖅᑭᐅᒪᔪᑦ 
ᐃᓅᖃᑎᒌᑦ ᑐᕌᖅᑕᐅᔪᑦ.  ᑕᒪᓐᓇ ᐃᓚᖃᕈᓐᓇᖅᑐᖅ ᓱᕋᒃᑎᖅᑕᐅᒻᒪᕆᑐᑎᒃ ᐃᓚᒌᑦ - ᐃᓅᓯᖏᑦ 
ᑎᑭᑦᑐᒍ ᓱᕋᒃᑎᕆᑦᓯᐊᒻᒪᕆᖕᓂᖅ ᐃᖅᑲᐅᒪᔭᐅᔪᓂᒃ, ᓇᑭᓐᖔᖅᓯᒪᓂᖏᓐᓂᒃ 
[ᐅᖃᐅᓯᐅᒋᐊᒃᑲᓐᓂᖅᑐᖅ] ᐊᒻᒪ ᐃᓕᖅᑯᓯᖏᓐᓂᒃ.  ᑕᒪᓐᓇ ᐃᓅᖃᑎᒌᓂᒃ ᓄᖑᑎᕆᓂᖅ 
ᓱᕋᐃᑐᐃᓐᓇᖏᑦᑐᖅ ᒫᓐᓇᐅᔪᒥᒃ ᐊᒻᒪ ᓯᕗᓂᒃᓴᒥᒃ, ᑭᓯᐊᓂᑦᑕᐅᖅ ᓄᖑᑎᕆᔪᓐᓇᖅᑐᖅ 
ᑭᓱᓕᒫᖏᓐᓂᒃ ᓴᖅᑭᐅᒪᔾᔪᑎᒋᓚᐅᖅᑕᖏᓐᓂᒃ ᑭᖑᓂᑦᑎᓐᓂ.  ᑕᐃᒪᐃᒻᒪ ᑖᓐᓇ ᐅᖃᐅᓯᖅ 
ᓄᖅᑲᖅᑎᑦᓯᓂᖅ,  ᖃᓄᐃᓕᒍᑕᐅᒐᑎᒃ ᑕᒪᒃᑯᐊ ᐱᖓᓱᑦ ᑕᐅᑐᒃᑕᐅᔪᑦ . ᐅᑎᖅᑐᑦ 
ᐃᓱᒪᒋᔭᖃᕈᓐᓂᖅᑎᑦᓯᓂᕐᒥᑦ tabula rasa   

 
ᐃᓚᖓᖅ ᑐᕌᖅᑕᐅᔪᑦ ᓄᓇᒥ ᓇᑭᓐᖔᕐᓂᖏᓐᓂᒃ ᓄᖑᑎᕆᓂᖅ, ᐃᓚᓕᐅᑎᑐᐃᓐᓇᖅᑐᖅ ᐅᖃᐅᓯᕐᓂᒃ 
ᓄᖑᑎᕆᓂᕐᒧᑦ ᐋᖅᑭᒃᓯᖅᑕᐅᓯᒪᓪᓗᓂ ᐊᐃᕙᒍᑕᐅᔪᖅ ᐊᑭᕋᖅᑑᑕᐅᓪᓗᓂ ᐃᓅᖃᑎᒌᓂᒃ 
ᓄᖑᑎᕆᓂᕐᒧᑦ.  ᐊᒥᓱᑦ ᐃᓕᓯᒪᔪᑦ ᓯᕗᓪᓕᕆᓚᐅᖅᑕᖏᑦ ᐊᖏᕈᑎᖃᓚᐅᓐᖏᓐᓂᖏᓐᓂᒃ 
ᐱᑦᓯᐊᖅᑕᐅᖏᓐᓂᕐᒥᑦ.  ᐃᒪᐃᖔᓚᐅᖅᑐᑦ ᐊᒥᓱᑦ ᒪᓂᑐᐃᓐᓇᓚᐅᓐᖏᑦᑐᑦ, ᐃᓚᖏᑦ 
ᓯᕗᒻᒧᐊᑦᓯᐊᕈᑎᖃᖅᑐᑎᒃ ᐊᒻᒪ ᐊᒃᓱᕉᑎᖃᓚᐅᖅᑐᑦ ᐊᓯᐊᒎᕈᑕᐅᔪᓐᓇᖅᑐᓂᒃ ᓇᑭᓐᖔᕐᓂᖏᓐᓂᒃ 
ᓄᖑᑎᕆᓂᕐᒧᑦ ᐊᒻᒪ ᑎᒥᒃᑯᑦ, ᒪᓕᒐᑎᒍᑦ ᐊᒻᒪ ᐃᓱᒪᒃᑯᑦ ᖃᓄᐃᓕᒍᑕᐅᔪᓐᓇᖅᑐᓂᒃ. 

ᐊᒥᓱᓄᑦ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᓄᑦ, ᐱᒻᒪᕆᐅᔪᖅ ᐃᓚᖓᓂ 
ᐃᓅᓯᖓᑕ, ᐱᕈᖅᐸᓪᓕᐊᔾᔪᑎᒋᓪᓗᒍ ᐃᓅᓯᖏᓐᓂᒃ, ᐊᑐᖃᑦᑕᖅᑐᑦ ᖃᐅᔨᓂᕐᒥᑦ ᐊᒻᒪ 
ᑐᑭᓯᐅᒪᕙᓪᓕᐊᓂᕐᒥᑦ, ᐃᓗᒻᒥᐅᑎᒋᑐᐃᓐᓇᕐᓇᒍᑦ ᑭᓯᐊᓂᑦᑕᐅᖅ ᐃᓱᒪᒃᑯᑦ, ᖃᓄᐃᓕᓯᒪᓂᖏᑦ ᐊᒻᒪ 
ᐃᓄᖁᑎᖏᑦ (ᑕᑯᓂᐊᕈᒃ ᓲᕐᓗ. Fontaine, ᓴᖅᑭᓐᓂᐊᖅᑐᑦ).  
 
3.4. ᐊᒃᑐᐃᓯᒪᓂᖓ ᐅᖃᐅᓯᐅᑉ ᐃᓕᓐᓂᐊᖅᑐᓕᕆᓂᒃᑯᑦ:  ᐅᖃᐅᓯᕐᓂᑦ, ᐃᓕᖅᑯᓯᕐᒃᓂᓪᓗ 
ᓄᖑᑎᕆᓂᖅ 
Skutnabb-Kangas & Dunbar (2010) ᓇᓗᓇᐃᔭᐃᔪᖅ ᐅᓂᒃᑳᖅᑐᓂ ᐃᓕᓐᓂᐊᖅᑐᓕᕆᓂᒃᑯᑦ, 
ᐃᓱᒪᒃᑯᑦ, ᐅᖃᐅᓯᒃᑯᑦ ᐊᒻᒪ ᐃᓅᓯᒃᑯᑦ ᐃᓱᒪᒋᔭᐅᔪᑦ ᑕᑯᔭᐅᔪᓐᓇᖅᑐᑦ ᐅᖃᐅᓯᕐᓂᑦ ᐊᒻᒪ ᐃᓕᖅᑯᓯᕐᓂᒃ 
ᓄᖑᑎᕆᓂᖅ.  ᓴᖅᑭᖃᑦᑕᖅᓯᒪᔪᖅ ᐊᒻᒪ ᓱᓕ ᑲᔪᓯᓯᒪᔭᐅᔪᖅ ᓄᓇᖃᖅᑳᖅᓯᒪᔪᓄᑦ/ᐊᓚᐅᖃᑎᒌᑦ 
ᓄᑕᕋᖏᑦᑕ ᐃᓕᓐᓂᐊᖅᑎᑕᐅᓂᖏᑎᒍᑦ, ᖁᑦᓯᖕᓂᖅᐹᖑᑎᑕᐅᔪᖅ ᐅᖃᐅᓯᖅ ᐊᑐᖅᑕᐅᓪᓗᓂ 



22 
 

                                                                                                                                            
ᐅᖃᐅᓯᐅᓂᐊᕐᓗᓂ ᐃᓕᓴᐃᓂᒃᑯᑦ ᐊᒻᒪ ᐃᓕᑉᐸᓪᓕᐊᓂᒃᑯᑦ, ᐊᑐᖅᑎᑕᐅᖏᖔᕐᓗᑎᒃ ᓄᑕᖅᑲᑦ 
ᐅᖃᐅᓯᖓᐅᑎᖏᑎᒍᑦ (ᑭᓯᐊᓂ ᓇᓗᓇᐃᖅᑕᐅᓯᒪᔪᑦ).30 ᑖᒃᑯᐊ ᓴᖅᑭᑎᑕᐅᔪᑦ ᓱᕋᒃᑎᕆᓂᒻᒪᕆᐅᕙᒃᑐᑦ 
ᐃᓅᖃᑎᒌᑦ ᐅᓄᕐᓂᖏᓐᓂᒃ.  ᑕᒪᒃᑯᐊ ᓄᓇᖃᖅᑳᖅᓯᒪᔪᓄᑦ/ᐊᓚᐅᖃᑎᒌᑦ ᓄᑕᕋᖏᑦ 
‘ᓯᕗᒻᒧᐊᑦᓯᐊᖅᓯᒪᔪᑦ’ ᐃᓕᓐᓂᐊᓂᕐᒥ, ᑕᒪᕐᒥᑲᓴᒃ ᑕᐃᒪᐃᖃᑦᑕᖏᑦᑐᑦ ᐱᔾᔪᑎᒋᓪᓗᒍ ᖃᓄᖅ 
ᐋᖅᑭᒃᓯᒪᓂᖏᑦ ᐃᓕᓐᓂᐊᖅᑐᓕᕆᓂᐅᑉ, ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ.  ᑕᑯᒃᓴᐅᑎᑦᑎᔪᒍᑦ ᖃᓄᖅ 
ᐋᑎᑯ 2b ᐊᒻᒪ 2e ᒫᓐᓇᐅᔪᖅ ᐃᓅᑎᒌᓂᒃ ᐊᖏᕈᑏᑦ ᑐᑭᑖᖅᑎᑕᐅᔪᓐᓇᖅᑐᖅ ᑕᑯᒃᓴᐅᑎᑦᑎᓂᖏᓐᓂᒃ 
ᐃᖅᑲᖅᑐᐃᕕᒃᑯᑦ ᐱᕋᔭᐃᓯᒪᓂᖏᓐᓂᒃ ᐃᓅᖃᑎᒌᓂᒃ ᓴᖅᑭᓯᒪᔪᓂᒃ, ᑖᓐᓇᐅᒐᓗᐊᖅᑎᓪᓗᒍ 
ᑭᖑᓪᓕᖅᐹᒥ ᓯᐊᒻᒪᒃᑎᑕᐅᓚᐅᖅᑐᖅ ᐃᓅᖃᑎᒌᓂᒃ ᓄᖑᑎᕆᓂᕐᒧᑦ ᐊᖏᕈᑎ ᐲᖅᓯᔪᖅ 
ᐃᓱᒪᒋᔭᐅᓂᖓᓂᒃ ᐅᖃᐅᓯᕐᓂᑦ ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᓂᕐᒥᑦ.  ᑕᒪᒃᑯᐊ ᓱᓕᔪᑦ ᐃᓚᖃᖅᑐᑦ 
ᑭᖑᓪᓕᖅᐹᖑᓚᐅᖅᑐᖅ ᑎᑎᕋᖅᑕᐅᓂᖓ ᑕᕆᐅᑉ ᐊᑭᐊᓂ ᐃᓅᖃᑎᒌᓂᒃ ᑐᖁᕋᐃᓂᐃᒧᑦ ᐊᖏᕈᑎ, 
ᐋᑎᑯᖁᑎᒥᓂ III [‘ᐃᓕᖅᑯᓯᕐᓂᒃ ᓄᖑᑎᕆᓂᖅ]. ᐃᒪᐃᓕᖓᔪᖅ: 
 

ᑕᒡᕙᓂ ᐊᖏᕈᑎᒥ ᐃᓅᖃᑎᒌᓂᒃ ᓄᖑᑎᕆᓂᕐᒥᑦ ᑐᑭᖃᖅᑐᑦ ᓇᓪᓕᐊᑐᐃᓐᓇᖅ ᐱᔮᕆᒍᑕᐅᔪᖅ 
ᐱᓕᕆᐊᖑᓪᓗᑎᒃ ᓱᕋᒃᑎᕆᒍᑕᐅᒐᓱᐊᖅᑐᑦ ᐅᖃᐅᓯᕐᓂᒃ, ᐅᒃᐱᕐᓂᐅᔪᓂᒃ ᐅᕝᕙᓘᓐᓃᑦ 
ᐃᓕᖅᑯᓯᕆᔭᐅᔪᓂᒃ ᓄᓇᕐᔪᐊᖏᓐᓂᒃ, ᐃᓚᐅᓐᓈᕐᓂᖅ ᐅ-ᕙᓘᓐᓃᑦ ᐅᒃᐱᖅᑐᓕᕆᔨᓂᒃ 
ᐱᔾᔪᑎᖃᖅᑐᑎᒃ ᓄᓇᕐᔪᐊᓂ ᐅᕝᕙᓘᓐᓃᑦ ᐅᕕᓂᖃᑎᒌᓐᖏᑦᑐᓂᒃ ᐃᓚᐃᓐᓈᕈᑎᖃᕐᓂᖅ 
ᓇᑭᓐᖔᕐᓂᖏᓐᓂᒃ ᐅᕝᕙᓘᓐᓃᑦ ᐅᒃᐱᖅᑑᓕᕆᓂᕐᒧᑦ ᐅᒃᐱᕆᔭᖏᓐᓂᒃ ᐃᓄᖁᑎᖏᑦᑕ ᓲᕐᓗ: 
1. ᐊᑐᕆᐊᖃᓐᖏᑎᑦᑎᓪᓗᑎᒃ ᐅᖃᐅᓯᖏᓐᓂᒃ ᐃᓚᒌᑦ ᖃᐅᑕᒫᖅᓯᐅᑎᓂᒃ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖕᒥ ᐅᕝᕙᓘᓐᓃᑦ ᐊᒥᓱᕈᖅᑎᑕᐅᓂᖏᑦ ᐊᒻᒪ ᑐᓂᐅᖅᑲᐅᑕᐅᓂᖏᑦ ᑎᑎᕋᖅᓯᒪᔪᖅ 
ᐅᖃᐅᓯᖏᑎᒍᑦ ᐃᓚᒌᑦ ᐃᓅᑎᖃᑎᒌᑦ;  

2. ᓱᕋᒃᑎᕆᓂᖅ ᐅᕝᕙᓘᓐᓃᑦ ᐊᑐᖅᑕᐃᓕᑎᑦᓯᓂᖅ ᐅᖃᐅᓕᒫᒐᖃᕐᕕᖕᓂᑦ, ᑕᑯᔭᒐᖃᕐᕕᖕᓂᑦ, 
ᐃᓕᓐᓂᐊᕐᕕᖕᓂᑦ, ᓇᑭᓐᖔᕐᓂᖏᓐᓄᑦ ᐃᖅᑲᐅᒪᔾᔪᑎᓂᒃ, ᐅᒃᐱᕐᕕᒋᔭᖏᑦ ᐅᕝᕙᓘᓐᓃᑦ ᐊᓯᖏᑦ 
ᐃᓕᖅᑯᓯᓕᕆᓂᕐᒧᑦ ᑎᒥᐅᔪᑦ ᐊᒻᒪ ᐱᖁᑎᖏᑦ ᐃᓚᒌᑦ ᐃᓅᖃᑎᒌᑦ”. 
http://www.preventgenocide.org/law/convention/drafts/ 

 
ᑭᓯᐊᓂ ᓯᕗᓪᓕᖅᐹᖅᓯᐅᒻᒥ ᐋᑎᑯ III ᖁᓛᓃᑦᑐᖅ, ᑕᒪᒃᑮᑎᒍᑦ ᐅᖃᐅᓯᓂᒃ ᐊᒻᒪ ᐃᓕᖅᑯᓯᕐᓂᒃ 

ᓄᖑᑎᕆᓂᖅ ᓵᓚᐅᓚᐅᖅᑐᖅ ᑕᕆᐅᑉ ᐊᑭᐊᓂ ᑲᑎᒪᕕᒡᔪᐊᖅᑐᓄᑦ ᑭᖑᓪᓕᖅᐹᕆᔭᐅᓪᓗᓂ ᐊᖏᕈᑎᓂ 
ᐊᖏᑦᑕᐅᓚᐅᖅᑐᖅ ᑕᕆᐅᑉ ᐊᑭᐊᓂ ᑲᑎᒪᕕᒡᔪᐊᕐᓂᒃᑯᑦ.  ᐊᑕᐅᓯᖅ ᓇᓗᓇᓚᐅᓐᖏᑦᑐᖅ ᐱᔾᔪᑕᐅᔪᖅ 
ᐊᒥᓱᓄᑦ ᑕᕆᐅᑉ ᐊᑭᐊᓂᒥᐅᑦ ᒐᕙᒪᖏᑦᑕ (ᐅᖃᖅᓯᒪᔪᖅ ᓄᓇᖃᓕᖅᓯᒪᔪᖅ ᑕᐅᕙᓐᖓᑦ ᑕᕆᐅᑉ 
ᐊᑭᐊᓄᑦ, ᐊᑭᐊᓂᒥᐅᓄᑦ) ᐃᓱᒫᓘᑎᖃᓚᐅᕐᒪᑕ ᕿᒫᒐᔭᕐᓂᖏᓐᓂᒃ ᐱᕋᔭᐅᑎᖃᖅᓯᒪᔪᑦ ᑕᐃᒪᓐᓇ (ᐊᒻᒪ 
ᓴᖅᑭᑎᑦᓯᒐᔭᕐᓂᖏᓐᓂᒃ ᐊᑭᓖᒋᐊᖃᕐᓂᒥᑦ).  ᑕᒪᒃᑯᐊ ᒪᕐᕈᐃᓕᖓᔪᑦ ᐃᓅᖃᑎᒌᓂᒃ ᓄᖑᑎᕆᓃᑦ 
ᐅᖃᐅᓯᐅᒻᒪᕆᓐᖏᑦᑐᑦ  ᒫᓐᓇᐅᔪᖅ ᐊᖏᕈᑎᓂ.  ᓵᑕ 4 ᑕᒡᕙᓂ ᐅᓂᒃᑳᓂ ᕿᒥᕐᕈᔪᖅ ᐅᖃᐅᓯᕐᓂᒃ 
ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᓂᕐᒥᑦ ᐊᒻᒪ ᐱᕋᔭᐃᓂᖅ ᐃᓅᖃᑎᒌᓂᒃ ᐃᓄᐃᑦ 
ᐃᓕᓐᓂᐊᖅᑐᓕᕆᔭᐅᓂᖏᑎᒍᑦ ᒪᓕᒐᑎᒍᑦ ᐃᓱᒪᓕᐅᕈᑕᐅᔪᓐᓇᖅᑐᖅ. 

ᐊᓪᓚᐃᑦ, ᐊᓪᓚᖓᔪᑦ ᐊᒻᒪ ᐃᓄᐃᑦ ᓄᑕᕋᖏᑦ ᑲᓇᑕᒥ ᐊᑐᖅᓯᒪᔪᖅ ᐊᓯᖏᑦᑕ 
ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᑦ ᓄᓇᕐᔪᐊᓂ.  
ᐃᒪᑐᖄᓗᓂᒃ, ᓇᓗᓇᓐᖏᑦᑐᖅ ᐃᓕᓐᓂᐊᖅᑐᓕᕆᓂᒃᑯᑦ ‘ᐱᓂᐊᕐᕕᐅᓂᖏᑦ’ ᓄᓇᖃᖅᑳᖅᓯᒪᔪᑦ, 
ᐊᓪᓚᖓᔪᐃᑦ ᐊᒻᒪ ᐃᓄᐃᑦ ᓄᑕᕋᖏᑦ, ᐱᓗᐊᖅᑐᒥᒃ ᐃᓕᓐᓂᐊᕆᖅᑎᑦᓯᕕᐅᕙᓚᐅᖅᑐᓂ ᑭᓯᐊᓂ 
ᐃᓕᓐᓂᐊᕐᕕᑐᐃᓐᓇᕐᓂᓗ ᑲᓇᑕᒥ, ᐆᒃᑐᓚᐅᐅᖅᑐᑦ ᐊᒻᒪ ᐊᒥᓱᓂ ᓯᕗᒻᒧᐊᒍᑎᖃᑦᓯᐊᖅᑐᑎᒃ 
“ᐊᔭᐅᖅᓯᓪᓗᑎᒃ ᓄᒃᑎᕆᔪᑦ ᓄᑕᖅᑲᓂᒃ ᓄᒃᑎᕆᔪᑦ ᐃᓅᖃᑎᒌᓂᒃ ᐊᓯᐊᓄᑦ ᐃᓅᖃᑎᒌᓄᑦ’ ᐃᒪᓐᓇ 
ᑐᑭᖃᖅᑐᖅ ᑕᒪᒃᑯᐊ ᐃᓕᓐᓂᐊᕐᕖᑦ ᐃᓚᐅᓕᖅᑎᑦᓯᒐᓱᐊᖅᑐᑎᒃ ᐅᖃᐅᓯᒃᑯᑦ ᐃᓕᖅᑯᓯᒃᑯᓪᓗ 
ᖁᑦᓯᖕᓂᖅᐹᖑᔪᓄᑦ ᑎᑭᕌᕕᓂᐅᓪᓗᑎᒃ).  ᑕᒪᒃᑯᐊᓕᒫᑦ ᑎᑎᕋᖅᑕᐅᓯᒪᑦᓯᐊᖅᑐᑦ ᐊᒻᒪ ᐃᓚᐅᓪᓗᑎᒃ 
ᐃᓄᐃᑦ. ‘ᒐᕙᒪᑐᖃᒃᑯᑦ ᓄᖑᑎᕆᒐᓱᐊᓚᐅᖅᑐᑦ ᐃᓄᒃᑐᑦ ᐊᒻᒪ ᐃᓕᖅᓯᖏᓐᓂᒃ ᐃᓚᓕᐅᔾᔨᒐᓱᐊᖅᑐᑎᒃ 
ᐃᓕᖅᑯᓯᕐᒥᓄᑦ ᐃᓄᖕᓂᑦ ᐊᑐᖅᑎᑦᓯᓪᓗᑎᒃ ᒐᕙᒪᑐᖃᒃᑯᑦ ᐃᓕᓐᓂᐊᕆᐊᖅᑎᑦᓯᕕᖏᓐᓂᒃ ᐊᒻᒪ 
ᐃᓕᓐᓂᐊᕆᐊᖅᑎᑦᓯᕕᐅᕙᓚᐅᖅᑐᑦ ᐃᓄᖁᑎᑦᑎᓐᓄᑦ .’31 

‘ᐊᔭᐅᖅᓯᓂᖅ ᖁᓛᓃᑦᑐᖅ ᑐᑭᖃᖅᑐᖅ ᐱᒋᐊᕐᓂᖓᓂ ᑎᒥᒃᑯᑦ ᑎᒍᓯᖃᑦᑕᓚᐅᖅᑐᑦ ᓄᑕᖅᑲᓂᒃ 
ᐊᖅᓵᖅᓯᓪᓗᑎᒃ ᐊᖓᔪᖅᑳᕆᔭᐅᔪᓂᒃ, ᖁᓄᑎᓪᓗᒋᑦ ᑎᒍᔭᐅᔪᑦ.  ᑭᓯᐊᓂ ᑐᑭᖃᕐᒥᔪᖅ 
ᐃᓕᓐᓂᐊᕆᐊᕐᕕᐅᔪᑦ ᑕᒪᒃᑯᐊ ᐃᓕᓴᐃᔾᔪᑕᐅᔪᖅ ᐅᖃᐅᓰᑦ ᐊᒻᒪ ᓄᑕᖅᑲᑦ ᐅᖃᐅᓯᖅᑳᕆᓐᖏᑕᖏᓐᓂᒃ, 
ᓂᕈᐊᖅᑕᐅᓚᐅᓐᖏᑦᑐᑦ ᐊᖓᔪᖅᑳᕆᔭᐅᔪᓄᑦ ᐱᖓᓱᓗᐊᓂᒃ ᐱᔾᔪᑎᖃᖅᑐᑎᒃ. ᓯᕗᓪᓕᖅᐹᒥ 
ᐃᓕᓐᓂᐊᕆᐊᕐᓂᖅ ᑕᐃᑦᓱᒪᓂ (ᐊᒻᒪ ᓱᓕ) ᐊᑐᕆᐊᓕᒃ ᒪᓕᒐᑎᒍᑦ. ᐊᖓᔪᖅᑳᕆᔭᐅᔪᑦ (ᐊᒻᒪ 

http://www.preventgenocide.org/law/convention/drafts/

ᕿᑐᓐᖓᖏᑦ) ᐃᒪᐃᓚᐅᖅᑐᑦ (ᐊᒻᒪ ᑕᑲᐃᒪᐃᑦᑐ ᓱᓕ) ᐊᑭᓖᑎᑕᐅᖃᑦᑕᓚᐅᖅᑐᑦ ᓄᑕᕋᖅ 
ᐃᓕᓐᓂᐊᖏᑉᐸ/ᐃᓕᓐᓂᐊᕆᖃᑦᑕᖏᑉᐸ (ᐃᓚᐅᓪᓗᑎᒃ ᑐᓂᓯᑦᑕᐃᓕᒪᓂᖅ ᐃᑲᔫᓯᐊᒃᓴᖏᓐᓂᒃ).  
ᑐᒡᓕᐊᓂ, ᐊᖓᔪᖅᑳᕆᔭᐅᔪᑦ ᐃᒪᐃᖃᑦᑕᓚᐅᓐᖏᑦᑐᑦ (ᐊᒻᒪ ᑕᐃᒪᐃᒐᔭᖅᑰᖏᑦᑐᑦ) ᐱᑕᖃᓐᖏᓗᐊᕐᒪᑦ 
ᖃᐅᔨᓴᕈᑎᓂ ᐊᒻᒪ ᖃᐅᔨᔾᔪᑎᒋᕙᐅᓯᒪᔪᓂᒃ ᐱᓪᓗᒋᑦ ᐱᐅᓐᖏᑦᑐᓂᒃ ᐊᒃᑐᐃᓚᐅᕐᓂᖏᑦ ᓯᕕᑐᔪᒧᑦ 
ᖃᓄᐃᓕᒍᑕᐅᓗᑎᒃ ‘ᓂᕈᐊᕐᓂᖏᓐᓄᑦ’ ᐊᑐᖅᑕᐅᓂᖅᐹᒥᒃ ᐅᖃᐅᓯᐅᔪᒥᒃ ᐃᓕᓐᓂᐊᕐᓂᒃᑯᑦ 
ᐃᓚᐅᑎᑦᓯᑦᑕᐃᓕᓪᓗᑎᒃ ᓄᑕᖅᑲᑦ ᐃᓕᓐᓂᐊᑦᓯᐊᕈᓐᓇᕐᓂᖏᓐᓂᒃ ᐊᒻᒪ ᖃᐅᔨᒪᓕᑦᓯᐊᕈᓐᓇᕐᓂᖏᓐᓂᒃ 
ᑕᒪᒃᑮᖕᓂᑦ ᐅᖃᐅᓰᖕᓂᑦ.  ᐊᒻᒪ ᐱᖓᔪᐊᑦ, ᐃᒪᐃᓚᐅᖅᑐᑦ ᐊᒻᒪ ᐊᓯᐊᒎᕐᕕᒃᓴᖃᕋᑎᒃ , ᑐᑭᖃᖅᑐᖅ 
ᑕᒪᒃᑯᐊ ᐃᓕᓐᓂᐊᕐᕖᑦ ᐅᖃᐅᓯᓐᖓᐅᑎᖃᖅᑐᑦ ᐃᓕᓐᓂᐊᖅᑎᑦᓯᒍᑕᐅᓗᑎᒃ ᐅᖃᐅᓯᕐᓄᑦ 
ᐃᓕᓐᓂᐊᓕᓵᖅᑐᓂᒃ ᖁᑦᓯᖕᓂᓕᖕᓄᑦ 12 ᐊᒻᒪ ᓲᖃᐃᒻᒪ, ᑕᐃᒪᓐᓇ ᐅᖃᐅᓯᓐᖓᐅᑎᖃᕐᓂᖅ 
ᒪᓕᒃᓯᒪᔪᖅ ᐊᑕᐅᓯᖏᑦᑐᓂᒃ ᐅᖃᐅᓯᖃᖅᑐᓄᑦ ᐃᓕᓐᓂᐊᕐᕕᖕᓂᑦ, ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓴᐃᔨᖃᖅᑐᑎᒃ ᐱᓕᕆᐊᖃᖅᑐᑦ ᐃᓕᓐᓂᐊᖅᑎᑦᓯᓂᕐᒥᑦ. 

ᐃᒪᐃᑦᑐᑦ ‘ᐃᓕᓐᓂᐊᖅᑐᓕᕆᒍᑕᐅᔪᑦ’ ᐊᑐᖅᑐᒍ ᐊᑐᖅᑕᐅᓂᖅᐹᖅ ᐅᖃᐅᓯᖅ ᐃᓕᓐᓂᐊᕈᑎᒋᓪᓗᒍ, 
ᐱᓗᐊᖅᑐᒥ ᐃᓕᓐᓂᐊᕆᐊᖅᑎᑦᓯᕕᐅᕙᓚᐅᖅᑐᓄᑦ, ᓴᖅᑭᑎᑦᓯᓯᒪᔪᑦ ᑎᒥᒃᑯᑦ ᐋᓐᓂᖅᓯᓂᕐᒥᑦ 
(ᐳᕙᒡᓗᖕᓂᑦ, ᐃᖕᒥᓃᓂᖅ, ᑐᖁᓂᖅ ᕿᒫᒐᓱᐊᖅᑐᓂ, ᖁᐊᖅᓵᖅᓯᒪᓂᖏᑦ ᑎᒥᖏᑦ 
ᐱᕈᖅᐸᓪᓕᐊᑦᓯᐊᕈᓐᓃᖅᑐᑎᒃ ᐱᔾᔪᑎᒋᓪᓗᒍ ᑳᖃᑦᑕᕐᓂᖅ, ᖁᓄᔪᕐᓂᐊᖅᑕᓂ, ᑎᒥᒃᑯᑦ 
ᐋᓐᓂᖅᑎᑕᐅᒻᒪᕆᖕᓂᖅ, ᐊᒃᓱᕈᖅᑎᑕᐅᓪᓗᓕᑎᒃ ᐱᓕᕆᑎᑕᐅᓂᒃᑯᑦ, ᐊᓯᖏᓪᓗ). ᑕᒪᓐᓇᑦᑕᐅᖅ 
ᓴᖅᑭᒍᑕᐅᕙᒃᑐᑦ ᐃᓱᒪᒃᑯᑦ ᐋᓐᓂᐊᕇᓇᕐᓂᐊᓕᖅᑕᒥᓄᑦ, ᐃᓚᐅᓪᓗᑎᒃ ᐊᑐᖅᑎᑦᑕᐃᓕᓪᓗᒋᑦ 
ᐱᕙᓪᓕᐊᔪᓐᓇᑦᓯᐊᕐᓂᖏᑦ ᐃᓱᒪᒃᑯᑦ ᐊᒻᒪ ᐅᖃᐅᓯᒃᑯᑦ ᐊᔪᓐᖏᓐᓂᖏᑦ ᐊᒻᒪ ᐊᔪᓕᖅᑎᑕᐅᓪᓗᑎᒃ 
ᑭᖑᕚᕇᓄᑦ ᖃᐅᔨᒪᔭᐅᔾᔪᑏᑦ ᐃᓕᖅᑯᓯᖏᓐᓄᑦ ᐊᒻᒪ ᐅᖃᓯᕐᒧᑦ ᑐᓂᔭᐅᓯᒪᔪᑦ ᖃᐅᔨᒪᓂᐅᔪᑦ.32 ᑕᒪᓐᓇ 
ᓴᖅᑭᑎᑦᓯᒍᑕᐅᓯᒪᔪᖅ ᐊᒻᒪ ᓴᖅᑭᑎᑦᓯᔾᔪᑕᐅᑐᐃᓐᓇᕆᐊᓕᒃ ᐃᓕᒍᓐᓇᑦᓯᐊᖏᓐᓂᕐᒥᑦ, ᓇᓗᖅᑯᑎᓂᕐᒥᑦ, 
ᑭᓇᐅᓂᕐᒥᓂᒃ ᓇᓗᓂᒃ ᐊᒻᒪ ᐊᖏᑦ ᐱᐅᖏᑦᑐᑦ ᑎᒥᒃᑯᑦ ᖃᓄᐃᓕᒍᑎᒋᔪᓐᓇᖅᑕᖏᑦ ᐃᓚᐃᓐᓈᖅᑐᓂ 
ᐃᓅᖃᑎᒌᓂ ᐊᒻᒪ ᐊᑕᐅᑦᑎᒃᑯᑦ ᐃᓕᓐᓂᐊᖅᑐᓕᕆᔭᐅᓂᒃᑯᑦ ᐃᓚᐅᓪᓗᑎᒃ ᔭᒐᐃᓂᖅ 
ᖃᐅᔨᒪᒐᔭᓚᐅᖅᑕᒥᓂᒃ ᐅᖃᐅᓯᕐᓂᒃ ᐊᒻᒪ ᐃᓕᖅᑯᓯᒥᓂᒃ.  ᑕᒪᒃᑯᐊ ᐃᓘᓐᓇᑎᒃ, ᐃᓚᖃᖅᑐᑎᒃ 
ᓄᓇᓕᖕᒨᖅᑕᐅᓚᐅᕐᓂᖏᑦ ᐊᒻᒪ ᐊᓯᖏᑦ ᒪᑭᒪᔪᑦ ᐊᓯᔾᔨᐅᑕᐅᓯᒪᔪᑦ ᑎᑭᒍᑕᐅᓪᓗᑎᒃ (ᐊᒻᒪ ᐅᓪᓗᒥ 
ᐊᑐᖅᑕᐅᔪᓐᓇᖅᑐᑦ) ᑭᖑᓂᐊᒍᑦ ᐱᐅᓐᖏᑦᑐᒥᒃ ᐃᓅᓯᖃᕈᑕᐅᓗᓂ-ᑮᓇᐅᔭᓕᐅᕈᓐᓇᖏᔾᔪᑕᐅᓗᓂ ᐊᒻᒪ 
ᐊᓯᖏᑦ ᓴᖅᑭᒍᓐᓇᖅᑐᑦ, ᓲᕐᓗ ᐃᖅᑲᓇᐃᔭᕈᓐᓇᖏᓐᓂᖅ, ᐃᒡᓗᖃᑦᓯᐊᖏᓐᓂᖅ, ᐃᖕᒥᓃᖃᑦᑕᕐᓂᖅ, 
ᐃᒥᐊᓗᖕᒥᑦ ᓄᖅᑲᐅᔾᔨᒍᓐᓇᐃᓪᓕᓂᖅ, ᐃᓚᒥᓂᒃ ᓄᓕᐊᖃᑦᑕᕐᓂᖅ, ᐃᓚᒥᓂᒃ ᐋᓐᓂᖅᑎᕆᖃᑦᑕᕐᓂᖅ;  
ᑕᑯᓂᐊᕈᒃ ᓵᑉᑕ 2). ᑕᒪᒃᑯᐊ ᖃᓄᐃᓕᒍᑕᐅᔪᓐᓇᖅᑐᑦ ᓄᓇᖃᖅᑳᖅᓯᒪᔪᓄᑦ/ᐊᓚᐅᖃᑎᒌᑦ ᓄᑕᕋᖏᓐᓄᑦ 
ᐅᓅᓯᓕᒫᒧᑦ-ᓴᖅᑭᑐᐃᓐᓇᕆᐊᓖᑦ ᐊᒻᒪ ᓂᓐᖓᐅᒪᔾᔪᑎᒋᓕᖅᑐᒋᑦ ᖃᑦᓯᑲᓪᓚᖕᓄᑦ ᑭᖑᕚᕇᓄᑦ (see 
Skutnabb-Kangas & Dunbar 2010 ᐆᒃᑑᑎᒋᓗᒍ ᓯᓚᕐᔪᐊᓕᒫᓂᒃ).  

ᑕᒪᒃᑯᐊ ᐃᓚᐅᓕᖅᑎᑦᓯᓂᐅᒐᓱᐊᖅᑐᑦ33 ᐱᔾᔪᑎᖏᑦ ᑕᐃᒪᓐᓇ ᐃᓕᓐᓂᐊᖅᑐᓕᕆᓂᒃᑯᑦ 
ᓇᓗᓇᓚᐅᓐᖏᑦᑐᑦ ᐅᖃᐅᓯᐅᓂᖏᑦ. ᐱᐅᓐᖏᑦᑐᒥᒃ ᐊᒃᑐᐃᓂᖏᑦ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᑦᑕ 
ᐃᓕᓐᓂᐊᖅᑐᓕᕆᔭᐅᓂᖏᑎᒍᑦ ᑕᐃᒪᓐᓇ ᓇᓗᓇᐃᖅᑕᐅᓯᒪᓚᐅᖅᑐᑦ ᐊᒥᓱᓄᑦ ᒥᐊᓕᒐᐃᑦ, ᑲᓇᑕᐅᓪᓗ 
ᓄᓇᕐᔪᐊᖓᓂ ᐃᓗᓕᕆᑎᑕᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑲᐅᑎᓄᑦ, ᐃᓚᐅᓪᓗᑎᒃ ᑐᒃᓯᐊᕐᕖᑦ 
ᑲᒪᒋᔭᖃᓚᐅᑦᑐᑯᑦ ᑕᒪᑐᒥᖓ ᐃᓕᓐᓂᐊᖅᑎᑦᓯᒍᑕᐅᔪᓂᒃ ᑭᖑᒨᕈᓐᓇᖅᑐᑦ 150 ᐊᕐᕌᒍᓄᑦ. 
ᖀᓇᐅᔭᓕᐅᕈᑎᒃᓴᓂᒃ ᓄᖑᑎᕆᓂᖅ ᓂᓐᖓᒍᑎᒋᓯᒪᔭᖓᑦ. ᐸᕐᓇᐅᑎᖄᕐᔪᒃᓯᒪᓚᐅᕋᓗᐊᖅᐸᑕ 
ᐅᕝᕙᓘᓐᓃᑦ ᐃᓚᖓᒍᑦ ᓴᖅᑭᑦᑐᑦ ᒪᓕᒋᐊᓕᒃᑎᒍᑦ ᓄᖑᑎᖅᑕᖁᓪᓗᒋᑦ ᐃᓗᐊᕐᓂᐅᔪᑦ ᐱᓂᐊᕐᓂᐅᔪᑦ 
ᐊᒻᒪ/ᐅᕝᕙᓘᓐᓃᑦ ᖃᓄᐃᓕᒍᑕᐅᔪᑦ, ᖃᓄᐃᓕᐅᕈᑕᐅᓐᖏᑦᓯᐊᑲᓴᓚᐅᖅᑐᑦ.  ᐸᕐᓇᐅᑏᑦ 
ᐊᑐᓕᖅᑎᑕᐅᓐᖏᑎᓪᓗᒋᑦ ᐅᕝᕙᓘᓐᓃᑦ ᓴᖅᑭᑎᑦᓯᒐᓱᓚᐅᕋᓗᐊᖅᑎᓪᓗᒋᑦ ᐊᑐᖅᑕᐅᔪᒃᓴᓂᒃ 
ᐊᑐᓕᖅᑎᓯᓂᕐᒧᑦ, ᑮᓇᐅᔭᑭᒃᓴᕐᓂᕐᒧᑦ ᑭᖑᕙᕆᐊᖅᑕᐅᔪᐃᓐᓇᑲᓴᐅᓪᓗᑎᒃ ᓲᕐᓗ ᓄᖑᑎᕆᔪᑦ 
ᑮᓇᐅᔭᓕᐅᕈᑎᒃᓴᓂᒃ.34 
 
 
3.5. ᐅᖃᐅᓯᕐᓄ-ᑐᕌᖓᔪᑦ ᐃᓱᒪᒋᔭᐅᔪᑦ ᐊᒻᒪ ᓱᓕᓂᕋᐃᓂᖅ/ᐃᓱᒪᒋᔭᐅᔪᓂᑦ ᐃᓕᓐᓂᐊᖅᑐᓕᕆᓂᒃᑯᑦ:  
ᐊᖏᓂᖅᐹᒥᒃ ᓴᖅᑭᐅᒪᑎᑕᐅᔪᑦ ᓱᓕᓂᕋᐃᓯᒪᔪᑦ  ᐊᒻᒪ ᓂᕈᐊᖅᑕᐅᓯᒪᔪᑦ ᓱᓕᕋᕐᕕᐅᓪᓗᑎᒃ 
ᓵᓐᑐᕋ ᐃᓅᑎᖅ, ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᓚᐅᖅᑐᖅ ᑎᑎᕋᖅᓯᒪᔪᖅ (2016, 3) 
ᓯᕗᓪᓕᖅᐹᖅ ᐊᒃᓱᕈᕐᓇᓗᐊᖅᑑᔮᖅᑐᑦ ᐅᖃᐅᓯᓕᕆᓂᕐᒧᑦ ᖃᓄᐃᓕᖓᓂᐅᔪᓄᑦ ᓄᓇᕗᒥ ᐅᓇᐅᔮᖅᑐᖅ:  
 

ᐃᓗᑦᑎᓐᓂ ᐊᓯᐊᓂᒃ ᐃᓅᓯᖅᑖᖅᓯᒪᓂᖅ ᐊᒻᒪ ᐅᒃᐱᕆᔭᕗᑦ ᐅᖃᐅᓯᕗᑦ ᐊᒃᐸᓯᖕᓂᖅᓴᐅᓂᖓᓂᒃ 
ᐊᒻᒪ ᐱᐅᖅᓱᐊᕆᐊᖃᕈᓐᓃᕐᓂᖓᓂ. ᑕᒪᓐᓇ ᑕᑯᒃᓴᐅᔪᖅ ᐊᑐᐊᒐᐃᑦ ᖃᓄᐃᓕᐅᕋᓱᐊᕐᓂᖏᓐᓂᒃ 
ᓄᓇᕗᒥ ᐊᑐᖅᑕᐅᔪᑦ ᑕᒪᑐᒧᖓ ᐅᖃᐅᓯᒃᓴᒧᑦ ᐱᔾᔪᑎᖃᖅᑐᖅ ᐅᖃᐅᓯᕐᓂ, ᑕᐃᒪᓐᓇ 

ᐃᓕᓐᓂᐊᖅᑎᑦᓯᓂᖅ.  ᑐᐊᕕᕐᓇᖅᑑᔮᕐᓂᖓ ᖃᓄᐃᓕᐅᕆᐊᖃᕐᓂᐅᑉ ᓄᓇᕗᒥ 
ᐊᖏᓗᐊᖅᑑᔮᖏᑦᑐᖅ.  

 
ᐅᖃᐅᓯᓕᕆᓂᕐᒧᑦ -ᑐᕌᖓᔪᑦ ᐃᓱᒪᒋᔭᐅᔪ ᑕᑯᒃᓴᐅᓂᖏᑦ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, 
ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ 
ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᓄᑦ, ᑐᑭᒧᐊᒃᑎᑕᐅᒐᔪᖕᒪᑕ ᐅᒃᐱᕆᔭᐅᔪᑎᒍᑦ ᓇᓗᓇᐃᖅᑕᖓᑎᑐᑦ 
ᐃᓅᑎᐅᑉ ᐱᔾᔪᑎᒋᓪᓗᒍ ᐃᓄᐃᑦ ᐅᖃᐅᓯᖏᑦ ᐊᒻᒪ ᐅᓗᕆᐊᓇᖅᑐᑦ ᐅᒃᐱᕆᔭᐅᔪᑦ ᐱᓪᓗᒍ 
ᐊᑐᖅᑕᐅᓂᖅᐹᖅ ᐅᖃᐅᓯᖅ, ᓲᕐᓗ ᖃᓪᓗᓈᑐᑦ.  ᖃᓪᓗᓈᑐᑦ ᐃᓕᓐᓂᐊᖅᑎᑦᓯᓂᖅ 
ᐅᖃᐅᓯᓐᖓᐅᑎᒋᓐᖏᓪᓗᒍ ᓄᓇᕐᔪᐊᓂ ᐊᑐᖅᑕᐅᓗᐊᖅᑐᖅ ᑕᓪᓕᒪᓂᒃ ᐱᔾᔪᑎᖃᓗᐊᖅᑐᑎᒃ 
ᐅᒃᐱᕈᓲᑕᐅᔪᑦ.  ᐅᑯᐊᖑᔪᑦ 

- ᖃᓪᓗᓈᑐᑦ ᐱᐅᓂᖅᐹᖑᓂᖓ ᐃᓕᓐᓂᐊᖅᑎᑦᓯᔾᔪᑎᑐᐊᕆᓪᓗᒍ; 
- ᐃᓕᓴᐃᔨᑦᓯᐊᖑᓂᖅᐹᖑᒐᔭᖅᑐᖅ ᐃᓕᓴᐃᔪᖅ ᖃᓪᓗᓈᑐᑦ ᓄᓇᖃᖅᑳᖅᓯᒪᔪᑐᑦ ᐅᖃᕈᓐᓇᖅᑐᖅ; 
- ᐃᓕᓐᓂᐊᖅᑎᑦᓯᓂᖅᓴᐅᒃᐸᑕ, ᐱᐅᓂᖅᓴᐅᓂᐊᖅᑐᑦ ᓴᖅᑭᑦᑐᑦ; 
- ᐊᓯᖏᑦ ᐅᖃᐅᓰᑦ ᐊᑐᖅᑕᐅᒃᐸᑕ, ᖃᓄᐃᓐᓂᖓ ᖃᓪᓗᓈᑎᑑᕐᓂᐅᑉ ᑲᑕᒐᔭᕐᒪᑦ; 
- ᐱᒋᐊᓕᕋᑖᖅᑎᓪᓗᒋᑦ ᖃᓪᓗᓈᑎᑐᑦ ᓴᖅᑭᑎᑦᓯᓂᖅ, ᐱᐅᔪᓂᒃ ᓴᖅᑭᑎᑦᓯᓂᐊᖅᑐᖅ; 

 
ᖃᐅᔨᓴᕈᑏᑦ ᑕᑯᒃᓴᐅᑎᑦᑎᔪᑦ ᑕᒪᒃᑯᐊ ᐃᓱᒪᓕᐊᖑᓯᒪᔪᑦ ᐃᓱᒪᒋᔭᐅᔪᑦ ᓱᓕᓐᖏᑦᑎᐊᖅᑐᑦ ᐊᒻᒪ 
ᐃᓱᒪᒋᔭᐅᒋᐊᓖᑦ ᐱᔾᔪᑎᖃᑦᓯᐊᖏᑦᑐᒥᒃ ᓱᓕᓂᕋᐃᓂᖏᓐᓂᒃ:35 

- ᑖᒃᑯᐊ ᐃᓱᒪᒋᔭᐅᔪᑦ ᐊᑕᐅᓯᕐᒧᑦ ᐅᖃᐅᓯᖃᕐᓂᕐᑦ ᐱᔾᔪᑎᖃᑦᓯᐊᕋᑎᒃ ᓱᓕᓂᕋᐃᓂᖅ; 
- ᓄᓇᖃᖅᑳᑦᓯᒪᔪᑐᑦ ᐅᖃᕈᓐᓇᕐᓂᖅ ᐱᔾᔪᑎᖃᑦᓯᐊᕋᓂ ᓱᓕᓂᕋᖅᑕᐅᓂᖓ; 
- ᐊᖏᓂᖅᐹᒥᒃ ᓴᖅᑭᕝᕕᐅᓯᒪᓂᖅ ᓱᓕᒐᑎᒃ ᓱᓕᓂᕋᐃᔪᑦ; 
- ᑕᒪᒃᑯᐊ ᐊᑕᐅᓯᕐᒧᑦ ᐃᓄᖕᒧᑦ ᓱᓕᓂᕋᐃᔪᑦ. 
- ᐱᒋᐊᓕᕐᓂᖏᑦ ᓱᓕᓐᖏᑦᑐᓂᒃ ᓱᓕᓂᖃᐃᒍᑏᑦ; 

 
ᐃᒪᐃᑦᑑᔮᖅᑐᖅ ᑕᒪᒃᑯᐊ ᐱᔾᔪᑎᖃᑦᓯᐊᕋᑎᒃ ᓱᓕᓂᕋᐃᓃᑦ ᐊᖏᔪᒥᒃ ᑐᑭᒧᐊᒍᑕᐅᓚᐅᖅᑐᑦ 
ᐊᑐᖅᑕᐅᓪᓗᑎᒃ ᐃᓕᓐᓂᐊᖅᑐᕆᔭᐅᓂᖏᑦᑕᐅᖅ ᓄᓇᕗᒥ. ᑕᒪᒃᑯᐊ ᐊᑕᐅᓯᕐᒧᑦ ᓱᓕᓂᕋᐃᓂᐅᔪᑦ ᐊᒻᒪ 
ᑕᒪᒃᑯᐊ ᓄᓇᖃᖅᑳᖅᓯᒪᔪᑎᑐᑦ ᐅᖃᕈᓐᓇᕐᓂᕐᒧᑦ ᓱᓕᕆᓂᖃᐃᓃᑦ ᐊᑐᖅᑕᐅᒐᔪᒃᑐᑦ 
ᐱᔾᔪᑎᒋᔭᐅᒐᓱᐊᖅᑐᑎᒃ ᐊᑐᖅᑐᒋᑦ ᐊᑕᐅᓯᕐᒧᑦ ᖃᓪᓗᓇᐅᔭᕈᓐᓇᖅᑐᓄᑦ ᐃᓕᓴᐃᔨᓄᑦ 
ᐃᓕᓐᓂᐊᕐᕕᖏᓐᓂᑦᑕᐅᑦ, ᓄᓇᕗᑦ. The ᐊᖏᓂᖅᐹᒥᒃ ᓴᖅᑭᕝᕕᐅᔪᑦ ᓱᓕᓐᖏᑦᑐᓂᒃ ᓱᓕᓂᕋᐃᔾᔪᑏᑦ 
ᐅᖃᖅᑐᑎᒃ ᑖᒃᑯᐊ ᐅᓄᕐᓂᖅᓴᑦ ᑕᒪᒃᑯᐊ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ 
ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᖏᑦ ᐊᑐᖃᑦᑕᖅᑐᑦ L2 
(ᑐᑭᖃᖅᑐᖅ ᖃᓪᓗᓈᑑᕐᓗᑎᒃ ᐃᓄᐃᑦ ᓄᑕᕋᖏᑦ), ᐱᐅᓂᖅᓴᐅᓂᐊᖅᑐᖅ ᐃᓕᑉᐸᒍ. 
ᑐᑭᓯᓇᕐᓂᖅᐹᖑᒐᔭᖅᑰᖅᑐᖅ ᑕᒪᑐᒥᖓ ᓱᓕᓂᕋᐃᓂᕐᒥᑦ ᓱᓕᓐᖏᑦᑐᓂᒃ:  ᐊᒥᓱᓄᑦ 
ᐊᔪᓐᖏᑕᐅᒋᐊᖃᖅᑐᓄᑦ ᓱᓕᔪᖅ.  ᐃᓕᒍᒪᒍᕕᑦ ᓂᕿᕐᓕᐅᕐᓂᕐᒥᑦ, ᐱᓲᑎᓕᐅᕐᓂᕐᒥᑦ ᐅᕝᕙᓘᓐᓃᑦ 
ᐊᒋᐊᕐᕋᕆᐅᕐᓂᕐᒥᑦ ᐅᕝᕙᓘᓐᓃᑦ ᐋᒃᑐᐃᓂᕐᒥᑦ ᓂᕐᔪᑎᓂᒃ, ᐃᓕᓐᓂᐊᕈᑎᒌᓐᓇᕈᕕᒋᑦ 
ᐊᔪᕈᓐᓃᖅᐹᓕᕋᔭᕋᕕᑦ.  ᑭᓯᐊᓂ ᑖᒃᑯᓇᓂ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ 
ᐃᓅᖃᑎᒌᓂ ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᓄᑦ 
ᐅᖃᐅᓯᕐᓄᑦ ᐃᓕᓐᓂᐊᕈᑎᖏᑦ ᖃᐅᔨᔭᐅᓯᒪᔪᑦ ᓱᓕᓐᖏᑦᓯᐊᕐᓂᖏᓐᓂᒃ. ᐱᐅᔪᓂᒃ 
ᐃᓕᓐᓂᐊᖅᑎᑕᐅᔾᔪᑎᖃᕈᕕᑦ ᑕᐃᒫᑦᓴᐃᓐᓇᖅ ᒪᕐᕉᒃ ᐃᓕᓐᓂᐊᕐᓂᕐᒧᑦ ᐆᒃᑑᑕᐅᔫᒃ, ᐊᑕᐅᓯᖅ 
ᓴᖅᑭᐅᒪᑎᑦᓯᓂᖅᐹᖑᓗᓂ (ᐆᒃᑑᑎᒋᓗᒍ ᖃᓪᓗᓇᑐᑦ ᕿᑎᐊᓂ ᐃᓕᓐᓂᐊᕐᓂᖏᑦ ᑕᒪᒃᑯᐊ 
ᓄᓇᖃᖅᑳᖅᓯᒪᔪᑦ), ᐊᒻᒪ ᐱᖃᑖ ᓴᖅᑭᐅᒪᕕᐅᓗᐊᓐᖏᓂᖅᓴᐅᓗᓂ ᐅᖃᐅᓯᕐᒧᑦ 
ᐊᑐᖅᑕᐅᓂᖅᐹᖑᕙᒃᑐᓂᒃ, ᑭᓯᐊᓂ ᑖᒃᑯᐊ ᓄᓇᖃᖅᑳᖅᓯᒪᔪᑦ ᓄᑕᕋᖏᑦ ᐃᓕᓐᓂᐊᕌᖓᑕ ᐱᐅᔪᓂᒃ 
ᐅᖃᐅᓯᓐᖓᐅᑎᒥᒍᑦ, ᕿᑎᐊᓃᑦᑐᓂᒃ ᐃᓕᓐᓂᐊᖅᑎᑕᐅᔪᑦ (ᐊᒻᒪ ᐃᓕᓴᕈᑕᐅᓗᓂ ᖃᓪᓗᓈᑐᑦ 
ᐅᖃᐅᓯᖅᑳᕆᓐᖏᓪᓗᒍ, ᐃᓕᓴᐃᔨᖃᕐᓗᑎᒃ ᒪᕐᕉᖕᓂᑦ ᐅᖃᐅᓯᖅᑲᖅᑐᒥᒃ ᐃᓕᓴᐃᔨᒥᒃ), ᖃᐅᔨᓴᕈᑏᑦ 
ᑕᑯᒃᓴᐅᑎᑦᑎᔪᑦ ᑕᒪᓐᓇ ᒪᕐᕉᖕᓂᑦ ᓴᖅᑭᑎᑦᓯᔪᓐᓇᕐᓂᖓᓂᒃ. 

 1. ᐱᑕᖃᓐᖏᑉᐸᓪᓗᑭᐊᖅ ᐃᓚᒌᖕᓂᖏᑦ ᑖᒃᑯᐊ ᒫᓐᓇ ᐱᓕᕆᐊᒃᓴᐃᑦ ᐊᒻᒪ ᓴᖅᑭᑎᑕᐅᔪᑦ 
ᐊᑐᖅᑕᐅᓂᖅᐹᒧᑦ ᐅᖃᐅᓯᕐᒧᑦ, ᑐᑭᖃᖅᑐᖅ ᑕᒪᒃᑮᒃ ᓯᕗᒻᒧᐊᑦᓯᐊᕐᓗᑎᒃ ᑐᒡᓕᐊᓂ ᐅᖃᐅᓯᓕᕆᓂᖅ L2, 
ᑖᒃᑯᐊ ᐅᖃᐅᓯᓐᖓᐅᑎᒥᒍᑦ ᕿᑎᐊᓃᑦᑐᑦ ᖃᓪᓗᓈᑎᑐᑦ ᓴᖅᑭᕝᕕᐅᓯᒪᓐᖏᓐᓂᖅᓴᐅᒐᓗᐊᖅᑎᓪᓗᒋᑦ 
ᖃᓪᓗᓈᑐᑦ. 

2. ᓂᑭᑦᑕᕐᓗᒋᑦ, ᑕᒪᓐᓇ ᑭᖑᒧᖔᖅ ᐱᖃᑎᒌᒃᑐᑦ: ᑖᒃᑯᐊ ᐱᕕᖃᖅᑎᑦᓯᖏᓐᓂᖅᓴᐃᑦ ᐊᑐᖅᑕᐅᒃᐸᑕ 
ᐃᓕᓴᐃᓗᑎᒃ ᕿᑎᐊᓂ ᐅᖃᐅᓯᕐᒥᑦ ᐊᑐᖅᑕᐅᓂᖅᐹᒥᒃ, ᐱᐅᓂᖅᓴᐅᓂᐊᖅᑐᑦ  ᓴᖅᑭᑦᑐᑦ ᑖᒃᑯᐊ 

ᐅᖃᐅᓯᑦ, ᐊᑐᖅᑕᐅᖔᖅᐸᑕ ᐱᕕᒃᓴᖏᑦ ᑕᒪᒃᑮᖕᓄᑦ ᐅᖃᐅᓰᖕᓄᑦ ᐅᖃᐅᓐᖓᐅᑎᖓᑎᒍᑦ 
ᐃᓕᓴᖅᑕᐅᓗᓂ ᐊᒻᒪ ᐃᓕᓴᖅᑕᐅᔪᒧᑦ ᐃᓕᓴᐃᔨᖃᑦᓯᐊᖅᐸᑕ  L2,  ᐃᓕᓐᓂᐊᖅᑎᑕᐅᒃᐸᑕ ᒪᕐᕉᖕᓂᑦ 
ᐅᖃᐅᓯᖃᖅᑐᓂᒃ ᐃᓕᓴᐃᔨᓂᒃ.  ᐊᒥᓱᑦ ᓴᖅᑭᑎᑕᐅᓯᒪᔪᑦ ᑖᑦᓱᒧᖓ ᔨᒥ ᑲᒥᓐᔅ ᐃᓗᓕᖃᖅᑐᑦ 
ᖃᓄᐃᑦᑑᓂᖏᓐᓂᒃ ᑖᒃᑯᐊ ᖃᐅᔨᓴᖅᑕᐅᔪᑎᑎᒍᑦ ᓴᖅᑭᑎᑕᐅᓚᐅᖅᑐᑦ ᐱᓪᓗᒋ.36 

 

 
ᑖᒃᑯᐊ ᓂᕈᐊᖅᑕᐅᓯᒪᓪᓗᑎᒃ ᓱᓕᓂᕋᐃᕕᐅᔪᑦ ᑐᑭᓯᓇᑦᓯᐊᖅᑐᒥᒃ ᐅᖃᐅᓯᐅᓯᒪᔪᑦ ᒪᓕᒋᐊᓕᖕᓂ 

ᐱᓪᓗᒋᑦ ᑖᒃᑯᐊ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᖏᑦᑕ 
ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᓄᓇᕐᔪᐊᓕᒫᒐᓚᖕᒥ.  ᐅᑭᐅᖅᑕᖅᑐᒥᐅᑦ ᓄᓇᖃᖅᑳᖅᓯᒪᔪᖏᑦ 
ᐆᒃᑑᑎᒋᔭᕗᑦ - ᐊᔾᔨᐸᓗᖏᓐᓂᒃ ᒪᓕᒐᒃᓴᖃᕈᑎᒃ ᑐᑭᒧᐊᒍᑕᐅᑦᓯᐊᓂᖅᓴᐅᒐᔭᓚᐅᖅᑐᖅ ᐃᓄᐃᑦ 
ᐃᓕᓐᓂᐊᖅᑐᓕᕆᔭᐅᓂᖏᑦ.  ᐆᒃᑑᑎᐅᒥ ᐅᑭᐅᖅᑕᖅᑐᒥᐅᑕᐃᑦᑕᐅᖅ ᓄᐊᕖ Norway ᒪᓕᓚᐅᖅᑐᑦ 
ᑕᐅᖅᓰᓯᒪᓪᓗᑎᒃ Lappish ᓚᐱᔅ/Saami ᓵᒥ ᐊᒻᒪ ᐱᓂᔅ Finnish ᐃᓄᒃᑑᕐᓗᒍ ᐊᒻᒪ ᓅᕖᔾᔭᓐᒥᐅᑦ 
ᐃᓕᓐᓂᐊᕐᕕᖓᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ ᒪᓕᒐᓕᕆᓂᕐᒧᑦ ᐊᕐᕌᒍᐊᓂ 1880 
(ᑕᐃᔭᐅᖃᑦᑕᖅᓯᒪᔪᖅ ᑖᒃ 'Magna Carta of Norwegianisation'), ᑎᑎᕋᖅᓯᒪᓂᐊ 3, ᐅᖃᖅᓯᒪᔪᖅ: 
'ᐃᓕᓐᓂᐊᖅᑎᑦᓯᔾᔪᑕᐅᔪᑦ ᓄᐊᕖᔾᔭᓐ ᐅᖃᐅᓯᐊᑎᒍᑦ. ᑖᒃᑯᐊ ᓚᐱᔅ Lappish [ᓵᒥᒥᑦ ᑕᐃᔭᐅᖅᑳᖃᐅᔪᑦ] 
ᐅᕝᕙᓘᓐᓃᑦ ᐱᓂᔅ Finnish ᐅᖃᐅᓯᖓᑎᑐᑦ ᐊᑐᖅᑕᐅᖃᑦᑕᖅᑐᑦ ᑭᓯᐊᓂ ᑐᑭᓯᑎᑦᓯᔪᖃᕋᓱᐊᖅᑎᓪᓗᒍ 
ᓄᑕᖅᑲᓂᒃ’.  ᐊᑐᓂ ᑎᑎᕋᖅᓯᒪᔪᑦ ᑖᑦᓱᒪ ᑭᖑᓂᐊᒍᑦ ᐃᓗᓕᖃᖅᑐᑦ ᐅᓂᒃᑳᖅᓯᒪᔪᓂᒃ 
ᐃᓕᓐᓂᐊᖅᑎᑦᓯᔾᔪᑎᓂᒃ ᖃᓄᖅ ᐊᑐᖅᑕᐃᓕᒍᓐᓇᕐᓂᖏᓐᓂᒃ ᓄᑕᕋᐅᑉ ᐅᖃᐅᓯᓐᖓᐅᑎᖓᓂᒃ, ᓵᒥ 
ᐅᕝᕙᓘᓐᓃᑦ ᐱᓂᔅ. 
 

ᐅᓄᕐᓂᖅᓴᐃᑦ ᓄᑕᖅᑲᑦ ᐃᓅᑎᖃᑎᒌᓂ ᑐᑭᓯᐊᓐᖏᑦᑐᑦ ᓄᐊᕖᔾᔭᓐᑎᑐᑦ, ᑖᓐᓇ ᐃᓕᓴᐃᔨᖓ 
ᐃᓱᒪᒋᔭᖃᐃᓐᓇᕆᐊᓖᑦ ᒪᓕᒋᐊᓕᖕᓂᑦ ᐊᒻᒪ ᐃᖅᑲᐅᒪᓗᑎᒃ ᐊᑐᕆᐊᖃᓪᓚᕆᒃᑐᑎᒃ 
ᐊᑐᑦᑕᐅᑦᑕᐃᓕᓂᖏᓐᓂᒃ ᓚᐱᔅ ᐊᒻᒪ ᐱᓂᔅ ᐅᖃᐅᓯᖏᑦ ᑭᓯᐊᓂ ᐊᑐᕆᐊᖃᓪᓚᕆᒃᐸᑕ …  
ᐃᓕᓴᐃᔨ ᐅᖃᓕᒪᑎᖃᕌᖓᒥ ᓄᑕᖅᑲᓂᒃ ᑐᑭᓯᑎᑦᓯᒐᓱᐊᖅᑐᓂ ᐊᑐᖃᑦᑕᖅᑐᑦ ᓚᐱᔅ, ᐱᓂᔅᓘᓐᓃᑦ 
ᐅᖃᐅᓯᖏᓐᓂᒃ ᑭᓯᐊᓂ ᐊᑐᖅᑕᐃᓕᒪᒋᐊᖃᖅᑐᑦ ᐊᔪᕐᓇᖏᓐᓂᓕᒫᖓᓄᑦ.  ᐅᔾᔨᕆᒋᐊᖃᖅᑐᑦ 
ᐅᖃᐅᓯᓕᒫᑦ ᑎᑎᕋᖅᓯᒪᔪᑦ ᐊᒻᒪ ᑕᐃᒍᕆᐊᓖᑦ ᓄᐊᕖᔾᔭᓐᑎᑐᑦ ᑐᑭᑖᖅᑎᑕᐅᒋᐊᖃᓐᖏᑦᑐᑦ 
ᓚᐱᔅᑎᑐᑦ, ᐱᓂᔅᑎᑐᓪᓗ ᑭᓯᐊᓂ ᑕᑯᒃᓴᐅᑎᑦᓯᒃᐸᑦ ᐊᓯᐊᒎᕐᕕᖃᓐᖏᓐᓂᖓᓂ ᐋᓐᓂᖅᓯᑦᑕᐃᓕᒪᓂᕐᑦ, 
ᐊᑭᓖᑎᑕᐅᑦᑕᐃᓕᒪᓂᕐᒧᓪᓘᓐᓃᑦ.' (ᐅᖃᐅᓯᕆᓚᐅᖅᑕᖓ Lind Meløy 1981: 122-123). 

 
ᐊᑑᑎᖃᖅᑐᖅ ᐊᔾᔨᒌᓐᖏᓐᓂᖏᑦ ᑕᑯᓇᒡᓗᒋᑦ ᑖᒃᑯᐊ ᐊᑐᐊᒐᐃᑦ ᓴᖅᑭᐅᒪᑎᑕᐅᔪᑦ ᓄᑕᕋᖏᓐᓄᑦ 
ᕿᕐᓂᖅᑕᐃᑦ ᓄᓇᕐᔪᐊᖏᓐᓂ Africa ᐊᒻᒪ ᐄᓯᐊ Asia ᐊᑯᓂᐅᑎᒋᔪ 80 ᐊᕐᕌᒍᐃᑦ 
ᐊᓂᒍᖅᓯᒪᓕᖅᑎᓪᓗᖏᑦ, ᐃᓕᓴᐃᒍᑕᐅᒐᔪᒃᑐᓂ ᓱᓕ ᐊᑐᖅᑕᐅᓂᖅᐹᖑᔪᖅ ᖃᓪᓗᓈᑐᑦ ᐃᓕᓴᐃᓗᓂ:  
‘ᐃᓕᓴᐃᓂᖅ ᐅᖃᐅᓯᕐᓂᖅ ᐊᑐᕆᐊᖃᖅᑑᒐᓗᐊᑦ ᑕᑯᒃᓴᐅᑎᑦᓯᓗᑎᒃ ᖃᓄᓕᖓᓂᐅᔪᓂᒃ. ᑭᓯᐊᓂ, 
ᓇᐃᑦᑐᒥᒃ ᐅᓂᑳᕈᑕᐅᓯᒪᖅ ᐅᖃᐅᓯᓐᖓᐅᑎᖓᑎᒍᑦ ᓈᒻᒪᒃᑐᖅ ᑖᒃᑯᐊ ᑐᑭᖏᑦ ᐊᒻᒪ 
ᑐᑭᓯᐅᒪᔭᐅᑦᓯᐊᕐᓗᑎᒡᓗ, ᓲᕐᓗ ᐅᓂᒃᑳᕈᑎᖃᕈᓐᓇᖅᑐᑦ.' (Makerere ᐅᓂᒃᑳᖓ 1961: 13). ᑖᓐᓇ 
ᐅᓂᒃᑲᐅᓯᐅᓚᐅᖅᑐᖅ ᑯᐃᖕ ᓄᓇᕐᔪᐊᖁᑎᖏᓐᓂ ᐃᓕᓴᐃᓂᕐᒧᑦ ᖃᓪᓗᓈᑐᑦ 
ᐅᖃᐅᓯᓐᖓᐅᑎᒋᓐᖏᓪᓗᒍ, ᐊᑐᖅᑕᐅᓂᖅᐹᖑᔪᒃᓴᐅᔪᑦ ᑎᑎᕋᖅᓯᒪᑎᓪᓗᒍ ᐱᓪᓗᒋᑦ ᐊᑐᐊᒐᐃᑦ ᐊᒻᒪ 
ᐊᑐᖅᑕᐅᕙᒃᑐᑦ ᐃᓕᓴᐃᓪᓗᓂ ᖃᓪᓗᓈᑐᑦ ᑯᐃᖕ ᓄᓇᕐᔪᐊᖁᑎᒋᓚᐅᖅᑕᖏᓐᓂ. 

ᐱᒻᒪᕆᐅᕗᖅ ᕿᑎᐊᓃᑦᑐᑦ ᐊᒻᒪ ᓄᓇᓕᖏᓐᓂ ᐊᖓᔪᖅᑲᐅᑎᐅᔪᑦ ᓄᐊᕖᒥ ᐅᓂᒃᑳᖅᓯᒪᓂᖅᓴᐅᓗᑎᒃ 
ᑕᒪᒃᑯᐊ ᐃᓕᓴᐃᔩᑦ ᐊᑐᖅᑕᐃᓕᑎᑕᐅᖕᒪᖔᑕ ᓵᒥᑎᑐᑦ ᐊᒻᒪ ᐱᓂᔅ ᐅᖃᐅᓯᖏᓐᓂᒃ.  ᒪᓕᒃᑐᒍ ᑖᓐᓇ 
Karl Aas ᑭᐅᕈ ᐋᔅ, ᐊᖓᔪᖅᑳᕆᔭᐅᔪᖅ ᐃᓕᓐᓂᐊᕐᕕᖕᓂ, ᑐᓴᖃᑦᑕᐅᑎᓕᕆᔨᖏᓐᓂ ᐱᓕᕆᕕᐊᑕ 
ᐃᓕᓐᓂᐊᖅᑐᓕᕆᔩᑦ ᐊᕐᕌᒍᐊᓂ 1899, ᐊᒥᓲᓚᐅᖅᑐᑦ ᐃᓱᒪᔪᑦ ᐊᑐᕆᐊᖃᓐᖏᑦᓯᐊᒻᒪᕆᓕᖅᑐᑎᒃ 
ᓵᒥᑎᑐᑦ ᐊᒻᒪ ᐱᓂᔅᑎᑐᑦ ᑭᖑᕝᕕᐅᑎᓯᒪᑎᓪᓗᒍ ᐅᖃᐅᓯᕐᓄᑦ.  ᐃᓚᖓᑦ ᐊᖓᔪᖅᑳᕆᔭᐅᔪᖅ 
ᐱᓕᕆᕕᐊᓂ ᒥᓂᔅᑕᖃᕐᕕᐅᑉ ᐅᖃᓚᐅᖅᑐᖅ ᐃᓱᒪᓪᓗᓂ ᐊᕐᕌᒍᐊᓂ 1877 ᑖᒃᑯᐊᑐᐊᓐᖑᓐᖏᑦᑐᑦ 
‘ᓄᐊᕖᔾᔭᓐ ᐃᓕᓴᐃᔨᖏᑦ ᑎᒃᑯᐊᖅᑕᑑᓐᖏᓪᓗᑎᒃ, ᐱᔾᔪᑎᒋᓪᓗᒋᑦ ᐊᑐᖅᑕᐅᓯᒪᔪᑦ ᑕᑯᒃᓴᐅᑎᑦᑎᔫᔮᕐᒪᑕ 
ᑕᒪᒃᑯᐊ ᐃᓕᓴᐃᔩᑦ ᐊᐅᖃᖅᑐᑦ ᐅᕝᕙᓘᓐᓃᑦ ᐊᐅᖃᖅᑐᑦ ᐃᓚᖓᒍᑦ ᓵᒥᑎᑐᑦ, ᐱᓂᔅᑎᑐᓪᓘᓐᓃᑦ 
ᑭᖑᓂᓖᑦ ᖁᒡᕙᖅᑎᑦᓯᒋᐊᕈᓐᓇᖏᓐᓂᖏᓐᓂᒃ ᓄᐊᕖᔾᔭᓐᒥᐅᑎᑐᑦ ᐃᓄᖁᑎᒥᓄᑦ ᓯᕗᒻᒧᐊᑦᓯᐊᕋᔭᕈᑎᒃ.' 
(ibid., 21). In 1931 ᐊᖓᔪᖅᑳᕆᔭᐅᔪᖅ ᐅᖃᓚᐅᖅᑐᖅ ‘ᐃᓕᓴᐃᔩᑦ Finnmark ᐱᓐᒫᒃ 
ᐃᓕᓴᕆᐊᖃᓐᖏᑦᓯᐊᓚᐅᖅᑐᑦ ᓵᒥᑎᑐᑦ, ᐱᓂᔅᑎᑐᓪᓘᓐᓃᑦ' (Lind Meløy 1981: 27). 

ᑕᒪᒃᑯᐊ ᐆᒃᑑᑕᐅᔪᑦ ᑕᑯᒃᓴᐅᑎᑦᑎᔪᑦ ᐃᓘᓐᓇᑎᒃ ᑕᓪᓕᒪᑦ ᓱᓕᓐᖏᑦᑐᑦ ᓱᓕᕋᐃᒍᑕᐅᓯᒪᔪᑦ 

ᐊᑐᖅᑕᐅᑎᑕᐅᓪᓗᑎᒃ ᐅᖃᐅᓯᓐᖓᐅᑎᖃᓐᖏᑦᑐᓄᑦ ᐃᓕᓴᐃᔨᓄᑦ ᐊᒥᓱᓂ ᐃᓗᓕᓖᑦ ᐊᕐᕌᒍᒐᓴᒡᔪᐊᓂᒃ.  
ᐃᓚᓕᐅᔾᔭᐅᓯᒪᔪᑦ ᐊᒻᒪ ᑲᔪᓯᑎᑕᐅᓯᒪᓪᓗᑎᒃ ᐊᒥᓱᓄᑦ ᐃᓕᓴᐃᔨᓄᑦ, ᐃᓕᓐᓂᐊᕐᕕᐅᓘᓐᓃᑦ 
ᐊᖓᔪᖅᑳᖏᓐᓄᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᖕᓂᑦ ᐊᐅᓚᑦᑎᔨᓄᑦ ᓄᓇᕗᒥ ᑕᐃᒪᐃᓯᒪᑐᐃᓐᓇᕆᐊᓖᑦ.  
ᓄᒃᑎᕐᕕᐅᓯᒪᔪᓂ ᓄᓇᕐᔪᐊᓂ ᐊᒻᒪ ᖃᓄᐃᓐᓂᐅᔪᓂ (ᐃᓚᐅᓪᓗᓂ ᓄᓇᕗᑦ) ᐅᖃᓕᒪᓂᖏᑦ ᓄᑕᖅᑲᑦ 
ᐅᖃᐅᓯᓐᖓᐅᑎᒥᓂᒃ ᐃᓕᓐᓂᐊᕐᕕᖕᓂ, ᐊᓃᓐᖑᐊᕐᓇᒥᓘᓐᓃᑦ, ᐊᔪᖅᑎᑕᐅᑐᐃᓐᓇᖅᓯᒪᓐᖏᑦᑐᑦ ᑭᓯᐊᓂ 
ᐊᑭᓖᑎᑕᐅᕙᓚᐅᖅᑐᖅ ᐋᓂᕐᓇᖅᑐᒻᒪᕆᖕᓂᑦ, ᓇᓗᓇᐃᖅᑕᐅᔾᔪᑎᖃᖅᑐᑎᒃ ᐊᒻᒪ 
ᑲᓐᖑᓱᓕᖅᑎᑕᐅᓪᓗᑎᒃ (Skutnabb-Kangas & Phillipson 1989 ᐆᒃᑐᕋᐅᑎᒃᓴᖃᖅᑐᖅ ᐊᒥᓱᓂᒃ 
ᓄᓇᕐᔪᐊᓂᒃ).  
 
3.6. ᐅᖃᐅᓰᑦ - ᑐᕌᖓᔪᑦ ᐃᓱᒪᒋᔭᐅᔪᓄᑦ ᐊᒻᒪ ᓱᓕᓂᕋᐃᒍᑕᐅᓯᒪᔪᓄᑦ ᐃᓕᓐᓂᐊᖅᑐᓕᕆᓂᒃᑯᑦ:  
ᐱᒋᐊᓕᕋᑖᕐᓂᖓ ᓱᓕᓐᖏᑦᑐᓂᒃ ᓱᓕᓂᕋᐃᓪᓗᑎᒃ ᐊᑐᕐᓗᓂ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᖅᑎᑦᓯᓂᕐᒥᑦ 
ᑕᒪᒃᑯᐊ ᐱᒋᐊᓕᕋᑖᕐᓂᖓ ᓱᓕᓂᕋᐃᓂᐅᑉ ᐊᑕᓂᖃᑦᓯᐊᖅᑐᖅ ᑖᒃᑯᓄᖓ ᓂᕈᐊᖅᑕᐅᓯᒪᔪᓄᑦ 
ᓱᓕᓂᕋᕐᕕᐅᔪᓄᑦ. ᐊᔾᔨᒌᓐᖏᑦᑐᑦ ᐱᓕᕆᐊᑦ ᑕᑯᒃᓴᐅᑎᑦᓯᓯᒪᔪᑦ , ᓯᕗᓪᓕᖅᐹᒥ, ᑭᓇᑐᐃᓐᓇᖅ 
ᐃᓕᓴᐃᔪᓐᓇᖅᑐᖅ ᐋᓪᓚᒥᒃ ᐅᖃᐅᓯᕐᒥᑦ ᐃᓕᓐᓂᐊᖅᑕᐅᓗᓂ ᐱᒋᐊᓕᕋᑖᖅᑎᓪᓗᒋᑦ ᐅᖃᐅᓯᐅᓂᖅᐹᒥ 
ᐅᖃᕈᓐᓇᖅᑐᑦ, ᐱᒋᐊᓕᕋᑖᕈᑎᒋᓗᒋᑦ ᐋᓪᓚᐅᑎᓪᓗᒍ ᐅᖃᐅᓯᕐᓄᑦ ᐃᓕᓐᓂᐊᖅᑎᑦᓯᔾᔪᑕᐅᔪᖅ 
“ᐃᓚᓕᐅᑎᑦᓯᐊᕐᓗᒍ” ᐱᓕᕆᐊᓄᑦ ᑕᑯᒃᓴᐅᑎᑦᑎᔪᑦ (ᑖᒃᑯᓄᖓ ᐆᒃᑑᑎᒋᓗᒍ ᐃᓕᓴᐃᓂᖅ ᐅᐃᕖᑎᑐᑦ 
ᐃᓕᓐᓂᐊᒐᒃᓴᐅᑎᓪᓗᒍ ᖃᓪᓗᓈᑎᑑᖅᑐᒧᑦ-ᓄᑕᖅᑲᓂᒃ ᑲᓇᑕᒥ).  ᓲᕐᓗ ᐃᒪᓐᓇ, ᐊᑐᖅᑕᐅᑯᑖᒃᑐᓂ 
Swedish ᓱᕖᑎᔅ ᓄᓇᕐᔪᐊᓂ ᖃᐅᔨᓴᕈᑎᖏᑦ (Holmstrand 1980, 1982) ᑕᑯᒃᓴᐅᑎᑦᑎᔪᑦ ᑖᒃᑯᐊ 
ᐱᐅᔾᔪᑎᖏᑦ ᐱᒋᐊᓴᕋᐃᑎᓪᓗᒋᑦ ᐃᓕᓴᐃᓂᖅ ᖃᓪᓗᓈᑐᑦ ᓱᕖᑎᔅ ᓄᑕᕋᖏᓐᓄᑦ ᐱᒋᐊᓕᖅᑎᓪᓗᒍ 
ᐊᒥᓲᓚᐅᓐᖏᑦᑐᑦ.  ᑲᑎᓪᓗᒋᑦ ᓈᓴᐅᑏᑦ ᐃᓕᓴᐃᔪᑦ ᐃᑲᕐᕋᖏᑦ ᐊᔾᔨᒌᓚᐅᖅᑐᑦ, ᑕᐃᒃᑯᐊ 
ᐃᓕᓐᓂᐊᓕᓚᐅᖅᑐᑦ ᖃᓪᓗᓈᑐᑦ ᑭᖑᓂᐊᒍᑦ ᖃᐅᔨᒪᓂᖅᓴᐅᓕᖅᓯᒪᔪᑦ ᖃᓪᓗᓈᑐᑦ (ᑕᑯᓂᐊᕈᒃ Curzon 
ᑯᕉᓵᓐ ᐊᑐᓕᖁᓯᒪᔭᖏᑦ ᐊᑖᓃᑦᑐᑦ). Arlene Stairs ᑕᑯᒃᓴᐅᑎᑦᑎᔪᖅ ᖃᐅᔨᔭᐅᓯᒪᔪᑎᒍᑦ 
ᐃᓱᒪᓂᒃᑯᑐᐃᓐᓇᐅᖏᑦᑐᖅ ᐃᓕᓐᓂᐊᕈᑎᖃᕐᓂᖅ ᐅᖓᑖᓃᓕᐊᓂᒃᑐ 35 ᐊᕐᕌᒍᑦ ᑖᒃᑯᐊ ᑕᒪᕐᒥᒃ 
ᐊᑐᓃᖅᑐᑦ ᐊᒻᒪ ᓄᓇᓖᑦ, ᐃᓕᓐᓂᐊᖅᑎᖏᑦ ᖁᑦᓯᖕᓂᓕᖕᓃᑦᑐᑦ 4 ᑎᑎᕋᕈᓐᓇᑦᓯᐊᓚᐅᖅᑐᑦ ᐃᓄᒃᑐᑦ 
(ᐱᔾᔪᑎᒋᓪᓗᒍ ᐃᓄᒃᑐᑦ ᐃᓕᓴᐃᒍᑕᐅᓂᖅᓴᐅᓚᐅᒪᑦ ᐅᖃᐅᓯᕐᓂ)  ᐊᒻᒪᓗ ᑎᑎᕋᕈᓐᓇᑦᓯᐊᖅᑐᑎᒃ 
ᖃᓪᓗᓈᑎᑐᑦ.  ᓲᕐᓗ ᐃᒪᓐᓇ, ᖃᓪᓗᓈᑐᑦ ᕿᑎᓂᐊᓂ ᐃᓕᓐᓂᐊᕐᓂᖅ ‘ᖁᑦᓯᖕᓂᖅᓴᐅᑎᑦᓯᓚᐅᓐᖏᑦᑐᑦ 
ᓇᓪᓕᐊᓐᓂᑐᐃᓐᓇᖅ ᐅᖃᓕᒪᓂᒃᑯᑦ ᐊᒻᒪ ᑎᑎᕋᕈᓐᓇᕐᓂᒃᑯᑦ ᖃᓪᓗᓈᑐᑦ’ (1987). ᓄᓇᕐᔪᐊᓂ 
ᑲᑐᔾᔨᖃᑎᒌᑦ ᐃᓕᓴᐃᔨᓄᑦ ᖃᓪᓗᓈᑐᑦ ᐅᖃᕈᓐᓇᖅᑐᓄᑦ ᐊᓯᖏᓐᓂᒃ ᐅᖃᐅᓯᕐᓂᒃ, TESOL, ᐱᑕᖃᖅᑐᑦ 
ᐃᓗᐊᓂ ᐅᖃᓕᒫᒐᓕᐊᕆᓯᒪᔭᖏᑕ ᖃᓪᓗᓈᑐᑦ ᐅᖃᐅᓯᕐᒥᑦ ᑐᓴᒐᒃᓴᑦ ᐊᒻᒪ ᒫᓐᓇᒫᖑᓂᖅᐹᖅ, 
ᐊᔾᔨᐸᓗᖏᓐᓂᒃ ᐅᓂᒃᑲᐅᑎᖃᓕᖅᓯᒪᔪᑦ ᓴᖅᑭᑦᑐᓂᒃ. 

 ᑐᒡᓕᐊᒍᑦ, ᐃᓕᓴᐃᒃᐸᑕ ᐊᑐᕐᓗᒋᑦ ᕿᑎᐊᓃᑦᑐᓄᑦ ᑐᓕᒡᐊ ᐅᕝᕙᓘᓐᓃᑦ ᐋᓪᓚᒥᒃ 
ᐅᖃᐅᓯᕐᒥᑦ ᐃᓚᒋᐊᕆᓂᖅ ᐱᒋᐊᓴᕋᐃᑕᐅᔪᓐᓇᖅᑐᖅ.  ᐃᓚᒋᐊᕆᓂᖅ 
ᐃᓕᓴᐃᔾᔪᑎᓄᑦ/ᐃᓕᑕᐅᕙᓪᓕᐊᔪᓄᑦ ᐃᓚᓕᐅᑎᓗᒍ ᐃᓕᓐᓂᐊᖅᑎᐅᑉ ᐅᖃᐅᓯᓕᕆᔭᐅᓂᖓᓄᑦ. 
ᑖᒃᑯᓇᓂ ᐲᖅᓯᓂᖅ ᐃᓕᓴᐃᓂᖅ/ᐃᓕᓐᓂᖅ, ᑖᒃᑯᐊ ᓄᑖᓂᒃ ᐅᖃᐅᓯᕐᓂᑦ ᐃᓕᑦᑐᖃᖅᑎᓪᓗᒍ, 
ᔭᒐᐃᒍᑕᐅᓂᐅᓴᑐᐃᓐᓇᖅᑐᖅ ᐅᖃᐅᓯᓐᖓᐅᑎᖓᓄᑦ (ᐲᖅᓯᓂᖅ), ᐃᓚᒋᐊᕆᓐᖏᖔᕐᓗᓂ 
ᐅᖃᐅᓯᓐᖓᐅᑎᖏᓐᓄᑦ. 

ᑕᑯᔭᒃᓴᓂ ᐊᒡᒍᖅᓯᒪᔪᓂ 1 ᑕᑯᒃᓴᐅᑎᑦᑎᔪᖅ ᑕᓪᓕᒪᓂᒃ ᐃᓕᓴᐃᔾᔪᑎᓂᒃ ᐆᒃᑑᑎᒃᓂᒃ/ᐱᓕᕆᐊᓂᒃ.  
ᑖᓐᓇ ᓯᕗᓪᓕᖅᐹᖅ, ᐃᓚᓕᐅᔾᔨᕙᓪᓕᐊᓂᖅ (ᑕᑯᓂᐊᕈᒃ ᐅᖃᐅᓯᖅ 22), ᐲᖅᑕᐅᔾᔪᑎᖏᑦ ᑕᒪᒃᑯᓄᖓ 
ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᕋᖏᑦᑕ  (ᑕᐃᔭᐅᓂᐊᖅᑐᑦ 
ᑕᒡᕙᓂ ᐅᓄᓐᖏᓐᓂᖅᐸᑦ ᐃᓅᖃᑎᒌᓂ ᑕᒡᕙᓂ ᐊᒡᒍᖅᑐᖅᓯᒪᔪᓂ; ᒐᕙᒪᓕᕆᓂᒃᑯᑦ ᐊᐅᓚᑕᐅᔪᑦ 
ᐃᓅᖃᑎᒌᑦ ᑕᐃᔭᐅᔪᑦ ᐅᓄᕐᓂᖅᐹᑦ ᐃᓅᖃᑎᒌᓂ). ᑖᑦᓱᒧᖓ ᐊᑐᖁᓪᓗᒍ ᐊᒡᒍᖅᑐᖅᓯᒪᔪᒧᑦ, 
ᖃᓪᓗᓈᑑᕐᓂᖅ ᑕᐃᔭᐅᓂᐊᖅᑐᖅ ᐊᑐᖅᑕᐅᓂᖅᐹᖅ ᐅᖃᐅᓯᖅ, ᓄᓇᕗᒥᓘᓐᓃᑦ ᐃᓄᐃᑦ  
ᐅᖃᕈᓐᓇᖅᑐᑦ ᓇᒥᒥᐅᑕᐅᓂᖏᑦ ᓄᓇᓂ ᐅᓄᕐᓂᖅᐹᑦ.  ᐃᓚᓕᐅᑎᔭᐅᔪᑦ ᑕᐃᔭᐅᔪᓐᓇᕐᒥᔪᑦ 
ᐆᒃᑑᑕᐅᓐᖏᑦᑐᑦ- ᒪᕐᕉᖕᓂᒃ ᐅᖃᐅᓰᖕᓄᑦ ᐃᓕᓐᓂᐊᖅᑐᓕᕆᓂᖅ –ᑎᑭᒍᑕᐅᓐᖏᑦᑐᑦ (ᖁᑦᓯᒃᑐᒧᑦ) 
ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ.  ᑖᒃᑯᐊ ᐊᓯᖏᑦ ᐱᖓᓱᑦ ᐃᓚᓕᐅᑎᓯᒪᔪᑦ, ᓴᓐᖏᔪᑦ ᐆᒃᑑᑎᐅᔪᑦ ᒪᕐᕉᖕᓂᑦ 
ᐅᖃᐅᓯᕐᑲᕐᓄᕐᑦ ᐃᓕᓐᓂᐊᖅᑐᓕᕆᔾᔪᑕᐅᔪᑦ:37 ᑕᒪᒃᑯᐊ ᑎᑭᒍᑕᐅᔪᑦ ᖁᑦᑎᒃᑐᒥᒃ ᖃᐅᔨᒪᓂᖃᖅᑐᑎᒃ 
ᐊᑕᐅᓯᐅᓐᖏᑦᑐᒥᒃ - ᐅᕝᕙᓘᓐᓃᑦ ᐊᒥᓱᓂᒃ ᐅᖃᐅᓯᖃᕈᓐᓇᕐᓂᕐᒧᑦ. 

ᑕᑯᔭᒃᓴᖅ ᐊᒡᒍᖅᓯᒪᔪᑦ 1 ᐆᒃᑑᑕᐅᔪᑦ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᖅᑎᑕᐅᔾᔪᑎᖃᕐᓂᖅ38 
ᐱᓕᕆᐊᖅ ᓴᖅᑭᑎᑕᐅᔪᑦ ᐃᓚᓕᐅᔾᔨᓂᖅ 

ᐅᓄᕐᓂᖅᓴᓄᑦ 
ᐅᓄᓐᖏᓐᓂᖅᓴᓄ
ᑦ ᐅᖃᐅᓯᕐᓂᑦ 
ᐋᖅᑭᐅᒪᑎᑦᓯᓂᖅ 

ᐅᓄᓐᖏᓐᓂ
ᖅᓴᓄᑦ 
ᐅᑎᖅᑎᑦᓯᔾᔪ
ᑕᐅᒐᓱᐊᖅᑐ
ᑦ 

ᓄᑕᕋᐅᑉ ᐃᓕᒍᓐᓇᕐᓂᖓ ᐅᓄᕐᓂᖅᓴᑦ ᐊᒻᒪ 
ᐅᓄᓐᖏᓐᓂᖅᓴ  

ᐅᓄᕐᓂᖅᓴᑦ ᐅᓄᓐᖏᓐᓂᖅᓴᑦ ᐅᓄᓐᖏᓐᓂᖅ
ᓴᑦ? 
ᐅᓄᕐᓂᖅᓴᑦ? 

ᐃᓕᓴᐃᓂᖅ ᐃᓕᒍᓐᓇᕐᓂᒥᑦ ᐅᓄᕐᓂᖅᓴᑦ ᐅᓄᓐᖏᓐᓂᖅᓴᑦ 
ᐊᒻᒪ 
ᐊᑕᐅᓯᐅᓐᖏᑦᑐ
ᒥᒃ ᐅᖃᐅᓯᓖᑦ 

ᐅᓄᓐᖏᓐᓂᖅᓴᑦ ᐅᓄᓐᖏᓐᓂᖅ
ᓴᑦ 

ᐃᓕᓴᐃᔨ ᐊᑕᐅᓯᕐᒥᑦ 
ᐅᖃᐅᓯᓖᑦ 

ᒪᕐᕉᖕᓂᖅ 
ᐅᖃᐅᓯᓖᑦ 

ᒪᕐᕉᖕᓂᖅ 
ᐅᖃᐅᓯᓖᑦ 

ᒪᕐᕉᖕᓂᖅ 
ᐅᖃᐅᓯᓖᑦ 

ᑖᓐᓇ ᓄᑕᕋᖅ ᖃᐅᔨᒪᕙ 
ᐃᓕᓴᕈᑕᐅᔪᒥᒃ ᐅᖃᐅᓯᕐᒥᑦ? 

ᐅᓄᕐᓂᖅᓴᖅ ᐄ 
ᐅᓄᓐᖏᓐᓂᖅᓴᑦ 
ᐋᒃᑳ 

ᐅᓄᕐᓂᖅᓴᖅ 
ᐋᒃᑲ 

ᐅᓄᓐᖏᓐᓂᖅᓴᑦ ᐄ ᐅᓄᓐᖏᓐᓂᖅ
ᓴᑦ? ᐋᒃᑲ, 
ᒥᑭᔪᒥᓪᓘᓐᓃᑦ 

ᐃᓕᓐᓂᐊᕈᑏᑦ ᓂᕈᐊᖅᑕᐅᔪᑦ 
ᐃᓱᒪᖅᓱᖅᑐᓄᑦ? 

 
ᐅᓄᓐᖏᓐᓂᖅᓴᑦ 
ᐋᒃᑳ 

ᐅᓄᕐᓂᖅᓴᖅ ᐄ ᐅᓄᓐᖏᓐᓂᖅᓴᑦ ᐄ ᐅᓄᓐᖏᓐᓂᖅ
ᓴᑦ ᐄ 

ᐊᓯᐊᒎᕈᑎᒃᓴᖃᖅᐸᑦ? ᐅᓄᓐᖏᓐᓂᖅᓴᑦ 
ᐋᒃᑳ 

ᐅᓄᕐᓂᖅᓴᖅ 
 ᐄ 

ᐅᓄᓐᖏᓐᓂᖅᓴᑦ 
 ᐄ 

ᐅᓄᓐᖏᓐᓂᖅ
ᓴᑦ 
ᐄ 

ᓴᖅᑭᑎᑕᐅᔪᑦ ᐅᓄᓐᖏᓐᓂᖅᓴᑦ 
ᐱᐅᓐᖏᑦᑐᖅ 

ᐱᐅᔪᖅ ᐱᐅᔪᖅ ᐱᐅᔪᖅ 

 
ᐊᓯᖏᓐᓂᒃ ᐃᓕᓐᓂᐊᕈᑎᒃᓴᓄᑦ ᐆᒃᑑᑎᒃᓴᖃᕐᒥᖅ, ᐱᒻᒪᕆᐅᓂᖅᐹᖅ ᒪᕐᕈᐃᓕᖓᔪᑦ-ᐅᖃᐅᓰᖕᓄᑦ ᐆᒃᑑᑦ, 
ᑕᒪᒃᑮᒃ ᐅᓄᕐᓂᖅᓴᑦ, ᐅᓄᓐᖏᓐᓂᖅᓴᓪᓗ ᑕᒡᕙᓂᑦᓴᐃᓐᓈᖅᑎᓪᓗᒍ ᐃᓕᓐᓂᐊᕐᕕᐅᑉ ᐃᒡᓗᕈᓯᐊᓂ.  
ᑖᒃᑯᐊ ᑐᕌᖅᑕᐅᔪᑦ ᑕᒪᒃᑮᑦ ᒪᕐᕉᖕᓂᑦ ᐅᖃᐅᓯᖃᓕᕈᓐᓇᖁᓪᓗᒋᑦ.  ᐱᒋᐊᓚᐅᖅᓯᒪᔪᑦ, ᑖᒃᑯᐊ 
ᐅᓄᓐᖏᓐᓂᖅᓴᑦ ᐅᖃᐅᓯᖏᑦ ᐃᓕᓐᓂᐊᖅᑎᑦᓯᔾᔪᑕᐅᓪᓗᑎᒃ ᐅᖃᐅᓯᕐᓄᑦ, ᐆᒃᑑᑎᑎᒋᓗᒍ 80% 
ᑕᐃᑦᓱᒪᓂᐅᑎᓪᓗᒍ.  ᐱᐅᒐᔭᖅᐳᖅ ᑕᒪᒃᑮᒃ ᐃᓅᖃᑎᒌᑦ ᖃᐅᔨᓴᕈᑎᖃᖅᐸᑕ ᐅᖃᐅᓯᓐᖓᐅᑎᒥᓂᒃ 
ᐃᓕᓐᓂᐊᕐᓗᒍ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᐊᓯᖏᓐᓂᒃᑕᐅᖅ ᐅᖃᐅᓯᕐᓂᑦ, (ᐋᓪᓚ ᐅᖃᐅᓯᖅ) 
ᐃᓕᓐᓂᐊᕈᑕᐅᓗᓂ.  ᐳᓴᓐᑎᖏᑎᒍᑦ ᐊᑐᕐᓗᓂ ᐅᓄᓐᖏᓐᓂᖅᓴᑦ ᐅᖃᐅᓯᖏᑎᒍ 
ᐃᓕᓐᓂᐊᖅᑎᑕᐅᓂᖏᑦ ᒥᑭᓪᓕᕚᓪᓕᐊᑎᓪᓗᒍᑦ ᐊᒻᒪ ᖁᑦᓯᖕᓂᓕᖕᓂ 6 ᐃᒪᑦᑐᐃᓐᓇᕆᐊᓕᒃ 50%. 
ᐊᑐᓂᐅᓂᖅᓴᖅ ᐊᑐᖅᑕᐅᒃᐸᑦ ᐅᓄᓐᖏᓐᓂᖅ ᐅᖃᐅᓯᖓ ᐊᑐᖅᑐᓂᖅᓴᐅᓗᓂ ᕿᑎᐊᓃᑦᑐᑦᓄ 
ᐃᓕᓐᓂᐊᕐᓂᕐᒧᑦ, ᐱᐅᓂᖅᓴᐅᓂᐊᖅᑐᑦ ᓴᖅᑭᑦᑐᑦ (ᓲᕐᓗ. Thomas & Collier 2002). ᒪᕐᕈᐃᓕᖓᔪᑦ 
ᐅᖃᐅᓯᕐᓂᑦ ᑲᑎᑎᑦᓯᓯᒪᔪᑦ, ᑕᒡᕙᓂᑦᓴᐃᓐᓇᖅ ᐃᓕᓐᓂᐊᕐᕕᐅᑉ ᐃᒡᓗᕈᓯᐊᓂ, ᐅᖃᐅᓯᕐᓄᑦ 
ᒪᑭᒪᒐᓱᐊᕈᑎᓂᒃ ᐃᓕᓐᓂᐊᕈᑎᒃᓴᖃᕐᓗᑎᒃ ᐅᓄᓐᖏᓐᓂᖅᓴᓄᑦ ᐃᓅᖃᑎᒌᓂᒃ ᐊᒻᒪ ᐃᓚᓕᐅᑎᓂᐊᕐᓗᒋᑦ 
ᐊᑐᖅᑕᐅᓗᐊᖅᑐᒧᑦ ᐅᖃᐅᓯᕐᒧᑦ ᓄᑕᖅᑲᓄᑦ.  
 ᓄᓇᕗᒨᖓᔪᖅ, ᑕᒪᒃᑯᐊ ᐃᓄᐃᑦ ᓄᑕᕋᖏᑦ ᐊᑐᖏᓕᖅᑐᑦ, ᔭᒐᐃᑦᓯᐊᒻᒪᕆᒃᑐᓪᓘᓐᓃᑦ 
ᐅᖃᐅᓯᓐᖓᐅᑎᒥᒃ, ᑕᐃᔭᐅᔪᓐᓇᖅᑐᑦ ‘ᖃᓪᓗᓇᐅᔭᖅᑏᑦ’ ᑖᒃᑯᐊ ᐱᔾᔪᑎᒋᓪᓗᒋᑦ ᒪᕐᕈᐃᓕᖓᔪᓂᒃ-
ᐅᖃᐅᓯᕐᓂᒃ ᐃᓕᓐᓂᐊᖅᑎᑦᓯᔾᔪᑏᑦ, ᐱᓗᐊᖅᑐᒥᒃ ᓴᖅᑭᓯᒪᔪᖃᖅᐸᑦ ᐅᓄᓐᖏᓗᐊᕐᓗᑎᒃ 
ᐅᑎᖅᑎᑦᓯᒐᓱᐊᕐᓂᕐᒧᑦ ᐅᓄᓐᖏᓐᓂᖅᓴᐅ ᐅᖃᐅᓯᖏᓐᓂᒃ ᐃᒡᓗᕈᓯᐊᓂ.  ᑕᒪᒃᑯᐊ ᐃᓄᐃᑦ ᓄᑕᕋᖏᑦ 
ᓴᕐᕈᐃᓂᖅᑕᐅᓄᑎᒃ ᐱᖃᑎᒌᒡᓗᑎᒃ ᑕᒡᕙᓂᑦᓴᐃᓐᓇᖅ ᒪᕐᕈᐃᓕᖓᔫᖕᓂᑦ-ᐅᖃᐅᓰᖕᓂᑦ ᐊᒡᓗᕈᓯᕐᓂ 
ᐱᖃᑎᖃᕐᓗᑎᒃ ᐃᓄᐃᑦ ᓄᑕᕋᖏᑦᑕ ᐅᖃᐅᓯᓐᖓᑎᓕᖕᒥᑦ ᐃᓄᒃᑐᑦ ᐊᒻᒪ ᐃᓘᓐᓇᑎᒃ ᕿᑎᐊᓃᑦᑐᓂᒃ 
ᐃᓕᓴᔭᐅᒐᔭᖅᑐᑦ ᐃᓄᑦᑐᑦ.  ᑕᒪᐃᓐᓇ ᐃᓕᓂᐊᖅᑐᑦᓯᔾᔪᑏᑦ ᐊᐅᓚᒍᓐᓇᖅᑐᑦ ᓲᕐᓗ ᑭᖑᕙᕐᓗᓂ-
ᐃᓂᓪᓚᒃᑎᑦᓯᕙᓪᓕᐊᔾᔪᑏᑦ ᐅᓄᓐᖏᓂᖅᓴᓄᑦ ᐃᓅᖃᑎᒌᓂ, ᓲᕐᓗ ᐅᓄᓐᖏᓂᖅᓴᑦ ᓄᑕᖅᑲᑦ 
ᑭᖑᕙᖅᑐᑎᒃ-ᐊᓂᑎᑕᐅᔪᑦ ᐃᓂᓪᓚᒃᑎᑦᓯᒍᑕᐅᒐᓱᐊᖅᑐᓂᒃ ᐅᓄᓐᖏᓐᓂᖅᓴᐅᓄᑦ ᐃᓅᖃᑎᒌᓂ, ᓲᕐᓗ 
ᑑᖔᓃᒍᒥᓇᓐᖏᑦᑐᑦ ᖁᑦᓯᖕᓂᓖᑦ 6 ᑭᓯᐊᓂ ᑭᖑᓂᐊᒎᖅᐸᑦ ᐱᐅᓂᖅᓴᖅ. 

ᐊᓂᑎᑦᓯᓴᕋᐃᓐᓂᖅ-ᐃᓂᓪᓚᒃᑎᑦᓯᒐᓱᐊᕈᑎᓄᑦ ᐃᓕᓐᓂᐊᕈᑎᓂᒃ ᑖᒃᑯᐊ ᐊᑐᖅᑕᐅᓂᖅᐹᑦ ᐅᖃᐅᓰᑦ 
ᐃᓕᓴᐃᔾᔪᑕᐅᑎᓪᓗᒋᑦ ᐅᖃᐅᓯᕐᓂᑦ ᑭᖑᓂᐊᖑᑦ ᓯᕗᓪᓖᑦ ᐱᖓᓱᑦ ᐊᕐᕌᒍᑦ ᐃᓱᒪᒃᑯᑦ 

ᐊᒃᓱᕈᓗᐊᕐᓇᖏᓐᓂᖅᓴᐅᒐᔭᖅᑐᑦ ᓴᓂᐊᓂᒃ ᐲᖅᑎᑦᓯᕙᓪᓕᐊᒍᑕᐅᔪᑦ ᐆᒃᑑᑏᑦ, ᑭᓯᐊᓂ ᑕᒪᒃᑯᐊ 
ᓴᖅᑭᑎᑕᐅᔪᑦ ᐅᖃᐅᓯᒃᑯᑦ ᐊᒻᒪ ᐃᓕᒍᓐᓇᕐᓂᒃᑯᑦ ᓈᒻᒪᒃᓯᒪᓐᖏᑦᑐᑦ, ᐃᓄᐃᑦ ᐊᑐᖅᓯᒪᓂᖏᑎᒍᑦ 
ᑕᑯᒃᓴᐅᔪᑦ.  ᑕᒪᒃᑯᐊ ᐊᓂᑎᑦᑎᓴᕋᐃᓃᑦ ᐃᓂᓪᓚᒃᑎᑦᓯᒍᑕᐅᒐᓱᐊᖅᑐᓂᒃ ᑕᐃᔭᐅᔪᑦ ᓴᓐᖐᑦᑐᑦ ᒪᕐᕉᖕᓂᑦ 
ᐅᖃᐅᓰᖕᓂᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐆᒃᑑᑕᐅᔪᑦ. 

ᑖᒃᑯᐊ ᐊᔾᔨᒌᓐᖏᓐᓂᖏᑦ ᑕᑯᓇᒡᓗᒋᑦ ᐆᒃᑑᑕᐅᔪᑦ ᑖᒃᑯᓄᖓ ᐊᑐᖅᑕᐅᔪᓂᒃ ᓄᓇᕗᒥ.  ‘ᒫᓐᓇᐅᔪᖅ 
ᒪᕐᕉᖕᓂᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᓄᓇᕗᒥ ᓴᖅᑭᐅᒪᑎᑕᐅᕙᒃᑐᑦ 
ᐱᖓᓱᐃᓕᖓᓪᓗᑎᒃ ᐆᒃᑑᑏᑦ:  ᑖᒃᑯᐊ ᖁᓪᓕᖅ, ᐃᓚᐅᔾᔨᓂᖅ ᐊᒻᒪ ᒪᕐᕉᐃᓕᖓᔪᓂᒃ ᐆᒃᑑᑎᖃᕐᓂᖅ. 
2008 ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᑐᓂᓯᓯᒪᔪᖅ ᐊᑐᓂ ᓄᓇᓕᖕᓂ ᓂᕈᐊᖅᑕᐅᓯᒪᔪᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᒃ (DEA) ᓂᕈᐊᕈᓐᓇᖅᑐᑎᒃ ᐅᖃᐅᓯᕐᒥᑦ ᐃᓕᓐᓂᐊᖅᑎᑦᓯᔾᔪᑕᐅᔪᒃᓴᒥᒃ 
(ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ ᓇᓪᓕᐊᑐᐃᓐᓇᖅ ᐅᐃᕖᑎᑐᑦ, ᖃᓪᓗᓈᑐᓪᓘᓐᓃᑦ) ᐊᒻᒪ ᒪᕐᕉᖕᓂᑦ 
ᐅᖃᐅᓰᖕᓂᑦ ᐃᓕᓐᓂᐊᕈᑎᖃᕐᓂᕐᒧᑦ ᐆᒃᑑᑕᐅᔪᑦ ᓴᖅᑭᒪᑎᑕᐅᓂᖏᓐᓂᒃ ᐃᓕᓐᓂᐊᖅᑎᑦᓯᔾᔪᑏᑦ 
ᑕᒫᒃᑮᑎᒍᑦ ᐅᖃᐅᓰᑦ ᓄᓇᓕᖕᒥᓂ.  ᑖᒃᑯᐊ ᐆᒃᑑᑕᐅᔪᑦ ᓂᕈᐊᖅᑕᐅᒋᐊᓖᑦ ᑕᖅᑲᒃᑯᐊ ᐃᓄᐃᑦ 
ᐋᔩᖃᑎᒋᔭᐅᓗᑎᒃ’.39 ᓯᑕᒪᑦ ᓄᓇᓖᑦ ᓂᕈᐊᖅᓯᒪᔪᑦ ‘ᐃᓚᓕᐅᔾᔨᓂᕐᒧᑦ ᐆᒃᑑᒻᒥᒃ, ᒪᕐᕉᒃ, ᒪᕐᕈᐃᓕᖓᔪᓂᒃ’ 
ᐆᒃᑑᑎᓂᒃ ᐊᒻᒪ 20 the ‘ᖁᓪᓕᖅ’ ᐆᒃᑑᑕᐅᓂᖓ.  

ᑕᒪᓐᓇ ᐃᓱᒪᒋᔭᐅᔪᖅ ‘ᐃᓚᓕᐅᔾᔨᓂᖅ’ ᐆᒃᑑᑕᐅᔪᖅ ᐊᑐᕆᐊᖃᖅᑎᓯᒪᔪᖅ 85-90% ᐃᓄᒃᑑᕐᓗᑎᒃ 
ᐃᓕᓐᓂᐊᖅᑎᓪᓗᒋᑦ K-3 ᐊᒻᒪ 80-85% ᖁᑦᓯᖕᓂᓖᑦ 4-6. ᐊᑐᖅᑎᓪᓗᒋᑦ ᖁᑦᓯᖕᓂᓕᖕᓂ 7-9 
‘ᐃᓇᓂᐅᓪᓕᒥᖅ ᐊᖏᓂᖅᐹᖓᓂᒃ’ ᐱᑕᖃᕆᐊᖃᖅᓯᒪᔪᖅ 70% ᐃᓄᒃᑐᑦ ᐊᒻᒪ, ‘ᐃᓚᓕᐅᔾᔨᓂᖅ 
ᐅᓄᓐᖏᓐᓂᖅᐹᓄᑦ’ 30%.  ᑕᑯᓇᒃᑐᒋᑦ ᐊᔾᔨᒌᓐᖏᑦᑐᑦ ᐊᕕᒃᑐᖅᓯᒪᓂᐅᑦ’ ᐃᖅᑲᓇᐃᔭᒃᑎᑭᒃᓴᕐᓂᖅ 
ᓴᖅᑭᐅᒪᑎᑦᓯᔪᒃᓴᓂᒃ ᑕᑯᒃᓴᐅᑎᑦᑎᔪᖅ ᑕᒪᒃᑯᐊ ᐊᐅᓚᔾᔪᑕᐅᔪᑦ ᐱᑕᖃᖅᑎᑦᓯᔪᓐᓇᖏᓐᓂᖏᓐᓂᒃ, 
ᐱᑕᖃᖅᑎᑦᓯᖏᑦᑐᑦ ᐃᖅᑲᓇᐃᔭᖅᑎᒃᓴᓂᒃ ᐊᒻᒪ ᐊᓯᖏᓐᓂᒃ ᐃᑲᔫᑎᒃᓴᓂᒃ ᐊᔪᕈᓐᓃᕈᑎᒃᓴᖏᓐᓂᒃ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᒻᒪ ᐃᓕᓐᓂᐊᕐᕖᑦ ᓴᖅᑭᐅᒪᑎᑦᓯᓐᓇᖅᑐᑦ ᓂᕈᐊᖅᑕᒥᓂᒃ.  
ᐱᓗᐊᖅᑐᒥᒃ ᐃᖅᑲᓇᐃᔭᒃᑎᑭᒃᓴᓗᐊᖅᑐᑦ ᑭᖑᓂᐊᖑᑦ ᓯᓪᓖᑦ ᐊᕐᕌᒍᐃᑦ ᐱᖓᓱᑦ.  ᑖᒃᑯᐊ ᒪᓕᒃᑐᑦ 
ᐳᓴᓐᑎᑎᒍᑦ ᐱᐅᒋᔭᐅᔪᑦ ᖁᓪᓕᖅ ᐆᒃᑑᑕᐅᔪᖅ ᐃᒪᐃᑦᑐᑦ 85-90% in K-3, 70-75% in 4-6, 65-
30% ᖁᑦᓯᖕᓂᓕᖕᓂ 7-9. ‘ᑖᒃᑯᐊ ᒪᕐᕉᐃᓕᖓᔪᑦ ᐆᒃᑑᑕᐅᔪᑦ ᐱᔪᓐᓇᖅᑎᑦᓯᔪᑦ ᐊᖓᔪᖅᑳᕆᔭᐅᔪᑦ 
ᓂᕈᐊᕈᓐᓇᖅᑐᑎᒃ ᑖᒃᑯᓃᓐᖓ ᓇᓪᓕᐊᓂᒃ ᒪᕐᕈᐃᓕᖓᔪᓂᒃ ᑕᒡᕙᓂᑦᓴᐃᓐᓇᖅ ᐃᓕᓐᓂᐊᕐᕕᖕᒥ, ᐱᖃᑖ 
ᓯᕗᓪᓕᐅᔾᔭᐅᓯᒪᓗᓂ ᐃᓕᓐᓂᐊᕈᑕᐅᓂᖓᓄᑦ ᐃᓄᐃᑦ ᐅᖃᐅᓯᖏᑎᒍᑦ ᐊᒻᒪ ᐊᓯᐊ ᐃᓄᐃᑦ 
ᐅᖃᐅᓯᕆᓐᖏᑕᖓᑎᒍᑦ.  ᑐᑭᓯᒋᐊᕈᑎᒃᓴᖃᓐᖏᓐᓇᑦᑕ ᓇᓪᓕᐊᓐᓂᒃ ᐃᓚᓕᐅᔾᔨᓯᒪᓂᖏᓐᓂᒃ 
ᐊᖓᔪᖅᑳᕆᔭᐅᔪᑦ ᓂᕈᐊᖅᓯᒪᓂᖏᑦ ‘ᒪᕐᕈᐃᓕᖓᔪᓂᒃ’ ᐆᒃᑑᑎᓂᒃ. 

ᐊᕐᕌᒍᐊᓂ 2016 (ᑖᓐᓇ ᑭᖑᓪᓕᖅᐹᖑᓯᒪᔪᑦ ᑐᑭᓯᒋᐊᕈᑎᒃᓴᓂ ᐱᒍᓐᓇᖅᓯᒪᔭᑦᑎᓐ, ᐊᐃᐳᕈ 2019) 
ᐅᑯᐊᖑᓚᐅᖅᑐᑦ 11 ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᖃᑦᓯᐊᖅᑐᑦ ᓴᖅᑭᐅᒪᑎᑦᓯᓪᓗᑎᒃ ᐃᓄᒃᑐᑦ-
ᕿᑎᐊᓃᑦᑐᓂᒃ ᐃᓕᓐᓂᐊᖅᑐᑦ ᐱᒋᐊᖅᑐᒋᑦ ᖁᑦᓯᖕᓂᓕᖕᓂᑦ 3; ᐱᖓᓲᔪᖅᑐᑦ ᐊᑕᐅᓯᕐᓗ 7 
ᐃᓕᓐᓂᐊᕐᕖᑦ ᓴᖅᑭᐅᒪᑎᑦᓯᔪᓐᓇᖅᑐᑦ ᑎᑭᓪᓗᒍ ᖁᑦᓯᖕᓂᓖᑦ  4, ᐊᒻᒪ ᐃᓚᖓᑦ ᑎᑭᑦᑐᒍ 
ᖁᑦᓯᖕᓂᓕᖕᓄᑦ 5.40 ᐊᒥᐊᒃᑯᑦ ᐃᓕᓐᓂᐊᕐᕖᑦ ᐱᑕᖃᖅᑎᑦᓯᖏᑦᓯᐊᒻᒪᕆᒃᑐᑦ ᒥᑭᓂᖅᐹᖓᓂᓪᓘᓐᓃᑦ 
ᐃᓕᓐᓂᐊᓕᕋᑖᓂᒃ -ᖁᑦᓯᖕᓂᓕᖕᓄᑦ 3 ᐃᓄᒃᑐᑦ ᐃᓕᓐᓂᐊᓂᕐᒥᑦ ᐱᑕᖃᕆᐊᖃᖅᑎᑕᐅᑎᓪᓗᒋᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓄᑦ. 

ᑕᑯᓪᓗᒋᑦ ᑖᒃᑯᐊ ᐱᖓᓱᑦ ᓄᓇᕗᒥ ᐆᒃᑑᑕᐅᔪᑦ ᐊᒻᒪ ᖃᐃᓪᓚᑦᑖᕐᓂᖓ, ᒪᕐᕉᖕᓂᑦ ᐅᔾᔨᕈᓱᒃᓯᒪᔪᒍᑦ.  
ᓄᓇᕗᑦ ᐊᑐᖃᑦᑕᖅᑐᖅ ᑕᐃᔭᐅᔾᔪᑎᒥᒃ ‘ᐃᓚᓕᐅᑎᑦᓯᓂᖅ’ ᑭᖑᕙᖅᑐᑎᒃ ᐊᓂᔪᑦ ᐃᓂᓪᓚᒃᓴᕈᑕᐅᔪᓂᒃ 
ᐃᓕᓐᓂᐊᕈᑎᓂᒃ ᐊᒻᒪ ‘ᖁᓪᓕᖅ’ ᑖᒃᑯᓄᖓᑦᑕᐅᖅ  ᑭᖑᕙᖅᑐᑎᒃ ᐊᓂᔪᑦ ᐃᓂᓪᓚᒃᓴᕈᑕᐅᔪᓂᒃ 
ᐃᓕᓐᓂᐊᕈᑎᓂᒃ  ᑕᒪᓐᓇ ᐊᓂᓂᖅ ᐊᓂᓴᕋᐃᓗᐊᕈᑕᐅᑎᓪᓗᒍ.  ᑐᒡᓕᐊ, ᑕᑯᓇᒃᑐᒋᑦ 
ᐊᕕᒃᑐᖅᓯᒪᓂᐅᔪᓂ ᐃᖅᑲᓇᐃᔭᖅᑏᑦ ᓴᖅᑭᐅᒪᑎᑦᓯᔪᓐᓇᖅᑐᑦ, ᐊᒻᒪ ᖃᓄᐃᓕᖓᓂᒻᒪᕆᐅᔪᖅ 
ᑐᐱᐅᓯᕚᓪᓕᖅᑕᐅᓪᓚᕆᓐᖏᑐᐊᖅᐸᑦ ᐊᕐᕌᒍᐊᓄᑦ 2018-2019 ᐃᓕᓐᓂᐊᓇᐅᑉ ᐊᕐᕌᒍᐊᓄᑦ), ᓲᕐᓗ 
ᐃᓘᓐᓇᑲᓴᑎᒃ ᐃᓄᐃᑦ ᓄᑕᕋᖏᑦ ᐃᓕᓯᒪᔪᑦ ᐃᓚᓕᐅᔾᔭᐅᕙᓪᓕᐊᔪᓂᒃ, ᐅᕝᕙᓘᓐᓃᑦ ᐊᓂᓴᕋᐃᑦᑐᖅ 
ᐃᓂᓪᓚᒃᓴᕈᑕᐅᔪᓂ ᐃᓕᓐᓂᐊᕈᑎᓂ ( ᓴᓐᖐᑦᑑᔪᑦ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᕈᑎᒋᓪᓗᒋᑦ 
ᐆᒃᑑᑏᑦ ᐊᑐᖅᑕᐅᔪᒃ ᓄᓇᕗᒥ. 

ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 2015-2016 
ᓇᓗᓇᐃᔭᐃᔪᖅ ᑎᑎᕋᖅᓯᒪᓂᐊᓂ 8 ᐃᓄᐃᑦ ᐅᖃᐅᓯᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ 
ᐱᔪᓐᓇᐅᑎᖃᕐᓂᖏᓐᓂᒃ ‘ᐃᓄᒃᑐᑦ ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᑦ’ as ‘ᒪᓕᒐᑎᑑᖅᑐᑎᑐᑦ ᐋᖅᑭᒃᓯᒪᔪᖅ’ 
(p. 181). ᐅᖃᖅᓯᒪᖕᒥᔪᖅ: 
 

ᐊᒥᓲᓐᖏᑦᑐᓂ ᐊᕐᕌᒎᓯᒪᔪᓂ, ᐅᖃᖅᓯᒪᔪᖃᓚᐅᖅᑐᖅ ᐊᒥᓱᐊᖅᑎᖅᑐᓂ ᑖᒃᑯᐊ ᐱᓕᕆᕕᐊᑦ 
ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒃᓯᒪᓐᖏᓐᓂᖏᓐᓂᒃ ᐱᓕᕆᐊᒃᓴᕆᑎᑕᐅᔪᓂᒃ ᐱᑕᖃᕆᐊᖃᖅᑐᓂᒃ 

ᐃᓄᐃᑦ ᐅᖃᐅᓯᖏᑦ ᐃᓕᓐᓂᐊᕈᑕᐅᓗᑎᒃ ᑖᒃᑯᓇᓂ ᐋᖅᑭᒃᑕᐅᓯᒪᖕᒪᑦ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓯᒪᓂᖏᓐᓄᑦ ᐱᖁᔭᕐᓂ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ, ᐱᓗᐊᖅᑐᒥᒃ 
ᓴᖅᑭᑎᑕᐅᓚᐅᖅᑎᓪᓗᒍ ᑖᒃᓱᒪ ᑲᓇᑕᒥ ᑕᒻᒪᖅᓯᒪᔪᖅᓯᐊᖅᑎᐅᑉ ᐅᓂᒃᑳᖏᑦ ᐊᕐᕌᒍᐊᓂ 2013 ᐊᒻᒪ 
ᐱᓕᕆᐊᖏᑦ ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒧᑦ ᕿᒥᕐᕈᓪᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂᑦ 
ᐊᕐᕌᒍᐊᓂ 2014-2015. (ibid.) 

 
ᐊᖏᖃᑎᒌᓕᖅᑎᑦᓯᒐᓱᐊᖅᑎ ᐃᖅᑲᖅᑐᐃᔨ ᕘᔾᔪ 2006 ᓇᓗᓇᐃᔭᐃᑦᓯᐊᓚᐅᖅᑐᖅ 
ᖃᓄᐃᓕᔪᓐᓇᕐᓂᖏᓐᓂᒃ ᐃᓕᓐᓂᐊᕐᕕᖕᒥ ᐃᓄᐃᑦ ᓄᑕᕋᖏᑦ ᖄᖏᐅᑎᓚᐅᖅᑎᓪᓗᒋᑦ ᖁᑦᓯᖕᓂᓕᖕᓂᑦ 
3, ᐃᓂᓪᓚᒃᐸᓪᓕᐊᑎᑕᐅᔪᑦ ᖃᓗᓈᑎᑐᐃᓐᓇᖅ ᐃᓕᓐᓂᐊᕐᓂᕐᒧᑦ ᐊᔾᔨᐸᓗᖏᑦ ᐊᒥᓱᕐᔪᐊᑦ ᑕᐅᓴᖏᓐᓂ 
ᖁᕕᐊᓇᓐᖏᑦᑐᑦ ᓇᓗᓇᐃᔭᖅᑕᐅᓯᒪᔪᑦ ᓄᓇᕐᔪᐊᓂ ᐊᓂᓴᕋᐃᓐᓂᑯᑦ ᐃᓂᓪᓚᒃᑎᕆᒍᑕᐅᔪᓂ 
ᐃᓕᓐᓂᐊᕈᑎᓂ. ᑕᒪᒃᑯᐊ ‘ᐊᑐᕆᐊᒃᑲᓐᓂᖅᑎᑕᐅᓂᖏᑦ’ ᑕᖕᒫᕐᓂᑯᐃᑦ ᓄᓇᖃᖅᑳᖅᓯᒪᓐᖏᑦᑐᑦ 
ᐊᑐᖅᓯᒪᔭᖏᑦ ᒥᑭᓂᖅᓴᐅᑎᑦᓯᓂᖅ’.  ᑖᒃᑯᐊ ᐅᖃᐅᓰᑦ ᓱᕋᒃᑐᑦ.  ᑕᒪᒃᑯᐊ ‘ᓄᖅᑲᑐᐃᓐᓇᖅᓯᒪᔪᑦ’ 
ᐊᑕᓂᖃᖅᑐᑦ ᓄᓇᕗᒥ ᖁᕕᐊᓲᑎᖃᓐᖏᓐᓂᖏᓐᓂᒃ ᐱᕋᔭᖕᓂᐅᖃᑦᑕᖅᑐᓂᒃ, ᐊᖓᔮᕐᓇᖅᑐᐃᑦ ᐊᒻᒪ 
ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᑦ’.  ᕘᔾᔪ ᑕᒪᑐᒥᖓ ᑕᐃᓯᓚᐅᖅᑐᖅ ’ᐃᓅᓯᕐᓂ ᐊᑐᖅᑕᐅᓕᖅᐸᒃᑐᑦ’: 
ᐃᓕᓐᓂᐊᕐᕖᑦ … ᓯᕗᒻᒧᐊᑦᓯᐊᖅᓯᒪᓐᖏᓐᓂᖏᓐᓄᑦ.  ᓴᖅᑭᑎᑦᓯᕙᓪᓕᐊᖏᑦᑐᑦ ᐃᓕᓐᓂᐊᕌᓂᒃᑐᓂᒃ 
ᓇᓗᖅᑯᑎᓐᖏᑦᑐᓂ ᐃᓄᒃᑑᕆᐊᓴᖅ;  ᓱᓕ, ᑕᒪᒃᑯᐊ ᐃᓄᐃᑦ ᓄᓇᕗᒥ ᐅᓄᓐᖏᓂᖅᐹᒥᒃ 
ᐅᖃᓕᒪᒍᓐᓇᖅᑐᑦ, ᑎᑎᕋᕈᓐᓇᖅᑐᑦ ᖃᓪᓗᓈᑐᑦ ᑲᓇᑕᓕᒫᒥ’.  ᕘᔾᔪ ᐅᖃᖅᓯᒪᔪᖅ ‘ᑕᒪᓐᓇ 
ᓱᕐᕋᒃᓯᒪᓐᖏᓐᓂᖓ ᑕᐃᒪᐃᓕᖓᑐᐃᓐᓇᕐᓂᖓ ᐊᖏᕈᑕᐅᓯᔭᕆᐊᖃᓐᖏᑦᑐᖅ’ ᐊᒻᒪ ‘ᓴᓐᖏᔪᒥᒃ 
ᐃᓕᓐᓂᐊᕈᑎᒃᓴᖃᕐᓗᑎᒃ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᕐᓂᖅ ᐊᑐᓕᖅᑕᐅᑎᑕᐅᒋᐊᓕᒃ. 

ᑕᒪᓐᓇᑦᑕᐅᖅ ᑕᑯᖃᑦᑕᖅᓯᒪᔭᕋ ᓇᒥᓕᒫᖅ ᓄᓇᕐᔪᐊᓂ, ᑕᒪᒃᑯᓇᓂ ᓄᓇᖃᖅᑳᖅᓯᒪᔪᖅ ᓄᑕᕋᖏᓐᓂ 
ᐊᒻᒪ ᐃᓐᓇᕐᓂ: ᐊᒥᓲᓗᐊᖅᑐᑦ ᐃᓘᓐᓇᑲᓴᑎᒃ ᐅᕝᕙᓘᓐᓃᑦ ᖃᓄᐃᓐᓂᓕᒫᖏᑦ ᐃᓅᓯᕐᓄᑦ 
ᓇᓕᒧᒌᒃᑎᑦᓯᖏᔾᔪᑕᐅᔪᑦ.  ᑖᒃᑯᐊ ᐅᓂᒃᑳᑦ ᐅᓂᒃᑳᑦᓯᐊᖅᓯᒪᔪᑦ ᑕᒡᕙᓂ 1991 ᐃᓕᓐᓂᐊᕌᓂᒐᓱᐊᖅᑐᒧᑦ 
ᑎᑎᕋᖅᑕᐅᓯᒪᔪᑦ ᑖᑦᓱᒧᖓ ᓕᐊ ᓴᐃᒃᑕᒨ Leila Seitamo,  ᐃᓱᒪᐅᑉ ᐱᕈᖅᐸᓪᓕᐊᓂᖓ ᐅᑭᐅᖅᑕᖅᑐᒥ 
ᐃᓕᖅᑯᓯᖅ ᕿᒥᕐᕈᓯᒪᔪᑦ ᐊᒥᓱᓂᑦ ᐊᑐᖅᑕᐅᔪᓂᒃ ᖃᐅᔨᓴᕈᑕᐅᓪᓗᓂ ᐅᑭᐅᖅᑕᖅᑐᖅ ᐊᒻᒪ ᐊᓯᖏᑦ 
ᐱᓪᓗᒋᑦ ᖃᓄᓕᒍᑕᐅᔪᓐᓇᕐᓂᑦ ᑕᒪᒃᑯᐊ ᐃᓚᓕᐅᔾᔨᕙᓪᓕᐊᓂᖅ ᐃᓕᓐᓂᐊᕐᓂᕐᒧᑦ.  
ᖃᐅᔨᒪᒋᐊᖏᓐᓇᓚᐅᖅᑕᖏᑦ ᓄᓇᖃᖅᑳᖅᓯᒪᔪᑦ ᓵᒥ Skolt Saami ᓄᑕᕋᖏᑦ ᐱᓐᓛᒥ Finland 
ᐊᒥᓱᓄᑦ ᐊᕐᕌᒍᓄᑦ, ᑕᒪᒃᑮᑎᒍᑦ ᓈᓴᐅᑎᑎᒎᖅᑐᑦ ᐊᒻᒪ ᓄᓇᒥ ᖃᓄᐃᓕᖓᓂᖏᓐᓄᑦ ᑐᑭᓯᒋᐊᕈᑎᒃᓴᑦ 
ᐊᒻᒪ ᐊᐱᖅᓱᖅᑐᒋᑦ ᐃᓘᓐᓇᑎᒃ ᓵᒥ ᐃᓐᓇᖏᑦ ᑕᒡᕙᓂ ᓄᓇᕐᔪᐊᒥ.   ᐃᓱᒻᒥᕈᑎᖃᓚᐅᖅᑐᖅ 
ᐊᔾᔨᐸᓗᖏᓐᓂᒃ ᓴᖅᑭᑎᑕᖏᑦᑕ ᒫᑕ Martin ᐊᒻᒪ ᕘᔾᔪ Berger ᐱᔾᔪᑎᒋᓪᓗᒋᑦ ᓄᓇᕗᒥ 
ᐃᓕᓐᓂᐊᖅᑐᓕᕆᓂᖅ.  ᑕᒪᑐᒪ ᖄᖓᒍᑦ, Seitamo ᑕᑯᒃᓴᐅᑎᑦᑎᔪᖅ ᓇᓗᓇᐃᖅᓯᒪᑦᓯᐊᖅᑐᒥᒃ ᑕᒪᒃᑯᐊ 
Skolt ᓄᑕᕋᖏᑦ ᓱᓕ ᐊᖏᕐᕋᒥᓂ ᐅᖃᓕᒪᖃᑦᑕᖅᑐᑦ ᑖᒃᑯᑎᑐᑦ Skolt ᓯᕗᒻᒧᐊᑦᓯᐊᕐᓂᖅᓴᐅᓚᐅᖅᑐᑦ 
ᐃᓕᓐᓂᐊᕐᕕᖕᒥ, ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᐊᖏᕈᑎᖃᖅᓯᒪᓪᓗᑎᒃ ᐊᑐᖅᑕᐅᓂᖏᓐᓂᒃ Finnish 
ᐊᖏᕐᕋᒥ. 

ᓴᓐᖏᔪᒥᒃ ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ ᐆᒃᑑᑕᐅᔪᖅ ᑕᑯᒃᓴᐅᑎᑦᑎᔪᖅ ᐃᓚᓕᐅᔾᔨᓴᕋᐃᓪᓗᓂ ‘ᐋᓪᓚᒥᒃ 
ᐅᖃᐅᓯᕐᒥᑦ’ ᐊᔪᕐᓇᕋᔭᓐᖏᓐᓂᖓᓂᒃ - ᑕᒪᒃᑯᓄᖓ ᐅᖃᐅᓯᐅᓂᖅᐹᓄᑦ ᐅᖃᐅᓯᓖᑦ ᓄᑕᖅᑲᑦ, ᐊᒻᒪ 
ᐅᑎᖅᑎᑦᓯᒐᓱᐊᕈᑕᐅᔪᑦ ᐃᓕᓐᓂᐊᕈᑏᑦ ᑕᒪᒃᑯᓄᖓ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ 
ᐃᓅᖃᑎᒌᓂ ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᕋᖏᓐᓄᑦ. 
ᑕᒪᓐᓇ ᓱᓕᔪᖅ ᐃᓚᓕᐅᔾᔨᓂᖅ ᐅᖃᐅᓯᕐᓄᑦ ᖁᑦᓯᖕᓂᑦᐹᖑᑎᑕᐅᔪᓄᑦ ᓄᑕᕋᖏᓐᓄᑦ  (ᐆᒃᑑᑎᒋᓗᒍ 
ᑖᒃᑯᐊ ᐅᐃᕖᖑᔭᕐᓂᖅ ᑲᓇᑕᒥ ᖃᓪᓗᓇᐅᔭᖅᑐᓄᑦ ᓄᑕᕋᕐᓄᑦ), ᐊᒻᒪ ᐅᑎᖅᑎᑕᐅᒐᓱᐊᕐᓂᖏᑦ 
ᑕᒪᒃᑯᓄᖓ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᕋᖏᓐᓄᑦ (ᔭᒐᐃᔪᑦ, 
ᔭᒐᐃᓂᖅᑐᑦ) ᔭᒐᔪᑦ ᐅᖃᐅᓯᓐᖓᐅᑎᒥᓂᒃ.  ᑕᑯᒃᓴᐅᑎᑕᐅᖕᒥᔪᑦ ᑕᒪᒃᑯᓇᓂ ᒪᕐᕉᖕᓂᑦ-ᐅᖃᐅᓰᖕᓂᑦ 
ᐃᓕᓐᓂᐊᕈᑎᖃᕐᓂᕐᒥ ᑕᒪᒃᑯᐊ ᐊᓂᓂᖏᑦ ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐅᖃᐅᓯᖏᓐᓂᒃ 
ᑭᖑᕙᕐᓗᑎᒃ.  ᐃᓱᒻᒥᖅᑐᖃᕈᓐᓇᖅᑐᖅ ᐃᓘᓐᓇᑎᒃ ᖃᓪᓗᓇᐅᔭᖅᑎᓪᓚᕇᑦ ᓄᑕᕋᖏᑦ ᓄᓇᕗᒥ 
ᐃᓕᓴᖅᑎᑕᐅᒐᔭᕐᓂᖏᓐᓂᒃ ᐃᓚᖓᒍᑦ ᕿᑎᐊᓃᑦᑐᑦ ᐃᓄᒃᑐᑦ (ᐃᓚᐅᓕᔾᔨᓂᖅ ᐃᓕᓐᓂᐊᕈᑎᒃᓴᓂᒃ 
ᐅᓄᕐᓂᖅᐹᓄᑦ ᐃᓅᖃᑎᒌᓂ ᑕᒡᕙᓂ ᑕᑯᔭᒃᓴᖅ ᐊᒡᒍᖅᓯᒪᔪᖅ 1). ᑕᐃᒪᐃᒻᒪᑦ, ᐃᓄᐃᑦ ᓄᑕᕋᖏᑦ 
ᖃᐅᔨᒪᔪᓐᓃᖅᑐᑦ ᐃᓄᒃᑐᑦ (ᐅᓄᓐᖏᓐᓂᖅᓴᓄᑦ ᐅᑎᖅᑎᑦᓯᒐᓱᐊᕈᑏᑦ ᑕᒡᕙᓂ ᑕᑯᔭᒃᓴᖅ ᐊᒡᒍᖅᓯᒪᔪᖅ 
1).  ᑖᒃᑯᐊ ᑕᒪᒃᑮᒃ ᓄᑕᖅᑲᑦ ᐃᓕᓯᒪᑦᓯᐊᓕᕋᔭᖅᑐᑦ ᖃᓪᓗᓈᑐᑦ:  ᐃᓄᒃᑐᑦ ᐃᓚᓕᐅᑎᔭᐅᒐᔭᕐᓗᓂ 
ᖃᓪᓗᓇᐅᔭᕐᓂᖏᓐᓄᑦ ᐃᓇᖐᑐᐃᓐᓇᖏᓪᓗᓂ ᖃᓪᓗᓇᐅᔭᕐᓂᕐᒥᑦ. 

ᓲᕐᓗ ᐃᒪᓐᓇ, ᐃᓕᑉᐸᓪᓕᐊᓂᖅ ᐊᓯᐊᓂᒃ ᐅᖃᐅᓯᕐᒥᑦ ᐲᖅᓯᒃᐸᑦ ᑕᐃᒪᐃᒻᒪᑦ ᐋᖅᑭᒃᓯᒪᓐᖏᑦᑐᑦ ᐊᒻᒪ 
ᓴᓐᖐᑦᑐᑦ ᒪᕐᕉᖕᓂᑦ ᐅᖃᐅᓯᓕᕆᔾᔪᑕᐅᔪᑦ, ᐱᒋᐊᓕᓵᖅᑎᑕᐅᔪᑦ ᐱᐅᓐᖏᓐᓂᖅᓴᒻᒪᕇᑦ.  

ᑖᓐᓇ ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓂ 2015-2016 

ᑕᑯᒃᓴᐅᑎᑦᑎᔪᖅ ᐃᓕᓐᓂᐊᖅᑐᓕᕆᓂᕐᓂᖅ ᑎᑎᕋᖅᓯᒪᓂᐊᓂ (ᒪᒃᐱᒐᐃᑦ. 181-202) ᑕᒪᒃᑯᐊ 
ᖃᐅᔨᒪᔭᐅᔪᑦ ᖃᓄᐃᓕᐅᕆᐊᖃᕐᓂᕐᒥᑦ ᑐᓂᔭᐅᓯᒪᔫᒐᓗᐊᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑲᐅᑎᓄᑦ 
ᐊᑭᕋᖅᑐᖅᑕᐅᒻᒪᕆᒃᑲᓗᐊᖅᑎᓪᓗᒍ ᖃᓄᐃᓕᕙᓪᓕᐊᓂᐅᔪᑦ ᑕᒡᕙᓂ ᓴᖅᑭᑕᐅᔪᑦ ᐅᓂᒃᑳᒥ, 
ᑎᑎᖅᓯᓯᒪᖕᒥᔪᑦ ᐊᒥᓱᓂ ᐱᐅᔪᓂᒃ ᐆᒃᑐᖅᑕᐅᔪᓂᒃ ᐊᑐᓕᖁᔭᓕᐅᖅᑐᖃᓚᐅᖅᑎᓪᓗᒍ ᑕᒡᕙᓐᐊᖓᑦ 
ᖃᐅᔨᓴᕈᑕᐅᔪᒥᒃ. 
 
3.7. ᓴᖅᑭᑎᑕᐅᔪᑦ ᐃᓕᓐᓂᐊᖅᑐᓕᕆᓂᖅ ᓱᓕᓐᖏᑦᑐᓂᒃ ᐊᑐᖅᑕᐅᒋᐊᖃᕐᓂᕋᐃᓯᒪᓂᖅ;  
ᐊᑐᖅᑎᑕᐅᓂᖅ ᐋᖅᑭᒃᑕᐅᓯᒪᔪᓂᒃ ᐊᒻᒪ ᐱᐅᓐᖏᓕᕈᑕᐅᒻᒪᕆᒍᓐᓇᕐᓂᖏᑦ 
ᑕᑯᕙᓪᓕᐊᔭᕗᑦ ᓄᓇᕗᒥ ᐅᓪᓗᒥ, ᐊᕐᕌᒍᐊᓂ 2019, ᐃᒪᐃᓚᐅᖅᑐᖅ ᑕᐃᒫᖅᓴᐃᓐᓇᐸᓗᒃ 
ᐱᒋᐊᓕᓵᖅᑎᑦᓯᓂᖅ ᐃᓕᓐᓂᐊᕐᓂᕐᒥᑦ (ᐱᐅᓐᖏᑦᑐᓂᒃ ᓴᖅᑭᑎᑦᓯᓯᒪᔪᑦ, ᐊᑭᕋᖅᑐᖅᑕᐅᓯᒪᓪᓗᑎᒃ 
ᓱᓕᔪᓂᒃ ᑭᒡᓕᓯᓂᐊᖅᑎᓄᑦ) ᑕᐃᒫᑦᓴᐃᓐᓇᐸᓗᒃ ᓴᖅᑭᓯᒪᔪᓂᒃ, ᐊᓯᐊᒎᖅᑐᑎᒃ ᑭᓯᐊᓂ.  ᖁᓛᓂ 
ᖃᐅᔨᒋᐊᖅᓯᒪᒐᑦᑎᒍ ᖃᖓᓂᐊᓗᒃ ᖃᐅᔨᒍᑎᒃᓴᑦ ᑖᒃᑯᓄᖓ “ᐲᔮᕆᓪᓗᑎᒃ ᐋᓐᓂᖅᓯᓂᐊᖅᓯᒪᔪᑦ’ 
ᐃᓕᓐᓂᐊᖅᑎᑕᐅᓂᖏᑎᒍᑦ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᕋᖏᑦ.  ᐃᒪᐃᓯᒪᔪᖅ ᐊᒥᓱᓂ 
ᓄᓇᕐᔪᐊᓂ ᐊᒻᒪ ᐃᓂᐅᔪᓂ ᐃᓚᐅᓪᓗᓂ ᓄᓇᕗᑦ, ᑖᒃᑯᐊ ᐋᓐᓂᖅᓯᒍᑕᐅᓗᐊᖅᑐᑦ ᑕᒪᑐᒪᓂ 
ᐃᓕᓐᓂᐊᖅᑐᓕᕆᔭᐅᓂᕐᒥ, ᑕᐃᓗᒍ ᑕᒻᒪᖅᓯᒪᔪᓂᒃ ᕿᑎᐊᓃᑦᑐᓂᒃ ᐃᓕᓐᓂᐊᖅᑎᑦᓯᓯᒪᓂᖅ, 
ᐊᓯᔾᔨᓚᐅᖅᓯᒪᓐᖏᓐᓂᖓ.  ᓴᓐᖏᔪᒥᒃ ᐊᑐᖅᑕᐅᓯᒪᓂᖓᒍᑦ ᐊᒻᒪ ᖃᐅᔨᓴᕈᑕᐅᓯᒪᓂᖓᒍᑦ 
ᖃᐅᔨᓇᖅᑎᑦᓯᔪᑦ ᐊᑐᕐᓗᓂ ᐅᖃᐅᓯᕆᔭᐅᓪᓗᐊᖅᑐᒥᒃ ᐊᒻᒪ ᐃᓚᐅᑎᑕᐅᓐᖏᓐᓂᖏᑦ 
ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᕋᖏᑦ ᐅᖃᐅᓯᓕᕆᓂᕐᒧᑦ, 
ᓯᕗᒻᒧᐊᒃᓯᒪᓐᖏᑦᑐᖅ. ᐅᓄᓗᐊᖅᑐᓂᒃ ᑕᒻᒪᖅᓯᒪᔪᓂᒃ  ᐊᑐᖃᑦᑕᕐᒪᑕ ᓇᓗᓇᐃᖅᓯᓯᒪᔪᖃᕋᓗᐊᖅᑎᓪᓗᒍ 
ᐊᒻᒪ ᐸᕐᓇᐅᑕᐅᓯᒪᒐᓗᐊᖅᑎᓪᓗᒋᑦ ᐊᔾᔨᖅᑕᐅᔾᔪᑎᒃᓴᖏᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐆᒃᑑᑏᑦ. ᑖᒃᑯᐊ 
ᓈᓴᐅᑏᑦ (ᑲᑎᓪᓗᒋᑦ ᓈᓴᐅᑏᑦ ᐊᒻᒪ ᐊᒡᒍᖅᓯᒪᔪᑦ) ᓄᑕᕋᕐᓄᑦ ᐅᓄᒃᑎᑑᕈᓐᓇᐃᓪᓕᔪᓄᑦ 
ᐅᖃᐅᓯᕆᔭᐅᓪᓗᐊᑕᖅᑐᒥᓪᓘᓐᓃᑦ, ᐊᖏᕐᕋᒥᓘᓐᓃᑦ ᐅᖃᐅᓯᐅᔪᒥᒃ ᒫᓐᓇᒫᖑᓯᒪᔪᖅ ᖁᓖᑦ ᐊᕐᕌᒍᑦ 
ᐊᑐᖅᑎᓪᓗᒋᑦ (ᑕᑯᓂᐊᕈᒃ ᓵᑉᑕ 2). ᑕᒪᓐᓇ ᑕᑯᔭᐅᔪᓐᓇᖅᑐᖅ ᓴᖅᑭᑎᑕᐅᓂᖏᑦ ᑲᔪᓯᓯᒪᐃᓐᓇᖅᑐᑦ 
ᐊᑐᖅᑎᑕᐅᖏᓐᓇᖅᑐᑦ ᐱᑕᖃᕋᓂ ᓈᒪᔪᓂᒃ ᐃᓄᒃᑐᑦ-ᕿᑎᐊᓃᑦᑐᓂᒃ ᐃᓕᓐᓂᐊᑕᐅᒋᐊᖃᖅᓯᒪᔪᓂᒃ. 

ᐱᐅᖏᑦᑐᒥᒃ ᓴᖅᑭᑎᑦᓯᔪᑦ ᐊᑐᑐᐃᓐᓇᖏᑦᑐᑦ ᐅᓪᓗᒥ ᐃᓄᐃᑦ ᓄᑕᕋᖏᓐᓄᑦ ᑭᓯᐊᓂ 
ᐊᖓᔪᖅᑳᖏᓐᓄᑦᑕᐅᖅ.  ᐱᑐᖄᓗᐃᑦ ᖃᓪᓗᓈᕈᖅᑎᑦᓯᒐᓱᐊᕈᑏᑦ ᐃᓱᒪᔪᑦ ᑕᒪᒃᑯᓂᖓ 
ᐊᖓᔪᖅᑳᕆᔭᐅᔪᓂᒃ ᐱᒻᒪᕆᐅᑎᑦᓯᖃᑦᑕᖅᑐᑦ ᐅᖃᐅᓯᕐᒥᑦ ᓄᑕᕋᖏᑦᑕ ᓯᕗᓂᒃᓴᖓᓄᑦ ᐃᓕᑐᐊᖅᐸᑕ 
ᖃᓪᓗᓈᑐᑦ. ᓴᓐᖏᔪᒥᒃ ᓇᓗᓇᐃᖅᓯᔾᔪᑎᑕᖃᖅᑐᖅ ᓄᓇᕐᔪᐊᓂ ᑕᑯᒃᓴᐅᑎᑦᑎᔪᓂᒃ ᑕᐃᒪᓐᓇ 
ᐊᖓᔪᖅᑳᕆᔭᐅᔪᑦ ‘ᓂᕈᐊᖅᓯᒪᓂᖏᑦ ᖃᓪᓗᓇᐅᔭᕐᓂᕐᒥᑦ.  ᑕᒪᓐᓇ ᐅᒃᐱᕆᔭᐅᓂᖓ ᐊᑕᓂᖃᕐᒥᔪᖅ 
ᑕᒻᒪᕈᑕᐅᓯᒪᓂᖓᓂᒃ ᐃᓕᒋᐊᖃᕐᓂᖅ ᖃᓪᓗᓈᑐᑦ ᐊᑭᓖᒍᑕᐅᓯᒪᔪᖅ ᐃᓕᓐᓂᐊᖅᑕᐅᑦᓯᐊᕈᓐᓃᖅᑐᑎᒃ 
ᐅᖃᐅᓯᓐᖓᐅᑎᖏᑦ ᐊᒻᒪ ᐊᑐᖅᑕᐅᔪᓐᓇᕐᓂᖓ . ᑕᒪᓐᓇ ᓇᓪᓕᐊᖑᓐᖏᑦᑐᖅ-ᐅᕝᕙᓘᓐᓃᑦ  
ᐃᓱᒪᒋᔭᐅᓯᒪᔪᖅ, ᑕᒪᒃᑮᒃᓯᒐᑎᒃ-ᐊᒻᒪ-ᐊᒻᒪ.  ᑕᒪᓐᓇ ᐃᓱᒪᕐᓂᕐᓘᑕᐅᓯᒪᔪᖅ/ ᓱᓕᓂᕋᖅᑕᐅᔾᔪᑕᐅᓯᒪᔪᖅ 
ᐱᔾᔪᑎᒋᓪᓗᒍ ᖃᓪᓗᓈᑐᑦ ᐃᓕᓐᓂᐊᕐᓂᖅ ᐅᖓᑖᓃᑦᑐᑐᖃᐅᓕᖅᑐᑦ ᖁᓖᑦ ᐊᕐᕌᒍᑦ, ᓱᓕ 
ᓴᖅᑭᐅᒪᑦᓯᐊᖅᑐᑦ ᐊᑐᖅᑕᐅᔪᑦ ᓄᓇᕗᒥ. ᐊᑐᖅᑎᑦᓯᓂᖅ ᑕᒪᒃᑯᓂᖓ ᐃᓱᒪᒋᔭᐅᓯᒪᔪᓂᒃ ᓈᒻᒪᓈᑕᖅᓯᒪᔪᑦ 
ᐃᓕᓐᓂᐊᕐᕆᐊᕐᕕᐅᕙᓚᐅᖅᑐᓄᑦ ᐃᓕᓐᓂᐊᕐᕕᖕᓄᑦ, ᐆᒃᑐᖅᑕᖏᑦ ᐃᓚᖏᑦ ᓯᕗᒻᒧᐊᑦᓯᐊᖅᓯᒪᓪᓗᑎᒃ, 
ᐊᑐᖅᑎᑦᓯᓪᓗᑎᒃ ᓄᒃᑎᕆᓯᒪᔪᑦ ᐃᓄᐃᑦ ᓄᑕᕋᖏᓐᓂᒃ ᐊᓯᐊᓄᑦ ᐊᑐᖅᑕᐅᓂᖅᐹᒧᑦ 
ᖃᓪᓗᓇᐅᔭᑎᐅᖃᑎᒌᒃᑐᓄᑦ, ᐅᖃᐅᓯᒃᑯᑦ ᐊᒻᒪ ᐃᓕᑯᓯᖏᑦ ᐊᒻᒪ ᐱᐅᓐᖏᑦᑐᒻᒪᕆᖕᒥᑦ 
ᐋᓐᓂᕈᑕᐅᓯᒪᓪᓗᓂ.41 

ᐃᓕᓐᓂᐊᖅᑐᓕᕆᔩᑦ ᐊᒻᒪ ᐊᓯᖏᑦ ᐊᖓᔪᖅᑲᐅᑏᑦ ᑐᓴᖅᑎᑕᐅᓯᒪᔪᑦ ᐱᓪᓗᒋᑦ ᑕᒪᒃᑯᐊ ᐱᐅᓐᖏᑦᑐᑦ 
ᐃᓕᓐᓂᐊᖅᑐᓕᕆᔾᔪᑕᐅᔪᓄᑦ ᓴᖅᑭᑎᑕᐅᔪᑦ.  ᑕᒪᒃᑯᐊ  ᐅᖃᐅᓯᐅᓯᒪᔪᑦ ᐅᓂᒃᑳᓂᒃ, ᑭᖑᓂᖏᓐᓂᓗ 
ᐅᓂᒃᑳᓂᒃ ᐊᕐᕌᒍᒐᓴᒡᔪᐊᓄᑦ, ᐃᓚᖃᖅᑐᑎᒃ, ᖃᔨᒍᑎᒃᓴᓂᒃ-ᐊᑐᓕᖁᔭᓕᐅᕈᑕᐅᓯᒪᓪᓗᑎᒃ ᖃᓄᖅ 
ᐋᖅᑭᒋᐊᖅᑕᐅᔪᓐᓇᕐᓂᖓᓂᒃ ᐃᓕᓐᓂᐊᖅᑐᓕᕆᓂᖅ ᐱᐅᔪᓂᒃ ᓴᖅᑭᑎᑦᓯᖁᓪᓗᒋᑦ.  ᐅᓪᓗᒥ ᓄᓇᕗᒥ, 
ᑕᒪᓐᓇ ᐊᓯᔾᔨᕈᑕᐅᓯᒪᓐᖏᑦᑐᖅ ᐊᐅᓚᔾᔪᑎᓄᑦ ᑭᓯᐊᓂ ᑐᑭᓯᐅᒪᔭᐅᑐᐃᓐᓇᖅᑐᖅ.  ᐊᒻᒪᓗᑦᑕᐅᖅ, ᑖᒃᑯᐊ 
ᓇᓪᓕᐊᒃ ᑲᓇᑕᐅᑉ ᒐᕙᒪᖏᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᖏᑦ (ᐅᓄᕐᓂᖅᐸᖑᒐᓗᐊᖅᐸᑕ ᐃᓄᐃᑦ) 
‘ᓇᓂᓯᓚᐅᖅᓯᒪᓐᖏᑦᑐᑦ’ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ ᑮᓇᐅᔭᖅᑑᑎᒃᓴᓂᒃ ᐊᓯᔾᔨᖅᑕᐅᔾᔪᑎᒃᓴᓂᒃ 
ᐊᐅᓚᔾᔪᑎᓄᑦ ᐋᖅᑭᑦᓯᐊᖅᓯᒪᓗᒋᑦ (ᑕᑯᓂᐊᕈᒃ ᑮᓇᐅᔭᓕᐅᕈᑎᒃᓴᓂᒃ ᓄᖑᑎᕆᓂᖅ ᖁᓛᓂ). 

ᐅᓪᓗᒦ ᒐᕙᒪᓕᕆᔩᑦ ᐊᒻᒪ ᐊᓯᖏᑦ ᐊᖓᔪᖅᑲᐅᑏᑦ ᑕᒪᒃᑮᖕᓂ ᒐᕙᒪᑐᖃᒃᑯᓐᓂᒃ ᐊᒻᒪ 
ᐊᕕᒃᑐᖅᓯᒪᓂᐅᔪᓂ ‘ᐱᓂᕐᓗᒃᑎᐅᕙᑦ’ ᐋᓐᓂᖅᓯᒍᒪᔪᑦ ᓄᑕᕋᕐᓂᒃ?  ᐋᒃᑲᑦᑎᐊᖅ. ᐊᒥᓱᑦ ᐱᐅᔪᓂᒃ 

ᑐᕌᒐᖃᖅᑐᑦ ᒪᓕᒐᑎᒍᑦ ᐊᒻᒪ ᐸᕐᓇᐅᑎᑎᒍᑦ ᐊᒻᒪ ᐃᓄᖃᐅᖅᑐᓂ ᑕᒪᒃᑯᓂᖓ ᓴᓇᕙᒃᑐᓂᒃ. 
ᑐᑭᓯᐊᒍᒪᒍᑦᑕ ᐊᒃᓱᕈᕐᓇᖅᑐᓂᒃ ᐊᒻᒪ ᐱᔭᕆᐊᑐᔪᓂᒃ ᓴᐳᔾᔨᒐᓱᐊᖅᑐᑕ ᐃᓄᒃᑐᑦ ᐊᒻᒪ ᒪᓕᒐᓱᐊᖅᑐᒍ 
ᐅᖃᖅᑕᐅᓯᒪᔪᖅ ᑐᕌᒐᑦ, ᐃᑲᔫᑎᔪᓐᓇᖅᑰᖅᑐᖅ ᓴᖅᑭᑎᓪᓗᒍ ᑖᑦᓱᒪ ᐱᓂᔅ Finnish ᒪᓕᒐᓕᕆᔨᖓ 
Päivi Gynther ᐃᓱᒪᒋᔭᖑᑦ ᑖᒃᑯᓄᖓ  ‘ᐱᐅᓐᖏᑦᑐᒥᒃ ᐱᓂᐊᕐᓂᖃᕋᓱᐊᕐᓂᕐᒧᑦ ᐃᓚᐃᓐᓈᕐᓂᖅ’ ᐊᒻᒪ 
‘ᐊᒃᑑᑕᐅᔪᑦ ᐃᓚᐃᓐᓈᕐᓂᕐᒧᑦ.  ᓇᐃᓪᓕᑎᖅᓯᓯᒪᔪᖅ ᑖᒃᑯᓇᓂ 2003 ᑎᑎᕋᖅᓯᒪᔪᑦ 
ᐱᕙᓪᓕᐊᑎᑕᐅᓂᖏᑦ ᐃᓅᓯᕐᓄᑦ ᐊᑕᓂᖅᓴᑦ ᐅᖃᓕᒪᔮᕈᑕᐅᔪᑦ ᑎᑭᓪᓗᒋᑦ ᒪᓕᒐᑎᒍᑦ 
ᓇᓗᓇᐃᖅᓯᒪᓂᖓ, ᑖᒃᑯᓇᓐᖓᓗᐊᖅ ᒥᐊᓕᒐᒃᑯᑦ, ᑲᓇᑕᐅᓪᓗ ᓄᓇᕐᔪᐊᖏᓐᓂᒃ. ᐋᖅᑭᒃᓯᒪᔾᔪᑕᐅᔪᑦ 
ᐊᒻᒪ ᐃᓱᒪᒋᔭᐅᔪᑦ ᑕᒪᒃᑯᓇᓐᖓᑦ ᐅᖃᓕᒪᓂᐅᔪᓂᒃ ᓴᖅᑭᑉᐸᓪᓕᐊᓕᓚᐅᖅᑐᑦ  ᐊᓯᓐᓂᓗ ᒪᓕᒐᓕᕆᔩᑦ 
ᑐᑭᑖᖅᑎᑦᓯᓯᒪᓂᖏᓐᓂᒃ ᓲᕐᓗ, ᐃᓱᒪᒋᔭᐅᓂᖓ ᐃᓚᐅᓐᓈᕐᓂᖅ ᐃᓕᓐᓂᐊᖅᑐᓕᕆᓂᕐᒥᑦ.42 Gynther 
ᐊᒃᓱᕈᖅᑐᓂ ᐃᑲᔪᖅᑎᒌᖁᔨᔪᖅ ᑖᒃᑯᓂᖓ ᒪᓕᒐᓕᕆᔨᓂᒃ, ᐃᓅᓯᓕᕆᔨᓂ ᐊᒻᒪ 
ᐃᓕᓐᓂᐊᖅᑐᓕᕆᔨᒻᒪᕆᐅᔪᓂᒃ ᐊᖏᓪᓕᒋᐊᖁᓪᓗᒋᑦ ᐋᖅᑭᒃᓯᒪᔾᔪᑕᐅᔪᑦ, ᓇᓗᓇᐃᔭᕐᓗᒋᑦ ᐃᓚᖏᑦ 
ᐃᓱᒪᒋᔭᐅᓯᒪᔪᑦ ᐊᑐᖅᑕᐅᕙᒃᑐᑦ ᐊᒃᐸᓯᖕᓂᖅᓴᐅᑎᑕᐅᔪᓂᒃ ᐅᓄᓐᖏᓐᓂᖅᓴᓂᒃ ᐃᓅᖃᑎᒌᓂ 
ᕿᐱᓗᒃᑕᐅᖏᓐᓇᖅᑐᑦ ᐃᓕᓐᓂᐊᕈᒪᓂᕐᒧᑦ . ᑭᖑᒧ ᑕᑯᓇᒃᓯᒪᔭᖓ ᓴᖑᕙᓪᓕᐊᓂᖓ ‘ᑕᒡᕙᓐᖓᑦ 
ᐃᓱᒫᓘᑕᐅᓂᖓ ᑖᒃᑯᐊ ‘ᐱᐅᓐᖏᑦᑐᒥᒃ ᐱᓂᐊᕐᓂᖃᕋᓱᐊᕐᓂᕐᒧᑦ ᐃᓚᐃᓐᓈᕐᓂᖅ’ (ᐱᓂᐊᕐᓂᐅᔪᑦ 
ᐱᔮᕆᓪᓗᑎᒃ ᐋᓐᓂᖅᓯᒋᐊᖅᓯᒪᔪᑦ ᐊᒃᑑᑕᐅᔪᑦ ᑕᒪᒃᑯᓄᖓ ᐅᓄᓐᖏᓐᓂᖅᓴᓄᑦ ᐃᓅᖃᑎᒌᓂ) ᑎᑭᑦᑐᒍ 
‘ᐊᒃᑑᑕᐅᔪᑦ ᐃᓚᐃᓐᓈᕐᓂᕐᒧᑦ’  (ᐱᓂᐊᕐᓂᐅᔪᑦ ᐋᓐᓂᖅᓯᓗᑎᒃ ᐊᒃᑐᐃᔪᓐᓇᖅᑐᑦ ᑭᓱᒥᒃ 
ᐱᔾᔪᑎᖃᕋᓗᐊᖅᐸᑕ) ́ (Gynther 2003: 48; ᐅᖃᕆᐊᒃᑲᓐᓂᓚᐅᖅᑐᖅ). ᑭᓯᐊᓂ ᐅᖃᓚᐅᕐᒥᔪᖅ 
ᓴᖑᕙᓪᓕᐊᓂᖓᓂᒃ ᓱᕋᒃᑎᕆᓂᐅᓚᐅᖅᑐᒥᒃ ᐃᓅᓯᕐᒥ ᐊᑭᕋᖅᑐᖅᑕᐅᓂᕐᒥᑦ ᑕᒪᒃᑯᓇᓂ 1960s ᐊᒻᒪ 
1970s ᐱᓗᐊᕈᓐᓃᕐᓂᖅᓴᐅᕙᓪᓕᐊᓂᖓᓂᒃ ᐋᖅᑭᒃᓯᒪᔾᔪᑕᐅᔪᑦ ᐃᓚᐅᓐᓈᕈᑕᐅᓚᐅᖅᑐᑦ 
ᑎᑭᒐᓱᐊᕐᓂᖓᓂ ᐊᕐᕌᒍᖏᑦ 1990s’ (ibid.: 48). ᑕᒪᒃᑯᐊ ᐃᓚᐃᓐᓈᕐᓃᑦ ᐊᒻᒪ ᐅᕕᓂᖃᑎᒋᓐᖏᑕᒥᒃ 
ᐊᑭᕋᖅᑐᕐᓂᖅ, ᐃᓚᐅᓪᓗᓂ ᐅᖃᐅᓯᕐᓂᒃ ᓄᖑᑎᕆᓂᖅ 
 

ᓯᐊᒻᒪᒃᑎᕐᕕᐅᓯᒪᔪᑦ ᐃᓅᖃᑎᒌᑦ ᐊᑑᓃᑐᐃᓐᓇᖏᑦᑐᑦ ᐃᓄᐃᑦ ᑭᓯᐊᓂᑦᑕᐅᖅ ᑎᒥᖁᑎᒋᔭᐅᔪᓪᓗ, 
ᐃᔨᕋᖅᑑᑕᐅᓪᓗᓂ ᐊᒻᒪ ᓴᖅᑭᔮᑦᑎᐊᒻᒪᕆᒃᑐᑎᒃ … ᐅᕕᓂᖃᑎᖏᓐᖏᑕᒥᒃ ᐊᐅᓚᑦᓯᓂᖅ 
ᐃᓚᓕᐅᑎᓯᒪᔭᐅᒻᒪᕆᖕᒪᑦ ᑕᒪᒃᑯᐊ ᐊᑐᓃᖅᑐᑦ ᐃᓄᐃᑦ ᓂᕈᐊᒐᒃᓴᖃᕈᓐᓃᖅᐸᒃᑐᑦ ᐊᐅᓚᒋᐊᒃᓴᖅ 
ᐃᓚᐃᓐᓇᖅᑐᓂ.  ᐊᑐᓃᖅᑐᑦ ᒪᓕᒋᐊᖃᓕᖅᑐᑎᒃ ᐊᐅᓚᔾᔪᑕᐅᔪᑦ ᐃᓕᖅᑯᓯᑐᐃᓐᓇᐅᓕᖅᑐᑎᒃ 
ᑲᑐᔾᔨᖃᑎᒌᓄᑦ ᐊᒻᒪ ᑎᒥᐅᔪᓄᑦ ᐃᓚᐃᓐᓈᖅᑎᑦᓯᔨᐅᑎᑕᐅᓪᓗᑎᒃ ᐃᖕᒥᓄᑦ’ (ibid, 47; 
ᐃᓚᒋᐊᒃᑲᓐᓂᖅᑐᒍ). 

 
ᖃᐅᔨᒪᔭᐅᒐᓗᐊᖅᑎᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᖃᓄᐃᑦᑑᔪᒃᓴᐅᓂᖏᑦ ᐊᒻᒪ 
ᖃᓄᐃᒋᐊᖃᓐᖏᓐᓂᖏᑦ, ᐊᓯᔾᔨᖅᑐᖃᓗᐊᓐᖏᓐᓂᖓᓄᑦ ᑕᑯᒃᓴᐅᑎᑦᑎᔪᖅ ᑖᒃᑯᐊ ᐅᖃᐅᓯᕐᓂᖅ 
ᐊᑐᖅᑎᑦᓯᓂᕐᒧᑦ ᐃᓱᒪᒋᔭᐅᔪᑦ ᖁᓛᓂ ᐅᖃᐅᓯᐅᔪᑦ ᐃᓚᓕᐅᑎᔭᐅᓯᒪᓪᓚᕆᒃᑐᑦ ᐃᓚᒋᓪᓗᓂᒋᑦ 
ᐃᓕᓂᐊᖅᑐᓕᕆᓂᕐᒧᑦ ᐃᓱᒪᓕᐅᖅᑎᐅᔪᑦ - ᑎᒦᑦ.  ᑕᒪᓐᓇ ᐃᓱᒪᒋᔭᐅᓂᖓ ᐊᕐᕌᒍᒐᓴᒡᔪᐊᓄᑦ 
ᐃᓕᔭᐅᓯᒪᒻᒪᕆᒃᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓯᒪᔾᔪᑎᓄᑦ ᐃᓱᒪᒋᔭᖃᓐᖏᑦᓯᐊᖅᑐᓂᒃ 
ᐋᓐᓂᖅᓯᒐᓱᐊᕐᓂᕐᒥᑦ ᐃᔨᕋᖅᑑᑕᐅᒐᓗᐊᖅᐸᑦ, ᑕᑯᒃᑕᐅᑦᑎᐊᖅᓴᕆᒃᑐᓯᓘᓐᓃᑦ. ᑖᒃᑯᐊ 
ᐊᑐᖅᑕᐅᒐᓱᐊᖅᓯᒪᔪᑦ ᓱᓕ ᐱᑕᖃᖅᑐᑦ, ᐃᓕᔭᐅᓯᒪᓪᓗᑎᒃ ᑕᒪᒃᑯᐊ ᑎᒥᐅᔪᑦ - ᐃᓕᓐᓂᐊᖅᑐᓕᕆᓂᕐᒧᑦ 
ᐊᖓᔪᖅᑲᐅᑏᑦ ᐊᒻᒪ ᐃᓕᓐᓂᐊᕐᕖᑦ - ᐊᐅᓚᓂᖏᑎᒍᑦ. ᑕᒪᒃᑯᐊ ᑎᒥᖁᑎᓪᓚᕇᑦ 
ᐃᓕᓐᓂᐊᖅᑐᓕᕆᓂᕐᒧᑦ ᖃᖓᐅᓕᖅᑎᓪᓗᒍ ‘ᐋᓐᓂᖅᓯᓂᐊᖅᑐᑦ’ ᐊᒻᒪ ᑕᒪᓐᓇ ᑕᐃᔭᐅᔪᓐᓇᖅᐸ 
‘ᓄᒃᑎᕐᓗᒍ’.  ᑕᒪᓐᓇ ᑕᐃᔭᐅᔪᓐᓇᖅᐸ ᐅᖃᐅᓯᕐᓂᖅ ᐊᒃᐸᖅᑎᕆᓂᕐᒥᑦ/ ᐅᕕᓂᖃᑎᒋᓐᖏᑕᒥᒃ/ 
ᖁᒡᕙᓯᖕᓂᓴᐅᑎᑦᑐᑎᒃ ᐃᓚᐅᓐᓈᕐᓂᕐᒥᑦ ᐃᓕᖅᑯᓯᓖᑦ, ᓴᖅᑭᑎᑦᓯᓪᓗᓂ ᐱᓕᕆᐊᒥᒃ ᐱᑦᓯᐊᖏᓐᓂᕐᒥᑦ 
ᐊᒻᒪ ᐃᓕᓐᓂᐊᖅᑎᑦᓯᑦᓯᐊᕋᑎᒃ?43 ᐃᓕᓐᓂᐊᖅᑐᓕᕆᓂᖅ ᐊᒃᑐᐃᕙᒃᑐᑦ- ᐃᓅᖃᑎᒌᓂᒃ 
ᓄᖑᑎᕆᓂᕐᒥᑦ/ᐱᕋᔭᖕᓂᑦ ᐃᓅᖃᑎᒧᑦ? (ᓲᕐᓗ, ᐱᓂᕐᓗᐃᒐᓱᐊᕋᑎᒃ ᐃᓅᖃᑎᒌᓂ 
ᓄᖑᑎᕆᓂᖅ/ᐱᕋᔭᐅᑎᖃᕐᓂᖅ).44 

ᐊᓯᖏᑦ ᐃᓅᓯᕐᓅᖓᔪᑦ ᓲᕐᓗ ᐃᓄᒋᐊᓗᐊᖅᑐᑦ ᐃᒡᓗᑭᒃᓴᕐᓂᕐᒧᑦ (ᐱᔾᔪᑕᐅᔪᑦ ᑎᑎᖅᑕᐅᓯᒪᔪᑦ ᓵᑉᑕ 
2) ᐃᓄᖅᓯᒋᐊᕈᑕᐅᓯᒪᔪᑦ ᐊᒃᓱᕉᑎᖏᓐᓄᑦ ᐃᓄᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᔾᔪᑎᓃᑦᑐᑦ.  ᐊᓂᑎᑕᐅᓴᕋᐃᓗᐊᕐᓂᖅ ᐃᓕᓐᓂᐊᕐᕕᖕᒥᑦ (ᑕᑯᓂᐊᕈᒃ Truancy ᐊᑖᓂ) 
ᓴᖅᑭᑎᑦᓯᔾᔪᑕᐅᓯᒪᔪᑦ ᓯᕕᑭᑦᑐᒧᑦ ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᖅᓯᒪᓐᖏᑦᑐᑦ, ᓇᓗᖅᑯᑎᒐᔪᒃᑐᑦ ᐊᒻᒪ 
ᑭᓇᐅᓂᕐᒥᓄᑦ ᐅᑲᐅᓐᖏᓕᐅᕈᑎᖃᖅᑐᑦ ᐊᒻᒪ ᐃᓅᓯᕐᒥᓂᒃ ᓇᑲᑦᓯᓂᖅᓴᐅᕙᒃᑐᑦ.  ᐃᒻᒪᖄ ᓯᕕᑐᔪᒧᑦ 
ᓴᖅᑭᑎᑦᓯᓯᒪᔪᖅ ᐃᒥᐊᓗᐃᓐᓇᕈᒪᓕᕐᓂᕐᒥᑦ, ᐃᖅᑲᓇᐃᔭᓐᖏᓐᓂᕐᒥᑦ ᐊᒻᒪ ᐊᓯᖏᓐᓂᒃ ᐃᓱᒪᒃᑯᑦ 
ᐋᓐᓂᕈᑎᖃᖅᓯᒪᔪᑦ ᓇᓕᒧᒌᒃᑎᑕᐅᓐᖏᓐᓂᕐᒧᑦ ᐃᓅᖃᑎᒌᓂ.  ᑕᒪᒃᑯᐊ ᑕᑯᔭᐅᔪᓐᓇᕐᒥᔪᑦ 
ᖃᓄᐃᔾᔪᑕᐅᔪᑦ ᐃᓱᒪᒃᑯᑦ ᐋᓐᓂᕈᑕᐅᓯᒪᒻᒪᕆᖕᓂᖏᓐᓂᒃ ᑕᒪᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 



32 
 

                                                                                                                                            
ᐊᐅᓚᔾᔪᑕᐅᔪᑦ ᑕᒪᑐᒧᖓ ᐃᓚᓕᐅᑎᔪᓐᓇᑦᓯᐊᖅᑐᑦ.45 ᑕᒪᒃᑯᐊ ᐃᓚᖏᑦ ᑕᑯᔭᐅᔪᓐᓇᖅᑐᑦ ᓯᕕᑐᔪᒧᑦ 
ᖃᓄᐃᓕᒍᑕᐅᓯᒪᔪᑦ ᓂᖏᐅᖏᑦ, ᐃᑦᑐᖏᓪᓗ ᐱᑦᓯᐊᖅᑕᐅᓚᐅᓐᖏᓐᓂᖏᓐᓄᑦ; ᐃᓕᓯᒪᒐᑎᒃ 
ᐊᖓᔪᖅᑳᖑᓂᕐᒥᑦ ᐃᓄᒃᑑᕋᓗᐊᖅᐸᑦ, ᖃᓪᓗᓈᑐᓪᓘᓐᓃᑦ’. 

ᐃᓱᒻᒥᕈᑎᖃᕋᔭᖅᐳᒍᑦ ᐅᓪᓗᒥ ᓴᖅᑭᑉᐸᓪᓕᐊᔪᑦ ᐃᓄᐃᑦ ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᓄᓇᕗᒥ 
ᑕᑯᔭᐅᔪᓐᓇᖅᑐᑦ ᑕᒪᒃᑯᐊ ᐅᖃᐅᓯᒃᑯᑦ ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᓂᖅ ᖃᖓᓂᑖᓗᐃᑦ, ᐃᓅᖃᑎᒌᑦ 
ᓇᑭᓐᖔᖅᓯᒪᓂᖏᑦ, ᐅᖃᐅᓯᖏᑦ, ᐃᓱᒪᖏᑦ, ᑮᓇᐅᔭᓕᐅᕈᑏᑦ, ᐃᓕᖅᑯᓯᕐᓂᒃ ᖃᐅᔨᓴᖅᑏᑦ ᐊᒻᒪ 
ᒐᕙᒪᓕᕆᓂᒃᑯᑦ ᖃᐅᔨᓴᕈᑏᑦ ᑕᒪᑐᒧᖓ ᑎᒃᑯᐊᖅᑐᑦ ᐃᓱᒪᒋᔭᐅᔪᒧᑦ ᓵᑉᑕ 4. 
 
3.8. ᐱᑐᖃᐅᓂᖅᓴᑦ ᐊᒻᒪ ᒫᓐᓇᒫᖑᓂᖅᐹᖅ ᖃᐅᔨᓴᕈᑎᓄᑦ ᓴᖅᑭᑎᑕᐅᔪᑦ ᖃᓄᖅ ᓄᓇᖃᖅᑳᖅᓯᒪᔪᑦ 
ᐃᓕᓐᓂᐊᖅᑐᓕᕆᔭᐅᓂᖏᑦ ᐋᖅᑭᒃᓯᒪᔪᒃᓴᐅᓂᖏᓐᓂᒃ ᐱᐅᔪᓂᒃ ᓴᖅᑭᑎᑦᓯᖁᓪᓗᒍ. 
ᐱᐅᓐᖏᑦᑐᓂᒃ ᓴᖅᑭᑎᑦᓯᓯᒪᓂᖏᑦ ᐲᖅᓯᓗᓂ ᐃᓕᓴᐃᔪᓐᓇᕐᓂᕐᒥᑦ ᕿᑎᐊᓃᑦᑐᓂᒃ 
ᐅᖃᐅᓯᕆᔭᐅᓗᐊᖅᑐᒥᒃ ᑕᒪᓐᓇ ᖃᐅᔨᒪᔭᐅᖏᓐᓇᖅᑐᑦ ᓄᓇᖃᖅᑳᖅᓯᒪᔪᓄᑦ ᐊᑯᓂ, ᐊᒻᒪ 
ᑎᑎᕋᖅᑕᐅᓯᒪᔪᑐᖃᐅᓪᓗᓂ ᑕᐃᒪᓐᖓᓂ ᕿᑎᕈᔪᖏᓐᓂ ᐊᕐᕌᒍᑦ -1700s. ᐆᒃᑑᑎᒋᓗᒍ, ᑕᓯᖅ 
Handsome Lake, a Seneca ᒥᐊᓕᒐᒃᑯᑦ ᓄᓇᕐᔪᐊᖓᓂ ᐃᓅᓂᑯ ᐊᕐᕌᒍᐊᓂ 1735, (Chief Jacob 
Thomas, 2001). ᑕᒪᒃᑯᐊ ᑐᒃᓯᐊᕐᕖᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑲᐅᑏᑦ ᑲᓇᑕᒥ 
ᑕᐃᒫᑦᓴᐃᓐᓇᖅ ᖃᐅᔨᒪᓚᐅᖅᑐᑦ ᑕᒪᒃᑯᓂᖓ ᐱᐅᓂᖏᑦᑐᓂᒃ ᓴᖅᑭᑎᑦᓯᒍᑕᐅᔪᓂᒃ.46 
ᖃᓪᓗᓈᖅᑑᓕᖅᑎᑦᓯᒐᓱᐊᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑲᐅᑎᐅᔪᑦ (ᐃᓚᐅᓪᓗᑎᒃ ᑐᒃᓯᐊᕐᕖᑦ) 
ᐃᓘᓐᓇᑲᓴᖓᓂ ᓄᓇᕐᔪᐊᑦ ᖃᐅᔨᒪᓂᖃᖅᓯᒪᖕᒥᔪᑦ ᑕᒪᑐᒥᖓ ᐱᐅᓐᖏᑦᑐᒥᒃ ᓴᖅᑭᑎᑦᓯᔪᓐᓇᖅᑐᓂᒃ 
ᑕᒪᒃᑯᐊ ᐅᖃᐅᓯᓐᖓᐅᑕᐅᔪᑦ ᐃᓕᓐᓂᐊᕈᑕᐅᑎᓪᓗᒋᑦ ᕿᑎᐊᓃᑦᑐᓄᑦ ᑕᐃᒪᓐᖓᓂᒃ ᐃᓱᖏᓐᓂ ᐊᕐᕌᒍᑦ 
1800s. ᐆᒃᑑᑎᒋᓗᒍ ᑖᒃᑯᓇᓐᖓᑦ India: Curzon, the British Viceroy in India ᐃᓐᑎᐊᒥ, 
ᑎᑎᕋᓚᐅᖅᑐᑦ ᒐᕙᒪᒃᑯᑦ ᐋᖅᑭᒃᓯᖁᓪᓗᒋᑦ ᐊᕐᕌᒍᐊᓂ 1904:  
 

ᐃᒪᐃᒐᔪᖕᒪᑦ ᓄᑕᕋᖅ ᐃᓕᑎᑕᐅᒋᐊᖃᓐᖏᑦᑐᑦ ᖃᓪᓗᓈᑐᑦ ᐅᖃᐅᓯᐅᓂᐊᖅᑎᓪᓗᒍ  [ᓲᕐᓗ 
ᐃᓕᓐᓂᐊᕈᑕᐅᓪᓗᓂ] ᑭᓯᐊᓂ ᓯᕗᒻᒧᐊᒍᑎᖃᖅᓯᐊᓕᖅᐸᑦ ᐱᒻᒪᕆᐅᓂᖅᐹᖑᔪᓂᒃ ᐃᓕᓐᓂᐊᓂᖓᓂ 
ᐊᒻᒪ ᐱᓯᒪᓕᕐᓗᓂ ᑐᓐᖓᕕᖃᑦᓯᐊᕐᓂᕐᒥᑦ ᐅᖃᐅᓯᓐᖓᐅᑎᒥᓂᒃ.  ᑕᐃᒫᑦᓴᐃᓐᓇᖅ ᐱᒻᒪᕆᐅᑎᒋᔪᖅ 
ᑕᒪᒃᑯᐊ ᐃᓕᓴᐃᑎᓪᓗᒋᑦ ᖃᓪᓗᓈᑐᑦ, ᐊᑐᓕᖅᑕᐅᑦᓴᐅᑎᒋᒋᐊᖃᓐᖏᓚᖅ ᕿᑎᐊᓂ 
ᐃᓕᓐᓂᐊᖅᑎᑦᓯᒍᑕᐅᓂᐊᕐᓗᓂ ᐊᓯᖏᓐᓂᒃ ᐃᓕᓐᓂᐊᒐᒃᓴᓂᒃ. ᑕᒪᕐᒥᑲᓴᒃ ᐊᑐᖅᑕᐅᓯᒪᔪᑦ, 
ᑕᑯᒃᓴᐅᔪᒻᒪᕆᐊᓗᐃᑦ ᐊᓪᓚᐃᑦ ᐃᓕᓐᓂᐊᕐᕕᒋᓚᐅᖅᑕᖏᓐᓂ ᐱᓂᕐᓗᐃᓪᓗᑎᒃ 
ᐃᖅᑲᐅᒪᔭᐅᖏᓐᓇᕐᓂᐊᖅᑐᓂᒃ ᐱᐅᓐᖏᑦᑐᓂᒃ ᐅᖃᐅᓯᕐᓂᒃ ᐊᒻᒪ ᐱᔭᐅᓯᒪᓪᓗᑎᒃ ᐅᖃᓕᒫᒐᕐᓂᒃ, 
ᑎᑎᕋᖅᓯᒪᔪᓂᓪᓗ ᐅᑎᕐᕕᐅᔪᓐᓇᖅᑐᑦ ᐱᒋᐊᖅᓯᒪᔪᑦ ᐃᓕᓯᒪᔪᑦ ᑎᓕᐅᖅᑕᐅᔾᔪᑎᒋᓯᒪᔭᖏᓐᓂᒃ 
ᕿᑎᐊᓃᖅᑐᓂᒃ ᐃᓕᓐᓂᐊᕐᓂᒃᑯᑦ ᖃᓪᓗᓈᑎᑐᑦ ᖃᐅᔨᒪᓕᓚᐅᖅᑎᓐᓇᒋᑦ ᑐᑭᓯᐅᒪᓗᒍ ᑭᓱᓂᒃ 
ᐃᓕᓐᓂᐊᖅᑎᑕᐅᓂᓂ.  ᑖᒃᑯᐊ ᐊᒡᒍᖅᓯᒪᓂᖏᑦᑕ ᑭᒡᓕᖏᑦ ᐊᑐᖅᑕᐅᓂᖅ ᖃᐅᑖᒫᑦ 
ᐅᖃᐅᓯᕆᔭᐅᔪᓂᒃ ᐊᒻᒪ ᖃᓪᓗᓈᑐᑦ ᕿᑎᐊᓂ ᐃᓕᓐᓂᐊᖅᑎᑦᓯᔾᔪᑕᐅᓪᓗᓂ ᐃᒪᐃᒋᐊᖃᕐᓂᖓᓂᒃ, 
ᐅᖃᕋᔭᕈᑦᑕ ᒥᑭᓂᖅᐹᖓᓂ ᐅᑭᐅᓖᑦ 13. ᐃᓕᓯᒪᔪᕐᔪᐊᑦ ᖁᑦᓯᖕᓂᖅᓴᓂ ᐃᓕᓐᓂᐊᕐᓂᕐᒧᑦ 
ᓄᖅᑲᖅᑎᑦᓯᔪᒃᓴᐅᖏᓚᑦ ᐃᓕᓐᓂᐊᕈᑕᐅᓂᖏᓐᓂ ᖃᐅᑕᒫᑦ ᐅᖃᐅᓯᐅᔪᑦ, 
ᐃᓕᓐᓂᐊᕈᑕᐅᖏᓐᓇᕐᓗᑎᒃ ᑎᑭᒐᓱᐊᕐᓂᖓᓂ ᐃᓱᓕᕝᕕᐊ ᐃᓕᓐᓂᐊᕐᕕᐅᑉ  
ᐃᓕᓐᓂᐊᖅᑎᑦᓯᔾᔪᑎᖏᑦ.” (ᐅᖃᐅᓯᐅᔪᑦ ᑕᒡᕙᓂ Skutnabb-Kangas 2009, 42-43). 

 
’ᐅᓪᓗᒥᓂᑕᐃᑦ ᖃᐅᔨᓴᕈᑏᑦ ᓴᖅᑭᑎᑦᓯᓯᒪᔪᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᓇᖃᖅᑳᖅᓯᒪᑦ/ᐃᓅᖃᑎᒌᑦ, 
ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ 
ᐅᖃᐅᓯᖏᑦ/ᐃᓄᐃᑦ/ᓄᑕᖅᕋᖏᑦᑕ ᐃᓕᓐᓂᐊᖅᑐᓕᕆᔭᐅᓂᖏᑦ ᐋᖅᑭᒃᑕᐅᓯᒪᔪᒃᓴᐅᓂᖏᓐᓂᒃ 
ᒪᓂᒪᐃᓐᓇᖅᑐᑦ ᐅᖓᑖᓄᑦ 60 ᐊᕐᕋᒍᑦ, ᑕᐃᒪᓐᖓᓂᒃ ᑖᒃᑯᐊ ᓄᓇᕐᔪᐊᓂ ᐃᓕᓐᓂᐊᖅᑐᓕᕆᓂᖅ, 
ᖃᐅᔨᓴᕐᓂᖅ ᐊᒻᒪ ᐃᓕᖅᑯᓯᓕᕆᓂᕐᒧᑦ ᑲᑐᔾᔨᖃᑎᒌᑦ UNESCO ᖃᐅᔨᒪᔨᑕᖏᑦᑕ 
ᐅᖃᓕᒫᒐᓕᐊᕆᓯᒪᔭᖏᑦ ᐊᑐᕐᓂᖅ ᖃᐅᑕᒫᑦ ᐅᖃᐅᓯᐅᔪᓂᒃ ᐃᓕᓐᓂᐊᖅᑎᑦᓯᓂᒃᑯᑦ: 
 

ᐃᓕᓐᓂᐊᖅᑐᓕᕆᓂᕐᒥᑦ ᑐᓐᖓᕕᖃᕐᓗᓂ ᐅᑐᓕᖁᔨᕗᒍᑦ ᐊᑐᖅᑕᐅᖁᓪᓗᒋᑦ ᐅᖃᐅᓯᓐᖓᐅᑎᖏᑦ 
ᐊᔪᕐᓇᖏᓐᓂᓕᒫᖓᒍᑦ.  ᐱᓗᐊᖅᑐᒥᒃ ᐃᓕᓐᓂᐊᖅᑏᑦ ᐱᒋᐊᖅᑐᒃᓴᐅᕗᑦ ᕿᑎᒥᐊᓃᑦᑐᓂᒃ 
ᐅᖃᐅᓯᓐᖓᐅᑎᖏᓐᓂᒃ, ᐱᔾᔪᑎᒋᓪᓗᒋᑦ ᑐᑭᓯᐅᒪᓂᖅᐹᖑᓂᖏᓐᓄᑦ ᐊᒻᒪ ᐱᒋᐊᕈᑎᖃᕐᓗᑎᒃ 
ᐃᓕᓐᓂᐊᕐᓂᕐᒥᓄᑦ ᐅᖃᐅᓯᓐᖓᐅᑎᒥᓂᒃ ᑕᒪᓐᓇ ᐋᖅᑭᑦᓯᐊᕈᑕᐅᔪᓐᓇᖅᑐᑦ ᐊᖏᕐᕋᒥ ᐊᒻᒪ 
ᐃᓕᓐᓂᐊᕐᕕᖕᒥ ᐊᒃᑑᑎᖃᓗᐊᖅᑕᐃᓕᒐᓱᒡᓗᒍ (UNESCO 1953, 47). 

UNESCOs ᑭᖑᓪᓕᖅᐹᖅ ᐊᑐᓕᖁᓯᒪᔭᖓᑦ47 ᓴᓐᖏᔪᒥᒃ ᐊᑐᓕᖁᔨᓚᐅᖅᑐᖅ ᐅᖃᐅᓯᓐᖓᐅᑏᑦ 
ᑐᓐᖓᕕᐅᖁᓪᓗᒋᑦ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᓕᕆᔪᓂᒃ ᐃᓕᓐᓂᐊᕐᓂᒃᑯᑦ.  ᐊᕐᕌᒍᒐᓴᐅᓕᕐᒪᑕ 
ᐊᖏᖃᑎᒌᒃᓯᒪᔪᑦ ᐃᓕᓐᓂᐊᖅᑐᓕᕆᓂᕐᒥᑦ ᖃᐅᔨᒪᔨᐅᔪᑦ, ᓇᓗᓇᐃᖅᑕᐅᓯᒪᓂᖓᓂᒃ ᐊᒥᓱᓂ 
ᖃᐅᔨᓴᕈᑕᐅᓯᒪᔪᓂ ᐃᓚᐅᓪᓗᓂ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᑦ, ᐱᓪᓗᒋᑦ ᑭᓱᐃᑦ 
ᓯᕗᒻᒧᐊᑦᓯᐊᕈᓐᓇᕐᓂᖏᑦ.48  ᐊᖏᔪᐃᑦ-ᕿᒥᕐᕈᔾᔪᑕᐅᓯᒪᔪᑦ, ᖃᐅᔨᓴᕈᑕᐅᓯᒪᔪᓪᓗ (ᓲᕐᓗ May & Hill 
2003, Ramirez et al., 1991, Thomas & Collier 2002) ᑕᑯᒃᓴᐅᑎᑦᑎᔪᑦ ᐱᒻᒪᕆᐅᓂᖓᓂᒃ 
ᐅᖃᐅᓯᓐᖓᐅᑎᖓᓂᒃ ᕿᑎᐊᓂ ᐃᓕᓐᓂᐊᖅᑎᑦᓯᓂᖅ ᐊᒻᒪ ᐱᐅᓐᖏᑦᑐᓂᒃ ᓴᖅᑭᑎᑦᓯᔪᓐᓇᖅᑐᑦ ᑕᒪᓐᓇ 
ᐊᑐᖅᑕᐅᖏᑉᐸᑦ.  ᑕᒪᒃᑮᖕᓂ Ramirez' ᐊᒻᒪ Thomas & Collier's ᖃᐅᔨᓴᕈᑎᖏᑦ, ᐊᑐᖅᑎᓪᓗᒍ 
ᐅᖃᐅᓯᓐᖓᐅᑎᖓᓄᑦ ᐃᓕᓐᓂᐊᖅᑎᑕᐅᓂᖅ ᑕᒪᓐᓇ 0ᐱᒻᒪᕆᐅᓂᖅᐹᖑᔪᑦ ᐊᓯᓐᓂᒃ ᓇᓚᐅᑦᓵᕈᒪᓪᓗᓂ 
ᐃᓕᓐᓂᐊᖅᑐᓕᕆᔭᐅᓂᖓ ᓯᕗᒻᒧᐊᑦᓯᐊᕐᓂᐊᕐᒪᖔᑦ ᒪᕐᕉᖕᓂᑦ ᐅᖃᐅᓯᖃᖅᑐᑦ ᐃᓕᓐᓂᐊᖅᑏᑦ. 
ᐱᒻᒪᕆᐅᓂᖅᓴᐅᓚᐅᕐᒥᔪᑦ ᐃᓅᓯᕐᓄᑦ-ᑮᓇᐅᔭᓕᐅᕈᑕᐅᔪᓄᑦ ᖃᓄᐃᓕᖓᔾᔪᑏᑦ, ᐱᑕᖃᕆᐊᖃᒻᒪᕆᒃᑐᖅ 
ᐱᔾᔪᑎᒋᓪᓗᒍ ᐊᐅᓚᑕᐅᓗᐊᖅᑐᓄᑦ/ᐊᑐᖅᑎᑕᐅᔪᓄᑦ ᓄᓇᖃᖅᑳᖅᓯᒪᔪᑦ ᕿᑐᓐᖓᖏᓐᓄᑦ. 
ᐱᐅᓐᖏᓐᓂᖅᐹᑦ ᓴᖅᑭᓚᐅᖅᑐᑦ ᐃᓕᓐᓂᐊᖅᑏᑦ ᐃᓕᔭᐅᓯᒪᑎᓪᓗᒋᑦ ᐃᓕᓐᓂᐊᕈᑎᓄᑦ ᑕᒪᒃᑯᐊ 
ᐃᓕᓐᓂᐊᖅᑏᑦ ᐅᖃᐅᓯᓐᖓᐅᑎᖏᑎᒍᑦ (L1s) ᐃᑲᔪᖅᓱᖅᑕᐅᓐᖏᑦᓯᐊᖅᑎᓪᓗᒋᑦ, ᐅᕝᕙᓘᓐᓃᑦ 
ᐃᓚᐃᓐᓇᖓᒍᑦ ᐅᖃᐅᓯᓐᖓᐅᑎᖓᑎᒍᑦ ᐃᓕᓐᓂᐊᕌᔪᒃᑎᑕᐅᕙᒃᑐᑎᒃ (ᑕᐃᒪᐃᒻᒪᑦ ᐃᓘᓐᓇᑲᓴᖏᓐᓂ 
ᓄᓇᕗᒥ).  ᑕᒪᓐᓇ ᐲᔭᐃᖕᒪᑦ ᐃᓕᓐᓂᐊᕈᑕᐅᔪᑦ ᖃᓄᐃᓕᖓᓂᖏᓐᓂᒃ ᑕᒪᒃᑯᐊ ᐃᓕᓐᓂᐊᖅᑕᐅᓪᓗᑎᒃ 
ᐅᖃᐅᓯᕆᔭᐅᓛᖅ ᐲᖅᑕᐅᓪᓗᑎᒃ ᓄᑕᕋᐅᑉ ᐅᖃᐅᓯᓕᕆᓂᕐᒧᑦ ᖃᐅᔨᒪᔭᖏᓐᓂᒃ, ᓲᕐᓗ 
ᐅᖃᐅᓯᕆᔭᐅᓂᖅᐹᒥᒃ ᐃᓕᓐᓂᐊᕐᓂᖅ ᐊᑭᓖᒍᑕᐅᕙᒃᑐᖅ ᐅᖃᐅᓯᓐᖓᐅᑎᒋᔭᐅᔪᓄᑦ, 
ᐃᓕᑉᐸᓪᓕᐊᖏᖔᒃᑐᒍ ᖄᖓᒍᑦ ᐅᖃᐅᓯᓐᖓᐅᑎᖓᑕ ᑕᐃᒪᐃᒻᒪᑦ ᑕᒡᕙᓂ MLE. ᐅᖃᐅᓯᐅᓗᐊᖅᑐᖅ 
ᑲᑕᒃᑎᕆᑐᐃᓐᓇᖅᑐᖅ ᐃᓕᓐᓂᐊᕈᑎᑎᒍᑦ’ ᐊᑭᕋᖅᑐᖅᑕᐅᔪᑦ ᐊᒥᓱᓄᑦ ᐃᑲᔫᑎᓐᖏᓐᓂᖅᐹᖑᓂᖓᓄᑦ 
ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᐅᓄᓐᖏᓐᓂᖅᓴ ᐃᓅᖃᑎᒌᓂᒃ ᐅᖃᐅᓯᖏᑦ ᐃᓕᓐᓂᐊᖅᑏᑦ” (May & 
Hill 2003: 14, ᖃᐅᔨᓴᕈᑕᐅᔪᖅ ᖃᐅᔨᓴᕈᑕᐅᖁᔭᖓ ᑖᑦᓱᒪ Māori ᑎᑎᕋᖅᓯᒪᔫᑉ ᐃᓚᖓ 
Aotearoa/New Zealand ᐃᓕᓐᓂᐊᖅᑐᓕᕆᔨᖏᑦ).  

ᑕᒡᕙᓂ Thomas & Collier’s ᑐᑭᒧᐊᑐᐃᓐᓇᖅᑐᒥᒃ ᖃᐅᔨᓴᕈᑎᖃᕐᓂᖅ ᑖᒃᑯᓂᖓ 210,000 
ᐃᓕᓐᓂᐊᖅᑎᓂᒃ (2002), ᖃᐅᔨᓚᐅᖅᑐᑦ ‘ᓴᓐᖏᓂᖅᐸᖅ ᐊᑐᖅᑕᐅᔪᖅ ᑕᒡᕙᓂ L2 ᐃᓕᓐᓂᐊᖅᑏᑦ 
ᓴᖅᑭᑎᒍᓐᓇᖅᑕᖏᓐᓂ ᖃᓄᑎᒋ L1-ᒥᑦ ᐃᓕᓐᓂᐊᕐᓂᖏᑦ. ᐱᑕᖃᒃᑲᓐᓂᖅᐸᑦ L1 ᖁᑦᓯᖕᓂᓕᖕᓂ 
ᐃᓕᓐᓂᐊᓂᒃᑯᑦ, ᖁᑦᓯᖕᓂᖅᓴᐅᔪᑦ L2 ᐱᓂᒍᑎᖃᑦᓯᐊᖅᑐᑦ’.  ᑕᐃᒪᐃᒻᒪᑦ, ᖃᑦᓯᑲᓪᓚᖕᓄᑦ ᐊᕐᕌᒍᓄᑦ 
ᐅᓄᓐᖏᓐᓂᖅᐹᑦ ᐃᓄᖃᑏᒌᓂ ᓄᑕᕋᖏᑦ ᖃᓪᓗᓈᑐᑦ ᐅᖃᐅᓯᖃᖅᑐᑦ ᑐᒡᓕᐊᓂ ᐃᓕᓐᓂᐊᖅᑎᑕᐅᓯᒪᔪᑦ 
ᕿᑎᐊᓃᑦᑐᓂᒃ ᐅᖃᐅᓯᓐᖓᐅᑎᖓᓄᑦ, ᐱᐅᓂᖅᓴᐅᒐᔪᒃᑐᑦ ᑕᒪᒃᑮᒃ ᖃᓪᓗᓈᑦ ᐅᖃᐅᓯᖓᒍᑦ ᐊᒻᒪ 
ᐃᓕᓐᓂᐊᖅᑕᒥᑎᒍᑦ ᐱᐊᓂᒃᑕᖏᑦ ᖃᐅᔨᓴᖅᑕᐅᓪᓗᑎᒃ ᖃᓪᓗᓈᑐᑦ.  ᐱᔾᔪᑎᒋᓪᓗᒋᑦ ᑕᒪᒃᑮᒃ 
ᐃᓕᓐᓂᐊᕐᓂᕐᒧᑦ ᐱᐊᓂᒃᑕᐅᔪᑦ ᐊᒻᒪ ᐃᓕᓐᓂᖅ ᐅᖃᐅᓯᐅᓗᐊᖅᑐᒥᒃ, ᑕᒪᒃᑯᐊ ᐃᓕᓐᓂᐊᖅᑏᑦ 
ᐱᐅᓂᖅᐹᖑᓚᐅᖅᑐᖅ ᖃᑦᓯᑲᓪᓚᖕᓂᑦ ᐊᕐᕌᒍᓂᒃ ᐃᓕᓐᓂᐊᖅᓯᒪᓂᖏᑦ ᐅᖃᐅᓯᓐᖓᐅᑎᒥᑎᒍᑦ, 
ᐃᓕᓐᓂᐊᖅᑎᑕᐅᓯᒪᔪᑦ ᒪᕐᕉᖕᓂᑦ ᐅᖃᐅᓯᓕᖕᒧᑦ ᐃᓕᓴᐃᔨᓄᑦ ᐊᒻᒪ ᐃᓕᓐᓂᐊᕈᑎᒃᓴᖃᑦᓯᐊᖅᑐᑦ ᑖᒃᑯᐊ 
MLE ᑕᐃᒪᐃᒍᓐᓇᖅᑐᑦ. 

ᑖᓐᓇ ᐆᒃᑑᑕᐅᔪᖅ ᐃᓕᓐᓂᐊᕈᑎᒃᓴᑦ ᑕᒡᕙᓂ ᑕᑯᔭᒃᓴᖅ ᐊᒡᒍᖅᓯᒪᔪᑦ 1 ᖁᓛᓂ ᒪᓕᒃᓯᒪᔪᑦ 
ᐊᖏᔪᒻᒪᕆᖕᓂᑦ ᑐᑭᓯᒍᑕᐅᓯᒪᔪᓂᒃ ᖃᐅᔨᒍᑎᓂᒃ ᓄᓇᕐᔪᐊᓕᒫᓂᒃ.  ᓲᖃᐃᒻᒪ, ᐊᑕᐅᓯᕐᒥᑦ-
ᓈᒻᒪᒃᑐᖃᓐᖏᒻᒪᑦ -ᐃᓘᓐᓇᖓᓄᑦ-ᓄᓇᓕᑦ ᖃᓄᐃᓐᓂᖓᓄᑦ ᐃᓱᒪᓕᐅᕈᑎᖃᕆᐊᓖᑦ.  ᓱᓖᓛᒃ, 
ᐊᔪᕐᓇᖏᑦᑐᖅ ᐅᖃᑐᐃᓐᓇᕐᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑲᐅᑎᐅᔪᑦ ᐊᒻᒪ ᒐᕙᒪᓕᕆᔩᑦ 
ᖃᐅᔨᒪᓚᐅᓐᖏᒻᒪᑕ ᐅᕝᕙᓘᓐᓃᑦ ᖃᓄᐃᓕᐅᕆᐊᒃᓴᖅ ᐊᒻᒪ ᖃᓄᐃᓕᐅᓐᖏᒋᐊᖃᕐᓂᕐᒥᓂᒃ. 

ᓄᓇᕗᒥ ᐃᓱᒪᓕᐅᖅᑏᖅ ᐆᒃᑐᕋᓱᖃᑦᑕᖅᓯᒪᔪᑦ ᑐᓴᐅᒪᓂᖅᓴᐅᒍᒪᓪᓗᑎᒃ, ᐅᓄᕐᓂᖅᓴᒻᒪᕇᑦ 
ᓴᓂᖏᓐᓂᒃ ᐊᒥᓱᑦ ᐊᓯᖏᑦᑕ ᓄᓇᕐᔪᐊᓂ.  ᓄᓇᕗᑦ ᒐᕙᒪᖏᑦ ᐊᐱᕆᓚᐅᖅᑐᖅ ᐃᓕᓯᒪᔪᕐᔪᐊᒥᒃ Ian 
Martin ᓯᓚᑦᑐᖅᓴᕐᕕᒡᔪᐊᖓᓂᒃ Glendon College, ᑲᓇᑕ ᑎᑎᕋᖁᓪᓗᒋᑦ ᖃᐅᔨᓴᕈᑎᓂ ᐅᓂᒃᑳᓂᒃ 
ᐱᓪᓗᒋᑦ ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᓄᓇᕗᒥ (ᑕᑯᓂᐊᕈᒃ ᐅᓂᒃᑳᖓ 2000a, 2000b; 
ᑕᑯᓂᐊᕈᓐᓇᕐᒥᔭᓯ ᐅᓂᒃᑳᓕᐊᕆᓯᒪᔭᖏᑦ 2003 ᐊᒻᒪ 2017).  ᐱᕈᖅᐸᓪᓕᐊᑎᑦᓯᓂᖅ 
ᖃᐅᔨᓴᕈᑕᐅᓯᒪᒻᒪᕆᒃᑐᓂᒃ ᖃᐅᔨᒍᑕᐅᓯᒪᔪᓂᒃ ᐊᒻᒪ ᐊᑐᖅᑕᐅᑎᓪᓗᒋᑦ ᖃᓄᐅᓕᖓᓂᐅᔪᓄᑦ ᓄᓇᕗᒥ 
ᐃᓕᓐᓂᐊᕐᕕᖕᓂ ᐱᒋᐊᕐᓂᖓᓂ ᐊᕐᕌᒍᖏᑦ 2000, ᑕᑯᒃᓴᐅᑎᑦᑎᔪᖅ ᓇᓗᓇᐃᖅᓯᒪᑦᓯᐊᖅᑐᒥᒃ 
ᖃᓄᐃᓕᒍᓐᓇᕐᓂᖏᓐᓂᒃ ᑕᒪᒃᑯᐊ ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐊᓯᔾᔨᖅᑕᐅᖏᑉᐸᑕ 
ᖃᓪᓗᓇᐃᔭᐃᓐᓇᓂᕐᒥᑦ ᐃᓄᐃᑦ ᐃᓕᓐᓂᐊᖅᑎᖏᓐᓄᑦ ᐊᑐᐃᓐᓇᖅᑐᑦ ᐃᓄᒃᑐᑦ ᐊᒻᒪ ᐃᓄᒃᑐᑦ 
ᓴᐳᔾᔭᐅᓯᒪᔾᔪᑎᖃᑦᓯᐊᖏᓗᐊᖅᑐᖅ ᒪᓕᒐᑎᒍᑦ.  ᐊᑐᖅᓯᒪᒻᒪᕆᒃᑕᕗᑦ ᐅᖃᐅᓯᖏᑦ ᑖᑦᓱᒪ ᒫᑎᓐ Martin 
ᐅᓂᑳᖏᑦ ᓇᐃᓪᓕᑎᖅᓯᒪᔪᑦ. 
 



34 
 

                                                                                                                                            
ᐅᖃᓕᒪᒍᑎᒃᓴᑦ ᑎᑎᕋᖅᓯᒪᔪᑦ ᓴᖅᑭᑎᑕᐅᖁᔭᐅᓯᒪᔪᑦ ᐱᑕᖃᕈᓐᓇᖁᓪᓗᒋᑦ ᐃᓕᓐᓂᐊᖅᑐᓕᕆᓂᖅ 
ᓄᓇᕗᒥ ᐊᒥᐊᒎᕈᑎᒃᓴᓂᒃ ᐅᖃᓕᒪᐅᑕᐅᓂᐊᖅᑐᓂᒃ ᐅᖃᐅᓯᕆᓗᒍ ᐅᖃᐅᓯᖅ 
ᐃᓕᓐᓂᐊᖅᑎᑦᓯᔾᔪᑕᐅᔪᖅ (LOI) ᓄᓇᕗᑦ ᐃᓕᓐᓂᐊᕐᕕᖏᓐᓂ. ᐊᓯᐊᒎᕈᑎᒃᓴᑦ ᐃᓱᒪᒋᔭᐅᓗᐊᖅᑐᖅ 
ᑎᑎᕋᖅᓯᒪᔪᓂ ᐃᑲᔪᖅᓱᐃᔪᖅ ᐊᕙᑎᓄᑦ ᐊᕐᕌᒍᓄᑦ ᐱᕙᓪᓕᐊᑎᑕᐅᔾᔪᑎᒃᓴᓂᒃ ᓴᓐᖏᔪᒥᒃ ᒪᕐᕉᖕᓂᑦ 
ᐅᖃᐅᓰᖕᓄᑦ (ᐃᓄᒃᑎᑦ/ᐃᓄᐃᓐᓇᖅᑐᑦ - ᖃᓪᓗᓈᑎᑐᑦ)  ᐃᓕᓐᓂᐊᖅᑐᓕᕆᓂᐅᕐᑉ ᐊᐅᓚᓂᖓ 
ᐊᕕᒃᑐᖅᓯᒪᓂᐅᔪᒧᑦ  […] ᐃᓱᒪᒋᔭᑦᑎᒍᑦ, ᐊᓯᐊᒎᕈᑎᒃᓴᓗᐊᖅᑐᑦ ᓯᕗᕌᓐᓃᑦᑐᖅ ᐱᓕᕆᕕᐅᑉ ᑖᓐᓇ 
ᐊᓯᔾᔩᖁᔨᓂᖅ ᓴᓐᖐᑦᑐᒥᒃ ᒪᕐᕉᓂᖅ ᐅᖃᐅᓯᓕᕆᔾᔪᑕᐅᔪᓂᒃ ᑎᒍᔭᐅᓯᒪᔪᑦ ᓄᓇᑦᓯᐊᕐᒥᒃ - ᐆᒃᑑᑏᑦ 
ᑐᑭᖓᑎᒍᑦ ᓴᖅᑭᑎᑦᓯᔪᓐᓇᖏᑦᑐᑦ ᓇᓗᖅᑯᑎᒍᓐᓃᕈᑎᒃᓴᓂᒃ ᒪᕐᕉᖕᓄᑦ ᐅᖃᐅᓰᖕᓄᑦ, ᒪᕐᕉᖕᓂᑦ 
ᐅᖃᐅᓰᖕᓂᑦ ᐅᖃᓕᒪᒍᓐᓇᑦᓯᐊᖅᑐᑦ, ᑎᑎᕋᕈᓐᓇᖅᑐᑦ, ᑕᒪᓐᓇ ᐊᔪᓕᕈᑕᐅᕙᒃᑐᖅ ᒪᒃᑯᒃᑐᑦ 
ᐅᖃᓕᒪᒍᓐᓇᕐᓂᖏᓐᓄᑦ ᐃᓄᑐᐃᓐᓇᐅᓪᓗᑎᒃ ᐱᔪᓐᓇᐅᑎᖏᓐᓄᑦ (ᓇᓗᓇᐃᔭᖅᓯᒪᔭᕗᑦ), ᐊᒻᒪ 
ᑭᐅᔪᓐᓇᕋᑎᒃ ᒫᓐᓇᐅᔪᒧᑦ ᐊᒻᒪ ᓯᕗᓂᒃᓴᒧᑦ ᐃᖅᑲᓇᐃᔭᖅᑎᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ 
ᑭᓐᖒᒪᒋᔭᖏᓐᓂᒃ ᓄᓇᕗᑦ. 

ᒫᓐᓇᐅᔪᖅ ᐆᒃᑑᑕᐅᔪᖅ - ᐊᓂᑎᑦᓯᓴᕋᐃᓐᓂᖅ ᐆᒃᑑᑎᑐᖃᕐᒥᑦ - ᐃᓄᖕᓂᑦ ᐃᓕᓐᓂᐊᖅᑎᓂᒃ 
ᖃᓪᓗᓈᑎᑐᑦ ᐅᖃᕈᓐᓇᓕᖅᑎᑦᓯᒐᓱᐊᕈᑏᑦ ᑲᔪᓯᓂᐊᕈᑎᒃ ᐃᓕᓐᓂᐊᕐᓂᖏᑦ ᖁᑦᓯᖕᓂᓖᑦ 4-5 
“ᐃᓂᓪᓚᒃᓴᕐᕕᐅᔪᖅ”, ᑕᒪᒃᑯᐊ ᐅᖓᑖᒍᑦ ᐅᖃᐅᓯᕐᓂᑦ ᐃᓕᓐᓂᐊᖅᑎᑦᓯᓂᖅ ᓄᓇᕗᒥ 
ᖃᓪᓗᓈᑎᑐᐃᓐᓈᖅᑐᖅ.  ᐃᓱᒪᒋᔭᑦᑎᒍᑦ, ᐃᓱᒪᒋᔭᐅᔪᑐᖃᕐᓂᖅ ᐊᑐᕐᓂᖅ ᑕᒡᕙᓂ ᐊᐅᓚᔾᔪᑕᐅᔪᑦ 
ᐱᐅᓐᖏᓐᓂᓕᒻᒪᕆᒃ, ᓯᑕᒪᓂᒃ ᐱᔾᔪᑎᖃᓗᐊᖅᑐᓂ: 
1. ᓱᓕᓪᓚᕆᒐᓂ ᒪᕐᕉᓂᑦ ᐅᖃᐅᓯᖃᕐᓂᕐᒧᑦ ᐊᐅᓚᔾᔪᑎᓕᒃ;  ᐃᓇᖐᑐᐃᓐᓇᖅᑐᑦ ᓄᑕᕋᐅᑉ 

ᐅᖃᐅᓯᓐᖓᐅᑎᖓᓂᒃ ᐃᓕᓐᓂᐊᖅᑕᐅᓯᒪᑦᓯᐊᖏᑦᑐᒧᑦ ᐅᖃᓯᓐᖓᐅᑎᒋᓐᖏᑕᖓᓄᑦ ᐊᒻᒪ 
ᐃᒪᐃᒐᑎᒃ ᑕᒪᒃᑮᒃ- ᐅᖃᐅᓰᒃ ᐱᕙᓪᓕᐊᑎᒍᓐᓇᕐᓗᒋᑦ ᖁᑦᓯᒃᑐᒃᑯᑦ, ᐃᒪᐃᒐᔪᖕᒪᑦ 
ᐊᒥᓱᐊᖅᑎᓗᐊᖅᑐᓂ ᓇᓪᓕᐊᑐᐃᓐᓇᖅ ᐅᖃᐅᓰᒃ ᐱᕙᓪᓕᐊᑎᑕᐅᕙᓐᖏᒻᒪᑕ 
ᑎᑭᒍᓐᓇᖅᑕᖏᓐᓄᑦ.  ᑕᒪᓐᓇ ᓴᖅᑭᑎᑦᓯᒐᔪᒃᑐᖅ “ᓴᓐᖐᑦᑐᖅ ᐆᒃᑑᑕᐅᔪᖅ” ᒪᕐᕉᖕᓂᑦ 
ᐅᖃᐅᓰᖕᓂᑦ ᐃᓕᓐᓂᐊᕈᑎᖃᕐᓗᓂ, ᐃᓚᐅᓪᓗᑎᒃ ᐊᓂᓴᕋᐃᓐᓂᖅ - ᐊᓂᓂᖅ” 
ᖁᑦᓯᖕᓂᖅᐹᖑᑎᑕᐅᔪᓄᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ.49 

2. ᑕᒪᓐᓇ ᓱᕋᐃᔪᖅ ᐊᑐᓃᖅᑐᓂᒃ ᐊᒻᒪ ᐃᓅᖃᑎᒌᑦ ᐅᖃᐅᓯᓕᕆᔭᐅᔪᓐᓇᕐᓂᖏᓐᓄᑦ 
ᐱᔪᓐᓇᑎᖏᓐᓂᒃ ᐃᓄᐃᑦ.  ᐊᒥᓱᑦ ᐊᓯᖏᑦ ᐱᔪᓐᓇᐅᑏᑦ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ 
ᓇᓗᓇᐃᖅᓯᒪᔾᔪᑎᖃᕐᓗᑎᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖏᓐᓂᒃ.  ᑕᒪᓐᓇ 
ᐱᔪᓐᓇᐅᑎᖃᕐᓂᖅ, ᐆᒃᑑᑎᒋᓗᒍ, ᐊᑐᕈᓐᓇᕐᓂᖅ ᐃᓕᖅᑯᓯᓕᕆᔾᔪᓄᑦ ᐃᑲᔫᑎᒃᓴᓂᒃ 
ᓇᓪᓕᐊᓐᓄᑦ ᐃᓅᖃᑎᒌᓄᑦ - ᐱᖅᑯᓯᑐᖃᖏᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᑕᒪᒃᑯᓄᖓ ᖃᐅᔨᒪᓂᖃᑦᓯᐊᖅᑐᓄᑦ ᐃᓄᐃᑦ ᐅᖃᐅᓯᖏᓐᓂᒃ. 

3.  ᑕᒪᓐᓇ ᑭᐅᓐᖏᑦᑐᖅ ᒫᓐᓇᐅᔪᖅ, ᓯᕗᓂᒃᓴᒥᓗ ᐃᖅᑲᓇᐃᔭᖅᑎᐅᒋᐊᖃᕐᓂᐊᖅᑐᓄᑦ ᓄᓇᕗᒥ, 
ᑕᒪᒃᑯᐊ ᐃᓕᓐᓂᐊᖅᓯᒪᒋᐊᖃᕐᓂᐊᕐᒪᑕ ᒪᕐᕉᖕᓂᑦ ᐅᖃᐅᓯᖃᕐᓂᕐᒥᑦ ᐊᑐᕈᓐᓇᖅᑎᑕᐅᒋᐊᓖᑦ 
ᐃᓘᓐᓇᖏᓐᓂᒃ ᒪᓂᒪᔪᓂᒃ ᓇᖕᒥᓂᖅ-ᒪᑭᒪᔾᔪᑎᒃᓴᖏᓐᓂᒃ, ᑕᒪᒃᑮᖕᓂ ᓄᓇᕗᒥ ᐊᒻᒪ ᓄᓇᕗᑦ 
ᐱᖃᑎᖃᓂᖓ ᑲᓇᑕᒥᒃ ᐊᒻᒪ ᓯᓚᑖᓃᑦᑐᓂᒃ ᓄᓇᕐᔪᐊᓂ.  

4. ᐅᖃᐅᓯᕐᓂᖅ ᔭᒐᐃᓂᖅ ᐃᓗᓕᖃᕈᓘᔭᕐᒪᑦ ᐃᓅᓯᕐᓄᑦ ᐊᒻᒪ ᑮᓇᐅᔭᓕᐅᕈᑎᒃᓴᓄᑦ 
ᐊᑲᐅᓐᖏᔾᔪᑕᐅᔪᑦ ᐊᒻᒪ ᐅᖃᐅᓯᕐᓄᑦ ᓴᖅᑭᔮᖅᑎᑦᓯᔾᔪᑎᒃᓴᑦ ᐊᒻᒪ ᐅᑎᖅᑎᑦᓯᒐᓱᐊᕈᑎᒃᓴᑦ 
ᐃᓚᒋᔭᐅᑦᓯᐊᕐᓗᓂ ᓈᒪᔪᓂᒃ ᓄᓇᓕᖕᓂ ᒪᒥᓴᐅᑎᒃᓴᓂᒃ ᖃᓄᐃᓐᖏᑦᓯᐊᕈᑎᒃᓴᓂᒃ, 
ᑮᓇᐅᔭᓕᐅᕈᑎᒃᓴᑦ ᐱᕙᓪᓕᐊᑎᑕᐅᓂᖏᓐᓄᑦ, ᐃᖕᒥᓂᒃ ᐅᒃᐱᕈᓱᓕᕈᑎᒃᓴᑦ ᐊᒻᒪ ᑭᓇᐅᓂᕐᒥᓂᒃ 
ᓇᓗᓇᐃᕈᑎᒃᓴᑦ ᐊᒻᒪ ᓴᓗᒪᔪᒥᒃ ᐊᕙᑎᖃᕐᓂᖅ - ᑕᒪᒃᑯᐊ ᐅᖃᐅᓰᑦ ᐊᒻᒪ ᐃᓕᓐᓂᐊᕐᓂᖅ 
ᐊᑕᓂᖃᒻᒪᕆᖕᒪᑕ ᑕᒪᑐᒧᖓ [...] 

ᐃᒪᐃᒻᒪᑦ, ᑖᒃᑯᐊ ᐅᖃᓕᒪᖃᑎᒌᒍᑎᒃᓴᑦ ᑎᑎᕋᖅᓯᒪᔪᑦ ᓴᖅᑭᑦᓯᔪᑦ ᐊᓯᐊᒎᕈᑎᒃᓴᓂᒃ 
ᐅᖃᐅᓯᐅᔪᒃᓴᐅᓗᑎᒃ: 

- ᑖᒃᑯᐊ ᒐᕙᒪᒃᑯᑦ ᓇᓗᓇᐃᒃᓯᒃᑲᓐᓂᓚᐅᖅᑐᑦ ᐊᒻᒪ ᓇᓗᓇᐃᖅᓯᒋᐊᖅᑐᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᒃᓴᓂᒃ ᐋᖅᑭᒃᑕᐅᓚᐅᖅᑐᓂᒃ ᕿᖓᐅᒻᒥ ᐱᓕᕆᐊᒃᓴᓄᑦ  
ᐋᖅᑭᒃᓲᑕᐅᓚᐅᖅᑐᖅ ᑭᖓᐅᒻᒥ ᐱᓕᕆᐊᒃᓴᓄᑦ ᐊᖏᕈᑕᐅᓚᐅᖅᑐᖅ ᑎᑭᑉᐸ 2020 ᓄᓇᕗᑦ 
“ᐊᐅᓚᒍᓐᓇᑦᓯᐊᓕᕐᓂᐊᖅᑐᑦ ᒪᕐᕉᖕᓂᑦ ᐅᖃᐅᓯᖃᕈᓐᓇᕐᓗᑎᒃ ᐃᓅᖃᑎᒌᑦ, ᐃᓄᒃᑐᑦ ᐊᒻᒪ 
ᖃᓪᓗᓈᑐᑦ”. 
- ᐊᒻᒪ ᑖᒃᑯᐊ, ᐃᓕᑕᕆᓪᓗᒋᑦ ᑕᒪᒃᑯᐊ ᓄᓇᕗᒥ ᐃᓕᓐᓂᐊᕐᕖᑦ ᐱᒻᒪᕆᐅᔪᒥᒃ 
ᐱᓕᕆᐊᒃᓴᖃᕐᓂᖏᑦ ᐱᕈᖅᐸᓪᓕᐊᑎᑕᐅᑎᓪᓗᒋᑦ ᒪᕐᕉᖕᓂᑦ ᐅᖃᐅᓯᕐᑲᕐᓂᖏᑦ ᐃᓅᖃᑎᒌᑦ, 
ᑖᒃᑯᐊ ᒐᕙᒪᒃᑯᓐᓄᑦ ᐱᓕᕆᐊᒃᓴᕆᑎᑕᐅᔪᑦ, ᑖᒃᑯᑎᒎᓇᖅ ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᑦ, ᑕᒪᒃᑯᐊ ᐃᓕᓐᓂᐊᕐᕖᑦ ᐋᖅᑭᒃᓯᖁᓪᓗᒋᑦ “ᓴᓐᖏᔪᒥᒃ” ᐆᒃᑑᑎᒃᓴᓂᒃ ᒪᕐᕉᖕᓂᑦ 



35 
 

                                                                                                                                            
ᐅᖃᐅᓯᖃᕐᓗᓂ ᐃᓕᓐᓂᐊᕈᑎᒃᓴᓂᒃ, ᑖᓐᓇᑐᐊᖅ ᐆᒃᑑᑕᐅᔪᖅ ᓇᓗᓇᐃᖅᓯᒪᒍᑕᐅᒐᔭᖅᑐᖅ  
ᑖᒃᑯᐊ 2020 ᑐᕌᒐᖏᑦ ᑎᑭᑕᐅᒃᐸᑕ. 
- ᑖᓐᓇ ᐱᓕᕆᕕᒃ ᐃᓚᐅᓂᖃᖅᑐᖅ ᐋᔩᖃᑎᒌᒃᐸᓪᓕᐊᓂᕐᒥᑦ ᐱᓪᓗᒋᑦ ᐃᓱᓕᑦᑕᕐᕕᐅᕙᒃᑐᑦ 
“ᓴᓐᖏᔪᒥᒃ” ᐊᓯᐊᒎᕈᑎᒃᓴᖃᕐᓂᕐᒧᑦ (ᐱᑕᖃᖅᑎᑦᓯᔪᒍᑦ ᓯᑕᒪᓂᒃ 4 ᐊᒻᒪ ᓄᓇᕗᑦ ᐊᑐᖁᓪᓗᒋᑦ 
ᐊᑐᓂ ᐊᑐᖅᑕᐅᔪᒃᓴᓂᒃ).  ᑕᐃᒪᓐᖓᓂᒃ ᐊᔾᔨᒌᓐᖏᑦᑐᑦ ᓄᓇᓕᐅᔪᑦ ᐅᖃᐅᓯᓕᕆᓂᕐᒧᑦ 
ᖃᓄᐃᓕᖓᓂᖃᕐᒪᑕ, ᐊᑕᐅᓯᕐᒥ ᐆᒃᑑᑎᖃᔾᔮᖏᑦᑐᑦ ᐃᓘᓐᓇᐃᓐᓄᑦ ᖃᓄᐃᓕᖓᓂᐅᔪᓄᑦ.  
ᑭᓯᐊᓂᑦᑕᐅᖅ, ᓯᕕᑐᔪᒧᑦ ᓴᖅᑭᒐᓱᐊᖅᑐᑦ ᐊᑐᓂ ᐆᒃᑑᑕᐅᔪᓄᑦ ᖃᓄᖅᑑᕈᑕᐅᔪᓐᓇᕐᓗᓂ 
ᐊᔾᔨᒌᓐᖏᓐᓂᖏᑦ ᐸᕐᓇᒃᑕᐅᕙᓪᓕᐊᑎᓪᓗᒋᑦ ᒪᒃᑯᒃᑐᑦ ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ ᐃᓅᖃᑎᒌᓂ, 
ᑕᒪᓐᓇ ᐃᓄᒃᑐᑦ ᓇᐅᒃᑯᓕᒫᖅ ᐊᑐᖅᑕᐅᓪᓗᐊᑕᕐᓗᓂ ᐱᓕᕆᔾᔪᑕᐅᓗᓂ ᐅᖃᐅᓯᖅ ᒐᕙᒪᒃᑐᓐᓂ 
(ᐊᒻᒪᓗᑦᑕᐅᖅ ᐊᑐᖅᑕᐅᓪᓗᐊᑕᕐᓗᓂ ᐅᖃᐅᓯᖅ ᐊᑯᓐᖓᓐᓂ ᒐᕙᒪᒃᑯᑦ ᐃᓄᖁᑎᖏᓪᓗ). […] 

ᓴᓐᖏᔪᒥᒃ ᒪᕐᕉᖕᓂᑦ ᐅᖃᐅᓯᓕᕆᔾᔪᑎᓄᑦ ᐊᐅᓚᔾᔪᑎᓄᑦ ᐊᓯᐊᒎᕈᑎᒃᓴᑦ ᒪᑯᑎᒎᓈᖃᑦᑕᖅᑐᑦ: 
ᐊᑐᖅᑕᐅᔪᖅ I: (2000-2003)  ᐸᕐᓇᒍᓐᓇᕐᕕᖃᕐᓂᖅ.  ᐋᔩᖃᑎᒌᖃᑎᖃᕐᓂᖅ, ᓄᓇᓖᑦ 
ᐸᕐᓇᐃᓂᖏᑦ, ᓴᖅᑭᔮᖅᑎᑦᓯᓂᖅ ᐊᒻᒪ ᑐᑭᓯᒋᐊᖅᑎᑦᓯᓂᖅ ᐱᓪᓗᒋᑦ ᓄᓇᓕᖕᓃᑦᑐᑦ-ᒪᕉᖕᓂᑦ 
ᐅᖃᐅᓰᖕᓂᑦ ᐃᓕᓐᓂᐊᕈᑎᖃᕐᓂᖅ, ᑕᐅᑐᒐᕆᓗᒋᑦ ᐃᓕᓴᐃᔩᑦ ᐱᓕᒻᒪᒃᓴᕆᐊᖃᕐᓂᖏᑦ ᐊᒻᒪ ᐊᓯᖏᑦ 
ᐱᖁᑎᔪᐊᖑᒋᐊᓖᑦ ᐃᓗᓕᖏᑦ. 
ᐊᑐᖅᑕᐅᔪᖅ II: (2003-2010) ᓂᕈᐊᖅᓯᕐᓂᖅ ᓄᓇᓕᖕᓄᑦ - ᓈᒻᒪᒃᑐᓂᒃ ᐆᒃᑑᑎᓂᒃ ᐊᒻᒪ 
ᐱᕈᖅᐸᓪᓕᐊᑎᑦᓯᓂᖅ ᐊᑐᓕᖅᑎᑦᓯᔾᔪᑎᒃᓴᓂᒃ ᐊᒻᒪ ᓯᕗᓪᓕᖅᐹᒥ ᓴᖅᑭᐅᒪᑎᑦᓯᓂᖅ ᓴᓐᖏᔪᒥᒃ 
ᐋᖅᑭᑦᑎᐊᖅᓯᒪᔪᓂᒃ ᐆᒃᑑᑕᐅᔪᓂᒃ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᕐᕕᖏᓐᓂ (ᐃᓕᓐᓂᐊᓕᓵᖅᑐᑦ-
ᖁᑦᓯᖕᓂᓖᑦ 7) ᑎᑭᑉᐸᑦ 2005; ᖁᑦᓯᖕᓂᖃᖅᑐᓂ 8-12 ᑎᑭᑉᐸᑦ 2007. ᑖᒃᑯᐊ ᓴᓐᖏᔪᑦ ᐆᒃᑑᑕᐅᔪᑦ 
ᐋᖅᑭᓯᒪᓕᕐᓂᐊᕐᓗᑎᒃ, ᐃᖅᑲᓇᐃᔭᖅᑎᖃᑦᓯᐊᕐᓗᑎᒃ ᐊᒻᒪ ᐃᖁᑎᕐᔪᐊᖑᒋᐊᓖᑦ ᐃᑲᒧᖅᓱᐃᔾᔪᑏᑦ 
ᐅᖓᑖᓅᓐᖏᓪᓗᒋᑦ 2010. 
ᐊᑐᖅᑕᐅᔪᖅ III: (2010-2020)  ᖁᓕᓄᑦ ᐊᕐᕌᒍᓄᑦ ᐊᑐᖅᓕᖅᑎᑦᓯᕙᓪᓕᐊᒍᑎᒃᓴᑦ ᓴᓐᖏᔪᓂᒃ 
ᒪᕐᕉᖕᓂᑦ ᐅᖃᐅᓯᖃᕐᓂᕐᒧᑦ ᐊᐅᓚᔾᔪᑎᓂᒃ, ᕿᒥᕐᕈᔭᐅᔾᔪᑎᒃᓴᖃᕐᓗᑎᒃ ᐊᕕᒃᑐᖅᓯᒪᓂᐅᔪᒥ ᐊᒻᒪ 
ᓄᓇᓕᖕᓂ, ᐊᓯᔾᔨᖅᐸᓪᓕᐊᓂᖏᑦ ᓄᓇᕗᒥ ᐃᓕᓐᓂᐊᕐᕕᐊᓗᖕᓂ ᖁᑦᓯᖕᓂᖅᓴᓄᑦ ᐃᓕᓐᓂᐊᕐᕈᑎᓄᑦ. 

 
ᒫᑎᓐ Martin ᑎᑎᖅᑲᖁᑎᖏᑦ ᓴᖅᑭᐅᒪᑎᑦᓯᔪᑦ ᐊᓯᐊᒎᕈᑕᐅᔪᓐᓇᖅᑐᓂᒃ ᓄᑖᓄᑦ 
ᐅᖃᐅᓯᓕᕆᔾᔪᑎᒃᓴᓂᒃ ᑕᒡᕙᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ ᐱᔾᔪᑎᒋᓪᓗᒋᑦ ᐅᖃᐅᓯᖅ 
ᐃᓕᓐᓂᐊᖅᑎᑦᓯᔾᔪᑕᐅᔪᖅ, ᐋᖅᑭᒃᓯᒍᑕᐅᔪᓐᓇᖅᑐᖅ ᐱᒋᐊᕈᑎᖏᓐᓂᒃ ᑕᑯᓐᓇᒐᐅᔪᓂᕐ ᒪᕐᕉᖕᓂᑦ 
ᐅᖃᐅᓰᖕᓂᑦ ᐅᖃᐅᓯᖃᕐᓗᑎᒃ ᐃᓅᖃᑎᒌᑦ; ᐅᖃᖅᓯᒪᓗᒋᑦ ᐱᖃᑎᒌᒡᓗᑎᒃ ᐱᓕᕆᐊᒃᓴᖃᖅᑎᑕᐅᓗᑎᒃ 
ᐃᓕᓐᓂᐊᕐᕖᑦ, ᐱᖃᑎᖃᕐᓗᑎᒃ ᐊᓯᖏᓐᓂᒃ ᐃᓗᐊᓂ ᐃᓅᖃᑎᒌᑦ ᐱᕈᖅᓴᐃᔾᔪᑎᒃᓴᓂᕐ ᑐᕌᕐᓗᒋᑦ 
ᒪᕐᕉᖕᓂᑦ ᐅᖃᐅᓯᖃᕐᓗᓂ ᐅᓅᖃᑎᒌᖕᓂᕐᒧᑦ ᐊᒻᒪ ᐱᐅᖅᓱᐊᖅᑕᐅᖁᓪᓗᒍ ᐊᒻᒪ ᓴᖅᑭᔮᖁᓪᓗᒋᑦ ᐃᓄᐃᑦ 
ᐅᖃᐅᓯᖏᑦ ᓯᕗᓂᒃᓴᒥ ᑯᖑᕚᖑᓂᐊᖅᑐᓄᑦ.’ 

ᑭᓯᐊᓂ ᑕᒪᓐᓇ ᓴᖅᑭᔾᔮᖏᑦᑐᖅ.  ‘ᓄᓇᕗᑦ ᖁᕕᐊᓲᑎᖃᓚᐅᕐᒪᑦ 2008 ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᓂ ᓴᖅᑭᓐᓂᐊᕐᓂᕋᖅᑕᐅᓯᒪᔪᓂᒃ ᓴᖅᑭᐅᒪᑎᑦᓯᓂᖅ ᓈᒪᔪᒥᒃ ᒪᕐᕉᖕᓂᑦ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐃᓕᓐᓂᐊᖅᑎᓄᑦ ᑎᑭᑉᐸᑦ 2019. ᐱᔾᔪᑎᒋᓪᓗᒋᑦ ᐊᒥᒐᖅᓯᓗᐊᕐᓂᖅ ᐃᓄᒃᑎᑑᖅᑐᓂᒃ 
ᐃᓕᓴᐃᔨᓂᒃ ᐊᒻᒪ ᐃᑲᔪᖅᑕᐅᔾᔪᑎᒃᓴᖃᓐᖏᓗᐊᕐᓂᖅ, ᑕᒪᓐᓇ ᒪᓕᒍᓐᓇᖅᓯᒪᓐᖏᓐᓇᑦᑎᒍ’, 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐹᓪ ᖁᐊᓴ ᐅᖃᐅᔾᔨᓚᐅᖅᑐᖅ ᑐᓴᒐᒃᓴᓕᕆᔨᓂᒃ ᓴᖅᑭᑕᐅᕋᑖᖅᑎᓪᓗᒍ 
ᐱᖁᔭᒃᓴᖅ ᐅᓪᓗᒥᒧᑦ ᑖᓐᓇ ᐱᖁᔭᒃᓴᖅ ᓱᓕ ᒪᓕᒐᓕᐅᕐᕕᖕᒦᑦᑐᖅ [ᓄᕕᒻᐸ 2017]. ᑖᒃᑯᐊ 
ᑐᒃᓯᕋᖅᑕᐅᓯᒪᔪᑦ ᐊᓯᔾᔨᖅᑕᐅᔪᒪᔪᑦ ᐅᖓᕝᕙᕆᐊᕆᒐᔭᖅᑐᑦ ᐃᓱᓕᑦᑕᕐᕕᐊᓂᒃ ᓴᖅᑭᑎᑦᓯᒍᒪᓂᕐᒧᑦ 
ᒪᕐᕉᖕᓂᑦ ᐅᖃᐅᓯᖃᕐᓗᓂ ᐃᓕᓐᓂᐊᕐᓂᖅ ᓯᕗᒻᒧᐊᒋᐊᖁᓪᓗᒍ ᑕᒡᕗᖓ 2029 ᖁᑦᓯᖕᓂᓕᖕᓄᑦ 4 
ᑎᑭᓪᓗᒍ 9, ᐊᒻᒪ ᑭᖑᕙᕆᐊᕐᓗᒍ ᐃᓱᓕᑦᑕᕐᕕᒃ ᖁᑦᓯᖕᓂᓕᖕᓄᑦ 10 ᑎᑭᓪᓗᒍ 12 
ᐃᓱᓕᑦᑕᕐᕕᖃᓐᖏᓪᓗᒍ.  ᐃᓄᐃᑦ ᐊᖓᔪᖅᑳᕆᔭᐅᔪᑦ ᓈᒻᒪᒃᓴᓐᖏᑦᑐᒻᒪᕇᑦ ᐊᒻᒪ ᐃᓱᒫᓘᑎᖃᖅᑐᑎᒃ 
ᑕᒪᑐᒥᖓ.50 

ᐊᓯᐊᑦᑕᐅᖅ ᐃᓚᐅᓂᖃᖅᑐᒻᒪᕆᒃ ᐊᑐᓕᖁᔭᐅᔪᓄᑦ ᐊᖏᖃᑎᒌᒐᓱᐊᖅᑎᑦᑎᔨ ᑖᒪᔅ ᕘᔾᔪ 
ᑭᖑᓪᓕᖅᐹᖅᓯᐅᑎᖏᑦ ᐅᓂᒃᑳᑦ ᓴᖅᑭᑎᑕᐅᓚᐅᖅᑐᑦ ᐊᕐᕌᒍᐊᓂ 2006. ᑭᖑᓪᓕᐅᓚᐅᖅᑐᓂ 20 ᐊᕐᕌᒍᑦ 
ᓴᓐᖏᒃᑎᑉᐹᓪᓕᖅᓯᒪᔪᒻᒪᕇᑦ ᖃᐅᔨᓴᕈᑕᐅᔪᑦ ᑐᓐᖓᕕᖃᖅᑐᑦ ᑖᒃᑯᐊᒃ ᒫᑎᓐ Martin ᐊᒻᒪ ᕘᔾᔪ Berger 
ᐊᑐᓚᐅᖅᑕᖏᑦ ᑐᒃᓯᕋᐅᑎᒥᓄᑦ.  ᖃᐅᔨᓴᕈᑎᒻᒪᕆᒃᑕᖃᓐᖏᒻᒪᑦ ᓇᐅᒃᑯᑐᐃᓐᓇ ᐱᐅᓐᖏᑎᑦᓯᒐᔭᖅᑐᓂᒃ 
ᐅᖃᐅᓯᕆᔭᖏᓐᓂᒃ (ᐅᕝᕙᓘᓐᓃᑦ ᑕᒡᕙᓂ Skutnabb-Kangas & Dunbar 2010, pp. 99-103).51 
ᐅᖃᖅᑕᐅᓯᒪᔪᑦ ᑕᒡᕙᓂ Curzon ᐊᕐᕌᒍᐊᓂ 1904 ᖁᓛᓃᑦᑐᖅ ᐊᑐᓗᐊᖅᑰᖏᑦᑐᖅ ᐅᓪᓗᒥ ᐊᒻᒪ 
ᐃᒪᐃᓕᔪᖃᐃᑦ ᖃᓪᓗᓈᑎᑐᐃᓐᓇᖅ ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᑦ ᐊᒻᒪ ᑕᒪᕐᒥᑲᓴᒃ ᐅᓄᓐᖏᓐᓂᖅᐹᑦ 
ᐃᓅᖃᑎᒌᓂ ᐃᓕᓐᓂᐊᕐᓂᖏᑦ ᐃᓕᓯᒪᓐᖏᑦᑐᑦ ᐊᑐᖅᓯᒪᔭᒥᓂᒃ”’(Phillipson 2006). 

3.9. ᑐᓂᓯᓂᖅ ᐱᖅᑯᓯᑐᖃᒃᑯᑦ ᐊᕙᑎᓕᕆᓂᕐᒥᑦ ᖃᐅᔨᒪᓂᖅ (TEK) ᑭᖑᕚᖑᓂᐊᖅᑐᓄᑦ 
ᐱᑕᖃᕆᐊᖃᕐᓂᐊᖅᑐᑦ ᐊᑭᕋᖅᑐᕐᓗᒋᑦ ᐊᕙᑎᒥᒃ ᓱᕋᒃᑎᕆᓂᖅ 
ᐊᑕᐅᓯᕐᒥ ᐅᖃᐅᓯᐅᖕᒪᑦ ᑕᒡᕙᓂ ᕘᔾᔪ 2006 ᐅᓂᒃᑳᖏᓐᓂ ᐊᐱᖅᓲᑎᖃᕐᕕᒋᑐᐃᓐᓇᕆᐊᖃᖅᑕᕗᑦ.  
ᐅᖃᐅᓯᒪᖕᒪᑦ (ᒪᒃᒋᐱᒐᖅ vi) ᖃᓪᓗᓇᐅᔭᕐᓂᖅ ᐱᐅᓂᖅᐹᖑᒐᔭᖅᑐᒃᓴᐅᓂᖓᓂᒃ ᓂᕈᐊᕐᓗᒍ 
ᐃᓕᓴᐃᓂᐊᕐᓗᓂ ᖃᐅᔨᓴᕈᔪᖕᓂᕐᒥᑦ ᐊᒻᒪ ᓈᓴᐅᓯᕆᓂᕐᒥᑦ ᖁᑦᓯᖕᓂᖅᓴᓂ ᐃᓕᓐᓂᐊᕈᑎᓂ.  ᑕᒪᓐᓇ 
ᒪᓕᒃᑐᖅ ᐱᔾᔪᑕᐅᔪᓂᒃ, ᐃᓱᒪᒋᓇᒍ ᐅᒃᐱᕆᔭᓂ ᑕᒪᒃᑯᐊ ᖃᐅᔨᓴᕐᓂᒨᖓᔪᑦ ᐃᓱᒪᒋᔭᐅᔪᑦ 
ᐅᖃᖅᑕᐅᔪᓐᓇᑦᓯᐊᕐᓂᖏᓐᓂᒃ ᖃᓪᓗᓈᑐᑦ ᐊᑐᕐᓂᖓᓂᒃ. ᐅᓪᓗᒥ ᖃᐅᔨᓴᕈᑕᐅᓯᒪᔪᑦ ᑕᑯᒃᓴᐅᑎᑦᑎᔪᑦ 
ᑖᒃᑯᐊ ᐊᒥᓱᑦ ᓄᓇᖃᖅᑳᖅᓯᒪᔪᑦ ᓇᖕᒥᓂᖅ ᓈᓴᐃᔾᔪᑎᖃᕐᓂᖏᓐᓄᑦ ᐋᖅᑭᒃᓯᒪᔾᔪᑎᓖᑦ52 ᑕᒪᒃᑯᐊ 
ᐊᑑᑎᖃᕐᓂᖅᓴᐅᔪᓐᓇᖅᑐᑦ ᐱᖅᑯᓯᑐᖃᒃᑯᑦ ᐊᖑᓇᓱᐊᕐᓂᒃᑯᑦ, ᑲᑎᖅᓱᐃᓂᒃᑯᑦ ᐊᒻᒪ ᒥᑭᒋᐊᕐᓂᐊᕐᓂᒃᑯᑦ. 
ᐊᒥᓱᑦ ᐋᔅᑐᕇᓕᐊᒥᐅᑦ ᓄᓇᖃᖅᑳᖅᓯᒪᔪᑦ ᐊᔾᔨᒌᓐᖏᑎᑦᓯᔪᑦ ᑖᒃᑯᓃᓐᖓ “ᖃᓗᓈᑦ ᖃᐅᔨᒪᓂᖏᑦ” 
(ᓯᐊᕈᒃᑲᓐᓂᐅᓕᖅᐸᑦ ᐃᓕᓐᓂᐊᓕᕈᑕᐅᔪᓐᓇᖅᑐᑦ, ᐃᓕᓐᓂᐊᖅᑕᐅᓗᑎᒃ ᖃᓪᓗᓈᑐᑦ) ᐊᒻᒪ ᓇᖕᒥᓂᖅ 
ᖃᐅᔨᒪᓂᓂ ᓇᖕᒥᓂᖅ ᐅᖃᐅᓯᕐᒥᒍᑦ ᐃᓕᓐᓂᐊᖅᑎᑕᐅᓯᒪᖁᓪᓗᒋᑦ ᐊᒻᒪ ᑐᓂᓗᒋᑦ ᓄᑖᓄᑦ 
ᑭᖑᕚᖑᓂᐊᖅᑐᓄᑦ.  ᐊᒻᒪ ᑕᒪᓐᓇᐅᕗᖅ ᑐᓂᓯᕙᓪᓕᐊᓂᖅ ᐊᑦᑕᕐᓇᖅᑐᒦᑦᑐᖅ ᑕᒪᒃᑯᐊ 
ᓄᓇᖃᖅᑳᖅᓯᒪᔪᑦ ᓄᑕᕋᖏᑦ ᐃᓕᓐᓂᐊᕆᐊᕌᖓᑕ ᐅᖃᐅᓯᒻᒪᕆᐊ ᐅᖃᐅᓯᐅᓪᓗᐊᑕᖅᑎᓐᓇᒍ 
ᐃᓕᓴᐃᔪᓂ ᐊᒻᒪ ᐃᓕᖅᓯᒥᑎᒍᑦ ᐊᑐᖅᐸᒃᑕᖏᑦ ᐃᓚᓕᐅᔾᔭᐅᑎᓐᓇᒋᑦ ᐃᓕᑉᐸᓪᓕᐊᔾᔪᑎᖏᓐᓄᑦ. 

ᐱᒻᒪᕆᐅᔪᒥ ᑲᑎᒪᕕᒡᔪᐊᖅᑎᓪᓗᒋᑦ ᐊᕐᕌᒍᐊᓂ 200253, ᑭᒡᒐᖅᑐᐃᔨᐅᔪᑦ ᓄᓇᕐᔪᐊᓂ ᑲᑎᒪᔨᓂᒃ 
ᖃᐅᔨᓴᕐᓂᕐᒧᑦ, ICSU - see www.icsu.org) ᐊᒻᒪ ICSU's 2002 ᐅᓂᒃᑳᑦ, ᖃᐅᔨᓴᕐᓂᖅ, 
ᐱᖁᓯᑐᖃᒃᑯᑦ ᖃᐅᔨᒪᓂᐅᔪᑦ ᐊᒻᒪ ᐋᖅᑭᐅᒪᔪᓐᓇᖅᑐᓂᒃ ᐱᕙᓪᓕᐊᑎᑦᓯᓂᖅ ᑕᑯᒃᓴᐅᑎᑦᑎᔪᑦ 
ᓇᓗᓇᐃᖅᓯᒪᑦᓯᐊᖅᑐᒥᒃ ᑖᒃᑯᐊ ᐱᖅᑯᓯᑐᖃᒃᑯᑦ ᐊᕙᑎᓕᕆᓂᕐᒥ ᖃᐅᔨᒪᔭᐅᓂᐅᔪᑦ, TEK, ᐃᓗᓕᖃᖅᑐᑦ 
ᖃᐅᔨᒪᓂᒻᒪᕆᐊᓘᔪᓂᒃ ᖃᐅᔨᒪᔭᐅᓐᖏᑦᑐᑦ ᐊᒻᒪ ᐱᒻᒪᕆᐅᓂᖅᐹᖑᔪᑦ (ᖃᓪᓗᓈᑐᑦ) ᖃᐅᔨᓴᕐᓂᐅᔪᓄᑦ.  
ᑕᒪᓐᓇ ᖃᐅᔨᒪᓂᖅ ᐱᑕᖃᕆᐊᖃᒻᒪᕆᒃᑐᖅ ᓄᓇᕐᔪᐊᑦᑎᓐᓄᑦ ᑕᒪᒃᑯᐊ ᐆᒪᔫᖃᑎᒌᑦ ᐊᒻᒪ ᐅᖃᐅᓯᐅᔪᑦ 
ᐅᓄᕈᓐᓃᖅᐸᓪᓕᐊᒻᒪᕆᒃᑎᓪᓗᒋᑦ ᓱᑲᔪᒥᒃ (Loh & Harmon 2018) ᐊᒻᒪ ᓯᓚᐅᑉ 
ᐱᐅᒍᓐᓃᖅᐸᓪᓕᐊᓂᖓ ᐱᒋᐊᓚᓚᐅᖅᑐᖅ.54 ᖃᐅᔨᓴᖅᑏᑦ ᐃᓱᒫᓘᑎᖃᖅᑐᑦ ᓄᖑᑉᐸᓪᓕᐊᓂᖏᓐᓂᒃ 
ᑭᖑᕚᕇᓄᑦ ᑐᓂᔭᐅᕙᒃᑐᑦ ᐱᖅᑯᓯᑐᖃᒃᑯᑦ ᐊᕙᑎᓕᕆᓂᕐᒥ ᖃᐅᔨᒪᔭᐅᓂᐅᔪᑦ, TEK55 ᐃᓄᐃᑦ 
ᐊᖓᔪᖅᑳᕆᔭᐅᔪᑦ ᐃᓱᒫᓘᑎᖃᕐᒥᔪᖅ ᐱᓪᓗᒍ ᐃᓚᖓᒍᑦ ‘ᐲᖅᑕᐅᒐᔭᕐᓂᖏᑦ 0ᐱᖁᖅᓯᑐᖃᒃᑯᑦ 
ᖃᐅᔨᒪᓂᐅᔪᑦ, ᐃᓄᐃᑦ ᖃᐅᔨᒪᔭᑐᖃᖏᑦ (IQ), ᑕᐃᒪᐃᒻᒪᑦ, ᐃᓄᐃᑦ ᐃᓱᒫᓘᑎᖃᕐᒥᔪᑦ ᐱᓪᓗᒋᑦ ᐊᒥᓱᑦ 
ᓇᓪᓕᐊᒃ/ ᐅᕝᕙᓘᓐᓃᑦ ᐆᒃᑑᑕᐅᔪᑦ ᐅᖃᐅᔾᔭᐅᓪᓗᑎᒃ ‘ᓂᕈᐊᕆᐊᖃᕐᓂᖏᓐᓂᒃ ᓇᓪᓕᐊᓐᓂᒃ… 
ᑕᒪᑐᒥᖓ ᐊᑐᖅᑎᑦᓯᓂᖅ ᓂᕈᐊᕆᐊᖃᕐᓂᕐᒥᑦ ᐱᓗᐊᖅᑐᖅ ᑐᑮᑦᑐᖅ’, Hugh Brody  ᑎᑎᕋᓚᐅᖅᓱᖅ 
(1987, 175). 

George Monbiot ᑎᑎᕋᓚᐅᖅᑐᖅ ᑕᒡᕙᓂ ᐅᖃᓕᒫᒐᓂ The Guardian  28 ᒫᔾᔨ 201957 
ᐱᓪᓗᒋᑦ ᐃᓚᐅᑎᑦᓯᒐᓱᐊᖅᓯᒪᓂᖏᑦ ᒪᑭᒪᔾᔪᑎᒃᓴᓂᒃ ᓄᖑᑎᕆᓂᕐᒥᑦ ᑕᒡᕙᓂ ᕉᒻ Rome ᐱᖁᔭᕐᔪᐊᖏᑦ 
ᐱᓪᓗᒋᑦ ᐱᕋᔭᐃᓂᖅ ᐃᓅᖃᑎᒥᒃ.58 ‘ᑎᑭᒐᓱᐊᕐᓂᖓᓂ 1996, ᓯᕗᓪᓕᖅᐹᖅᓯᐅᑎᖏᑦ ᕉᒻ 
ᐱᖁᔭᕐᔪᐊᖏᑦ ᑎᑎᖅᓯᓯᒪᔪᑦ ᓄᓇᕐᔪᐊᓂ ᐱᕋᔭᒍᑕᐅᓯᒪᔪᑦ ᐃᓅᖃᑎᓄᑦ, ᐃᓚᐅᓪᓗᑎᒃ  ᐱᕋᔭᐃᓂᖅ 
ᒪᑭᒪᔾᔪᑎᒃᓴᓂᒃ ᓄᖑᑎᕆᓂᑯᑦ.59 ᑭᓯᐊᓂ ᐲᖅᑕᐅᓚᐅᖅᑐᑦ ᑭᖑᓪᓕᖅᐹᖅᓯᐅᓕᖅᑎᓪᓗᒍ 
ᑐᒃᓯᕋᖅᑎᓪᓗᒋᑦ ᐱᖓᓱᑦ ᓄᓇᕐᔪᐊᑦ:  ᑖᒃᑯᐊ UK, France ᐊᒻᒪᓗ Netherlands’.  ᐅᕙᒍᑦ (TSK ᐊᒻᒪ 
RD) ᑎᑎᕋᓚᐅᖅᑐᒍᑦ 2010 ᐅᖃᓕᒫᒐᖅ ᐱᔾᔪᑎᒋᓪᓗᒍ ᒪᑭᒪᔾᔪᑎᒃᓴᓂᒃ ᓄᖑᑎᕆᓂᖅ, ᓄᓇᕐᔪᐊᓂ 
ᒪᓕᒐᐃᑦ ᓴᓇᔭᐅᕙᒃᑐᑦ ᓄᓇᕐᔪᐊᖁᑎᖏᓐᓂ ᐊᒻᒪ ᑎᑭᒐᓱᐊᕐᓂᖓᓂ ᓴᖑᑎᑕᐅᒍᓐᓇᖅᓯᒃᐸᑕ 
ᓄᓇᕐᔪᐊᒥᐅᖃᑎᒌᑦ ᑕᒪᓐᓇ ᒪᑭᒪᔾᔪᑎᒃᓴᓂᒃ ᓄᖑᑎᕆᓂᖅ ᓄᓇᕐᔪᐊᓂ ᐱᕋᔭᖕᓂᐅᓕᕋᔭᖅᑐᖅ, 
ᐃᒪᐃᓐᖏᑦᑐᖅ ᒪᓕᒐᑎᒍᑦ ᐃᓱᒪᒋᔭᐅᓂᖓᑎᒍᑦ. ᑭᓱ ᓴᖅᑭᑉᐸᑦ ᓇᓪᓕᐊᓐᓂ ᑎᑎᕋᖅᑕᐅᑎᓪᓗᒋᑦ 
(ᑕᐃᒪᐃᓚᐅᕐᒪᑦ ᒪᑭᒪᔾᔪᑎᒃᓴᓂᒃ ᓄᖑᑎᕆᓂᖅ ᐊᒥᓱᐊᖅᑎᖅᑐᓂ) ᐊᒻᒪ ᓄᖑᑎᖅᑕᐅᑦᑕᖅᑯᖅ 
ᐱᔾᔪᑎᒋᓪᓗᒍ ᐱᖓᓱᑦ ᓄᓇᕐᔪᐊᑦ ᐃᓚᓕᐅᑎᓚᐅᓐᖏᒻᒪᑕ ᐊᖏᕈᑎᓄᑦ, ᑕᐃᒪᐃᓯᒪᖕᒪᑦ ᑕᒪᒃᑯᓄᖓ 
ᐅᖃᐅᓯᕐᓄᑦ ᐊᒻᒪ ᐃᓕᖅᑯᓯᕐᓂᖅ ᓄᖑᑎᕆᓂᖅ 1948. 

ᑕᒪᕐᒥᑲᓴᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐱᓪᓗᒋᑦ ᖃᓄᖅ ᐃᓅᔪᓐᓇᕐᓂᖅ, ᓱᕋᐃᓐᖏᓪᓗᓂ 
ᐊᕙᑎᒥᒃ, ᑐᑭᑖᖅᑎᑕᐅᓯᒪᖕᒪᑦ ᓄᓇᓖᑦ ᐅᖃᐅᓯᖏᑎᒍᑦ ᑕᒪᒃᑯᐊ ᐃᓄᐃᑦ ᖃᐅᔨᒪᔭᖏᑦ. 
‘ᐊᖑᓇᓱᐊᕐᓂᖅ, ᒥᑭᒋᐊᕐᓂᐊᕐᓂᕐᓗ ᒪᓕᖕᒪᑕ, ᐱᓕᕆᔾᔪᑎᓂᒃ, ᓯᓚᑐᓂᕐᒥᑦ ᐊᒻᒪ ᖃᐅᔨᒪᓂᐅᔪᒥᒃ 
ᑕᒪᒃᑯᐊ ᐃᓗᐊᓃᑦᑐᑦ ᖃᕆᑕᖏᑦᑕ’, Brody ᑎᑎᕋᖅᑐᖅ (1987,183). ᐅᖃᐅᓰᑦ ᑐᖁᑕᐅᒑᖓᑕ, 
ᖃᐅᔨᒪᓂᐅᔪᑦ ᔭᒐᖃᑦᑕᖅᑐᑦ - ᑐᓂᔭᐅᓐᖏᑦᑐᑦ ᐃᓇᖐᒍᑕᐅᓂᐊᕐᓗᑎᒃ ᐅᖃᐅᓯᐅᓗᐊᖅᑐᒧᑦ.60                                     
ᐱᖃᑕᐅᓪᓗᓂ ᐅᖃᐅᓯᐅᓪᓗᐊᑕᖅᑐᑦ ᐅᖃᐅᓰᑦ ᐅᖃᐅᓯᖅᑕᖃᐅᓐᖏᒻᒪᑕ ᐱᑕᖃᕆᐊᓕᖕᓂᑦ,  ᑕᒪᓐᓇ 
ᐃᓕᑕᐅᔪᓐᓇᖏᒻᒪᑦ “61  ᐱᒋᐊᓕᖅᑎᓪᓗᒍ ᐃᓕᖅᑐᖃᖅᑲᐅᖕᒪᑦ ᐃᓕᓐᓂᐊᖅᓕᕆᔭᐅᓂᖏᑦ ᓄᑕᖅᑲᑦ 
ᓄᓇᓕᖏᓐᓂ, ᑭᓯᐊᓂ ᓱᓕ ᐃᓕᑕᐅᔪᓐᓇᖅᑐᑦ ᐃᓕᓐᓂᐊᕐᓂᒃᑯᑦ ᐃᓚᓕᐅᑎᓯᒪᑦᓯᐊᖅᐸᑦ 

http://www.icsu.org/


37 
 

                                                                                                                                            
ᓄᓇᖃᖅᑳᖅᓯᒪᔪᑦ ᐃᓄᖏᑦᑕ ᐃᓕᖅᑯᓯᖏᓐᓂᒃ.  ᑕᒪᓐᓇ ᐃᓚᖓᒍᑦ ᓴᖅᑭᑉᐸᓪᓕᐊᔪᖅ ᓄᓇᕗᒥ - 
ᑭᓯᐊᓂ ᐊᔪᕐᓇᖅᑐᖅ ᕿᑎᐊᓃᑦᑐᓄᑦ ᖃᓪᓗᓈᑐᑦ ᐃᓕᓐᓂᐊᖅᑐᓂᒃ ᐃᒡᓗᕈᓯᕐᓂ.62 

ᐃᓕᑉᐸᓪᓕᐊᓂᖅ ᓄᓇᐅᑉ ᐃᓕᖅᑯᓯᖏᓐᓂᒃ ᓄᓇᕗᒥ ᐱᐅᒐᔭᖅᐳᖅ ᑲᑎᓯᒪᒃᐸᑕ ᓄᓇᓕᖕᓂ ᐊᒻᒪ 
ᖃᓪᓗᓈᑐᑦ ᖃᐅᔨᒪᓂᐅᔪᑦ ᑕᒪᒃᑯᐊ ᐅᖃᐅᓯᓐᖓᐅᑎᑎᒎᖅᐸᑕ ᒪᕐᕉᖕᓂᖅ ᐅᖃᐅᓯᖃᕐᓂᖅ, 
ᐊᑕᐅᓯᐅᓐᖏᑦᑐᓂ ᐃᓕᖅᑯᓯᖃᑎᒌᓂ ᐃᓕᓐᓂᐊᕐᓂᖅ ᓴᖅᑭᑎᑦᓯᔪᓐᓇᖅᑐᖅ.  

ᐊᐅᒃᐸᓪᓕᐊᓂᖓ ᓯᑰᑉ ᐅᑭᐅᖅᑕᖅᑐᒥ ᓱᑲᔫᖕᒪᑦ; ᑕᒪᕐᒥᑲᓴᒃ ᓴᖅᑭᑎᑕᐅᔪᖅ ᐃᓄᐃᑦ 
ᖃᓄᐃᓕᐅᕐᓂᖏᓐᓄᑦ.  ᖃᐅᔨᓴᕈᑏᑦ ᑕᒡᕙᓂ ᐅᖃᓕᒫᒐᕐᓂ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑎᑎᖅᑲᑦ 
ᐊᐃᐳᕈ 2019, ᒪᓕᒃᓯᒪᔪᖅ 47 ᐊᕐᕌᒍᓄᑦ ᑐᑭᓯᒋᐊᕈᑎᒃᓴᓂᒃ ᐅᓂᒃᑳᓂᒃ ᐱᓪᓗᒍ ᓱᑲᔪᒥᒃ ᓯᓚ 
ᐆᓇᖅᓯᕙᓪᓕᐊᓂᖓ (ᓯᓚᐅᑉ ᐆᓇᕐᓂᕆᒐᔪᒃᑕᖓ ᐅᓄᖅᓯᒋᐊᖅᓯᒪᔪᖅ 2,7 degrees ᐆᓇᕐᓂᖓ 
ᑕᐃᒪᓐᖓᓂᒃ 1971; 2,4 ᐅᓄᕐᓂᖅᓴᖅ ᓴᓂᐊᓂᒃ ᐅᑭᐅᖅᑕᖅᑐᒥᐅᖑᖃᑎᕗᑦ ᓄᓇᕐᔪᐊᓂ).  ᑖᒃᑯᐊ 
ᒪᑭᒪᔾᔪᑎᒃᓴᓂᒃ ᓄᖑᑎᕆᓂᖅ ᓇᓗᓇᐃᔭᖅᑕᐅᓯᒪᔪᖅ ᐃᒪᓐᓇ:  ᐱᑕᖃᕐᒪᑦ 

ᐱᒻᒪᕆᐅᔪᓂᒃ ᐊᓯᔾᔨᐅᑎᖃᖅᑐᑦ ᑖᒃᑯᓇᓂ 9-ᓂᒃ ᐃᓗᓕᖏᓐᓂᒃ ᐅᑭᐅᖅᑕᖅᑐᒥ ᐊᐅᓚᒍᑕᐅᔪᑦ.  
ᖃᐅᔨᓯᒪᔪᒍᑦ, ᐊᑕᓂᖏᓐᓂᒃ ᓱᑲᔪᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐃᒪᐃᑦ ᐃᖏᕐᕋᓂᖏᑦ, 
ᖃᐅᔨᒍᑕᐅᔪᑦ ᐅᓄᖅᓯᕙᓪᓕᐊᓂᖏᓐᓄᑦ ᓯᓚᐅᑉ ᖃᐅᓯᕐᓂᖓ, ᐸᓂᖅᐸᓪᓕᐊᓂᖓ, ᑰᑦ ᑰᖕᓂᖏᑦ, 
ᐊᐅᔪᐃᑦᑐᐃᑦ ᑭᒡᓕᖏᑦ ᓯᑐᕙᓪᓕᐊᓂᖏᑦ ᖁᑦᓯᖕᓂᖏᑦ ᐊᒻᒪ ᓄᓇᒦᑦᑐᑦ ᓯᑯᐃᑦ. ᐊᒃᐸᓪᓕᐊᓂᕐᒧᑦ 
ᓴᖑᕙᓪᓕᐊᔪᑦ ᓱᓕ ᓯᑰᑦ ᐃᔾᔪᑎᒋᓂᖓᒍᑦ (ᐊᒻᒪ ᐅᖓᑖᓄᑦ) ᐊᒻᒪ ᐅᐱᕐᖔᒃᑯᑦ ᐊᐳᑦ 
ᖄᖓᓃᖃᑦᑕᕐᓂᖓ ᐊᒻᒪ ᐊᑯᓂᐅᑎᒋᓂᖓ, ᑕᒪᓐᓇ ᖄᖓᓃᒋᐊᑭᑦᑐᖅ ᓄᓇᒥ ᖁᐊᖑᐃᓐᓇᖅᑐᖅ 
ᐆᓇᖅᓯᕙᓪᓕᐊᓪᓗᓂ…. ᖃᐅᔨᔪᒍᑦ ᑖᒃᑯᐊ ᒪᓕᖃᑎᒌᖕᓂᖏᓐᓂᒃ ᓯᓚᐅᑉ ᐆᓇᕐᓂᖓ ᐊᒻᒪ ᓄᓇᐅᑉ 
ᐱᖅᑯᓯᐊᑎᖑᑦ ᖃᐅᔨᒍᑏᑦ ᓲᕐᓗ ᓄᓇᒥ ᐱᕈᖅᑐᑦ ᐊᒻᒪ ᓇᓗᓇᐃᔭᐅᑏᑦ ᖃᑦᓯᑲᓪᓚᐃᑦ ᓄᓇᒥᒃ 
ᓴᕐᕋᐃᔪᑦ ᐊᒃᑐᐃᓪᓗᑎᒃ ᐱᕈᕐᕕᐅᔪᓕᒫᓂᒃ.  ᑕᒪᒃᑯᐊ ᐃᓚᖃᖅᑐᑦ : ᓴᖅᑭᑉᐸᓪᓕᐊᑐᐃᓐᓇᕐᓂᖏᑦ 
ᐆᒪᔪᕋᓛᑦ ᐊᒻᒪ ᓂᕿᒃᓴᑦ ᐅᑭᐅᑕᖅᑑᑉ ᓯᓈᖏᓐᓄᑦ; ᑲᑎᓯᒪᔪᓂᒃ ᐱᕈᖅᓯᐊᓂᒃ ᐊᒻᒪ 
ᐃᑲᔪᖅᑎᖃᕆᐊᓖᑦ ᐱᕈᕐᓂᐊᕐᓗᑎᒃ ᓴᖅᑭᐅᒪᕕᒃᓴᖏᑦ; ᑲᑎᓯᒪᕈᓘᔭᕐᓂᖏᑦ ᐱᕈᑦᓯᐊᖅᑖᓲᑦ ᐊᒻᒪ 
ᐱᕈᖅᓯᐊᒃᓴᓕᐅᖅᑏᑦ;  ᐅᓄᖅᓯᒋᐊᖅᑐᑦ ᐱᕈᖅᑐᑦ ᖁᐱᕈᓄᑦ ᑎᖕᒥᔪᓄᑦ ᐸᒡᕕᓴᒃᑕᐅᔪᓐᓇᕐᓂᖏᑦ; 
ᐅᓄᖅᓯᕚᓪᓕᖅᑐᑎᒃ ᐃᕕᒃᓱᑲᖃᕐᕖᑦ;  ᐃᑭᓴᖃᓐᓂᖅᓴᐅᓕᖅᑐᑎᒃ;  ᑕᑭᓂᖅᓴᐅᓕᕐᓂᖓ 
ᐱᕈᕈᓐᓇᕐᕕᖏᑦ CO2  ᐱᔭᐅᕙᓪᓕᐊᔪᑦ ᓇᓕᒧᒌᓕᖅᑎᒋᐊᓖᑦ ᐅᓄᖅᓯᕚᓪᓕᖅᑐᑦ ᐊᕐᕌᒎᑉ ᐃᓚᖓᓂ 
ᐊᒻᒪ ᐅᑭᐅᒃᑯᑦ CO2  ᓯᓚᒨᖅᐸᓪᓕᐊᔪᑦ;  ᐅᓄᖅᓯᕚᓪᓕᕐᓂᖓ ᐳᔪᕐᓘᑉ ᐅᑎᖅᑕᕐᓂᖓ, ᐊᐅᓚᑕᐅᔪᑦ 
ᐃᒪᐃᑦ ᖃᓄᐃᓕᐅᕐᓂᖏᓐᓄᑦ ᐊᒻᒪ ᓄᓇᐅᑉ ᐃᓗᐊᓂ ᖁᐊᖑᐃᓐᓇᖅᑐᑉ ᐊᐅᒃᐸᓪᓕᐊᓂᖓᓄᑦ;  
ᐊᓯᔾᔨᖅᐸᓪᓕᐊᓂᖏᑦ ᓄᓇᒃᑰᖅᑏᑦ ᐊᒻᒪ ᐃᒪᒃᑰᖅᑏᑦ ᐊᐅᓚᓂᖓ; ᖃᓄᐃᓐᓂᕆᔭᒥᓂ ᐊᒻᒪ 
ᑕᑯᔭᐅᓚᐅᖅᓯᒪᓐᖏᑦᑐᒦᑦᑐᖅ, ᐊᒃᑐᐃᒍᓐᓇᕐᓂᖏᑦ ᐃᓗᐊᓃᑐᐃᓐᓇᖏᑦᑐᑦ ᑭᓯᐊᓂᑦᑕᐅᖅ 
ᐅᑭᐅᖅᑕᖅᑑᑉ ᐅᖓᑖᓄᑦ (Box et al. 8 ᐊᐃᐳᕈ 2019). 

ᐅᑭᐅᖅᑕᖅᑑᑉ ᐃᓕᖅᑯᓯᖓ ᐃᓂᓪᓚᒃᐸᓪᓕᐊᔪᖅ (ᐃᓂᓪᓚᒋᐊᖃᕐᒪᑦ) ᓄᓇᐅᑉ ᓯᓚᐅᑉ 
ᐊᓯᔾᔨᖅᐸᓕᐊᓂᒻᒪᕆᐊᓄᑦ;  ᐃᓕᓐᓂᐊᖅᑐᓕᕆᓂᖅᑕᐅᖅ ᐊᓯᔾᔨᕆᐊᓕᒃ.  ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᑦ 
ᐊᒻᒪ ᐊᔪᓐᖏᓐᓂᐅᔪᑦ ᐋᖅᑭᐅᒪᑎᑕᐅᒋᐊᓖᑦ ᐊᒻᒪ ᐅᖓᑖᓄᑦ ᑕᒪᒃᑯᐊ ᐃᓄᐃᑦ ᐊᔪᕈᓐᓃᕐᓂᐊᕐᒪᑕ 
ᐅᖃᐅᓯᕆᔪᓐᓇᕐᓗᒋᑦ ᐊᓯᔾᔨᐅᑕᐅᓗᐊᖅᑐᑦ ᐊᕙᑎᒥᓂ.  ᐅᓪᓗᒥ ᐃᓕᓐᓂᐊᖅᑐᓕᕆᓂᖅ 
ᓱᓇᒃᑯᓯᖅᓯᖏᒻᒪᑦ ᑕᒪᑐᒧᖓ ᐱᓕᕆᔾᔪᑎᒃᓴᓂᒃ. 
 
3.10. ᖃᓄᐃᓕᐅᕈᑕᐅᓯᒪᓐᖏᑦᑐᑦ ᐊᒃᓱᕈᕈᑕᐅᔪᑦ ᐊᒻᒪ ᐱᔾᔪᑎᖃᓐᖏᓗᐊᕐᓂᖅ ᐊᑐᓕᖅᑎᑦᓯᐊᖏᓐᓂᕐᒧᑦ 
ᐱᒋᐊᓕᕐᓂᖓᓂ ᑎᑎᕋᖅᓯᒪᔪᖃᕐᒪᑦ ᕿᒥᕐᕈᐊᓂᒃᑐᓂᒃ ᐊᒥᓱᓂᒃ ᐱᔾᔪᑕᐅᔪᓂᒃ ᑎᑭᑕᐅᓐᖏᓐᓂᖏᓐᓄᑦ 
ᑐᕌᖅᑕᐅᔪᑦ ᑖᒃᑯᐊ ᓄᓇᕗᑦ ᐋᖅᑭᒃᓯᒪᔭᖏᑦ ᐃᓄᖕᓄᑦ ᐃᓕᓐᓂᐊᕈᑕᐅᖁᔭᐅᔪᑦ. ᐊᑐᖅᑕᐅᓂᖏᑦ 
ᐃᓚᓕᐅᑎᓯᒪᔪᑦ ᐃᓕᓐᓂᐊᕈᑏᑦ ᑕᒪᒃᑯᐊ ᐃᓕᓐᓂᐊᓂᖏᑦ ᖃᓪᓗᓈᑑᖅᑎᓪᓗᒋᑦ, ᐅᕝᕙᓘᓐᓃᑦ 
ᐊᓂᑎᑕᐅᓴᕋᐃᑦᑐᕕᓃᑦ ᐱᖅᑯᓯᑐᖃᒃᑯᑦ ᐃᓕᓐᓂᐊᕈᑎᓂᒃ ᑕᒪᒃᑯᐊ ᓄᑕᖅᑲᑦ ᓅᑕᐅᕙᓪᓕᐊᑎᓪᓗᒋᑦ 
ᐅᖃᐅᓯᓐᖓᐅᑎᒥᓂᒃ ᕿᕐᑎᐊᓄᑦ ᖃᓪᓗᓇᐅᔭᕐᓂᕐᒧᑦ ᐃᓕᓐᓂᐊᕐᓂᖅ ᐊᓂᒍᓚᐅᖅᑎᓪᓗᒍ ᖁᑦᓯᖕᓂᓕᒃ 3 
ᐃᓚᒋᔭᐅᔪᖅ ᐱᔾᔪᑕᐅᔪᓂ, ᖃᐅᔨᔾᔪᑎᒃᓴᖃᐅᕐᒪᑕ ᓇᑭᓕᒫᖅ ᓄᓇᕐᔪᐊᓂᒃ.  ᐅᓄᖅᑐᑦ ᐃᓅᓯᕐᓅᖓᔪᑦ 
ᐊᒻᒪ ᐃᓕᖅᑯᓯᕐᓄᑦ ᐱᔾᔪᑎᖃᖅᑐᑦ ᐃᓚᓕᐅᔾᔨᖏᓐᓂᖏᑦ ᐃᓕᓐᓂᐊᖅᑕᐅᒋᐊᓕᖕᓄᑦ ᖃᓪᓗᓈᑦ 
ᐃᓕᓐᓂᐊᕐᕕᖏᓐᓂ ᑕᒪᓐᓇ ᐊᒃᑐᐃᓂᖃᖅᓯᒪᖕᒥᔪᖅ.  ᐊᔪᖅᓴᕈᔪᒃᑐᑦ, ᓯᕕᑐᔪᒧᑦ ᐊᒃᑑᑕᐅᓯᒪᔪᑦ 

ᖃᓪᓗᓈᓕᖅᑐᑏᖅᑕᐅᒐᓱᐊᕐᓂᕐᒧᑦ ᐊᒻᒪ ᐃᓱᒪᒋᕙᐅᓂᖓ ᐱᔪᓐᓇᐅᑎᓂᒃ ᐊᒥᖅᑳᕈᑎᖃᕈᒪᓐᖏᓐᓂᖅ;  
ᐊᓯᔾᔩᓯᒪᒻᒪᕆᒃᑐᑦ ᐃᓅᓯᕆᔭᐅᔪᓂᒃ ᐊᑕᓂᖃᓕᖅᑐᑎᒃ ‘ᓄᓇᓕᐸᐅᔭᐅᓂᖅᓵᓂ’; ᑕᒪᒃᑯᐊ ᓯᓚᐅᑉ 
ᓱᕈᖅᐸᓪᓕᐊᓂᖓ ᐊᓯᖏᓪᓗ  (ᑕᑯᓂᐊᕈᒃ ᓵᑉᑕ 2) ᐊᓯᖏᑦ ᐱᔾᔪᑕᐅᖕᒥᔪᑦ.63  
  ᐱᔭᕆᐊᑐᖕᒪᑦ ᓯᓚᑖᓂᒥᐅᑕᐃᑦ, ᖃᐅᔨᑎᒐᔭᕐᓗᖏᑦ ᐅᖃᐅᓯᒃᓴᐅᔪᓂᒃ ᐱᓪᓗᒋᑦ 
ᐊᑐᓕᖅᑎᑦᓯᓯᒪᓐᖏᓗᐊᕐᓂᖅ ᐊᒥᓱᓂᒃ ᐸᕐᓇᐅᑕᐅᓯᒪᔪᓂᒃ.  ᓱᖕᒪᑦ ᑕᒪᒃᑯᐊ ᐅᓄᖅᑐᑦ ᐊᒃᓱᕉᑕᐅᔪᑦ 
ᓴᖅᑭᑎᑕᐅᓯᒪᓐᖏᓚᑦ ᒪᓕᒃᑕᐅᓐᖏᓚᑦ?  ᐃᓄᒃᑐᑦ ᐅᖃᓕᒪᓂᖅ ᓴᓐᖐᓕᖅᑎᑕᐅᓯᒪᔪᕐᔪᐊᖅ.  ᑭᓲᕙᑦ 
ᐊᓯᖏᑦ ᐱᔾᔪᑕᐅᔪᑦ ᑕᒪᑐᒧᖓ, ᖄᖓᒍᑦ ᐅᖃᐅᓯᓕᕆᓂᕐᒧᑦ ᐊᑐᐊᒐᓕᕆᓂᖅ ᐃᓕᓐᓂᐊᖅᑐᓕᕆᓂᒃᑯᑦ?  
ᐃᓚᖓᑦ ᐊᑲᐅᓐᖏᓕᐅᕈᑕᐅᔪᖅ ᐱᑕᖃᓐᖏᓗᐊᕐᓂᖓ ᐃᓄᖕᓂᑦ ᐃᓕᓐᓂᐊᕐᕕᖕᓂ ᐊᖓᔪᖅᑳᓂᒃ. ’37 
ᑖᒃᑯᓇᓐᖓᑦ 42 ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓂᒃ ᖃᓪᓗᓇᑎᑑᖅᑐᐃᓐᓇᐃᑦ ᐃᓄᒃᑑᕈᓐᓇᖏᑦᑐᑦ;  
ᑕᒪᕐᒥᑲᓴᒃ ᖃᓪᓗᓈᑦ ᓄᓇᖏᓐᓃᓐᖔᖅᓯᒪᔪᑦ ᓄᓇᕗᑦ ᐱᑕᖃᖅᑐᖅ 452 ᖃᓪᓗᓇᐅᔭᖅᑐᓂᒃ 
ᐃᓕᓴᐃᔨᓂᒃ, ᖃᓪᓗᓈᑑᖅᑐᑦ ᐃᓕᓴᐃᔩᑦ ᐅᓄᕐᓂᖅᓴᐅᔪᑦ ᖃᓪᓗᓈᑑᖅᑐᓂᒃ ᐃᓕᓐᓂᐊᖅᑎᓂᒃ 
ᐃᓕᓐᓂᐊᕐᕕᖁᑎᑦᑎᓐᓂ’ (ᑰᑦᑎᖅ 2018). ᐊᕐᕌᒍᐊᓂ 2006, ᑕᒫᓂᑐᐊᖅ 35% ᑖᒃᑯᓇᓐᖓᑦ ᐃᓕᓴᐃᔩᑦ 
ᐃᓄᒃᑑᕈᓐᓇᖅᑐᑦ (Berger 2006, vii). By 2016, ᑕᒪᓐᓇ ᑲᑕᓚᐅᖅᑐᖅ ᑕᒡᕗᖓ 22% ᓄᓇᕗᒥ 
ᐃᓕᓴᐃᔩᑦ (125 ᑖᒃᑯᓇᓐᖓᑦ ᑲᑎᓪᓗᒋᑦ 579) ᐃᓕᓴᐃᔪᓐᓇᖅᑐᓂᒃ ᐃᓄᒃᑐᑦ, ᑕᒪᕐᒥᒃ ᐃᓕᓴᐃᔨᐅᔪᑦ 
ᑭᓯᐊᓂ ᐃᓕᓐᓂᐊᓕᓵᖅᑐᑦ ᖁᑦᓯᖕᓂᓕᖏᓐᓂ (ᓄᓇᕗᒥ ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ, 2016). 64 
ᑖᒃᑯᐊ ᐊᒥᒐᖅᓯᔪᑦ ᐃᓕᓴᐃᔨᓂᒃ ᐊᒻᒪ ᐃᓚᖏᑦ ᐊᒃᓱᕈᕈᑎᕙᒃᑕᖏᑦ ᐃᓄᐃᑦ ᐃᓕᓴᐃᔨᑦ 
ᐅᖃᐅᓯᐅᒃᑲᓐᓂᖅᑐᑦ ᑕᒡᕙᓂ 3.11.  

ᑐᒡᓕᐊᓂ ᐃᓗᐊᓐᖏᔾᔪᑕᐅᔪᖅ  ᐃᓕᓐᓂᐊᕆᐊᓖᑦ ᐃᓕᓐᓂᐊᕆᐊᖃᑦᑕᖏᓐᓂᖏᑦ . 
ᐃᓕᓐᓂᐊᕆᐊᖃᑦᑕᖏᓐᓂᖅ ᐃᓕᓐᓂᐊᕆᐊᖃᖅᑐᑎᒃ ᓇᓗᓇᐃᖅᑕᐅᓯᒪᔪᖅ ᑕᒪᒃᑯᐊ ᐳᓴᓐᑎᖏᑎᒍᑦ 
ᐃᓕᓐᓂᐊᕐᓴᐅᔪᑦ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᓯᒪᓐᖏᓐᓂᖏᑦ ᐱᔾᔪᑎᖃᑦᓯᐊᖏᓪᓗᑎᒃ.  ᑭᖑᓪᓕᖅᐹᑦ 
ᑭᒡᓕᓯᓂᐊᖅᑕᐅᓯᒪᔪᑦ ᐃᓕᓐᓂᐊᕆᐊᖅᑕᖏᑦᑐᓄᑦ ᐃᓘᓐᓇᖏᓐᓄᑦ ᖁᑦᓯᖕᓂᓕᖕᓄᑦ, ᐃᓚᖃᖅᑐᑦ 
ᐃᓕᓐᐊᓕᓵᖅᑐᓂᒃ ᑕᒡᕙᓐᖓᑦ 2001/2002 until 2010/2011. ᑲᑎᓪᓗᒋᑦ ᐱᕈᖅᐸᓪᓕᐊᓯᒪᔪᑦ ᑕᒪᓐᓇ 
ᐊᑐᖅᑎᓪᓗᒍ ᑕᒡᕙᓐᖓᑦ 16.3 to 22.4 ᐱᓴᓐᑎᑎᒍᑦ. ᓴᓂᕋᔭᒃ ᐅᓄᕐᓂᐹᓂᒃ ᓄᓇᓕᐅᔪᖅ ᐳᓴᓐᑎᑎᒍᑦ 
ᖁᑦᓯᖕᓂᖅᐹᖅ, 41.8. ᐅᓄᓐᖏᓐᓂᖅᐹ, ᐅᓄᓐᖏᓂᖅᐹᖑᔪᑦ ᓴᓂᖏᓐᓂᒃ ᐊᓯᖏᑦᑕ ᓄᓇᓖᑦ (0.9 
ᐳᓴᓐᑎ), ᐅᐃᕖᒃᑯᑦ ᕿᑎᐊᓂ ᐃᓕᓐᓂᐊᖅᑐᑦ, ᑲᑎᒪᔨᖏᑦ ᐅᐃᕖᒃᑯᑦ ᓄᓇᕗᒥ. 

ᐊᓗᑭ ᑰᑦᑎᖅ (2018), ᕿᒥᕐᕈᓂᖅ ᐱᔾᔪᑕᐅᔪᓂᒃ ᐃᓕᓐᓂᐊᕆᓖᑦ ᐃᓕᓐᓂᐊᕆᐊᖃᑦᑕᖏᓐᓂᖏᓐᓄᑦ: 
 

ᐃᒪᐃᒻᒪᑦ, ᕿᑐᓐᖓᕗᑦ ᐃᖕᒥᓂᒃ ᑕᑯᖃᑦᑕᖏᒻᒪᑕ ᐅᓄᕐᓂᖅᓴᓂ ᐃᓕᓐᓂᐊᖅᑎᑦᓯᔾᔪᑕᐅᔪᓂ.  
ᕿᑐᓐᖓᕗᑦ ᑕᑯᖃᑦᑕᖏᑦᑐᑦ ᐃᖕᒥᓂᒃ ᒪᓕᒃᑕᐅᓂᕐᒥᓂᒃ ᐅᓄᕐᓂᓴᓄᑦ ᐃᓕᓴᐃᔨᓄᑦ.  ᕿᑐᖓᕗᑦ 
ᑐᓵᖃᑦᑕᖏᑦᑐᑦ ᐅᖃᐅᓯᕐᒥᓂᒃ ᐅᓄᕐᓂᖅᓴᓂ ᐃᓕᓐᓂᐊᕐᕖᑦ ᐃᒡᓗᕈᓯᖏᓐᓂ.. 

ᐊᖓᔪᖅᑳᕗᑦ ᐊᑭᓖᑎᑕᐅᓯᒪᔪᑦ ᐊᒻᒪ ᑮᓇᐅᔭᖅᑖᖅᑎᑕᐅᓯᒪᓐᖏᓗᐊᖅᑐᑦ ᓂᕿᑖᕈᑎᒃᓴᓂᒃ 
ᕿᑐᓐᖓᒥᓂᒃ ᐃᓕᓐᓂᐊᕆᐊᖅᑎᑦᓯᖏᑉᐸᑕ, ᐃᓕᑕᖅᓯᓯᒪᓐᖏᑦᑐᓂᒃ ᐃᓅᓂᖏᓐᓂᒃ: 
ᑕᖅᑭᐅᓚᐅᖅᑐᒥ, ᒐᕙᒪᒃᑯᑦ ᓇᑲᑎᕆᓚᐅᖅᑐᑦ ᐃᓄᐃᑦ ᐃᓚᒌᑦ ᓂᕿᒃᓴᖅᑖᕈᑎᖏᓐᓂᒃ ᐱᓪᓗᒍ 
ᐸᓂᖓᑦ ᐃᓕᓐᓂᐊᕆᐊᖃᖅᑕᖏᓐᓂᖓ ᑕᒫᓂ 80 ᐃᓕᓐᓂᐊᕐᓇᐅᔪᓂ. ᐊᖓᔪᖅᑳᕗᑦ 
ᐊᒥᐊᖅᑕᐅᖃᑦᑕᖅᑐᑦ ᐊᖓᔪᖅᑳᖑᑦᓯᐊᖏᓐᓂᖏᓐᓂᒃ ᑐᐹᖅᓯᖃᑦᑕᖏᓐᓂᖏᓐᓄᑦ ᐊᒻᒪ 
ᐃᓕᓐᓂᐊᕆᐊᖅᑎᑦᓯᖃᑦᑕᖏᓐᓂᖏᓐᓄᑦ ᑕᒪᒃᑯᐊ ᐃᓘᓐᓇᑲᓴᖏᑎᒍᑦ 
ᖃᓪᓗᓇᐅᔭᐃᓐᓇᓕᖅᑎᑕᐅᓪᓗᑎᒃ.  ᐊᒻᒪ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᕐᕕᖕᒨᖃᑦᑕᖏᓐᓂᖏᑦ 
ᐅᖃᓕᒪᖃᑎᖃᕆᐊᖅᑐᕐᓗᑎᒃ ᐃᓕᓐᓂᐊᕐᕖᑦ ᐊᖓᔪᖅᑳᖓᓐᓂᒃ, 
ᖃᓪᓗᓇᐅᔭᕐᕕᐅᑐᐃᓐᓇᕐᓂᐊᕐᓂᕐᒥᓄᑦ.  ᓲᖅᑲᐃᒻᒪᑦ, ᐃᓄᐃᑦ ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᕆᐊᖅᑎᑦᓯᒍᒪᓗᐊᓐᖏᓚᑦ ᑕᒪᒃᑯᓄᖓ ᐃᓕᓐᓂᐊᕐᕕᖕᓄᑦ? 

 
ᓂᕆᐅᒍᒪᒐᓗᐊᖅᐳᑦ ᑖᒃᑯᐊ ‘ᐅᖃᐅᓯᐅᓗᑎᒃ ᐃᓄᖕᓄᑦ ᐃᓕᓐᓂᐊᕈᑕᐅᒋᐊᖃᖅᓯᒪᔪᑦ ᒪᓕᒃᑕᐅᓕᕐᓗᑎᒃ 
ᑐᕌᒐᕐᓂ ᐃᓕᓐᓂᐊᕌᓂᖁᓪᓗᒋᑦ ᒪᕐᕉᖕᓂ ᐅᖃᐅᓯᖃᑦᓯᐊᓗᑎᒃ ᐃᓄᐃᑦ ᐃᓕᓐᓂᐊᖅᑏᑦ, ᑐᓐᖓᕕᖃᕐᓗᑎᒃ 
ᐃᓄᐃᑦ ᐃᓕᖅᑯᓯᖏᓐᓂᒃ, ᓇᑭᓐᖔᕐᓂᖏᓐᓂᒃ ᐊᒻᒪ ᓄᓇᕐᔪᐊᓂ ᐃᓱᒪᒋᔭᐅᓂᒥᒍᑦ ᐅᐱᒍᓱᒡᓗᑎᒃ ᐊᒻᒪ 
ᓇᓗᖅᑯᑎᓐᖏᓪᓗᑎᒃ.’ (https://www.itk.ca/wp-content/uploads/2018/08/Inuit-Statistical-
Profile.pdf, p. 18). 
 
3.11. ᐸᕐᓇᒍᑎᖃᖅᓯᐊᕐᓂᖅ ᓈᒻᒪᔪᓂᒃ ᐃᓄᒃᑐᑦ-ᕿᑎᐊᓃᑦᑐᓄᑦ ᐃᓕᓐᓂᐊᖅᑎᑦᓯᓂᕐᒧᑦ 
ᖃᓄᐃᓕᐅᕆᐊᖃᖅᐸᑦ ᓈᒪᔪᓂᒃ ᐃᓄᒃᑐᑦ-ᕿᑎᐊᓃᑐᓂᒃ ᐃᓕᓐᓂᐊᓂᕐᒧᑦ - ᐅᕝᕙᓘᓐᓃᑦ ᐃᒪᓐᓇᖔᖅ 
ᐅᖃᐅᓯᓐᖓᐅᑎᖓᑎᒍᑦ ᑐᓐᖓᕕᖃᑦᑐᓂᒃ/ᐊᑕᐅᓯᐅᓐᖏᑦᑐᓂᒃ ᐅᖃᐅᓯᕐᓂᒃ ᐃᓕᓐᓂᐊᕈᑎᖃᕐᓂᖅ - 
ᐊᕐᕌᒍᐊᓂ 2019?65  

https://www.itk.ca/wp-content/uploads/2018/08/Inuit-Statistical-Profile.pdf
https://www.itk.ca/wp-content/uploads/2018/08/Inuit-Statistical-Profile.pdf

 ᐊᒥᓱᑦ ᐃᓄᐃᑦ ᐊᖓᔪᖅᑳᕆᔭᐅᔪᑦ ᖃᐅᔨᒪᔪᑦ ᓯᕕᑐᔪᒧᑦ ᖃᓄᐃᓕᑎᑦᓯᔪᓐᓇᕐᓂᖓ ᖃᓪᓗᓈᑐᑦ 
ᕿᑎᐊᓂ ᐃᓕᓐᓂᐊᖅᑎᑦᓯᓂᖅ, ᐱᑕᖃᕋᓗᐊᖅᐸᑦ ᐅᓂᒃᑳᖅᓯᒪᓂᖅᓴᓂᒃ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ 
ᐱᔾᔪᑕᐅᔪᑦ ᑭᓯᐊᓂ ᐃᑲᔫᑎᒐᔭᖅᑰᖅᑐᖅ, ᑕᒪᒃᑮᖕᓄᑦ ᐃᖕᒥᓄᑦ ᐊᒻᒪ ᐃᓕᓴᐃᔨᓄᑦ - ᐊᒻᒪ ᒐᕙᒪᓕᕆᔨᓄᑦ 
(ᑕᑯᓂᐊᕈᒃ 3.4. ᖁᓛᓂ). ᐊᒥᓱᑦᑕᐅᖅ ᖃᐅᔨᓴᖅᑏᑦ, ᓄᓇᖃᖅᖄᖅᓯᒪᔪᑦ ᐅᕝᕙᓘᓐᓃᑦ 
ᐋᒃᑲᐅᒐᓗᐊᖅᐸᑦ.66 

ᑕᒡᕙᓂ Martin’s ᒫᑎᓐ ᐃᓱᒪᒋᔭᖏᓐᓂ ‘ᑕᒪᕐᒥᑲᓴᒃ ᐊᔪᕈᑕᐅᓂᖅᐹᖅ ᐱᕙᓪᓕᐊᑎᑦᓯᔾᔪᑎᒃᓴᑦ 
ᓴᓐᖏᔪᓂᒃ ᓄᑖᓄᑦ ᑭᖑᕚᒃᓴᓄᑦ  ᐃᓄᐃᑦ ᐃᓕᓴᐃᔩᑦ, ᒪᓕᓕᖁᓪᓗᒋᑦ  NIC 
ᐃᖅᑲᓇᐃᔭᖅᑎᑖᕆᒋᐊᖃᖅᑕᖏᑦ ᐃᓄᐃᑦ ᐃᓕᓐᓂᐊᕐᕕᖕᒥ ᑎᑭᑉᐸᑦ 2020.   ᑕᒃᑯᐊ ‘ᓴᓐᖏᔪᒥᒃ 
ᐆᒃᑑᑎᖃᕐᓂᖅ’ ᓴᖅᑭᑎᑕᐅᔪᖅ ᑕᒡᕙᓂ ᐅᓂᒃᑳᒥ ᒪᓕᑦᓯᐊᖅᑐᖅ ᑖᑦᓱᒥᖓ ᑐᕌᒐᐅᔪᒥᒃ.  
‘ᓴᖅᑭᐅᒪᑎᑦᓯᓂᐊᕐᓗᓂ ᐅᓄᖅᓯᒋᒋᐊᕆᐊᓖᑦ ᐃᓄᐃᑦ ᐅᖃᐅᓯᓕᕆᔩᑦ ᐃᓕᓴᐃᔩᑦ ᐊᒻᒪ 
ᐃᓕᓐᓂᐊᖅᑎᑦᓯᔪᓐᓇᕐᓗᑎᒃ ᕿᑎᐊᓃᑦᑐᓂᒃ ᐃᓄᒃᑐᑦ/ᐃᓄᐃᓐᓇᖅᑐᓐ, ᐋᖅᑭᒋᐊᕆᐊᖃᒻᒪᕆᖕᓂᐊᖅᑐᑦ 
ᐊᒻᒪ ᐅᓄᖅᓯᒋᐊᖅᑕᐅᒻᒪᕆᒡᓗᑎᒃ ᑮᓇᐅᔭᖅᑑᑎᒃᓴᐅᒋᐊᓖᑦ. 

ᐅᓪᓗᒥ ᖃᐃᓕᖓᓂᐅᔪᖅ ᓇᓗᓇᐃᔭᖅᑕᐅᓚᐅᖅᑐᖅ ᐋᔩᖃᑎᒌᒃᑎᓪᓗᒋᑦ ᓄᕕᒻᐸ 2018 ᐃᒪᓐᓇ:  
‘ᑖᓐᓇ ᑐᒡᓕᐊ ᒥᓂᔅᑕᐅᑉ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐳᔾᔫᑦ ᑯᓱᒐᖅ, ᐅᖃᓚᐅᖅᑐᖅ ᐃᒪᐃᑎᒋᒋᐊᓖᑦ 
450 ᐃᓄᒃᑑᕈᓐᓇᖅᑐᑦ ᐃᓕᓴᐃᔩᑦ ᐱᑕᖃᕆᐊᖃᕐᓂᐊᖅᑐᑦ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᕐᓂᐊᕐᓗᓂ.  
ᒫᓐᓇᐅᔪᖅ, ᐃᒪᓐᓇᑎᒋ 140, ᑖᒃᑯᓇᓐᖓᑦ 705 ᐃᓕᓴᐃ ᔨᑦ ᐊᕕᒃᑐᖅᓯᒪᓂᕐᒦᑦᑐᑦ. ᓄᓇᕗᑦ ᑐᓐᖓᕕᒃ 
ᐅᖃᖅᓯᒪᔪᑦ 450 ᐃᓄᒃᑐᑦ ᐃᓕᓴᐃᔩᑦ ᐅᓄᓐᖏᓗᐊᖅᑐᑦ ᑎᑭᒐᓱᐊᕐᓂᐊᕐᓗᒍ ᑐᕌᒐᐅᔪᖅ ᐊᒻᒪ 
ᐅᔾᔨᕆᓪᓗᒍ ᒫᓐᓇᐅᔪᖅ ᓄᓇᕗᒥ ᐃᓚᒋᐊᖅᑕᐅᕌᕐᔪᖃᑦᑕᖅᑐᑦ 2.4 ᐃᓄᒃᑐᑦ-ᐅᖃᕈᓐᓇᖅᑐᓂᒃ 
ᐃᓕᓴᐃᔩᓂᒃ ᐊᕐᕌᒍᒥ. ᐅᓄᓐᖏᓐᓂᖅᐹᖑᓚᐅᖅᑐᑦ ᓄᓇᕗᑦ ᐊᕕᒃᑐᖅᓯᒪᓂᕈᖅᑎᓪᓗᒍ.  ᑕᐃᒪᓐᓇ 
ᐅᓄᕐᓂᖃᖅᑎᓪᓗᒍ, ᓄᓇᕗᑎ ᑎᑭᒐᓱᐊᕋᔭᖅᑐᖅ 129 ᐊᕐᕌᒍᓄᑦ ᐃᓐᓄᒐᓱᐊᕐᓗᒋᑦ ᐃᓄᒃᑐᑦ - 
ᐅᖃᕈᓐᓇᖅᑐᑦ ᐃᓕᓴᐃᔩᑦ ᐱᑕᖃᕆᐊᖃᖅᑐᑦ, ᓈᓴᖅᑕᐅᓯᒪᖃᑕᐅᓇᒋᑦ ᐃᓕᓴᐃᔩᑦ ᓄᖅᑲᖅᐸᓪᓕᐊᔪᖅ 
ᐅᕝᕙᓘᓐᓃᑦ ᐃᓄᐃᑦ ᐅᓄᖅᓯᕙᓪᓕᐊᓂᖏᑦ’.67 ᐱᔭᕆᐊᑐᔪᐊᓘᔮᖅᑐᖅ ᓈᓴᐅᑎᓪᓚᕆᐊᓂᒃ ᐱᒐᓱᐊᕐᓗᓂ, 
ᑭᓯᐊᓂ.  

 
 
ᑕᑯᔭᒃᓴᖅ ᐊᒡᒍᖅᓯᒪᔪᑦ 2. ᐊᒡᒍᖅᓯᒪᓂᖏᑦ ᓈᓴᐅᑎᑎᒍᑦ ᐃᓕᓴᐃᔨᑦ, ᐃᓕᓴᐃᔩᑦ ᐊᒡᒍᖅᓯᒪᓪᓗᑎᒃ 
ᐱᒋᐊᖅᑐᒍ ᓄᕕᒻᐸ 201868.   

ᑕᐃᔭᐅᓂᖏᑦ ᐃᓄᐃᑦ ᐃᓄᒻᒪᕆᐅᓐᖏᑦᑐᑦ ᑲᑎᓪᓗᒋᑦ 
ᐃᓕᓴᐃᔩᑦ 
ᐊᖓᔪᖅᑳᖏᑦ  

7  36  43  

ᑐᒡᓕᖏᑦ ᐊᖓᔪᖅᑳᑦ  4  28  32  
ᐅᖃᐅᓯᓕᕆᔩᑦ  84  0  84  
ᐃᓕᐃᓴᔩᑦ  181  429  610  
ᐃᓕᒃᑲᓐᓂᕆᐊᓕᖕᓄᑦ 
ᐃᑲᔪᖅᓱᐃᔩᑦ  

2  40  42  

ᐃᓕᓐᓂᐊᖅᑎᓂᒃ 
ᐃᑲᔪᖅᓱᐃᔩᑦ 
ᐃᓕᓴᐃᔨ 

4  35  39  

ᑲᑎᓪᓗᒋᑦ  282  568  850  
 

 
ᑳᓚ ᔨᓴᓐ ᕕᓕᐊᒻᓴᓐ ᓇᓗᓇᐃᔭᐃᓚᐅᖅᑐᖅ ᑕᒡᕙᓂ 1995 ᑎᑎᕋᓚᐅᖅᑕᒥᓂ ᖃᓄᐃᑦᑑᓯᒪᓂᖓᓂᒃ 

ᐃᓄᐃᑦ ᐃᓕᓴᐃᔨᕈᖅᓴᖅᑐᑦ ᐃᓕᓐᓂᐊᕐᓂᖏᑦ ᐅᓂᒃᑳᖅᓯᒪᑦᓯᐊᖅᑐᒋᑦ, ᐃᓚᐅᓪᓗᑎᒃ ᑲᓇᓐᓇᕐᒥ 
ᐃᓕᓴᔨᕈᖅᓴᕐᓂᕐᒧᑦ ᐃᓕᓐᓂᐊᕐᓂᖅ  (EATEP), ᐃᓕᓐᓂᐊᒐᒃᓴᓪᓗ ᓇᓗᓇᐃᖅᓯᒪᓪᓗᒋᑦ ᐊᓯᖏᓪᓗ.  
ᑕᒪᕐᒥᖃᓴᒃ ᐃᓕᓐᓂᐊᕈᑕᐅᔪᑦ ᐊᑐᖃᑦᑕᕆᐊᖃᓚᐅᖅᑑᒐᓗᐊᑦ ᕿᑎᐊᓃᑦᑐᓂᒃ ᐃᓄᒃᑎᑐᑦ.  
ᑕᒪᓐᓇᐅᑎᓪᓗᒍ, ᑲᒪᓇᖅᑐᖅ ᓱᓕ ᐃᓕᓴᖅᓯᒪᔪᓂᒃ ᐃᓕᓴᐃᔨᑕᖃᓐᖏᓐᓂᖓᓂᒃ.  ᑕᒪᓐᓇ 
ᖃᐅᔨᒋᐊᖅᓯᒪᖕᒥᔭᕗᑦ ᐊᔾᔨᒌᓐᖏᓐᓂᖏᑦ ᐅᓄᖅᑐᑦ ᓈᓴᐅᑏᑦ ᐃᓄᐃᑦ ᐃᓕᓐᓂᐊᕌᓂᒃᓯᒪᓂᖏᑦ 
ᐊᑯᓐᖓᓐᓂ 1959 ᐊᒻᒪ 1995 ᑖᒃᑯᓇᓐᖓᑦ ᐃᓕᓴᐃᔩᑦ ᐃᓕᓐᓂᐊᕐᓂᖏᓐᓄᑦ ᑲᑎᒪᔾᔪᑎᓖᑦ 
ᐃᓕᓐᓂᐊᕐᕕᒡᔪᐊᖓᓂ ᓅᒃ, ᑲᓛᑦᖡᑦ ᓄᓈᑦ (ᐊᑯᑭᑦᑐᖅ) (ᑕᑯᓂᐊᕈᒃ ᐃᓕᓐᓂᐊᕐᕕᒡᔪᐊᖅ 1995; 
ᑎᑎᖅᓯᓯᒪᔪᑦ ᐃᓕᓐᓂᐊᕌᓂᒃᓯᒪᔪᓂᒃ ᐅᓄᕐᓂᖃᖅᑐᑦ 16 ᒪᒃᐱᒐᑦ, 451-468).  

Stephen Walter ᓯᑏᕙᓐ ᕚᓪᑐ (ᑕᑯᓂᐊᕈᒃ ᐊᑖᓂ) ᐃᓱᒻᒥᕈᑎᖃᖅᓯᒪᔪᖅ ᐅᓄᖅᑐᓂᒃ 

ᖃᐅᔨᓴᕈᑎᒋᓯᒪᔭᒥᓂᒃ ᑕᒪᒃᑯᐊ ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐱᒻᒪᕆᐅᓂᖅᐹᖑᒐᓗᐊᖅᐸᑕ 
ᐱᔾᔪᑕᐅᔪᓂ ᐅᖃᐅᓯᕆᓪᓗᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᓂ ᓴᖅᑭᒍᓐᓇᖅᓯᒪᔭᖏᑦ, ᑖᓐᓇᑑᓗᓂ 
ᐃᓕᓴᐃᔨᐅᑦᓯᐊᖏᑦᑐᓂᒃ, ᐃᓕᓴᐃᔨᑦᓯᐊᕙᕈᐃᔪᓐᓇᖏᑦᑐᑦ.  ᐊᒻᒪ “ᐱᐅᓗᐊᓐᖏᑦᑐᖅ’ ᑕᒡᕙᓂ 
ᑐᑭᖃᖅᑐᖅ ᑕᒪᒃᑯᐊᑑᓐᖏᑦᑐᑦ ᐃᓕᓴᐃᔩᑦ ᐃᓕᓐᓂᐊᕌᓂᒃᓯᒪᑦᓯᐊᖏᑦᑐᑦ, ᑭᓯᐊᓂᑦᑕᐅᖅ ᐱᒻᒪᕆᐅᓂᖅᐹᖅ 
ᐃᓕᓴᐃᔩᑦ ᐅᖃᕈᓐᓇᖏᑦᑐᑦ ᓄᑕᖅᑲᑦ ᐅᖃᐅᓯᖏᑎᒍᑦ ᐊᒻᒪ ᖃᐅᔨᒪᒐᑎᒃ ᐃᓕᖅᑯᓯᖏᓐᓂᒃ, 
ᐃᓕᓐᓂᐊᖅᓯᒪᑦᓯᐊᖅᑐᒻᒪᕆᐅᒐᓗᐊᖅᐸᑕ.69 ᑕᒪᑐᒪ ᖄᖓᒍᑦ ᑖᓐ ᐱᓐ Dawn Fyn ᐅᖃᓚᐅᖅᑐᑦ 
ᐃᓕᓐᓂᐊᕌᓂᒍᑎᒋᒐᓱᐊᖅᑕᒥᓂ ᑎᑎᕋᖅᑕᒥᓂ PhD (2014), ᐃᓄᐃᑦ ᐃᓕᓴᐃᔨᑦ ᐊᒃᓱᕈᕈᑎᖃᖅᑐᑦ 
ᖃᓄᐃᓕᒍᑕᐅᔪᓐᓇᕐᓂᖏᓐᓂᒃ “ᐅᖃᐅᓯᐅᓯᒪᔪᑦ ᐃᓱᒪᒋᔭᑦ” ᐊᐅᓚᔾᔪᑕᐅᔪᑦ ᐃᓚᓐᖓᖅᓯᕕᐅᓪᓗᑎᒃ … 
ᖃᓪᓗᓈᑑᖅᑐᓂᒃ ᑕᐅᑐᒐᖃᕐᓂᖅ ᐃᓕᓐᓂᐊᖅᑐᓕᕆᓂᒃᑯᑦ  (ᐃᓚᓕᐅᑎᓯᒪᔪᑦ ᑐᕌᒐᖏᓐᓂᒃ ᖃᓪᓗᓈᑦ, 
ᐅᐃᕖᓪᓘᓐᓃᑦ ᓇᓗᖅᑯᑎᒍᓐᓃᕈᑎᒃᓴᑦ ᑲᓇᑕᒥ) ᓱᕋᐃᓯᒪᔪᑦ ᐃᓕᓐᓂᐊᖅᑐᓕᕆᓂᕐᒥᑦ, ᐃᓕᖅᑯᓯᓕᕆᓂᕐᒥᑦ 
ᐊᒻᒪ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᖏᓐᓂᒃ ᐃᓄᐃᑦ ᐃᓕᓴᐃᔩᑦ ᐃᓕᓐᓂᐊᕐᕕᖕᓂ ᓄᓇᕕᖕᒥ.  ᑕᒪᒃᑯᐊ 
ᐱᔾᔪᑕᐅᔪᑦ, ᐃᓚᖃᖅᑐᑎᒃ ᐊᔭᐅᖅᑐᐃᓂᕐᒥᑦ ᐃᓚᐃᓐᓈᕐᓂᒃᑯᑦ, ᓴᖅᑭᑎᑦᓯᔾᔪᑕᐅᓪᓗᑎᒃ ᐊᒃᓱᕈᕐᓇᖅᑐᒥ 
ᐊᕙᑎᖃᕐᓂᕐᒥᑦ ᐃᓄᖕᓄᑦ ᐃᓕᓴᐃᔨᓄᑦ.’ 

ᐊᔾᔨᒋᓐᖏᑕᖓᓂᒃ, ᑐᐊᕕᕐᓇᖅᑐᒧᑦ ᐸᕐᓇᐅᑎᑕᖃᕆᐊᓕᒃ ᑕᒪᒃᑯᐊ ᐅᓄᕐᓂᓴᐅᓕᖁᓪᓗᒋᑦ ᐃᓕᓯᒪᔪᑦ 
ᐃᓄᐃᑦ ᐃᓕᓴᐃᔩᑦ.70 ᑕᐃᒪᐃᒻᒪᑦ, ᐃᓕᖅᑯᓯᕐᓅᖓᔪᑦ ᐃᓕᓴᐃᔾᔪᑎᒃᓴᑦ ᓱᓇᐃᑦ ᐃᓘᓐᓇᖏᓐᓂᒃ 
ᐃᓕᓐᓂᐊᕈᑕᐅᓂᐊᖅᑐᓂᒃ ᐃᓄᒃᑐᑦ ᐱᑕᖃᕆᐊᖃᒻᒪᕆᒃᑐᑦ.  ᐃᓚᖏᑦ ᑕᒪᒃᑯᐊ ᐱᓕᕆᐊᒃᓴᑦ 
ᐱᓕᕆᐊᕆᔭᐅᓯᒪᔪᑦ. 

ᓈᒻᒪᒃᑐᓂᒃ ᑮᓇᐅᔭᖅᑑᑎᒃᓴᖃᕐᓗᑎᒃ ᐃᓄᒃᑎᑐᑦ ᕿᑎᐊᓃᑦᑐᓂᒃ ᐃᓕᓐᓂᐊᕈᑎᒃᓴᓂᑦ 
ᓴᓂᕐᕙᑦᑕᐅᔪᖃᓚᐅᖅᓯᒪᓐᖏᑦᑐᖅ ᑕᐃᒫᑦᓴᐃᓐᓇᖅ ᐱᑎᑕᐅᕙᒃᑐᑦ ᐊᓯᖏᑦ ᑲᓇᑕᒥ ᓄᑕᖅᑲᑦ.  ᑖᒃᑯᐊ 
ᒐᕙᒪᑐᖃᒃᑯᑦ ᑕᒪᑐᒥᖓ ᒪᓕᒋᐊᓖᑦ.  ᓈᒻᒪᖏᑦᑐᑦ ᑮᓇᐅᔭᖅᑑᑎᒃᓴᑦ ᐱᔾᔪᑎᒥᓂᒃ ᐊᑐᐊᓂᒃᓯᒪᖕᒪᑕ 
ᐊᑐᖅᑎᑦᓯᓪᓗᑎᒃ - ᐊᒻᒪ ᒪᓕᒐᑎᒎᓕᖅᑎᑦᑐᒋᑦ ᖃᓪᓗᓈᑎᑐᑦ-ᕿᑎᐊᓃᑦᑐᓂᒃ ᐃᓕᓐᓂᐊᖅᑐᑦᓯᓂᖅ 
ᓄᓇᖃᖅᑳᖅᓯᒪᔪᑦ ᐃᓄᖁᑎᖏᓐᓄᑦ ᑲᓇᑕᒥ ᐅᖓᑖᓅᓕᖅᑐᖅ 150 ᐊᕐᕌᒍᑦ. ᑕᒪᓐᓇ ᓴᖅᑭᑎᑦᓯᔪᖅ 
ᐊᐱᖅᑯᒻᒥᒃ ᑕᒪᒃᑯᐊ ᐊᑭᒃᐅᔪᑦ ᐅᓄᓗᐊᕋᔭᕐᒪᖔᑕ. 

Stephen Walter ᓯᑏᕙᓐ ᕗᐊᑐ ᖃᐅᔨᓴᕈᑎᖃᓚᐅᖅᑐᑦ ᖃᓄᐃᓕᒍᑕᐅᕙᒃᑐᓂᒃ ᐊᒻᒪ ᐊᒃᑭᐅᔪᓂᒃ 
ᐅᖃᐅᓯᓐᖓᐅᑎᓂᒃ ᐊᒥᓱᓄᑦ ᐅᖃᐅᓯᕐᓂ ᐃᓕᓐᓂᐊᕈᑎᖃᕐᓂᖅ ᖃᑦᓯᑲᓪᓚᖕᓂ ᓄᓇᕐᔪᐊᓂ.71 
ᐊᖏᔪᑎᒍᑦ ᖃᐅᔨᓴᕈᑎᑎᒍᑦ, ᒪᓕᒃᓯᒪᔪᑦ ᓄᓇᕐᔪᐊᒋᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑭᒡᓕᓯᓂᐊᖅᓯᒪᓂᖏᑦ  ᑕᒡᕙᓐᖓᑦ 1991-1999 ᑕᒡᕙᓂ ᒍᐊᑕᒫᓚ Guatemala, Walter ᕗᐊᑕ 
ᐊᔾᔨᒌᓐᖏᓐᓂᖏᓐᓂᒃ ᕿᒥᕐᕈᔪᖅ ᐅᖓᑖᓄᑦ 200,000 ᓄᓇᖃᖅᑳᖅᓯᒪᔪᑦ ᒦᔭᓐ Mayan 
ᖃᓄᐃᖃᑦᑕᖅᓯᒪᓂᖏᑦ ᐃᓕᓐᓂᐊᖅᑎᖁᑎᖏᑦᑕ, ᐊᕝᕙᖏᑦ ᒪᐃᔭᓐᑎᑐᑦ ᐅᖃᐅᓯᖃᖅᑐᑦ 
ᐃᓕᓐᓂᐊᖅᑎᑦᓯᔾᔪᑕᐅᓪᓗᓂ ᓯᕗᓪᓖᑦ 6 ᖁᑦᓯᖕᓂᓖᑦ, ᑖᒃᑯᐊ ᐊᕝᕙᖏᑦ ᓯᐹᓂᔅ Spanish.  ᐊᓂᑎᑕᐅᔪᑦ 
ᐅᓄᕐᓂᖅᓴᐅᓚᐅᖅᑐᑦ ᓯᐹᓂᔅᑯᑦ ᐃᓕᓐᓂᐊᕐᕕᖏᓐᓂᒃ, ᓲᕐᓗ ᐅᓄᓐᖏᓐᓂᖅᓴᑦ ᓄᑕᖅᑲᑦ 
ᐊᓂᒎᑎᓚᐅᖅᑐᑦ ᑕᒡᕙᓂᖓᑦ ᖁᑦᓯᖕᓂᓕᖕᓂᑦ 6; ᐊᓂᓴᕋᐃᓐᓂᑯᑦ ᐃᓕᓐᓂᐊᕐᕕᖕᒥᑦ.  ᑕᑯᓇᒃᑐᒋᑦ 
ᐊᑭᖏᑦ ᐊᑕᐅᓯᕐᒧᑦ ᐃᓕᓐᓂᐊᖅᑎᒧᑦ ᓯᕗᓪᓕᕐᓂ 6 ᐊᕐᕌᒍᓂ, ᐊᑭᑭᓐᓂᖅᓴᐅᓚᐅᖅᑐᑦ ᐃᓕᓐᓂᐊᖅᒥᓂᒃ 
ᐃᓕᓐᓂᐊᕌᓂᒃᑎᑦᓯᓗᓂ ᒪᐃᔭᓐ ᕿᑎᐊᓂ ᐃᓕᓐᓂᐊᕐᕕᖏᓐᓂ; ᐊᑭᖏᑦ ᐊᑕᐅᓯᕐᒧᑦ ᐃᓕᓐᓂᐊᖅᑎᒧᑦ 
ᐅᓄᕐᓂᖅᓴᐅᓚᐅᖅᑐᖅ ᓯᐹᓂᔅ-ᕿᑎᐊᓂ ᐃᓕᓐᓂᐊᖅᑐᓄᑦ (Walter & Benson 2012).  

ᒥᑭᓂᖅᓴᓂᒃ ᖃᐅᔨᓴᕈᑎᓂᒃ ᑖᒃᑯᓇᓂ ᒪᐃᔭᓐ Mayan ᖁᑦᓯᖕᓂᖅᓴᓂ ᐃᓕᓐᓂᐊᖅᑏᑦ 
ᑕᑯᒃᓴᐅᑎᑦᑎᓚᐅᖅᑐᑦ ᐅᓄᕐᓂᓴᑦ ᒪᐃᔭᓐᑎᑐᑦ Mayan ᕿᑎᐊᓂ ᐃᓕᓐᓂᐊᖅᓯᒪᔪᑦ ᑖᒃᑯᓇᓐᖓᐅᖏᑦᑐᑦ 
ᓯᐹᓂᓯᒃᑯᑦ -ᕿᑎᐊᓂ ᐃᓕᓐᓂᐊᕐᓂᖏᓐᓂᒃ. ᖃᑦᓯᑲᓪᓚᐃᑦ ᑲᑎᖕᒪᔪᑦ ᐊᑐᓂ ᑕᑯᓇᒃᑕᐅᓚᐅᕐᒥᔪᑦ 
ᐊᔾᔨᒌᓐᖏᓐᓂᖏᑦ ᑭᒡᓕᓯᓂᐊᕈᑎᓂᒃ ᐊᑐᓂ ᑕᒪᒃᑯᐊ ᐃᓕᓐᓂᐊᖅᑐᑦ ᖁᑦᓯᖕᓂᖅᓴᓂ.  ᑕᒪᒃᑯᐊ 
ᐃᓕᓐᓂᐊᖅᑏᑦ ᓯᕗᕌᒍᑦ ᒪᐃᔭᓐᑎᑐᑦ-ᕿᑎᐊᓂ ᐃᓕᓐᓂᐊᖅᓯᒪᔪᑦ ᓯᕗᒻᒧᐊᑦᓯᐊᖅᓯᒪᓂᖅᓴᐅᓚᐅᖅᑐᑦ, 
ᓲᕐᓗ ᐃᓕᓐᓂᐊᕆᐊᖅᓯᒪᓚᐅᖅᑐᑦ ᖁᑦᓯᖕᓂᖅᓴᑦ ᓴᓂᐊᓂᒃ ᑕᒪᒃᑯᐊ ᑭᒡᓕᓯᓂᐊᖅᑕᐅᒐᔭᓚᐅᖅᑐᑦ 
ᓇᓚᐅᑦᓵᖅᑕᐅᓯᒪᔪᑦ . 

François Grin, ᐳᕌᓐᓱᕚ ᒍᕆᓐ ᐊᓯᖏᑎᑐᑦ, ᑕᑯᓴᐅᑎᑦᑎᔪᑦ ᑕᒪᒃᑯᐊ ᐊᑭᐅᔪᑦ ᐱᐅᔪᓂᒃ 
ᐅᓄᓐᖏᓐᓂᖅᓴᑦ ᐃᓅᖃᑎᒌᓂᒃ ᐃᓕᓐᓂᐊᕐᓂᖏᑦ ᑎᑭᐅᑎᓂᐅᓴᓐᖏᑦᑐᑦ ᐅᕝᕙᓘᓐᓃᑦ 
ᐅᓄᓐᖏᓐᓂᖅᓴᒻᒪᕇᑦ ᓴᓂᐊᓂᒃ ᐃᓚᓕᐅᑎᓯᒪᔪᑦ ᐃᓕᓐᓂᐊᕈᑏᑦ.  ᒍᕆᓐ ᐊᐱᕆᓚᐅᕐᒪᑦ ᑕᒪᒃᑮᑦ 
ᖃᑦᓯᐅᒐᔭᕐᒪᖔᑕ ᐊᑭᖏᑦ ᐊᒻᒪ ᐃᑲᔫᑎᔪᑦ ᑕᒪᒃᑯᐊ ᐅᓄᓐᖏᓐᓂᖅᓴᑦ ᐃᓅᖃᑎᒌᓂᒃ ᐅᖃᐅᓯᖏᑦ 
ᐋᖅᑭᐅᒪᑎᑕᐅᒐᔭᖅᐸᑕ, ᓴᖅᑭᔮᖅᑎᑕᐅᓗᑎᒡᓘᓐᓃᑦ.  ᐃᓚᖏᑦ ᑖᑦᓱᒪ ᒍᕆᓐ ᐃᓱᒻᒥᕈᑎᒋᓚᐅᖅᑕᖏᑦ 
ᒪᑯᐊᖑᔪᑦ: 

- ᐊᔾᔨᒌᓐᖏᑦᑐᖃᐅᕐᓂᖅ ᐱᐅᓂᖅᐹᖑᔫᔮᖅᑐᖅ, ᐱᐅᓐᖏᑦᑐᒨᖏᖔᑐᓂᒃ ᒪᓕᒃᓯᒪᔪᑦ 

ᖃᓄᐃᓐᓂᖏᓐᓂᒃ ᐃᓄᐃᑦ 
- ᒪᓂᒪᔪᑦ ᖃᐅᔨᒍᑎᒃᓴᑦ ᐅᖃᖅᑑᔮᖅᑐᑦ ᑖᒃᑯᐊ ᑮᓇᐅᔭᑎᒍᑦ ᐊᑭᐅᔪᑦ ᐋᖅᑭᐅᒪᑎᑦᓯᓗᓂ 
ᐊᑕᐅᓯᐅᓐᖏᑦᑐᒥᒃ ᐊᑭᑐᓗᐊᓐᖏᒻᒪᕆᒃᑐᖅ; 
- ᐃᓕᓯᓂᖅ ᐃᑲᔫᑎᒃᓴᓂᒃ ᓴᐳᔾᔭᐅᓯᒪᔾᔪᑎᒃᓴᖏᓐᓂᒃ ᐊᒻᒪ ᓴᖅᑭᔮᕈᑎᒃᓴᖏᓐᓂᒃ ᐅᓄᓐᓂᖏᓐᓂᖅᓴᑦ 
ᐃᓅᖃᑎᒌᓂ ᐃᓕᖅᑯᓯᖏᓐᓄᑦ (ᐊᒻᒪ ᑕᒪᓐᓇ ᐃᓚᐅᑎᑦᓯᔪᖅ ᐅᖃᐅᓯᓕᕆᓂᕐᒥᑦ) ᑕᒪᓐᓇ 
ᑐᐊᒡᓕᒋᐊᕈᑕᐅᒐᔭᖅᑐᖅᑦ ᒐᕙᒪᒃᑯᑦ ᐊᒃᓱᕈᕐᓇᖅᑐᒦᓕᕐᓂᖏᓐᓄᑦ ᑕᒪᒃᑯᐊ ᐊᑭᐅᔪᑦ 
ᐅᓄᕐᓂᖅᓴᒻᒪᕆᐅᒐᔭᖅᑐᑦ ᓴᓂᐊᓂᒃ ᑖᒃᑯᐊ ᐊᑐᐊᒐᑦ ᐃᓱᒪᒃᓴᖅᓯᐅᕈᑕᐅᔪᑦ;  
- ᑕᐃᒪᐃᒻᒪᑦ, ᑐᓐᖓᕕᒃᓴᖅᑕᖃᑦᓯᐊᖅᑐᖅ ᑕᒪᒃᑯᐊ ᓴᐳᔾᔨᓯᒪᔾᔪᑏᑦ, ᓴᖅᑭᔮᖅᑎᑦᓯᔾᔪᑏᓪᓗᒍ 
ᐊᕕᒃᑐᖅᓯᒪᓂᐅᔪᓂ ᐊᒻᒪ ᐅᓄᓐᖏᓐᓂᖅᓴᑦ ᐃᓅᖃᑎᒌᓂ ᐅᖃᐅᓯᓕᕆᔭᐅᓂᖏᑦ ᐃᓱᒪᒋᓪᓗᒍ 
ᐱᐅᔫᔮᖅᑐᖅ ᓴᓂᐊᓂᒃ ᒫᓐᓇ ᖃᓄᐃᓐᓂᐅᔪᑦ, ᐃᓱᒪᒋᓚᐅᕐᓇᒍᓘᓐᓃᑦ ᓇᓪᓕᐊᑐᐃᓐᓇᖅ 
ᐊᐃᕙᒍᑕᐅᒐᔭᖅᑐᑦ (Grin 2003: 26). 

 
Annamalai & Skutnabb-Kangas (ᑐᓴᖓᒃᓴᓂ) ᓇᐃᓪᓕᑎᕆᔪᖅ ᒍᕆᓐ Grin’s ᑮᓇᐅᔭᓕᐅᕈᑎᒃᓴᓄᑦ 
ᐊᐃᕙᑕᐅᑎᖃᕐᓂᖅ:72  
 
… ᐃᓚᒋᐊᖅᓯᒪᔪᓄᑦ ᓴᖅᑭᑎᑕᐅᔪᑦ ᑕᑯᓇᒃᑐᒋᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᑖᒃᑯᑎᒎᓇ 
ᐅᖃᐅᓯᓐᖓᐅᑎᖏᑎᒍᑦ ᓴᓂᐊᓂᒃ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐃᓚᖏᑦ ᐅᖃᐅᓰᑦ ᐊᑐᖅᑕᐅᓂᖅᐹᑎᒍᑦ 
ᑐᓴᖃᑦᑕᐅᑎᒋᔭᐅᔪᑦ LWC [ᐅᖃᐅᓰᑦ ᐊᑐᖅᑕᐅᓂᖅᐹᑎᒍᑦ ᑐᓴᖃᑦᑕᐅᑎᒋᔭᐅᔪᑦ, ᓲᕐᓗ, ᖃᓪᓗᓈᑐᑦ] 
ᑕᑯᒃᓴᐅᑎᑦᑎᔪᑦ ᑖᒃᑯᐊ ᐊᑖᒎᖅᑐᑦ ᑕᒪᒃᑯᐊ ᓱᓕᓂᕋᖅᑕᐅᔪᑦ (ᖃᐅᔨᓴᒐᒃᓴᐅᖕᒥᔪᑦ ᓱᓕᖕᒪᖔᑕ 
ᑐᑭᓯᒋᐊᕈᑎᒃᓴᓂ), ᒪᓂᒪᑎᑦᓯᔪᑦ ᐅᖃᐅᓯᓐᖓᐅᑎᖏᑎᒍᑦ-ᕿᑎᐊᓂ ᐃᓕᓐᓂᐊᖅᑎᑦᓯᓂᕐᒥᑦ “ᐃᖕᒥᓂᒃ 
ᐊᑭᓖᔪᓐᓇᖅᑐᑦ ", ᓴᓐᖐᓐᓂᖅᓴᐃ  ᐱᓪᓗᒋᑦ ᓴᖅᑭᑎᑦᓯᓂᐅᓴᑐᐃᓐᓇᕐᒪᑕ ᐊᒃᐸᓯᖕᓂᖅᓴᓂᒃ 
ᐊᖅᑐᒃᑲᓐᓂᖅᑐᑦ ᐅᓄᕐᓂᖏᑦ, ᐅᓄᕈᓐᓃᖅᐹᓪᓕᖅᑎᑦᓯᒐᓗᐊᖅᑎᓪᓗᒋᑦ ᐊᑕᐅᓯᕐᒧᑦ- ᐃᓕᓐᓂᐊᖅᓯᑎᒧᑦ 
ᐊᑭᐅᔪᓂᒃ [ᑕᑯᒃᓴᐅᑎᖕᒪᒍ ᑖᑦᓱᒪ ᕗᐊᑕ Walter ᖁᓛᓂ]. … ᑕᒪᒃᑯᐊᑦᑕᐅᖅ ᐱᐅᓂᖏᑦ 
ᓴᖅᑭᐅᒪᑎᑕᐅᓂᖏᓐᓄᑦ MT ᐃᓕᓐᓂᐊᖅᑎᑦᓯᔾᔪᑏᑦ ᐊᑐᖅᑎᒋᐊᒃᑲᓐᓂᖅᑐᖅ ᐃᓱᒪᒋᔭᐅᒋᐊᖅᐸᑕ 
ᖁᑦᓯᒃᑐᒥᒃ ᖃᐅᔨᒪᓂᖏᑦ, ᑕᒪᒃᑯᐊ ᐃᓄᖕᓄᑦ ᐱᐅᓂᖅᓴᓂᒃ ᐃᖅᑲᓇᐃᔭᒃᓴᖅᑖᕈᑕᐅᕙᒃᑐᑦ - ᐊᒻᒪ, 
ᐱᐅᓂᒃᓴᓂᒃ ᐃᖅᑲᓇᐃᔮᓂᒃ, ᖁᕕᐊᓇᑐᐃᓐᓇᖏᑦᑐᑦ ᐊᒻᒪ ᐱᔪᓐᓇᐅᑎᑖᖅᑎᑦᓯᓂᖅᓴᐅᕙᒃᑐᑦ ᐊᑑᓂ 
ᐃᓄᖕᓂᑦ ᑭᓯᐊᓂ ᐊᑭᑐᓂᓴᖅᐅᓕᖅᐸᒃᑐᑦ ᒪᓕᒃᑐᒍ ᑮᓇᐅᔭᐅᑉ ᓴᓐᖏᓂᖓ, ᐃᒡᓗᐊᒍᑦ ᑖᒃᓰᔭᕈᑎᓄᑦ 
ᑮᓇᐅᔭᓕᐅᕈᑕᐅᓂᖅᓴᐅᓪᓗᑎᒃ.  ᐃᒪᓐᓇ, ᑕᒪᓐᓇ ᐊᑐᕐᓗᒍ, ᓴᖅᑭᐅᒪᑎᑦᓯᓂᖅ 
ᐅᖃᐅᓯᓐᖓᐅᑎᖏᓐᓂᒃ MT- ᕿᑎᐊᓃᑦᑐᓂᒃ ᐃᓕᓐᓂᐊᖅᑎᑦᓯᓂᖅ, ᑮᓇᐅᔭᑎᒍᑦ ᐱᕈᕈᑕᐅᔪᓐᓇᖅᑐᖅ, 
ᐅᖃᐅᓯᓕᕆᓂᕐᒧᑦ ᐃᓄᐃᑦ ᐱᔪᓐᓇᐅᑎᖏᑦ ᓴᓂᕐᕙᑲᐃᓐᓇᕋᓗᒋᑦ (LHR), ᐃᓱᒪᒃᓴᖅᓯᐅᕈᑕᐅᓂᖏᑦ. 
ᐃᒪᓐᓇᖃᐃ, ᕿᒥᕐᕈᔭᐅᑦᓯᐊᖅᐸᑕ ᑮᓇᐅᔭᓅᖓᓂᖏᑦ ᑖᒃᑯᐊ ᐅᖃᐅᓯᓐᖓᐅᑎᖏᑎᒍᑦ 
ᐃᓕᓐᓂᐊᖅᑎᑦᓯᔾᔪᑏᑦ ᓈᒻᒪᒋᐊᓕᖅᑎᑕᐅᕙᖕᒪᑕ ᐊᒻᒪ ᐊᑐᕆᐊᒃᑲᓐᓂᖅᑎᑕᐅᓪᓗᑎᒃ ᐅᖃᐅᓯᓕᕆᓂᕐᒧᑦ 
ᐃᓄᐃᑦ ᐱᔪᓐᓇᐅᑎᓄᑦ - ᑐᓐᖓᕕᖃᖅᑐᑦ ᐊᑐᓕᖁᔭᐅᔪᑦ 
 
ᑕᒪᑐᒪ ᖄᖓᒍᑦ, ᓄᓇᕐᔪᐊᓂ ᐊᑐᑦᓯᐊᖏᓐᓂᖅ ᑕᒪᒃᑯᐊ ᓄᑕᖅᑲᑦ ᐃᓕᓐᓂᐊᕆᐊᖃᑦᑕᖏᑎᓪᓗᒋᑦ 
ᐅᕝᕙᓘᓐᓃᑦ ᐊᓂᑎᑕᐅᓴᕋᐃᓐᓂᑯᐃᑦ ᐊᖏᔪᒻᒪᕆᐅᓗᒃ, ᐊᒻᒪ ᑮᓇᐅᔭᑎᒍᑦ.73 ᑕᒪᒃᑯᐊᓕᒫᑦ ᐊᐃᕙᑕᐅᔪᑦ 
ᐊᑐᖅᑐᐃᓐᓇᐃᑦ ᓄᓇᕗᒧᑦ. 
 
3.12. ᐃᓱᓕᔾᔪᑎᒋᓗᒋᑦ 
ᓄᓇᒥ ᐃᐅᕆᑦᑐᕆᐊ Eritrea, ᒪᕐᕉᓗᐊᖅᑑᒃ ᐊᒃᓱᕉᑕᐅᓯᒪᔪᑦ ᐊᑐᕋᓱᐊᖅᑐᓂ ᐊᔾᔨᒌᓐᖏᑦᑐᓂᒃ 
ᐅᖃᐅᓯᓐᖓᐅᑎᓂᒃ ᐃᓕᓴᐃᔾᔪᑎᒋᓪᓗᒋᑦ ᐊᔾᔨᐸᓗᑦᓯᐊᖓ ᓄᓇᕗᒥ: 
 

ᑖᒃᑯᐊ ᒐᕙᒪᖏᑦ Eritrea ᐃᓱᒪᓕᐅᓚᐅᕐᒪᑕ ᐃᓘᓐᓇᑎᒃ ᓄᑕᖅᑲᑦ ᐃᓕᓐᓂᐊᓕᓵᖅᑐᓂᒃ 
ᐃᓕᓐᓂᐊᕐᓂᐊᕐᓂᖏᓐᓂ ᐅᖃᐅᓯᓐᖓᐅᑎᒥᒍᑦ, ᐱᑕᖃᓐᖏᓗᐊᓚᐅᖅᑐᖅ ᖃᐅᔨᒪᔪᓂᒃ ᐃᓕᓴᐃᔨᓂᒃ 
ᐊᒻᒪ ᐅᖃᐅᓕᒫᒐᒃᓴᓂᒃ ᓄᓇᓖᑦ ᐅᖃᐅᓯᖏᑎᒍᑦ.  ᐃᓕᓴᐃᔩᑦ ᐃᓕᓐᓂᐊᖅᓯᒪᓐᖏᓗᐊᕆᓪᓗᑎᒃ 
ᐃᓕᓴᐃᔨᓂᕐᒧᑦ ᐃᓕᓐᓂᐊᕈᑎᑭᓂᒃ ᐃᓕᓴᐃᔪᓐᓇᕐᒃᓯᓗᓯᒃ ᓄᓇᓖᑦ ᐅᖃᐅᓯᖏᑎᒍᑦ ᐅᕝᕙᓘᓐᓃᑦ 
ᖃᐅᔨᒪᓂᖃᓗᐊᓚᐅᓐᖏᑦᑐᑦ ᐅᖃᐅᓰᑦ ᖃᓄᐃᓕᖓᓂᖏᓐᓄᑦ ᐊᐅᓚᔾᔪᑎᓂᒃ 
ᐅᖃᐅᓯᓐᖓᐅᑎᖃᖅᑐᓄᑦ.  ᓄᓇᕐᔪᐊᓂ ᐃᑲᔪᖅᑎᒋᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ (GPE) 
ᐃᑲᔪᖅᓱᐃᖃᑦᑕᖅᓯᒪᔪᑦ ᑖᑦᓱᒪ ᓄᓇᕐᔪᐊᑉ ᐱᓕᕆᐊᕆᒐᓱᐊᖅᑕᖏᓐᓄᑦ ᐅᓄᕐᓂᖃᖅᑐᓂᒃ ᐊᒥᓕᖓᒃᑯᑦ 
ᑮᓇᐅᔭᖏᑎᒍᑦ US$25.3 -ᒥᓕᔭᓐ ᐃᑲᔫᑎᓂᒃ, ᐊᒻᒪ ᐃᑲᔪᖅᓱᑎᒃ ᐃᓕᓐᓂᐊᖅᑎᑕᐅᓂᐃᖏᓐᓄᑦ 

186 ᐃᓕᓴᐃᔨᑦ ᐅᖃᐅᓯᓐᖓᐅᑎᒥᓄᑦ ᐃᓕᓐᓂᐊᖅᑎᑦᓯᓂᕐᒧᑦ, ᓇᓗᖅᑯᑎᒍᓐᓃᕈᑎᒃᓴᓂᒃ.  
ᓄᓇᕐᔪᐊᓂ ᐃᑲᔪᖅᑎᒋᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᓯᓚᐅᕐᒥᔪᑦ … ᑖᒃᓂᖓ 
ᐅᓂᒃᑳᕈᑕᐅᓂᖏᓐᓂᒃ ᐊᒻᒪ ᓯᐊᒻᒪᒃᑎᑦᓯᒍᑕᐅᓂᖏᓐᓄᑦ ᐅᖓᑖᓂ 1-ᒥᓕᔭᓐ ᐅᖃᓕᒫᒐᕐᓄᑦ ᐊᒻᒪ 
ᐃᓕᓴᐃᔨᓄᑦ ᑐᑭᒧᐊᒍᑎᒃᓴᓂᒃ ᒪᓕᒐᒃᓴᓂᒃ; ᑕᒪᒃᑯᐊ ᐃᓚᖃᖅᑐᑦ ᑎᑎᕋᖅᓯᒪᔪᓂᒃ ᓈᓴᐅᓯᕆᔾᔪᑎᓂᒃ, 
ᖃᐅᔨᓴᕈᑎᓂᒃ, ᖃᓪᓗᓈᑑᖅᑐᓂᒃ ᐊᒻᒪ ᐅᖃᐅᓯᓐᖓᐅᑎᑐᑦ ᖃᐅᔨᓴᕈᑕᐅᓯᒪᔪᑦ 9-ᓂᒃ ᐅᖃᐅᓯᕐᓂ.  
ᑕᒫᓂᑲᓴᒃ 214,000 ᓄᑕᖅᑲᑦ ᐃᑲᔪᖅᑕᐅᓯᒪᔪᑦ ᑕᒡᕙᓐᖓᑦ ᐱᒋᐊᖅᑕᐅᓯᒪᔪᓂᒃ, ᐃᑲᔫᑎᓯᒪᖕᒥᔪᑦ 
ᐅᓄᕈᓐᓃᕐᓂᖅᓴᐅᓪᓗᒋᑦ ᐃᓕᓐᓂᐊᖅᑏᑦ - ᐅᖃᓕᒫᒐᖅᑎᒎᕐᓂᖏᓐᓄᑦ.74 

 
Eritrea, ᐊᔪᖅᓴᕐᓂᖅᐹᖑᖃᑕᐅᔪᖅ ᓄᓇᕐᔪᐊᓂ, ᓯᕗᒻᒧᐊᒍᑎᖃᑦᓯᐊᖅᓯᒪᔪᑦ ᕿᓚᒥᑯᓗᑦ ᐅᖓᑖᓃᑦᑐᓂᒃ 
200,000 ᓄᑕᖅᑲᑦ ᐃᑲᔪᖅᑕᐅᓪᓗᑎᒃ ᐅᖃᐅᓯᓐᖓᐅᑎᒥᑎᖑᑦ ᕿᑎᐊᓂ ᐃᓕᓐᓂᐊᖅᑎᑕᐅᓂᕐᒧᑦ.  
ᑕᑯᓪᓗᒍ ᑖᓐᓇ ᓴᓂᐊᓂ ᓈᓴᐅᑏᑦ ᐃᓄᐃᑦ ᓄᑕᕋᖏᑦ ᓄᓇᕗᒥ.  ᑖᒃᑯᐊ ᓄᓇᕐᔪᐊᖓᓂ ᓄᐊᕖ 
Norway ᓯᕗᒻᒧᐊᒍᑎᖃᓯᐊᖅᓯᒪᔪᖅ ᐋᖅᑭᒃᓱᐃᓪᓗᑎᒃ ᐅᐊᖕᓇᖓᓂ ᓵᒥ ᕿᑎᐊᓂᕐ ᐃᓕᓐᓂᐊᕐᓂᕐᒧᑦ 
ᑎᑭᐅᑎᓪᓗᒍ ᐊᒻᒪ ᐃᓚᐅᑎᑦᑐᒋᑦ ᓯᓚᑦᑐᖅᓴᕐᕕᒡᔪᐊᒥ ᐃᓕᓐᓂᐊᕐᓂᖅ75,  ᐊᒻᒪ ᐱᓐᓛᓐ Finland 
ᓯᕗᒻᒧᐊᑦᓯᐊᒍᑎᖃᖅᓯᒪᖕᒥᔪᖅ ᐋᖅᑭᒃᓱᐃᓪᓗᑎᒃ ᑖᒃᑯᑎᑐᐃᓐᓇᑲᓴᒃ ᐊᓈ ᓵᒥ Aanaar Saami ᕿᑎᐊᓂ 
ᐃᓕᓐᓂᐊᕐᓂᕐᒧᑦ ᑎᑭᑦᑐᒍ ᖁᑦᓯᖕᓂᓖᑦ 9 (ᑕᒪᒃᑯᐊ ᐊᓈ ᓵᒥ ᐃᓄᖏᑦᑕ ᐅᓄᕐᓂᖃᖅᑎᓪᓗᒋᑦ ᑲᑎᓪᓗᒋᑦ 
ᐊᑖᓂ 400)76, ᐊᔪᕐᓇᖏᒋᐊᖃᓚᐅᖅᑐᑦ ᑕᐃᒪᓐᓇ ᓄᓇᕗᑦ ᐋᖅᑭᒃᓱᐃᔪᓐᓇᕐᓗᑎᒃ ᐃᓄᒃᑐᑦ 
ᕿᑎᐊᓃᑦᑐᓄᑦ ᐃᓕᓐᓂᐊᒐᒃᓴᓂᒃ ᐃᓘᓐᓇᖏᓐᓄᑦ ᐃᓄᐃᑦ ᓄᑕᕋᖏᓐᓄᑦ ᐃᓚᐅᒍᒪᔪᑦ, 
ᐃᓕᓐᓂᐊᖅᑎᑕᐅᓂᓕᒫᒥᑎᒍᑦ ᑎᑭᓯᒪᓕᖅᐸᑦ 2020. ᑲᓛᑦᖡᑦ ᓄᓈᓂ (ᐊᑯᑭᑦᑐᖅ) ᑖᒃᑯᐊ ᓯᕗᓪᓖᒃ 
ᒪᕐᕉᒃ ᐃᓕᓴᐃᔩᑦ ᐃᓕᓐᓂᐊᕐᓂᖏᑦ ᐱᒋᐊᖅᑕᐅᓚᐅᖅᓯᒪᔪᑦ 1845 ᐊᒻᒪ ᐊᑐᓚᐅᖅᑕᖏᑦ 
ᐱᒋᐊᓕᕋᑖᖅᑎᓪᓗᒋᑦ ᑖᒃᑯᐊ ᐊᑯᑭᑦᑐᒥ ᐅᖃᐅᓯᕐᓂᑦ ᕿᑎᐊᓃᑦᑐᓂᒃ ᐃᓕᓐᓂᐊᕈᑎᓂᒃ (Petersen 
1995). ᖃᑦᓯᑲᓪᓚᖕᓂᑦ ᐅᖃᓕᒫᒑᕐᓂᒃ ᐃᓕᓴᐃᔾᔪᑎᓂᒃ ᐊᑯᑭᑦᑐᓂ, ᐱᓗᐊᖅᑐᒥᒃ ᐊᑐᖅᑕᐅᓪᓗᑎᒃ 
ᐃᓕᓐᓂᐊᖅᑎᑕᐅᓂᖏᓐᓄᑦ ᐊᑯᑭᑦᑐᒥᐅᑦ ᐃᓕᓴᐃ ᔨᑦ ᐊᒥᓱᕈᖅᑎᑕᐅᓪᓗᑎᒃ, ᐃᓚᐅᓪᓗᑎᒃ ᓄᓇᐃᑦ 
ᓇᒦᓐᓂᖏᓐᓄᑦ ᐅᖃᓕᒫᒐᑦ (1858), ᓄᓇᕐᔪᐊᓂ ᐃᖅᑲᐅᒪᔭᒃᓴᖅ (1859) ᐊᒻᒪ ᐆᒪᔪᓕᕆᔪᑦ ᐅᖃᓕᒫᒐᑦ 
(1863) (Kleivan 1995). ᐱᔾᔪᑎᑕᖃᑦᓯᐊᖏᑦᑐᖅ ᐃᓕᓐᓂᐊᖅᑐᓕᕆᓂᒃᑯᑦ, ᑮᓇᐅᔭᑎᒍᓪᓘᓐᓃᑦ 
ᐊᐃᕙᔾᔪᑕᐅᔪᑦ ᓄᓇᕗᒥ ᓯᕗᒻᒧᐊᒍᑎᖃᓚᐅᓐᖏᓐᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ ᓈᒻᒪᒃᑐᑦ ᐃᓄᐃᑦ 
ᑭᑎᒥᐊᓂ ᐃᓕᓴᐃᔩᑦ ᐊᑐᖅᓯᒪᔪᓂ ᐊᕙᑏᑦ 20 ᐊᕐᕌᒍᑦ, ᐊᒻᒪ ᐱᔾᔪᑎᖃᕐᓂᕋᖅᑐᑎᒃ ᐃᓄᐃᑦ 
ᕿᑎᐊᓃᑦᑐᑦ ᐃᓕᓐᓂᐊᕈᑎᖏᓐᓄᑦ ᐃᓕᓐᓂᐊᕐᓇᓕᒫᒥ ᐋᖅᑭᒃᑕᐅᔪᓐᓇᖏᓐᓂᕋᖅᑐᒋᑦ 
ᐅᓪᓗᓕᒫᕐᓂᐊᕐᓗᑎᒃ ᐱᔾᔪᑎᖃᖅᑐᑎᒃ ᐃᓕᓐᓂᐊᖅᓯᒪᓐᖏᓗᐊᕐᓂᖏᓐᓂᒃ ᐃᓕᓴᐃᔩᑦ.  
ᒐᕙᒪᓕᕆᓂᒃᑯᖅᑲᐃ ᐊᒃᓱᕉᑎᖃᓗᐊᓚᐅᓐᖏᒻᒪᑕ ᑕᒪᒃᑮᑎᒍᑦ ᒐᕙᒪᑐᖃᒃᑯᑦ ᐊᒻᒪ ᐊᕕᒃᑐᖅᓯᒪᓂᐅᔪᓂ 
ᒐᕙᒪᐅᔪᑦ ᓄᓇᕗᒥ? 

ᖃᐅᔨᒪᔭᐅᒋᐊᓖᑦ: 
21 Manu Metekingi, ᒪᓄ a Māori ᐊᖑᑦ ᑕᒡᕙᓐᖓᑦ ᓄᓇᒥᒃ Whanganui iwi (tribe), 
ᐅᖃᓚᐅᖅᑐᖅ ᑕᒪᓐᓇ ᐊᔾᔨᓕᐅᖅᓯᒪᔪᖅ ᑕᑯᒃᓴᐅᑎᑕᐅᔪᖅ ᑕᐃᑲᓂ Whanganui Iwi Exhibition, 
ᑕᐃᑲᓂ Te Papa Tongarewa Museum ᑕᑯᔭᒐᖃᕐᕕᐊᓂ ᓄᓇᕐᔪᐊᖓᓂ ᓅᔩᓚᓐ New Zealand, 
Wellington, 29 ᓄᕕᒻᐸ 2003 - ᒪᐃ 2006. ᑕᒪᓐᓇ ᑕᑯᒃᓴᐅᑎᑦᓯᓂᖅ ᐅᖃᐅᓯᖃᖅᑐᑦ 
“ᓄᓇᒻᒪᕆᖏᓐᓂᒃ, ᑖᑦᓱᒪ Whanganui ᑰᖓᓐ ᐊᒻᒪ ᐃᓂᕗᑦ ᐃᓗᐊᓂ’. The Whanganui iwi 
ᑎᑎᕋᖅᑐᖅ: ‘ᑕᒪᒃᑯᐊ ᖃᐃᓐᖏᓐᓂᖏᑦ ᑰᖁᑎᕗᑦ ᐊᑕᓯᒪᔪᑦ ᐃᓄᐃᑦ ᖃᓄᐃᓐᓂᖏᓐᓄᑦ’ (ᑕᒡᕙᓐᖓᑦ 
ᐅᖃᓕᒫᒐᕐᓂᒃ ᓇᓗᓇᐃᔭᐃᔪᑦ ᑕᑯᔭᒃᓴᓕᐊᕆᓯᒪᔪᓂᒃ, ᑕᐃᔭᐅᔪᑦ: ‘Ko au te awa, ko te awa ko 
au. ᑰᖑᔪᖓ, ᑰᒃ ᐅᕙᖓᐅᔪᖅ’.  ᖁᔭᓐᓇᒦᖅᐸᕗᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ Te Papa 
ᓇᓗᓇᐃᖅᓯᓚᐅᕐᒪᑕ ᐃᓄᖕᒥᑦ ᐅᕙᓐᓄᑦ -ᐅᖃᐅᓯᕕᓂᖏᑦ ᐅᕝᕙᓘᓐᓃᑦ ᐊᑎᖏᑦ ᐅᖃᓕᒫᒐᕐᓃᖏᑦᑐᑦ, 
ᑭᓯᐊᓂ ᑕᕐᕆᔭᒐᒃᓴᓃᑦᑐᑦ. 
22 ᑖᒃᑯᐊ UNESCO ᓄᓇᕐᔪᐊᓂ ᐊᖏᕈᑏᑦ ᐱᓪᓗᒋᑦ ᐃᓕᖅᑯᓰᑦ ᐊᔾᔨᒋᔭᐅᓐᖏᓐᓂᖏᓐᑦ  2002 
ᐃᓱᒪᒃᓴᖅᓯᐅᕈᑎᖃᕐᓂᖅ ᐊᒥᓱᓂᒃ ᐃᓅᖃᑎᒌᓂᒃ ᐱᓪᓗᒋᑦ ᐃᓕᖅᑯᓯᖏᑦ ᐊᔾᔨᒋᔭᐅᓐᖏᓐᓂᖏᑦ. 
23http://www.trc.ca/websites/trcinstitution/File/2015/Findings/Exec_Summary_2015_05
_31_web_o.pdf. 
24 Fur 2016 ᐆᒃᑑᑎᒃᓴᖃᖅᑐᑦ ᑕᒡᕙᓂ ᓱᕖᑕᓐ Sweden. ᑕᑯᓂᐊᕈᒃ Skutnabb-Kangas, ᐅᖃᓕᒫᒐᑦ, 
ᑕᑯᔭᒃᓴᒃᑲᓐᓃᑦ 
25 ᖁᔭᓐᓇᒦᖅᐸᕗᑦ ᑎᐅᕆᒃ ᕌᔅᒪᓴᓐ Derek Rasmussen ᐅᖃᐅᓯᕐᓂᒃ ᐊᑖᓃᑦᑐᓂᒃ ᓇᓂᓯᓚᐅᕐᒪᑦ. 
ᖃᐅᔨᒪᓚᐅᓐᖏᑕᕗᑦ ᐃᖕᒥᒃᑰᖅᑐᒥ ᐅᖃᐅᓯᐅᓂᖓ. 
26 ᑕᑯᓂᐊᕈᒃ Skutnabb-Kangas & Phillipson, eds, 2017, volume 3. ᑕᑯᓂᐊᕐᓗᒍᑦᑕᐅᖅ 
McCarty et al., eds, 2019, ᐊᒻᒪ McCarty et al’s ᓇᓗᓇᐃᔭᐃᔪᑦ ᐅᖃᓕᒫᒐᕐᓂ. 
27 ᑕᑯᓂᐊᕐᓗᒍᑦᑕᐅᖅ Chrisjohn et al., 2001, 2008, Skutnabb-Kangas, Bear Nicholas & 
Reyhner 2017. 
28 ᒪᑯᐊ ᐅᖃᐅᓰᑦ ᓱᓕ ᐊᑐᖅᑕᐅᔪᑦ ᑐᓐᖓᕕᒡᔪᐊᖓᓂ ᐃᓐᑎᐊ India. 
(http://www.india.gov.in/govt/constitution_of_india.php). 
29 İsmail Beşikçi’s ᐋᑎᑯᐃᑦ ᑎᑎᕋᖅᑕᖏᑦ, e.g. 2017, ᓇᑭᓕᒫᖅ ᐱᔭᐅᔪᑦ ᑕᒡᕙᓐᖓᑦ ᑑᑭᑎᔅᑖᓐ 
Kurdistan (ᐃᓂᒋᔭᐅᓕᖅᑐᖅ ᑑᑭᒧᑦ Turkey, Iran, Iraq ᐊᒻᒪ Syria) ᐱᔾᔪᑎᖃᖅᑐᑦ ᐅᖃᐅᓯᕐᓂᒃ  
ᐊᒻᒪ ᐃᓕᖅᑯᓯᖏᓐᓂᒃ ᑰᑦᔅ Kurds ᑕᑯᒃᓴᐅᑎᑦᑎᔪᑦ ᑭᓇᐅᓂᖏᓐᓂᒃ ᓄᖑᑎᕆᓂᕐᒥᑦ 
ᓇᓗᓇᐃᓐᖏᑦᓯᐊᖅᑐᖅ. ᖄᖓᔪᑦ ᐊᔪᖅᑎᑦᓯᓂᐅᑉ ᐊᑐᕆᐊᒃᓴᖅ ᐅᖃᐅᓯᖏᓐᓂᒃ ᑰᑦᔅ Kurdish 
ᓇᐅᒃᑯᓕᒫᖅ, ᐃᓚᐅᓪᓗᑎᒃ ᐃᓕᓐᓂᐊᕐᕖᑦ, ᖃᑦᓯᑲᓪᓚᐃᑦ ᐃᓕᓯᒪᔪᕐᔪᐊᑦ ᐅᖃᖅᓯᒪᔪᑦ ᑖᒃᑯᐊ ᑰᑦᔅ 
Kurdish (an Indo-European ᐅᖃᐅᓯᖓ, ᐊᔾᔨᒋᓐᖏᑕᖓᑦ ᑑᑭᔅ Turkish) ‘ᖃᖅᑲᒥᐅᑕᐃᑦ Turkish’; 
ᑕᑯᓂᐊᕈᒃ Skutnabb-Kangas & Fernandes 2008 ᐆᒃᑑᑎᒋᓗᒍ. Kathleen Heugh 
ᐱᑕᖃᖅᑎᑦᓯᔪᖅ ᐆᒃᑑᑎᓂᒃ ᑭᓇᐅᓂᖏᓐᓄᑦ ᓄᖑᑎᕆᓂᕐᒥᑦ, ᑭᓇᐅᓂᖏᓐᓂᒃ ᐃᖅᑲᐅᒪᒍᓐᓃᖅᑎᑦᓯᓂᖅ 
, Africa ᕿᕐᓂᖅᑕᐃᑦ ᓄᓇᕐᔪᐊᖏᑦ ‘ᐳᐃᒍᓕᖅᑐᑦ’ ᑭᖑᓂᑦᑎᓐᓂ, ᐆᒃᑑᑎᒋᓗᒍ ᑖᒃᑯᐊ ᕿᕐᓂᖅᑕᐃᑦ 
ᐅᖃᐅᓯᖏᑦ ᐊᑐᖅᑕᐅᖃᑦᑕᓚᐅᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᑖᕙᓐᖔᓗᒃ 12th 
century ᑲᔪᓯᓪᓗᓂ, ᓇᓂᓯᓚᐅᖅᑐᑦ ᑎᑎᖅᑲᖁᑎᓂᒃ ᐅᓄᖅᑐᒻᒪᕆᖕᓂᑦ  ᑕᒡᕙᓂ ᑎᒻᐸᒃᑑ Timbuktu 
ᑕᑯᒃᓴᐅᑎᑦᑎᔪᑦ (Heugh 2009: 95-96). ᐊᒥᓱᕐᔪᐊᓂᒃ ᐆᒃᑑᑎᒃᓴᖃᖅᑐᑦ ᑕᒡᕙᓂ Massad (2016) 
ᑭᓇᐅᓂᖏᓐᓂᒃ ᓄᖑᑎᕆᓂᖅ ᑖᕙᓐᖓᑦ ᑕᕆᐅᑉ ᐊᑭᐊᓂᒃ ᑎᑎᕋᖅᑕᕕᓃᑦ ᐱᓪᓗᒋᑦ ‘ᐃᐅᕋᑉ 
ᓄᓇᕐᔪᐊᖓ’ ‘Arab world’. 
30 See Kontra, Lewis & Skutnabb-Kangas 2016 ᑭᖑᓪᓕᖅᐹᖅ ᑐᑭᓕᐊᕆᔭᐅᓯᒪᔪᑦ; ᐃᓚᖃᖅᑐᑦ 
ᐅᖃᐅᓯᕐᓂ ᐅᖃᐅᓯᕐᓂᒃ ᑐᑭᓯᔪᓐᓇᖅᑕᒥᓂᒃ, ᖃᐅᔨᒪᒍᓐᓃᕋᓗᐊᕈᓂᐅᒃ; ᑕᒪᓐᓇ ᐊᑐᖅᑐᖅ ᐃᓚᖏᓐᓄᑦ 
ᐃᓄᐃᑦ ᓄᑕᕋᖏᓐᓄᑦ. 
31 ᐃᓄᐃᑦ ᑕᐱᕇᑦ ᑲᓇᑕᒥ ᑐᓂᔭᖏᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᑕ ᑲᑎᒪᔨᕋᓛᖏᓐᓄᑦ ᐃᓪᓗᒋᑦ 
ᑲᓇᑕᒥ ᐱᖅᑯᓯᑐᖃᐃᑦ. Bill C-91: ᐃᒃᐱᒍᓱᑦᓯᐊᕐᓂᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ, ᕕᕝᕗᐊᕆ 
21, 2019, ᐅᖃᖅᑕᐅᓂᑯ ᐅᖓᓯᒃᑐᐊᓗᖕᒦᓚᐅᕋᑦᑕ: ᐃᓄᐃᑦ ᐊᑐᕐᓂᑯᖏᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᓪᓗᑎᒃ ᐃᓕᓐᓂᐊᕐᕕᓐᓄᑦ  (Ottawa, ON: Legacy of Hope 
Foundation, 2010).  
32 Capabilities in Amartya Sen’s sense, ᑕᑯᓂᐊᕈᒃ ᖁᓛᓂ; ᑕᑯᓂᐊᕐᓗᒍᑦᑕᐅᖅ Misra & 
Mohanty 2000. 

http://www.trc.ca/websites/trcinstitution/File/2015/Findings/Exec_Summary_2015_05_31_web_o.pdf
http://www.trc.ca/websites/trcinstitution/File/2015/Findings/Exec_Summary_2015_05_31_web_o.pdf
http://www.india.gov.in/govt/constitution_of_india.php

33 See Milloy 1999, Chapter 11, ᑲᑎᑎᕆᓂᖅ ᐅᑭᐅᖅᑕᖅᑐᒥ ᐊᒻᒪ ᐅᑭᐅᖅᑕᖅᑑᑉ ᓄᑕᕋᖏᓐᓂᒃ 
ᐊᑐᖅᑐᒋᑦ ᐃᓕᓐᓂᐊᖅᑐᓕᕆᓂᖅ. ᐃᓕᓐᓂᐊᕐᕖᓪᓘᓐᓃᑦ ᑕᒪᒃᑯᓇᓂ ᐃᓂᐅᔪᓂ ᑭᖑᓂᒻᒪᕆᐊᒍᑦ 
ᐱᒋᐊᓚᐅᖅᑎᓪᓗᒋᑦ ᓴᓂᖏᓐᓂ ᖃᓪᓗᓈᓃᑦᑐᑦ, ᐊᒥᓱᑦ ᐃᓄᐃᑦ ᓄᑕᕋᖏᑦ ᐊᐅᓪᓚᖅᑎᑕᐅᖃᑦᑕᓚᐅᖅᑐᑦ 
ᖃᓪᓗᓈᑦ ᓄᓇᖏᑦᑕ ᐃᓕᓐᓂᐊᕐᕕᖏᓐᓄᑦ. 
34   ᑕᑯᓕᐊᕈᒃ ᓲᕐᓗ Milloy 1999, pp. 55-56, 62-67, 75, 103-105, 192-193, 241-242, 
269-272.  
35 Skutnabb-Kangas and Phillipson 1989, Phillipson 1992, chapter 6 
36 ᑕᒪᓐᓇ ᐃᓱᒪᒋᕙᐅᓂᖓ ᓴᖅᑭᑎᑕᐅᔪᑦ ᓱᓕᓐᖏᑎᓪᓗᒋᑦ ᓴᖅᑭᑎᑕᐅᓯᒪᔪᖅ ᑖᑦᓱᒧᖓ Jim 
Cummins; ᐅᐸᒡᓗᒍ http://www.tove-skutnabb-kangas.org/en/Tove-Skutnabb-Kangas-
Bibliography.html ᐊᒻᒪ ᕿᓂᕐᓂᖅ ᑖᑦᓱᒥᖓ Cummins. 
37 ᑕᑯᓂᐊᕈᒃ Colin Baker’s ᐊᔾᔨᒌᓐᖏᑦᑐᑦ ᑎᑎᕋᖅᓯᒪᔪᑦ (ᑭᖑᓪᓕᖅᐹᖅ ᑕᒡᕙᓐᖓᑦ 2011) 
ᐅᖃᓕᒫᒐᕐᒥᑦ ᑐᓐᖓᕕᐅᔪᑦ ᐊᑕᐅᓯᐅᖏᑦᑐᒥᒃ ᐅᖃᐅᓯᓕᕆᓂᕐᒧᑦ ᐊᒻᒪ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᕈᑎᖃᕐᓂᖅ. 
38 Skutnabb-Kangas ᐊᑐᖅᓯᒪᔭᖓ ᑖᓐᓇ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᓪᓗᑎᒃ ᐅᖃᓕᒪᑎᑕᐅᓪᓗᓂ 
ᑕᐃᒪᓐᖓᓂᒃ ᐱᒋᐊᓕᕋᑖᖅᑎᓪᓗᒋᑦ 1990s. 
39 ᓄᓇᕗᑦ ᐱᓕᕆᕕᐊᑦ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ: ᐊᕕᒃᑐᖅᓯᒪᓂᐅᔫᑉ 
ᐊᔪᓐᖏᓐᓂᖓ, ᐊᔪᕐᓂᖓ. ᓇᐃᓪᓕᑎᖅᓯᒪᔪᑦ. 6.07.2016. ᓇᓗᓇᐃᔭᐃᔪᑦ ᐊᑐᖅᑕᐅᔪᓂᒃ ᒪᓕᒃᑕᐅᔪᑦ 
ᓄᓇᕗᑦ ᒐᕙᒪᖏᑦᑕ, ᐱᓕᕆᕕᐊᓄᑦ ᐃᓕᓐᓂᐊᖅᑐᓕᕆᔩᑦ, ᓄᕕᒻᐸ, 2018, ᐱᑕᖃᖅᑎᑕᖏᑦ ᐆᒪ ᓂᑭ 
ᐃᔨᑦᓯᐊᖅ, ᑖᒃᑯᓇᓐᖓᑦ ᑲᑐᔾᔨᖃᑎᒌᓂᒃ ᓄᓇᕗᒥ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ. 
40 ᓄᓇᕗᒥ ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔩᑦ ᐅᖃᐅᓯᕐᓂᒃ ᐃᓕᓐᓂᐊᖅᑎᑦᓯᔾᔪᑎᖏᑦ: ᐊᓪᓚᒡᕕᐊ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑐᒃᓯᕋᖅᑕᖏᑦ, 6.6.2016, pp. 1-2. 
41 ᑕᑯᓂᐊᕈᒃ Phillipson 2019 ᐱᓪᓗᒋᑦ ᐃᓱᒪᒋᔭᐅᕙᒃᑐᑦ ᖃᓪᓗᓇᐅᔭᕐᓂᕐᒧᑦ, ᐱᒻᒪᕆᐅᓂᖅ ᐊᒻᒪ 
ᐃᓱᒪᒋᔭᐅᔪᑦ ᑕᒡᕙᓂ TESOL. Video presentation at TESOL 2019 in 
Atlanta. https://www.youtube.com/watch?v=KPwUVhE0XKE. 
42 ᑕᑯᓂᐊᓗᒍᑦᑕᐅᖅ, Gynther 2007. 
43 ᑕᑯᓂᐊᓗᒍ  Baugh 1999, 2000, 2018. 
44 ᑕᐃᒪᓐᖓᓂᒃ 1970s, ᑖᓐᓇ ᒪᑭᒪᔾᔪᑎᒃᓴᓂᒃ ᓄᖑᑎᕆᓂᖅ – ᑕᑯᓂᐊᕈᒃ ᐅᐃᒍᐊ ᓈᓴᐅᑎᓕᐅᑉ 3.9 
–ᐅᖃᐅᓯᐅᖃᑦᑕᖅᓯᒪᔪᑦ ᐊᔾᔨᒌᓐᖏᑦᑐᓂ ᑕᕆᐅᒃ ᐊᑭᐊᓂ UN ᐃᓗᓕᖏᑦ, ᐊᑕᐅᓯᐅᖏᑦᑐᓂᒃ 
ᐅᖃᖅᑐᖃᖃᑦᑕᖅᓯᒪᔪᖅ ᑖᓐᓇ ‘ᐱᔮᕆᓂᖅ’ ᐃᓚᐅᑦᓴᐃᓐᓇᕆᐊᖃᓐᖏᓐᓂᖓᓂᒃ ᑐᑭᖏᓐᓄᑦ 
ᐱᕋᔭᐅᑎᖃᕐᓂᐅᑉ ᒪᑭᒪᔾᔪᑎᒃᓴᓂᒃ ᓄᖑᑎᕆᓂᕐᒧᑦ. ᑕᑯᓂᐊᕈᒃ 
https://eradicatingecocide.com/summary/ ᓇᐃᓪᓕᑎᖅᓯᒪᔪᑦ ᐅᖃᓕᒪᒍᑕᐅᔪᑦ. 
45 ᐃᓅᑎᖅ 2016, ᑰᑦᑎᖅ 2018. ᐃᒪᐃᑦᑐᖅ, ᑕᒪᕐᒥᑲᓴᒃ ᑕᒪᒃᑯᐊ ᑎᑎᕋᖅᓯᒪᔪᑦ ᐅᖃᐅᓯᖃᖅᑐᑦ 
ᑕᒪᒃᑯᓂᖓ ᐃᓄᖕᓂᑦ ᐊᒻᒪ ᐊᓯᖏᓐᓂᒃ ᐅᑭᐅᖅᑕᖅᑐᒥᐅᓂᒃ ᐃᓄᖕᓂᑦ ᑕᒪᑐᒧᖓ ᐅᖃᖅᑐᓂᒃ:  
ᑕᐃᒪᐃᒻᒪᑦ, ᖃᑦᓯᑲᓪᓚᐃᑦ ᐋᓐᓂᐊᖅᑐᓕᕆᓂᒃᑯᑦ ᖃᐅᔨᓴᕈᑕᐅᓯᒪᔪᑦ.  
46 See Milloy 1999, TRC 2015; ᑐᕌᖅᑐᑦ ‘ᓄᓇᕐᔪᐊᓂ’ ᓴᖅᑭᑎᑕᐅᔪᑦ ᐃᓚᐅᓪᓗᑎᒃ ᐃᓱᒻᒥᕈᑕᐅᔪᑦ 
ᖃᓄᖅ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᔾᔪᑎᖏᑦ ᐋᖅᑭᒃᓯᒪᔪᒃᓴᐅᓂᖏᓐᓂᒃ ᑕᑯᓂᐊᕈᒃ Skutnabb-
Kangas 1984, 2000, Skutnabb-Kangas & Dunbar 2010. 
47 ᑕᑯᓂᐊᕈᒃ UNESCO 2003a, b. 
48 ᐃᒪᐃᓕᐅᓚᐅᖅᑑᒃ Cummins, ᐊᒻᒪ Skutnabb-Kangas & Toukomaa ᐊᑐᖅᑎᓪᓗᒋᑦ 1970s, 
Thomas & Collier, Snow, etc, in the 1990s, and Martin and Berger in the 2000s 
(ᑕᑯᓂᐊᕈᒃ ᐊᑖᓂ). ᐅᓄᖅᑐᒻᒪᕆᐊᓗᐃᑦ ᖃᐅᔨᓴᕈᑎᕕᓃᑦ ᑎᑎᕋᖅᓯᒪᔪᑦ ᐊᒻᒪ ᐅᖃᓕᒫᒐᓕᐊᕆᓯᒪᔪᑦ 
ᐱᔾᔪᑎᒋᓪᓗᒍ ᑕᒪᓐᓇ, ᐃᓚᐅᓪᓗᑎᒃ ᓴᖅᑭᑎᑕᐅᔪᑦ ᐅᑭᐅᖅᑕᖅᒦᓐᖔᖅᑐᑦ. 
49 ᑕᑯᓂᐊᕈᒃ Skutnabb-Kangas & McCarty 2008 for definitions. 
50 https://www.cbc.ca/news/canada/north/bill-37-nunavut-education-act-language-
protection-act-1.4020945. 
51 ᑕᑯᓂᐊᕐᓗᒍᑦᑕᐅᖅ ᑎᑎᕋᖅᓯᒪᔪᓂᒃ ᕿᒥᕐᕈᓂᖅ by Abele & Graham 2010. 
52 ᑕᑯᓂᐊᕈᒃ, e.g. Panda 2006, 2007, Panda & Mohanty 2009 for India. 
53 ᐅᓪᓗᓕᒫᖅ ᑲᑎᒪᔾᔪᑎᖃᕐᓂᖅ, ᐊᐅᒍᓯ 2002, ᑕᒡᕙᓂ ᔫᕼᐋᓂᔅᕘᒃ Johannesburg 
ᓄᓇᕐᔪᐊᖑᖃᑎᒌᑦ ᑲᑎᒪᕕᒡᔪᐊᕐᓂᖏᑦ ᐱᓪᓗᒋᑦ ᐋᖅᑭᐅᒪᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᖅ (WSSD) 
ᐊᑕᓕᖅᑎᑦᓯᓂᖅ ᐱᖅᑯᓯᑐᖃᕐᓂᒃ ᐊᒻᒪ ᖃᐅᔨᓴᕈᑎᓂ ᖃᐅᔨᒪᔭᐅᔪᓂᒃ ᐋᖅᑭᐅᒪᔪᓐᓇᕐᓂᖓᓂᒃ 
ᐱᕙᓪᓕᐊᑎᑦᓯᓂᖅ ᐋᖅᑭᒃᓱᖅᑕᐅᔪᑦ ᑖᒃᑯᓄᖓ ᓄᓇᕐᔪᐊᖑᖃᑎᒌᑦ ᑲᑎᒪᔨᖏᓐᓄᑦ ᖃᐅᔨᓴᕐᓂᕐᒧᑦ (ICSU 

http://www.tove-skutnabb-kangas.org/en/Tove-Skutnabb-Kangas-Bibliography.html
http://www.tove-skutnabb-kangas.org/en/Tove-Skutnabb-Kangas-Bibliography.html
https://www.youtube.com/watch?v=KPwUVhE0XKE
https://eradicatingecocide.com/summary/

- www.icsu.org) ᐱᖃᑎᒋᓪᓗᒋᑦ UNESCO's ᓄᓇᓖᑦ ᐊᒻᒪ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓄᑦ 
ᐊᐅᓚᓂᐅᔪᑦ ᐱᓕᕆᐊᑦ (LINKS).  
54 ᐆᒃᑑᑎᒋᓗᒍ ᑕᑯᓂᐊᕈᒃ https://www.yesmagazine.org/people-power/after-thousands-of-
years-western-science-is-slowly-catching-up-to-indigenous-knowledge-
20180226?fbclid=IwAR0vWpybBx_Yy40RYJqCCAt3gTLhYFYlr3YfB3FBn9MrkIP2W30CJFVO-
GM. 
55 ‘ᓄᓇᕐᔪᐊᓂ ᐃᓕᓐᓂᐊᖅᑐᓕᕆᔾᔪᑕᐅᔪᑦ ᐱᓕᕆᐊᑦ ᐱᑕᖃᖅᑎᑦᓯᖕᒪᑕ ᐱᒻᒪᕆᐅᔪᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐃᓄᑐᐃᓐᓇᐃᑦ ᐱᕙᓪᓕᐊᑎᑕᐅᓂᖏᓐᓄᑦ ᐃᓄᕈᕐᓂᕐᒧᑦ, ᑭᓯᐊᓂᑦᑕᐅᖅ 
ᐊᑦᑕᕐᓇᖅᑐᒦᑎᑦᓯᔪᑦ ᑐᓂᓯᔪᓐᓇᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ ᐊᒻᒪ ᖃᐅᔨᒪᓂᖏᓐᓂᒃ.  
ᐃᒡᓗᐊᓄᖔᕐᒪᑦ, ᓱᕋᒃᑎᑦᓯᔪᓐᓇᖅᑐᑦ ᐃᓕᖅᑯᓯᐅᔪᓂᒃ, ᔭᖓᐃᓗᑎᒃ ᑲᑎᒪᓂᕐᒥᓂᒃ ᐃᓅᖃᑎᒌᖕᓂᒃᑯᑦ 
ᐊᒻᒪ ᐊᑐᕈᓐᓃᖅᑎᑦᓯᓗᑎᒃ ᐊᒻᒪ ᓇᓗᓕᖅᑎᑦᓯᓗᑎᒃ ᒪᒃᑯᒃᑐᓂᒃ. […]ᓇᐃᓈᕐᓗᒍ, ᓄᓇᖃᖅᑳᖅᓯᒪᔪᑦ 
ᓄᑕᕋᖏᑦ ᐃᓕᓐᓂᐊᖅᑎᑕᐅᒑᖓᑕ ᖃᐅᔨᓴᕈᑎᖃᕐᓂᕐᒥᑦ ᐃᓕᓐᓂᐊᕐᕕᐅᑉ ᐃᒡᓗᕈᓯᖏᓐᓂ ᑕᒪᒃᑯᐊ 
ᓄᓇᐅᑉ ᐱᖅᑯᓯᖏᑦ ᑕᑯᔭᖏᑎᖑᑦ ᖃᐅᔨᓴᖅᑏᑦ ᐅᒃᐱᕆᔭᐅᕙᒃᑐᑦ ᐊᐅᓚᔾᔪᑎᖏᑦ, ᐊᑐᕐᓂᖏᑦ ᐊᒻᒪ 
ᐊᖓᔪᖅᑳᖑᓂᖏᑦ ᐊᖓᔪᖅᑳᕆᐅᔭᔪᑦ’ ᐊᒻᒪ ᐃᑦᑐᕆᔭᐅᔪᑦ, ᓂᖏᐅᕆᔭᐅᔪᑦ ᖃᐅᔨᒪᓂᖏᑦ 
ᕿᐱᓘᑕᐅᓪᓗᑎᒃ. ᑕᒪᒃᑯᐊ ᐊᖓᔪᖅᑳᖏᑦ ᖃᐅᔨᒪᔪᕐᔪᐊᖑᒐᓗᐊᖅᑎᓪᓗᒋᑦ ᐱᔭᕐᓃᑦᑐᓂᓪᓗ ᓄᓇᓕᐅᑉ 
ᐊᕙᑎᐊᓂᒃ, ᐃᓕᓐᓂᐊᕐᕕᐅᑉ ᐃᒡᓗᕈᓯᖏᓐᓂ ᐃᓕᓐᓂᐊᕐᓂᖅ ᑐᓴᖅᑎᑦᓯᖕᒪᑦ ᖃᐅᔨᓴᕈᑎᖃᕐᓂᖅ 
ᖁᑦᓯᖕᓂᖅᐹᖑᓂᖓᓂᒃ ᑐᑭᑖᖅᑎᑦᓯᔾᔪᑎᒋᓗᒋᑦ ‘ᖃᓄᐃᓐᓂᐅᔪᓂᒃ’ ᐊᒻᒪ ᑕᐃᒪᓐᓇ ᓄᓇᓖ 
ᓄᓇᖃᖅᑳᖅᓯᒪᔪᖁᑎᖏᑦᑕ ᖃᐅᔨᒪᓂᖏᑦ ᑐᒡᓕᕈᖅᑎᑕᐅᕙᒃᑐᑦ ᐊᒻᒪ ᐃᓇᖏᖅᑕᐅᓪᓗᑎᒃ. 
[…]ᖃᓄᐃᓕᐅᕆᐊᕈᑎᒃᓴᖃᕆᐊᓕᒃ ᑐᐊᕕᕐᓇᕐᓗᒍ ᖁᒡᕙᕆᐊᖅᑕᐅᔾᔪᑎᒃᓴᓂᒃ ᑭᖑᕚᕇᓄᑦ 
ᖃᐅᔨᒪᔭᐅᒋᐊᓖᑦ ᑐᓂᔭᐅᒋᐊᖃᕐᓂᖏᑦ ᓄᓇᓕᖕᓂ ᐊᒻᒪ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ. 
[…]ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᑦ ᑕᐃᒪᐃᒻᒪᑦ ᑐᓂᔭᐅᒋᐊᓖᑦ ᐊᖅᑯᑎᖃᕐᓗᑎᒃ 
ᐱᐅᖅᓱᐊᖅᑕᐅᔾᔪᑎᖏᓐᓂᒃ ᐅᖃᐅᓰᑦ (ᐅᖃᐅᓯᖅ ᐱᑕᖃᕆᐊᖃᕐᒪᑦ ᐊᑐᕐᓂᐊᕐᓗᒍ ᐃᓕᖅᑯᓯᕐᓅᖓᔪᓂᒃ 
ᑐᑭᓯᓇᖅᓯᑎᓪᓗᖏᑦ ᖃᐅᔨᒪᓂᐅᔪᑦ)’ (ᐱᔭᐅᔪᑦ ᐊᔾᔨᒌᓐᖏᑦᑐᓂᒃ ᒪᒃᐱᒐᖏᓐᓂᒃ ᑖᒃᑯᐊ ICSU 24). 
56 https://www.cbc.ca/news/canada/north/education-act-consultations-nunavut-
1.4928172 
57 https://www.theguardian.com/commentisfree/2019/mar/28/destruction-earth-crime-
polly-higgins-ecocide-george-
monbiot?utm_term=RWRpdG9yaWFsX0Jlc3RPZkd1YXJkaWFuT3BpbmlvblVLLTE5MDMyOA
%3D%3D&utm_source=esp&utm_medium=Email&utm_campaign=BestOfGuardianOpinion
UK&CMP=opinionuk_email 
58 http://legal.un.org/icc/statute/99_corr/cstatute.htm 
59 See https://eradicatingecocide.com/summary/ ᐊᔾᔨᒌᓐᖏᑦᑐᑦ ᐅᖃᐅᓯᐅᓯᒪᔪᑦ 
ᑐᑭᑖᖅᑎᑦᓯᒐᓱᐊᖅᑐᑎᒃ ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᕕᒡᔪᐊᖅᑐᑦ ᐃᓚᐅᓗᑎᒃ ᑐᑭᖏᑦ 
ᒪᑭᒪᔾᔪᑎᒃᓴᓂᒃ ᓄᖑᑎᕿᓂᖅ. 
60 ᑕᑯᓂᐊᕈᒃ, e.g. www.Terralingua.org. 
61 ᓵᓐᓄᕋ ᐃᓅᑎᖅ (2016) ᓴᖅᑭᑦᓯᔪᖅ ᑲᔪᖏᓴᐅᑎᒃᓴᓂᒃ ᐆᒃᑑᑎᓂᒃ ᐅᐃᒍᒃᓴᑦ ᓵᑉᑕᓄᑦ ᐅᖃᐅᓰᑦ 
ᐅᑎᖅᑎᑕᐅᕙᓪᓕᐊᓂᖏᓐᓄᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ. ᑕᐃᒪᐃᒻᒪᑦ, Lees et al. 2010 ᐊᒻᒪ 
Walton & O’Leary ᐊᒥᓱᓂᒃ ᐆᒃᑑᑎᒃᓴᖃᖅᑐᑦ ᐊᒻᒪ ᓴᖅᑭᑦᓯᓪᓗᑎᒃ ᐅᖃᐅᓯᒃᓴᒥᓂᒃ. ᐅᓄᖅᑐᑦᑕᐅᖅ 
ᖃᓯᖏᑦ, ᓄᓇᕐᔪᐊᑎᒍᑦ – ᑕᑯᓂᐊᕈᒃ, e.g. Person 2018. 
62 ᐃᓱᒪᒋᔭᐅᔪᓐᓇᖅᑐᑦ, ᑕᑯᓂᐊᕈᒃ, ᓲᕐᓗ, https://www.cbc.ca/news/indigenous/first-nations-
canada-education-aboriginal-language-1.3636675. 
63 Hugh Brody (1987) ᓇᓗᓇᐃᔭᑦᓯᐊᖅᑕᖏᑦ ᑐᑭᖃᖅᑐᒋᑦ. 
64 ᓄᓇᕗᒥ ᐱᓕᕆᕕᐊᑦ ᐃᓕᓐᓂᐊᖅᑐᓕᕆᔨᒃᑯᑦ (2016); ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ, 
PowerPoint ᑕᕐᕆᔭᒃᑯᑦ ᐅᓂᒃᑳᓕᐊᕆᓯᒪᔪᑦ, ᔨᓯ ᔩᑲᑉᔅ Jesse Jacobs, ᔪᓚᐃ 2016.  ᖁᔭᓐᓇᒦᒃ 
ᑎᐅᕆᒃ ᕌᔅᒪᓴᓐ ᑕᒪᑐᒧᖓ ᑐᑭᓯᒋᐊᕈᑎᒃᓴᒧᑦ. 
65 ᐊᔪᕈᓐᓃᖅᓴᓂᕐᒧᑦ ᐱᕈᖅᓴᐃᓂᖅ ᐅᖃᐅᓯᐅᓂᖓ ᐊᒥᓱᓂ ᐅᓂᒃᑳᓂ ᓲᕐᓗ. Lees et al. 2010. 
66 ᑕᑯᓂᐊᕈᒃ Fontaine 2017, Fontaine et al. 2017; ᑕᑯᓂᐊᕐᓗᒍᑦᑕᐅᖅ Stairs 1987, 1988. 
67 https://www.cbc.ca/news/canada/north/education-act-consultations-nunavut-
1.4928172 
68 ‘ᑕᒪᒃᑯᐊ ᓈᓴᐅᑏᑦ ᓴᖅᑭᑎᑕᐅᔪᑦ ᓈᓴᐃᔾᔪᑎᑐᐃᓐᓇᐃᑦ ᐊᒻᒪ ᐅᓪᓗᓕᒫᖅᑐᑎᑑᓐᖏᑦᑐᖅ (FTE) for 
ᐃᖅᑲᓇᐃᔭᖅᑏᑦ ᐃᓂᖏᑦ. ᑕᒪᓐᓇ ᑐᑭᖃᖅᑐᖅ ᐊᑐᓂ ᐃᖅᑲᓇᐃᔭᖅᑏᑦ ᓈᓴᖅᑕᐅᔪᑦ ᐊᑕᐅᓯᕐᒧ 

ᐃᓂᐅᔪᑦ ᑖᒃᑯᐊᓘᓐᓃᑦ ᐃᓂᐅᔪᑦ ᐅᓪᓘᑉ ᐊᕝᕙᖓᑎᒎᕋᓗᐊᖅᐸᑕ.  ᐊᑐᓃᖅᑐᑦ ᓄᖅᑲᖓᔪᑦ ᐃᓂᒥᓂᒃ 
(ᕿᑐᓐᖓᖅᑖᕐᓂᕐᒧᑦ, ᐃᓕᓐᓂᐊᕐᓂᕐᒧᑦ ᐊᓯᖏᓪᓗ.) ᐃᓚᐅᑎᑕᐅᔪᑦ ᑕᒪᒃᑯᓚᓂ ᓈᓴᐅᑎᓂ.  
ᐊᒻᒪᓗᑦᑕᐅᖅ, ᐃᓚᖏᑦ ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐊᒻᒪ ᑐᒡᓕᖏᑦ ᐃᓕᓐᓂᐊᖅᑎᓂᒃ ᐃᑲᔪᖅᓱᐃᓂᕐᒧᑦ 
ᐃᓕᓐᓂᐊᑎᑦᓯᔨᐅᖕᒥᔪᑦ.  ᑕᒪᒃᑯᐊ ᐊᑐᓃᖅᑐᑦ ᓈᓴᖅᑕᐅᓯᒪᔪᑦ ᐊᖓᔪᖅᑲᐅᑏᑦ ᐱᓕᕆᐊᖏᓐᓄᑦ’.   
69 ᐊᒥᓱᑦ ᐃᓕᓴᐃᔩᑦ ᖃᐅᔨᒪᔪᑦ ᓇᖕᒥᓂᖅ ᑭᓱᐃᑦ ᖃᓄᐃᓕᐅᕈᑕᐅᒋᐊᖃᕐᓂᖏᓐᓂᒃ (ᑕᑯᓂᐊᕈᒃ ᓲᕐᓗ. 
Aylward 2010). 
70 Bear Nicolas 2017 ᓇᓗᓇᐃᔭᐃᔪᖅ Maliseet ᐃᓕᓴᐃᔨᕈᖅᓴᕐᓂᕐᒧᑦ ᐃᓕᓐᓂᐊᕈᑎᖏᓐᓂᒃ. 
71 E.g. Eritrea, the Philippines, Guatemala, ᐊᒻᒪ Cameroon; Walter 2008, 2010, Walter 
& Chuo 2013a,b.  
72 ᑕᒪᒃᑯᐊ ᐅᖃᐅᓯᐅᕌᕐᔪᒃᑐᑦ ᑕᒡᕙᓂ Grin 2006; ᑕᒡᕙ ᐱᔭᐅᔪᑦ ᑕᒡᕙᓐᖓᑦ Grin’s email to TSK 
15 ᔮᓐᓄᐊᕆ 2019. 
73 George Monbiot (2018), ᐅᖃᐅᓯᐅᔪᑦ ᓄᓇᕐᔪᐊᓂ ᑮᓇᐅᔭᓕᐊᖑᒐᔪᒃᑐᑦ ᓄᓇᕐᔪᐊᓂ ᐅᖃᐅᓯᐅᔪᑦ 
ᑕᒡᕙᓂ ‘Madhya Pradesh, India –ᐊᔪᖅᓴᓗᐊᒧᑦ ᒥᑭᓂᖅᐹᖑᒐᓗᐊᖅ ᐊᑭᓕᖅᑕᐅᔾᔪᑏᑦ 
ᐃᑲᔫᑎᖃᑦᑕᖅᑐᑦ - ᐱᐅᓯᕚᓪᓕᒻᒪᕆᖕᓂᖓ ᖃᐅᔨᔭᐅᓚᐅᖅᑐᖅ ᑕᖅᑮᑦ ᐱᖓᓲᔪᖅᑐᑦ ᐊᓂᒍᖅᑎᓪᓗᒋᑦ 
ᑎᒥᖓᑕ ᖃᓄᐃᓐᓂᖏᑦ, ᓂᕆᖃᑦᑕᕐᓂᖏᑦ ᐊᒻᒪ ᐃᓕᓐᓂᐊᓂᖏᑦ ᐅᐸᑎᖃᑦᑕᖅᑐᑦ’ (ᒪᒃᐱᒐᖅ 109; 
ᑕᑯᓂᐊᕈᒃ SEWA Bharat). ᐊᖓᔪᖅᑳᕆᔭᐅᔪᑦ ᐊᑭᓖᔪᓐᓇᖏᑉᐸᑕ (“ᒥᑭᔪᓂᒃ ᐊᑭᓖᔾᔪᑎᖃᖃᑦᑕᖅᑐᑦ”) 
ᐊᒻᒪ ᑕᑯᒍᑎᒃ ᑕᒪᒃᑯᓂᖓ ᓄᑕᖅᑲᓂᒃ ᑐᑭᓯᔪᓂᒃ ᐅᖃᖅᑕᐅᔪᓂᒃ ᐃᓕᓐᓂᐊᕐᕈᖕᒥ ᐊᒻᒪ ᐃᓚᐅᔪᓐᓇᖅᑐᑦ.  
ᓄᓇᖃᖅᑳᖅᓯᒪᑦ/ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐊᒻᒪ 
ᐅᓄᕈᓐᓃᖅᑎᑕᐅᔪᓯᒪᔪᑦ/ᓇᓗᓇᐃᖅᑕᐅᓯᒪᔪᑦ ᐅᖃᐅᓯᖏᑦ/ᐃᓄᐃᑦ/ᓄᑕᖅᑲᑦ ᐅᐸᐅᑎᖃᑦᑕᖅᑐᑦ 
ᐊᒻᒪ ᑕᐃᑲᓃᑦᑐᑎᒃ.’ (ᐅᖃᐅᑕᐅᒋᐊᕐᑲᓐᓂᖅᑐᖅ).74 ᐊᒻᒪᓗᑦᑕᐅᖅ ᑖᒃᑯᐊ ᐃᓄᐃᑦ’ ᐅᖃᐅᓯᓕᕆᓂᕐᒧᑦ 
ᑲᑎᒪᔨᕋᓛᑦ  ᐅᕝᕙᓘᓐᓃᑦ ᓇᓪᓕᐊᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᐋᖅᑭᒃᑕᐅᓚᐅᖅᑐᑦ ᑕᒪᒃᑯᐊ 
ᐊᑐᖅᑕᐅᑦᓯᐊᖁᓪᓗᒋᑦ ᐅᖃᐅᓯᓐᖓᐅᑎᓄᑦ ᐃᓕᓐᓂᐊᕐᓂᖅ.  ᑖᒃᑯᐊ ᑲᑎᒪᔨᕋᓛᑦ ᑲᒪᒋᔭᖃᖅᑐᑦ 
ᑐᓴᖅᑎᑦᓯᔨᐅᓪᓗᑎᒃ ᑕᖅᑲᒃᑯᓂᖓ ᐃᓄᖕᓂᑦ ᐅᔾᔨᕈᓱᓕᖅᑎᑦᓯᓂᕐᒧᑦ ᐱᓪᓗᒋᑦ ᐱᒻᒪᕆᐅᐅᓂᖓ 
ᐃᓕᓐᓂᐊᕐᓂᖅ ᐅᖃᐅᓯᓐᖓᐅᑎᖏᑦᑕ ᐅᖃᐅᓯᖏᓐᓄᑦ; ᑲᑎᖅᓱᐃᓪᓗᑎᒃ ᐱᔭᕐᓃᑦᓂᒃ ᐅᖃᐅᓯᕐᓂᒃ, 
ᐋᓪᓚᐃᑦ ᐅᖃᕐᓂᐅᔪᑦ, ᐅᖃᐅᓰᑦ ᐋᖅᑭᒃᓯᒪᔾᔪᑎᖏᑦ ᐊᒻᒪ ᓄᑖᑦ ᐅᖃᐅᓰᑦ, ᐊᒻᒪᓗ ᖃᐅᔨᓴᕈᑎᖃᕐᓂᖅ 
ᐊᔾᔨᒌᓐᖏᑦᑐᓂᒃ ᐅᖃᐅᓯᖃᑎᒌᓐᖏᑦᑐᓂᒃ ᐅᖃᐅᓯᖏᑎᒍᑦ ᐊᓯᖏᓪᓗ ᑕᐃᓇᒋᑦ. 
https://www.globalpartnership.org/blog/3-examples-mother-tongue-education-improve-
learning?audience-profile=international-organization. 
75 ᑕᑯᓂᐊᕈᒃ Allaskuvla, the Sámi University College, samas.no/en ᐊᒻᒪ ᐅᖃᐅᓯᖃᖅᑐᑦ 
ᐅᑯᓂᖓ Aikio-Puoskari in http://www.tove-skutnabb-kangas.org/en/Tove-Skutnabb-
Kangas-Bibliography.html 
76 ᑕᑯᓂᐊᕈᒃ Olthuis, Kivelä & Skutnabb-Kangas 2013. ᑭᖑᓪᓖᑦ ᐅᖃᓕᒫᒐᑦ ᓴᖅᑭᓐᓂᐊᖅᑐᑦ. 
ᑕᑯᓂᐊᕈᒃ https://casle.fi/ 

ᑕᑯᒃᓴᐅᓗᐊᖅᑐᖅ ᒪᓕᖓᒃᓴᓂ ᑲᓇᑕᐅᑉ ᐱᖁᔭᖏᓐᓂ ᑖᒃᑯᐊ ᒪᓕᒋᐊᓖᑦ ᒪᓕᒐᖏᑦ ᓄᓇᕗᑦ, 
ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 1.2, ᐊᑖᓂ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᕕᐊᓂ 35, ᐃᓚᖓᓂ II ᑕᒡᕙᓂ 
ᑲᓇᑕᐅᑉ ᑐᓐᖓᕕᒡᔪᐊᖓᓂ 1982, ᑕᐃᔭᐅᔪᖅ ‘ᓄᓇᖃᖅᑳᖅᓯᒪᔪᑦ ᐊᒻᒪ ᐊᓪᓚᐃᑦ ᐱᔪᓐᓇᐅᑎᖏᑦ’.  
ᑎᑎᕋᖅᓯᒪᓂᐊ 35(1) ᐱᑕᖃᖅᑎᑦᓯᔪᖅ ᑖᒃᑯᐊ ‘ᓴᖅᑭᓯᒫᓂᒃᑐᑦ ᓄᓇᖃᖅᑳᖅᓯᒪᔪᓄᑦ ᐊᒻᒪ ᐊᓪᓚᓄᑦ 
ᐊᖏᕈᑏᑦ’ ᑎᑎᕋᖅᓯᒪᓂᐊᓂ 35(2) ᓇᓗᓇᐃᖅᓯᑦᓯᐊᖅᑐᑦ ᑖᒃᑯᐊ ᐊᑐᖅᑕᐅᔪᑦ ‘ᓄᓇᖃᖅᑳᖅᓯᒪᔪᑦ 
ᐃᓄᖏᑦ ᑲᓇᑕᐅᑉ’ ᐃᓚᐅᑎᑦᓯᓂᖏᓐᓂᒃ ᐃᓄᖕᓂᑦ.  ᑖᓐᓇᐅᒐᓗᐊᖅᑎᓪᓗᒍ ᑎᑎᕋᖅᓯᒪᓂᐊ 35 
ᑲᑎᖅᓱᐃᓯᒪᔪᖅ ᐅᓄᖅᑐᒻᒪᕆᖕᓂᑦ ᐱᒻᒪᕆᐅᔪᓂᒃ ᓴᖅᑭᖃᑦᑕᖅᓯᒪᔪᓂᒃ ᒪᓕᒐᑎᒍᑦ, ᐱᑕᖃᖅᓯᒪᓐᖏᑦᑐᖅ 
ᓱᓕ ᓇᓪᓕᐊᓐᓂᑐᐃᓐᓇᖅ ᓴᖅᑭᑦᑐᓂᒃ ᑕᒪᒃᑯᐊ ᐅᖃᐅᓰᑦ ᐃᓚᐅᑎᑕᐅᖕᒪᖔᑕ ᓄᓇᖃᖅᑳᖅᓯᒪᔪᓄᑦ ᐊᒻᒪ 
ᐊᓪᓚᓄᑦ ᐊᖏᕈᑎᖏᓐᓂ, ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᔫᒐᓗᐊᖅ ᐃᓕᓯᒪᔪᕐᔪᐊᓄᑦ ᒪᓕᒐᕐᓂᒃ. ᑏᕕᑦ 
ᓚᐃᑦᔅ David Leitch (2006: 108) ᐅᔾᔨᕈᓱᓚᐅᖅᑐᖅ ᑖᒃᑯ ᐃᓕᓐᓂᐊᖅᑐᓕᕆᔭᐅᓂᖏᑦ 
ᓄᓇᖃᖅᑳᖅᓯᒪᔪᑦ ᓄᑕᕋᖏᑦ ᐅᖃᐅᓯᐅᓯᒪᓐᖏᑦᑐᑦ ᐃᓘᓐᓇᖏᓐᓂᒃ ᐅᕝᕙᓘᓐᓃᑦ ᐅᖃᐅᓯᐅᕌᕐᔪᒃᓯᒪᔪᑦ 
ᐱᓪᓗᒋᑦ ᐊᔾᔨᒌᓐᖏᑦᑐᑦ ᐊᖏᕈᑕᐅᓯᒪᔪᑦ ᑖᒃᑯᓄᖓ ᑲᓇᑕᒧᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᓐᓄᑦ 
ᐊᒻᒪ ᑕᐃᒪᐃᒻᒪᑦ ᓇᓪᓕᐊᑐᐃᓐᓇ ᐱᔪᓐᓇᐅᑎᐅᔪᑦ ᐃᓕᓐᓂᐊᕈᓐᓇᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᑎᒍᑦ ᒪᓕᒋᐊᖃᕋᔭᖅᑐᑦ ᐃᓱᒪᒋᔭᐅᓂᖓᓂᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ, ᐊᓪᓚᓄᑦ 
ᐱᔪᓐᓇᐅᑎᐅᓐᖏᖔᕐᓗᑎᒃ. 

ᐱᔾᔪᑎᒋᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐊᑖᒍᑦ ᑎᑎᕋᖅᓯᒪᓂᐊᑕ 35, Leitch ᓖᑦᔅ 
ᐅᔾᔨᕈᓱᓚᐅᖅᑐᖅ ᓯᓪᓕᐅᑎᓯᒪᔪᒥᒃ ᓴᖅᑭᑦᑐᓂᒃ ᐱᓪᓗᒋᑦ ᑐᑭᒋᑎᑕᐅᔪᑦ ‘ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᓐᓂᒃ’  ᐃᓱᒪᓕᐅᕈᑕᐅᓯᒪᔪᖅ ᑲᓇᑕᐅᑉ ᐃᖅᑲᖅᑐᐃᕕᒡᔪᐊᖓᓄᑦ ᑕᒡᕙᓂ R. v. Van 
Peet77.  ᐅᔾᔨᕈᓱᒃᑐᓂ ᑖᒃᑯᐊ ᑲᓇᑕᐅᑉ ᐃᖅᑲᖅᑐᐃᕕᒡᔪᐊᖓᑕ ᑐᑭᑖᕈᑎᖏᑦ ‘ᓄᓇᖃᖅᑳᖅᓯᒪᔪᖅ 
ᐱᔪᓐᓇᐅᑎᖏᓐᓄᑦ’ ‘ᐊᑐᖅᑕᐅᕙᖕᒪᑦ, ᐱᖅᑯᓯᑐᖃᒃᑯᑦ ᐊᒻᒪ ᐊᑐᖅᑕᐅᒐᔪᒃᑐᑦ ᑕᒪᒃᑯᓄᖓ 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᓴᖅᑭᐅᒪᔪᑦ ᑲᓇᑕᐅᑉ, ᒥᐊᓕᒐᐅᓪᓗ ᓄᓇᕐᔪᐊᖏᓐᓂ ᑐᖔᒍᑦ, 
ᖃᓪᓗᓈᑦ ᑎᑭᕋᓚᐅᖅᑎᓐᓇᒋᑦ ᐊᑭᐊᓂᕐᒥᐅᑦ’,78  ᐊᒻᒪ ᑕᒪᒃᑯᐊ ᐱᓕᕆᐊᑦ ᐃᓚᓕᐅᑎᒋᐊᖃᖅᓯᒪᔪᑦ 
ᐊᔾᔨᐅᖏᑦᑐᓄᑦ ᐃᓕᖅᑯᓯᖏᓐᓄᑦ ᓄᓇᖃᖅᑳᑦᓯᒪᔪᑦ ᐃᓄᖁᑎᖏᓐᓄᑦ.79 ᓱᓖᓛᒃ, ᑲᑎᓯᓚᐅᕋᑎᒃ, 
ᐃᓕᖅᑯᓯᕆᔭᐅᔪᑦ ᐊᒻᒪ ᐱᖅᑯᓯᑐᖃᐃᑦ ᑲᔪᓯᓯᒪᔾᔪᑎᖃᕆᐊᖃᕐᒪᑕ ᐅᓪᓗᒥᒧᑦ ᐊᑐᖅᑕᐅᔪᓂᒃ, 
ᐃᓕᖅᑯᓯᕆᔭᐅᔪᓂᒃ, ᐱᖁᖅᑯᓯᕆᔭᐅᔪᓂᓪᓗ.80 Leitch ᓖᑦᔅ ᐊᐃᕙᐅᑎᖃᖅᑐᖅ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᐃᓅᖃᑎᒌᑦ ‘ᐃᓕᓐᓂᐊᖅᑎᑦᓯᕙᖕᒪᑕ ᕿᑐᓐᖓᒥᓂᒃ ᓇᖕᒥᓂᖅ ᐅᖃᐅᓯᕐᒥᓂᒃ 
ᐃᓱᒪᖅᓲᑎᒋᓪᓗᒍ, ᓯᕗᒻᒧᐊᑦᓯᐊᖅᑐᓂ ᐅᖃᕆᐅᖅᓴᐅᑎᖏᑦ ᑕᒪᒃᑯᓂᖓ ᐅᖃᐅᓯᕐᓂᒃ ᑭᖑᕚᕆᓂᒃ 
ᑎᖑᕚᕇᓄᑦ ᑐᖔᒍᑦ ᑕᒪᒃᑯᐊ ᖃᓪᓗᓈ ᐊᑭᐊᓂᒥᐅᑦ ᑎᑭᓚᐅᖅᑎᓐᓇᒋᑦ’; ᑕᒪᒃᑯᐊ ᐊᑐᖅᑕᐅᕙᒃᑐᖅ 
ᐋᖅᑭᑦᓯᒪᓕᕋᓗᐊᖅᑎᓪᓗᒋᑦ ᐊᔾᔨᒌᖁᓇᒋᑦ ᓖᑦᔅ ᐅᔾᔨᕈᓱᒃᑐᖅ (2006: 112) ᑖᒃᑯᐊ ᐃᓱᒪᓕᐅᕈᑕᐅᔪᑦ 
ᑕᒡᕙᓂ Van Peet ᐃᓕᑕᖅᓯᓯᒪᔪᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ ᐃᓅᖃᑎᒌᑦ ᐱᔪᓐᓇᐅᑎᖃᓚᐅᖅᑐᑦ 
ᑕᐃᒪᓐᓇᐃᒍᓐᓇᕐᓗᑎᒃ ᓲᕐᓗ ᐊᑐᖃᑦᑕᕐᓗᑎᒃ, ᐃᓕᖅᑯᓯᖃᕐᓗᑎᒃ ᐊᒻᒪ ᐱᖅᑯᓯᑐᖃᒃᑯᑦ 
ᔭᒐᐃᒍᑎᒋᓐᖏᓪᓗᒋᑦ ᓄᓇᖃᖅᑳᖅᓯᒪᓂᕐᒧᑦ ᐱᔪᓐᓇᐅᑎᓂᒃ.  ᓖᑦᔅ ᐊᐃᕙᐅᑎᖃᖅᑐᖅ ᑕᐃᒪᐃᒻᒪᑦ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐊᑕᒍᑦ ᑎᑎᕋᖅᓯᒪᓂᐊᑕ 35 ᐃᓚᖃᖅᑐᑦ ᐅᖃᐅᓯᕐᓄᑦ 
ᐱᔪᓐᓇᐅᑎᓂᒃ, ᐃᓚᐅᓪᓗᑎᒃ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑐᓕᕆᔭᐅᔪᓐᓇᕐᓂᖏᓐᓄᑦ 
ᓄᑕᕋᒥᖕᓂᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑎᒍᑦ.  ᐅᔾᔨᕆᔭᐅᓯᒪᖕᒥᔪᖅ ᑖᒃᑯᐊ ᑲᓇᑕᒥ 
ᐃᖅᑲᖅᑐᐃᔨᕐᔪᐊᒃᑯᑦ ᐅᖃᐅᖅᓯᒪᓂᖏᑦ ᑖᓐᓇ ᐱᔾᔪᑎᒋᓪᓗᒍ ᑎᑎᕋᖅᓯᒪᓂᐊ 35 
ᓴᖅᑭᔮᖅᑎᑦᓯᔾᔪᑕᐅᒐᓱᐊᖅᑐᖅ ᓴᐃᒪᖃᑎᒌᒍᑕᐅᒐᓱᐊᖅᑐᑎᒃ ᓄᓇᖃᖅᑳᖅᓯᒪᔪᑦ ᐊᒻᒪ 
ᓄᓇᖃᖅᑳᖅᓯᒪᓐᖏᑦᑐᑦ ᑲᓇᑕᒥ (Drake 2016), ᐊᒻᒪ ᑖᒃᑯᐊ ᓱᓕᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥ 
ᐃᓱᒻᒥᕈᑎᖃᓚᐅᖅᑐᑦ ᑖᒃᑯᐊ ᐅᑎᖅᑎᑦᓯᔾᔪᑎᒃᓴᑦ ᐱᑕᖃᕆᐊᓖᑦ ᐱᐅᖅᓱᐊᖅᑕᐅᖁᓪᓗᒋᑦ 
ᐅᑎᖅᑎᑕᐅᕙᓪᓕᐊᓂᖏᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᐊᒻᒪ ᓴᖅᑭᑎᑦᓯᓗᓂ ᖃᑦᓯᑲᓪᓚᖏᓂᑦ 
ᑎᓕᐅᕆᔾᔪᑎᓂᒃ ᖃᓄᐃᓕᐅᕆᐊᖁᓪᓗᒋᑦ ᑕᒪᑐᒧᖓ, ᐃᓚᐅᓗᑎᒃ ᐃᓕᔭᐅᓂᖏᑦ ᑖᒃᑯᐊ ᒐᕙᒪᑐᖃᒃᑯᑦ 
ᐱᓕᕆᐊᒃᓴᖃᕐᓂᖏᑦ ᐱᑕᖃᖅᑎᑦᓯᒋᐊᖃᕐᓗᑎᒃ ᓈᒻᒪᒃᑐᓂᒃ ᑮᓇᐅᔭᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᒥᓂᒃ 
ᐱᐅᖅᓱᐊᖃᓱᐊᕈᑎᖏᑦ ᐊᒻᒪ ᐅᑎᖅᑎᑦᓯᒐᓱᐊᕈᑎᖏᑦ (ibid.). 

ᑕᒪᒃᑯᐊ ᐊᐃᕙᐅᑕᐅᔪᑦ ᐃᑲᔪᖅᓱᐃᔪᑦ ᐃᓱᒪᒋᔭᐅᓂᖓᓂᒃ ᑖᓐᓇ ᑎᑎᕋᖅᓯᒪᓂᐊ 35 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐃᓚᖃᖅᑐᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ ᐊᒻᒪ ᐱᓗᐊᖅᑐᒥᒃ 
ᐱᔪᓐᓇᐅᑏᑦ ᒐᕙᒪᒃᑯᓐᓄᑦ ᐃᑲᔪᖅᓱᐃᔾᔪᑎᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑎᒍᑦ ᐃᓕᓐᓂᐊᖅᑐᓕᕆᓂᖅ, 
ᑐᓴᕈᓯᒥᓇᖅᑐᑦ ᑭᓯᐊᓂ ᐆᒃᑐᖅᑕᐅᓯᒪᓐᖏᑦᑐᑦ ᐃᖅᑲᖅᑐᐃᕕᑎᒍᑦ. ᑕᐃᒪᐃᒻᒪᑦ, ᐱᔭᕆᐊᑐᔪᖅ 
ᐅᖃᕆᐊᒃᓴᖅ ᑕᐃᒪᓐᓇ ᐱᔪᓐᓇᐅᑎᖃᕐᓂᖅ ᐋᖅᑭᒃᑕᐅᒐᔭᕐᓂᖓᓂᒃ ᐃᖅᑲᖅᑐᐃᕕᒃᑯᑦ.  
ᑕᐃᒪᐃᒃᑲᓗᐊᖅᐸᑦ, ᐃᖅᑲᖅᑐᐃᕖᑦ ᓇᓗᓇᐃᔭᐃᒐᔭᖅᑐᒃᓴᐅᖏᑦᑐᑦ ᖃᓄᐃᑦᑐᓂᒃ ᓄᓇᖃᖅᑳᖅᓯᒪᔪᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᕐᒧᑦ ᓴᖅᑭᒐᔭᕐᒪᖔᑕ ᓇᓪᓕᐊᑐᐃᓐᓇᕐᓂᒃ ᑕᐃᒪᓐᓇ 

ᐱᔪᓐᓇᐅᑎᓂᒃ.  ᐅᖃᐅᓯᐅᕋᑖᕐᒪᑦ, ᑖᒃᑯᐊ ᓱᓕᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥ ᐅᖃᕆᐊᖅᓯᒪᔪᑦ 
ᐱᒻᒪᕆᐅᓂᖓᓂᒃ ᐱᐅᖅᓱᐊᖅᑕᐅᒋᐊᖃᕐᓂᖏᑦ ᐊᒻᒪ ᐅᑎᖅᑎᑦᓯᒐᓱᐊᕐᓂᕐᒧᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓂᒃ ᐃᓚᒋᓗᓂᒋᑦ ᓴᐃᒪᖃᑎᒌᒍᑕᐅᒐᓱᐊᖅᑐᑦ.  ᐱᓗᐊᖅᑐᒥᒃ, ᑖᒃᑯᐊ ᑭᒡᓕᓯᓂᐊᖅᑏᑦ 
ᐅᔾᔨᕈᓱᓚᐅᖅᑐᑦ ᑖᒃᑯᐊ ᑐᑭᑖᖅᑎᑕᐅᓯᒪᓂᖏᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐊᓪᓚᐃᑦ ᐊᖏᕈᑎᖏᑦ 
ᐊᑖᓃᑦᑐᑦ ᑎᑎᕋᖅᓯᒪᓂᐊᑕ 35(1) ᑕᒡᕙᓂ ᑲᓇᑕᐅᑉ ᑐᓐᖓᕕᒡᔪᐊᖓ ᐱᖁᔭᖅ, 1982 (ᐅᖃᐅᓯᐅᕋᑖᑦ), 
ᑖᒃᑯᐊ ᑲᓇᑕᒥ ᐃᖅᑲᖅᑐᐃᔨᕐᔪᐊᒃᑯᑦ ᐅᖃᐅᖅᓯᒪᔪᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐱᔪᓐᓇᐅᑏᑦ 
ᐱᐅᑦᓱᐊᕆᔪᓐᓇᕐᓂᖏᓐᓂᒃ ᐊᔾᔨᐅᖏᑦᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᑦ ᐊᒻᒪ ᑖᒃᑯᐊ ᑭᒡᓕᓯᓂᐊᖅᑏᑦ 
ᐅᖃᕆᐊᒃᑲᓐᓂᖅᓯᒪᔪᑦ ᑕᒪᒃᑯᐊ ᐱᐅᖅᓱᐊᖅᑕᐅᒋᐊᖃᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 
ᑕᒪᑐᒧᖓ ᐊᒻᒪ ᐃᓕᑕᕆᔭᐅᓯᒪᓗᑎᒃ ᐱᔪᓐᓇᐅᑕᐅᓂᖏᓐᓂᒃ. ᑕᐃᒪᐃᒻᒪᑦ, ᐃᓚᖓᑦ 
‘ᖃᐃᓕᐅᕆᐊᖁᔨᔾᔪᑎᖏᑦ’ ᑖᒃᑯᐊ ᒐᕙᒪᑐᖃᒃᑯᑦ ᐃᓕᑕᖅᓯᒋᐊᖃᕐᓂᖏᓐᓂᒃ ᓇᓗᓇᐃᖅᓯᓗᑎᒃ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐃᓚᖃᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔪᓐᓇᕐᓂᕐᒧᑦ 
ᐱᔪᓐᓇᐅᑎᖏᓐᓂᒃ.  ‘ᐱᓕᕆᐊᕆᖁᔭᐅᖕᒥᔪᖅ’ ᑖᒃᑯᐊ ᒐᕙᒪᑐᖃᒃᑯᑦ ᐊᑐᓕᖅᑎᑦᓯᖁᓪᓗᒋᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔭᐅᓂᖏᓐᓄᑦ ᐱᖁᔭᕐᓂᒃ.81  ᓱᓖᓛᒃ ‘ᐱᓕᕆᐊᖃᕈᔭᐅᓯᒪᕗᑦ’ 
ᐱᔾᔪᑎᖏᓪᓗᒋᑦ ᓄᓇᖃᖅᑳᖅᓯᒪᔪᖅ ᐃᓕᓐᓂᐊᖅᑐᓕᕆᔭᐅᓂᖏᑦ, ᑖᒃᑯᐊ ᒐᕙᒪᑐᖃᒃᑯᑦ ᑎᑎᕋᕐᓗᑎᒃ 
ᓯᕗᓪᓕᖅᐹᖅᓯᐅᓂᒃ ᓄᑖᓂᒃ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᐱᖁᔭᒃᓴᓂᒃ 
ᐃᓚᐅᓂᖃᑦᓯᐊᕐᓗᑎᒃ ᐊᒻᒪ ᑐᓴᐅᒪᑦᓯᐊᕐᓗᑎᒃ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᑦ, ᐃᓚᐅᓕᐅᔾᔨᓗᓂ 
ᖃᑦᓯᑲᓪᓚᖕᓂᑦ ᑐᓐᖓᕕᒃᓴᓂᒃ, ᐃᓚᐅᓗᑎᒃ ᓴᐳᔾᔭᐅᓯᒪᔾᔪᑎᒃᓴᑦ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓕᕆᔪᓐᓇᕐᓂᖏᑦ ᐃᓚᐅᓗᑎᒃ ᐃᓕᓴᐃᔪᓐᓇᕐᓂᖅ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑎᒍᑦ 
ᓈᓴᐅᑎᑖᕈᑎᒋᔪᓐᓇᕐᓗᒋᑦ ᐃᓕᓴᖅᓯᔾᔪᑎᓂᒃ. (ibid., 149).  

ᐃᒡᓗᐊᓃᖔᖅᑐᓂ, ᔭᔅᑕᓐ ᑐᕉᑐ Justin Trudeau ᓕᕗᕈ ᓇᓗᓇᐃᖅᓯᓚᐅᕐᒪᑕ ᓇᖕᒥᓂᖅ 
ᐃᓘᓐᓇᖏᓐᓂᒃ ᐊᑐᓕᖅᑎᑦᓯᓂᐊᕐᓂᕋᖅᑐᑎᒃ ᐱᓕᕆᐊᕆᔭᐅᖁᔭᖏᓐᓂᒃ ᑲᓇᑕᒥ ᑭᒡᓕᓯᓂᐊᖅᑏᑦ.82 
ᐅᓪᓗᐊᓂ 5 ᕕᕝᕗᐊᕆ 2019, ᑐᕉᑐ ᒐᕙᒪᖏᑦ ᓴᖅᑭᑎᑦᓯᓚᐅᕐᒪᑕ ᐱᖁᔭᒃᓴᖅ C-91 ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᓄᑦ, ‘ᐱᖁᔭᖅ ᐱᔾᔪᑎᖃᖅᑐᖅ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔭᐅᓂᖏᓐᓄᑦ’.  
ᑎᑎᕋᖅᓯᒪᓂᐊᓂ 6 ᑖᓐᓇ ᐱᖁᔭᒃᓴᖅ, ᑖᒃᑯᐊ ᒐᕙᒪᑐᖃᒃᑯᑦ ᐃᓕᑕᖅᓯᒐᔭᖅᑐᑦ ᑕᒪᒃᑯᐊ ᐱᔪᓐᓇᐅᑎᖏᑦ 
ᓄᓇᖃᖅᑳᖅᓯᒪᔪᑦ ᐃᓄᖏᑦᑕ ‘ᐃᓕᑕᕆᔭᐅᓗᑎᒃ ᐊᒻᒪ ᓇᓗᓇᐃᖅᑕᐅᓗᑎᒃ ᑎᑎᕋᖅᓯᒪᓂᐊᓄᑦ 35 
ᑕᒡᕙᓂ ᑐᓐᖓᕕᒡᔪᐊᑉ ᐱᖁᔭᖓ, 1982 ᐃᓚᐅᑎᑦᓯᔪᑦ ᐱᔪᓐᓇᐅᑎᓂᒃ ᐱᔾᔪᑎᖃᖅᑐᓂᒃ 
ᓄᓇᖃᖅᑳᖅᓯᒪᔪᑦ ᐅᖃᐅᓕᕆᔭᐅᓂᖏᓐᓂᒃ’.  ᑭᓯᐊᓂ, ᑖᓐᓇ ᐱᖁᔭᒃᓴᖅ ᓇᓗᓇᐃᔭᐃᓐᖏᑦᑐᖅ 
ᑭᓲᓂᖏᓐᓂᒃ ᐱᔪᓐᓇᐅᑏᑦ ᐊᒻᒪ ᒪᓕᒐᒃᓴᖃᖅᑎᑦᑎᒐᑎᒃ ᓇᓪᓕᐊᓐᓄᑐᐃᓐᓇᖅ ᐱᔪᓐᓇᐅᑎᓄᑦ 
ᐅᕝᕙᓘᓐᓃᑦ, ᐋᖅᑭᒃᓯᒪᔪᓂᒃ ᐱᓕᕆᐊᒃᓴᕆᑎᑕᐅᔪᓂᒃ ᒐᕙᒪᒃᑯᓐᓄᑦ, ᐃᓚᐅᓗᑎᒃ ᐱᔾᔪᑎᖃᖅᑐᑦ 
ᓄᓇᖃᖅᑳᓯᒪᔪᑦ ᐃᓕᓐᓂᐊᖅᑐᓕᕆᔭᐅᓂᖏᓐᓂᒃ.  ᐱᒻᒪᕆᐅᓗᐊᖅᑐᖅ ᑕᒡᕙᓂ ᐱᖁᔭᒃᓴᒥ ᑖᒃᑯᐊ 
ᐋᖅᑭᒃᓯᖁᔨᖕᒪᑕ ᐊᓪᓚᒡᕕᒃᓵᓂᒃ ᑲᒥᓯᓇᐅᑉ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔭᐅᓂᖏᓐᓄᑦ;  ᓱᓕ 
ᓇᓗᓇᐃᖅᓯᒪᓐᖏᑦᑐᑦ ᑖᓐᓇ ᑲᒥᓯᓇ ᑭᓱᓂ ᐊᑐᖅᑎᑦᓯᒋᐊᖃᕐᓂᖓ . 

ᓴᓂᖏᓐᓂ ᑖᒃᑯᐊ ᒪᓕᒐᒃᓴᐃᑦ, ᐱᑕᖃᓗᐊᓐᖏᑦᑐᖅ ᑲᓇᑕᒥ ᒐᕙᒪᑐᖃᒃᑯᑦ ᐱᖁᔭᖏᑎᒍᑦ 
ᐱᔾᔪᑎᖃᖅᑐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔭᐅᓂᖏᓐᓄᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ.  ᒐᕙᒪᑐᖃᒃᑯᑦ ᐱᖁᔭᕆᓗᐊᖅᑕᖓᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ —
ᐊᒻᒪ ᐊᑖᒍᑦ ᒐᕙᒪᑐᖃᒃᑯᑦ ᐊᐅᓚᔾᔪᑎᖏᑎᒍ, ᓄᓇᖃᖅᑳᖅᓯᒪᔪᑦ ᐃᓄᖏᑦ ᐱᔪᓐᓇᕐᕕᖃᕐᕕᖏᓐᓃᑦᑐᑦ 
ᒐᕙᒪᑐᖃᒃᑯᑦ, ᐊᕕᒃᑐᖅᓯᒪᓂᐅᓐᖏᑦᑐᑦ—ᑖᒃᑯᐊ ᐊᓪᓚᐃᑦ ᐱᖁᔭᖏᑦ ᓂᐱᖃᓐᖏᑦᑐᑦ. ᑖᒃᑯᐊ ᐅᖃᐅᓰᑦ 
ᐃᓕᓴᕆᔭᐅᓂᖏᓐᓄᑦ ᐱᖁᔭᑦ, 1988 ᐊᑐᖅᑐᑦ ᑭᓯᐊᓂ ᐱᔾᔪᑎᒋᓪᓗᒋᑦ ᖃᓪᓗᓈᑐᑦ ᐊᒻᒪ ᐅᐃᕖᑎᑐᑦ. 
ᔫᓂᒥ 2018, ᑖᒃᑯᐊ ᑲᑎᒪᔨᕋᓛᑦ ᐱᓪᓗᒋᑦ ᐃᓕᖅᑯᓯᐅᔪᑦ ᐊᒪ ᒪᓕᒐᓕᐅᕐᕕᓕᕆᓂᕐᒥᑦ ᓴᖅᑭᑎᑦᓯᓯᒪᔪᑦ 
ᐅᓂᒃᑳᓂᒃ ᖃᓄᖅ ᐊᑐᖅᑕᐅᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᑲᑎᒪᓂᖃᖅᑎᓪᓗᒋᑦ 
ᒪᓕᒐᓕᐅᕐᕕᒡᔪᐊᒥ ᐊᒻᒪ ᑲᑎᒪᔨᕋᓛᖁᑎᖏᓐᓂ ᐊᑐᓕᖁᔨᓪᓗᑎᒃ ᑖᒃᑯᐊ ᐊᑐᖅᑕᐅᓂᖏᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᐃᓕᑕᕆᔭᐅᓯᒪᓗᑎᒃ ᒪᓕᒐᓕᐅᕐᕕᒡᔪᐊᒥ;  ᑭᓯᐊᓂ ᑖᒃᑯᐊ ᐅᓂᒃᑳᑦ 
ᐅᖃᐅᓯᖃᓐᖏᑦᑐᑦ ᐊᐱᖅᑯᐅᓂᖅᓴᒥᒃ ᑖᒃᑯᓂᖓ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔪᓐᓇᐅᑎᓂᑦ.  
 
4.1.2 ᓄᓇᕗᑦ ᒪᓕᒐᑎᒍᑦ ᐱᔪᓐᓇᐅᑎᖃᕐᕕᖏᑦ 
 
ᓄᓇᕗᑦ ᓴᖅᑭᑎᑕᐅᓚᐅᖅᑐᖅ ᐊᕐᕌᒍᐊᓂ 1999 ᓴᖅᑭᑎᑕᐅᓪᓗᓂ ᐊᖏᖃᑎᒌᒃᑎᓪᓗᒋᒃ ᐃᓄᖏᑦ 
ᓄᓇᕗᒥ ᓄᓇᑖᕐᕕᐅᑉ ᐊᒻᒪ ᑯᐃ ᑭᒡᒐᖅᑐᖅᑎᖓ ᑲᓇᑕ 25 ᒪᐃ 1993 (ᑖᒃᑯᐊ ‘ᓄᓇᕗᒥ ᐊᖏᕈᑏᑦ). 
ᐱᒋᐊᕈᑎᖏᓐᓂᒃ ᑖᒃᑯᐊ ᓄᓇᕗᒥ ᐊᖏᕈᑏᑦ ᐋᖅᑭᒃᓯᓯᒪᔪᑦ ᓯᑕᒪᓂᒃ ᑐᕌᒐᐅᔪᓂᒃ ᐱᓪᓗᒋᑦ ᓇᓪᓕᐊᒃ 
ᐊᖏᖃᑎᒌᒍᑦ ᒪᓕᒃᓯᒪᓂᖏᓐᓂᒃ, ᐃᓚᐅᓗᑎᒃ ᑕᒪᒃᑯᐊ ᑐᕌᖅᑕᐅᔪᑦ ᑎᓕᐅᕆᔾᔪᑏᑦ ‘ᓇᖕᒥᓂᖅ 

ᒪᑭᒪᔪᓐᓇᕐᓂᕐᒧᑦ ᐊᒻᒪ ᑕᒪᒃᑯᐊ ᐃᓕᖅᑯᓯᐅᔪᑦ ᐊᒻᒪ ᐃᓅᑦᓯᐊᖁᓪᓗᒋᑦ ᖃᓄᐃᓐᖏᓪᓗᑎᒃ ᐃᓄᐃᑦ’. 
ᐃᓚᖓ 1 ᑕᒡᕙᓂ ᐋᑎᑯ 2 ᑖᒃᑯᐊ ᓄᓇᕗᒥ ᐊᖏᕈᑏᑦ ᐃᓕᑕᖅᓯᓯᒪᔪᑦ ᑖᒃᑯᐊ ᐊᖏᕈᑏᑦ 
ᒪᓕᒃᓯᒪᓂᖏᓐᓂᒃ ᐊᒻᒪ ᒪᓕᖕᓂᖏᓐᓂᒃ ᑐᓐᖓᕕᐅᔪᓂᒃ ᐊᒻᒪ ᑐᕌᒐᐅᔪᓂᒃ ᐋᖅᑭᒃᑕᐅᓯᒪᔪᓂᒃ 
ᐱᒋᐊᕐᓂᖓᓂ, ᐊᒻᒪ ᑕᒡᕙᓂ ᐋᑎᑯ 37 ᑕᒡᕙᓂ ᓄᓇᕗᒥ ᐊᖏᕈᑎᓂ, ᐃᓚᖓᓂ 1, ᑖᒃᑯᐊ 
‘ᓯᕗᒻᒧᐊᒍᑕᐅᔪᑦ ᑐᓐᖓᕕᐅᔪᑦ’—ᑐᓐᖓᕕᐅᔪᑦ ᑐᑭᒧᐊᒍᑕᐅᒋᖃᖅᓯᒪᔪᑦ ᐊᑐᓕᖅᑎᑕᐅᓂᖏᓐᓄᑦ ᑖᒃᑯᐊ 
ᐊᖏᕈᑏᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑏᑦ ᐋᖅᑭᒃᑕᐅᔭᕆᐊᓖᑦ ᐊᑖᒍᑦ ᐋᑎᑯ 37 ᑖᒃᑯᓄᖓ 
ᑐᓐᖓᕕᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒥ, ᑖᒃᑯᐊᓗ ᒐᕙᒪᑐᖃᒃᑯᑦ ᐊᒻᒪ ᐊᕕᒃᑐᖅᓯᒪᓂᐅᔫᑉ ᒐᕙᒪᖏᑦ. 
ᑕᒪᓐᓇᐅᑎᓪᓗᒍ, ᑕᑯᒃᓴᐅᑎᑕᖕᒪᑦ ᐊᓯᖏᓐᓂᒃ ᑕᒡᕙᓂ ᐅᓂᒃᑳᓂ, ᐃᓕᖅᑯᓯᓕᕆᓂᖅ ᐊᒻᒪ ᐃᓅᓯᖅ 
ᖃᓄᐃᓐᖏᑦᓯᐊᕆᐊᖃᕐᓂᖓ ᐊᑕᓂᖃᕐᒪᑎᒃ ᖃᓄᐃᓐᓂᖏᓐᓄᑦ ᐅᖃᐅᓯᖏᑦ ᓄᓇᖃᖅᑳᖅᓯᒪᔪᑦ 
ᐃᓄᖁᑎᖏᑦ, ᒪᓕᒃᑐᑦ ᖃᓄᐃᓐᖏᑦᓯᐊᕆᐊᖃᕐᓂᖏᓐᓄᑦ ᐅᖃᐅᓯᖏᑦ ᐃᓄᐃᑦ ᐃᓚᒻᒪᕆᒋᖕᒪᒋᑦ 
ᓴᖅᑭᑎᑕᐅᓂᖓᑕ ᓄᓇᕗᑦ ᑕᒪᓐᓇ ᐃᓱᒪᒋᔭᐅᒋᐊᓕᒃ, ᐃᓚᒋᓪᓗᓂᐅᒃ ᓄᓇᕗᒥ ᐊᖏᕈᑏᑦ 
ᑐᑭᓯᐊᒪᓂᒃᑯᑦ ᐊᒻᒪ ᑐᑭᒋᑎᑕᐅᔪᓂ ᐃᓘᓐᓇᖏᓐᓂ ᐊᓯᖏᓐᓄᑦ ᐱᓕᕆᐊᒃᓴᕆᑎᑕᐅᔪᑦ ᓴᖅᑭᑎᑕᐅᓪᓗᑎᒃ 
ᑕᒡᕙᓐᖓᑦ ᓴᖅᑭᑎᑕᐅᓂᖓᓄᑦ ᐊᕕᒃᑐᖅᓯᒪᓂᐊ ᓄᓇᕗᑦ.  ᓲᖃᐃᒻᒪᑦ, ᑕᑯᓂᐊᖅᑐᒍᑦ, ᑖᓐᓇ ᓄᓇᕗᑦ 
ᐅᖃᐅᓰᑦ ᐃᓕᑕᕆᔭᐅᓂᖏᓐᓄᑦ ᐱᖁᔭᑦ 2008 ᐃᓕᑕᖅᓯᓯᒪᑦᓯᐊᖅᑐᑦ ᐊᑕᖃᑎᒌᖕᓂᖏᓐᓂᒃ ᐅᖃᐅᓯᖅ 
ᐊᒻᒪ ᐃᓕᖅᑯᓯᖅ ᐊᒻᒪ ᐃᓅᓯᕐᒥ ᖃᓄᐃᓐᖏᑦᓯᐊᕆᐊᖃᕐᓂᖅ. 

ᐊᕕᒃᑐᖅᓯᒪᓂᐊ ᓄᓇᕗᑦ ᓴᖅᑭᑎᑕᐅᕕᖃᓚᐅᖅᑐᖅ ᑕᒡᕙᓂ ᓄᓇᕗᑦ ᐱᖁᔭᖅ, 199383. 
ᐃᓚᒋᔭᐅᓪᓗᓂ ᐱᖁᔭᑎᒍᑦ ᐱᔪᓐᓇᐅᑎᓂᒃ ᑐᕌᖓᔪᓂᒃ ‘ᐱᐅᖅᓱᐊᕐᓂᕐᒧᑦ, ᐊᑐᕐᓂᕐᒧᑦ ᐊᒻᒪ 
ᓴᖅᑭᔮᖅᑎᑦᓯᓂᕐᒧᑦ ᐃᓄᐃᑦ ᐅᖃᐅᓯᖓᓐᓂᒃ’, ᑎᑭᐅᑎᓗᒍ ᐃᒪᓐᓇ ᒪᓕᒐᖃᕐᓂᖅ ᓄᖑᑎᕆᓐᖏᑦᑐᑦ 
ᒪᓕᒐᑎᒍᑦ ᖃᓄᐃᓕᖓᓂᖏᓐᓂᒃ ᓇᓪᓕᐊᑐᐃᓐᓇᖅ ᐱᔪᓐᓇᐅᑏᑦ ᐱᓪᓗᒋᑦ ᖃᓪᓗᓈᑐᑦ, ᐊᒻᒪ ᐊᐃᕖᑦ 
ᐅᖃᐅᓯᖏᓐᓂᒃ.84 ᑖᓐᓇ ᒪᓕᒋᐊᓕᒃ ᑖᒃᑯᑎᒎᕆᐊᖃᓐᖏᒃᑲᓗᐊᖅᑎᓪᓗᒍ ᓄᓇᕗᑦ ᒪᓕᒐᓕᐅᕐᕕᐊᓄᑦ 
ᒪᓕᒐᓐᖑᖅᑎᑦᓯᓂᐊᖅᐸᑦ, ᓂᕆᐅᒋᔭᐅᔪᖅ ᑖᒃᑯᐊ ᒪᓕᒐᓕᐅᕐᕕᒃ ᑐᕌᖓᓂᐊᖅᑐᑦ 
ᐱᐅᖅᓱᐊᖅᑕᐅᓂᒃᓴᖏᓐᓄᑦ, ᐊᑐᖅᑕᐅᓂᖏᓐᓄᑦ ᐊᒻᒪ ᓴᖅᑭᔮᖅᑎᑕᐅᓂᖏᓐᓄᑦ ᐃᓄᐃᑦ ᐅᖃᐅᓯᖏᑦ. 
ᓱᓖᓛᒃ, ᑖᓐᓇ ᒪᓕᒋᐊᓕᒃ ᓴᖅᑭᑎᑦᓯᔪᖅ ᐃᓚᖓᒍᑦ ᐃᓗᓕᖏᓐᓂᒃ ᓇᓪᓕᐊᑐᐃᓐᓇᖅ ᐱᖁᔭᐃᑦ 
ᐱᔾᔪᑎᖃᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ ᐃᓱᒪᒋᔭᐅᔪᒃᓴᐅᕗᖅ ᑐᑭᑖᖅᑎᑦᓯᒐᓱᐊᕐᓗᓂ 
ᓇᓪᓕᐊᑐᐃᓐᓇᕐᓂ ᐱᖁᔭᓂ. 

ᑖᒃᑯᐊ ᓄᓇᕗᑦ ᐱᖁᔭᑦ, 1993 ᐱᑕᖃᖅᑎᑦᓯᔪᑦ ᑖᒃᑯᐊ ᒪᓕᒐᖏᑦ ᓄᓇᑦᓯᐊᑉ ᒪᓕᒐᖅᑖᕆᓚᐅᕐᒪᒋᑦ 
ᓄᓇᕗᑦ, ᓴᖅᑭᑎᑦᓯᒍᑕᐅᓪᓗᑎᒃ ᑖᒃᑯᓂᖓ ᐃᓕᓴᕆᔭᐅᓯᒪᓂᖏᓐᓄᑦ ᐅᖃᐅᓰᑦ ᐱᖁᔭᑦ 198885 
ᓄᓇᑦᓯᐊᕐᒥ ᐃᓚᒋᓕᓚᐅᖅᑕᖏᑦ ᒪᓕᒐᖏᑦᑕ ᓄᓇᕗᑦ; ᑖᒃᑯᐊ ᓄᓇᕗᒥ ᐱᖁᔭᖅ, 1993 ᐱᓗᐊᖅᑐᒥᒃ 
ᑖᒃᑯᐊ ᐱᑕᖃᖅᑎᑦᓯᔪᑦ ᑖᓐᓇ ᐱᖁᔭᖅ ᐲᖅᑕᐅᔪᓐᓇᖏᑦᑐᑦ, ᐋᖅᑭᒋᐊᖅᑕᐅᔪᓐᓇᖏᑦᑐᑦ ᐅᕝᕙᓘᓐᓃᑦ 
ᐊᐅᓚᒍᓐᓇᖏᓐᓂᕋᖅᑕᐅᓗᑎᒃ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᖃᕐᕕᖃᓚᐅᕋᑎᒃ ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᓂᒃ.86 ᐊᑖᒍᑦ ᑖᒃᑯᐊ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖏᑦ, 1988, ᖃᓪᓗᓈᑐᑦ, 
ᐅᐃᕖᑎᑐᑦ ᐊᒻᒪ 9 ᐊᓯᖏᑦ ᓄᓇᖃᖅᑳᖅᓯᒪᔪᓄᑦ ᐅᖃᐅᓰᑦ ᐃᓚᐅᓪᓗᑎᒃ ᐃᓄᒃᑎᑐᑦ, ᐃᓄᐃᓐᓇᖅᑐᑦ 
ᐊᒻᒪ ᐃᓄᕕᐊᓗᒃᑐᓐ, ᑎᒃᑯᐊᖅᑕᐅᓚᐅᖅᑐᑦ ᐃᓕᑕᕆᔭᐅᔾᔪᑎᓄᑦ ᐅᖃᐅᓯᕐᓄᑦ,87 ᑖᑦᓱᒪ 
ᐊᑖᓃᒃᑲᓗᐊᖅᑎᓪᓗᒍ ᐱᖁᔭᐅᑉ, ᖃᓪᓗᓈᑐᑦ, ᐅᐃᕖᑎᑐᓪᓗ ᐃᓱᒪᖅᓲᑎᖃᕈᓐᓇᖅᑐᒦᑦᑐᑦ.88 ᐊᕐᕌᒍᐊᓂ 
2008, ᑖᒃᑯᐊ ᓄᓇᕗᑦ ᒪᓕᒐᓕᐅᕐᕕᐊ ᐊᖏᕈᑎᖃᓚᐅᖅᑐᖅ ᑖᒃᑯᓂᖓ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖅ, 2008 (‘OLA 2008’)89, ᐊᖏᖅᑕᐅᖅᑳᕆᐊᖃᓚᐅᕐᒪᑕ ᒐᕙᒪᑐᖃᒃᑯᓐᓄᑦ ᐊᕐᕌᒍᐊᓂ 2009 
ᐊᒻᒪ ᐊᑐᓕᖅᑐᑎᒃ 1 ᐊᐃᐳᕈ 2013.  

ᐱᒋᐊᕐᓂᖏᓐᓂ ᑖᒃᑯᐊ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ 2008 ᐱᒻᒪᕆᐊᓘᔪᑦ.  
ᓇᓗᓇᐃᖅᓯᖕᒪᑕ ᑖᒃᑯᐊ ‘ᐃᒡᓗᐊᓄᖔᖅ ᐊᑐᖅᑕᐅᕙᓚᐅᖅᑐᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ ᒪᓕᒐᑎᒍᑦ 
ᐃᓅᓯᖏᑦ ᐊᒻᒪ ᐃᓕᖅᑯᓯᖏᑦ ᐊᒃᐸᓯᖕᓂᖅᓴᐅᓂᖏᓐᓂᒃ ᒐᕙᒪᒃᑯᓐᓂ ᐊᒻᒪ ᓇᒥᑐᐃᓐᓇᖅ ᐊᓯᖏᓐᓂ,’  
ᐱᒍᒪᓇᖅᐳᖅ ᑖᒃᑯᐊ ᐃᓄᐃᑦ ᐅᖃᐅᓯᖏᑦ ᐃᓕᑕᕆᔭᐅᓗᑎᒃ ᓄᓇᖃᖅᑳᖅᓯᒪᔪᓄᑦ ᐅᖃᐅᓰᑦ ᓄᓇᕗᒥ, 
‘ᐅᖃᓕᒪᒍᑕᐅᔪᑦ ᐊᒻᒪ ᐅᖃᐅᓯᕆᔭᐅᔪᒪᔪᑦ ᐅᓄᕐᓂᖅᓴᓄᑦ ᓄᓇᕗᒥᐅᓄᑦ’, ᐊᒻᒪ ‘ᓇᓗᓇᐃᔭᕐᓗᒋᑦ 
ᖃᓄᐃᑦᑑᓯᒪᓂᖏᑦ ᐊᒻᒪ ᐃᓄᖏᑦ ᓄᓇᕗᑦ ᐊᒻᒪ ᐃᓄᐃᑦ ᐃᓅᖃᑕᐅᓪᓗᑎᒃ ᐊᖏᓂᖅᓴᓄᑦ ᓄᓇᕐᔪᐊᑉ 
ᐅᑭᐅᖅᑕᖅᑐᐊᓂ.’ ᐊᖏᔪᑲᓪᓚᖕᒥᑦ, ᐱᒋᐊᕐᓂᖓᓂ ᓇᓗᓇᐃᖅᓯᔪᖅ ᑖᒃᑯᐊ ᐱᒍᒪᔭᐅᔪᑦ ᐃᓄᐃᑦ 
ᐅᖃᐅᓯᖏᑦ ᐃᓕᑕᕆᔭᐅᓯᒪᖁᓪᓗᒋᑦ ᐃᓗᓕᕆᓪᓚᒋᒡᓗᓂᐅᒃ ᑖᑦᓱᒪ ‘(i) ᑕᒪᒃᑯᐊ ᐱᐅᓯᕚᓪᓕᕈᑎᒃᓴᑦ 
ᑮᓇᐅᔭᓕᐅᕈᑎᓄᑦ ᐊᒻᒪ ᐃᓕᖅᑯᓯᕆᔭᐅᔪᑦ ᖃᓄᐃᓐᖏᑦᓯᐊᕐᓂᖏᓐᓄᑦ, ᑕᐃᒪᓐᓇ ᐃᓱᒪᒋᔭᐅᖕᒪᑦ 
ᓄᓇᕗᒥ ᐊᖏᕈᑎᓂ’ ᐊᒻᒪ ‘(ii) ᑖᒃᑯᐊ ᐱᕙᓪᓕᐊᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ 
ᒐᕙᒪᒃᑯᑦ ᐊᑐᐊᒐᖏᑦ, ᐱᓕᕆᐊᖏᑦ ᐊᒻᒪ ᐱᔨᑦᓯᕋᐅᑎᖏᑦ.’  ᐱᒋᐊᕐᓂᖓᓂ ᓇᓗᓇᐃᒃᓯᒃᑲᓐᓂᖅᑐᑦ 
ᑖᒃᑯᐊ ‘ᐃᓄᐃᑦ ᓄᓇᕗᒥ ᐱᔪᓐᓇᐅᑎᖄᓂᖕᓂᖏᓐᓂᒃ ᐊᑐᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ 
ᓇᓕᒧᒋᓗᓂᒋᑦ ᐊᓯᖏᑦᑕ ᐅᖃᐅ ᓯᑦ ᐃᓕᑕᕆᔭᐅᓯᒪᔪᑦ, ᐊᒻᒪ ᑖᒃᑯᐊ ᐱᐅᔪᒥᒃ 
ᐱᓕᕆᐊᒃᓴᖃᕆᐊᖃᕐᓂᐊᖅᑐᑦ ᓴᐳᔾᔨᓯᒪᔾᔪᑎᒃᓴᓂᒃ ᐊᒻᒪ ᓴᖅᑭᔮᖅᑎᑦᓯᒍᑎᒃᓴᓂᒃ ᐃᓄᐃᑦ ᐅᖃᐅᓯᖏᓐᓂᒃ 

ᐊᒻᒪ ᐃᓄᐃᑦ ᐃᓕᖅᑯᓯᖏᑦᑕ ᖃᓄᐃᓐᓂᖏᑦ’ (ᐅᖃᐅᓯᐅᒋᐊᒃᑲᓐᓂᖅᑐᖅ).ᑖᒃᑯᐊ ᐱᒋᐊᕐᓂᖓᓂ 
ᐅᖃᖅᓯᒪᖕᒥᔪᑦ ᑖᒃᑯᐊ ᐱᖁᔭᐃᑦ “ᓇᓗᓇᐃᖅᓯᓯᒪᓂᖏᓐᓂᒃ ᓴᐳᔾᔨᔾᔪᑎᓂᒃ, ᓴᖅᑭᔮᖅᑎᑦᓯᔾᔪᑎᓂᒃ ᐊᒻᒪ 
ᐅᑎᖅᑎᑦᓯᒋᐊᕈᑎᓂᒃ ᐃᓄᐃᑦ ᐅᖃᐅᓯᖏᓐᓂᒃ, ᐃᓄᐃᑦ ᑭᓇᐅᓂᖏᓐᓂᒃ ᐊᒻᒪ ᐃᓄᐃᑦ 
ᐃᓕᖅᑯᓯᖏᓐᓂᒃ’.  

ᑖᒃᑯᐊ ᐃᓕᑕᕆᔭᐅᔾᔪᑏᑦ ᐅᖃᐅᓯᕐᓄᑦ ᐱᖁᔭᑦ 2008 ᓇᓗᓇᐃᔭᐃᔪᑦ ᑕᒪᒃᑯᐊ ᐃᓄᐃᑦ 
ᐅᖃᐅᓯᖏᑦ,90 ᖃᓪᓗᓈᑐᑦ, ᐅᐃᕖᑎᑐᑦ ᐅᖃᐅᓯᐅᓂᖏᓐᓂᒃ ᐃᓕᑕᕆᔭᐅᓯᒪᓪᓗᑎᒃ ᓄᓇᕗᒥ ᐊᒻᒪ 
ᑕᐃᒫᑦᓴᐃᓐᓇᖅ ᓇᓕᒧᒋᔭᐅᓂᖏᑦ ᐊᒻᒪ ᓇᓕᒧᒌᒃᑐᓂᒃ ᐱᔪᓐᓇᐅᑎᖃᓂᖏᑦ ᐊᒻᒪ 
ᐃᓱᒪᖅᓲᑎᖃᕈᓐᓇᕐᓂᖏᑦ ᐊᑐᕐᓗᑎᒃ ᐊᕕᒃᑐᖅᓯᒪᓂᐅᔪᒥ ᑎᒥᖁᑎᒋᔭᐅᔪᑦ ᑎᑭᒍᓐᓇᕐᓗᒍ ᐊᒻᒪ ᐊᑐᕐᓗᒋᑦ 
ᐱᑕᖃᖅᑎᑕᐅᔪᑦ ᑖᑦᓱᒪ ᐊᑖᒍᑦ ᐱᖁᔭᐅᑉ ᑐᓂᔭᐅᔪᑦ’.91 ᑭᒃᑯᓕᒫᑦ ᐱᔪᓐᓇᐅᑎᖃᖅᑐᑦ ᐊᑐᕈᓐᓇᕐᓗᑎᒃ 
ᓇᓪᓕᐊᓐᓂᑐᐃᓐᓇᖅ ᐱᖓᓱᓂᒃ ᐅᖃᐅᓯᕐᓂᒃ ᒪᓕᒐᓕᐅᕐᕕᐊᓂ ᓄᓇᕗᑦ, ᑭᓯᐊᓂ ᑕᒪᒃᑯᐊ 
ᑲᑎᒪᔾᔪᑎᕕᓃᑦ ᐊᒻᒪ ᑎᑎᕋᖅᓯᒪᔪᖁᑎᖏᑦ ᒪᓕᒐᓕᐅᕐᕕᐅᑉ ᖃᓪᓗᓈᑑᖅᑐᑦ ᐊᒻᒪ ᐅᐃᕖᑎᑐᑦ.92 
ᐃᖅᑲᖅᑐᐃᕕᒃᑰᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐊᖏᖃᑎᒌᒐᓱᐊᖅᑎᑦᓯᔪᖃᖅᑎᓪᓗᒍ ᑎᒥᐅᔪᓂᒃ93 ᓄᓇᕗᒥ 
(ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖏᐅᓐᖏᑦᑐᑦ), ᓇᓪᓕᐊᑐᐃᓐᓇᖅ ᑖᒃᑯᓇᓂ ᐱᖓᓱᓂ ᐃᓕᑕᕆᔭᐅᓯᒪᔪᓂᒃ 
ᐅᖃᐅᓯᕐᓂᒃ ᐊᑐᕈᓐᓇᖅᑐᑦ ᓇᓪᓕᐊᑐᐃᓐᓇᖅ ᐃᓄᒃ, ᑖᓐᓇ ᐃᓄᒃ ᑐᑭᓯᐊᒐᓗᐊᖅᐸᑦ ᐅᕝᕙᓘᓐᓃᑦ 
ᐊᓯᐊᒍᑦ ᐅᖃᕈᓐᓇᕋᓗᐊᖅᐸᑦ.94 ᐊᑐᓂ ᐊᕕᒃᑐᑦᓯᒪᓂᐅᔪᑦ ᑎᒥᖁᑎᖏᓐᓂ - ᓇᓗᓇᐃᖅᓯᒪᔪᑦ ᓄᓇᕗᑦ 
ᒐᕙᒪᖏᓐᓂᒃ, ᑖᒃᑯᐊ ᓄᓇᕗᑦ ᒪᓕᒐᓕᐅᕐᕕᐊ, ᐃᖅᑲᖅᑐᐃᕖᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑎᑑᖅᑐᑦ 
ᐊᖏᖃᑎᒌᒐᓱᐊᖅᑎᑦᓯᔩᑦ ᑎᒥᐅᔪᑦ ᐊᒻᒪ ᓇᓪᓕᐊᑐᐃᓐᓇᖅ ᒐᕙᒪᒃᑯᑦ ᑎᒥᖁᑎᖓᑦ ᐋᖅᑭᒃᑕᐅᓯᒪᔪᑦ 
ᒪᓕᒐᖏᑎᒍᑦ ᓄᓇᕗᑦ - ᑕᑯᒃᓴᐅᑎᑦᑎᒋᐊᓖᑦ ᑎᑎᕋᖅᓯᒪᔪᓂᒃ ᐃᓘᓐᓇᖏᑎᒍᑦ ᐱᖓᓱᑦ ᐅᖃᐅᓰᑦ 
ᐃᓕᓴᕆᔭᐅᓯᒪᒧᑦ.95 ᑕᖅᑲᒃᑯᐊ ᐃᓄᖏᑦ ᐱᔪᓐᓇᑎᖃᖅᑐᑦ ᐅᖃᕈᓐᓇᕐᓗᑎᒃ ᐊᒻᒪ ᐅᖃᕐᕕᐅᔪᓐᓇᕐᓗᑎᒃ 
ᐱᔨᑦᓯᕋᐅᑎᓂᒃ ᐊᖓᔪᖅᑳᖓᓐᓄᑦ ᐅᕝᕙᓘᓐᓃᑦ ᑲᒪᔨᐅᔪᒧᑦ ᐊᕕᒃᑐᑦᓯᒪᓂᐅᔫᑉ ᑎᒥᖁᑎᖏᓐᓂ 
ᓇᓪᓕᐊᑐᐃᓐᓇᖅ ᐅᖃᐅᓯᕐᓂ ᐱᖓᓱᓂ ᐊᑐᕐᓗᑎᒃ.  ᐃᓄᐃᑦ ᑕᖅᑲᒃᑯᐊ ᑕᐃᒫᑦᓴᐃᓐᓇᖅ ᐱᔪᓐᓇᐅᑎᓖᑦ 
ᐱᔾᔪᑎᒋᓪᓗᒋᑦ ᐊᓯᖏᑦ ᐊᓪᓚᒡᕖᑦ ᐊᕕᒃᑐᖅᓯᒪᓂᐅᔪᒥ ᑎᒥᖁᑎᒋᔭᐅᔪᑦ ‘ᐅᓄᖅᑑᒃᐸᑕ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᑐᕈᒪᔪᑦ ᑐᓴᖃᑦᑕᐅᑎᒋᓗᒍ ᐊᒻᒪ ᐱᔨᑦᓯᖅᑎᖏᓐᓂᒃ ᑖᑦᓱᓴ 
ᐊᓪᓚᒡᕕᐊᑕ ᐅᖃᐅᓰᑦ ᐃᓕᑕᕆᔭᐅᓯᒪᒧᑦ’, ᖃᐅᔨᒍᑎᖃᕐᓗᑎᒃ ᐳᓴᓐᑎᑎᒍᑦ ᐱᔨᑦᓯᖅᑕᖏᑦ ᐊᓪᓚᒡᕕᐅ 
ᐅᖃᐅᓯᖃᖅᑐᑦ ᐅᖃᐅᓐᖓᐅᑎᒥᓂᒃ ᐅᕝᕙᓘᓐᓃᑦ ᓇᓪᓕᐊᓐᓂᒃ ᐅᖃᐅᓯᕐᒥ ᐊᑐᕈᒪᓂᖏᑦ ᐊᒻᒪ 
ᐊᑐᖅᐸᑕᓘᓐᓃᑦ ᑐᓴᖃᑦᑕᐅᑎ ᒋᓪᓗᒋᑦ ᑖᒃᑯᓅᖓ ᐊᓪᓚᒡᕕᖕᒥᑦ ᐊᒻᒪ ᑕᖅᑲᒃᑯᓄᖓ ᐊᑐᕐᓗᑎᒃ 
ᓇᓪᓕᐊᓐᓂᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ.96 ᐃᓄᐃᑦ ᑕᖅᑲᒃᑯᐊ ᐱᔪᓐᓇᐅᑎᖃᕐᒥᔪᑦ, ᐱᔾᔪᑎᒋᓪᓗᒋᑦ 
ᐊᓯᖏᑦ ᑕᐃᒪᓐᓇ ᐊᓪᓚᒡᕖᑦ, ᖃᓄᐃᒐᔭᓐᖏᑦᑐᖅ ᑕᒪᒃᑯᐊ ᑐᑭᓯᐅᒪᖃᑦᑕᐅᑎᒋᔭᐅᔪᑦ ᐊᒻᒪ ᐱᔨᑦᓯᕋᐅᑏᑦ 
ᐊᓪᓚᒡᕕᖕᒥ ᒪᓂᒪᒋᐊᓖᑦ ‘ᓇᓪᓕᐊᓐᓄᑐᐃᓐᓇᖅ ᐅᖃᐅᓯᕐᓄᑦ ᐃᓕᑕᕆᔭᐅᓯᒪᔪᓄᑦ ᖃᐅᔨᔾᔪᑎᑖᕈᑎᒃ 
ᖃᓄᑎᒋ ᐊᖏᑎᒋᔪᒥᒃ, ᐊᒃᑐᐃᓂᖏᑦ ᐅᕝᕙᓘᓐᓃᑦ ᐱᒻᒪᕆᐅᑎᑕᐅᓂᖓ ᐱᔨᑦᓯᕋᐅᑏᑦ ᐊᐱᖅᓲᑕᐅᔪᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐊᑦᑕᕐᓇᕆᐊᖃᓐᖏᓐᓂᕐᒧᑦ, ᐸᒡᕕᓵᖑᒋᐊᖃᓐᖏᓐᓂᖏᓐᓄᑦ ᐃᓄᐃᑦ 
ᑕᖅᑲᒃᑯᐊ.97 

ᑖᓐᓇ ᒥᓂᔅᑕ ᐅᖃᐅᓯᓕᕆᓂᕐᒧᑦ ᓄᓇᕗᒥ, ᑲᒪᒋᔭᒃᓴᖃᖅᑎᑕᐅᔪᖅ ᐊᐅᓚᑕᐅᓂᖏᓐᓂᒃ ᐅᖃᐅᓰᕐ 
ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᕐᓂᒃᑕ 2008, ᐊᑐᕆᐊᖃᖅᑎᑕᐅᔪᖅ ‘ᓴᖅᑭᔮᖅᑎᑦᓯᓗᓂ ᐊᒻᒪ 
ᐃᑲᔪᖅᓱᐃᓗᓂ ᓇᓕᒧᒌᒃᑐᓂᒃ ᖃᓄᓕᖓᓂᖃᖁᓪᓗᒋᑦ’ ᐃᓘᓐᓇᑎᒃ ᐱᖓᓱᑦ ᐅᖃᐅᓰᕐ 
ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᑦ ᐊᒻᒪ ‘ᓈᒪᔪᒥᒃ ᐊᑎᖅᑎᒐᓱᐊᕈᑎᖃᕐᓗᑎᒃ ᐊᒻᒪ ᐊᑐᕈᓐᓇᕐᓗᑎᒃ 
ᐱᔪᓐᓇᐅᑎᒥᓂᒃ ᐊᒻᒪ ᐃᓱᒪᖅᓲᑎᒋᔪᓐᓇᖅᑕᒥᓂᒃ ᐊᑐᕈᓐᓇᕐᓗᑎᒃ ᑖᒃᑯᓂᖓ ᐱᖓᓱᑦ ᐅᖃᐅᓰᕐ 
ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᑦ ᐋᖅᑭᒃᑕᐅᓯᒪᔪᑦ ᑕᒡᕙᓂ ᐱᖓᓱᑦ ᐅᖃᐅᓰᕐ ᐃᓕᑕᕆᔭᐅᓯᒪᓂᖏᓐᓄᑦ 
ᐱᖁᔭᕐᓂ 2008.98  ᑖᓐᓇ ᒥᓂᔅᑕ ᐋᖅᑭᒃᓱᐃᒋᐊᖃᖅᑎᑕᐅᔪᖅ ᐊᒻᒪ ᐋᖅᑭᐅᒪᑎᑦᓯᓗᑎᒃ ᐸᕐᓇᐅᑎᓂᒃ 
ᐊᑐᓕᖅᑎᑦᓯᔾᔪᑎᒃᓴᓂᒃ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᕆᑎᑕᐅᔪᓂᒃ, ᐊᑐᐊᒐᕐᓂᒃ, ᐱᓕᕆᐊᓂᒃ ᐊᒻᒪ 
ᐃᔨᑦᓯᕋᐅᑎᓂᒃ ᑕᖅᑲᒃᑯᓄᖓ ᐃᓄᖏᓄᑦ ᓄᓇᕗᒥ.99 ᑖᒃᑯᐊ ᐸᕐᓇᐅᑏᑦ ᐃᓚᖃᕆᐊᖃᖅᑐᑦ 
ᖃᓄᐃᓕᐅᕈᑎᒃᓴᓂᒃ ᕿᒥᕐᕈᓗᑎᒃ ᐊᒻᒪ ᑕᒪᒃᑯᐊ ᓄᓇᕗᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐃᓚᐅᓂᖃᖅᑐᑦ ᐱᓕᕆᖃᑎᖃᕐᓂᕐᒥᑦ ᑕᖅᑲᒃᑯᓂᖓ ‘ᐊᖏᕈᑕᐅᓯᒪᔪᓂᒃ ᐊᑐᕈᓐᓇᕐᓗᑎᒃ ᐅᖃᐅᓯᒃᑯᑦ 
ᐊᒻᒪ ᑎᑎᕋᖅᓯᒪᔪᑎᒍᑦ ᐊᒻᒪ ᐊᔪᓐᖏᓐᓂᖃᕐᓗᑎᒃ’, ᑎᒃᑯᐊᖅᓯᓯᒪᒋᐊᓖᑦ ᓈᒻᒪᒃᑐᓂᒃ ᐃᖅᑲᓇᐃᔭᖅᑎᓄᑦ 
ᐃᓂᐅᔪᓂᒃ ᒐᕙᒪᒃᑯᓐᓂ ᐱᓕᕆᐊᒃᓴᒥᓂᒃ ᐃᓕᕆᓂᐊᕐᓗᑎᒃ ᐊᒻᒪ ᐱᓕᕆᐊᒃᓴᕆᑎᑕᐅᔪᓂᒃ 
ᐋᖅᑭᒃᑕᐅᓯᒪᔪᑦ ᑖᑦᓱᒧᖓ ᐱᖁᔭᕐᒧᑦ, ᐊᒻᒪ ‘ᕿᒥᕐᕈᖃᑦᑕᕐᓗᒋᑦ ᑖᒃᑯᐊ ᐱᖁᔭᖏᑦ ᓄᓇᕗᑦ ᐊᒻᒪ 
ᐊᑐᐊᒐᐃᖏᑦ ᓄᓇᕗᑦ ᒐᕙᒪᖏᑦᑕ ᓈᒻᒪᓈᖅᑕᑦᓯᐊᖁᓪᓗᒋᑦ, ᒪᓕᒃᑕᐅᖁᓪᓗᒋᑦ ᐊᒻᒪ 
ᐊᑐᓕᖅᑎᑦᓯᔾᔪᑎᒋᑦᓯᐊᖁᓪᓗᒋᑦ ᐊᒻᒪ ᓴᖅᑭᔮᖅᑎᑦᓯᖁᓪᓗᒋᑦ ᑐᕌᖓᖏᓐᓂᒃ ᑖᒃᑯᐊ ᐱᖓᓱᑦ ᐅᖃᐅᓰᕐ 
ᐃᓕᑕᕆᔭᐅᓯᒪᓂᖏᓐᓄᑦ ᐱᖁᔭᑦ 2008 ᐊᒻᒪ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ 
ᐱᖁᔭᑦ.100 ᐊᑐᖅᑕᐅᑎᓪᓗᒍ, ᐱᔭᕐᓃᑦᑐᖅ ᑕᑯᒐᔭᕐᓗᓂ ᖃᓄᖅ ᑖᓐᓇ ᒥᓂᔅᑕ ᑕᒪᒃᑯᓂᖓ 
ᐊᑐᓕᖅᑎᑦᓯᒍᑎᓂᒃ ᓇᓪᓕᐊᓐᓄᑦ ᐸᕐᓇᐅᑕᐅᔪᖅ ᑕᒪᒃᑯᐊ ᓱᕈᓰᑦ ᓱᓇᓕᖅᑎᑕᐅᓐᖏᑉᐸᑕ 

ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᐊᒍᑦ ᖃᐅᔨᒪᒋᐊᖃᖅᑕᖏᓐᓂᒃ ᐅᖃᐅᓯᕐᓂᒃ ᐃᓕᑕᕆᔭᐅᓯᒪᔪᓂᒃ ᐊᒻᒪ 
ᑕᑯᓯᒪᒐᑦᑕ ᐊᒥᓱᓂᒃ ᖃᐅᔨᔾᔪᑎᒃᓴᓂᒃ, ᓇᒥᑐᐃᓐᓇᖅ ᑕᒡᕙᓂ ᐅᓂᒃᑳᒥ, ᒫᓐᓇᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑏᑦ ᒪᓕᓐᖏᒻᒪᑦ ᑕᒪᑐᒥᖓ ᐱᓪᓗᒋᑦ ᐅᖃᐅᓰᑦ ᖃᐅᔨᒪᔭᐅᒋᐊᓖᑦ 
ᐃᓄᐃᑦ ᐅᖃᐅᓯᖏᑎᒍᑦ. 

ᑖᒃᑯᐊ ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔨᓯᒪᔾᔪᑏᑦ ᐱᖁᔭᑦ, 2008 (ᑖᒃᑯᐊ ‘ILPA 2008’)101  ᑖᓐᓇ 
ᐱᒻᒪᕆᐅᓗᐊᖃᑕᐅᔪᑦ ᐱᖁᔭᐅᑎᓪᓗᒍ.  ᐃᒪᐃᒐᔪᖕᒪᑦ, ᐅᖃᐅᓯᓕᕆᓂᕐᒧᑦ ᐱᖁᔭᐃᑦ 
ᐋᖅᑭᒋᐊᖅᑕᐅᒐᔪᖕᒪᑕ ᓇᓗᓇᐃᔭᐃᓪᓗᑎᒃ ᐱᓕᕆᐊᒃᓴᕆᑎᑕᐅᔪᓂᒃ ᒐᕙᒪᒃᑯᓐᓄᑦ ᐱᓪᓗᒋᑦ 
ᐱᔨᑦᓯᕋᐅᑎᓂᒃ ᓴᖅᑭᐅᒪᑎᑦᓯᒋᐊᖃᕐᓂᖅ ᕿᑎᐊᓃᑦᑐᓂᒃ ᐊᔾᔨᒌᓐᖏᑦᑐᓂᒃ ᐅᖃᐅᓯᕐᓂᒃ. ᑭᓯᐊᓂ, 
ᐊᔾᔨᖓᑎᑐᑦ ᒥᑭᓂᖅᓴᐃᑦ ᓈᓴᐅᑎᑎᒍᑦ ᐊᕕᒃᑐᖅᓯᒪᓂᐅᔪᑦ - ᑕᐃᓗᒍ ᑯᐸᐃᒃ, ᐊᑖᒍᑦ ᐱᖁᔭᖏᑦᑕ 101, 
ᐊᖏᕈᑦ ᐱᓐᓗᒋᑦ ᐅᐃᕖᒃᑯᑦ ᐅᖃᐅᓯᖓᑦ— ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔨᓯᒪᔾᔪᑏᑦ ᐱᖁᔭᑦ, 2008 
ᓴᖅᑭᑎᑦᓯᓯᒪᔪᖅ ᐱᓕᕆᐊᒃᓴᐅᒋᐊᓕᖕᓂᑦ ᐃᓚᐅᔪᓄᑦ ᒐᕙᒪᒃᑯᓐᓃᖏᑦᑐᓂᒃ ᐱᓪᓗᒍ ᐅᖃᐅᓯᕐᓂᖅ 
ᐊᑐᕐᓂᖅ.  ᑖᒃᑯᐊ ᐅᖃᐅᓰᑦ ᐃᓕᑕᕆᐅᔭᓯᒪᔪᑦ ᐱᖁᔭᖓᑦ 2008, ᐱᒋᐊᕐᓂᖓᓂ ᐅᔾᔨᕐᓇᓗᐊᖅᑐᖅ.  
ᐅᖃᐅᓯᖃᕆᐊᒃᑲᓐᓂᕐᒪᑦ ᐱᒻᒪᕆᐅᓂᖏᓐᓂᒃ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ ᐊᑕᒋᐊᖃᕐᓂᖏᑦ 
ᖁᒡᕙᕆᐊᖅᓯᒪᔪᓄᑦ ‘ᓴᐃᒻᒪᖃᑎᒌᒍᑕᐅᒐᓱᐊᖅᑐᓄᑦ ᓄᓇᕗᒥ ᐊᖏᕈᑎᑎᒍᑦ’ ᐊᒻᒪ ᑐᓐᖓᕕᐅᒋᐊᓖᑦ 
ᐋᖅᑭᐅᒪᔾᔪᑎᒃᓴᑦ ᓯᕗᓂᒃᓴᖏᓐᓄᑦ ᐃᓄᐃᑦ ᓄᓇᕗᒥ ᐃᓅᓪᓗᑎᒃ ᐊᔾᔨᐅᖏᑦᑐᓂᒃ ᐃᓕᖅᑯᓯᓖᑦ ᐊᒻᒪ 
ᐅᖃᐅᓯᖃᖅᑐᑦ ᐃᓗᐊᓂ ᑲᓇᑕᐅᑉ’.  ᑖᒃᑯᐊ ᐱᒋᐊᕐᓂᖏᑦ ᐅᖃᖅᓯᒪᔪᑦ ᑕᒪᒃᑯᐊ ᐱᐅᔫᑎᓪᓗᒋᑦ ᐊᒻᒪ 
ᐊᑐᖅᑕᐅᑦᓯᐊᖅᑎᓪᓗᒋᑦ ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐊᒻᒪ ᓴᖅᑭᔮᖅᑎᑦᓯᔾᔪᑏᑦ’, ᐊᒻᒪ 
ᓇᓗᓇᐃᕆᐊᒃᑲᓐᓂᕐᓗᒋᑦ ᐃᒪᓐᓇ 
 

ᐅᖃᐅᓰᑦ ᐃᓕᓐᓂᐊᖅᑐᓕᕆᓂᒃᑯᑦ, ᐊᐅᓚᔾᔪᑎᖏᑦ ᑕᒪᒃᑮᑎᒍᑦ ᐋᖅᑭᒃᓯᒪᓂᖓᒍᑦ ᐊᒻᒪ 
ᐊᒃᑐᐃᓯᒪᓂᖓᒍᑦ ᐊᔪᕈᓐᓃᕈᑎᑖᖅᑎᑦᓪᓗᒋᑦ ᐃᓐᓇᕈᖅᐸᓪᓕᐊᓂᕐᒧᑦ 
ᓄᓇᕐᔪᐊᒥᐅᖑᖃᑕᐅᑎᓪᓗᒋᑦ ᖃᐅᔨᒪᓂᖃᑦᓯᐊᕐᓗᑎᒃ ᐃᓄᐃᑦ ᐅᖃᖃᐅᓯᖏᓐᓂᒃ ᐊᒻᒪ 
ᐃᓚᐅᔪᓐᓇᑦᓯᐊᕐᓗᑎᒃ ᖃᐅᑕᒫᓄᖓᔪᓄᑦ ᐃᓅᓯᕐᓄᑦ, ᐱᕙᓪᓕᐊᑎᑦᓯᒍᓐᓇᕐᓗᑎᒃ ᐊᒻᒪ 
ᐃᓕᖅᑯᓯᖃᑦᓯᐊᕐᓗᑎᒃ ᓄᓇᓕᒥᓂᒃ ᐊᒻᒪ ᐊᖏᕐᕋᖃᕐᕕᖕᒥᓂ ᓄᓇᒥ […]. 

 
ᐃᓄᐃᑦ ᐅᖃᐅᓯᖏᑦ ᓇᓗᓇᐃᖅᑕᐅᔪᑦ ᐱᒋᐊᕐᓂᖓᓂ ᐅᖃᐅᓯᐅᓂᖏᓐᓂᒃ ᐱᓕᕆᔾᔪᑕᐅᔪᑦ 
ᐊᕕᒃᑐᖅᓯᒪᓂᐅᔫᕐ ᑎᒥᖁᑎᖏᓐᓂ’, ᐊᒻᒪ ᐅᖃᐅᓯᖅ ᐊᑐᖅᑕᐅᔪᖅ ᖃᐅᑕᐅᒫᑦ ᐱᔨᑦᓯᕋᐅᑎᓄᑦ ᐊᒻᒪ 
ᑐᓴᖃᑦᑕᐅᑎᒋᓪᓗᒋᑦ ᑕᖅᑲᒃᑯᓄᖓ ᐃᓘᓐᓇᖏᑎᒍᑦ ᓄᓇᕗᒥ ᐃᓅᖃᑎᒌᓄᑦ ᐃᓱᒫᓘᑎᖃᕐᕕᐅᔪᓄᑦ 
ᐅᖃᐅᓯᕐᓂᑦ ᔭᒐᐃᓕᕐᓂᕐᒧᑦ ᐅᕝᕙᓘᓐᓃᑦ ᓯᐊᒻᒪᒃᑎᕆᓂᖅ ᐱᒻᒪᕆᐅᓕᖅᑐᑦ ᒫᓐᓇ’ ᑕᒪᒃᑮᖕᓄᑦ 
ᓴᖅᑭᔮᖅᑎᑦᓯᓂᕐᒧᑦ, ᐅᑎᖅᑎᑦᓯᒐᓱᐊᕐᓂᕐᒧᓪᓗ ᓄᓇᕗᒥ.’  ᒪᓕᒃᑐᒋᑦ ᐅᖃᓕᒪᖃᑎᒌᖕᓂᕗᑦ ᐊᓯᖏᑦ 
ᓵᑉᑕᐃᑦ ᐱᓪᓗᒋᑦ, ᐱᔭᕐᓃᒻᒪᑦ ᐃᓱᒻᒥᕈᑎᖃᕆᐊᒃᓴᖅ ᑕᒪᒃᑯᐊ ᐱᒋᐊᕐᓂᖓᓂ ᑐᕌᒐᐅᔪᓄᑦ 
ᓴᖅᑭᑎᑕᐅᕙᓪᓕᐊᖕᒪᖔᑕ, ᐊᒻᒪ ᐊᒥᓱᑎᒍᑦ, ᒪᓕᓐᖏᓐᓂᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑏᑦ 
ᓴᖅᑭᑎᑦᓯᒍᓐᓇᕐᐃᓪᓕᒍᑕᐅᔪᑦ ᑕᒪᒃᑯᐊᓄᖓ ᑐᕌᒐᐅᔪᓄᑦ. 

ᐃᓂᐅᔪᑦ ᐊᔪᖅᑎᑦᓯᔪᑦ ᐅᓂᒃᑳᖅᓯᒪᔪᓂᒃ ᕿᒥᕐᕈᔭᐅᔾᔪᑎᒃᓴᖏᓐᓂᒃ ᑖᒃᑯᐊ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ, 2008,102 ᑭᓯᐊᓂ ᓴᖅᑭᑎᑦᓯᒐᔪᒃᑐᑦ ᐱᓕᕆᐊᒃᓴᕆᑎᑕᐅᔪᓂᒃ ᒐᕙᒪᒃᑯᑦ 
ᑎᒥᖁᑎᖏᓐᓄᑦ, ᓄᓇᓕᖕᓄᑦ ᐊᒻᒪ ᓇᖕᒥᓂᕆᔭᐅᔪᓄᑦ ᑎᒥᐅᔪᓄᑦ ᐱᔾᔪᑎᒋᓪᓗᒋᑦ 
ᐱᑕᖃᖅᑎᑦᓯᒋᐊᖃᕐᓂᖅ ᐱᔨᑦᓯᕋᐅᑎᓂᒃ ᑕᖅᑲᒃᑯᓄᖓ ᐊᑐᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ.  
ᓴᖅᑭᑎᑦᓯᓯᒪᓗᐊᕐᒥᔪᖅ ᐱᓕᕆᐊᒃᓴᕆᑎᑕᐅᔪᓂᒃ ᐃᓕᓐᓂᐊᖅᑐᓕᕆᓂᒃᑯᑦ.  ᐱᓗᐊᖅᑐᒥᒃ 
ᑎᑎᕋᖅᓯᒪᓂᐊᓂ 8(1) ᐱᖁᔭᐃᑦ ᓇᓗᓇᐃᔭᐃᓯᒪᔪᑦ ᑖᒃᑯᐊ ᐊᑐᓂ ᐊᖓᔪᖅᑳᕆᔭᐅᔪᑦ ᓄᑕᕋᖏᑦ 
ᐃᓕᓐᓂᐊᕐᕕᖕᒧᑦ ᑎᑎᖅᑕᐅᓯᒪᔪᑦ ᓄᓇᕗᒥ ᐱᔪᓐᓇᐅᑎᖃᖅᑐᐃᓐᓇᐃᑦ ᓄᑕᕋᓂ ᐃᓄᒃᑐᑦ 
ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ’.  ᑎᑎᕋᖅᓯᒪᓂᐊ 8(2)(a) ᐱᑕᖃᖅᑎᑦᓯᔪᑦ ᑖᒃᑯᐊ ᒐᕙᒪᖏᑦ ᓄᓇᓄᑦ 
‘ᐋᖅᑭᒃᓱᐃᒋᐊᓖᑦ ᐊᒻᒪ ᐊᔪᓐᖏᑎᑦᓯᓗᑎᒃ ᑕᒪᒃᑯᐊ ᐃᓕᓐᓂᐊᕈᑕᐅᔪᑦ ᓴᖅᑭᑎᑦᓯᖁᓪᓗᒋᑦ 
ᖁᑦᓯᖕᓂᑦᓴᓅᕈᓐᓇᖅᑐᓂᒃ ᐃᓕᓐᓂᐊᕌᓂᒃᑐᓂᒃ ᐅᖃᕈᓐᓇᑦᓯᐊᕐᓗᑎᒃ ᐃᓄᒃᑐᑦ, ᑕᒪᒃᑮᑎᒍᑦ 
ᐅᖃᕈᓐᓇᕐᓂᒃᑯᑦ, ᑎᑎᕋᕈᓐᓇᕐᓂᒃᑯᓪᓗ’.  ᑎᑎᕋᖅᓯᒪᓂᐊ 8(2)(b) ᐱᑕᖃᖅᑎᑦᓯᖕᒥᔪᖅ ᑖᒃᑯᐊ ᓄᓇᕗᑦ 
ᒐᕙᒪᖏᑦ ᐋᖅᑭᒃᓱᐃᒋᐊᓖᑦ ᐊᒻᒪ ᐊᑐᓕᖅᑎᑦᓯᓗᑎᒃ ᓈᒻᒪᒃᑐᓂᒃ ᐃᓄᐃᑦ ᐅᖃᓯᐅᖏᓐᓄᑦ 
ᓇᓗᖅᑯᑎᒍᓐᓃᕈᑎᒃᓴᓂᒃ ᐃᓘᓐᓇᖓᒍᑦ ᐃᓕᑉᐸᓪᓕᐊᓂᒃᑯᑦ, ᒪᓕᒡᓗᒍ ᑎᑎᕋᖅᓯᒪᓂᐊ 8(2)(a) 
(ᓇᓗᓇᐃᖅᑕᐅᕋᑖᖅ). ᑎᑎᕋᖅᓯᒪᓂᐊ 8(2)(d) ᐊᑐᕆᐊᖃᖅᑎᑦᓯᔪᖅ ᓄᓇᕗᑦ ᒐᕙᒪᖏᑦ ᐋᖅᑭᒃᓱᐃᓗᑎᒃ 
ᐊᒻᒪ ᐱᑕᖃᖅᑎᑦᓯᓗᑎᒃ ᐃᓕᓐᓂᐊᖁᑎᒃᓴᓂᒃ, ᐃᓕᓐᓂᐊᕐᕖᑦ ᐃᒡᓗᕈᓯᖏᓐᓂ ᐅᖃᓕᒫᒐᒃᓴᓂᒃ ᐊᒻᒪ 
ᐃᓕᓐᓂᐊᕈᑎᒃᓴᓂᒃ ᐃᓄᐃᑦ ᐅᖃᐅᓯᖏᑎᒍᑦ ᑐᕌᖓᔪᓂᒃ ᑐᕌᖅᑕᐅᔪᓄᑦ ᐊᒻᒪ ᓇᓗᖅᑯᑎᒍᓐᓃᕈᑎᒃᓴᑦ 
ᑐᕌᖅᑕᐅᔪᓄᑦ ᑎᑎᕋᖅᓯᒪᓂᐊᓂ 8(2)(b), ᐊᒻᒪ ᐋᖅᑭᒃᓱᐃᓗᑎᒃ ᐊᒻᒪ ᐱᑕᖃᖅᑎᑦᓯᓗᑎᒃ 
ᐃᓕᓐᓂᐊᕈᑕᐅᑲᐃᓐᓇᖅᑐᒃᓴᓂᒃ ᐃᓕᑕᕆᔭᐅᔾᔪᑎᑖᕈᑎᓂᒃ ᐊᒻᒪ ᐱᓕᕆᐊᒧᑦ ᐱᓕᒻᒪᒃᓴᐅᑎᒃᓴᓂᒃ 

ᐃᓕᓴᐃᔨᓄᑦ ᐊᒻ ᐊᓯᖏᓐᓄᑦ, ᐃᓚᐅᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᕐᓂᖅ ᐊᒻᒪ 
ᖁᒡᕙᕆᐊᖅᐸᒡᓗᒋᑦ ᖁᒡᕙᕆᐊᕆᐊᓖᑦ ᓴᖅᑭᑎᑦᓯᒐᓱᐊᕐᓗᓂ ᖃᑦᓯᑲᓪᓚᖕᓂᑦ, ᖃᓄᐃᑑᓂᖏᑦ ᐊᒻᒪ 
ᐱᐅᔪᓂᒃ ᐃᓕᓴᐃᔨᐅᓂᐊᖅᑐᓂᒃ ᐱᑕᖃᕆᐊᖃᖅᑐᑦ ᐊᑐᓕᖅᑕᐅᓂᐊᕐᓗᓂ ᑖᓐᓇ ᑎᑎᕋᖅᓯᒪᓂᐊ 8. 
ᑎᑎᕋᖅᓯᒪᓂᐊ 9 ᐱᑕᖃᕆᐊᖃᖅᑎᑦᓯᔪᖅ ᓄᓇᕗᑦ ᒐᕙᒪᖏᑦ ᓴᖅᑭᔮᖅᑎᑦᓯᓗᑎᒃ 
ᐃᓕᓐᓂᐊᕐᓂᐊᓕᓵᖅᑐᓂᒃ ᐱᓕᒻᒪᒃᓴᐅᑎᓂᒃ ᐃᓄᐃᑦ ᐅᖃᐅᓯᖏᑎᒍᑦ ᐱᕙᓪᓕᐊᑎᑦᓯᓗᑎᒃ ᐊᒻᒪ 
ᐃᓕᑉᐸᓪᓕᐊᓗᑎᒃ ᐊᒻᒪ ᐋᖅᑭᒃᓱᐃᓗᑎᒃ ᐊᒻᒪ ᐃᓕᓐᓂᐊᕐᓂᐊᓕᓵᖅᑐᑦ ᐱᓕᒻᒪᒃᓴᖅᑕᐅᓂᖏᓐᓄᑦ 
ᐃᓕᓐᓂᐊᕈᑏᑦ ᑎᑎᕋᖅᓯᒪᔪᑦ ᐊᒻᒪ ᐃᓕᓐᓂᐊᕈᑎᒃᓴᑦ ᐃᓄᐃᑦ ᐅᖃᐅᓯᖏᑎᒍᑦ.  ᐊᑖᒍᑦ ᑎᑎᕋᖅᓯᒪᓂᐊᑕ 
24(1), ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ ᐊᐅᓚᑕᐅᓂᖏᓐᓂᒃ ᐊᒻᒪ ᐃᑲᔪᖅᓱᐃᔾᔪᑎᓂᒃ, 
ᓈᒻᒪᓈᖅᑕᕐᓂᖏᓐᓂᒃ, ᐊᑑᑎᖃᕐᓂᖏᓐᓂᒃ ᐊᑐᖅᑕᐅᓗᑎᒃ ᐱᔪᓐᓇᐅᑏᑦ ᐊᒻᒪ ᐃᓱᒪᖅᓲᑕᐅᔪᓐᓇᖅᑐᑦ 
ᐊᑖᒍᑦ ᑖᑦᓱᒪ ᐱᖁᔭᐅᑉ, ᐊᒻᒪ ᐊᑖᒍᑦ ᑎᑎᕋᖅᓯᒪᓂᐊᑕ 24(2), ᐱᓕᕆᐊᒃᓴᖃᖅᑎᑕᐅᓗᐊᕐᒥᔪᖅ 
ᐋᖅᑭᒃᓱᐃᓂᕐᒥᑦ ᐊᑐᐊᒐᕐᓂᒃ ᐅᕝᕙᓘᓐᓃᑦ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᓯᔾᔪᑕᐅᓗᑎᒃ 
ᐊᑐᖅᑕᐅᓂᖏᓐᓂᒃ ᐊᒻᒪ ᐱᕙᓪᓕᐊᑎᑕᐅᓂᖏᓐᓂᒃ ᐃᓄᐃᑦ ᐅᖃᐅᓯᖏᑦ ᑕᒪᒃᑯᐊ 
ᐊᑐᖅᑕᐅᔪᓐᓇᑦᓯᐊᖁᓪᓗᒋᑦ ᖃᓄᐃᑦᑐᑐᐃᓐᓇᕐᓂ ᐱᓕᕆᖃᑎᒌᒃᑐᓂ ᐊᒻᒪ ᓇᖕᒥᓂᖃᖅᑐᓂᒃ ᓄᓇᕗᒥ 
ᐃᓅᖃᑎᒌᓂ ᐊᒻᒪ ‘ᐅᓄᖅᓯᒋᐊᕐᓗᒋᑦ ᐃᓕᑉᐸᓪᓕᐊᔪᑦ, ᐅᖃᑦᓯᐊᕆᐅᖅᓴᔪᑦ ᐊᒻᒪ ᐅᖃᓕᒪᔪᓐᓇᑦᓯᐊᕐᓗᑎᒃ 
ᐃᓄᐃᑦ ᐅᖃᐅᓯᖏᑎᒍᑦ’. 

ᐱᖅᒪᕆᐅᓗᐊᖅᑐᖅ ᑎᑎᕋᖅᓯᒪᓂᐊ 49(4) ᑖᒃᑯᓇᓂ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ 
ᐱᖁᔭᑦ, 2008 ᐱᑕᖃᖅᑎᑦᓯᔪᑦ ᑖᓐᓇ ᑎᑎᕋᖅᓯᓂᐊ 8 ᐊᑐᓕᖅᑎᑕᐅᓚᐅᖅᑐᖅ ᐃᓕᓐᓂᐊᓕᓵᖅᑐᓂᒃ 
ᐊᒻᒪ ᖁᑦᓯᖕᓂᓕᖕᓄᑦ 1 ᑎᑭᑦᑐᒍ 3 ᐅᓪᓗᐊᓂ ᔪᓚᐃ 1, 2009, ᑭᓯᐊᓂ ᑎᑎᕋᖅᓯᒪᓂᐊᓂ 8 
ᐊᑐᓕᖅᑎᑕᐅᔾᔮᒐᑎᒃ ᖁᑦᓯᖕᓂᓕᖕᓄᑦ 4 ᑎᑭᓪᓗᒍ 12 ᑎᑭᒐᓱᐊᕐᓂᖓᓂ ᔪᓚᐃ 1, 2019. ᐅᓪᓗᐊᓂ 
12 ᒫᔾᔨ 2019, ᓄᓇᕗᑦ ᒪᓕᒐᓕᐅᕐᕕᐊ ᐊᖏᕈᑎᖃᓚᐅᖅᑐᖅ ᑖᒃᑯᓂᖓ ᐊᑐᖅᑕᐅᑲᐃᓐᓇᕐᓂᐊᖅᑐᑦ 
ᐅᖃᐅᓯᕐᓄᑦ ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᖅ, ᐊᖏᕈᑕᐅᓚᐅᖅᑐᖅ ᑕᒡᕙᓂᑦᓴᐃᓐᓇᖅ ᐅᓪᓗᒥ ᐊᒻᒪ 
ᐱᑕᖃᖅᑎᑦᓯᔪᖅ ᑖᓐᓇ ᑎᑎᕋᖅᓯᒪᓂᐊᓂ 8 ᑖᒃᑯᓇᓂ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ 
ᐱᖁᔭᒃ ᐊᑐᓕᖅᑎᑕᐅᔾᔮᒐᓂ ᑎᑭᓯᐊᓂ ᓱᓕ ᐃᓱᒪᒃᓴᖅᓯᐅᕈᑕᐅᓯᒪᓐᖏᑦᑐᖅ ᐅᓪᓗᐊ ᓯᕗᓂᒃᓴᒥ, ᑖᓐᓇ 
ᐱᖁᔭᒃᓴᖅ ᐋᖅᑭᒋᐊᕈᑎᒃᓴᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓄᑦ ᐊᒻᒪ ᑖᒃᑯᐊ  ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ ᐊᑐᓕᖅᑎᑕᐅᒐᔭᖅᑐᑦ, ᑖᑦᓱᒪ ᐱᖁᔭᒃᓴᐅᑉ ᐋᖅᑭᒋᐊᖃᖅᓯᒪᔭᖏᑦ 
ᐊᔾᔨᒌᓐᖏᑦᑐᑦ ᐱᓕᕆᐊᒃᓴᕆᑎᑕᐅᔪᑦ ᐊᒻᒪ ᓱᓕ ᐅᖓᕝᕙᕆᐊᖅᑕᐅᒃᑲᓐᓂᕐᓂᖓ ᐅᓪᓗᐊ 
ᐊᑐᓕᖅᑎᑦᓯᕕᒃᓴᖅ. ᐱᔾᔪᑕᐅᔪᑦ ᑐᓂᔭᐅᓯᒪᔪᑦ ᓴᖅᑭᑎᑕᐅᓂᖓᓄᑦ ᑖᓐᓇ ᐱᖁᔭᖅ ᐃᒪᐃᑦᑐᖅ 
‘ᒫᓐᓇᐅᔪᖅ, ᓈᒻᒪᓐᖏᓗᐊᕐᒪᑕ ᓈᓴᐅᑎᑎᒍᑦ ᐃᓕᓐᓂᐊᕌᓂᒃᓯᒪᔾᔪᑎᓖᑦ ᐃᓕᓴᐃᔩᓕᑦ  [ᐅᑯᐊᖑᔪᑦ] 
ᒪᓂᒪᔪᑦ ᐱᑕᖃᕈᑎᒃᓴᑦ ᐃᓄᐃᑦ ᐅᖃᐅᓯᖏᓂᒃ ᐃᓕᓐᓂᐊᖅᑎᓯᓂᕐᒧᑦ ᖁᑦᓯᖕᓂᓕᖕᓂ 4 ᑎᑭᓪᓗᒍ 12’, 
ᐊᒻᒪ ‘ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᔪᖅᑐᑦ ᐱᑕᖃᖅᑎᑦᓯᒋᐊᕐᓴᖅ ᐃᓄᐃᑦ ᐅᖃᐅᓯᖏᑎᒍᑦ ᐃᓕᓴᐃᓂᕐᒥᑦ 
ᖁᑦᓯᖕᓂᓕᖕᓂ 4 ᑎᑭᓪᓗᒍ 12 ᐱᒋᐊᖅᑐᒍ ᔪᓚᐃ 1, 2019’ ᑕᒪᒃᑯᐊ ᐅᖃᐅᓯᐅᔪᑦ 
ᑐᑭᑖᖅᑎᑕᐅᔪᓐᓇᖅᑐᑦ ᓲᕐᓗ ᐅᖃᕐᓗᑎᒃ ᒪᓕᒍᓐᓇᖏᓐᓂᕐᒥᓂᒃ  ᐃᓚᖓᒍᑦ ᑖᒃᑯᐊ ᓄᓇᕗᒥ 
ᐊᖓᔪᖅᑲᐅᑏᑦ ᐱᓪᓗᒋᑦ ᐱᓕᕆᐊᒃᓴᓂᒃ ᓇᖕᒥᓂᖅ ᐃᖕᒥᓄᑦ ᐋᖅᑭᓚᐅᖅᑕᖏᑦ ᐊᕐᕌᒍᐊᓂ 2008. 
ᑎᑎᕋᖅᓯᒪᓂᐊᓂ 8 ᐃᓚᐅᑎᑦᓯᓂᐊᖅᑐᕆᓚᐅᕐᒪᑕ ᑕᒡᕙᓂ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ 
ᐱᖁᔭᑦ, 2008 ᐱᔾᔪᑎᒋᓪᓗᒍ ᐊᑐᓕᖅᑎᑦᓯᓂᖅ ᐱᒻᒪᕆᐅᑎᑕᐅᓚᐅᕐᒪᑦ ᐋᖅᑭᒃᑕᐅᑎᓪᓗᒋᑦ ᑖᒃᑯᐊ 
ᑐᕌᒐᐅᔪᑦ ᐱᖁᔭᕐᓂ ᐃᓘᓐᓇᖓᒍᑦ.  ᑕᐃᒪᐃᒻᒪᑦ ᐊᐃᕙᐅᑕᐅᔪᓐᓇᖅᑐᖅ ᑖᒃᑯᐊ ᐊᑐᖅᑕᐅᑲᐃᓐᓇᖅᑐᑦ 
ᐅᖃᐅᓯᕐᓄᑦ ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᖅ ᐊᑦᑕᕐᓇᖅᑐᒦᑎᑦᓯᔪᑦ ᐊᒻᒪ ᐱᔾᔪᑎᖏᑦ ᒪᓕᓐᖏᑦᑐᑦ 
ᑖᒃᑯᓂᖓ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᓂᒃ. 

ᑖᒃᑯᐊ ᑭᖑᓪᓕᖅᐹᑦ ᓄᓇᕗᒥ ᒪᓕᒐᐃᑦ ᐊᑑᑎᖃᓗᐊᓐᖏᑦᑐᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᑦ, 2008103. ᐱᓪᓗᒋᑦ ᐊᓯᖏᑦ ᓄᓇᕗᒥ ᐱᖁᔭᐃᑦ, ᑖᒃᑯᐊ ᐱᒋᐊᕐᓂᖏᓂᒃ ᐱᒻᒪᕆᐅᔪᖅ 
ᐱᔾᔪᑎᒋᓪᓗᒋᑦ, ᐱᒋᐊᕐᓂᖓᓂ ᐅᖃᖅᓯᒪᓂᖏᑦ ᓴᖅᑭᑎᑦᓯᖏᑦᑐᑦ ᒪᓕᒐᑎᒍᑦ ᐱᓕᕆᐊᒃᓴᐅᒐᔭᕐᓂᖓᓂ 
ᐊᒻᒪ ᐃᖕᒥᓐᓄᑦ, ᑐᓴᖅᑭᑦᓯᔪᑦ ᑐᑭᖏᓐᓂᒃ ᑖᒃᑯᐊ ᐱᖁᔭᑦ.  ᐱᒋᐊᕐᓂᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᑦ, 2008 ᐱᒋᐊᖅᑐᑦ ᐃᓕᑕᖅᓯᓪᓗᑎᒃ ᑕᖅᑲᒃᑯᐊ ᐃᓄᐃᑦ ᐃᓕᓐᓂᐊᕐᓂᖏᑦ ᑕᐅᑐᒐᖃᕆᐊᖃᕐᒪᑕ 
ᐃᓕᓐᓂᐊᖅᑎᓂᒃ, ᐃᓱᒪᖏᑦᑕ ᐱᕈᖅᐸᓪᓕᐊᔪᓐᓇᕐᓂᖏᓐᓂᒃ ᐊᒻᒪ ᑎᒥᑯᑦ, ᐃᓱᒪᒃᑯᑦ, ᐃᓅᓯᒃᑯᑦ, 
ᐃᓱᒪᒍᓐᓇᕐᓂᒃᑯᑦ ᐊᒻᒪ ᐃᓅᑦᓯᐊᕐᓂᒃᑯᑦ’.  ᑖᒃᑯᐊ ᐱᒋᐊᕐᓂᖏᑦ ᐅᒃᐱᕈᓱᓕᖅᑎᑦᓯᔪᑦ ‘ᖁᑦᓯᒃᑐᒻᒪᕆᖕᓂᒃ 
ᐱᐅᔪᓂᒃ ᐃᓕᓐᓂᐊᖅᑐᓕᕆᔾᔪᑎᖃᕆᐊᖃᕐᓂᖏᓐᓂᒃ ᐊᑐᓕᖅᑎᑕᐅᑦᓯᐊᕐᓂᐊᖅᐸᑦ ᓄᓇᕗᒥ ᐊᖏᕈᑏᑦ 
‘ᐊᒻᒪ ᐃᑲᔪᖅᓱᐃᓂᐊᕐᓗᓂ ᐃᓄᐃᑦ ᐃᓕᖅᑯᓯᖏᓐᓂᒃ’—ᐃᓚᐅᑎᑦᓯᓯᒪᒋᐊᓕᒃ ᐃᓄᐃᑦ ᐅᖃᐅᓯᖏᓐᓂᒃ.  
ᐅᒃᐱᕈᓱᓕᖅᑎᑦᓯᖕᒥᔪᑦ ᑖᒃᑯᐊ ‘ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᖅᑎᑕᐅᓂᖅ’- ᐊᒻᒪ ᑐᑭᖏᑦ ᑖᑦᓱᒪ 
ᒪᓕᒋᐊᓕᐅᑉ ᐅᖃᐅᓯᐅᔪᑦ ᑐᖔᒍᑦ ᑕᒪᑐᒪ ᓵᑉᑕ ᑕᒡᕙᓂ ᐅᓂᒃᑳᓂ - ‘ᐃᑲᔫᑎᔪᓐᓇᖅᑐᖅ 
ᐱᐅᖅᓱᐊᕐᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᔮᖅᑎᑦᓯᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ 
ᐊᒻᒪ ᐱᑕᖃᖅᑎᑦᓯᓗᓂ ᐊᒥᓱᓂᒃ ᐃᓕᓐᓂᐊᖅᑎᓄᑦ ᐱᕕᒃᓴᓂᒃ’. ᐱᒋᐊᕐᓂᖓᓂ ᐃᖅᑲᐃᑎᑦᓯᔪᖅ 

ᓴᖅᑭᑎᑕᐅᓚᐅᕐᓂᖓᓂᒃ ᓄᓇᕗᑦ ᐊᒻᒪ ᓇᓗᓇᐃᖅᑕᐅᒋᐊᖅᑐᑎᒃ ‘ᑖᒃᑯᐊ ᐋᖅᑭᒋᐊᕈᑕᐅᑲᐃᓐᓇᖅᑐᑦ 
ᑐᕌᒐᐅᔪᓄᑦ, ᐱᓕᕆᐊᒃᓴᕆᑎᑕᐅᔪᓄᑦ ᐊᒻᒪ ᑐᑭᒧᐊᒍᑎᒃᓴᓂᒃ ᐅᖃᖅᑕᐅᓯᒪᔪᓂᒃ ᑕᒡᕙᓂ ᓄᓇᕗᒥ 
ᐊᖏᕈᑎᓂ’ (ᐅᖃᖅᑕᐅᒋᐊᒃᑲᓐᓂᖅᑐᖅ), ᐅᖃᐅᓯᖃᓗᐊᖅᑐᑎᒃ, ᐊᓯᖏᓐᓂᓪᓗ ‘ᐅᖃᐅᓯᐅᔪᑦ ᑐᕌᒐᐃᑦ 
ᐊᒻᒪ ᐱᐅᓂᖏᓐᓂᖏᓐᓂᒃ ᐱᓕᕆᐊᒃᓴᖏᑦ ᒐᕙᒪᒃᑯᑦ ᐱᔾᔪᑎᒋᓪᓗᒋᑦ ᐃᓄᐃᑦ ᓇᖕᒥᓂᖅ 
ᒪᑭᒪᔪᓐᓇᕐᓂᖏᑦ, ᐃᓄᐃᑦ ᐃᓕᖅᑯᓯᖏᑦ ᐊᒻᒪ, ᐃᓅᓯᖃᑦᓯᐊᕐᓂᖅ ᐊᒻᒪ ᐃᓄᐃᑦ ᐃᓚᐅᓗᑎᒃ 
ᐊᐅᓚᔾᔪᑎᓄᑦ ᐊᒻᒪ ᐱᕙᓪᓕᐊᑎᑕᐅᓂᖏᓐᓄᑦ ᓄᓇᖓᑦ’. ᑖᓐᓇ ᐅᖃᐅᓯᖅ ‘ᐋᖅᑭᒋᐊᕈᑏᑦ’ 
ᐅᔾᔨᕐᓇᓗᐊᖅᑐᖅ ᐱᔾᔪᑎᒋᓪᓗᒍ ᐃᓄᐃᑦ ᐅᖃᐅᓯᖏᓐᓅᖓᓂᖓᓄᑦ, ᐃᓕᖅᑯᓯᖏᓐᓄᓪᓗ, ᐅᖃᖅᑐᖅ 
ᐱᐅᓂᖏᑦᑐᓂᒃ ᐊᒃᑐᐃᒍᑕᐅᓯᒪᔪᑦ ᐊᒻᒪ ᓴᖅᑭᑎᑕᐅᓯᒪᔪᑦ ᑭᖑᓂᑦᑎᓐᓂ ᐊᑐᐊᒐᕐᓄᑦ ᐊᒻᒪ 
ᐊᑐᓕᖅᑎᑦᓯᒋᐊᖃᕐᓂᖅ ᐊᑐᐊᒐᕐᓂᒃ ᑕᒪᑐᒧᖓ ᐃᒡᓗᐊᓄᖔᓕᕈᑕᐅᓂᐊᖅᑐᓂᒃ ᓲᕐᓗ ᐊᒃᑐᐃᓂᖏᑦ ᐊᒻᒪ 
ᓴᖅᑭᑎᑕᐅᔪᑦ. 

ᐃᓚᖓ 4 ᑕᒡᕙᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ, 2008, ᑎᑎᕋᖅᓯᒪᓂᐊᓂ 23 ᑎᑭᓪᓗᒍ 29, 
ᑕᐃᔭᐅᓂᓕᒃ ‘ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ’, ᐋᖅᑭᒃᓯᓯᒪᔪᑦ ᐃᓘᓐᓇᑲᓴᖏᓐᓂᒃ 
ᐱᓕᕆᐊᒃᓴᕆᑎᑕᐅᔪᓂᒃ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓕᓴᐃᓂᖅ ᐊᒻᒪ ᐊᑐᕐᓗᓂ ᕿᑎᐊᓃᑦᑐᓂᒃ ᐃᓄᐃᑦ 
ᐅᖃᐅᓯᖏᓐᓂᒃ, ᑭᓯᐊᓂ ᐊᓯᖃᕐᒥᔪᑦ ᒪᓕᒋᐊᓕᖕᓂᑦ ᑕᒡᕙᓂ ᐱᖁᔭᕐᒥ ᐱᒻᒪᕆᐅᑎᒋᔪᓂᒃ.  
ᑎᑎᕋᖅᓯᒪᓂᐊᓂ 1(1), ᑕᒡᕙᓂ ᐃᓚᖓᓂ 1, ᐋᖅᑭᒃᓯᔪᑦ ’ᐱᒻᒪᕆᐅᔪᓂᒃ ᑐᓐᖓᕕᒃᓴᓂᒃ’, 
ᐱᑕᖃᖅᑎᑦᓯᔪᖅ ᑕᖅᑲᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᖏᑦ ᓄᓇᕗᒥ ‘ᒪᓕᒃᓯᒪᓂᐊᖅᑐᑦ ᐃᓄᐃᑦ 
ᐃᓅᓯᒃᑯᑦ ᐅᒃᐱᕆᔭᖏᓐᓂᒃ ᐊᒻᒪ ᑐᓐᖓᕕᖏᓐᓂᒃ ᐊᒻᒪ ᐃᓱᒪᒋᔭᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ’.  
ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᐊᓂ 1(2), ᐃᓄᒃᑐᑦ ᑕᐃᔭᐅᔾᔪᑎᖏᑦ ᐊᑐᓂ ᑐᓐᖓᕕᐅᔪᓄᑦ ᐊᒻᒪ 
ᐃᓱᒪᒋᔭᐅᔪᓂᒃ ᖃᓪᓗᓈᑐᑦ ᑐᑭᓯᒋᐊᖅᑎᑦᓯᔾᔪᑎᖃᖅᑐᑎᒃ ᓇᐃᓪᓕᑎᖅᓯᒪᔪᓂᒃ ᐊᕙᓗᓕᖅᓯᒪᔪᑦ.  ᑖᓐᓇ 
ᑎᑎᕋᖅᓯᒪᓂᐅᔪᖅ ᐅᖃᐅᓯᖃᓐᖏᒃᑲᓗᐊᖅᑎᓪᓗᒍ ᐃᓄᐃᑦ ᐅᖃᐅᓯᖏᓐᓂᒃ,  ᐃᓱᒪᒋᔭᒃᓴᐅᖏᑦᑐᕐᓘᓐᓃᑦ 
ᑕᒪᒃᑯᐊ ᐃᓄᐃᑦ ᐃᓅᓯᒃᑯᑦ ᐅᒃᐱᕆᔭᖏᑦ ᐊᒻᒪ ᑐᑭᓯᐅᒪᓂᖏᑦ ᑕᒪᒃᑯᓂᖓ ᐅᖃᐅᓯᕐᓂᕐ ᓇᖕᒥᓂᖅ 
ᐊᑕᑎᑕᐅᒐᔭᓐᖏᓐᓂᖏᑦ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪ ᑕᐃᒪᐃᒻᒪᑦ ᑖᒃᑯᐊ ᐃᓄᐃᑦ ᐅᖃᐅᓯᖏᑦ 
ᐱᑕᖃᕆᐊᖃᖅᑐᑦ ᓴᖅᑭᑎᑦᓯᓂᐊᕐᓗᓂ ᐱᒻᒪᕆᐅᔪᓂᒃ ᑐᓐᖓᕕᐅᔪᓂᒃ ᑖᒃᑯᐊ ᐃᓕᓐᓂᐊᖅᑐᓕᕆᔾᔪᑏᑦ 
ᐊᐅᓪᓚᔾᔪᑎᖏᑦ ᑕᐃᒪᐃᒋᐊᖃᖅᓯᒪᖕᒪᑕ. 

ᐃᓚᖓ 3 ᑕᒡᕙᓂ ᐱᖁᔭᕐᓂ, ‘ᐃᓕᓐᓂᐊᕈᑏᑦ’ ᐃᒻᒪᕆᐅᖕᒥᔪᖅ.  ᑎᑎᕋᖅᓯᒪᓂᐊ 7(1) 
ᐱᑕᖃᖅᑎᑦᓯᔪᑦ ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᐃᓕᓐᓂᐊᕈᑎᒃᓴᖃᖅᑎᑦᓯᒍᓐᓇᕐᓗᑎᒃ ᐃᓕᓐᓂᐊᓕᓵᖅᑐᓂᒃ ᖁᑦᓯᖕᓂᓕᖕᓄᑦ 1 ᑎᑭᓪᓗᒍ 12 (ᑕᒪᒃᑯᐊ 
ᖁᑦᓯᖕᓂᖅᓴᓃᑦᑐ).  ᑎᑎᕋᖅᓯᒪᓂᐊ 7(3) ᐊᑐᕆᐊᖃᖅᑎᑦᓯᔪᑦ ᑕᒪᒃᑯᐊ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᒪᒃᓂᖓ ᐃᓕᓐᓂᐊᕈᑎᒃᓴᓂᒃ ‘ᑐᓐᖓᕕᖃᑦᓯᐊᖁᓪᓗᒋᑦ ᐃᓄᐃᑦ 
ᐃᓅᓯᒃᑯᑦ ᐅᒃᐱᕆᔭᖏᓐᓂᒃ ᐊᒻᒪ ᑐᓐᖓᕕᒋᔭᖏᓐᓂᒃ ᐊᒻᒪ ᐃᓱᒪᒋᔭᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᐊᒻᒪ ᐃᒃᐱᒋᔭᐅᑦᓯᐊᕐᓗᑎᒃ ᐃᓄᐃᑦ ᐃᓕᖅᑯᓯᒃᑯᑦ ᑭᓇᐅᓂᖏᑦ’ 
(ᐅᖃᖅᑕᐅᒋᐊᒃᑲᓐᓂᖅᑐᖅ). ᑎᑎᕋᖅᓯᒪᓂᐊᓂ  8(1) ᐱᑕᖃᖅᑎᑦᓯᔪᖅ ᑕᒪᒃᑯᐊ 
ᐃᓕᓐᓂᐊᖅᑐᓕᕆᔾᔪᑕᐅᔪᑦ ᖃᐅᑕᒫᑦ ᐃᓕᓐᓂᐊᕐᕕᖏᓐᓂᒃ ᓄᓇᕗᑦ ᓇᓕᒧᒌᒃᑐᓂᒃ ᓴᖅᑭᐅᒪᑎᑦᓯᖁᓪᓗᒋᑦ 
ᐃᓕᓐᓂᐊᖅᑎᑦᓯᔾᔪᑎᓂᒃ ᐋᖅᑭᒃᑕᐅᔪᓂᒃ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ, ᐋᖅᑭᒋᐊᕆᔪᓐᓇᕐᓗᑎᒃ 
ᓄᓇᓕᖕᓂ ᐃᓕᓐᓂᐊᖅᑎᑦᓯᔪᓂᒃ ᐋᖅᑭᒃᓱᖅᑕᐅᔪᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ, 
ᑭᓯᐊᓂ ᑕᐃᒪᓐᓇ ᐊᓯᔾᔩᓂᐊᕐᓗᓂ ᐃᓚᐅᒋᐊᓕᒃ ᒥᓂᔅᑕᐅᑉ ᐊᖏᕈᑎᖏᑦ104. ᓈᓴᐅᑎᓕᒃ 8(2) 
ᐱᑕᖃᕆᐊᖃᖅᑎᑦᓯᔪᖅ ᑖᓐᓇ ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᒪᓗᓂ 
ᐃᓕᓐᓂᐊᕈᑎᒃᓴᖏᓐᓂᒃ ᐃᓕᓐᓂᐊᓕᓵᖅᑐᑦ ᐊᒻᒪ ᖁᑦᓯᖕᓂᓖᑦ 1 ᑎᑭᓪᓗᒍ 12, ᐊᒻᒪ ᐊᑖᒍᑦ 
ᑎᑎᕋᖅᓯᒪᓂᐊᑕ 8(3) ᑖᒃᑯᐊ ᐃᓕᓐᓂᐊᖅᑎᑦᓯᒍᑎᒃᓴᑦ ᒪᓕᒃᓯᒪᒋᐊᓖᑦ ᐊᒻᒪ ᑐᓐᖓᕕᖃᕐᓗᑎᒃ ‘ᐃᓄᐃᑦ 
ᐃᓅᓯᒃᑯᑦ ᐅᒃᐱᕆᔭᖏᓐᓂᒃ ᐊᒻᒪ ᑐᓐᖓᕕᖏᓐᓂᒃ ᐊᒻᒪ ᐃᓱᒪᒋᔭᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᐊᒻᒪ ᐃᒃᐱᒋᑦᓯᐊᕐᓗᖏᑦ ᐃᓄᐃᑦ ᐃᖅᑯᓯᖏᑦᑎᒍᑦ ᑭᓇᐅᓂᖏᑦ.  ᐱᓗᐊᖅᑐᒥᒃ ᑎᑎᕋᖅᓯᒪᓂᐊᓂ 8(4) 
ᐱᑕᖃᖅᑎᑦᓯᔪᖅ ᑖᒃᑯᐊ ᐃᓕᓐᓂᐊᖅᑎᑦᓯᔾᔪᑎᒃᓴᑦ ᐃᒪᐃᒋᐊᓖᑦ ‘ᓴᖅᑭᑎᑦᓯᓗᑎᒃ ᐃᓄᐃᑦ ᐅᖃᐅᓯᖏᑎᒍᑦ 
ᐅᖃᕈᓐᓇᑦᓯᐊᖅᑐᓂᒃ105 ᐊᒻᒪ ᑐᑭᓯᐅᒪᑦᓯᐊᕐᓗᑎᒃ ᓄᓇᕗᒥᑦ, ᐃᓚᐅᓗᑎᒃ ᖃᐅᔨᒪᓂᖅ ᐃᓄᐃᑦ 
ᐃᓕᖅᑯᓯᖏᓐᓂᒃ ᐊᒻᒪ ᐃᓅᖃᑎᒌᓂᒃ, ᑮᓇᐅᔭᓕᐅᕈᑎᒃᓴᓂᒃ ᐊᒻᒪ ᐊᕙᑎᐅᑉ ᖃᓄᐃᑦᑑᓂᖓᓂᒃ 
ᓄᓇᕗᒥ’. ᑕᒪᓐᓇ ᐱᒻᒪᕆᐊᓘᔪᖅ ᐱᓕᕆᐊᒃᓴᕆᑎᑕᐅᔪᖅ, ᐋᖅᑭᒃᓯᓂᖓᓄᑦ ᑐᕌᒐᒃᓴᓂᒃ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕈᑎᒃᓴᓂᒃ ᐊᒻᒪ ᑕᐃᒪᐃᒻᒪᑦ ᑕᒪᒃᑯᐊ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐊᑐᓂ 
ᐃᓕᓐᓂᐊᕐᕕᖕᓄᑦ, ᓴᖅᑭᑎᑦᓯᒋᐊᖃᖅᑎᑕᐅᔪᑦ ᐱᓪᓗᒋᑦ ᐃᓄᒃᑐᑯᑦ ᐅᖃᕈᓐᓇᑦᓯᐊᕆᐊᖃᕐᓂᖅ, 
ᐱᔾᔪᑎᒋᓪᓗᒋᑦ ᐃᓕᓐᓂᐊᕐᓂᐊᓕᓵᖅᑐᓄᑦ ᐱᓕᒻᒪᒃᓴᐅᑏᑦ, ᑎᑎᕋᖅᓯᒪᓂᐊ 17(1) ᐱᑕᖃᖅᑎᑦᓯᔪᖅ 
ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐱᑕᖃᖅᑎᑦᓯᒋᐊᖃᕐᓂᖏᓐᓂᒃ ᐃᓕᓐᓂᐊᓕᓵᖅᑐᓄᑦ 
ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ‘ᓴᖅᑭᔮᖅᑎᓯᔪᓂᒃ ᐅᖃᕈᓐᓇᑦᓯᐊᕐᓂᕐᒥᑦ ᐃᓄᐃᑦ ᐅᖃᐅᓯᖏᑎᒍᑦ ᐊᒻᒪ 
ᖃᐅᔨᒪᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ’.  ᑎᑎᕋᖅᓯᒪᓂᐊ 17(3) ᐱᑕᖃᖅᑎᑦᓯᔪᖅ ᑕᒪᒃᑯᐊ 

ᐃᓕᓐᓂᐊᕈᑕᐅᔪᑦ ᐋᖅᑭᒃᓱᖅᑕᐅᒋᐊᓖᑦ ᒪᓕᒡᓗᒋᑦ ᐊᒻᒪ ᑐᓐᖓᕕᒋᓗᒋᑦ ᐃᓄᐃᑦ ᐃᓅᓯᒃᑯᑦ ᐅᒃᐱᕆᔭᖏᑦ 
ᐊᒻᒪ ᑐᓐᖓᕕᖏᑦ ᐊᒻᒪ ᐃᓱᒪᒋᔭᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᐱᓗᐊᖅᑐᒥᒃ ᑖᒃᑯᐊ 
ᑐᓐᖓᕕᐅᔪᑦ ᐱᓕᒻᒪᒃᓴᐃᓂᕐᒧᑦ’.  ᑭᖑᓂᐊᒍᑦ ᐃᓱᒪᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᑕᒡᕙᓂ 
ᑎᑎᕋᖅᓯᒪᓂᐊᓂ 1(2)(e) ᐊᔪᕈᓐᓃᖅᓴᔭᐅᕙᓪᓕᐊᑎᓪᓗᒋᑦ ᐊᑐᕐᓗᑎᒃ ᐊᔪᕈᓐᓃᖅᓴᕐᓃᑦ ᐊᒻᒪ 
ᖃᓄᐃᓕᐅᕈᑕᐅᔪᑦ ᐱᓕᐱᐊᑦ. 

ᐅᖃᐅᓯᐅᖕᒪᑦ ᐃᓚᖓᓂ 4 ᑖᒃᑯᓇᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ, 2008 ᐱᓕᕆᐊᖃᖅᑐᖅ 
ᐅᖃᐅᓯᕐᓂᑦ ᐃᓕᓐᓂᐊᕈᑎᒃᓴᓂᒃ ᓄᓇᕗᑦ ᐃᓕᓐᓂᐊᕐᕕᖏᓐᓂ.  ᑎᑎᕋᖅᓯᒪᓂᐊ 23(1) ᐱᑕᖃᖅᑎᑦᓯᔪᖅ 
ᐊᑐᓂ ᐃᓕᓐᓂᐊᖅᑏᑦ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᖅᑎᑕᐅᒋᐊᓖᑦ ᐊᒻᒪ ᑖᒃᑯᐅ ᐅᖃᐅᓰᑦ 
ᐃᓕᓴᐃᔾᔪᑕᐅᔪᑦ ᐃᓄᒃᑑᕐᓗᑎᒃ ᐊᒻᒪ ᖃᓪᓗᓈᑐᓪᓘᓐᓃᑦ, ᐅᐃᕖᑎᑐᓪᓘᓐᓃᑦ, ᒪᓕᒡᓗᒋᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐋᖅᑭᒃᑕᖏᑦ.  ᑕᐃᒪᐃᒻᒪᑦ, ᐃᓕᓐᓂᐊᕐᕕᐅᑉ ᐊᐅᓚᓂᐊᒍᑦ 
ᐃᓕᓴᐃᑐᐃᓐᓇᖏᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᑭᓯᐊᓂᑦᑕᐅᖅ ᑖᓐᓇ ᐅᖃᐅᓯᖅ 
ᐃᓕᓐᓂᐊᖅᑎᑦᓯᔾᔪᑕᐅᒋᐊᓕᒃ, ᐅᖃᐅᓯᖅ ᐊᑐᖅᑕᐅᓗᓂ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᖏᑎᒍᑦ.  
ᑖᓐᓇ ᐅᖃᐅᓯᖅ ‘ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᕈᑎᖃᕐᓂᖅ’ ᓇᓗᓇᐃᖅᑕᐅᓯᒪᓐᖏᒻᒪᑦ ᑕᒡᕙᓂ 
ᐱᖁᔭᕐᓂ, ᑭᓯᐊᓂ ᑐᑭᖃᖅᑎᑕᐅᔪᖅ ᑕᒡᕙᓂ ᐅᖃᐅᓰᑦ ᐃᓕᓐᓂᐊᖅᑎᑦᓯᔾᔪᑕᐅᓂᐊᖅᑐᓄᑦ ᒪᓕᒋᐊᓖᑦ106 
(ᑖᒃᑯᐊ ‘ᒪᓕᒋᐊᓖᑦ’). ᐱᒻᒪᕆᐅᓗᐊᕐᓂᖓ ᑎᑎᕋᖅᓯᒪᓂᐊᓂ 23(2), ᓇᓗᓇᐃᔭᐃᔪᑦ ᐱᔾᔪᑎᖏᓐᓂᒃ 
ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᖅᑎᑦᓯᓂᖅ ᐊᑖᒍᑦ ᑎᑎᕋᖅᓯᒪᓂᐊᑕ 23(1) to be 
‘ᓴᖅᑭᑎᑦᓯᓂᐊᕐᓗᑎᒃ ᐃᓕᓐᓂᐊᕌᓂᒃᑐᓂᒃ ᐊᓂᒎᑎᔪᓂᒃ ᐅᖃᕈᓐᓇᕐᓗᑎᒃ ᑕᒪᒃᑮᑎᒍᑦ ᐅᖃᐅᓰᖕᓂᑦ [ᓲᕐᓗ, 
ᐃᓄᐃᑦ ᐅᖃᐅᓯᖏᑦ ᐊᒻᒪ ᓇᓪᓕᐊᑐᐃᓐᓇᖅ ᖃᓪᓗᓈᑐᑦ, ᐅᐃᕖᑎᑐᓪᓘᓐᓃᑦ) ᐃᓕᓐᓂᐊᕐᓂᒃᑯᑦ ᐊᒻᒪ 
ᐊᓯᖏᓐᓂᒃ ᐃᓗᓕᖏᓐᓂᒃ’. ᐅᖃᖅᓯᒪᔪᖃᖅᑐᖅ ᑕᒪᓐᓇ ᐆᒃᑑᑕᐅᓂᖓᓂᒃ ᑕᒪᒃᑯᐊ ᐃᓕᓐᓂᐊᕐᕕᖕᓂᑦ 
ᐃᓕᓐᓂᐊᕐᓂᖅ ᐊᒻᒪ, ᑖᒃᑯᐊ ᒪᓕᒋᐊᓖᑦ ᐃᖅᑲᖅᑐᖅᑕᐅᒋᐊᓖᑦ ᖃᐅᔨᔭᐅᒋᐊᓖᑦ.  ᑕᒪᒃᑯᐊ 
ᐃᓕᓐᓂᐊᕐᕖᑦ ᐊᐅᓚᔾᔪᑎᖏᑦ ᒪᓕᒋᐊᓖᑦ ᒪᓕᒋᐊᓕᒃᑎᒍᑦ ᐊᒻᒪ ᐊᓯᖏᑎᒍᑦ ᒪᓕᒃᒐᓴᑎᒍᑦ ᑕᒡᕙᓂ 
ᐱᖁᔭᕐᓂ, ᐃᓕᓐᓂᐊᕌᓂᒃᑎᑦᓯᕙᓪᓕᐊᖏᑦᑐᑦ ᐅᖃᕈᓐᓇᖅᑐᓂᒃ ᐃᓄᒃᑐᑦ “ᓇᓗᖅᑯᑎᓐᓇᑎᒃ 
ᐃᓕᓐᓂᐊᖅᑐᓂᑦ ᐊᒻᒪ ᐊᓯᖏᓐᓂᒃ ᐃᓗᓕᖏᓐᓂᒃ’, ᐱᑕᖃᕆᐊᖃᖅᑎᑦᓯᓂᖓ ᑖᓐᓇ ᐱᖁᔭᕐᒧᑦ 
ᒪᓕᒃᑕᐅᖏᑦᑐᑦ. ᐅᓂᒃᑳᖅᓯᒪᒐᑦᑕ ᐊᓯᓐᓂ ᑎᑎᕋᖅᓯᒪᓂᐅᔪᓂ ᑕᒡᕙᓂ ᐅᓂᒃᑳᓂ, ᓴᓐᖏᔫᑎᑦᑐᒍ 
ᐃᓱᒪᒋᔭᕗᑦ ᑕᒪᒃᑯᐊ ᐊᐅᓚᔾᔪᑕᐅᔪᑦ ᒫᓐᓇ ᓴᖅᑭᑎᑦᓯᕙᓪᓕᐊᖏᑦᑐᑦ ᐃᓕᓐᓂᐊᕌᓂᒃᑐᓂᒃ ᑕᒪᒃᑯᓂᖓ 
ᐊᔪᕈᓐᓃᖅᑐᓂᒃ, ᑐᑭᖃᖅᑐᖅ ᑖᒃᑯᐊ ᐱᖁᔭᐃᑦ ᒪᓕᒃᑕᐅᖏᑦᑐᑦ. ᑎᑎᕋᖅᓯᒪᓂᐊᓂ 24(1) 
ᐱᑕᖃᖅᑎᑦᓯᔪᑦ ᑖᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕆᐊᖃᖅᑐᑦ ᑖᒃᑯᐊ 
ᖃᓪᓗᓈᑐᑦ, ᐅᐃᕖᑎᑐᓪᓘᓐᓃᑦ ᐊᑐᖅᑕᐅᓂᐊᖅᑐᒥᒃ ᓴᓂᐊᓂ ᐃᓄᐃᑦ ᐅᖃᐅᓯᖏᑦᑕ 
ᐃᓕᓐᓂᐊᖅᑎᑦᓯᔾᔪᑕᐅᓗᑎᒃ ᐊᒻᒪ ᑕᒪᒃᑯᐊ ᑲᑎᒪᔩᑦ ᓂᕈᐊᕆᐊᖃᕐᒥᔪᑦ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᖅᑎᑦᓯᓗᓂ ᐆᒃᑑᑎᓂᒃ ᐅᕝᕙᓘᓐᓃᑦ ᐆᒃᑑᑎᓂᒃ ᒪᓕᖕᓂᐊᖅᑐᓂᒃ ᓴᖅᑭᐅᒪᑎᑕᐅᓂᖏᓐᓂᒃ 
ᐃᓕᓐᓂᐊᖅᑎᑦᓯᔾᔪᑕᐅᔪᑦ ᓄᓇᖏᓐᓂ.  ᑕᒪᒃᑯᐊ ᐆᒃᑑᑕᐅᔪᑦ ᐃᓕᓐᓂᐊᕈᑏᑦ ᐋᖅᑭᒃᑕᐅᓯᒪᔪᑦ 
ᒪᓕᒋᐊᖃᖅᑎᑕᐅᔪᓂ.  

ᑎᑎᕋᖅᓯᒪᓂᐊ 25 ᐱᒻᒪᐅᓗᐊᕐᒥᔪᖅ.  ᑎᑎᕋᖅᓯᒪᓂᐊ 25(1) ᐱᑕᖃᖅᑎᑦᓯᔪᖅ ᑖᓐᓇ ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᑲᒪᒋᔭᖃᒻᒪᕆᖕᓂᖓᓂᒃ ᑕᒪᒃᑯᑦ ᐱᓕᕆᐊᒃᓴᖏᑦ ᓄᓇᕗᑦ ᒐᕙᒪᖏᑦᑕ 
ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᓕᕆᔭᐅᓂᖏᑦ ᐃᓄᐃᑦ ᐅᖃᐅᓯᖏᑎᒍᑦ ᒪᓕᒃᑕᐅᒋᐊᖃᕐᓂᖏᓐᓂᒃ.  
ᑎᑎᕋᖅᓯᒪᓂᐊ 25(2) ᐱᑕᖃᖅᑎᑦᓯᔪᖅ ᐊᐅᓚᑕᐅᓂᖓᓄᑦ ᑖᓐᓇ  ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, 
2008, ᑖᓐᓇ ᒥᓂᔅᑕ ᑕᒪᒃᑯᓂᖓ ᐃᓕᓐᓂᐊᖅᑎᑦᓯᔾᔪᑕᐅᔪᓂᒃ [ᓲᕐᓗ, ᐃᓕᓐᓂᐊᕈᑏᑦ, ᐋᖅᑭᒃᑕᐅᔪᑦ 
ᑎᑎᕋᖅᓯᒪᓂᐊᓂ 8, ᐅᖃᓯᐅᖅᑲᐅᔪᖅ ᖁᓛᓂ] ᐃᑲᔪᖅᓱᐃᓗᑎᒃ ᐊᑐᖅᑕᐅᓂᖏᓐᓂᒃ, 
ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪ ᐅᑎᖅᑎᑦᓯᒐᓱᐊᕈᑏᑦ ᐃᓄᐃᑦ ᐅᖃᐅᓯᖏᓐᓄᑦ’ 
(ᐅᖃᕆᐊᖅᑕᐅᒃᑲᓐᓂᖅᑐᖅ).ᓱᓖᓚᒃ ᑕᒪᓐᓇ ᐆᒃᑑᑕᐅᔪᖅ ᑖᒃᑯᐊ ᐃᓕᓐᓂᐊᕐᕕᖕᓂ ᐃᓕᓐᓂᐊᕐᓂᖅ ᐊᒻᒪ 
ᒪᓕᒋᐊᓖᑦ ᖃᐅᔨᒐᓱᐊᖅᑕᐅᒋᐊᓖᑦ.  ᐅᓂᒃᑳᖅᓯᒪᒐᑦᑕ ᐃᓯᖏᓐᓂᒃ ᑎᑎᕋᖅᓯᒪᓂᐅᔪᓂ ᑕᒡᕙᓂ 
ᐅᓂᒃᑳᓂ, ᓴᓐᖏᓈᖅᑐᒍ ᐃᓱᒪᕗᒍᑦ ᑖᒃᑯᐊ ᐊᐅᓚᔾᔪᑕᐅᔪᑦ ᒫᓐᓇ ᒪᓕᓐᖏᓐᓂᖏᓐᓂᒃ 
ᐃᑲᔪᖅᓱᐃᒋᐊᖃᕐᓂᕐᒥᑦ ᐊᑐᖅᑕᐅᓂᖏᓐᓄᑦ, ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪ ᐱᓗᐊᖅᑐᒥᒃ 
ᐅᑎᖅᑎᑦᓯᔾᔪᑕᐅᒐᓱᐊᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪ ᑕᐃᒪᐃᒻᒪᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᑦ, 2008 ᓱᕋᐃᓪᓗᑎᒃ ᒪᓕᒃᑕᐅᖏᑦᑐᑦ. 

ᑖᓐᓇ ᐱᖁᔭᖅ ᐃᓕᑕᖅᓯᓯᒪᔪᖅ ᐱᕕᒃᓴᖃᕆᐊᖃᕐᓂᖓᓂᒃ ᐃᓂᓪᓚᒃᐸᓪᓕᐊᕕᖕᒥᑦ ᓈᒪᔪᓂᒃ 
ᐊᑐᓕᖅᑎᑦᓯᓂᐊᕐᓗᓂ ᑕᒪᒃᑯᓂᖓ ᐱᓕᕆᐊᒃᓴᕆᑎᑕᐅᔪᓂᒃ.  ᑎᑎᕋᖅᓯᒪᓂᐊ 28 ᐱᑕᖃᖅᑎᑦᓯᔪᖅ 
ᑖᒃᑯᐊ ᐱᓕᕆᐊᒃᓴᕆᑎᑕᐅᔪᑦ ᐃᓚᖓᓂ 4, ᐃᓚᐅᓗᑎᒃ ᑕᒪᒃᑯᐊ ᐱᔾᔪᑎᖃᖅᑐᑦ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᖅᑎᑦᓯᓂᖅ, ᐊᑐᓕᑕᐅᑲᐅᑎᒋᓗᓂ—ᑕᒫᓃᓚᐅᑐᐊᖅᐸᑦ 2009-2010 ᐃᓕᓐᓂᐊᕐᓇᖓᓂ— 
ᐱᔾᔪᑎᒋᓪᓗᒋᑦ ᐃᓕᓐᓂᐊᓕᓵᖅᑐᑦ ᐊᒻᒪ ᖁᑦᓯᖕᓂᓖᑦ 1 ᑎᑭᓪᓗᒍ 3, ᐊᒻᒪ ᑕᒪᒃᑯᐊ ᒪᓕᒋᐊᓖᑦ 
ᐃᓕᔭᐅᕙᓪᓕᐊᓂᐊᕐᓗᑎᒃ ᐊᓯᖏᓐᓄᑦ ᖁᑦᓯᖕᓂᓕᖕᓄᑦ ᒪᓕᒡᓗᒋᑦ ᐋᖅᑭᒃᑕᐅᓯᒪᔪᑦ ᒪᓕᒋᐊᓕᖕᓂ 

ᐃᓘᓐᓇᖏᓐᓄᑦ ᖁᑦᓯᖕᓂᓕᖕᓄᑦ, ᑭᓯᐊᓂ ᒪᓕᒋᐊᓕᒃ ᐃᓚᖓᓂ 4 ᐊᑐᕋᔭᖅᑐᑦ ᐃᓘᓐᓇᖏᓐᓄᑦ 
ᖁᑦᓯᓂᓕᐅᔪᓄᑦ ᐊᕐᕌᒍᖏᓐᓂ 2019-2020. ᑭᓯᐊᓂ, ᐅᖃᕐᒪᑦ ᖁᓛᓂ ᐱᔾᔪᑎᒋᓪᓗᒍ ᑖᒃᑯᐊ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ, 2008, ᐅᓪᓗᐊᓂ 12 ᒫᔾᔨ 2019 ᑖᒃᑯᐊ ᓄᓇᕗᑦ 
ᒪᓕᒐᓕᐅᕐᕕᐊ ᐊᖏᕈᑎᖃᖅᑐᑎᒃ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᐅᖃᐅᓯᐅᕐᓄᑦ ᐃᓕᓐᓂᐊᖅᑎᑦᓯᔾᔪᑎᓄᑦ 
ᐱᖁᔭᖅ, ᐊᖏᖅᑕᐅᓚᐅᖅᑐᑦ ᑕᒡᕙᓂᑦᓴᐃᓐᓇᖅ ᐅᓪᓗᒥ.  ᐱᑕᖃᖅᑎᑦᓯᔪᖅ ᐃᓚᖓᓂ 4 
ᐊᑐᔾᔮᒍᓐᓃᖅᑐᑦ ᖁᑦᓯᖕᓂᓕᖕᓄᑦ 4 ᑕᐃᑯᖓ 12 ᑎᑭᑉᐊᑦ 2019-2020 ᐃᓕᓐᓂᐊᕐᓇᒥ, ᑭᓯᐊᓂ 
ᓴᖅᑭᓐᓂᐊᖅᑐᖅ ᑭᖑᓂᐊᒍᑦ - ᓱᓕ ᐃᓚᖏᑦ ᐃᓱᒪᒃᓴᑦᓯᐅᒍᑕᐅᓯᒪᓐᖏᑦᑐᑦ ᐅᓪᓗᖓ ᓯᕗᓂᒃᓴᒧᑦ ᑖᓐᓇ 
ᐱᖁᔭᒃᓴᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐋᖅᑭᒋᐊᖅᑕᖏᑦ ᑕᒪᒃᑮᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᑎᒍᑦ 
ᐊᒻᒪ ᑎᑎᕋᖅᓯᒪᓂᐊ  8 ᑖᒃᑯᓇᓂ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ,  
ᒪᓕᒐᕈᕐᓂᐊᖅᑐᖅ.  ᑖᓐᓇ ᐱᖁᔭᖅ ᓄᖅᑲᖅᑎᑦᓯᑲᐅᑎᒋᔪᖅ ᐊᑐᖅᑕᐅᓂᖓᓂᒃ ᐃᓚᖓ 4 ᐊᒻᒪᓗ ᑖᓐᓇ 
ᑎᑎᕋᖅᓯᒪᓂᐊ 8 ᑖᒃᑯᐊᓴᓂ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᕐᓂ ᐃᓘᓐᓇᖏᓐᓄᑦ 
ᐊᓯᖏᓐᓄ ᖁᑦᓯᖕᓂᓕᐅᔪᓄᑦ ᐃᓚᐅᓐᖏᑦᑐᑑᓗᒋᑦ ᐃᓕᓐᓂᐊᓕᓵᖅᑐᑦ ᐊᒻᒪ ᖁᑦᓯᖕᓂᓖᑦ 1 ᑎᑭᓪᓗᒍ 3. 
ᐅᖃᐅᓯᐅᖅᑲᐅᖕᒪᑦ, ᐱᒋᐊᕐᓂᖓᓂ ᑖᒃᑯᓇᓂ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᐅᖃᐅᓯᐅᕐᓄᑦ 
ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᖅ, ᐱᔾᔪᑕᐅᓂᕋᖅᑕᐅᔪᖅ ᑐᓂᔭᖅ ᓇᓗᓇᐃᔭᖅᑕᐅᔾᔪᑎᖏᓐᓂᒃ ᑖᖅᓱᒪ 
ᐱᖁᔭᐅᑉ ᐃᒪᐃᑦᑐᑦ ‘ᒫᓐᓇᐅᔪᖅ, ᐊᒥᒐᖅᓯᓗᐊᕐᒪᑕ ᓈᓴᐅᑎᑎᒍᑦ ᐃᓕᓐᓂᐊᕌᓂᒃᓯᒪᔪᓂᒃ ᐃᓕᓴᐃᔨᒃᓴᓂᒃ 
ᒪᓂᒪᔪᓂᒃ ᐱᑕᖃᖅᑎᑦᓯᔪᓐᓇᕐᓗᑎᒃ ᐃᓄᐃᑦ ᐅᖃᐅᓯᖏᑎᒍᑦ ᐃᓕᓐᓂᐊᖅᑎᑦᓯᔾᔪᑎᓂᒃ ᖁᑦᓯᖕᓂᓕᖕᓂ 4 
ᑎᑭᓪᓗᒍ 12’, ᐊᒻᒪ ‘ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᔪᕐᒪᑕ ᐱᑕᖃᖅᑎᑦᓯᒋᐊᒃᓴᖅ ᐃᓄᐃᑦ ᐅᖃᐅᓯᖏᑎᒍᑦ 
ᐃᓕᓐᓂᐊᖅᑎᑦᓯᓂᕐᒥᑦ ᖁᑦᓯᖕᓂᓕᖕᓂᑦ 4 ᑎᑭᑦᑐᒍ 12 ᐱᒋᐊᕆᐊᓕᒃ ᔪᓚᐃ 1, 2019’.  ᖁᓛᓂᑦᑕᐅᖅ 
ᐅᖃᐅᓯᐅᖕᒪᑦ, ᑕᒪᒃᑯᐊ ᐅᖃᐅᓯᐅᓯᐅᔪᑦ ᑐᑭᑖᖅᑎᑕᐅᓗᑎᒃ ᑭᓯᐊᓂ ᐅᖃᕐᓂᖏᓐᓂᒃ ᐊᔪᕐᓂᕋᕐᓗᑎᒃ 
ᐃᓚᒋᓗᓂᐅᒃ ᓄᓇᕗᒥ ᐊᖓᔪᖅᑲᐅᑏᑦ ᐱᓕᕆᐊᒃᓴᖃᖅᑎᑦᑐᑦ ᓇᖕᒥᓂᖅ ᐋᖅᑭᓚᐅᖅᑕᒥᓂᒃ 2008.  

ᑖᒃᑯᐊ ᒪᓕᒋᐊᓖᑦ ᐃᓚᐅᓂᖃᖅᑐᑦ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᐱᑕᖃᖅᑎᑕᐅᔪᑦ ᑐᑭᖏᓐᓂ 
ᐃᓚᖓᓂ 4 ᐱᓕᕆᐊᒃᓴᕆᑎᑕᐅᔪᑦ. ᑎᑎᕋᖅᓯᒪᓂᐊᓂ 3 ᑖᒃᑯᓇᓂ ᒪᓕᒋᐊᓕᖕᓂ ᐋᖅᑭᒃᑕᐅᓯᒪᔪᓂᒃ 
ᐆᒃᑑᑕᐅᔪᓂ ᒪᕐᕉᖕᓂᒃ ᐅᖃᐅᓰᖕᓂᑦ ᐃᓕᓐᓂᐊᕈᑎᖃᕐᓂᖅ ᑖᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ 
ᑲᑎᒪᔨᖏᓐᓄᑦ ᓂᕈᐊᖅᑕᐅᒋᐊᓖᑦ ᐊᑖᒍᑦ ᑎᑎᕋᖅᓯᒪᓂᐊᑕ 24(1) ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭ , 2008 (ᐅᖃᐅᓯᐅᖕᒪᑦ ᖁᓛᓂ). ᑎᑎᕋᖅᓯᒪᓂᐊ 3 ᐱᑕᖃᖅᑎᑦᓯᔪᑦ ᐱᖓᓱᓂᒃ ᐆᒃᑑᑎᓂᒃ 
ᐊᑐᖅᑕᐅᔪᓐᓇᖅᑐᓂᒃ, ᑖᒃᑯᐊ ᖁᓪᓕᖅ ᐆᒃᑑᑏᑦ, ᐃᓚᓕᐅᔾᔨᕙᓪᓕᐊᓂᕐᒧᑦ ᐆᒃᑑᑏᑦ ᐊᒻᒪ ᒪᕐᕉᖕᓂᑦ 
ᐊᑐᕐᓗᓂ ᑖᒃᑯᐊ ᐃᓘᓐᓇᑎᒃ ᓇᓗᓇᐃᔭᖅᑕᐅᔪᑦ ᐅᓂᒃᑳᖅᓯᒪᓂᖅᓴᐅᓪᓗᒋᑦ ᑕᒡᕙᓂ ᑎᑎᕋᕐᕕᐅᓯᒪᔪᒥ 
ᒪᕐᕉᖕᓂᒃ ᐅᖃᐅᓰᖕᓂᑦ ᐃᓕᓐᓂᐊᕈᑎᖃᕐᓂᖅ ᐱᕕᒃᓴᐅᔪᓂ ᒪᓕᒋᐊᖃᓕᖅᑐᑎᒃ.  ᑎᑎᕋᖅᓯᒪᓂᐊ, 4 
ᑖᒃᑯᓇᓂ ᒪᓕᒋᐊᓕᖕᓂ ᐱᑕᖃᖅᑎᑦᓯᔪᑦ ᐊᑐᓂ ᑖᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔩᑦ 
ᒪᓕᒋᐊᖃᖅᑐᑎᒃ ᓇᓪᓕᐊᓐᓂᒃ ᓂᕈᐊᖅᑕᒥᓂᒃ, ᑕᐃᒪᐃᒋᐊᖃᕐᒥᖕᒪᑦ,  ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑦ 
ᐊᑐᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖃᖅᑐᑦ.  85 ᐊᒻᒪ 90%  ᑖᒃᑯᓇᓐᖓᑦ 
ᐃᓕᓐᓂᐊᓕᓵᖅᑐᓂᒃ ᐊᒻᒪ ᖁᑦᓯᖕᓂᓕᖕᓄᑦ 1 ᑎᑭᓪᓗᒍ 3, 80 ᑕᒡᕗᖓ 85% ᑖᒃᑯᓄᖓᓗ 
ᖁᑦᓯᖕᓂᓕᖕᓄᑦ 4 ᑎᑭᓪᓗᒍ 6, ᐊᒻᒪ 65 ᑎᑭᓪᓗᒍ 70% ᑖᒃᑯᓄᖓᓗ ᖁᑦᓯᖕᓂᓕᖕᓄᑦ  7 ᑎᑭᓪᓗᒍ 9. 
ᑖᒃᑯᐊ ᖁᓪᓕᖅ ᐃᓕᓐᓂᐊᕈᑎᒃᓴᑦ ᐱᑕᖃᕆᐊᖃᖅᑎᑦᓯᔪᖅ ᐃᓄᐃᑦ ᐅᖃᐅᓯᓐᓂᒃ ᐊᑐᕐᓗᑎᒃ ᐊᑯᓐᖓᓐᓂ  
85 ᐊᒻᒪ 90% 1 ᑎᑭᓪᓗᒍ 3, 70 ᑎᑭᓪᓗᒍ 75% ᑖᒃᑯᓄᖓᓗ ᖁᑦᓯᖕᓂᓕᖕᓄᑦ 4 ᑎᑭᓪᓗᒍ 6, ᐊᒻᒪ  
55 ᑕᒡᕗᖓ 65% ᑖᒃᑯᓄᖓᓗ ᖁᑦᓯᖕᓂᓕᖕᓄᑦ 7 ᑎᑭᓪᓗᒍ 9. ᑖᒃᑯᐊ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓴᐃᔾᔪᑏᑦ ᐱᔭᕐᓃᓐᓂᖅᓴᖅ, ᐊᒻᒪ ᐱᑕᖃᖅᑎᑦᓯᓪᓗᓂ ᒪᕐᕉᓂᑦ ᐊᑐᖅᑕᐅᔪᓐᓇᖅᑐᓂᒃ, ᑖᒃᑯᐊ ‘ᐃᓄᐃᑦ 
ᐅᖃᐅᓯᖏᑎᒍᑦ’ ᐊᒻᒪ ᐃᓄᒻᒪᕆᐅᓐᖏᑦᑐᑦ ᐅᖃᐅᓯᖏᑎᒍᑦ’ ᐊᒻᒪ ᐃᓕᓐᓂᐊᖅᑏᑦ ᑎᒃᑯᐊᖅᑕᐅᕙᒃᑐᑎᒃ 
ᓇᓪᓕᐊᓐᓄᑦ ᐃᓕᓐᓂᐊᒑᒃᓵᖕᓄᑦ ᐋᔩᖃᑎᒋᓗᒋᑦ ᐊᖓᔪᖅᑳᕆᔭᐅᔪᑦ.  ᐃᓄᒃᑎᑑᖅᑐᓂ, ᑖᒃᑯᐊ ᐃᓄᐃᑦ 
ᐅᖃᐅᓯᖏᑦ ᐊᑐᖅᑕᐅᓂᐊᕐᓗᑎᒃ ᑕᒫᓂ 85 ᐊᒻᒪ 90% ᐃᓕᓐᓂᐊᓕᓵᖅᑐᓂ ᐊᒻᒪ ᖁᑦᓯᖕᓂᓕᖕᓄᑦ 1 
ᑎᑭᓪᓗᒍ 3, 70 ᑕᒡᕗᖓ 75% ᖁᑦᓯᖕᓂᖃᖅᑐᓄᑦ 4, 60 ᑎᑭᓪᓗᒍ 70% ᖁᑦᓯᖕᓂᖃᖅᑐᓄᑦ 5, ᐊᒻᒪ 
55 ᑕᒡᕗᖓ 60% ᖁᑦᓯᖕᓂᖃᖅᑐ 6, ᐊᒻᒪ 50 ᑎᑭᓪᓗᒍ 60% ᖁᑦᓯᖕᓂᓖᑦ 7 ᑎᑭᓪᓗᒍ 9. ᖃᓪᓗᓈᑦ 
ᐅᖃᐅᓯᖏᑎᒍᑦ ᐃᓕᓐᓂᐊᓕᓵᖅᑐᓂᒃ ᐊᒻᒪ ᖁᑦᓯᖕᓂᓕᖕᓂᑦ 1 ᑎᑭᓪᓗᒍ 3 ᑖᒃᑯᐊ ᐃᓄᐃᑦ ᐅᖃᐅᓯᖏᑦ 
ᐃᓕᓐᓂᐊᕈᑕᐅᒋᐊᓖᑦ ᐊᑯᓐᖓᓐᓂ 10 ᑎᑭᓪᓗᒍ 15% ᑕᐃᑦᓱᒪᓂᐅᑎᓪᓗᒍ, ᐃᓕᓐᓂᐊᒐᒃᓴᐅᓪᓗᓂ 
ᑭᓯᐊᓂ (ᐃᓕᓐᓂᐊᕈᑕᐅᔪᓐᓇᖅᑐᑦ ᕿᑎᐊᓃᑦᑐᓂᒃ ᐃᓄᒻᒪᕆᐅᓐᖏᑦᑐᓄᑦ); ᖁᑦᓯᖕᓂᓖᑦ 4, ᐃᓄᐃᑦ 
ᐅᖃᐅᓯᖏᑦ ᐊᑐᖅᑕᐅᒋᐊᓖᑦ ᐊᑯᓐᖓᓐᓂ 25 ᐊᒻᒪ 30% ᖁᑦᓯᖕᓂᓕᖕᓂ 5 ᐊᑯᓐᖓᓐᓂ 30 ᐊᒻᒪ 
40% ᑕᐃᑦᓱᒪᓂ ᖁᑦᓯᖕᓂᓕᖕᓄᑦ 6 ᐊᑯᓐᖓᓐᓂ 40 ᐊᒻᒪ 45% ᑕᐃᑦᓱᒪᓂ ᖁᑦᓯᖕᓂᓕᖕᓄᑦ 7 to 9, , 
ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᒋᐊᓖᑦ ᐊᑯᓐᖓᓐᓂ40 ᐊᒻᒪ 50% ᑕᐃᖅᓱᒪᓂᐅᑎᓪᓗᒍ . ᖁᑦᓯᖕᓂᓕᖕᓄᑦ 
10 ᑎᑭᓪᓗᒍ 12, ᐊᑐᕆᐊᓖᑦ ᑖᒃᑯᐊᑦᓴᐃᓐᓇᐃᑦ ᐃᓘᓐᓇᖏᓐᓂ ᐱᖓᓱᓂ ᐆᒃᑑᑎᓂ: ᖁᑦᓯᖕᓂᓖᑦ 10, 
ᐅᓄᕐᓂᖃᓚᐅᑐᐊᖅᐸᑕ 15 ᓈᓴᐅᑎᑖᕈᑎᖏᑦ ᐱᔭᐅᔪᑦ ᐃᓕᓐᓂᐊᕐᓂᒃᑯᑦ ᕿᑎᒥᐊᓂ ᐃᓄᒃᑐᑦ ᐊᒻᒪ 
ᑕᒫᓃᑦᑐᓂᒃ 15 ᓈᓴᐅᑎᑖᕈᑎᓂᒃ ᐊᓯᖏᓐᓄᑦ ᐅᖃᐅᓯᐅᔪᓂᒃ, ᐊᒻᒪ ᖁᑦᓯᖕᓂᓖᑦ 11 ᐊᒻᒪ 12, 

ᐅᓄᕐᓂᖃᓚᐅᑐᐊᖅᐸᑕ 10 ᓈᓴᐅᑎᑖᕈᑕᐅᒋᐊᓖᑦ ᕿᑎᐊᓂ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ 
ᑕᒫᓃᓚᐅᑐᐊᖅᐸᑕ 10 ᓈᓴᐅᑎᑖᑦ ᕿᑎᐊᓂ ᐃᓄᒃᑑᕐᓂᕐᒧᑦ, ᑕᐃᒪᐃᒻᒪᑦ ᐊᖏᔪᑲᓪᓚᖕᓂᒃ 
ᓂᕈᐊᖅᓯᕈᓐᓇᖅᑐᑦ ᐃᓕᓐᓂᐊᖅᑏᑦ ᓇᓕᒨᓕᕆᐊᖁᓪᓗᒋᑦ ᐃᓕᓐᓂᐊᕈᑕᐅᓂᖏᑦ ᕿᑎᐊᓂ ᒪᕐᕉᒃ 
ᐅᖃᐅᓰᒃ. 

ᑎᑎᕋᖅᓯᒪᓂᐊ 28 ᑖᒃᑯᓇᓂ ᒪᓕᒋᐊᓕᖕᓂ ᐱᒻᒪᕆᐅᓗᐊᖅᑐᖅ, ᐱᔾᔪᑎᒋᓪᓗᒍ ᐱᑕᖃᖅᑎᑦᓯᓂᖓ 
ᐊᑐᓕᖅᑎᑦᓯᒍᑕᐅᓂᐊᖅᑐᓂᒃ ᑕᒪᒃᑯᓄᖓ ᐱᓕᕆᐊᒃᓴᕆᑎᑕᐅᔪᓄᑦ, ᐱᑕᖃᖅᑎᑕᐅᔪᑦ ᑎᑎᕋᖅᓯᒪᓂᐊᓂ 
28 ᑖᒃᑯᓇᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ, 2008 ᓇᖕᒥᓂᖅ. ᐊᑖᒍᑦ ᑎᑎᕋᖅᓯᒪᓂᐊᑕ 28 
ᑕᒡᕙᓂ ᒪᓕᒋᐊᓕᖕᓂ ᐃᓚᖓ 4 ᐊᑐᖅᑐᑦ ᖁᑦᓯᖕᓂᓕᖕᓄᑦ 4 ᐊᕐᕌᒍᐊᓂ 2013-14 ᖁᑦᓯᖕᓂᓖᑦ 5 
ᐊᕐᕌᒍᐊᓂ 2014-15, ᖁᑦᓯᖕᓂᓖᑦ6 ᐊᕐᕌᒍᐊᓂ 2015-16, ᖁᑦᓯᖕᓂᓖᑦ 7 ᐊᕐᕌᒍᐊᓂ 2016-17, 
ᖁᑦᓯᖕᓂᓖᑦ 8 ᐊᕐᕌᒍᐊᓂ 2017-18, ᖁᑦᓯᖕᓂᓖᑦ 9 ᐊᕐᕌᒍᐊᓂ 2018-19, ᐊᒻᒪ ᖁᑦᓯᖕᓂᓖᑦ 10 
ᑎᑭᓪᓗᒍ 12 ᐊᕐᕌᒍᐊᓂ 2019-20. ᐅᖃᐅᑕᐅᓯᒪᖕᒪᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ ᐅᖃᓯᕐᓄᑦ 
ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᖅ, 2019 ᐊᑐᕈᓐᓃᖅᑎᑦᓯᔪᖅ ᐊᑐᖅᑕᐅᓂᖓᓂ ᑖᓐᓇ ᐃᓚᖓ 4 
ᑖᒃᑯᓇᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ, 2008 ᑎᑭᓪᓗᒍ ᖁᑦᓯᖕᓂᓖᑦ 4 ᑎᑭᓪᓗᒍ 12 
ᑭᖑᓂᐊᓂᑭᓯᐊᓂ, ᓱᓕ ᓇᓗᓇᐃᖅᑕᐅᓯᒪᓐᖏᑦᑐᖅ ᐅᓪᓗᐊ.  ᐅᖃᐅᓯᐅᒌᖅᑲᐅᖕᒪᑦ, ᓄᖅᑲᖅᑎᑦᓯᖕᒥᔪᖅ 
ᐊᑐᖅᑕᐅᓂᖓᓂᒃ ᑎᑎᕋᖅᓯᒪᓂᐊ 8 of the ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔨᓯᒪᔾᔪᑏᑦ ᐱᖁᔭᑦ, 2008. 
ᑭᓯᐊᓂ ᑎᑎᕋᖅᓯᒪᓂᐊ 28 ᑖᒃᑯᓇᓂ ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᕐᓂ, 2008 ᐱᑕᖃᖅᑎᑦᓯᔪᖅ 
ᑖᓐᓇ ᐃᓚᖓ 4 ᐃᓚᓕᐅᔾᔭᐅᒋᐊᖃᖅᓯᒪᔪᖅ ᒪᓕᒡᓗᒋᑦ ᒪᓕᒋᐊᓖᑦ ᐊᒻᒪ ᑖᒃᑯᐊ ᒪᓕᒋᐊᓖᑦ 
ᐱᑕᖃᖅᑎᑦᓯᔪᑦ ᑖᒃᑯᐊ ᐃᓚᖓ 4 ᐊᑐᖅᑕᐅᓗᓂ ᖁᑦᓯᖕᓂᓕᖕᓄᑦ 4 ᑎᑭᓪᓗᒍ ᖁᑦᓯᖕᓂᓖᑦ 9 
ᐃᓕᕙᓕᐊᓗᒋᑦ ᐊᑯᓐᖓᓐᓂ 2013 ᐊᒻᒪ 2019, ᐊᐃᕙᔪᖃᕈᓐᓇᖅᑐᖅ ᑖᒃᑯᐊ ᐃᓚᖓᑦ 4 
ᐊᑐᖅᑕᐅᑎᑕᐅᓚᐅᖅᑐᖅ ᐱᓪᓗᒋᑦ ᑕᒪᒃᑯᐊ ᐊᕐᕌᒍᑦ ᐃᓕᓐᓂᐊᕐᓇᒥ ᐋᖅᑭᒃᑕᐅᓯᒪᓪᓗᑎᒃ ᑕᒡᕙᓂ 
ᒪᓕᒋᐊᓕᖕᓂ ᐊᒻᒪ ᒪᓕᓐᖏᓐᓂᖅ ᑕᒪᒃᑯᓂᖓ ᒪᓕᒋᐊᓕᖕᓂᑦ ᑕᒪᒃᑯᓇᓂ ᐊᕐᕌᒍᓂ ᐃᓱᒪᒋᔭᐅᔪᓐᓇᖅᑐᑦ 
ᒪᓕᒐᕐᓂᒃ ᓯᖁᒥᑦᓯᓂᖏᓐᓄᑦ.  ᐅᖃᐅᓯᐅᒃᑲᓐᓂᕆᐊᖃᕐᒥᔪᖅ ᑖᒃᑯᐊ ᐊᑐᖅᑕᐅᑲᐃᓐᓇᕐᓂᐊᖅᑐᑦ 
ᐅᖃᐅᓯᕐᓄᑦ ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᖅ ᐊᒃᑐᐃᖏᑦᑐᑦ ᐊᑐᕐᓂᖏᓐᓂᒃ ᐊᓯᖏᑦ ᒪᓕᒐᑎᒍᑦ 
ᒪᓕᒋᐊᓖᖅ ᐅᖃᐅᓯᐅᔪᑦ ᑕᒡᕙᓂ ᑎᑎᕋᖅᓯᒪᓂᐊᔪᒥ, ᐃᓚᐅᓪᓗᑎᒃ ᐱᒻᒪᕆᐅᔪᑦ ‘ᑐᓐᖓᕕᐅᔪᑦ’ ᐃᓚᖓᓂ 
1 ᑖᒃᑯᓇᓂ ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᕐᓂ, 2008 ᑖᒃᑯᐊ ᐃᓕᓐᓂᐊᖅᑐᓕᕆᓂᖅ ᓄᓇᕗᒥ 
ᑐᓐᖓᕕᒋᒋᐊᖃᖅᑕᖏᑦ, ᐊᒻᒪ ᐱᓕᕆᐊᒃᓴᕆᑎᑕᐅᔪᑦ ᐊᑖᒍᑦ ᑎᑎᕋᖅᓯᒪᓂᐊᑕ 8(4) ᑖᒃᑯᓇᓂ 
ᐃᓕᓐᓂᐊᖅᑎᑦᓯᔾᔪᑎᓄᑦ ᐱᖁᔭᕐᓂ, 2008—ᑖᓐᓇ ᐃᓚᖓᓂ 3 ᐱᖁᔭᕐᓂ— ᑖᒃᑯᐊ 
ᐃᓕᓐᓂᐊᖅᑎᑦᓯᔾᔪᑕᐅᔪᑦ ᓴᖅᑭᑎᑦᓯᒋᐊᓖᑦ ᐅᖃᕈᓐᓇᑦᓯᐊᖅᑐᓂᒃ ᐃᓄᒃᑐᑦ, ᑕᒪᓐᓇ ᐅᖃᐅᓯᐅᕌᓂᒃᓯᒪᔪᖅ, 
ᐅᖃᖅᓯᒪᔪᒍᑦ ᐊᓯᖏᓐᓂ ᑖᒃᑯᐊ ᐅᓂᒃᑳᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᑦ ᒪᓕᒃᑕᐅᓯᒪᓐᖐᓐᓇᖅᑐᑦ.  
ᐅᖃᕋᔭᕆᕗᒍᑦ ᑖᒃᑯᐊ ᐸᓴᒍᓲᑕᐅᓗᐊᖅᑐᑦ ᑎᑎᕋᖅᓯᒪᓂᐊᓂ 8, ᑖᒃᑯᓇᓂ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ 2008 ᐊᑦᑕᕐᓇᖅᑐᒦᑎᑦᓯᔪᑦ ᑖᒃᑯᐊ ᐊᑐᓕᖅᑎᑕᐅᔪᓐᓇᕐᓂᖏᓐᓂᒃ 
ᐱᖁᔭᐃᑦ, ᑖᒃᑯᐊᓗ ᐃᓘᓐᓇᖓ ᐱᖁᔭᐅᑉ ᒥᒃᓴᐅᓴᓯᒪᓪᓗᑎᒃ ᐱᑕᖃᓕᕐᓂᐊᕐᓂᖓᓂᒃ ᐃᓄᐃᑦ 
ᐅᖃᐅᓯᖏᑎᒍᑦ ᐱᔨᑦᓯᕋᐅᑎᓂᒃ ᓄᓇᕗᒥ, ᐊᔪᓐᖏᑦᑐᓂᒃ ᐱᑕᖃᖅᑎᑦᓯᒋᐊᒃᓴᖅ ᐃᓄᐃᑦ ᐅᖃᐅᓯᖏᑎᒍᑦ 
ᐱᔨᑦᓯᕋᐅᑎᓂᒃ ᓂᕆᐅᒋᔭᐅᖕᒪᑦ ᐱᖁᔭᕐᓂ— ᐃᒫᖃᐃ, ᑕᒪᓐᓇ ᐱᔾᔪᑎᒋᔭᐅᓪᓗᓂ ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᐱᓕᕆᐊᒃᓴᒥᓂᒃ ᐋᖅᑭᒃᓯᓯᒪᔪᑦ ᑕᒡᕙᓂ ᐱᖁᔭᕐᓂ, ᐃᓚᐅᓪᓗᑎᒃ ᑕᒪᒃᑯᐊ 
ᑎᑎᕋᖅᓯᒪᓂᐊᓃᑦᑐᑦ 8, ᐃᓚᐅᑎᑕᐅᓚᐅᖅᑐᑦ ᐱᒋᐊᕐᓂᖓᓂ.  
 

4.2 ᓄᓇᕐᔪᐊᓂ ᐱᓕᕆᐊᒃᓴᕆᑎᑕᐅᔪᑦ ᐱᖁᔭᖅᑎᒍᑦ 

4.2.1 ᓄᓇᕐᔪᐊᓂ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ ᒪᓕᒐᑎᒍᑦ 

ᑲᓇᑕ ᖃᖅᓯᑲᓪᓚᖏᖕᓂᑦ ᓄᓇᕐᔪᐊᑉ ᐱᖁᔭᖏᑎᒍᑦ ᐱᓕᕆᐊᒃᓴᖃᖅᑎᑕᐅᔪᑦ 
ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᐃᓄᐃᑦ ᓄᑕᕋᖏᑦ ᓄᓇᕗᒥ, ᐃᓚᐅᓪᓗᑎᒃ ᓄᓇᕐᔪᐊᓂ 
ᐊᖏᖃᑎᒌᒍᑕᐅᓯᒪᔪᑦ ᐱᓪᓗᒋᑦ ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ (‘ICCPR’),107 
ᓄᓇᕐᔪᐊᓂ ᐊᖏᖃᑎᒌᒍᑕᐅᓯᒪᔪᑦ ᐱᓪᓗᒋᑦ ᑮᓇᐅᔭᓕᐅᕈᑎᖃᕐᓂᖅ, ᐃᓅᓯᕐᓅᖅᑐᑦ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐱᔪᓐᓇᐅᑏᑦ (‘ICESCR’)108 ᑖᒃᑯᐊ ᓄᓇᕐᔪᐊᓂ ᐊᖏᖃᑎᒌᒍᑕᐅᓯᒪᔪᑦ ᐱᓪᓗᒋᑦ  
ᐱᔪᓐᓇᐅᑎᖏᑦ ᓄᑕᖅᑲᑦ (‘CRC’) ,109 ᐊᒻᒪ ᓄᓇᕐᔪᐊᓂ ᐊᖏᖃᑎᒌᒍᑕᐅᓯᒪᔪᑦ ᐱᓪᓗᒋᑦ ᓄᖑᑎᕆᓂᖅ 
ᖃᓄᐃᑦᑐᑐᐃᓐᓇᕐᓂᖅ ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑐᕐᓂᕐᒥᑦ (‘ICERD’),110 ᐃᓘᓐᓇᑎᒃ ᓄᓇᕐᔪᐊᓂ 
ᐊᖏᖃᑎᒌᒍᑕᐅᓯᒪᔪᑦ ᓴᖅᑭᑎᑦᓯᒍᑕᐅᔪᑦ ᐊᑐᖅᑐᓂᒃ ᓄᓇᕐᔪᐊᓂ ᒪᓕᒐᑎᒍᑦ ᐱᓕᕆᐊᒃᓴᕆᑎᑕᐅᔪᓂᒃ 
ᑲᓇᑕᒧᑦ. ᑖᒃᑯᐊ ᓄᓇᕐᔪᐊᓂ ᐊᖏᖃᑎᒌᒍᑕᐅᓯᒪᔪᑦ ᐱᓪᓗᒋᑦ ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ 

ᐱᔪᓐᓇᐅᑎᓂᒃ ᐃᓗᓕᖃᖅᑐᑦ ᐋᑎᑯᓕᐊᕆᓯᒪᔪᓂᒃ, ᐊᑎᑯ 27, ᐅᖃᐅᓯᖃᖅᑐᖅ ᑖᒃᑯᓂᖓ 
ᐱᔪᓐᓇᐅᑎᖏᓐᓂᒃ ᐅᓄᓐᖏᓐᓂᖅᐹᑦ ᐃᓅᖃᑎᒌᓂ.  ᑕᒪᓐᓇ ᐅᖃᐅᓯᐅᓂᐊᖅᑐᖅ ᑎᑎᕋᖅᓯᒪᓂᐊᓂ 
4.2.2., ᐊᑖᓂ.  ᓴᓂᐊᓂᒃ ᑖᒃᑯᐊ ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑏᑦ ᐃᓗᓕᖃᓐᖏᑦᑐᑦ 
ᓇᓪᓕᐊᓐᓂᒃ ᒪᓕᒐᒃᓴᓂᒃ ᐊᑑᑎᖃᖅᑐᓂᒃ ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᓄᓇᖃᖅᑳᖅᓯᒪᔪᖅ ᓄᑕᕋᖏᑦ 
—ᑕᑯᔪᐃᓐᓇᐅᒐᑦᑕ, ᐊᓯᖏᑦ ᓄᓇᕐᔪᐊᓂ ᐃᓅᖃᑎᒌᓄᑦ ᐱᔪᓐᓇᐅᑏᑦ ᐊᖅᑯᑕᐅᖕᒪᑕ 
ᖃᓄᐃᓕᐅᕈᑕᐅᔪᓄᑦ ᑖᒃᑯᐊᖑᒐᓗᐊᖅᑎᓪᓗᒋᑦ ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ 
ᒪᓕᒐᒃᓴᖅᑕᖃᓐᖏᑦᑐᑦ,ᑕᐃᒃᑯᑎᑐᓇᖅ ᓴᐳᔾᔭᐅᓯᒪᔾᔪᑏᑦ ᐊᑐᓃᖅᑐᓄᑦ ᐃᓚᐃᓐᓈᖅᑕᐃᓕᔾᔪᑏᑦ, ᓯᓚᑖᒍᑦ 
ᐃᑲᔫᑎᔪᓐᓇᖅᑐᒃᓴᐅᔪᑦ.  ᐊᒻᒪᓗ, ᑖᒃᑯᐊ ᐊᔪᖅᑎᑦᓯᔪᑦ ᐋᑎᑯ 7 ᑖᒃᑯᓇᓂ ᐃᓅᖃᑎᒌᓄᑦ ᐊᒻᒪ 
ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ ICCPR0 ᐱᓪᓗᒋᑦ ᐊᑐᖅᑎᑦᓯᓂᖅ ᐃᓄᖕᓂᑦ ᐋᓐᓂᖅᑎᕆᓪᓗᑎᒃ 
ᐅᕝᕙᓘᓐᓃᑦ ᑲᑉᐱᐊᓵᕆᓪᓗᑎᒃ ᐃᓅᖃᑎᒥᒃ ᐅᕝᕙᓘᓐᓃᑦ ᑲᑕᒃᑎᕆᔪᑦ ᐅᕝᕙᓘᓐᓃᑦ ᐊᑭᓖᑎᑦᓯᓂᖅ 
ᑕᒪᑐᒧᖓ ᐊᑐᕋᔭᖅᑰᖅᑐᖅ ᐱᓪᓗᒋᑦ ᖃᓄᐃᑦᑑᓂᖏᑦ ᑲᒪᒋᔭᐅᔾᔪᑎᒋᓚᐅᖅᑕᖏᑦ ᓄᓇᖃᖅᑳᖅᓯᒪᔪᑦ 
ᓄᑕᕋᖏᑦᑕ ᓴᖅᑭᑎᑕᐅᖃᑦᑕᖅᓯᒪᔪᑦ ᐃᓕᓐᓂᐊᕐᕖᑦ ᐊᐅᓚᔾᔪᑎᖏᑎᒍᑦ, ᓲᕐᓗ ᐊᑐᖅᑕᐅᕙᓚᐅᖅᑐᑦ 
ᐊᒥᓱᓄ ᓄᓇᖃᖅᑳᖅᓯᒪᔪᑦ ᕿᑐᓐᖓᖏᓐᓄᑦ ᐃᓕᓐᓂᐊᕆᐊᖅᑎᑦᓯᕕᐅᕙᓚᐅᖅᑐᓂ.  ᑕᒪᓐᓇ 
ᕿᒥᕐᕈᔭᐅᒃᑲᓐᓂᕐᓂᐊᖅᑐᖅ ᑎᑎᕋᖅᓯᒪᓂᐊᓂ 3 ᐊᑖᓂ.  ᐅᕝᕙ ᐊᔾᔨᒌᓐᖏᑦᑐᑦ ᒪᓕᒃᑕᐅᒋᐊᖃᖅᓯᒪᔪᑦ 
ᐊᑐᕐᓂᖏᓐᓄᑦ ᐃᓕᓐᓂᐊᖅᑐᓕᕆᔭᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᓄᑕᕋᖏᑦ, ᑭᓯᐊᓂ 
ᑐᕌᖓᑎᑕᐅᓪᓚᕆᒐᑎᒃ ᐅᓄᓐᖏᓐᓂᖅᐹᓄᑦ ᐃᓅᖃᑎᒌᓄᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ 
ᑕᒪᓐᓇ ᕿᒥᕐᕈᔭᐅᓂᐊᖅᑐᖅ . 

ᐋᑎᑯ 13, ᐅᖃᐅᓯᖅ 1 ᑖᒃᑯᓇᓂ ᐱᓪᓗᒋᑦ ᑮᓇᐅᔭᓕᐅᕈᑎᖃᕐᓂᖅ, ᐃᓅᓯᕐᓅᖅᑐᑦ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐱᔪᓐᓇᐅᑏᑦ ICESCR ᐱᑕᖃᖅᑎᑦᓯᔪᑦ ᑖᒃᑯᐊ ᒐᕙᒪᐅᔪᑦ ᐃᓕᑕᖅᓯᓯᒪᓗᑎᒃ 
ᐱᔪᓐᓇᐅᑎᒋᔭᐅᔪᓂᒃ ᑭᒃᑯᓕᒫᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᑖᒃᑯᐊ 
ᐃᓕᓐᓂᐊᕈᑕᐅᔪᑦ ᐱᕙᓪᓕᐊᔪᑕᐅᒻᒪᕆᖕᓂᐊᕐᓗᑎᒃ ᐃᓄᕈᖅᐸᓪᓕᐊᔪᓄᑦ ᐊᒻᒪ ᖃᐅᔨᒪᓗᓂ 
ᑭᓇᐅᓂᕐᒥᓂᒃ’.  ᑖᓐᓇ ᐅᖃᐅᓯᖅ ᐱᑕᖃᖅᑎᑦᓯᖕᒥᔪᖅ ᐃᓕᓐᓂᐊᖅᑐᓕᕆᓂᖅ ᐃᒪᐃᒋᐊᖃᖅᑐᖅ 
“ᐱᔪᓐᓇᖅᑎᑕᐃᓐᓇᕆᓗᒋᑦ ᐃᓄᓕᒫᑦ ᐃᓚᐅᔪᓐᓇᕐᓗᑎᒃ ᐊᑑᑎᖃᖅᑐᓂᒃ ᐃᓱᒪᖅᓱᕐᓗᑎᒃ ᐃᓅᖃᑎᒌᓂ’.  
ᑖᒃᑯᐊ ᑲᑎᒪᔨᕋᓛᑦ ᐱᓪᓗᒋᑦ ᑮᓇᐅᔭᓕᐅᕈᑎᒃᓴᑦ, ᐃᓅᓯᓕᕆᓂᖅ ᐊᒻᒪ ᐃᓕᖅᑯᓯᓕᕆᓂᕐᒧᑦ 
ᐱᔪᓐᓇᐅᑏᑦ— ᑖᓐᓇ ᑎᒥᐅᔪᖅ ᓴᖅᑭᑎᑕᐅᓯᒪᔪᖅ ᐊᓪᓚᐃᑦ ᐊᖏᕈᑎᖏᑎᒍᑦ ᓇᐅᑦᓯᖅᑑᑕᐅᒐᓱᐊᖅᑐᖅ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ - ᐅᖃᖅᓯᒪᔪᑦ ᑖᒃᑯᐊ ᐊᕕᒃᑐᖅᓯᓂᐅᔪᒥ ᒐᕙᒪᐅᔪᑦ ᓴᖅᑭᑎᑦᓯᒋᐊᓖᑦ 
ᐊᖏᕈᑕᐅᓯᒪᔪᓂᒃ ᐃᓕᓐᓂᐊᖅᑐᓕᕆᔾᔪᑎᒃᓴᓂᒃ ‘ᐱᐅᔪᓂᒃ ᖃᓄᐃᓕᐅᕆᐊᕈᑎᖃᕐᓗᑎᒃ ᑕᒪᒃᑯᐊ 
ᐃᓕᓐᓂᐊᖅᑐᓕᕆᔾᔪᑕᐅᔪᑦ ᓈᒻᒪᑦᓯᐊᖁᓪᓗᒋᑦ ᐃᓅᖃᑎᒌᓂ ᐅᓄᓐᖏᓐᓂᐹᓄᑦ ᐊᒻᒪ ᓄᓇᖃᖅᑳᖅᓯᒪᔪᑦ 
ᐃᓄᖏᓐᓄᑦ”.111 ᑖᒃᑯᐊ ᑲᑎᒪᔨᕋᓛᑦ ᓂᓪᓕᐅᑎᖃᓐᖏᑦᓯᐊᖅᑐᑦ ᐅᖃᐅᓯᕐᓂᑦ 
ᐃᓕᓐᓂᐊᖅᑎᑦᓯᔾᔪᑕᐅᓂᐊᖅᑐᓂᒃ.  ᑭᓯᐊᓂ ᐊᕕᒃᑐᖅᓯᒪᓂᐅᔪᖅ ᓲᕐᓗ ᓄᓇᕗᑎᑐᑦ, ᐅᓄᕐᓂᖅᓴᐃᑦ 
ᐃᓄᖏᑦ ᐅᖃᓕᒪᔪᓐᓇᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑎᒍᑦ.  ᑕᑯᓯᒪᒐᑦᑕ ᑕᒡᕙᓂ 
ᑎᑎᕋᖅᓯᒪᓂᐊᓂ 1 ᑕᒡᕙᓂ ᓵᑉᑕᒥ, ᑖᒃᑯᐊ ᐅᖃᐅᓰᑦ ᑕᒪᒃᑮᖕᓄᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 
ᐃᓚᖓᑦ ᓴᐳᔾᔭᐅᓯᒪᓂᖅᓴᒻᒪᕆᐅᔪᖅ ᑖᒃᑯᑎᒎᓇᖅ ᐱᖁᔭᕐᔪᐊᑎᒍᑦ ᐱᓕᕆᐊᒃᓴᖃᖅᑎᑦᑎᑲᐅᑎᒋᔪᑦ 
ᐊᑐᖅᑕᐅᓂᒃᓴᖏᓐᓂ ᑕᖅᑲᖅᑯᐊ ᐊᒻᒪ ᓇᖕᒥᓂᖃᖅᑐᑦ ᑎᒥᖁᑎᖏᓐᓂ.  

ᒪᓕᒍᓐᓇᖏᓐᓂᖓ ᐊᔪᕐᓂᖏᑦ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᔾᔪᑎᖏᓐᓂ ᓄᓇᕗᒥ ᑕᒪᒃᑯᐊ 
ᑎᑎᕋᖅᓯᒪᑦᓯᐊᕈᑎᒃᓴᑦ ᐊᒻᒪ ᐅᖃᐅᓯᒃᑯᑦ ᐊᔪᕈᓐᓃᕈᑎᒃᓴᑦ ᖁᑦᓯᒃᑐᒥᒃ ᓇᓗᖅᑯᑎᒍᓐᓃᕈᑎᒃᓴᑦ ᐃᓄᐃᑦ 
ᐅᖃᐅᓯᖏᑎᒍᑦ ᐊᑦᑕᕐᓇᖅᑐᒦᑎᑕᐅᔪᑦ ᓴᖅᑭᑎᑦᓯᔪᓐᓇᖏᓐᓂᖏᑎᒍᑦ ᓴᖅᑭᐅᒪᑎᑦᓯᔪᑦ 
ᐃᓕᓐᓂᐊᖅᑐᓕᕆᓂᕐᒥᑦ ᐃᒪᐃᑦᑐᓂᒃ‘ ᐃᓕᖅᑯᓯᕐᓄᑦ ᓈᒻᒪᒃᑐᑦ ᐃᓗᐊᓂ ᓄᓇᕗᑦ, ᐊᔪᓐᖏᑎᑦᓯᓂᐊᖅᑐᑦ 
ᓄᑕᖅᑲᓂᒃ ‘ᐃᓚᐅᔪᓐᓇᑦᓯᐊᕐᓗᑎᒃ ᓄᓇᕗᒥ ᐃᓅᓯᐅᔪᓄᑦ ᐊᒻᒪ ᑕᐃᒪᐃᒻᒪᑦ, ᐃᓱᓕᑦᑕᕐᕕᖃᖅᑎᑦᓯᔪᑦ 
“ᓈᒪᔪᓂᒃ ᐱᕙᓪᓕᐊᑎᑦᓯᔾᔪᑎᒃᓴᓂᒃ ᐃᓄᓐᖑᐃᓂᕐᒧᑦ ᐊᒻᒪ ᓇᓗᖅᑯᑎᓐᖏᑦᑐᓂᒃ’. 

ᐋᑎᑯ 15, ᐅᖃᐅᓯᖅ 1(a) ᑖᒃᑯᓇᓂ ᑮᓇᐅᔭᓕᐅᕈᑎᖃᕐᓂᖅ, ᐃᓅᓯᕐᓅᖅᑐᑦ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐱᔪᓐᓇᐅᑏᑦ ICESCR ᐊᑑᑎᖃᕐᒥᔪᑦ; ᐱᑕᖃᖅᑎᑦᓯᔪᑦ ᑭᓇᑐᐃᓐᓇᖅ 
ᐱᔪᓐᓇᐅᑎᖃᕐᓂᖓᓂᒃ ᐃᓚᐅᔪᓐᓇᕐᓗᑎᒃ ᐃᓕᖅᑯᓯᕆᔭᐅᔪᑦ ᐃᓅᓯᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ 
ᐱᓪᓗᒋᑦ ᑮᓇᐅᔭᓕᐅᕈᑎᖃᕐᓂᖅ, ᐃᓅᓯᕐᓅᖅᑐᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᔪᓐᓇᐅᑏᑦ 
ᐅᔾᔨᕈᓲᑎᖃᖅᓯᒪᔪᑦ ᐅᑯᓂᖓ:  

 
ᑕᒪᒃᑯᐊ ᐱᔪᓐᓇᐅᑎᖏᑦ ᑭᒃᑯᑐᐃᓐᓇᐃᑦ ᐃᓚᑎᑕᐅᔪᑦ ᐃᓕᖅᑯᓯᓕᕆᔪᓂ ᐊᒻᒪ 
ᐊᑕᓂᖃᒻᒪᕆᒃᑐᓂ ᐱᔪᓐᓇᐅᑎᖃᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒥᑦ (ᓴᓇᓐᖑᐊᕈᓘᔭᖅ, 
ᑎᑎᖅᑐᒐᖅ. 13 ᐊᒻᒪ 14), ᑕᒪᒃᑯᐊ ᐊᑐᓃᖅᑐᑦ ᐃᓄᐃᑦ ᐊᒻᒪ ᓄᓇᓖᑦ ᑐᓂᓯᔪᓐᓇᖁᓪᓗᒋᑦ 
ᐅᒃᐱᕆᔭᖏᓐᓂᒃ, ᐅᒃᐱᕐᓂᓕᕆᓂᕐᒥᑦ, ᐃᓕᖅᑯᓯᐅᔪᓂᒃ ᐅᖃᐅᓯᕐᓂᑦ ᐊᒻᒪ ᐊᓯᖏᓐᓂᒃ 

ᓱᓖᓛᒃ, ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᔭᑦᓯᐊᖅᑐᑦ ᑕᒪᒃᑯᐊ ‘ᐃᓕᖅᑯᓯᕐᒨᖓᔪᑦ’ ᐃᓗᓕᖃᕐᓂᖓ 
ᐅᓯᓐᓂᓪᓗ, ᐃᓅᓯᕐᒧᑦ, ᐅᖃᐅᓯᓕᕆᓂᖅ, ᐅᖃᕈᓐᓇᕐᓂᖅ ᐊᒻᒪ ᑎᑎᕋᕈᓐᓇᕐᓂᖅ ᐊᒻᒪ 
ᐃᓐᖏᓐᖑᐊᕈᓐᓇᕐᓂᖅ.113 ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ ᐃᓱᒪᒋᔭᐅᓂᖓ ‘ᐃᓚᐅᓂᖅ’ 
ᐃᓕᖅᑯᓯᓕᕆᓂᕐᒧᑦ ᐃᓅᓯᕐᒥ ᐊᔾᔨᒌᑦᑐᓂᒃ ᐃᓚᖃᐅᕐᒪᑦ, ᐃᓚᖓᑦ ᐊᑐᕈᓐᓇᕐᓂᖅ, ᑖᒃᑯᐊ 
ᐅᖃᐅᓯᐅᖃᖅᑐᑦ ᐱᔪᓐᓇᐅᑎᖏᓐᓂᒃ ᑭᒃᑯᓕᒫᑦ ᖃᐅᔨᒪᔪᓐᓇᕐᓗᑎᒃ ᐊᒻᒪ ᑐᑭᓯᐅᒪᔪᓐᓇᕐᓗᑎᒃ ᓇᖕᒥᓂᖅ 
ᐃᓕᖅᑯᓯᕐᒥᓂᒃ ᐊᑐᕐᓗᒋᑦ ᐃᓕᓐᓂᐊᕐᓂᖅ ᐊᒻᒪ ᑐᑭᓯᒋᐊᕈᑎᒃᓴᖃᕐᓂᖅ ᐊᒻᒪ ᐱᑎᑕᐅᔪᓐᓇᕐᓂᖅ 
ᐱᐅᔪᓂᒃ ᐃᓕᓐᓂᐊᕈᑎᓂᒃ ᑐᕌᖓᔪᓂᒃ ᐃᓕᖅᑯᓯᒃᑯᑦ ᑭᓇᐅᓂᖏᓐᓂᒃ114 ᐃᒪᐃᒻᒪᑦ, ᐃᓄᐃᑦ, 
ᐃᓕᖅᑯᓯᖏᑦ ᐊᒻᒪ ᐃᓕᖅᑯᓯᒃᑯᑦ ᑭᓇᐅᓂᖏᑦ ᐊᑕᓂᖃᒻᒪᕆᖕᒪᑕ  ᐊᒻᒪ ᐃᓕᓯᒪᓪᓗᑎᒃ ᐅᖃᐅᓯᕐᓄᑦ, 
ᑕᒪᓐᓇ ᐊᐃᕙᐅᑕᐅᔪᖅ ᐅᖃᖅᑐᑎᒃ ᐱᒻᒪᕆᐅᓂᖓᓂᒃ ᐊᔪᕈᓐᓃᕈᑎᒃᓴᖅᑖᕐᓗᒋᑦ ᓄᑕᖅᑲᑦ 
ᐅᖃᐅᓯᓕᕆᓂᕐᒧᑦ ᐊᔪᕈᓐᓃᖅᓴᖅᑕᐅᒻᒪᕆᒡᓗᑎᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦᒍᑦ.   

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ ᓄᑕᖅᑲᑦ ᐊᔾᔨᖏᑦᑐᒃᑯᑦ 
ᓴᐳᔾᔭᐅᓯᒪᔾᔪᑎᖃᕆᐊᖃᕐᓂᖏᓐᓂᒃ ᐊᒻᒪ ᑕᒪᒃᑯᐊ ᓄᑕᖅᑲᑦ ᐱᓕᕆᐊᒃᓴᖃᕐᓂᐊᕐᒪᑕ ᑎᒍᒥᐊᖅᑎᐅᓗᑎᒃ 
ᐊᒻᒪ ᑐᓂᓯᔨᐅᓗᑎᒃ ᐃᓕᖅᑯᓯᒃᑯᑦ ᐅᒃᒋᕆᔭᐅᔪᓂᒃ ᑭᖑᕚᕇᓄᑦ ᐊᒻᒪ ᐃᓕᓐᓂᐊᖅᑐᓕᕆᓂᖅ 
ᐃᓕᖅᑯᓯᓕᕆᔾᔪᑎᖃᕆᐊᖃᖅᑐᑦ ᓈᒻᒪᒃᑐᓂᒃ, ᐊᒻᒪ ᐊᔪᓐᖏᑎᑦᓯᒋᐊᓖᑦ ᓄᑕᖅᑲᑦ 
ᐃᓕᖅᑯᓯᖅᑖᖅᐸᓪᓕᐊᔪᓐᓇᕐᓗᑎᒃ ᐊᒻᒪ ᐃᓕᖅᑯᓯᒃᑯᑦ ᑭᓇᐅᓂᕐᒥᓂᒃ ᖃᐅᔨᒪᓗᑎᒃ ᐊᒻᒪ ᐃᓕᒍᓐᓇᕐᓗᑎᒃ 
ᐊᒻᒪ ᑐᑭᓯᐅᒪᓗᒋᑦ ᐃᓕᖅᑯᓯᒃᑯᑦ ᐅᒃᐱᕆᔭᐅᔪᑦ ᐊᒻᒪ ᐃᓕᖅᑯᓯᐅᕙᒃᑐᑦ ᓄᓇᓕᐅᔪᓂ ᓄᓇᒋᔭᖏᓐᓂ, 
ᐊᓯᖏᓐᓂᓪᓗ.115 ᐃᖅᑲᐅᒪᖕᒥᔪᑦ ᑕᒪᒃᑯᐊ ᐃᓕᓐᓂᐊᖅᑐᓕᕆᔾᔪᑕᐅᔪᑦ ᒐᕙᒪᓕᖕᓂ ᐊᒡᒍᓯᒪᔪᓂᒃ 
‘ᐃᒃᐱᒍᓱᑦᓯᐊᕆᐊᖃᕐᓂᖏᓐᓂᒃ ᐃᓕᖅᑯᓯᕐᓅᖓᔪᓂᒃ ᓄᓇᖏᓐᓂ ᐅᕝᕙᓘᓐᓃᑦ ᐅᕕᓂᖃᑎᒌᑦ ᐊᒻᒪ 
ᐅᒃᐱᕐᓂᓕᕆᔭᐅᓂᖏᑦ ᐃᓅᖃᑎᒌᓂ ᐃᓄᓐᖏᓐᓂᖅᐹᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐃᓄᖏᑦ’ ᐊᒻᒪ ᑖᒃᑯᐊ  
 

ᒐᕙᒪᐅᔪᓂ ᐊᒡᒍᖅᓯᒪᔪᑦ ᐊᖏᕈᑎᖃᖅᑐᒃᓴᐅᕗᑦ ᖃᓄᐃᓕᐅᕆᐊᕈᑎᒃᓴᓂᒃ ᐊᒻᒪ 
ᓄᖅᑲᖓᔾᔪᑎᖃᓐᖏᓪᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᒃᓴᓂᒃ ᐃᓅᖃᑎᒌᓂ 
ᐅᓄᓐᖏᓐᓂᖅᐹᓄᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᓗᑎᒃ ᓇᖕᒥᓂᖅ ᐅᖃᐅᓯᕐᒥᑎᒍᑦᓂ 
ᐃᓱᒪᒋᒋᐊᕐᓗᒋᑦ ᐱᒍᒪᔭᐅᔪᑦ ᐅᖃᐅᓯᐅᔪᑦ ᓄᓇᓕᖕᓄᑦ ᐊᒻᒪ ᓄᓇᕐᔪᐊᓂ ᐃᓄᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ ᒪᓕᒡᓗᑎᒃ ᑕᒪᑐᒧᖓ.116 (ᐅᖃᐅᓯᐅᒋᐊᒃᑲᓐᓂᖅᑐᖅ) 
 

ᑖᒃᑯᐊ ᑲᑎᒪᔨᕋᓛᑦ ᐅᖃᐅᓯᖃᖅᑐᑦ ᐅᓄᓐᖏᓐᓂᖅᓴᓂᒃ ᐃᓅᖃᑎᒌᓂ ᐱᔪᓐᓇᐅᑎᖃᕐᓂᖏᓐᓂᒃ 
ᓇᖕᒥᓂᖅ ᐃᓕᓐᓂᐊᖅᑐᓕᕆᔾᔪᑎᒃᓴᒥᓂᒃ,ᐅᖃᐅᓯᕐᒥᓂᒃ ᐊᒻᒪ ᐊᓯᖏᑦ ᓴᖅᑭᑎᑕᐅᖏᑦ ᐃᓕᖅᑯᓯᖏᓐᓄᑦ 
ᑭᓇᐅᓂᓂ ᐊᒻᒪ ᐃᓚᐅᔪᓄᑦ,117 ᐊᒻᒪ ᑖᒃᑯᐊ ᓇᓪᓕᐊᑐᐃᓐᓇᖅ ᐃᓕᓐᓂᐊᖅᑎᑦᓯᔾᔪᑕᐅᔪᑦ 
ᓴᖅᑭᔮᖅᑎᑦᓯᔾᔪᑕᐅᒐᓱᐊᖅᑐᖅ ᑲᑎᑕᐅᑦᓯᐊᖁᓪᓗᒋᑦ ᐅᓄᓐᖏᓐᓂᖅᓴᖅ ᐃᓅᖃᑎᒌᓂ ᐃᓅᖃᑎᒌᓄᑦ 
ᒐᕙᒪᓂ ᐊᒡᒍᖅᑐᖅᓯᒪᔪᖃᕐᕕᖕᒥ ᒪᓕᒡᓗᑎᒃ ᐃᓚᓕᐅᑎᑦᓯᓂᕐᒥᑦ, ᐃᓚᐅᑎᑦᓯᓂᕐᒥᑦ ᐊᒻᒪ 
ᐃᓚᐃᓐᓈᖏᓐᓂᕐᒥᑦ, ‘ᐃᓱᒪᒋᓗᒋᑦ ᑕᒪᒃᑯᐊ ᐱᐅᖅᓱᐊᖅᑕᐅᒋᐊᖃᕐᓂᖏᑦ ᐊᔾᔨᐅᖏᔾᔪᑕᐅᔪᑦ 
ᐅᓄᓐᖏᓐᓂᖅᓴᐃᑦ ᐃᓅᖃᑎᒌᑦ ᐃᓕᖅᑯᓯᖏᑦ’.118  ᓇᓗᓇᓐᖏᑦᓯᐊᖅᑐᖅ, ᐱᐅᖅᓱᐊᖅᑕᐅᓂᖏᑦ ᐃᓄᐃᑦ 
ᐅᖃᐅᓯᖏᑦ ᐱᒻᒪᕆᐅᓪᓗᓂ ᐱᑕᖃᕆᐊᖃᒻᒪᕆᒃᑐᖅ ᐱᐅᖅᓱᐊᕈᑎᒋᓂᐊᕐᓗᒋᑦ ᐊᔾᔨᐅᖏᔾᔪᑕᐅᔪᓄᑦ 
ᐃᓄᐃᑦ ᐃᓕᖅᑯᓯᖏᓐᓄᑦ.  ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᐃᑦ ᓄᓇᕗᒥ ᑕᐃᒪᐃᒻᒪᑦ ᑐᕌᒐᖃᖅᑐᒃᓴᐅᕗᑦ 
ᑕᒪᑐᒪ ᐃᓱᐊᓄᑦ. ᐊᓯᖏᓐᓂᓗ ᒥᑭᓂᖅᐹᖓᓂ ᐱᓕᕆᐊᒃᓴᑎᒍᑦ ᒐᕙᒪᒋᔭᐅᔪᓄᑦ ᓄᖑᑎᕆᔭᕆᐊᖃᖅᑐᑦ 
ᓇᓪᓕᐊᓐᓂᑐᐃᓐᓇᖅ ᐊᒡᕕᐊᕈᑕᐅᔪᓂᒃ ᐅᕝᕙᓘᓐᓃᑦ ᐊᔪᖅᑎᑦᓯᔪᑦ ᐃᓂᖃᕐᓂᕐᒥᑦ ᐅᕝᕙᓘᓐᓃᑦ 
ᐊᔪᕈᑎᖃᖅᑎᑦᓯᔪᑦ ᐃᓄᖕᓂᑦ ᐊᑐᕈᓐᓇᕐᓂᖏᓐᓂᒃ ᓇᖕᒥᓂᖅ ᐃᓕᖅᑯᓯᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓕᖅᑯᓯᐅᔪᓂᒃ.119 ᐅᖃᖅᑐᖃᖅᓯᒪᔪᖅ ᑖᒃᑯᐊ ᐃᓕᓐᓂᐊᖅᑐᓕᕆᓂᖅ ᓱᓇᓕᖅᑐᐃᖏᑦᑐᖅ ᐃᓄᖕᓂᑦ 
ᐃᓕᓐᓂᐊᖅᑎᓂᒃ ᓄᓇᕗᒥ ᓇᓗᖅᑯᑎᒍᓐᓃᕈᑎᒃᓴᖏᓐᓂᒃ ᐃᓄᐃᑦ ᐅᖃᐅᓯᖏᑎᒍᑦ ᐋᖅᑭᒃᓯᔪᑦ ᓲᕐᓗ 
ᐊᒡᕕᐊᕈᑎᓂᒃ ᐊᒻᒪ ᑖᓐᓇ ᐊᑐᐊᒐᖅ ᒪᓕᓐᖏᑦᑐᖅ ᐅᖃᐅᓯᐅᓂᖏᓐᓂᒃ ᑕᒪᒃᑯᐊ ᐊᒡᕕᐊᕈᑕᐅᔪᑦ 
ᐱᒋᐊᓪᓚᒃᑎᑦᓯᑐᐃᓐᓇᖅᑐᑦ ᓱᕋᐃᓪᓗᑎᒃ ᒥᑭᓂᖅᐹᖓᓂᒃ ᐱᓗᐊᑕᕐᒥᒃ ᐱᓕᕆᐊᒃᓴᕆᑎᑕᐅᔪᓂᑦ. 

ᐊᑖᒍᑦ ᐋᑎᑯ 2, ᐅᖃᐅᓯᖅ 1, ᒐᕙᒪᒃᑯᑦ ᐊᒡᒍᖅᑐᖅᓯᒪᔪᖅ ᑖᒃᑯᓄᖓ ᓄᖑᑎᕆᓂᖅ 
ᖃᓄᐃᑦᑐᑐᐃᓐᓇᕐᓂᖅ ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑐᕐᓂᕐᒥᑦ ᓄᓇᕐᔪᐊᓂ ᐊᖏᕈᑏᑦ ᐱᓪᓗᒋᑦ 
ᓄᖑᑎᕆᔪᓐᓇᕐᓂᕐᒧᑦ ᐃᓘᓐᓇᖏᓐᓂᒃ ᐅᕕᓂᖃᑎᒋᓐᖏᑕᒥᓂᒃ ᐊᑭᕋᖅᑑᑎᓂᖅ ICERD 
ᐱᓕᕆᐊᖃᕐᓗᑎᒃ ᐃᓘᓐᓇᖏᓐᓂᒃ ᐊᑐᖅᑕᐅᒋᐊᖃᖅᑐᓂᒃ ᐊᒻᒪᓄ ᑭᖑᕙᕆᐊᓐᖏᓪᓗᒋᑦ ᐊᑐᐊᒐᐃᑦ 
ᓄᖑᑎᕆᔾᔪᑕᐅᓂᐊᖅᑐᑦ ᐅᕕᓂᖃᑎᒋᓐᖏᑕᒥᒃ ᐃᓚᐃᓐᓈᕐᓂᕐᒧᑦ ᓇᐅᒃᑯᓕᒫᖅ.  ᐅᕕᓂᖃᑎᒋᓐᖏᑕᒥᒃ 
ᐃᓚᐃᓐᓈᓂᖅ ᓇᓗᓇᐃᖅᑕᐅᓯᒪᔪᖅ ᑕᒡᕙᓂ ᐋᑎᑯ 1, ᐅᖃᐅᓯᐊᓂ 1 ᐃᓚᐅᑎᑦᓯᖁᓪᓗᒋᑦ 

ᓇᓪᓕᐊᓐᓂᑐᐃᓐᓇᖅ ᐊᔾᔨᒌᓐᖏᔾᔪᑕᐅᔪᓂᒃ ᐃᓚᐅᑎᑦᓯᖏᓐᓂᕐᒧᑦ, ᐃᓱᓕᑦᑕᕐᕕᖃᖅᑎᑦᓯᓂᕐᒧᑦ ᐱᓪᓗᒋᑦ 
ᐅᕕᓂᖃᑎᒌᖕᓂᖏᑦ, ᑲᓚᖏᑦ, ᓇᑭᓐᖔᕐᓂᖏᑦ ᐅᕝᕙᓘᓐᓃᑦ ᑲᓇᑕᒥᐅᑕᐅᒐᓗᐊᖅᐸ, ᐊᓯᖏᓐᓂᓪᓘᓐᓃᑦ 
ᓇᑭᓐᖔᖅᓯᒪᓂᖏᑦ ᐋᑎᑯ 2, ᐅᖃᐅᓯᖅ 2 ᑖᒃᑯᐊ ᓄᖑᑎᕆᓂᖅ ᖃᓄᐃᑦᑐᑐᐃᓐᓇᕐᓂᖅ 
ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑐᕐᓂᕐᒥᑦ ICERD ᐱᑕᖃᖅᑎᑦᓯᔪᑦ ᒐᕙᒪᐅᔪᑦ ᐊᒡᒍᖅᑐᖅᓯᒪᔪᑦ 
ᐃᒪᐃᓐᓂᐊᖅᐳᑦ, ᑕᐃᒪᓐᓇᐃᑦᑕᕆᐊᖃᓕᕈᑎᒃ, ᐃᓅᓯᒃᑯᑦ, ᑮᓇᐅᔭᓕᐅᕈᑎᖃᕈᓐᓇᕐᓂᒃᑯᑦ, 
ᐃᓕᖅᑯᓯᓕᕆᔪᓐᓇᕐᓂᒃᑯᑦ ᐊᒻᒪ ᐊᓯᖏᓐᓂᒃ, ᐱᓗᐊᖅᑐᒥᒃ ᐊᒻᒪ ᐋᖅᑭᒃᓯᒪᑦᓯᐊᕐᓗᒋᑦ 
ᖃᓄᐃᓕᐅᕆᐊᕈᑕᐅᔪᑦ ᑕᒪᒃᑯᐊ ᓈᒻᒪᒍᑎᒃᓴᖏᑦ ᐱᕙᓪᓕᐊᑎᑦᓯᔾᔪᑏᑦ ᐊᒻᒪ ᓴᐳᔾᔭᐅᓯᒪᓂᖏᑦᑕ ᓇᓪᓕᐊᒃ 
ᐅᕕᓂᖃᑎᒋᖏᓐᓂᕐᒧᑦ ᐃᓚᐅᓐᓈᖅᑕᐅᔪᑦ ᐃᓚᐅᔪᓪᓘᓐᓃᑦ, ᓇᓗᓇᐃᖅᓯᕕᒋᓂᐊᕐᓗᒋᑦ ᓈᒪᔪᓂᒃ ᐊᒻᒪ 
ᓇᓕᒧᒌᒃᑐᓂᒃ ᖁᕕᐊᓲᑎᖃᕈᓐᓇᕐᓂᖏᓐᓂᒃ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᐊᒻᒪ 
ᐃᓱᒪᖅᓲᑎᒋᔪᓐᓇᖅᑕᖏᓐᓂᒃ,  ᑎᑭᒐᓱᐊᕐᓂᓕᒫᖓᓄᑦ ᓴᖅᑭᑎᑕᐅᓂᖏᑦ ᑐᕌᒐᐅᔪᑦ ᑖᒃᑯᐊ 
ᖃᓄᐃᓕᐅᕆᐊᕈᑕᐅᔪᑦ ᑎᑭᒋᐊᖃᖅᓯᒪᔭᖏᑦ.  ᑖᒃᑯᐊ ᑲᑎᒪᔨᕋᓛᑦ ᐱᓪᓗᒋᑦ ᓄᖑᑎᕆᓂᖅ 
ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑑᑎᒃᓂᒃ, ᑖᓐᓇ ᑎᒥᐅᔪᖅ ᓴᖅᑭᑎᑕᐅᓚᐅᖅᑐᖅ ᐊᑖᒍᑦ ᐊᖏᕈᑏᑦ 
ᓇᐅᑦᓯᖅᑐᐃᔨᐅᓂᐊᕐᓗᑎᒃ ᐊᑐᓕᖅᑎᑦᓯᔾᔪᑕᐅᕙᓪᓕᐊᔪᓂᒃ, ᐊᑐᓕᖁᔭᓕᐅᖅᓯᒪᔪᑦ ᐱᓪᓗᒋᑦ 
ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᑦᑕ ᐅᖃᖅᓯᒪᓪᓗ ‘ᑖᒃᑯᐊ ᖃᓄᐃᓕᖓᓂᖏᑦ 
ᓄᓇᖃᖅᑳᖅᓯᒪᔪᑦ ᐃᓄᖏᑦᑕ ᐃᒃᐱᒋᔭᐅᖏᓐᓇᖅᑐᑦ ᐊᒻᒪ ᐃᓱᒫᓘᑕᐅᓪᓗᑎᒃ’.120 ᑖᒃᑯᐊ ᑲᑎᒪᔨᕋᓛᑦ 
ᐅᔾᔨᕈᓱᓚᐅᖅᑐᑦ ᑖᒃᑯᐊ ᐃᓱᒪᒋᓪᓗᒍ, ‘ᐊᒥᓱᑦ ᐊᕕᒃᑐᖅᓯᒪᓂᐅᔪᑦ ᓄᓇᕐᔪᐊᓂ ᓄᓇᖃᖅᑳᖅᓯᒪᔪᑦ 
ᐃᓄᖏᑦ ᐃᒪᐃᓯᒪᔪᑦ ᐊᒻᒪ ᓱᓕ ᐃᓚᐅᓐᓈᖅᑕᐅᔪᑦ ᐊᒻᒪ ᐊᑐᖅᑎᑕᐅᓐᖏᑦᑐᑦ ᐃᓄᑐᐃᓐᓇᐅᓪᓗᓂ 
ᐱᔪᓐᓇᐅᑎᓂᒃ ᐊᒻᒪ ᐃᓱᒪᖅᓲᑕᐅᔪᓐᓇᖅᑐᓂᒃ’, ᐊᒻᒪ  ᐃᒪᐃᑦᑐᖅ, ‘ᑕᒪᒃᑯᐊ ᐱᐅᖅᓱᐊᕈᑕᐅᒐᓱᐊᖅᑐᑦ 
ᐃᓕᖅᑯᓯᕆᔭᐅᔪᓄᑦ ᐊᒻᒪ ᓇᑭᓐᖔᖅᓯᒪᓂᖏᑦ ᑭᓇᐅᓂᖏᑦ ᓱᓕ ᐊᒻᒪ ᐊᑲᐅᓐᖏᑦᑐᒦᑎᑕᐅᔪᑦ’.121 ᑖᒃᑯᐊ 
ᑲᑎᒪᔨᕋᓛᑦ ᐅᖃᐅᔾᔨᔪᑦ ᒐᕙᒪᐃᑦ ᐊᕕᒃᑐᖅᓯᒪᓂᖏᓐᓄᑦ ᐃᓕᑕᖅᓯᖁᓪᓗᒋᑦ ᐊᒻᒪ ᐃᒃᐱᒍᓱᑦᓯᐊᖁᓪᓗᒋᑦ 
‘ᓄᓇᖃᖅᑳᖅᓯᒪᔪᑦ ᐊᔾᔨᒋᔭᐅᓐᖏᓐᓂᖏᓐᓂᒃ ᐃᓕᖅᑯᓯᖏᑎᒍᑦ ᑮᓇᐅᓂᒃᑯᑦ ᐊᒻᒪ ᐃᓅᓯᖏᑦ ᐊᒻᒪ 
ᖁᒡᕙᕆᐊᖅᑎᓯᓗᑎᒃ ᒐᕙᒪᐅᔪᑦ ᐃᓕᖅᑯᓯᒃᑯᑦ ᑭᓇᐅᓂᖏᓐᓂᒃ ᐊᒻᒪ ᓵᖅᑭᒃᔮᖅᑎᑦᓯᓗᓂ 
ᐱᐅᖅᓱᐊᕈᑎᓂᒃ’122 (ᐅᖃᐅᓯᐅᒋᐊᒃᑲᓐᓂᖅᑐᖅ), ᐱᑕᖃᖅᑎᑦᓯᓗᑎᒃ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ 
“ᐋᖅᑭᒃᓯᒪᔪᓂᒃ ᐱᔪᓐᓇᐅᑕᐅᓂᐊᖅᑐᓂᒃ ᐋᖅᑭᒃᓯᒪᔪᓂᒃ ᑮᓇᐅᔭᓕᐅᕈᑎᒃᓴᓂᒃ ᐊᒻᒪ ᐃᓅᓯᕐᓄᑦ 
ᐱᕙᓪᓕᐊᑎᑦᓯᒍᑎᒃᓴᓂᒃ ᒪᓕᒡᓗᒋᑦ ᐃᓕᖅᑯᓯᒃᑯᑦ ᖃᓄᐃᓕᖓᔾᔪᑎᖏᑦ’123 
(ᐅᖃᐅᓯᐅᒋᐊᒃᑲᓐᓂᖅᑐᖅ),ᐊᒻᒪ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐊᑐᕈᓐᓇᑦᓯᐊᕐᓗᑎᒃ 
ᐱᔪᓐᓇᐅᑎᒥᓄᑦ ᐊᑐᕈᓐᓇᕐᓂᕐᒧᑦ ᐊᒻᒪ ᐅᑎᖅᑎᑦᓯᒐᓱᐊᕐᓂᕐᒧᑦ ᐃᓕᖅᑯᓯᒃᑯᑦ ᐱᖅᑯᓯᑐᖃᕐᓂᒃ ᐊᒻᒪ 
ᐃᓕᖅᑯᓯᐅᔪᓂᒃ ᐊᒻᒪ ᐱᐅᖅᓱᐊᕐᓗᒋᑦ ᐊᒻᒪ ᐊᑐᖃᑦᑕᕐᓗᒋᑦ ᓇᖕᒥᓂᖅ ᐅᖃᐅᓯᓂ’124 
(ᐅᖃᐅᓯᐅᒋᐊᒃᑲᓐᓂᖅᑐᖅ).  ᐱᔭᕆᐊᑐᖕᒪᑦ ᑕᑯᔭᕆᐊᒃᓴᖅ ᖃᓄᖅ ᑕᒪᒃᑯᐊ ᒐᕙᒪᒋᔭᐅᔪᑦ 
ᓴᖅᑭᑎᑦᓯᔪᓐᓇᕐᓂᖏᓐᓂᒃ ᑕᒪᒃᑯᓂᖓ ᑐᕌᒐᐅᔪᓂᒃ ᓇᓗᓇᐃᖅᑕᐅᔾᔪᑎᖃᓐᖏᓪᓗᑎᒃ 
ᐃᓕᓐᓂᐊᖅᑐᓕᕆᓂᐅᑉ ᐊᐅᓚᔾᔪᑎᖏᑎᒍᑦ ᑕᒪᒃᑯᐊ ᐃᓚᐅᔪᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ 
ᑎᒍᓯᔪᓐᓇᖁᓪᓗᒋᑦ ᖁᑦᓯᖕᓂᖅᐹᓂᒃ ᐅᖃᐅᓯᒃᑯᑦ ᐊᒻᒪ ᑎᑎᕋᕐᓂᒃᑯᑦ ᐊᔪᕈᓐᓃᑦᓯᐊᕐᓗᑎᒃ ᐅᖃᐅᓯᕐᒥᓂᒃ.  
ᓲᖃᐃᒻᒪ, ᐃᓗᐊᓂ ᓄᓇᕗᑦ ᐅᖃᓕᒪᔨᐅᔪᑦ ᐃᓄᐃᑦ ᐅᖃᐅᓯᖏᑎᒍᑦ ᐅᓄᕐᓂᖅᐹᖑᑎᓪᓗᒋᑦ, ᑭᓯᐊᓂ 
ᐃᓚᖓᒍᑦ ᐱᔾᔪᑎᒋᓪᓗᒋᑦ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒋᐊᓖᑦ, ᑕᒪᒃᑯᐊ ᐅᖃᐅᓯᓕᕆᔾᔪᑏᑦ 
ᓴᓐᖐᑦᑐᑦ;  ᐱᓗᐊᖅᑐᒥ ᒪᒃᑯᒃᑐᓂ, ᐅᖃᖅᑐᖃᕈᓐᓇᖅᑐᖅ ᑕᒪᒃᑯᐊ ᓲᕐᓗ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒋᐊᓖᑦ ᐊᔪᓕᖅᑎᑦᓯᓯᒪᔪᑦ ᑕᒪᒃᑯᓂᖓ ᑐᕌᒐᐅᔪᓂᒃ. 

ᑲᓇᑕ ᐃᓚᐅᓂᖃᕐᒥᔪᖅ ᑖᒃᑯᓇᓂ ᑲᑐᔾᔨᔪᓄᑦ ᐊᖏᕈᑏᑦ ᐱᓪᓗᒋᑦ ᐱᔪᓐᓇᐅᑎᖏᑦ ᓄᑕᖅᑲᑦ. 
ᐱᒻᒪᕆᐅᕗᖅ ᑐᓐᖓᕕᐅᖁᔭᐅᔪᑦ ᐋᖅᑭᒃᑕᐅᓯᒪᔪᑦ ᐋᑎᑯ 3. ᐱᓗᐊᖅᑐᒥ ᐅᖃᐅᓯᖏᓐᓂ 2 ᑖᒃᑯᓇᓐᖓᑦ 
ᐋᑎᑐᑯ ᐱᔪᓐᓇᖅᑎᑦᓯᔪᑦ ᐃᓘᓐᓇᖏᓐᓂᒃ ᐱᓕᕆᐊᒃᓴᓂᒃ ᐱᔾᔪᑎᖃᖅᑐᓂᒃ ᓄᑕᖅᑲᓂᒃ, ᐃᓚᐅᓪᓗᑎᒃ 
ᖃᓄᐃᓕᐅᕆᐊᕈᑎᒃᓴᑦ ᐊᑐᖅᑕᐅᕙᒃᑐᑦ ᒐᕙᒪᒃᑯᑦ ᑎᒥᖁᑎᖏᑦᑕ ᐊᐅᓚᓂᖏᑎᖑᑦ ᐊᒻᒪ ᒪᓕᒐᓕᕆᓂᕐᒧᑦ 
ᑎᒥᐅᔪᓄᑦ, ‘ᑕᒪᒃᑯᐊ ᐱᐅᓂᖅᐹᑦ ᓄᑕᕋᕐᓄᑦ ᐃᓱᒪᒃᓴᖅᓯᐅᕈᑕᐅᒻᒪᕆᖃᑦᑕᕐᓂᐊᖅᑐᑦ’.  ᐅᖃᐅᓯᖅ ᑕᒡᕙᓂ 
2  ᐋᑎᑯᒥ ᐱᑕᖃᖅᑎᑦᓯᔪᖅ ᑖᒃᑯᐊ ᒐᕙᒪᐅᔪᑦ ᐊᒡᒍᖅᓯᒪᔪᑦ ᓲᕐᓗ ᑲᓇᑕᑐᑦ ‘ᐱᓕᕆᐊᖃᕐᓗᑎᒃ ᑕᒪᒃᑯᐊ 
ᓄᑕᖅᑲᑦ ᓴᐳᔾᔭᐅᓯᒪᔾᔪᑎᒃᓴᖏᓐᓂᒃ ᐊᒻᒪ ᐸᖅᑭᔭᐅᔾᔪᑎᒃᓴᖏᓐᓂᒃ ᖃᓄᐃᓐᖏᑦᓯᐊᕈᑎᒃᓴᓂᒃ ᐃᓅᓗᓂ’.  
ᑕᑯᑎᑦᓯᓯᒪᒐᑦᑕ ᐊᓯᐊᒍᑦ ᑕᒡᕙᓂ ᐅᓂᒃᑳᓂ, ᐅᖃᐅᓯᓐᖓᐅᑎᖏᑦ -ᕿᑎᐊᓂ ᐃᓕᓐᓂᐊᖅᑎᓯᔾᔪᑎᓂᒃ 
ᐃᓕᓐᓂᐊᑐᐃᓐᓇᖅᑐᓂ ᐊᒻᒪ ᖁᑦᓯᖕᓂᖅᓴᓂ ᐃᓕᓐᓂᐊᕐᓂᖅ ᐃᑲᔫᑎᔪᓐᓇᕐᒪᑕ 
ᖃᓄᐃᓐᖏᑦᓯᐊᕈᑎᒃᓴᖏᓐᓄ ᐃᓄᐃᑦ ᓄᑕᕋᖏᑦᑕ ᐊᒻᒪ ᒪᓕᓐᖏᓐᓂᖅ ᐊᑐᓕᖅᑎᒋᐊᓕᖕᓂᑦ ᓲᕐ 
ᐊᑐᐊᒐᐃᑦ ᐊᑦᑕᕐᓇᖅᑐᒦᑎᑦᓯᔪᑦ ᖃᓄᐃᓐᖏᑦᓯᐊᕈᑎᒃᓴᓂᒃ. ᑲᓇᑕ ᓇᓗᓇᐃᖅᓯᒪᒋᕗᖅ ᐊᑖᒍᑦ ᐋᑎᑯ 8, 
ᐅᖃᐅᓯᐊᓂ 1 ᐱᔾᔪᑎᒋᓪᓗᒋᑦ ᐱᔪᓐᓇᐅᑎᖏᑦ ᓄᑕᖅᑲᑦ ᐱᐅᓱᐊᕈᓐᓇᕐᓗᑎᒃ ᑭᓇᐅᓂᕐᒥᓂᒃ ᐃᓚᐅᓗᑎᒃ 
ᑭᓇᐅᓂᖏᑦ, ᐊᑎᖏᑦ ᐊᒻᒪ ᐃᓚᒌᑦ ᑕᐃᒪᓐᓇ ᐃᓕᑕᕆᔭᐅᓯᒪᖕᒪᑦ ᒪᓕᒐᕐᓄᑦ, ᒪᓕᒐᑎᒍᑦ ᓱᕋᐃᔪᓄᑦ 
ᐸᒡᕕᓴᒃᑕᐅᖏᓪᓗᑎᒃ;  ᑭᓇᐅᓂᕐᒨᖓᓂᖅ ᐃᓚᖃᒻᒪᕆᒐᔭᖅᑐᖅ ᐅᖃᕈᓐᓇᕐᓂᖏᓐᓂᒃ ᐊᒻᒪ ᐃᓕᖅᑯᓯᒃᑯᑦ 
ᑭᓇᐅᓂᖏᑦ ᓄᑕᖅᑲᑦ.  

ᐊᑖᖑᑦ ᐋᑎᑯ 29, ᐅᖃᐅᓯᐊᓂ 1 ᑲᓇᑕ ᐊᖏᖅᑐᖅ ᑕᒪᓐᓇ ᐃᓕᓐᓂᐊᖅᑐᓕᕆᔭᐅᓂᖓ ᓄᑕᕋᐅᑉ 

ᑐᕌᖅᑎᑕᐅᒋᐊᓕᒃ ᐱᕙᓪᓕᐊᑎᑕᐅᓗᓂ ᓄᑕᕋᐅᑉ ᐃᓄᕈᖅᐸᓪᓕᐊᓂᖓ, ᐊᔪᓐᖏᓐᓂᖏᑦ ᐊᒻᒪ ᐃᓱᒪᒃᑯᑦ 
ᐊᒻᒪ ᑎᒥᒃᑯᑦ ᐊᒧᓐᖏᑦᓯᐊᕐᓗᓂ ᐊᔪᓐᖏᓐᓂᓕᒫᒥᒍᑦ (ᐅᐃᒍᐊ ᐅᖃᐅᓯᐅᑉ (a)), ᐊᒻᒪ 
ᐱᕙᓪᓕᐊᑎᑕᐅᓗᑎᒃ ᐃᒃᐱᒍᓱᑦᓯᐊᕈᓐᓇᕐᓂᖓ ᓄᑕᕋᐅᑉ ᓇᖕᒥᓂᖅ ᐃᓕᖅᑯᓯᒃᑯᑦ ᑭᓇᐅᓂᖓ, 
ᐅᖃᐅᓯᐅᖏᑦ ᐊᒻᒪ ᐱᒃᐱᕆᔭᖏᑦ ᐊᓯᖏᓪᓗ (ᐅᐃᒍᐊ ᐅᖃᐅᓯᐅᑉ (c)). ᑕᑯᒃᓴᐅᑎᑦᓯᓯᒪᒐᑦᑕ 
ᐊᓯᐊᖏᐃᓐᓂ ᑕᒡᕙᓂ ᐅᓂᒃᑳᓂ, ᐅᖃᐅᓯᓐᖓᐅᑎᒃᑯᑦ-ᕿᑎᐊᓂ ᐃᓕᓐᓂᐊᕐᓂᖅ ᐃᓕᓐᐊᑐᐃᓐᓇᖅᑐᓂ 
ᐊᒻᒪ ᖁᑦᓯᖕᓂᖅᓴᓂ ᐃᓕᓐᓂᐊᕐᓂᒃᑯᑦ ᓴᖅᑭᔮᖅᑎᑕᐅᑦᓯᐊᕐᓗᑎᒃ ᑕᒪᒃᑯᐊ ᑐᕌᒐᐅᔪᑦ ᐊᒻᒪ, ᒪᓕᓐᖏᓐᓂᖅ 
ᓲᕐᓗ ᐃᓕᓐᓂᐊᖅᑐᓕᕆᓂᒃᑯᑦ ᐊᑕᕐᓇᖅᑐᒦᑎᑦᓯᒻᒪᕆᒐᔭᖅᑐᖅ ᑕᒪᑐᒪ ᓴᖅᑭᑕᐅᒐᓱᐊᕐᓂᖓᓄᑦ. ᑖᒃᑯᐊ 
ᑲᑎᒪᔨᕋᓛᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ, ᑖᓐᓇ ᑎᒥᐅᔪᖅ ᐋᖅᑭᒃᓯᓯᒪᔪᖅ ᐊᑖᒍᑦ ᑖᒃᑯᐊ ᑲᑎᒪᔨᕋᓛᑦ 
ᐱᔪᓐᓇᐅᑎᖏᓐᓄᑦ ᓄᑕᖅᑲᑦ, ᓇᐅᑦᓯᖅᑐᖅᑎᐅᖁᓪᓗᖏᑦ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᑖᓐᓇ ᐋᑎᑯ 
29, ᐅᖃᐅᓯᖅ 1 ᐱᒋᐊᖃᖅᑎᑦᓯᔪᖅ ᑖᒃᑯᐊ ᐃᓕᓐᓂᐊᕐᕕᖕᒥ ᐃᓕᓴᐃᔾᔪᑏᑦ ᑐᕌᖓᓪᓚᕆᒋᐊᓖᑦ ᓄᑕᖅᑲᑦ 
ᐃᓅᓯᖏᓐᓄᑦ, ᐃᓕᖅᑯᓯᖏᓐᓄᑦ, ᐊᕙᑎᖏᓐᓄᑦ ᐊᒻᒪ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐊᒻᒪ ᓇᖕᒥᓂᖅ 
ᒫᓐᓇᐅᔪᖅ, ᓯᕗᓂᒃᓴᒥᓗ ᐊᑐᕆᐊᖃᕐᓂᐊᖅᑕᖏᓐᓄᑦ’ ᐊᒻᒪ ᐃᓕᓐᓂᐊᖅᑐᓕᕆᓂᖅ ᑐᕌᖓᒋᐊᓕᒃ 
ᑕᒪᒃᑯᐊ ᐃᓅᓯᕐᒥ ᐊᔪᓐᖏᑕᐅᒋᐊᓖᑦ ᐃᓕᑕᐅᔪᓐᓇᕐᓗᑎᒃ ᐊᑐᓂ ᓄᑕᖅᑲᓄᑦ ᐊᒻᒪ ᓱᕈᓯᕐᒥ 
ᐊᓂᔪᖃᑦᑕᐃᓕᓗᓂ ᓱᒡᒋᐅᖅᑎᖅᑕᐅᓯᒪᓐᖏᑦᑐᓂ ᓴᖅᑭᓐᓂᐊᖅᑐᓄᑦ ᐊᒃᓱᕈᕐᓇᖅᑐᓄᑦ, ᓂᕆᐅᓇᖅᑐᓂᒃ 
ᐃᓅᓯᕐᒥ ᓴᖅᑭᒍᓐᓇᖅᑐᑦ’.125 ᐅᖃᐅᓯᐅᕌᓂᖅᑲᐅᖕᒪᑦ, ᐅᓄᕐᓂᖅᓴᐃᑦ ᐃᓄᖕᓂᑦ ᓄᓇᕗᒥ 
ᐅᖃᓕᒪᒍᓐᓇᕐᒪᑕ ᐃᓄᐃᑦ ᐅᖃᐅᓯᖏᑎᒍᑦ.  ᑕᑯᓯᒪᒐᑦᑕ ᑎᑎᕋᖅᓯᒪᓂᐊᓂ 1 ᑕᒡᕙᓂ ᓵᑉᑕᒥ, ᐃᓄᐃᑦ 
ᐅᖃᐅᓯᖏᑦ ᐃᓕᑕᕆᐅᔭᓯᒪᖕᒪᑕ ᓄᓇᕗᒥ ᐊᒻᒪ ᐊᑖᒍᑦ ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔨᓯᒪᔾᔪᑏᑦ ᐱᖁᔭᑦ 
2008, ᐃᒪᐃᒐᓱᐊᖅᑐᑦ ᑕᖅᑲᒃᑯᐊ ᐃᓄᐃᑦ, ᓇᖕᒥᓂᖃᖅᑐᑦ ᐊᒻᒪ ᐃᑲᔪᑐᐃᓐᓇᖅᑏᑦ ᓄᓇᕗᒥ 
ᐊᔪᕈᓐᓃᖁᓪᓗᒋᑦ ᐊᐅᓚᔪᓐᓇᕆᐊᒃᓴᖅ ᐃᓄᐃᑦ ᐅᖃᐅᓯᖏᑎᒍᑦ.  ᑕᒡᕙᓂ, ᓇᓗᓇᐃᖅᑑᔮᓐᖏᑦᑐᖅ 
ᐅᓄᕐᓂᖏᑦ ᐅᖃᓕᒪᒍᓐᓇᖅᑐᑦ ᐅᖃᐅᓯᒃᑯᓪᓗ ᑐᓴᖃᑦᑕᐅᑎᒍᓐᓇᖅᑐᑦ ᐊᔪᖏᑎᑦᓯᓂᐊᕐᒪᑕ ᐃᓄᐃᑦ 
ᓄᑕᕋᖏᑦ ᓴᖅᑭᕝᕕᐅᒑᖓᑕ ᐊᒃᓱᕈᕐᓇᖅᑐᓂᒃ ᓂᕆᐅᒋᔭᐅᔪᓐᓇᖅᑐᓂ ᐃᓅᓯᐅᑉ ᐃᓚᖓᓂ.  ᓲᕐᓗ, 
ᐅᖃᖅᓯᒪᔪᖃᕐᒪᑦ ᐋᑎᑯ 29 ᐱᑕᖃᕆᐊᖃᖅᑎᑦᓯᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᖃᕐᓗᑎᒃ 
ᐱᑕᖃᖅᑎᑦᓯᒍᑕᐅᓂᐊᖅᑐᓂᒃ ᐃᓄᐃᑦ ᐅᖃᐅᓯᓐᖓᐅᑎᖏᑎᒍᑦ-ᕿᑎᐊᓂ ᐃᓕᓐᓂᐊᖅᑎᑕᐅᔪᓐᓇᕐᓂᖅ 
ᖁᑦᓯᖕᓂᖅᓴᑎᒍᑦ ᐃᓕᓐᓂᐊᕐᕕᒃᑯᑦ ᑕᐃᒪᓐᓇ ᑕᑯᒃᓴᐅᖕᒪᑕ ᐊᓯᖏᓐᓂ ᑕᒡᕙᓂ ᐅᓂᒃᑳᓂ 
ᑕᑯᒃᓴᐅᑎᑦᑎᓪᓗᑎᒃ ᑕᐃᒪᓐᓇ ᐃᓕᓐᓂᐊᖅᑐᓕᕆᔭᐅᓂᖅ ᐱᑕᖃᕆᐊᖃᒻᒪᕆᒃᑐᖅ 
ᐊᔪᕈᓐᓃᖅᓯᒪᑦᓯᐊᖁᓪᓗᒋᑦ ᐃᓕᓐᓂᐊᖅᑏᑦ.  

ᐋᑎᑯ 30 ᐅᖃᖅᓯᒪᑦᓯᐊᖅᑐᖅ ‘ᐃᓅᖃᑎᒌᓂ ᐅᓄᓐᖏᓐᓂᖅᐹ ᐅᖃᐅᓯᐅᓂᖏᓐᓂ’ ᐋᑎᑯ 27 
ᑕᒡᕙᓂ ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ ICCPR, ᐅᖃᐅᓯᐅᓂᐊᖅᑐᑦ ᐊᑖᓃ: 

 
ᑕᒪᒃᑯᓇᓂ ᒐᕙᒪᖃᕐᕕᐅᔪᓂ ᑕᒪᒃᑯᐊ ᐃᓅᖃᑎᒌᓐᖏᑦᑐᑦ, ᐅᒃᐱᕐᓂᓕᕆᓂᖅ ᐅᕝᕙᓘᓐᓃᑦ 
ᐅᖃᐅᓯᖏᑦ ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓃᓐᖔᖅᑐᑦ 
ᓴᖅᑭᓯᒪᔪᑦ ᐃᓚᐅᔪᑦ ᐃᓅᖃᑎᒌᓂ ᐅᓄᓐᖏᓐᓂᖅᐹᓄᑦ ᐅᕝᓘᓐᓃᑦ ᑭᓇᑐᐃᓐᓇᖅ 
ᓄᓇᖃᖅᑳᖅᓯᒪᒧᖅ ᕿᐱᓗᒃᑕᐅᔾᔮᖏᓚᖅ ᐱᔪᓐᓇᐅᑎᖏᓐᓂᒃ, ᓄᓇᓕᐅᔪᒥ 
ᐃᓅᖃᑎᖃᕐᕕᒋᔭᖏᓐᓂ, ᓇᖕᒥᓂᖅ ᐃᓕᖅᑯᓯᕐᒥᓂᒃ ᖁᕕᐊᓲᑎᖃᕈᓐᓇᕐᓗᓂ, ᑎᒍᒥᐊᕐᓗᓂ 
ᐊᒻᒪ ᐊᑐᕈᓐᓇᕐᓗᓂ ᓇᖕᒥᓂᖅ ᐅᒃᐱᕐᓂᕆᔭᒥᓂᒃ ᐅᕝᕙᓘᓐᓃᑦ ᓇᖕᒥᓂᖅ ᐅᖃᐅᓯᕐᒥᓂᒃ. 
 

ᑭᖑᓪᓕᖅᐹᖓᓂ ᐋᑎᑯ 37, ᐅᖃᐅᓯᖓ (a) ᐱᑕᖃᖅᑎᑦᓯᔪᖅ ᑖᓐᓇ ᑲᓇᑕ ᓇᓗᓇᐃᖅᓯᒋᐊᖃᕐᓂᖓᓂᒃ 
ᓇᓪᓕᐊᓐᓂᒃ ᓄᑕᖅᑲᓂᒃ ᐋᓐᓂᖅᑎᑕᐅᔪᖃᕆᐊᖃᓐᖏᓂᖓᓂᒃ, ᐅᕝᕙᓘᓐᓃᑦ ᐊᓯᖏᑎᒍᑦ ᐃᓖᔭᖃᕐᓂᖅ, 
ᓇᒡᓕᒃᓵᖅᑎᑦᓯᓂᖅ ᐅᕝᕙᓘᓐᓃᑦ ᑲᑕᒃᑎᑕᐅᓂᒃᑯᑦ ᐱᓂᐊᓂᖃᕐᕕᐅᑕᐃᓕᓗᑎᒃ, ᐊᑭᓖᑎᑕᐅᓗᑎᒡᓘᓐᓃᑦ. 
ᐃᒡᓗᐊᓄᖔᖅ ᐊᑐᐃᒍᓐᓇᒻᒪᕆᖕᓂᖓᓄᑦ ᓴᖅᑭᑎᑕᐅᓪᓗᑎᒃ ᐃᓚᖓᒍᑦ ᐃᓕᓐᓂᐊᖅᑐᓕᕆᔾᔪᑕᐅᔪᑦ 
ᓴᖅᑭᑎᑕᐅᓯᒪᔪᑦ ᑕᒪᒃᑯᓄᖓ ᓄᓇᖃᖅᑳᖅᓯᒪᔪᑦ ᓄᑕᕋᖏᓐᓄᑦ, ᐊᔪᕐᓇᕋᔭᖅᑐᒃᓴᐅᖏᑦᑐᖅ ᓲᕐᓗ 
ᐃᓕᓐᓂᐊᖅᑐᓕᕆᓂᖅ ᐃᓗᓕᖃᕐᓂᖓᓂᒃ ᓇᒡᓕᒃᓵᖅᑎᑦᓯᓯᒪᓂᕐᒥᑦ, ᒥᑭᓪᓕᑎᕆᓗᓂᓗ 
ᐱᓂᐊᓂᖃᕐᕕᐅᓯᒪᓂᕐᒥᑦ, ᐅᖃᐅᓯᒃᓴᖅ ᐃᓱᒪᒃᓴᖅᓯᐅᕈᑎᒋᔭᕗᑦ ᐊᓯᖏᓐᓂᒃ ᐅᓂᒃᑳᖅᓯᒪᒃᑲᓐᓂᖅᑐᒋᑦ 
ᑎᑎᕋᖅᓯᒪᓂᐊᓂ 3 ᑕᒡᕙᓂ ᓵᑉᑕᒥ, ᐊᑖᓂ. 
 
 
4.2.2 ᓄᓇᕐᔪᐊᓂ ᒪᓕᒐᐃᑦ ᐱᔾᔪᑎᖃᖅᑐᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ ᐊᒻᒪ ᐃᓅᖃᑎᒌᓂ 

ᐅᓄᓐᖏᓐᓂᖅᐹᑦ 



61 
 

                                                                                                                                            
ᐱᒻᒪᕆᐅᓂᖅᐹᖑᔪᖅ ᓄᓇᕐᔪᐊᓂ ᐊᑐᖅᑕᐅᔪᖅ ᐱᔾᔪᑎᒋᓪᓗᒍ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ 

ᐃᓄᖏᑦᑕ ᓄᓇᕐᔪᐊᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ (‘ILO’) ᐊᖏᕈᑎ ᑲᑎᒪᕕᒡᔪᐊᖅᑐᓂ No. 
169 ᐱᔾᔪᑎᖃᖅᑐᖅ ᓄᓇᖃᖅᑳᖅᓯᒪᔪᓂᒃ ᐊᒻᒪ ᐊᓪᓚᐃᑦ ᐊᖏᖃᑎᒌᖃᑎᖃᖅᑐᖅ ᓇᖕᒥᓂᖅ ᐊᐅᓚᔪᓂ 
ᓄᓇᕐᔪᐊᓂ126 ᑕᒡᕙᓂ 1989, ᐊᑐᓕᖅᑎᑕᐅᓚᐅᖅᑐᖅ ᐅᓪᓗᐊᓂ 5 ᓯᑎᐱᕆ 1991, ᐃᓚᖃᖅᑐᑎᒃ 
ᐱᑐᖃᐅᓂᖅᓴᓂᒃ ᓄᓇᕐᔪᐊᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᖏᕈᑎ ᑲᑎᒪᕕᒡᔪᐊᖅᑐᓂ  
No. 107 ᐱᔾᔪᑎᒋᓪᓗᒋᑦ ᓴᐳᔾᔭᐅᓯᒪᔾᔪᑎᖏᑦ ᐊᒻᒪ ᑲᑎᑕᐅᓯᒪᓂᖏᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐊᓯᖏᑦ 
ᐃᓅᖃᑎᒌᑦ ᐊᒻᒪ ᐃᓅᖃᑎᒋᒃᑐᑦ ᐅᓄᕐᓂᖏᑦ ᐃᖕᒥᒃᑰᖅᑐᓂ ᓄᓇᕐᔪᐊᓂ127 ᑕᒡᕙᓂ 1957, 
ᐃᓇᖐᒍᑕᐅᒋᐊᖃᓚᐅᖅᑐᖅ, ᓴᖅᑭᑎᑦᓯᓗᓂ ᓄᓇᕐᔪᐊᓂ ᒪᓕᒐᑎᒍᑦ ᐊᑐᕐᓂᐊᖅᑐᓂᒃ 
ᐱᓕᕆᐊᒃᓴᕆᑎᑕᐅᔪᑦ ᒐᕙᒪᖃᕐᕕᐅᔪᓄᑦ ᐊᑎᓕᐅᖃᑕᐅᓯᒪᔪᑦ ᐊᒻᒪ ᓇᓗᓇᐃᖅᓯᓯᒪᔪᑦ.  ᑭᓯᐊᓂ ᑲᓇᑕ 
ᐊᑎᓕᐅᕈᑎᖃᖅᓯᒪᓐᖏᑦᑐᖅ, ᓇᓗᓇᐃᖅᓯᓗᓂᓘᓐᓃᑦ ᓇᓪᓕᐊᓐᓂᒃ ᐊᖏᕈᑎᓂᒃ ᐊᒻᒪ ᑕᐃᒪᐃᒻᒪᑦ 
ᑖᒃᑯᐊ ᒪᓕᒋᐊᓖᑦ ᑕᒪᒃᑮᖕᓂ ᐊᖏᕈᑎᓂ ᓴᖅᑭᑎᑦᓯᖏᑦᑐᑦ ᐱᓕᕆᐊᒃᓴᖏᓐᓂᒃ ᑲᓇᑕᐅᑉ, ᐅᕝᕙᓘᓐᓃᑦ, 
ᐊᒃᑐᖅᑕᐅᓂᖓᓄᑦ ᓄᓇᕗᑦ.  

ᐊᓯᐊ ᐱᒻᒪᕆᐊᓘᖕᒥᔪᖅ ᓄᓇᕐᔪᐊᓂ ᐊᑐᖅᑕᐅᕙᒃᑐᖅ ᐊᑑᑎᖃᖅᑐᑦ ᑖᒃᑯᐊ ᓄᓇᕐᔪᐊᓂ ᑲᑎᒪᔨᕐᔪᐊᑦ 
ᓇᓗᓇᐃᖅᓯᔾᔪᑎᖏᑦ ᐱᓪᓗᒋᑦ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᑦᑕ.128  ᐅᖃᕐᓗᓂ, ᑖᒃᑯᐊ 
ᓄᓇᕐᔪᐊᓂ ᑲᑎᒪᔨᑦ ᐱᖁᔨᕗᖔᕈᑎᖓᑦ ᓲᕐᓗ ᑕᐃᒪᓐᓇ ᓴᖅᑭᑎᑦᓯᓂᐊᕐᓂᖓ ᒪᓕᒋᐊᓕᖕᓂᑦ 
ᓄᓇᕐᔪᐊᓂ ᒪᓕᒐᑎᒍᑦ ᐱᓕᕆᐊᒃᓴᕆᑎᑕᐅᔪᓂ, ᒐᕙᒪᓕᕆᓂᒃᑰᒻᒪᕆᒃᑲᓗᐊᖅᑎᓪᓗᒋᑦ ᐊᒻᒪ, 
ᐅᒃᐱᕆᔭᐅᔪᑎᖑᑦ.  ᐱᒋᐊᕐᓂᐊᓂ, ᑲᓇᑕ ᐃᓚᒋᔭᐅᓚᐅᖅᑐᖅᑦ ᓯᑕᒪᓄᑦ ᒐᕙᒪᖃᕐᕕᐅᔪᓄᑦ ᓂᕈᐊᖅᑐᓂ 
ᐊᑭᕋᖅᑐᖅᑐᑦ ᓇᓗᓇᐃᖅᓯᔾᔪᑕᐅᔪᒥᒃ ᑲᑎᒪᕕᒡᔪᐊᖅᑐᓂ ᐊᕐᕌᒍᐊᓂ 2007;129 143 ᒐᕙᒪᖃᕐᕕᐅᔪᑦ 
ᓂᕈᐊᓚᐅᖅᑐᑦ ᐊᖏᕈᑎᒋᓪᓗᒍ ᐊᒻᒪ 11 ᐊᓯᖏᑦ ᓂᕈᐊᓐᖏᑦᑐᑦ.  ᑕᒡᕙᓂ ᒪᐃ 2016, ᑭᓯᐊᓂ ᑲᓇᑕ 
ᑭᐳᒃᓯᓚᐅᖅᑐᖅ ᖃᓄᐃᓕᖓᔾᔪᑎᒥᓂᒃ ᐊᒻᒪ ᐊᖏᕈᑎᖃᖅᓯᒪᓕᖅᑐᑦ ᑖᒃᑯᓂᖓ 
ᓇᓗᓇᐃᖅᑕᐅᔾᔪᑎᓂᒃ,130 ᑕᐃᒪᐃᒻᒪᑦ ᐊᖏᕈᑎᖃᖅᑐᑦ ᒪᓕᖕᓂᐊᓂᕐᒥᓂᒃ. 

ᐋᑎᑯ 3 ᑕᒡᕙᓂ ᓇᓗᓇᐃᓯᔾᔪᑎᓂ ᐱᑕᖃᖅᑎᑦᓯᔪᑦ ᓄᓇᖃᖅᑳᖅᓯᒪᔪᑦ ᐃᓄᖏᑦ 
ᐱᔪᓐᓇᐅᑎᖃᕐᓂᖏᓐᓂᕐ ᓇᖕᒥᓂᖅ-ᒪᑭᒪᒐᓱᐊᕈᓐᓇᕐᓂᕐᒥᑦ.  ᐋᑎᑯ 4 ᓇᓗᓇᐃᔭᐃᔪᖅ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᐃᓄᖏᑦ, ᐊᑐᕐᓗᑎᒃ ᐱᔪᓐᓇᐅᑎᒥᓂᒃ ᓇᖕᒥᓂᖅ-ᒪᑭᒪᒐᓱᐊᕈᓐᓇᕐᓂᕐᒧᑦ, 
ᐱᔪᓐᓇᐅᑎᖃᖅᑐᑦ ᐃᖕᒥᒃᑰᕈᓐᓇᕐᓗᑎᒃ ᐅᕝᕙᓘᓐᓃᑦ ᓇᖕᒥᓂᖅ-ᒐᕙᒪᖃᕈᓐᓇᕐᓗᑎᒃ ᐱᔾᔪᑎᒋᓪᓗᒋᑦ 
ᓇᖕᒥᓂᖅ ᐊᒻᒪ ᓄᓇᓕᖕᓂ ᖃᓄᐃᓕᐅᕈᑕᐅᔪᓂᒃ ᓲᕐᓗ, ᓄᓇᕗᒥ, ᐃᓕᓐᓂᐊᕐᕕᖕᒥ 
ᐃᓕᓐᓂᐊᕈᓐᓇᕐᓂᖅ—ᐊᒻᒪ ᐊᖅᑯᑎᖃᕐᓗᑎᒃ ᐊᒻᒪ ᑮᓇᐅᔭᖃᖅᑎᑕᐅᓗᑎᒃ ᐃᖕᒥᒃᑰᕐᓗᓂ 
ᐊᐅᓚᔾᔪᑎᒃᓴᓂᒃ. ᑕᒪᓐᓇ ᐱᔪᓐᓇᐅᑦ ᐃᖕᒥᒃᑰᕈᓐᓇᕐᓂᕐᒧᑦ ᐊᐅᓚᓂᖅ ᑕᒪᓐᓇ ᐱᔪᓐᓇᐅᑕᐅᔪᖅ 
ᐃᖕᒥᒃᑰᕈᓐᓇᕈᑕᐅᔪᖅ ᐃᖕᒥᒃᑰᖅᑐᓂᒃ ᑎᒥᖁᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᓄᖏᑦᑕ ᓈᒻᒪᒃᑐᓂᒃ 
ᑮᓇᐅᔭᖅᑑᑎᒃᓴᖃᖅᑎᑕᐅᓗᑎᒃ ᑕᒪᓐᓇ ᐱᒻᒪᕆᐅᓗᐊᕐᒥᔪᖅ ᐱᔾᔪᑎᒋᓪᓗᒍ ᑮᓇᐅᔭᖃᖅᑎᑦᓯᒋᐊᖃᕐᓂᖅ 
ᐃᓕᓴᐃᓂᕐᒧᑦ ᐊᒻᒪ ᐊᑐᕐᓗᒋᑦ ᕿᑎᐊᓃ-ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ. 

 ᐋᑎᑯ 8, ᐅᖃᐅᓯᐊ 1 ᐱᑕᖃᖅᑎᑦᓯᔪᖅ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐊᒻᒪ ᐊᑐᓃᖅᑐᐃᑦ 
ᐃᓄᐃᑦ ᐱᔪᓐᓇᐅᑎᖃᖅᑐᑦ ᐊᑐᖅᑎᑕᐅᒐᓱᐊᕆᐊᖃᕋᑎᒃ ᐃᓚᓕᐅᑎᒐᓱᐊᓐᖏᓪᓗᒋᑦ ᐅᕝᕙᓘᓐᓃᑦ 
ᓱᕋᒃᑎᕐᓗᒋᑦ ᐃᓕᖅᑯᓯᖏᑦ. ᐋᑎᑯ 8, ᐅᖃᐅᓯᐊ 2 ᐱᑕᖃᖅᑎᑦᓯᓗᑎᒃ ᑕᒪᒃᑯᐊ ᒐᕙᒪᖃᕐᕕᐅᔪᑦ 
ᐱᓕᕆᔾᔪᑎᒃᓴᓂᒃ ᓴᖅᑭᑎᑦᓯᑦᑕᐃᓕᕐᓂᕐᒧᑦ ᐊᒻᒪ ᐅᖃᐅᓯᐅᒃᑲᓐᓂᕆᐊᖃᕐᓂᖓᓄᑦ (a) ᓇᓪᓕᐊᑐᐃᓐᓇᐃᖅ 
ᐱᓕᕆᐊᖑᓂᐊᖅᑐᖅ ᑐᕌᖓᖃᑦᑕᖅᓯᒪᔪᑦ ᐅᕝᕙᓘᓐᓃᑦ ᐊᒃᑐᐃᓯᒪᔪᑦ ᐊᑐᖅᑎᑦᓯᑦᑕᐃᓕᔪᑦ 
ᐅᒃᐱᕆᔭᖏᓐᓂᒃ ᐊᔾᔨᐅᖏᑦᑑᓂᖏᓐᓄᑦ ᐃᓄᐃᑦ ᐅᕝᕙᓘᓐᓃᑦ  ᐃᓕᖅᑯᓯᖏᑎᒍᑦ ᐅᒃᐱᕆᔭᖏᑦ 
ᐅᕝᕙᓘᓐᓃᑦ  ᐅᕕᓂᒥᑎᒍᑦ ᑭᓇᐅᓂᖏᑦ, ᐊᒻᒪ  (d) ᓇᓪᓕᐊᑐᐃᓐᓇᖅ ᐊᑐᖅᑎᑦᓯᒍᑕᐅᒐᓱᐊᖅᑐᖅ 
ᐃᓚᓕᐅᔾᔨᓂᕐᒧᑦ ᐅᕝᕙᓘᓐᓃᑦ ᐃᓚᓕᐅᑎᔭᐅᓂᕐᒧᑦ.  ᑕᒪᓐᓇ ᐱᓕᕆᐊᖑᓂᖓ ᐱᒻᒪᕆᐅᓂᐊᖅᑐᖅ - 
ᑖᒃᑯᐊ ᑐᕌᒐᖃᕋᓗᐊᖅᐸᑕ ᒐᕙᒪᖃᕐᕕᐅᔪᑦ ᐊᑐᐊᒐᕐᓂᒃ ᑕᒪᑐᒧᖓ ᑐᕌᖓᔪᓂᒃ, ᑖᒃᑯᐊ ᒐᕙᒪᖃᕐᕕᐅᔪᑦ 
ᓱᕋᐃᔪᑦ ᐱᓕᕆᐊᒃᓴᕆᑎᑕᐅᔪᓂᒃ.  ᑕᒪᓐᓇ ᐅᖃᐅᓯᒃᓴᖅ ᐱᔾᔪᑎᖏᑦ ᒐᕙᒪᖃᕐᕕᐅᔫᑉ ᐃᒪᐃᑦᑐᖅ ᐊᒻᒪ 
ᐊᒃᑐᐃᓯᒪᔪᖅ ᒐᕙᒪᖃᕐᕕᐅᔫᑉ ᐊᑐᐊᒐᖏᓐᓂᒃ ᐊᓯᖏᓐᓄᑦ ᐅᖃᐅᓯᐅᔪᖅ ᐊᑖᓂ. ᑖᓐᓇ ᒪᓕᒋᐊᓕᒃ 
ᐱᑕᖃᕆᐊᖃᖅᑎᑦᓯᖕᒥᔪᖅ ᒐᕙᒪᖃᕐᕕᐅᔪᖅ ᐱᑕᖃᖅᑎᑦᓯᓗᓂ ‘ᐋᖅᑭᒋᐊᕈᑎᓂᒃ’ ᑭᖑᓂᑦᑎᓐᓂ 
ᖃᓄᐃᓕᐅᕈᑕᐅᖃᑦᑕᖅᓯᒪᔪᓄᑦ ᐊᒃᑐᐃᓯᒪᔪᑦ ᓇᓗᓇᐃᖅᑕᐅᓯᒪᔪᓂᒃ.  ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᔾᔪᑕᐅᔪᑦ ᐊᑐᖅᑕᐅᖃᑦᑕᖅᓯᒪᔪᑦ ᑕᒪᒃᑯᓄᖓ ᐊᒃᑐᐃᓂᐅᔪᓄᑦ, ᐊᑐᕆᐊᖃᒻᒪᕆᓕᖅᑐᖅ ᑕᒪᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᐋᖅᑭᒃᑕᐅᒋᐊᕐᓗᑎᒃ ᑕᒪᒃᑯᓄᖓ ᐋᖅᑭᒋᐊᕈᑕᐅᒋᐊᓕᖕᓄᑦ 
ᑕᒪᒃᑯᓂᖓ ᐊᒃᑐᐃᖃᑦᑕᖅᑐᑦ.  ᑕᒪᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᓱᓕ 
ᑕᐃᒪᐃᓕᐅᓐᖏᑦᑐ —ᐱᓪᓗᒍ ᓄᓇᕗᑦ, ᑕᑯᒃᓴᐅᑎᑦᑎᒐᑦᑕ ᐊᓯᖏᓐᓂ ᑕᒡᕙᓂ ᐅᓂᒃᑳᓂ, 
ᑕᐃᒪᓐᖏᑦᑐᖅ—ᑕᐃᒪᐃᑉᐸᑦ, ᒐᕙᒪᖃᕐᕕᐅᔪᖅ ᓱᕋᐃᔪᖅ ᐱᓕᕆᐊᒃᓴᒥᓂᒃ ᐊᑖᒍᑦ ᑖᑦᓱᒪ ᐋᑎᑯ. 

ᐋᑎᑯ 13, ᐅᖃᐅᓯᖅ 1 ᐱᑕᖃᖅᑎᑦᓯᔪᖅ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐱᔪᓐᓇᐅᑎᖃᕐᓂᖏᓐᓂᒃ 
ᐅᑎᖅᑎᑦᓯᒐᓱᐊᕈᓐᓇᕐᓂᕐᒧᑦ, ᐊᑐᕈᓐᓇᕐᓂᕐᒧᑦ, ᐱᕙᓪᓕᐊᑎᑦᓯᔪᓐᓇᕐᓂᕐᒧᑦ ᐊᒻᒪ ᑐᓂᓯᔪᓐᓇᕐᓂᕐᒧᑦ 

ᓯᕗᓂᒃᓴᒥ ᑭᖑᕚᖑᓂᐊᖅᑐᑦ ᑐᓴᐅᒪᖁᓪᓗᒋᑦ ᓇᑭᓐᖔᖅᓯᒪᓂᕐᒥᓂᒃ, ᐅᖃᐅᓯᕐᒥᓂᒃ, ᐅᖃᐅᓯᒃᑯᑦ 
ᐱᖅᑯᓯᑐᖃᕐᓂᒃ, ᐃᓱᒪᒋᔭᐅᔪᓂᒃ, ᑎᑎᕋᕈᓯᒥᓂᒃ ᐊᒻᒪ ᐅᖃᓕᒫᒐᓕᐅᖅᓯᒪᔪᓂᒃ ᐊᒻᒪ 
ᑎᒃᑯᐊᖅᓯᔪᓐᓇᕐᓗᑎᒃ ᐊᑎᐊᓂᒃ ᓄᓇᓕᖏᑦᑕ, ᐃᓂᐅᔪᓂᒃ ᐊᒻᒪ ᐃᓄᖕᓂᑦ. ᐅᖃᐅᓯᐅᔪᖅ 2 
ᐱᑕᖃᕆᐊᖃᖅᑎᑦᓯᔪᖅ ᑖᒃᑯᐊ ᒐᕙᒪᖃᕐᕕᐅᔪᑦ ᐊᑑᑎᓕᖕᓂᑦ ᖃᓄᐃᓕᕈᑎᖃᕐᓗᑎᒃ ᑕᒪᒃᑯᐊ 
ᐱᔪᓐᓇᐅᑏᑦ ᓴᐳᔾᔭᐅᓯᒪᔾᔪᑎᒃᓴᖏᓐᓂᒃ.  ᐊᒻᒪ ᒐᕙᒪᖃᕐᕕᐅᔪᑦ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᑦ 
ᐃᓄᖏᓐᓂᒃ ᐅᑎᖅᑎᑦᓯᔪᓐᓇᖅᑎᑦᓯᓗᑎᒃ ᐅᖃᐅᓯᖏᓐᓂᒃ ᐊᒻᒪ ᑖᒃᑯᐊ ᒐᕙᒪᖃᕐᕕᐅᔪᑦ 
ᑕᐃᒪᐃᓯᒪᓐᖏᑉᐸᑕ-ᐊᒻᒪ ᐅᖃᐅᓯᕆᒐᑦᑎᒍ ᐊᓯᖏᓐᓂ ᑕᒡᕙᓂ ᐅᓂᒃᑳᓂ, ᓄᓇᕗᑦ ᓱᓕ 
ᓴᖅᑭᑎᑦᓯᓯᒪᓐᖏᑦᑐᑦ ᐃᓕᓐᓂᐊᖅᑐᓕᕆᓂᒃᑯᑦ ᐊᐅᓚᔾᔪᑎᑎᒍᑦ ᓇᓗᓇᐃᖅᓯᔾᔪᑕᐅᓂᐊᖅᑐᓂᒃ 
ᐋᖅᑭᐅᒪᔾᔪᑎᒃᓴᖏᓐᓂᒃ ᐊᒻᒪ ᐅᑎᖅᑎᑕᐅᔾᔪᑎᒃᓴᖏᓐᓂᒃ ᐃᓄᐃᑦ ᐅᖃᐅᓯᖏᑦᑕ - ᑖᒃᑯᐊ 
ᒐᕙᒪᖃᕐᕕᐅᔪᑦ ᓱᕋᐃᕗᑦ ᐱᓕᕆᐊᒃᓴᒥᓂᒃ ᐱᓕᕆᐊᒃᓴᕆᑎᑕᐅᔪᓂᒃ.  ᐅᖃᐅᓯᖅ 2 
ᐱᑕᖃᕆᐊᖃᖅᑎᑦᓯᖕᒥᔪᖅ ᑖᒃᑯᐊ ᒐᕙᒪᖃᕐᕕᐅᔪᑦ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ 
ᑐᑭᓯᐅᒪᔪᓐᓇᕐᓗᑎᒃ ᐊᒻᒪ ᑐᓯᐅᒪᔪᕐᓇᕐᓗᑎᒃ ᒐᕙᒪᓕᕆᓂᒃᑯᑦ, ᒪᓕᒐᑎᒍᑦ ᐊᒻᒪ ᐊᐅᓚᑦᓯᔾᔪᑕᐅᔪᑎᒍᑦ 
ᐊᑐᖅᑕᐅᔪᓂᒃ, ᑕᒪᒃᑯᐊ ᐱᑕᖃᕆᐊᖃᖅᐸᑦ ᑐᓵᔨᖃᖅᑎᑦᓯᓗᑎᒃ ᐅᕝᕙᓘᓐᓃᑦ ᐊᓯᐊᒍᑦ - 
ᑐᓐᖓᕕᖃᕐᓗᑎᒃ, ᑖᑦᓱᒥᖓ ᓄᓇᕗᒥ ᐃᓕᑕᕆᔭᐅᓯᒪᒧᑦ ᐅᖃᐅᓰᑦ ᐱᖁᔭᖏᑦ ᐊᒻᒪ ᐃᓄᐃᑦ 
ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ ᓴᖅᑭᔮᖅᑎᑦᓯᔾᔪᑎᒋᓗᒋᑦ ᓴᖅᑭᑎᑕᐅᔪᓂᒃ ᑖᑦᓱᒧᖓ 
ᐱᓕᕆᐊᒃᓴᕆᑎᑕᐅᔪᒧᑦ, ᑭᓯᐊᓂ ᐊᑐᕐᓗᒋᑦ ᓇᓗᓇᐃᖅᓯᒪᓐᖏᑦᑐᖅ ᑕᒪᒃᑯᐊ ᐱᖁᔭᓕᐊᖑᓯᒪᔪᑦ 
ᐱᔾᔪᑎᒋᒋᐊᖃᖅᑕᒥᓂᒃ ᐊᒃᑐᐃᓯᒪᖕᒪᖔᑕ.  ᒪᓕᓐᖏᓐᓂᖏᑦ ᑖᒃᑯᐊ ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐅᓚᔾᔪᑕᐅᔪᑦ ᓴᖅᑭᑎᑦᓯᒋᐊᖃᕐᓂᕐᒥᑦ ᓈᒻᒪᒃᑐᓂᒃ ᐃᓕᓐᓂᐊᕌᓂᒃᑐᓂᒃ ᐅᖃᕈᓐᓇᑦᓯᐊᓕᕐᓗᑎᒃ ᑕᒪᒃᑯᐊ 
ᐊᑐᓕᖅᑕᐅᔪᓐᓇᕐᓂᖓ ᐊᔪᕐᓇᕋᔭᓐᖏᓐᓂᖓ ᐊᑐᓕᖅᑎᑦᓯᓂᖅ ᐊᑲᐅᓐᖏᓕᐅᕈᑕᐅᒻᒪᕆᒃᑐᖅ. 

ᐋᑎᑯ 14 ᐅᖃᐅᓯᖃᓪᓚᕆᒃᑐᖅ ᐃᓕᓐᓂᐊᖅᑐᓕᕆᓂᕐᒥᑦ, ᐅᖃᐅᓰᑦ 1 ᐱᑕᖃᖅᑎᑦᓯᔪᖅ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᐃᓄᖏᑦ ᐱᔪᓐᓇᐅᑎᖃᕐᓂᖏᓐᓂᒃ ᐋᖅᑭᒃᓯᔪᓐᓇᕐᓗᑎᒃ ᐊᒻᒪ ᐊᐅᓚᑦᓯᔪᓐᓇᕐᓗᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᒥᓂᒃ ᐊᒻᒪ ᑎᒥᐅᔪᓂᒃ.  ᐃᓕᓐᓂᐊᖅᑎᑦᓯᔾᔪᑎᖃᕐᓗᑎᒃ ᓇᖕᒥᓂᖅ 
ᐅᖃᐅᓯᕐᒥᑎᒍᑦ, ᐃᓕᒍᓐᓇᕐᓗᑎᒃ ᓈᒻᒪᒋᔭᒥᓂᒃ ᐃᓕᖅᑯᓯᖏᑦᑕ ᐱᖅᑯᓯᖏᑎᒍᑦ ᐃᓕᓴᐃᓂᕐᒥᑦ ᐊᒻᒪ 
ᐃᓕᑉᐸᓪᓕᐊᔪᓐᓇᕐᓂᕐᒧᑦ. ᐅᖃᐅᓯᖅ 3 ᐱᑕᖃᖅᑎᑦᓯᔪᖅ ᑖᒃᑯᐊ ᒐᕙᒪᖃᕐᕕᐅᔪᑦ ᐃᒪᐃᓐᓂᐊᖅᐳᑦ 
ᐱᑕᖃᖅᑎᑦᓗᑎᒃ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ, ᐊᑑᑎᖃᖅᑐᓂᒃ ᖃᓄᐃᓕᐅᕆᐊᕈᑎᒃᓴᓂᒃ, ᑕᒪᒃᑯᐊ 
ᓄᓇᖃᖅᑳᖅᓯᒪᔪᑦ ᐊᑐᓃᖅᑐᑦ, ᐱᓗᐊᖅᑐᒥᒃ ᓄᑕᖅᑲᑦ, ᐃᓚᐅᓗᑎᒃ ᓯᓚᑖᓃᑦᑐᑦ ᓄᓇᓕᖏᑦᑕ, 
ᐊᑐᕈᓐᓇᕐᓗᑎᒃ, ᐊᔪᕐᓇᖏᒃᑳᖓᑦ, ᐃᓕᓐᓂᐊᖅᑎᑦᓯᔪᓐᓇᕐᓗᑎᒃ ᐃᓕᖅᑯᓯᒥᓂᒃ ᐊᒻᒪ ᐱᑕᖃᖅᑎᑦᓯᓗᑎᒃ 
ᓇᖕᒥᓂᖅ ᐅᖃᐅᓯᕐᒥᑎᒍᑦ.  ᐃᒃᐱᒋᑦᓯᐊᕆᐊᓖᑦ ᐱᒻᒪᕆᐅᔪᑦ ᐱᑕᖃᖅᑎᑦᓯᓗᓂ ᐃᓕᓐᓂᐊᖅᑐᓕᕆᓂᕐᒥᑦ 
- ᐱᒋᐊᓕᕋᑖᑐᐃᓐᓇᓂᕆᓐᖏᑕᖓᓂ ᑭᓯᐊᓂ ᐃᓕᓐᓂᐊᖅᑎᑕᐅᓂᓕᒫᖏᑎᒍᑦ - ᐅᖃᐅᓯᖏᑎᒍᑦ 
ᓄᓇᖃᖅᑳᖅᓯᒪᔪᑦ ᐃᓄᖏᑦᑕ ᓇᓗᓇᐃᖅᓯᒪᑦᓯᐊᖅᑐᖅ. ᐅᖃᐅᓯᐅᔪᖅ ᑕᒡᕙᓂ ᐅᖃᐅᓯᐅᔪᒥ 3 
ᐱᑕᖃᖅᑎᑦᓯᓂᐊᕐᓗᓂ ᑕᐃᒪᓐᓇ ᐃᓕᓐᓂᐊᖅᑐᓕᕆᔾᔪᑎᓂᒃ ‘ᐊᔪᕐᓇᖏᒃᑳᖓᑦ’ ᐃᓕᑕᖅᓯᔪᑦ 
ᐊᒃᓱᕉᑎᒃᓴᖅᑕᖃᕐᓂᖓᓂᒃ ᓴᖅᑭᓯᒪᔪᓂᒃ ᓲᕐᓗ ᑕᐃᒪᓐᓇ ᐃᓕᓐᓂᐊᖅᑎᑦᓯᔪᓐᓇᕐᓂᕐᒧᑦ 
ᐊᔪᕐᓇᕋᔭᓐᖏᓐᓂᖏᑦ ᑭᓯᐊᓂ ᑕᒪᓐᓇ ᓇᓗᓇᐃᖅᓯᒪᓐᖏᓗᐊᖅᑐᖅ ᐱᔾᔪᑎᖓ ᐊᔪᓐᖏᑎᑦᓯᓪᓗᑎᒃ 
ᐊᖓᔪᖅᑳᐅᑏᑦ ᓱᒃᑲᐃᑎᑦᓯᔪᓐᓇᕐᓂᖏᓐᓂᒃ.  ᓲᖃᐃᒻᒪ, ᑕᐅᑐᒃᑐᒍ ᐱᕙᓪᓕᐊᓂᖓ 
ᓇᓗᓇᐃᖅᓯᓯᒪᔾᔪᑕᐅᔫᑉ, ᐃᑲᔪᖅᓱᐃᑦᓯᐊᖅᑐᖅ ᑐᐊᕕᕐᓇᕐᓂᖏᓐᓂᒃ ᐅᑎᖅᑎᑦᓯᒐᓱᐊᕐᓂᖅ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ, ᑕᒪᓐᓇ ᐊᑐᖅᑕᐅᓂᐊᖅᐸᑦ ᐅᔾᔨᖅᑐᑦᑕᐅᑦᓯᐊᕆᐊᓕᒃ.  

 
 

4.2.2.1 ᐃᓅᖃᑎᒌᓂ ᐅᓄᓐᖏᓐᓂᖅᐹᑦ ᐱᔪᓐᓇᐅᑎᖏᑦ 

ᓄᓇᕐᔪᐊᖑᖃᑎᒌᑦ ᒪᓕᒐᖏᓐᓂ, ᑕᒪᒃᑯᐊ ᐃᓄᐃᑦ ᐃᓱᒪᒋᔭᐅᖕᒪᑕ ᐃᓅᖃᑎᒌᓂ 
ᐅᓄᓐᖏᓐᓂᖅᐹᖑᓂᖏᓐᓂᒃ,131  ᐊᒻᒪ ᑕᐃᒪᐃᒻᒪᑦ ᐃᑲᔫᑎᔪᓐᓇᖅᑐᑦ ᓇᓪᓕᐊᓐᓂᑐᐃᓐᓇᖅ 
ᓄᓇᕐᔪᐊᖑᖃᑎᒌᑦ ᒪᓕᒐᑎᒍ ᐱᓕᕆᐊᒃᓴᕆᑎᑕᐅᔪᓂᒃ ᑖᓐᓇ ᑲᓇᑕ ᐱᑕᖃᖅᑐᑦ ᐱᔾᔪᑎᒋᓪᓗᒋᑦ 
ᓴᐳᔾᔭᐅᓯᒪᓂᖏᑦ ᐃᓅᖃᑎᒌᓂ ᐅᓄᓐᖏᓐᓂᖅᐹᑦ.  ᐱᒻᒪᕆᐅᓂᖅᐹᖅ ᐱᓕᕆᐊᒃᓴᕆᑎᑕᐅᔪᓂ, ᐱᓪᓗᒋᑦ 
ᓴᖅᑭᑎᑦᓯᓂᖅ ᐊᑐᖅᑐᓂᒃ ᐱᓕᕆᐊᒃᓴᕆᑎᐅᔪᓂᒃ ᓄᓇᕐᔪᐊᑎᒍᑦ ᒪᓕᒐᕐᓂᒃ ᑖᓐᓇ ᐋᑎᑯ 27 ᑖᒃᑯᓇᓂ 
ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ ICCPR, ᐱᑕᖃᖅᑎᑦᓯᔪᑦ ᒪᑯᓂᖓ: 
 

ᑕᒪᒃᑯᓇᓂ ᒐᕙᒪᖃᕐᕕᐅᔪᓂ ᐱᑕᖃᐅᖅᑐᓂᒃ ᐅᕕᓂᖃᑎᒌᓐᖏᑦᑐᓂᒃ, ᐅᒃᐱᕐᓂᖃᑎᒌᓐᖏᑦᑐᑦ 
ᐅᕝᕙᓘᓐᓃᑦ ᐅᖃᐅᓯᐅᔪᑎᒍᑦ ᐅᓄᓐᖏᓐᓂᖅᐹᑦ, ᐃᓄᒃ ᓇᓪᓕᐊᓐᓅᖓᔪᖅ ᓲᕐᓗ 
ᐅᓄᓐᖏᓐᓂᖅᐹᓄᑦ ᕿᐱᓗᒃᑕᐅᓂᐊᖏᓚᖅ ᐱᔪᓐᓇᐅᑎᖃᕐᓂᕐᒥᑦ, ᓄᓇᓕᐅᔪᓂ ᑕᐃᒫᑦᓴᐃᓐᓇᖅ 

ᐃᓅᖃᑎᒌᑎᑐᑦ, ᐊᑐᕈᓐᓇᑦᓯᐊᕐᓗᓂᐅᒃ ᐃᓕᖅᑯᓯᓂ, ᐊᑐᕐᓗᓂ ᐊᒻᒪ ᐊᑐᕈᓐᓇᕐᓗᑎᒃ ᓇᖕᒥᓂᖅ 
ᐅᐱᖅᑐᓕᕆᔾᔪᒥᓂᒃ, ᐅᕝᕙᓘᓐᓃᑦ ᐊᑐᕐᓗᓂ ᓇᖕᒥᓂᖅ ᐅᖃᐅᓯᐅᕐᒥᓂᒃ. 

 
ᑖᓐᓇ ᒪᓕᒋᐊᓕᒃ ᐊᒥᓱᒪᕆᖕᓄᑦ ᐅᖃᐅᓯᖃᕐᕕᐅᓯᒪᔪᖅ.  ᐅᖃᐅᓯᖃᓪᓚᑦᑖᖏᑦᑐᖅ ᐊᐱᖅᑯᑕᐅᓂᖓᓂᒃ 
ᐃᓕᓐᓂᐊᖅᑐᓕᕆᓂᖅ ᑕᒪᒃᓄᖓ ᐃᓅᖃᑎᒌᓂ ᐅᓄᓐᖏᓐᓂᖅᐹᑦ ᓄᑕᕋᖏᓐᓄᑦ ᐅᕝᕙᓘᓐᓃᑦ ᐅᖃᐅᓰᑦ 
ᐃᓕᓐᓂᐊᖅᑎᑦᓯᔾᔪᑕᐅᔪᓂᒃ.  ᑭᓯᐊᓂ, ᑖᒃᑯᐊ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᕋᓛᑦ, ᑖᓐᓇ 
ᑎᒥᐅᔪᖅ ᓴᖅᑭᑎᑕᐅᓚᐅᖅᑐᖅ ᐊᑖᒍᑦ ᑖᒃᑯᐊ ᐃᓅᖃᑎᒌᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ 
ICCPR ᓇᐅᑦᓯᖅᑐᖅᑕᐅᖁᓪᓗᒍ ᐊᑐᓕᖅᑎᑕᐅᕙᓪᓕᐊᓂᖏᑦ, ᐅᔾᔨᕈᓱᒃᓯᒪᔪᑦ ᑖᒃᑯᐊ ᐱᔪᓐᓇᐅᑏᑦ 
ᓴᐳᔾᔭᐅᓯᒪᒐᓗᐊᖅᑎᓪᓗᒋᑦ ᐊᑖᒍᑦ ᐋᑎᑯ 27 ᐊᑐᓃᖅᑐᓄᑦ ᐱᔪᓐᓇᐅᑏᑦ, ᒪᓕᒃᓯᒪᔪᑦ ᑕᒪᒃᑯᐊ 
ᐊᔪᓐᖏᓐᓂᖏᓐᓂᒃ ᐃᓅᖃᑎᒌᓂ ᐅᓄᓐᖏᓐᓂᖅᐹᑦ ᑲᑐᔾᔨᔪᑦ ᐋᖅᑭᐅᒪᑎᑦᓯᔪᓐᓇᕐᓂᖏᑦ ᐃᓕᖅᑯᓯᕐᒥᓂᒃ, 
ᐅᖃᐅᓯᕐᒥᓂᒃ ᐅᕝᕙᓘᓐᓃᑦ ᐅᒃᐱᕐᓂᕆᔭᒥᓂᒃ ᐊᒻᒪ ᑕᐃᒪᐃᒻᒪᑦ ‘ᐱᐅᔪᓂᒃ ᖃᓄᐃᓕᐅᕈᑎᒃᓴᓂᒃ 
ᒐᕙᒪᖃᕐᕕᐅᔪᑦ ᓴᐳᔾᔨᓯᒪᔾᔪᑎᖃᒃᑲᓐᓂᕆᐊᖃᖅᑰᖅᑐᑦ ᓴᐳᔾᔭᐅᓯᒪᖁᓪᓗᒋᑦ ᑭᓇᒃᑰᓂᖏᑦ 
ᐅᓄᓐᖏᓂᖅᓴᓂ ᐃᓅᖃᑎᒌᓂ ᐊᒻᒪ ᐱᔪᓐᓇᐅᑎᖏᑦ ᐃᓚᐅᔪᑦ ᐃᓱᒪᖅᓲᑎᖃᕈᓐᓇᕐᓗᑎᒃ ᐊᒻᒪ 
ᐱᕙᓪᓕᐊᑎᑦᓯᔪᓐᓇᕐᓗᑎᒃ ᐃᓕᖅᑯᓯᒥᓂᒃ ᐊᒻᒪ ᐅᖃᐅᓯᕐᒥᓂᒃ ᐊᒻᒪ ᐊᑐᕈᓐᓇᕐᓗᑎᒃ 
ᐅᒃᐱᖅᑐᓕᕆᔾᔪᑎᒥᓂᒃ, ᓄᓇᓕᐅᔪᑦ ᐊᓯᖏᑎᑐᑦ ᐃᓄᒃᑐᑦ ᑲᑐᔾᔨᔪᓂ’.132  ᐊᒻᒪᓗ ᓱᓕ, ᑖᒃᑯᐊ 
ᑲᑎᒪᔨᕋᓛᑦ ᐅᔾᔨᕈᓱᒃᓯᒪᔪᑦ ᑖᓐᓇ ᐋᑎᑯ ‘ᐱᔾᔪᑎᖃᕐᓂᖓᓂᒃ ᐱᔪᓐᓇᐅᑎᓄᑦ ᓴᐳᔾᔭᐅᓯᒪᔾᔪᑏᑦ 
ᐱᓕᐊᒃᓴᖅᑖᕈᑕᐅᓂᖏᓐᓄᑦ ᒐᕙᒪᐅᔪᓂ ᐊᒡᒍᖅᓯᒪᔪᓂ’ ᐊᒻᒪ ᑕᒪᒃᑯᐊ ᓴᐅᔾᔨᓯᒪᔾᔪᑏᑦ ᑕᒪᒃᑯᓄᖓ 
ᐱᔪᓐᓇᐅᑎᓄᑦ ᓴᐳᔾᔭᐅᓯᒪᔾᔪᑎᖏᑦ ᑎᓕᐅᕆᔾᔪᑕᐅᔪᑦ ᔭᒐᖁᓇᒋᑦ ᐊᒻᒪ ᑲᔪᓯᓯᒪᖁᓪᓗᒋᑦ 
ᐱᕙᓪᓕᐊᑎᑕᐅᓂᖏᑦ ᐃᓕᖅᑯᓯᐅᔪᑦ, ᐅᒃᐱᕐᓂᓕᕆᓂᐅᔪᑦ ᐊᒻᒪ ᐃᓅᓯᕐᒥ ᑭᓇᐅᓂᖏᓐᓄᑦ ᐃᓅᖃᑎᒌᓂ 
ᐅᓄᓐᖏᓐᓂᖅᐹᑦ ᐱᓪᓗᒋᑦ’.133  ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐅᖃᖅᓯᒪᓐᖏᓗᐊᖅᑐᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐱᓗᐊᖅᑐᒥᒃ ᐅᖃᐅᓯᓐᖓᐅᑎᓄᑦ-ᕿᑎᐊᓂ ᐃᓕᓐᓂᐊᖅᑎᑦᓯᓂᖅ, 
ᐃᓱᒪᒋᓪᓗᒍ ᐱᒻᒪᕆᐅᓂᖓ ᐅᖃᓯᓐᖓᐅᑎᑎᒍᑦ ᐃᓕᓐᓂᐊᖅᑎᑦᓯᓂᕐᒧᑦ ᐋᖅᑭᒃᐅᒪᑎᑦᓯᒋᐊᖃᕐᓂᖅ 
ᓄᓇᖃᖅᑳᖅᓯᒪᔪᑦ ᐊᒻᒪ ᐃᓅᖃᑎᒌᓂ ᐅᓄᓐᖏᓐᓂᖅᓴᑦ ᐅᖃᕈᓐᓇᖅᑐᑦ ᓄᓇᓕᒥᓂ, 
ᑕᑯᒃᓴᐅᑎᑕᐅᒃᑲᓐᓂᕐᓂᐊᖅᑐᑦ ᑭᖑᓪᓕᖏᓐᓂ ᑖᑦᓱᒪ ᐅᓂᒃᑳᑉ, ᐃᓱᒪᔪᒍᑦ ᑖᒃᑯᐊ ᐊᔪᕐᓇᕐᓂᐊᖅᑐᖅ 
ᒪᑭᒪᑎᒐᓱᐊᕐᓗᒋᑦ ᐊᒻᒪ ᑲᔪᓯᑎᒐᓱᐊᕐᓗᒋᑦ ᐱᕙᓪᓕᐊᑎᑕᐅᓂᖏᑦ ᐃᓕᖅᑯᓯᒃᑯᑦ ᑭᓇᐅᓂᖏᑦ ᐃᓄᐃᑦ 
ᐱᑕᖃᖅᑎᓐᓇᒍ ᐅᖃᐅᓯᓐᖓᐅᑎᒃᑯᑦ ᐃᓕᓐᓂᐊᖅᑎᑦᓯᔾᔪᑎᓂᒃ ᐃᓕᓐᓂᐊᑐᐃᓐᓇᕐᓂᒃᑯᑦ ᐊᒻᒪ 
ᖁᑦᓯᖕᓂᖅᓴᓂ ᐃᓕᓐᓂᐊᕐᓂᒃᑯᑦ.  

ᐱᓕᕆᐊᒃᓴᕆᑎᑕᐅᓪᓚᕆᒃᑐᑦ ᐱᔾᔪᑎᒋᓪᓗᒋᑦ ᐃᓕᓴᐃᓂᖅ ᐊᑐᕐᓗᓂ ᕿᑎᐊᓂ ᐃᓅᖃᑎᒌᓂ 
ᐅᓄᓐᖏᓐᓂᖅᓴᑦ ᐅᖃᐅᓯᖏᑎᒍᑦ ᐃᓕᓐᓂᐊᑐᐃᓐᓇᖅᑐᓂᒃ ᐊᒻᒪ ᖁᑦᓯᖕᓂᖅᓴᓂ ᐃᓕᓐᓂᐊᕐᓂᒃᑯᑦ 
ᐋᖅᑭᒃᓱᖅᑕᐅᓯᒪᔪᑦ ᐊᑖᒍᖅ ᒪᕐᕉᒃ ᐱᒻᒪᕆᐅᔫᒃ ᑲᑎᒪᔨᓄᑦ ᑕᕆᐅᑉ ᐊᑭᐊᓂ ᐊᖏᖃᑎᒌᒍᑎᓄᑦ, ᑕᐃᓗᒋᑦ 
ᐱᓕᕆᔾᔪᑎᒃᓴᑦ ᐊᖏᕈᑏᑦ ᓴᐳᔾᔭᐅᓯᒪᓂᖏᓐᓄᑦ ᓄᓇᕐᔪᐊᕆᔭᐅᔪᓂ ᐃᓅᑎᖃᑎᒌᑦ ᐅᓄᓐᖏᓐᓂᖅᓴ ᐊᒻᒪ 
ᑕᕆᐅᑉ ᐊᑭᐊᓂ ᐊᖏᕈᑏᑦ ᐊᕕᒃᑐᖅᓯᒪᓂᐅᔪᓄᑦ ᐅᕝᕙᓘᓐᓃᑦ ᐃᓅᖃᑎᒌᓂ ᐅᓄᓐᖏᓐᓂᖅᓴᑦ 
ᐅᖃᐅᓯᖏᑎᒍᑦ.  ᑭᓯᐊᓂ ᑲᓇᑕ ᐃᓚᐅᓐᖏᑦᑐᑦ ᐊᖏᖃᑎᒌᒃᓯᒪᔪᓄᑦ ᓇᓪᓕᐊᓐᓄᑐᐃᓐᓇᖅ 
ᐊᖏᖃᑎᒌᒍᑎᓄᑦ.  ᑲᓇᑕ ᐃᒪᐃᓚᐅᖅᑐᖅ ᑭᓯᐊᓂ, ᐃᑲᔪᖅᓱᐃᓚᐅᖅᑐᑦ ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᑦ 
ᓇᓗᓇᐃᖅᓯᔾᔪᑎᖏᓐᓂᒃ ᐱᓪᓗᒋᑦ ᐱᔪᓐᓇᐅᑎᖏᑦ ᐃᓄᐃᑦ ᓄᓇᕐᔪᐊᒥᓃᑦᑐᑦ ᐅᕝᕙᓘᓐᓃᑦ 
ᐅᕕᓂᖃᑎᒌᒃᑐᓂ, ᐅᒃᐱᖅᑑᖃᑎᒌᒃᑐᓂ ᐊᒻᒪ ᐅᖃᐅᓯᖃᑎᒌᒃᑐᓂ ᐅᓄᓐᖏᓂᖅᓴᓂ ᐃᓅᖃᑎᒌᓂ,134 
ᐋᑎᑯ 1, ᐅᖃᐅᓯᖅ 1 ᐱᒋᐊᖃᖅᑎᑦᑎᔪᑦ ᒐᕙᒪᖃᕐᕕᐅᔪᖅ ‘ᓴᐳᔾᔨᓗᑎᒃ ᓴᖅᑭᓯᒫᓂᒃᑐᓂᒃ ᐊᒻᒪ 
ᓄᓇᕐᔪᐊᖏᓐᓂ ᐅᕝᕙᓘᓐᓃᑦ ᐅᕕᓂᖃᑎᒌᑦᑐᑦ, ᐅᒃᐱᕐᓂᖃᑎᒌᒃᑐᑦ ᐊᒻᒪ ᐅᖃᐅᓯᖏᑎᒍᑦ ᑭᓇᐅᓂᖏᑦ 
ᐃᓅᖃᑎᒌᓂ ᐅᓄᓐᖏᓐᓂᖅᐹᑦ ᐊᕕᒃᑐᖅᓯᒪᓂᖁᑎᒥᓂ ᐊᒻᒪ ᑲᔪᖏᓴᐃᖃᑦᑕᕐᓂᐊᖅᑐᑦ ᓴᖅᑭᑎᓪᓗᒋᑦ 
ᓴᖅᑭᔮᕈᑎᒃᓴᑦ ᑭᓇᐅᓂᖏᓐᓄᑦ ᐊᒻᒪ ᐅᖃᐅᓯᖅ 2 ᐱᑕᖃᕆᐊᖃᖅᑎᓯᔪᖅ ᒐᕙᒪᖃᕐᕕᐅᔪᖅ 
ᐊᖏᕈᑎᖃᕐᓗᑎᒃ ‘ᓈᒻᒪᒃᑐᓂᒃ ᒪᓕᒐᕐᓂᒃ ᐊᒻᒪ ᐊᓯᖏᓐᓂᒃ ᐋᖅᑭᒋᐊᕈᑎᒃᓴᑦ ᓴᖅᑭᑦᓯᒐᓱᐊᕐᓗᓂ ᑕᒪᒃᑯᐊ 
ᐃᓱᐊᓄᑦ.  ᐋᑎᑯ 4, ᐅᖃᐅᓯᖅ 2 ᐱᑕᖃᕆᐊᖃᖅᑎᑦᓯᔪᖅ ᒐᕙᒪᖃᕐᕕᐅᔪᖅ ‘ᖃᓄᐃᓕᐅᕆᐊᕈᑎᖃᕐᓗᑎᒃ 
ᓴᖅᑭᑎᑦᓯᔾᔪᑕᐅᓂᐊᖅᑐᓂᒃ ᐱᐅᔪᓄᑦ ᐃᓄᐃᑦ ᐅᓄᓐᖏᓂᖅᓴᓂ ᐃᓅᖃᑎᒌᑦᑐᑦ 
ᑕᑯᒃᓴᐅᑎᑦᓯᒍᓐᓇᖁᓪᓗᒋᑦ ᑭᓇᐅᓂᕐᒥᓂᒃ ᐊᒻᒪ ᐋᖅᑭᒃᓱᐃᓗᑎᒃ ᐱᕙᓪᓕᐊᑎᑦᓯᔾᔪᑎᒃᓴᓂᒃ 
ᐃᓕᖅᑯᓯᖏᓐᓄᑦ, ᐅᖃᐅᓯᖏᓐᓄᑦ, ᐅᒃᐱᕐᓂᖏᓐᓄᑦ, ᐱᖅᑯᓯᓂᖏᓐᓄᑦ ᐊᒻᒪ ᐃᓕᖅᑯᓯᖏᓐᓄᑦ’. ᐋᑎᑯ 4, 
ᐅᖃᐅᓯᖅ 3 ᐱᑕᖃᖅᑎᑦᓯᔪᖅ ᑖᒃᑯᐊ ᒐᕙᒪᖃᕐᕕᐅᔪᖅ ᓈᒻᒪᒃᑐᓂᒃ ᖃᓄᐃᓕᐅᕆᐊᕈᑎᖃᕐᓗᑎᒃ ᑕᒪᒃᑯᐊ 
ᐊᔪᕐᓇᖏᒃᑳᖓᑦ ᐃᓅᖃᑎᒌᓂ ᐅᓄᓐᖏᓐᓂᖅᐹᓃᑦᑐᑦ ᓈᒻᒪᒃᑐᓂᒃ ᐃᓕᕝᕕᒃᓴᖃᖁᓪᓗᒋᑦ 
ᐅᖃᐅᓯᖓᐅᑎᒥᑎᒍᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ ᐅᖃᐅᓯᓐᖓᐅᑎᒥᒍᑦ’.  
ᑭᖑᓪᓕᖅᐸᖓᓂ ᐋᑎᑯ 4, ᐅᖃᐅᓯᖅ 4 ᐱᑕᖃᖅᑎᑦᓯᔪᖅ ᑖᒃᑯᐊ ᒐᕙᒪᖃᕐᕖᑦ ‘ᓈᒻᒪᓈᕌᖓᑦ, 
ᖃᓄᐃᓕᐅᕆᐊᕈᑎᖃᖃᑦᑕᕐᓗᑎᒃ ᐃᓕᓐᓂᐊᖅᑐᓕᕆᓂᒃᑯᑦ, ᖃᐅᔨᒪᓕᕈᑎᒃᓴᓂᒃ ᓇᑭᓐᖔᕐᓂᖏᓐᓂᒃ, 
ᐱᖅᑯᓯᖏᓐᓂᒃ, ᐅᖃᓯᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ ᐃᓄᖃᑎᒌᓂ ᐅᓄᓐᖏᓐᓂᖅᐹᑦ ᓴᖅᑭᐅᒪᔪᑦ 

ᐅᕕᒃᑐᖅᓯᒪᓂᖁᑎᒥᓂ’.  ᓱᓖᓛᒃ, ᐃᓱᒪᒋᓪᓗᒋᑦ ᖃᐅᔨᒪᔭᕗᑦ, ᐅᖃᐅᓯᐅᔪᑦ ᖁᓛᓂᒃ ᑕᒡᕙᓂ ᐅᓂᒃᑳᒥ, 
ᐱᓪᓗᒋᑦ ᐱᒻᒪᕆᐅᔪᑦ ᑕᒪᒃᑮᖕᓂ ᐃᓕᓐᓂᐊᑐᐃᓐᓇᕐᓂᒃᑯᑦ ᐊᒻᒪ ᖁᑦᓯᖕᓂᖅᓴᓂᒃ ᐃᓕᓐᓂᐊᕐᓂᒃᑯᑦ 
ᐊᔪᕈᓐᓃᕈᑎᒃᓴᓂᒡᓗᒋᑦ ᓄᓇᖃᖅᑳᖅᓯᒪᔪᑦ ᓄᑕᕋᖏᑦ ᐅᖃᐅᓯᒥᑎᒍᑦ, ᐱᔭᕐᓃᑦᑐᑦ ᑕᑯᔭᕆᐊᒃᓴᑦ ᑕᒪᒃᑯᐊ 
ᐱᓕᕆᐊᒃᓴᕆᑎᑕᐅᔪᑦ  ᐅᖃᐅᓯᐅᑦᓯᐊᕈᓐᓇᕐᒪᖔᑕ ᒪᓕᒐᒃᓴᖃᖅᑎᓐᓇᒍ ᐅᖃᐅᓯᓐᖓᐅᑎᓄᑦ 
ᐃᓕᓐᓂᐊᖅᑎᑦᓯᓂᖅ. 

ᑲᓇᑕ ᐃᓚᐅᖕᒥᔪᖅ ᑖᒃᑯᓇᓂ ᑲᑐᔾᔨᖃᑎᒌᓂ ᐸᒡᕕᓵᖅᑕᐅᒋᐊᖃᓐᖏᓐᓂᕐᒧᑦ ᐊᒻᒪ ᐃᑲᔪᖅᑎᒌᖕᓂᕐᒧᑦ 
ᑕᕆᐅᑉ ᐊᑭᐊᓂ (‘OSCE’) ᐊᒻᒪ ᑖᒃᑯᐊ ᑲᑐᔾᔨᖃᑎᒌᑦ ᓴᖅᑭᑎᑦᓯᔨᐅᓐᖏᒃᑲᓗᐊᖅᑎᓪᓗᒍ ᒪᓕᒐᒃᓴᓂᒃ, 
ᓲᕐᓗ, ᒪᓕᒐᑎᒎᖅᑐᑦ ᐊᑐᖅᑕᐅᔪᑦ ᓄᓇᕐᔪᐊᓂ, ᑖᒃᑯᑎᑑᒐᓚᒃᑐᑦ ᑕᕆᐅᑉ ᐊᑭᐊᓂ ᑲᑎᒪᕕᒡᔪᐊᓂ 
ᐱᖁᔨᕗᖔᕈᑎᓕᐅᕐᓂᒃᑯᑦ ᒐᕙᒪᓕᕆᓂᒃᑯᑦ ᓴᓐᖏᔪᑲᓪᓚᐅᔪᑦ ᐊᑐᖅᑕᐅᑎᑕᐅᓂᖏᑦ ᐊᒻᒪ 
ᐃᒃᐱᒍᓱᒋᐊᑦᓯᐊᖅᑐᑦ. ᐃᓚᖓ IV ᑕᒡᕙᓂ 1990 ᑎᑎᖅᑲᖁᑎᖏᑦ ᑖᒃᑯᐊ ᑰᐸᓐᕼᐄᒐᓐ Copenhagen 
ᑲᑎᒪᓂᐅᓚᐅᖅᑐᖅ ᑲᑎᒪᕕᒡᔪᐊᖅᑎᓪᓗᒋᑦ ᐃᓄᑐᐃᓐᓇᐃᑦ ᖃᓄᐃᑦᑐᒦᓐᓂᖏᑦ ᑖᒃᑯᓇᓂ ᑲᑐᔾᔨᖃᑎᒌᓂ 
ᐸᒡᕕᓵᖅᑕᐅᒋᐊᖃᓐᖏᓐᓂᕐᒧᑦ ᐊᒻᒪ ᐃᑲᔪᖅᑎᒌᖕᓂᕐᒧᑦ ᑕᕆᐅᑉ ᐊᑭᐊᓂ CSCE135 ᐋᖅᑭᒃᓯᔪᑦ 
ᐊᔾᔨᒌᓐᖏᑦᑐᓂᒃ ᒪᓕᒐᒃᓴᓂᒃ ᐱᔾᔪᑎᒋᓪᓗᒋᑦ ᓴᐳᔾᔭᐅᓯᒪᓂᖏᑦ ᐅᓄᓐᖏᓐᓂᖅᓴᑦ ᐃᓅᖃᑎᒌᓂ.  ᐊᑖᒍᑦ 
ᑎᑎᕋᖅᓯᒪᓂᐊᑕ 33 ᑕᒡᕙᓂ ᑎᑎᖅᑲᓂ, ᐃᓚᐅᔪᑦ ᒐᕙᒪᖃᕐᕕᐅᔪᑦ ᑖᒃᑯᓇᓂ ᑲᑐᔾᔨᖃᑎᒌᓂ 
ᐸᒡᕕᓵᖅᑕᐅᒋᐊᖃᓐᖏᓐᓂᕐᒧᑦ ᐊᒻᒪ ᐃᑲᔪᖅᑎᒌᖕᓂᕐᒧᑦ ᑕᕆᐅᑉ ᐊᑭᐊᓂ CSCE ᓱᒋᐊᕈᑎᖃᓚᐅᖅᑐᑦ 
ᓴᐳᔾᔭᐅᓯᒪᒍᑎᒃᓴᖏᓐᓂᒃ ᐅᕕᓂᖃᑎᒌᑦ, ᐃᓕᖅᑯᓯᐅᔪᑦ, ᐅᖃᐅᓯᐅᔪᑦ ᐊᒻᒪ ᐅᒃᐱᕐᓂᖏᓐᓄᑦ 
ᓇᓗᓇᐃᒃᑯᑕᐃᑦ ᓄᓇᕐᔪᖓᖏᓐᓂ ᐅᓄᓐᖏᓂᖅᓴᐃᑦ ᐃᓅᖃᑎᒌᓂᒃ ᐊᕕᒃᑐᑦᓯᒪᓂᖁᑎᒥᓂ ᐊᒻᒪ 
ᓴᖅᑭᑎᑦᓯᓗᑎᒃ ᓴᖅᑭᔮᖅᑎᑦᓯᔾᔪᑎᒃᓴᓂᒃ ᑭᓇᐅᓂᖏᓐᓄᑦ. ᑕᐃᒪᐃᒻᒪᑦ, ᑲᓇᑕ ᐊᒻᒪ 
ᐊᒃᑐᖅᑕᐅᓂᐊᓴᑐᐃᓐᓇᖅᑐᑦ ᓄᓇᕗᑦ, ᓇᓗᓇᐃᖅᓯᑐᐃᓐᓇᖏᑦᑐᑦ ᓴᐳᔾᔨᓯᒪᓂᐊᓂᕐᒥᓂᒃ ᐅᖃᐅᓯᒃᑯᑦ 
ᑭᓇᐅᓂᐅᔪᓂᒃ ᑕᒪᒃᑯᓇᓂ ᐅᓄᓐᖏᓐᓂᖅᓴᓂ ᐃᓅᖃᑎᒌᓂ ᓲᕐᓗ ᐃᓄᐃᑦ, ᑭᓯᐊᓂ 
ᓴᖅᑭᑎᒃᓯᓂᐊᕐᓂᕋᖅᑐᑦ ᓴᖅᑭᔮᖅᑎᑦᓯᔾᔪᑎᒃᓴᓂᒃ ᑭᓇᐅᓂᖏᓐᓂᒃ. ᖃᓄᐃᑦᑑᓂᖏᑦ 
ᐃᓕᓐᓂᐊᖅᑐᓕᕆᔾᔪᑕᐅᔪᑦ ᓴᐳᔾᔨᖏᑦᑐᑦ ᐊᒻᒪ ᓴᖅᑭᔮᖅᑎᑦᓯᖏᑦᑐᑦ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ 
ᐅᖃᐅᓯᒃᑯᑦ ᑭᓇᐅᓂᖏᓐᓂᒃ ᒪᓕᓐᖏᑦᑐᑦ ᑖᑦᓱᒥᖓ ᐱᓕᕆᐊᒃᓴᕆᑎᑕᐅᔪᒥᒃ.  ᑎᑎᕋᖅᓯᒪᓂᐊ 34 
ᑖᒃᑯᐊ ᑎᑎᖅᑲᐃᑦ ᐱᓕᕆᐊᖃᖅᑐᑦ ᐃᓕᓐᓂᐊᖅᑐᓕᕆᓂᕐᒥᑦ ᐊᒻᒪ ᐱᑕᖃᖅᑎᑦᓯᓪᓗᑎᒃ ᒪᑯᓂᖓ: 
 

ᑕᒪᒃᑯᐊ ᐃᓚᐅᔪᑦ ᒐᕙᒪᖃᕐᕕᐅᔪᑦ ᐱᓕᕆᐊᖃᕐᓂᐊᖅᑐᑦ ᑕᒪᒃᑯᐊ ᐃᓄᐃᑦ ᓄᓇᕐᔪᐊᒥᓂ 
ᐅᓄᓐᖏᓐᓂᖅᓴᐅᔪᑦ ᐃᓅᖃᑎᒌᓂ, ᐊᑐᓐᖏᓪᓗᒋᑦ ᐃᓕᒋᐊᖃᕐᓂᖅ ᐃᓕᑕᕆᔭᐅᓯᒪᔪᓂᒃ 
ᐅᖃᐅᓯᕐᓂᒃ ᐅᕝᕙᓘᓐᓃᑦ ᐅᖃᐅᓯᖓ ᒐᕙᒪᖃᕐᕕᐅᔪᑦ, ᓈᒻᒪᒃᑐᓂᒃ ᐱᕕᒃᓴᖃᖅᑎᑕᐅᓗᑎᒃ 
ᐃᓕᓐᓂᐊᖅᑎᑦᓯᔪᓐᓇᕐᓂᕐᒧᑦ ᐅᖃᐅᓯᓐᖓᐅᑎᒥᓂᒃ ᐅᕝᕙᓘᓐᓃᑦ ᐊᓈᓇᖏᑦᑕ ᐅᖃᐅᓯᖏᓐᓂᒃ, 
ᐊᒻᒪ ᐊᔪᕐᓇᖏᒃᑳᖓᑦ ᐊᒻᒪ ᓴᖅᑭᒋᐊᖃᓕᕌᖓᑦ, ᐊᑐᖅᑕᐅᕙᒡᓗᑎᒃ ᑕᖅᑲᒃᑯᓇᓂ, ᒪᓕᒡᓗᒋᑦ 
ᐊᑐᖅᑐᑦ ᓄᓇᕐᔪᐊᖓᓂ ᒪᓕᒐᐃᑦ 

 
ᐃᓄᐃᑦ ᐅᖃᐅᓯᖏᑦ ᐃᓕᑕᕆᐅᔭᓯᒪᓐᖏᒃᑲᓗᐊᖅᑎᓪᓗᒋᑦ ᐅᖃᐅᓯᐅᓂᖏᑦ ᑲᓇᑕᒥ ᒐᕙᒪᖃᕐᕕᐅᔪᒥ, 
ᑭᓯᐊᓂ ᐃᓕᑕᕆᔭᐅᓯᒪᔪᑦ ᐅᖃᐅᓯᐅᓂᖏᓐᓂᒃ ᓄᓇᕗᒥ ᐊᒻᒪ ᐃᓗᓕᖏᓐᓂ ᑖᒃᑯᐊ ᐃᓕᑕᕆᔭᐅᓯᓚᔪᑦ 
ᐅᖃᐅᓰᑦ ᐱᖁᔭᖏᑦ ᐊᒻᒪ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᑦ, ᐃᓕᒋᐊᖃᕐᓂᖅ ᐃᓄᐃᑦ 
ᐅᖃᐅᓯᖏᓐᓂᒃ ᓇᓗᓇᐃᖅᓯᒪᑦᓯᐊᖅᑐᑦ.  ᐊᔪᓐᖏᑎᑕᐅᒐᓗᐊᖅᑎᓪᓗᒋᑦ ᓇᐅᒃᑯᕈᓘᔭᖅ, ᑖᑦᓱᒪ 
ᐊᑐᕐᓂᖓ ᐅᖃᐅᓯᐅᑉ ᓇᓗᓇᐃᖅᓯᒪᑦᓯᐊᕐᒥᔪᑦ:  ᑖᓐᓇ ᒐᕙᒪᖃᕐᕕᐅᔪᖅ ᓴᖅᑭᑎᑦᓯᒋᐊᓖᑦ ᑕᒪᒃᑯᐊ 
ᐃᓄᐃᑦ ᓈᒻᒪᒃᑐᓂᒃ ᐱᕕᒃᓴᖃᖅᑎᑕᐅᔪᓐᓇᕐᓗᑎᒃ ᐃᓕᒍᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ, 
ᐱᒋᐊᓕᕋᑖᑐᐃᓐᓇᕐᓂᕆᓐᖏᑕᖏᓐᓂ ᐃᓕᓐᓂᐊᕐᓂᐅᑉ ᑭᓯᐊᓂᑦᑕᐅᑦ ᐃᓕᓐᓂᐊᕐᓂᓕᒫᖓᒍᑦ. 

ᑖᒃᑯᐊ ᑲᑐᔾᔨᖃᑎᒌᓂ ᐸᒡᕕᓵᖅᑕᐅᒋᐊᖃᓐᖏᓐᓂᕐᒧᑦ ᐊᒻᒪ ᐃᑲᔪᖅᑎᒌᖕᓂᕐᒧᑦ ᑕᕆᐅᑉ ᐊᑭᐊᓂ 
OSCE ᑲᒥᓯᓇᕐᔪᐊᑦ ᐱᓪᓗᒋᑦ ᓄᓇᕐᔪᐊᓂ ᐅᓄᓐᖏᓐᓂᖅᐹᑦ ᐃᓅᖃᑎᒌᓂ ᐅᖃᓕᒫᒐᓕᐅᖅᓯᒪᔪᑦ 
ᐊᑐᓕᖁᔭᒃᓴᓂᒃ ᐊᒻᒪ ᑐᑭᒧᐊᒍᑕᐅᔪᓐᓇᖅᑐᓂᒃ.  ᑕᒪᒃᑯᐊ ᓴᖅᑭᑎᑦᓯᖏᒃᑲᓗᐊᖅᑎᓪᓗᒋᑦ 
ᓇᓪᓕᐊᓐᓂᑐᐃᓐᓇᖅ ᐊᑐᕆᐊᓕᖕᓂᑦ ᐱᓕᕆᐊᒃᓴᕆᑎᑕᐅᔪᓂᒃ ᓄᓇᕐᔪᐊᑦ ᒪᓕᒐᖏᑎᒍᑦ, 
ᐅᖃᐅᔾᔨᒋᐊᕈᑕᐅᓯᒪᔪᑦ ᑕᒪᒃᑮᓄᑦ ᐊᒃᓱᕈᑕᐅᕙᒃᑐᓂᒃ ᓴᖅᑭᖃᑦᑕᖅᑐᑦ ᑖᒃᑯᓇᓂ ᑲᑐᔾᔨᖃᑎᒌᓂ 
ᐸᒡᕕᓵᖅᑕᐅᒋᐊᖃᓐᖏᓐᓂᕐᒧᑦ ᐊᒻᒪ ᐃᑲᔪᖅᑎᒌᖕᓂᕐᒧᑦ ᑕᕆᐅᑉ ᐊᑭᐊᓂ ᐃᓚᐅᔪᓄᑦ ᒐᕙᒪᖃᕐᕕᐅᔪᓄᑦ 
ᐊᒻᒪ ᐱᐅᓂᖅᐹᑦ ᐊᑐᖅᑕᐅᕙᒃᑐᑦ ᑕᒪᒃᑯᓇᓂ ᒐᕙᒪᖃᕐᕕᐅᔪᓄᑦ.  ᑕᒪᒃᑯᐊ ᑐᑭᓯᔭᐅᔪᓐᓇᖅᑐᑦ 
ᐆᒃᑑᑕᐅᓂᖏᓐᓂᒃ ᖃᐅᔨᒐᓱᐊᕈᑕᐅᔪᑦ ᖃᓄᑎᒋᑦ ᖃᓄᐃᓕᐅᕈᑎᖃᕐᓂᖏᓐᓂᒃ ᐃᓚᐅᓂᖏᓐᓂᒃ 
ᒐᕙᒪᖃᕐᕕᐅᔪᑦ ᐱᔾᔪᑎᒋᓪᓗᒋᑦ ᒪᓕᒋᐊᖃᖅᑎᑕᐅᔪᑦ ᐋᖅᑭᒃᑕᐅᓯᒪᔪᑦ ᑖᒃᑯᓄᖓ ᑲᑐᔾᔨᖃᑎᒌᓂ 
ᐸᒡᕕᓵᖅᑕᐅᒋᐊᖃᓐᖏᓐᓂᕐᒧᑦ ᐊᒻᒪ ᐃᑲᔪᖅᑎᒌᖕᓂᕐᒧᑦ ᑕᕆᐅᑉ ᐊᑭᐊᓂ ᐊᒻᒪ ᐊᑖᒍᑦ ᓄᓇᕐᔪᐊᑦ 
ᒪᓕᒐᖏᑦᑕ.  ᓯᕗᓪᓖᑦ ᑖᒃᑯᓇᓂ ᓴᖅᑭᑎᓚᐅᖅᑕᖏᑦ ᕼᐃᒋ Hague ᐊᑐᓕᖁᔭᖏᑎᒍᑦ ᐱᔾᔪᑎᒋᓪᓗᒋᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔪᓐᓇᐅᑎᖏᑦ ᑕᒪᒃᑯᐊ ᓄᓇᕐᔪᐊᒥᓂ ᐅᓄᓐᖏᓐᓂᖅᓴᑦ ᐃᓅᖃᑎᒌᓂ ᐊᒃᑑᕝᕙ 

1996.136 ᑕᒡᕙᓂ ᐅᖃᐅᓯᐅᔪᒥ 1, ᑖᒃᑯᐊ ᐊᑐᓕᖁᔭᐅᔪᑦ ᐃᓕᑕᖅᓯᔪᑦ ᑐᓐᖓᕕᐅᓂᖏᓐᓂᒃ ᑕᒪᒃᑯᐊ 
‘ᐱᔪᓐᓇᐅᑎᖏᑦ ᐃᓄᑐᐃᓐᓇᐃᑦ ᐃᓚᐅᔪᑦ ᓄᓇᕐᔪᐊᒥᓂ ᐅᓄᓐᖏᓐᓂᖅᓴᐃᑦ ᐃᓅᖃᑎᒌᓂ 
ᐋᖅᑭᐅᒪᑎᑦᓯᔪᓐᓇᖁᓪᓗᒋᑦ ᑭᓇᐅᓂᕐᒥᓂᒃ ᓴᖅᑭᒍᓐᓇᖅᑐᖅ ᑭᓯᐊᓂ ᓈᒻᒪᒃᑐᓂᒃ ᖃᐅᔨᒪᓂᖃᕐᓗᑎᒃ 
ᐅᖃᐅᓯᓐᖓᐅᑎᒥᓂᒃ ᐃᓕᓐᓂᐊᖅᐸᓪᓕᐊᓂᒃᑯᑦ’.  ᑖᒃᑯᐊ ᐊᑐᓕᖁᔭᐅᔪᑦ ᐅᖃᖅᑐᑦ ᑖᒃᑯᐊ 
ᒐᕙᒪᖃᕐᕕᐅᔪᑦ ᓴᖅᑭᑎᑦᓯᓗᑎᒃ ᐊᑐᖅᑕᐅᔪᒃᓴᓂᒃ ᐃᓕᓐᓂᐊᕐᓂᐊᓕᓵᖅᑐᑦ ᐱᓕᒻᒪᒃᓴᖅᑕᐅᓂᖏᑎᒍᑦ ᐊᒻᒪ 
ᐃᓕᓐᓂᐊᓕᓵᖅᑐᓂ ᑕᒪᒃᑯᐊ ᐊᔪᓐᖏᑎᑦᓯᓂᐊᖅᑐᑦ ᐊᖓᔪᖅᑳᕆᔭᐅᔪᓂᒃ ᕿᑐᓐᖓᒥᓂᒃ 
ᐃᓕᓐᓂᐊᖅᑎᑦᓯᔾᔪᑎᖃᕈᓐᓇᕐᓗᑎᒃ ᐃᓕᓐᓂᐊᖅᑕᐅᖁᔭᒥᓂᒃ ᐊᑐᕐᓗᒋᑦ ᕿᑎᐊᓂ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᑎᒍᑦ ᐊᒻᒪ ᑖᒃᑯᐊ ᖁᑦᓯᖕᓂᖅᓴᓂᒃ ᐃᓕᓐᓂᐊᖅᑐᑦ ᐃᓚᒋᔭᐅᓗᑎᒃ ᐃᓕᓐᓂᐊᕈᑎᖏᓐᓂ 
ᕿᑎᐊᓃᑦᑐᓂᒃ ᐅᖃᐅᕐᓂᒃ.137  ᑕᒪᒃᑯᐊ ᐊᑐᓕᖁᔭᐅᔪᑦ ᓴᖅᑭᑎᑕᐅᓚᐅᖅᑐᑦ ᓄᓇᕐᔪᐊᓂ 
ᐱᐅᓂᖅᐹᖑᓂᖏᓐᓂᒃ ᐊᑐᖅᑕᐅᕙᒃᑐᓂ ᐱᔾᔪᑎᒋᓪᓗᒋᑦ ᓈᒪᒃᓴᕐᓂᖏᑦ ᒐᕙᒪᖃᕐᕕᐅᔪᑦ 
ᐱᓕᕆᐊᒃᓴᕆᑎᑕᐅᔪᓂ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᑕᐅᓂᖏᑦ ᐅᖃᐅᓯᕐᓂᒃ ᐅᓄᓐᖏᓐᓂᖅᓴᑦ 
ᐃᓅᖃᑎᒌᓂ. ᐃᓚᐅᓗᑎᒃ ᓄᓇᖃᖅᑳᖅᓯᒪᔪᑦ ᓄᑕᕋᖏᑦ ᒫᓐᓇᐅᔪᖅ, ᑎᑎᕋᖅᓯᒪᒐᑦᑕ ᐊᓯᖏᓐᓂᒃ 
ᑕᒡᕙᓂ ᐅᓂᒃᑳᓂ, ᒫᓐᓇ ᐊᑐᖅᑕᐅᕙᒃᑐᖅ ᓄᓇᕗᒥ ᐃᓂᖃᖅᑐᖅ ᐊᒃᐸᓯᒃᑐᒻᒪᕆᖕᒥ ᓲᕐᓗ ᐱᐅᓂᖅᐹᑦ 
ᐊᑐᖅᑕᐅᕙᒃᑐᑦ. 
 
4.2.3 ᓄᓇᕐᔪᐊᓂ ᐱᕋᔭᐃᓂᕐᒧᑦ ᒪᓕᒐᖅ 
 
ᐃᒪᐃᒃᑲᓗᐊᖅᑎᓪᓗᒍ, ᐅᖃᐅᓯᐅᓯᒪᖕᒪᑦ ᐊᓯᖏᓐᓂᒃ ᑕᒡᕙᓂ ᐅᓂᒃᑳᓂ, ᐃᓱᒪᒋᔭᐅᓂᖓ ‘ᐃᓕᖅᑯᓯᕐᓂᒃ 
ᓄᖑᑎᕆᓂᖅ’ ᐊᑐᖅᑕᐅᕙᒃᑐᖅ ᐊᔾᔨᒌᓐᖏᑦᑐᑎᒍᑦ ᐊᒻᒪ ᐅᓄᖅᓯᕙᓪᓕᐊᓪᓗᑎᒃ ᑎᑎᕋᕈᑕᐅᓂᖓ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓚᓕᐅᔾᔨᕙᓪᓕᐊᓂᕐᒧᑦ ᐊᑐᐊᒐᐃᑦ ᐊᑐᖅᑕᐅᖃᑦᑕᖅᓯᒪᔪᑦ ᐊᒻᒪ ᓱᓕ 
ᐊᑐᖅᑕᐅᑎᑕᐅᔪᑦ ᑕᒪᒃᑯᓄᖓ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᐊᒻᒪ ᐃᓅᖃᑎᒌᓂ ᐅᓄᓐᖏᓐᓂᖅᓴᓄᑦ, 
ᑕᑯᓂᐊᖅᑐᒍ, ᑖᓐᓇ ᐅᖃᐅᓯᖅ ᐃᑲᔪᖅᓱᖅᑕᐅᓯᒪᓐᖏᑦᑐᖅ ᓄᓇᕐᔪᐊᖑᖃᑎᒌᑦ ᐱᖁᔭᖏᓐᓂ 
ᐅᕝᕙᓘᓐᓃᑦ ᓄᓇᕐᔪᐊᓂ ᒪᓕᒐᑎᒍᑦ ᐅᖃᐅᓯᐅᔪᓐᓇᖅᑐᖅ, ᓱᓕ ᑕᒪᓐᓴ ᓱᓕᔪᖅ ᐱᔾᔪᑎᒋᓪᓗᒍ 
ᐃᓱᒪᒋᔭᐅᓂᖓ ᑕᒪᒃᑯᐊ ᐃᓚᓕᐅᔾᔨᕙᓪᓕᐊᒋᐊᖃᕐᓂᕐᒧᑦ ᐊᑐᐊᒐᑦ ᓴᖅᑭᑎᑦᓯᔪᓐᓇᖅᑐᑦ ᓄᓇᕐᔪᐊᓂ 
ᐱᕋᔭᐃᓂᐅᔪᓂᒃ. ᓲᖃᐃᒻᒪ, ᐱᒻᒪᕆᐅᔪᖅ ᑖᓐᓇ ᐃᖅᑲᖅᑐᐃᔨᕐᔪᐊᖅ ᑲᓇᑕᐅᑉ ᐃᖅᑲᖅᑐᐃᕕᒡᔪᐊᖓᓂ, 
ᑖᓐᓇ Hon. Beverly McLachlin ᐊᑐᓚᐅᖅᑐᖅ ᐅᖃᐅᓯᕐᒥᑦ ‘ᐃᓕᖅᑯᓯᕆᔭᐅᔪᓂᒃ ᓄᖑᑎᕆᓂᖅ’ 
ᐱᔾᔪᑎᒋᓪᓗᒋᑦ ᑲᓇᑕᐅᑉ ᐱᓂᐊᕐᓂᕆᓚᐅᖅᑕᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ, ᐊᑕᐅᓯᐅᒐᓗᐊᖅ 
ᐃᓕᓯᒪᔪᕐᔪᐊᖅ, John Borrows ᐅᖃᐅᑕᐅᓯᒪᔪᖅ ᐅᖃᖅᑐᕕᓂᐅᓂᖓᓂᒃ ᑖᓐᓇ ᐅᖃᐅᓯᖅ ᐊᒻᒪ 
ᐃᖅᑲᖅᑐᐃᔨᕐᔪᐊᑉ ᐊᑐᓚᐅᖅᑕᖓ, ᒪᓕᒐᑎᒍᑦ ᓱᕐᕋᒍᑕᐅᓗᐊᕋᔭᓐᖏᓐᓂᖓᓂᒃ.138 ᑕᑯᓂᐊᖅᑐᒍᑦ, 
ᒪᓕᒐᑎᒍᑦ ᐃᓱᒪᒋᔭᐅᓂᖓᓂᒃ, ᐊᒃᑐᐃᓯᒪᓂᖓ ᓄᓇᕐᔪᐊᓂ ᐱᕋᔭᐃᓂᕐᒧᑦ ᒪᓕᒐᕐᓂᒃ ᐱᔾᔪᑎᒋᓪᓗᒋᑦ 
ᐅᖃᐅᓯᐅᔪᖅ ᑕᒡᕙᓂ ᐅᓂᒃᑳᓂ ᐊᑲᐅᓐᖏᓕᐅᕈᑎᖃᑦᓴᐅᑎᒋᓂᖓᓂᒃ, ᑖᓐᓇ ᐃᖅᑲᖅᑐᐃᔨᕐᔪᐊᑉ 
ᐅᖃᐅᓚᐅᖅᑐᖅ ᑖᒃᑯᐊ ᐃᖅᑲᐃᒋᐊᕈᑕᐅᓂᖏᓐᓂᒃ ᒪᓕᒐᖅ ᓇᖕᒥᓂᖅ ᐊᐅᓚᑦᓯᖏᒻᒪᑦ ᐊᒻᒪ 
ᐋᖅᑭᒃᑕᐅᓯᒪᓂᖓᓂᒃ ᑕᒪᒃᑮᑎᒍᑦ ᓴᖅᑭᓐᓂᖓᑎᒍᑦ ᐊᒻᒪ ᑐᑭᑖᖅᑎᑕᐅᓂᖏᑎᒍᑦ ᒪᓕᒃᑐᑎᒃ 
ᓴᖑᕙᓪᓕᐊᔪᓂᒃ ᐅᓄᕐᓂᖅᓴᐃᑦ ᐃᓅᖃᑎᒌᑦ ᐃᓱᒪᒋᔭᖏᑎᒍᑦ ᐊᒻᒪ ᑐᑭᓯᐅᒪᔭᖏᑎᒍᑦ. 
 
4.2.3.1. ᐱᕋᔭᐃᓂᖅ ᐃᓅᖃᑎᒥᒃ 
 

ᐃᓱᒪᒋᔭᐅᓂᖓ ᐱᕋᔭᐃᓂᐅᑉ ᐃᓅᖃᑎᒥᒃ ᒫᓐᓇᒫᖅ ᓴᖅᑭᓯᒪᔪᖅ ᓄᓇᕐᔪᐊᓂ ᒪᓕᒐᑎᒍᑦ ᐊᒻᒪ ᐊᒥᓱᑦ 
ᐃᓗᓕᖏᑦ ᓴᖅᑭᑎᑦᓯᔾᔪᑕᐅᔪᓐᓇᖅᑐᑦ ᐱᕋᔭᐃᓂᕐᒥᑦ ᓇᓗᓇᐃᖅᓯᒪᓐᖏᓗᐊᕐᒪᑕ ᐊᒻᒪ ᓱᓕ 
ᐱᕙᓪᓕᐊᑎᑕᐅᖕᒪᑕ.  ᓲᖃᐃᒻᒪᑦ ᐃᓅᖃᑎᓂᒃ ᓄᖑᑎᕆᓂᖅᑎᑑᓐᖏᑦᑐᖅ, ᐃᓱᒪᒋᔭᐅᓂᖓ 
ᒪᓕᒐᕈᖅᑎᑕᐅᓚᐅᖅᓯᒪᓐᖏᑦᑐᖅ ᐊᑕᐅᓯᕐᒧᓪᓘᓐᓃᑦ ᑲᑎᒪᕐᔪᐊᖅᑐᓂ, ᐊᖏᕈᑎᑎᒍᓪᓘᓐᓃᑦ— 
ᑕᑯᓂᐊᕋᑦᑕ, ᐊᑖᓂ ᐱᒋᐊᖅᑎᑕᐅᓯᒪᔪᑦ ᒫᓐᓇ ᐱᕙᓪᓕᐊᑎᑦᓯᔾᔪᑏᑦ ᑕᐃᒪᓐᓇ ᐊᖏᕈᑎᓂᒃ— ᐊᒻᒪ 
ᐊᒥᓱᑦ ᐃᓗᓕᖏᑦ ᑭᓲᓗᑎᒃ ᓴᖅᑭᒍᑕᐅᔪᓐᓇᕐᒪᖔᑕ ‘ᐱᕋᔭᐃᓂᕐᒥᑦ ᐃᓅᖃᑎᒥᒃ’ ᓱᓕ 
ᓇᓗᓇᐃᖅᓯᒪᓐᖏᑦᑐᑦ.  

ᑖᓐᓇ ᐅᖃᐅᓯᖅ ‘ᐱᕋᔭᐃᓂᕐᒥᑦ ᐃᓅᖃᑎᒥᒃ’ ᓯᕗᓪᓕᖅᐹᒥ ᐊᑐᖅᑕᐅᓚᐅᖅᑐᑦ ᐅᖃᐅᓯᖃᖅᑐᑎᒃ 
ᑐᖁᕋᐃᓚᐅᕐᓂᕐᒥᑦ ᑖᒃᑯᐊ Ottoman Turkey’s Armenians ᐱᒋᐊᖅᑐᒍ 1915, ᐊᒻᒪ 
ᑐᑭᑖᖅᑎᑕᐅᓚᐅᖅᑐᑦ ᓄᓇᕐᔪᐊᓂ ᒪᓕᒐᑎᒍᑦ ᑐᓐᖓᕕᐅᓪᓗᓂ ᐊᕐᕌᒍᐊᓂ 1945, ᑭᖑᓂᐊᒍᑦ ᑐᒡᓕᐊᓂ 
ᐅᓇᑕᕐᔪᐊᓚᐅᖅᑎᓪᓗᒋᑦ, ᓚᓐᑕᓐᒥ ᐊᖏᕈᑎᓕᐊᖅ ᐊᔪᕈᓐᓃᖅᑎᑦᓯᔪᖅ ᐊᖏᕈᑕᐅᓂᖏᓐᓂᒃ ᓄᓇᕐᔪᐊᓂ 
ᐅᓇᑕᖅᑐᒃᓴᓂᒃ ᐃᖅᑲᖅᑐᐃᓂᕐᒧᑦ (ᑖᒃᑯᐊ ᐊᑖᒍᑦ Nuremburg ᐃᖅᑲᖅᑐᖅᑕᐅᓚᐅᖅᑐᖅ) (Cassese, 
2008: 101-8).  ᐊᑯᓂ ᖁᑭᐅᑎᓕᕆᓂᕐᒧᑦ ᐊᑲᐅᓐᖏᓕᐅᕈᑎᖃᕐᓂᖏᑦ, ᑕᐃᒪᓐᓇᐃᒍᓐᓃᕐᒪᑦ;  
ᐊᖏᕈᑕᐅᓯᒪᓕᖅᑐᖅ ᐊᑯᓂᐅᓗᐊᖅᑎᑕᐅᔪᓐᓇᓚᐅᕐᓂᖏᓐᓂᒃ ᓴᐃᒪᖃᑎᒌᓐᖏᑦᑐᓂ. Antonio 

Cassese, ᐃᓕᓯᒪᔪᕐᔪᐊᓄᑦ ᓄᓇᕐᔪᐊᓂ ᐱᕋᔭᐃᓂᕐᒧᑦ ᒪᓕᒐᕐᓂᒃ, ᐅᖃᐅᓯᒪᔪᖅ ᑕᒪᒃᑯᐊ 
ᐊᒡᒍᖅᓯᒪᓂᖏᑦ ᐱᕋᔭᐅᑏᑦ ᐃᓅᖃᑎᒧᑦ ᐃᓚᐅᒋᔭᐅᓕᖅᑐᑦ ᓄᓇᕐᔪᐊᓂ ᒪᓕᒐᕐᓂ, ᐊᒻᒪ ᑕᒪᒃᑯᐊ 
ᐃᓱᒪᒋᔭᐅᓂᖏᑦ “ᓯᐊᒻᒪᒃᐸᓪᓕᐊᔪᒪᕆᐅᓂᖓ” ᖃᑦᓯᑲᓪᓚᖕᓂᑦ ᐊᔾᔨᒌᒍᑎᖃᖅᑐᑦ.  ᓯᕗᓪᓕᖅᐹᒥ 
“ᖀᒥᓐᓂᕐᒥᑦ ᐱᓂᕐᓘᑎᖃᕐᓂᖅ ᓴᖅᑭᑎᑦᓯᑎᓪᓗᒍ ᐱᓗᐊᖅᑐᓂᒃ ᐱᒋᐊᕆᓂᕐᒥᑦ ᐃᓅᑉ ᑭᓇᐅᓂᐊᓄᑦ 
ᐅᕝᕙᓘᓐᓃᑦ ᐃᓗᕕᕐᓂᒃ ᓱᕋᒃᑎᕆᓂᖅ ᐅᕝᕙᓘᓐᓃᑦ ᒥᑭᓪᓕᑎᕆᓂᖅ ᐊᑕᐅᓯᕐᒥᑦ, ᐅᖓᑖᓄᓪᓘᓐᓃᑦ 
ᐃᓅᖃᑎᓂᒃ”.  ᑐᒡᓕᐊᓂ, ᑖᒃᑯᑑᓐᖏᑦᑐᑦ ᐅᕝᕙᓘᓐᓃᑦ ᓴᖅᑭᑦᑕᓪᓛᑐᐃᓐᓇᖏᑦᑐᑦ ‘ᐃᓚᒋᔭᐅᔪᑦ 
ᓯᐊᒻᒪᒃᑎᖅᓯᒪᔪᓂ ᐊᑐᖅᑕᐅᕙᒃᑐᓂᒃ ᐱᓂᕐᓗᐃᓪᓚᕆᖕᓂᕐᒧᑦ ᓇᓪᓕᐊᑐᐃᓐᓇᒃᑯᑦ ᒐᕙᒪᒃᑯᑦ 
ᐊᑐᐊᒐᖏᓐᓄᑦ ᐅᕝᕙᓘᓐᓃᑦ ᐊᖏᖅᑕᐅᔾᔮᖏᑦᑐᑦ, ᐃᑲᔪᖅᓱᖅᑕᐅᔾᔮᖏᑦᑐᑦ ᐅᕝᕙᓘᓐᓃᑦ ᐊᖏᕈᑕᐅᓗᑎᒃ 
ᒐᕙᒪᒃᑯᓐᓄᑦ”. ᐱᖓᔪᐊᓐᓂ ᑕᐃᒪᓐᓇ ᐱᕋᔭᐃᓂᖅ ᐊᑐᖅᑕᐅᑯᑖᖃᑦᑕᓚᐅᖅᑐᑦ ᐅᓇᑕᕐᔪᐊᖅᑎᓪᓗᒋᑦ, 
ᓴᐃᒪᖃᑎᒌᒐᓱᐊᖅᑎᓪᓗᒋᑦ.  ᓯᑕᒪᖓᑦ, ᐊᑐᖅᑕᐅᖃᑕᕐᒪᑕ ᐊᑭᕋᖅᑑᑕᐅᓪᓗᑎᒃ ᐃᓅᖃᑎᒧᑦ ᐅᕝᕙᓘᓐᓃᑦ 
ᐊᑖᒍᑦ ᐱᖅᑯᓯᑐᖃᐃᑦ ᓄᓇᕐᔪᐊᓂ ᒪᓕᒐᖏᑎᒍᑦ (ᑭᓯᐊᓂ ᐊᑖᒎᓐᖏᑦᑐᖅ ᐱᖁᔭᕐᔪᐊᑦ ᓄᓇᕐᔪᐊᓂ 
ᐱᕋᔭᐃᓂᕐᒧᑦ ᐃᖅᑲᖅᑐᐃᕕᖕᒥ), ᐊᑭᕋᕇᑦ ᐅᓇᑕᐅᑎᑎᓪᓗᒋᑦ (Cassese, 2008: 101-8). 

ᐱᐊᓂᒃᓯᒪᑦᓯᐊᕐᓂᖅᐹᖅ ᑭᓲᓂᖓᓂᒃ ‘ᐱᕋᔭᐃᓂᖅ ᐃᓅᖃᑎᒥᒃ’ ᐋᖅᑭᒃᑕᐅᓯᒪᓕᖅᑐᖅ ᕉᒻ Rome 
ᐱᖁᔭᕐᔪᐊᖏᓐᓂ ᓄᓇᕐᔪᐊᓂ ᐱᕋᔭᖕᓂᕐᒧᑦ ᐃᖅᑲᖅᑐᐃᕕᖕᒥ 17 ᔪᓚᐃ, 1998 (ᑖᒃᑯᐊ 
“ᐱᖁᔭᕐᔪᐊᖏᓐᓂ ᓄᓇᕐᔪᐊᓂ ᐱᕋᔭᖕᓂᕐᒧᑦ ᐃᖅᑲᖅᑐᐃᕕ”).  ᐋᑎᑯ 7, ᐅᖃᐅᓯᖅ 1 ᑖᒃᑯᐊ 
ᐱᖁᔭᕐᔪᐊᖏᓐᓂ ᓄᓇᕐᔪᐊᓂ ᐱᕋᔭᖕᓂᕐᒧᑦ ᐃᖅᑲᖅᑐᐃᕕ ᑐᑭᑖᖅᑎᑦᓯᓯᒪᔪᑦ “ᐱᕋᔭᐃᓂᖅ ᐃᓅᖃᑎᒥᒃ” 
ᓇᓪᓕᐊᑐᐃᓐᓇᐅᔪᓐᓇᕐᓂᖏᓐᓂᒃ ᐱᓂᐊᓂᐅᔪᑦ ᐋᖅᑭᒃᑕᐅᓯᒪᔪᑦ ᑕᒡᕙᓂ ᐅᖃᖅᓯᒪᓂᐊᓂ 1, 
“ᐱᓂᕐᓘᑕᐅᒐᖓᑕ ᐃᓚᒋᓪᓗᓂᐅᒃ ᓯᐊᒻᒪᒃᑎᖅᑕᐅᔪᑦ ᐅᕝᕙᓘᓐᓃᑦ ᐋᓐᓂᖅᓯᒋᐊᑲᐅᑎᒋᔪᑦ 
ᓇᓪᓕᐊᓐᓂᑐᐃᓐᓇᖅ ᐃᓅᖃᑎᒌᓂᒃ , ᖃᐅᔨᒪᓪᓗᑎᒃ ᐱᒋᐊᖅᑐᓂᒃ”.  ᐅᐃᒍᐊ ᐅᖃᐅᓯᐅᑉ 2 (a) 
ᑕᒡᕙᓂ ᐋᑎᑯ 7 ᓇᓗᓇᐃᖅᓯᔪᖅ “ᓱᒋᐊᕈᑎᖃᖅᑐᖅ ᐊᑭᕋᖅᑐᕐᓗᓂ ᓇᓪᓕᐊᓐᓂᑐᐃᓐᓇᖅ 
ᐃᓅᖃᑎᒌᓂᒃ” ᑐᑭᖃᖅᑎᑕᐅᔪᖅ ᐱᓂᐊᕐᓂᖃᖅᐸᓪᓕᐊᔪᑦ ᐃᓚᐅᑎᑦᓯᔪᓂᒃ ᑖᒃᑯᐊ ᑲᑎᒪᔨᕐᔪᐊᑦ ᐊᒥᓱᓂᒃ 
ᐱᖁᔭᓂᒃ ᐅᖃᐅᓯᐅᔪᓂᒃ ᑕᒡᕙᓂ ᐅᖃᐅᓯᕐᒥ 1 ᐊᑭᕋᖅᑐᕐᓗᓂ ᓇᓪᓕᐊᓐᓂᑐᐃᓐᓇᖅ ᐃᓅᖃᑎᒌᓂᒃ.  
ᐊᒻᒪᓗ, ᐅᐃᒍᐊ ᐅᖃᐅᓯᐅᑉ 2 (a) ᐱᑕᖃᖅᑎᑦᓯᖕᒥᔪᖅ  ᑖᒃᑯᐊ ᐊᑕᐅᓯᐅᓐᖏᑦᑐᑦ ᖃᐅᔨᖓᓱᐊᖅᑏᑦ 
ᑕᐃᒪᓐᓇ ᐱᓂᐊᓂᖃᖅᑐᓂᒃ “ᒪᓕᒋᐊᓖᑦ ᐅᕝᕙᓘᓐᓃᑦ ᑲᒪᒋᒋᐊᕐᓗᓂᒋᑦ ᒐᕙᒪᖃᕐᕕᐅᔫᑉᒪ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖕᓂᕐᒧᑦ ᐊᑐᐊᒐᑦ ᐱᓂᕐᓘᑎᖃᕐᓂᕐᒧᑦ ᑕᐃᒪᓐᓇ”.  ᑖᓐᓇ ᐅᖃᐅᓯᖅ ᐅᖃᕋᓗᐊᖅᑎᓪᓗᒍ 
ᑕᒪᓐᓇ ᐱᓂᐊᓂᐅᔪᖅ ᐃᓚᖃᕆᐊᖃᕐᓂᖓᓂᒃ ᐋᓐᓂᖅᑎᕆᓂᕐᒥᑦ ᑎᒥᒃᑯᑦ, ᓇᓗᓇᐃᖅᓯᒪᓐᖏᑦᑐᖅ 
ᑖᒃᑯᐊ ᑕᐃᒪᓐᓇᐃᒋᐊᖃᕐᒪᖔᑦ, ᒪᓕᒐᑎᒍᑦ ᐃᓚᖏᑦ ᐊᔾᔨᐅᖏᑦᑐᒃᑯᑦ ᓄᓇᕐᔪᐊᓂ ᐱᕋᔭᐃᓂᕐᒧᑦ 
ᐊᖏᖃᑎᒌᒃᑎᑦᓯᒐᓱᐊᖅᑏᑦ ᐅᖃᖅᓯᒪᔪᑦ ᑕᒪᓐᓇ ᑎᒥᒃᑯᑦ ᐋᓂᖅᓯᓂᖅ ᐱᖃᓐᖏᒃᑲᓗᐊᖅᐸᑦ 
ᖃᓄᐃᖅᑰᖏᑦᑐᖅ (de Guzman, 2011: 11). 

ᑕᒪᒃᑯᐊ ᐱᓂᐊᓂᐅᔪᑦ ᑎᑎᖅᑕᐅᓯᒪᔪᑦ ᐅᖃᐅᓯᐊᓂ 1 ᐋᑎᑯ 7 ᑖᒃᑯᓇᓂ ICC ᐱᖁᔭᕐᔪᐊᖏᓐᓂ 
ᖁᒡᕙᕆᐊᕆᔪᓐᓇᖅᑐᑦ ᐱᕋᔭᐃᔪᓂᒃ ᐃᓅᖃᑎᒥᒃ ᐃᒪᓐᓇ:  

(a) ᐃᓄᐊᕐᓂᖅ;  
(b) ᐱᑕᖃᕈᓐᓃᖅᑎᑦᓯᓂᖅ;  
(c) ᐃᓖᔭᖃᕐᓂᖅ;  
(d) ᐊᐅᓪᓚᖅᑎᑦᓯᓃᑦ ᐅᕝᕙᓘᓐᓃᑦ ᐱᒍᒪᓐᖏᑦᑐᓂᒃ ᓄᒃᑎᕆᓂᖅ ᐃᓅᖃᑎᒌᓂᒃ; 
(e) ᐊᓄᓪᓚᒃᓯᐊᖃᕐᓂᖅ ᐅᕝᕙᓘᓐᓃᑦ ᐊᓯᖏᑦ ᐱᓗᐊᖅᑐᑦ ᑎᒥᒃᑯᑦ ᐊᔪᓕᖅᑎᑦᓯᓯᒪᓂᕐᒧᑦ 
ᐱᓂᕐᓗᐃᓂᖅ ᐱᒻᒪᕆᐅᔪᓂᒃ ᒪᓕᒋᐊᓕᖕᓂᑦ ᓄᓇᕐᔪᐊᓂ ᒪᓕᒐᕐᓂᒃ; 
(f) ᑲᑉᐱᐊᓵᕆᓂᖅ ᐋᓐᓂᖅᑎᕆᓂᒃᑯᑦ; 
(g) ᖁᓄᔪᕐᓂᐊᕐᓂᖅ, ᓱᒃᑯᔨᐊᖃᕐᓂᖅ ᓄᓕᐊᕐᓂᒃᑯᑦ, ᑎᒥᒋᔭᐅᔪᒥᒃ ᓂᐅᕕᐊᒃᓴᖃᖅᑎᑦᑎᓂᖅ, 
ᓯᖓᐃᓕᖅᑎᑕᐅᓂᖅ ᐱᔮᖅᑯᒻᒥᒃ, ᐱᔭᕆᔭᐅᓪᓗᑎᒃ ᓯᖓᐃᔪᓐᓇᐃᓕᑕᐅᓂᖅ ᐅᕝᕙᓘᓐᓃᑦ 
ᓇᓪᓕᐊᑐᐃᓐᓇᖅ ᓄᓕᐊᕐᓂᒃᑯᑦ ᐱᓂᕐᓘᑕᐅᔪᑦ ᒪᓕᒡᓗᒋᑦ ᐅᖁᒪᐃᓐᓂᖏᑦ;  
(h) ᐃᓅᖃᑎᒥᒃ ᐃᓖᔭᖃᕐᓂᖅ ᓇᓪᓕᐊᓐᓅᖓᔪᓂᒃ ᐃᓅᖃᑎᒌᓄᑦ ᓇᓗᓇᐃᖅᑕᐅᓯᒪᔪᓄᑦ 
ᐅᕝᕙᓘᓐᓃᑦ ᑲᑎᑕᐅᔪᑦ ᒐᕙᒪᓕᕆᓂᒃᑯᑦ, ᐃᓚᐃᓐᓈᕐᓂᖅ, ᓄᓇᕐᔪᐊᒥᓃᑦᑐᑦ, 
ᐅᕕᓂᖃᑎᒌᓐᖏᑦᑐᑦ, ᐃᓕᖅᑯᓯᖃᑎᒌᓐᖏᑦᑐᑦ, ᐅᒃᐱᓂᕆᓕᖅ, ᐊᕐᓇᐅᓂᖏᑦ, 
ᐊᖑᑕᐅᓂᖏᓐᓄᑦ […], ᐅᕝᕙᓘᓐᓃᑦ ᐊᓯᖏᓐᓂᒃ ᑐᓐᖓᕕᖃᖅᑐᑎᒃ ᓄᓇᕐᔪᐊᓂ 
ᐃᓕᑕᕆᔭᐅᓯᒪᔪᓂᒃ ᓴᖅᑭᒋᐊᖃᓐᖏᑦᑐᓂᒃ ᐊᑖᒍᑦ ᓄᓇᕐᔪᐊᖑᖃᑎᒌᑦ ᒪᓕᒐᖏᓐᓄᑦ, 
ᐊᑕᓂᖃᖅᑐᑦ ᓇᓪᓕᐊᓐᓂᑐᐃᓐᓇᖅ ᐱᓂᐊᓂᐅᔪᓂᒃ ᐅᖃᐅᓯᐅᔪᑦ ᑕᒡᕙᓂ ᑎᑎᕋᖅᓯᒪᔪᒥ 
ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖅ ᐱᕋᔭᐃᒍᑕᐅᔪᑦ ᐱᔪᓐᓇᕐᕕᖏᓐᓂᒃ ᐃᖅᑲᖅᑐᐃᔩᑦ; 
(i) ᐱᔮᕆᓪᓗᑎᒃ ᔭᒐᑎᑦᓯᔪᑦ ᐃᓄᖕᓂᑦ; 
(j) ᐱᕋᔭᐃᓂᖅ ᐅᕕᓂᖃᑎᒋᓐᖏᑕᒥᒃ ᓄᓇᖃᖅᑐᓂᒃ ᐃᓚᐃᓐᓈᕐᓂᒃᑯᑦ; 

(k) ᐊᓯᖏᑦ ᓇᒡᓕᒃᓵᖅᑎᑦᓯᔾᔪᑏᑦ ᐱᓂᐊᓂᐅᔪᑦ ᐊᔾᔨᐸᓗᖏᑦ ᐱᔮᕆᓪᓗᑎᒃ ᐊᒃᓱᕈᖅᑎᑦᑎᔪᑦ 
ᐅᕝᕙᓘᓐᓃᑦ ᐋᓐᓂᖅᓯᒻᒪᕆᒃᑐᑦ ᑎᒥᐅᔪᒥᒃ ᐅᕝᕙᓘᓐᓃᑦ ᐃᓱᒪᒃᑯᑦ ᐊᒃᓱᕈᖅᑎᑦᓯᓂᖅ 
ᐅᕝᕙᓘᓐᓃᑦ ᑎᒥᒃᑯᑦ ᐱᒡᒐᓕᖅᑎᑦᓯᓂᖅ. 
 

ᓇᓗᓇᓐᖏᑦᑐᖅ, ᑕᒪᒃᑯᐊᓕᒫᑦ ᐱᓂᐊᓂᐅᔪᑦ ᐊᑐᕋᔭᓐᖏᑦᑐᑦ ᐃᓗᖏᓐᓂᒃ ᐊᑐᖅᑕᐅᕙᒃᑐᑦ 
ᐃᓱᒪᒃᓴᖅᓯᐅᕈᑕᐅᔪᑦ ᑕᒡᕙᓂ ᐅᓂᒃᑳᒥ.  ᐊᔪᕐᓇᖏᑦᑐᑑᒐᔭᖅᑑᔮᖅᑐᖅ ᐅᖃᐅᓯᐅᔪᑦ (h) ᐊᒻᒪ (k). 

ᐱᔾᔪᑎᒋᓪᓗᒍ ᐅᖃᐅᓯᐅᔪᖅ (h), ᐅᖃᐅᓯᖅ 2(g) ᐋᑎᑯᐊᓂ 7 ᐱᖁᔭᕐᔪᐊᖏᓐᓂ ᑖᒃᑯᐊ ICC 
ᐱᑕᖃᖅᑎᑦᓯᔪᑦ ᑖᒃᑯᐊ ‘ᐅᕕᓂᖃᑎᒋᓐᖏᑕᒥᒃ ᓱᒃᑯᔨᐊᖃᕐᓂᖅ’ ᑐᑭᖃᖅᑐᖅ “ᑖᒃᑯᐊ ᓄᓇᕐᔪᐊᓂ ᐊᒻᒪ 
ᐱᓗᐊᖅᑐᒥᒃ ᐊᑐᖅᑕᐃᓕᑎᑦᓯᔪᑦ ᐱᔪᓐᓇᐅᑎᒋᔭᐅᔪᓂᒃ ᐊᑭᕋᖅᑐᖅᑐᑎᒃ ᓄᓇᕐᔪᐊᖑᖃᑎᒌᑦ 
ᒪᓕᒐᖏᓐᓂᒃ ᐱᔾᔪᑎᖃᖅᑐᑎᒃ ᑭᓇᐅᓂᖏᓐᓂᒃ ᐃᓅᖃᑎᒌᑦ ᐅᕝᕙᓘᓐᓃᑦ ᑲᑎᓪᓗᒋᑦ”. ᐱᖁᔭᕐᔪᐊᖏᓐᓂ 
ᑖᒃᑯᐊ ICC ᐃᒪᐃᓐᖏᑦᑐᑦ, ᑭᓯᐊᓂ ᓇᓗᓇᐃᖅᓯᖏᑦᑐᖅ ᖃᓄᖅ ᑐᑭᖃᕐᓂᖓᓂᒃ ᐋᖅᑭᒃᓯᒪᔪᑦ 
ᐱᔪᓐᓇᐅᑏᑦ’.  ᐃᓚᖓᓐᓂ ᓴᖅᑭᑦᑐᓂ‘ 139 ᐃᓚᖓᑦ ᐃᓱᒪᒋᔭᐅᔪᖅ ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ 
ᐃᓚᒋᓪᓕᓂᐅᒃ ᐅᓂᒃᑳᖅᓯᒪᔪᑦ ᐃᓱᒪᒃᓴᖅᓯᐅᕈᑕᐅᔪᑦ ᐱᕋᔭᐃᓂᕐᒧᑦ ᐅᕕᓂᖃᑎᒋᓐᖏᑕᒥ ᐃᓚᐃᓐᓈᕐᓂᒃᑯᑦ 
(ᐊᑖᒍᑦ ᓄᓇᕐᔪᐊᓂ ᐱᕋᔭᐃᓂᕐᒧᑦ ᐊᖏᖃᑎᒌᒐᓱᐊᖅᑎᑦᑎᔩᑦ ᑖᒃᑯᓄᖓᐅᓚᐅᖅᑐᖅ ᔫᒐᓴᓛᕕᐊ 
ᓄᓇᕐᔪᐊᖓᓂ Yugoslavia), ᑖᒃᑯᐊ ᐃᖅᑲᖅᑐᐃᕕᖕᒥ ᐅᔾᔨᕈᓱᓚᐅᖅᑐᑦ ᑖᒃᑯᐊ ᐃᓄᑐᐃᓐᓇᐃᑦ 
ᐱᔾᔪᑎᖃᑦᓯᐊᖅᑎᓪᓗᒍ ᐊᒻᒪ ᐊᖏᓪᓕᒋᐊᖅᑎᓪᓗᒍ, ᐃᓘᓐᓇᑎᐅᓐᖏᑦᑐᖅ ᕿᐱᓘᑕᐅᔪᑦ ᐃᓄᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᓴᖅᑭᑎᑦᓯᔪᓐᓇᕐᒪᖔᑦ ᐱᕋᔭᐃᓂᕐᒥᑦ ᐃᓅᖃᑎᒥᒃ.  ᑖᒃᑯᐊ ᐃᖅᑲᖅᑐᐃᔪᑦ ᒪᑯᓂᖓ 
ᐅᖃᐅᓯᖃᓚᐅᖅᑐᑦ: 

 
ᐃᓱᒻᒥᕈᑕᐅᓚᐅᖅᑐᖅ ᓴᖅᑭᑎᑕᐅᔪᓐᓇᖅᑐᖅ ᑕᒪᓐᓇ ᐊᑐᖅᑕᐅᓂᖓᓄᑦ ᓈᒪᔪᑦ ᐅᕝᕙᓘᓐᓃᑦ 
ᐱᔮᕆᓪᓗᑎᒃ ᕿᐱᓘᑎᖃᖅᑐᑦ ᐋᖅᑭᒃᓯᒪᔪᓂᒃ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑖᒃᑯᐊ 
ᐱᕋᔭᐃᓂᐅᔪᓐᓇᖅᑐᑦ ᐃᓅᖃᑎᒧᑦ […] ᓇᓗᓇᐃᕋᓱᐊᕐᓗᒋᑦ ᑕᒪᒃᑯᐊ 0ᐱᔪᓐᓇᐅᑏᑦ ᑭᓱᐃᑦ 
ᓱᕋᐃᒍᑕᐅᖕᒪᖔᑕ ᐃᓅᖃᑎᒥᒃ ᐱᕋᔭᐃᓂᕐᒧᑦ, ᓇᓗᓇᐃᖅᓯᒪᓂᖅᓴᓂᒃ ᑐᑭᓯᖏᓐᓂᒃ 
ᑕᑯᔪᖃᕈᓐᓇᖅᑐᖅ ᓄᓇᕐᔪᐊᖑᖃᑎᒌᑦ ᐱᖁᔭᖏᓐᓂᒃ ᐱᓪᓗᒋᑦ ᐃᓄᑐᐃᓐᓇᐃᑦ 
ᐱᔪᓐᓇᐅᑎᖏᑦ ᓲᕐᓗ ᑕᒪᒃᑯᐊ ᐋᖅᑭᒃᑕᐅᓚᐅᖅᑐᑦ ᓄᓇᕐᔪᐊᖑᖃᑎᒌᑦ 
ᓇᓗᓇᐃᖅᓯᔾᔪᑎᖏᑎᒍᑦ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᐊᕐᕌᒍᐊᓂ 1948, ᑖᒃᑯᐊ ᒪᕐᕉᒃ 
ᓄᓇᕐᔪᐊᖑᖃᑎᒌᓄᑦ ᐊᖏᕈᑏᑦ ᐱᓪᓗᒋᑦ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ ᑖᒃᑯᓇᓂ 1966 
ᐊᒻᒪ ᐊᓯᖏᑦ ᓄᓇᕐᔪᐊᓂ ᐊᖅᑯᑕᐅᔪᓐᓇᖅᑐᑦ ᐱᓪᓗᒋᑦ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ 
ᐅᕝᕙᓘᓐᓃᑦ ᐱᓪᓗᒋᑦ ᓇᒡᓕᒃᓵᖅᑐᓕᕆᓂᕐᒧᑦ ᒪᓕᒐᑦ. ᑕᑯᓇᒃᑐᒋᑦ ᐊᔾᔨᒌᓐᖏᑦᑐᑦ ᒪᓕᒋᐊᓖᑦ 
ᑕᒪᒃᑯᓇᓂ ᑎᑎᕋᖅᓯᒪᔪᓂ ᓇᓗᓇᐃᖅᑐᑦ ᐊᔪᕐᓇᕋᔭᓐᖏᓐᓂᖓᓂᒃ ᓇᓗᓇᐃᖅᓯᓗᓂ 
ᐋᖅᑭᒃᓯᒪᔪᓂᒃ ᐱᔪᓐᓇᐅᑎᒋᔭᐅᔪᓂ ᐃᓗᓕᖃᖅᑐᑦ ᓇᓪᓕᐊᓐᓄᑦ ᐃᓄᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ, ᑲᑎᓪᓗᒋᑦ ᓱᕋᐃᒍᑕᐅᔪᑦ ᐊᖏᓪᓕᕚᓪᓕᕈᓐᓇᖅᑐᑦ, ᒪᓕᒡᓗᒋᑦ ᐊᕙᑎᐊᓂ 
ᖃᓄᐃᑦᑑᓂᖏᑦ, ᐱᕋᔭᐅᑕᐅᔪᓂᒃ ᐃᓅᖃᑎᒧᑦ. ᐃᓚᐃᓐᓈᕐᓂᖅ ᐃᓚᖃᖅᑐᖅ ᐱᓗᐊᖅᑐᒥᒃ 
ᐊᑐᖅᑎᑦᓯᖏᓐᓂᒃ ᑕᒪᒃᑯᓂᖓ ᐱᔪᓐᓇᐅᑎᐅᔪᓂᒃ ᐊᒻᒪ ᐃᓚᐅᑎᑦᓯᖏᔾᔪᑕᐅᒐᓱᐊᖅᑐᑦ 
ᐃᓄᖕᒧᑦ ᐃᓅᑎᖃᒌᓄᑦ ᐃᓚᐃᓐᓈᕐᓂᖅ ᐱᔾᔪᑎᒋᓗᒍ [….] 
ᑖᒃᑯᐊ ᐃᖅᑲᖅᑐᐃᔪᑦ ᓇᓗᓇᐃᖅᓯᓚᐅᖅᑐᑦ ᐱᓂᕐᓗᐃᑦᓂᖅ ᐃᓅᖃᑎᒥᒃ ᑲᑎᓪᓗᒋᑦ 
ᐅᕝᕙᓘᓐᓃᑦ ᕿᐱᓘᑎᖃᓪᓚᕆᒡᓗᓂ, ᐃᓚᐃᓐᓈᕐᓂᕐᒥᑦ ᑐᓐᖓᕕᖃᕐᓗᓂ ᑕᒪᒃᑯᓂᖓ 
ᐋᖅᑭᒃᓯᒪᔪᓂᒃ ᐱᔪᓐᓇᐅᑎᐅᔪᓂᒃ, ᐋᖅᑭᒃᑕᐅᓯᒪᔪᑦ ᓄᓇᕐᔪᐊᖑᖃᑎᒌᑦ ᐃᓕᖅᑯᓯᖏᓐᓂᒃ 
ᐅᕝᕙᓘᓐᓃᑦ ᐊᖏᕈᑎᖏᓐᓂ ᒪᓕᒐᕐᓂ, ᑕᐃᒫᑦᓴᐃᓐᓇᖅ ᐅᓄᕐᓂᖃᓕᕐᓗᑎᒃ ᐅᖁᒪᐃᓐᓂᖏᑦ 
ᐊᓯᖏᑎᑐᑦ ᐱᓂᐊᕐᓂᐅᔪᓂᒃ ᐊᔪᖅᑎᑦᓯᔪᓂᒃ ᑕᒡᕙᓂ ᐋᑎᑯ 5 [ᑖᒃᑯᐊ ᓇᓕᒧᖏᑦ ᐋᑎᑯ 7 
ᑕᒡᕙᓂ ICC ᐱᖁᔭᕐᔪᐊᓂ] [….]140 
 

ᐃᓚᖓᑦ ᐊᑲᐅᓐᖏᓕᐅᕈᑕᐅᔪᖅ, ᑕᑯᓯᒪᒐᑦᑎᒍ ᑎᑎᕋᖅᓯᒪᓂᐊᓂ 2.1 ᐊᒻᒪ 2.2, ᖁᓛᓂ, 
ᐊᔾᔨᒌᓐᖏᑦᑑᑎᐅᒐᓗᐊᖅᑎᓪᓗᒋᑦ ᐱᓕᕆᐊᒃᓴᕆᑎᑕᐅᔪᑦ ᓄᓇᕐᔪᐊᖑᖃᑎᒌᑦ ᐃᓄᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᒪᓕᒐᑦ ᐊᒻᒪ ᓄᓇᕐᔪᐊᖑᖃᑎᒌᑦ ᒪᓕᒐᖏᑦ ᐱᓪᓗᒋᑦ ᐃᓅᖃᑎᒌᓂ ᐅᓄᓐᖏᓐᓂᖅᐹᑦ 
ᐱᔪᓐᓇᐅᑎᖏᑦ ᐊᒻᒪ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᑦᑕ, ᐱᒻᒪᕆᐅᓂᖅᐹᖑᓗᐊᖅᑐᑦ 
ᓄᓇᕐᔪᐊᖑᖃᑎᒌᓂᒃ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂ ᐊᖅᑯᑕᐅᕙᒃᑐᑦ  ᐅᖃᐅᓯᖃᓗᐊᕌᓗᓐᖏᑦᑐᑦ 
ᐱᓪᓗᒋᑦ ᐅᖃᐅᓯᓐᖓᐅᑎᒃᑯᑦ ᐃᓕᓐᓂᐊᖅᑎᑦᓯᓂᖅ. ᑕᐃᒪᐃᒻᒪᑦᐱᔭᕐᓃᑦᑐᖅ ᐃᓱᒻᒥᕈᑎᖃᕆᐊᒃᓴᖅ, 
ᒫᓐᓇᐅᔪᖅ, ᓈᒻᒪᓐᖏᓗᐊᖅᑐᓂᒃ ᒪᓕᒐᒃᓴᖃᕐᒪᑕ ᐅᖃᐅᓯᓐᖓᐅᑎᑎᒍᑦ ᐃᓕᓐᓂᐊᖅᑎᑦᓯᓂᕐᒧᑦ 
ᐅᕝᕙᓘᓐᓃᑦ ᕿᐱᓘᑎᖃᓪᓚᑦᑖᕐᓂᕐᓘᓐᓃᑦ, ᓴᖅᑭᑎᑦᓯᒍᑕᐅᔪᓐᓇᕐᒪᖔᑕ ᕿᐱᓘᑎᖃᕐᓂᕐᒧᑦ 
‘ᐋᖅᑭᒃᓯᒪᔪᓂᒃ ᐱᔪᓐᓇᐅᑎᓂᒃ’ ᑐᑭᖏᑎᒍᑦ ᐅᖃᐅᓯᐅᑉ (h). ᐊᓯᐊᑦᑕᐅᖅ ᐊᑲᐅᓐᖏᓕᐅᕈᑕᐅᔪᖅ ᑖᒃᑯᐊ, 

ᐅᖃᐅᓯᐅᖅᑲᐅᖕᒪᑦ ᖁᓛᓂ, ᐃᓚᐃᓐᓈᕐᓂᖅ ᐃᓚᐅᑎᓪᓗᒍ ᑭᓯᐊᓂ.  ᓄᓇᕗᒥᓕ, ᐱᔭᕐᓃᓗᐊᕋᔭᖅᑰᖅᑐᖅ 
ᑕᑯᒃᓴᕈᖅᑎᑦᓯᒐᓱᐊᕆᐊᒃᓴᖅ.  ᑕᑯᓯᒪᒐᑦᑕ ᑎᑎᕋᖅᓯᒪᓂᐊᓂ 1 ᑕᒡᕙᓂ ᓵᑉᑕᒥ, ᐃᓕᓐᓂᐊᖅᑐᓕᕆᓂᖅ 
ᑲᒪᒋᔭᒃᓴᐅᖕᒪᑦ ᓄᓇᕗᑦ ᒪᓕᒐᓕᐅᕐᕕᐊᓂ, ᑕᐃᑲᓂᓗ ᐅᓄᕐᓂᖅᓴᑦ ᓂᕈᐊᖅᑏᑦ ᓇᖕᒥᓂᖅ ᐃᓅᓪᓗᑎᒃ 
ᐊᒻᒪ ᐅᓄᕐᓂᖅᓴᖅ ᑲᑎᒪᔩᑦ ᐃᓅᓪᓗᑎᒃ. ᐊᑐᖅᑕᐅᓚᐅᖅᓯᒪᒐᔭᓐᖏᑦᑐᖅ ᐊᒻᒪ ᐊᐃᕙᐅᑎᒋᓗᒍ 
ᓴᖅᑭᒐᔭᖅᑐᒃᓴᐅᖏᑦᑐᖅ, ᑕᒪᒃᑯᐊ ᓄᓇᕐᔪᐊᖑᖃᑎᒌᓂ ᐊᖏᖃᑎᒌᒐᓱᐊᖅᑎᑦᑎᔩᑦ ᐱᑕᖃᕋᔭᓐᖏᑦᑐᑦ 
ᐅᓄᕐᓂᖅᓴᐅᓗᑎᒃ ᐃᓚᐅᔪᑦ ᓇᓪᓕᐊᓐᓂᒃ ᐃᓅᖃᑎᒌᓂᒃ ᐊᒻᒪ ᑖᒃᑯᐊᓗ ᓇᖕᒥᓂᖅ ᓂᕈᐊᖅᑕᐅᓯᒪᓗᑎᒃ 
ᐃᓄᖁᑎᖏᓐᓄᑦ ᐅᓄᕐᓂᖅᓴᐅᓪᓗᑎᒡᓗ ᐃᓚᐅᔪᑦ ᑖᒃᑯᓄᖓ ᐃᓅᖃᑎᒌᓄᑦ ᐃᓚᐅᔪᓂᒃ 
ᐱᓂᐊᓂᖃᖅᑐᓄᑦ ᐃᓚᐃᓐᓈᕐᓂᕐᒧᑦ ᐃᓅᖃᑎᒌᓂᒃ. ᑭᖑᓪᓕᖅᐹᖓᓂ ᐱᔭᕐᓃᑦᑐᑦ, ᑖᓐᓇ ᑭᖑᓪᓕᖅᐹᖅ 
ᑎᑎᕋᖅᓯᓚᒧᔪᖅ ᐅᖃᐅᓯᕐᒥ (h) ᐊᑲᐅᓐᖏᓕᐅᕈᑕᐅᑦᓴᐅᑎᒋᔪᖅ, ᐱᑕᖃᕆᐊᖃᖅᑎᑦᓯᓂᖓᓄᑦ ᑖᒃᑯᐊ 
ᐅᕕᓂᖃᑎᒋᓐᖏᑕᒥᒃ ᐱᐅᓐᖏᑦᑐᒥ ᐱᓂᐊᓂᖃᕐᕕᖃᕐᓂᖅ ᐊᑕᓂᖃᕆᐊᖃᕐᓂᖓᓂᒃ ᐃᓚᖓᓐᓂᒃ 
ᐊᓯᖏᑦᑕ ᐱᖁᔭᐃᑦ ᑎᑎᖅᑕᐅᓯᒪᔪᑦ ᖁᓛᓂ ᐅᕝᕙᓘᓐᓃᑦ ᐊᓯᖏᓐᓂᒃ ᐱᕋᔭᐃᔾᔪᑎᓂ 
ᐱᔪᓐᓇᕐᓂᖃᕐᕕᖏᓐᓂ ᑖᒃᑯᐊ ICC (ᐃᓅᖃᑎᖐᓂᒃ ᓄᖑᑎᕆᓂᖅ, ᐅᓇᑕᖅᑐᓂ ᐱᕋᔭᐃᓂᖅ ᐊᒻᒪ 
ᐱᕋᔭᐃᓂᖅ ᑲᑉᐱᐊᓵᕆᓪᓗᑎᒃ). ᐅᔾᔨᕈᓱᓚᐅᖅᑐᖅ, ᑭᓯᐊᓂ ᑖᓐᓇ ᑭᖑᓪᓕᖅᐸᖅ ᐊᑐᕆᐊᓕᒃ 
ᐱᑕᖃᕆᐊᑐᓐᖏᑦᑐᖅ ᐃᓱᒪᒋᔭᐅᓂᖓᓂᒃ “ᐱᕋᔭᐃᓂᖅ ᐃᓅᖃᑎᒥᒃ” ᑐᑭᓯᐅᒪᔭᐅᓂᖓᑎᖑᑦ 
ᐱᖅᑯᓯᑐᖃᒃᑯᑦ ᓄᓇᕐᔪᐊᓂ ᒪᓕᒐᑎᒍᑦ (Cassese, 2008: 125-6). ᑭᓯᐊᓂ, ᑕᑯᓴᐅᑎᑦᑎᒋᐊᖃᖅᑰᖅᑐᑦ 
ᑖᒃᑯᐊ ᐱᓂᐊᓂᐅᔪᑦ ᑎᑭᐅᑎᓂᖏᓐᓂᒃ ᐅᓄᕐᓂᖏᓐᓄᑦ ᐅᖁᒪᐃᓐᓂᐅᒋᐊᓖᑦ ᐊᓯᖏᑦᑕ ᐱᓂᐊᓂᐅᔪᑦ 
ᐃᓱᒪᒋᔭᐅᔪᑦ ᐱᖅᑯᓯᑐᖃᒃᑯᑦ ᓄᓇᕐᔪᐊᓂ ᐱᖁᔭᐃᑦ ᐱᕋᔭᐃᓂᐅᓂᖓᓂᒃ ᐊᓯᒥᒃ ᐃᓅᖃᑎᒥᒃ ᐊᒻᒪ 
ᑕᒪᓐᓇᑦᑕᐅᖅ ᐊᒡᕕᐊᕈᑕᐅᒐᔭᖅᑐᖅ, ᑕᐃᒪᐃᒻᒪᑕ ᐱᓂᐊᕐᓂᐅᔪᑦ ᐃᓚᐅᑎᑦᓯᓂᖏᓐᓂᒃ ᑎᒥᒃᑯᑦ 
ᐋᓐᓂᖅᑎᕆᓂᕐᒥᑦ. ᑕᐃᒫᑦᓴᐃᓐᓇᖅ ᒫᓐᓇᒫᖅ ᐱᒻᒪᕆᐅᓚᐅᖅᑐᖅ ᑕᒪᑐᒥᖓᑐᐃᓐᓇᖅ 
ᑎᑎᕋᕈᑕᐅᓚᐅᖅᑐᑦ, ᑖᓐᓇ ᐊᐱᖅᓲᑦᑕᐅᔪᖅ ᑕᒪᒃᑯᐊ ‘ᐃᓕᖅᑯᓯᑎᒍᑦ ᐱᕋᔭᐃᓂᐅᔪᑦ’ 
ᓴᖅᑭᑎᑦᓯᔾᔪᑕᐅᔪᓐᓇᕐᒪᖔᑕ ‘ᐱᕋᔭᐃᓂᕐᒧᑦ ᐃᓅᖃᑎᒥᒃ’ ᐃᓱᒪᒃᓴᖅᓯᐅᕈᑕᐅᓯᒪᔪᖅ ᐊᒃᓱᑲᓪᓚᒃ (Novic, 
2016: ᓵᑉᐸ 5, 142-168). Novic ᑎᑎᕋᖅᑐᖅ ᑖᓐᓇᐅᑎᓪᓗᒍ, ᓱᓕ ᓇᓗᓇᖅᑐᖅ ᐱᕋᔭᐃᓂᖅ 
‘‘ᐱᕋᔭᐃᓂᖅ ᐃᓅᖃᑎᒥᒃ ᑐᓐᖓᕕᐅᔪᓐᓇᕐᒪᖔᑦ ᓇᓗᓇᐃᖅᑕᖏᓐᓄᑦ ‘ᓈᒪᔪᓂᒃ ᐊᑐᕐᓗᓂ ᐱᕋᔭᐃᓂᖅ 
ᐃᓕᖅᑯᓯᕆᓐᖏᑕᒥᒃ” (Novic, 2016: 154), ᐅᖃᕆᓪᓗᓂ ᓴᖅᑭᓐᓂᑯᒥᒃ ᒪᓕᒐᑎᒍᑦ 
ᓴᖅᑭᓯᒪᔪᖃᕐᓂᖓᓂᒃ,  ᒫᓐᓇᐅᔪᖅ ᐊᔪᓐᖏᓂᖅᓴᐅᒐᔭᖅᑐᖅ ᐱᔾᔪᑎᒋᓪᓗᒋᑦ ᑕᖏᖃᖅᑐᓂᒃ 
ᐃᓕᖅᑯᓯᒃᑯᑦ ᐱᖅᑯᓯᐅᔪᑦ ᓴᓂᐊᓂᒃ ᑕᖏᖃᓐᖏᑦᑐᓂᒃ ᐃᓕᖅᑯᓯᒃᑯᑦ ᐱᖅᑯᓯᓂᒃ.  

ᐱᖃᑖ ᐱᓂᐊᓂᐅᔪᖅ ᑕᐃᔭᐅᖃᑕᐅᔪᖅ ᑕᒡᕙᓂ ᐋᑎᑯ 7, ᐅᖃᐅᓯᐊᓂ 1 ᑖᒃᑯᓇᓂ 
ᐱᖁᔭᕐᔪᐊᖏᓐᓂ ICC ᑕᒪᓐᓇ ᐊᑑᑎᖃᑐᐃᓐᓇᕆᐊᖃᓂᖓ ᑕᒡᕙᓂ ᐋᖅᑭᒃᑕᐅᓯᒪᔪᑦ ᐅᐃᒍᐊᓂ 
ᐅᖃᐅᓯᐅᔫᑉ (k), ᐊᑑᑎᖃᖅᑐᖅ ᐊᑐᕐᓗᒍ-ᐃᓘᓐᓇᑎᒃ ᒪᓕᒋᐊᓖᑦ ᐅᖃᐅᓯᖃᖅᑐᑦ ᑖᒃᑯᓂᖓ “ᐊᓯᖏᑦ 
ᓇᒡᓕᒃᓵᖅᑎᑦᓯᔪᑦ ᐃᓅᖃᑎᒥᒃ ᐱᓂᐊᓂᒃᑯᑦ ᐊᔾᔨᐸᓗᖏᑦ ᖃᓄᐃᓐᓂᖏᑦᑕ  [ᑕᒪᒃᑯᓄᖓ ᐋᖅᑭᒃᓯᒪᔪᓄᑦ 
ᐅᖃᐅᓯᕐᒧᑦ 1] ᐱᔮᕆᓪᓗᑎᒃ ᐊᒃᓱᕈᖅᑎᑦᑎᔪᒻᒪᕇᑦ ᐅᕝᕙᓘᓐᓃᑦ ᐋᓐᓂᖅᓯᔪᒻᒪᕇᑦ ᑎᐅᒥᔪᒥᒃ ᐅᕝᕙᓘᓐᓃᑦ 
ᐃᓱᒪᒃᑯᑦ ᐅᕝᕙᓘᓐᓃᑦ ᑎᒥᐅᑉ ᖃᓄᐃᓐᓂᖓᓄᑦ’.  ᑕᐃᒫᑎᑐᑦ ᐊᒡᒍᖅᓯᒪᓂᖏᑎᒍᑦ ᐃᓅᖃᑎᒧᑦ 
ᐱᕋᔭᐅᑕᐅᔪᑦ, ᑭᓯᐊᓂ ᑖᒃᑯᐊ ᐊᒡᒍᖅᓯᒪᔪᑦ ᖃᑦᓯᑲᓪᓚᖕᓂᑦ ᓇᓗᓈᕿᖕᒪᑕ ᓇᓗᓇᐃᖅᑕᐅᔭᕆᐊᓖᑦ ᓱᓕ 
ᐃᖅᑲᖅᑐᐃᕕᖕᒧᑦ ᐊᒻᒪ ᐊᖏᖃᑎᒌᒃᑎᑦᓯᒐᓱᐊᖅᑎᓄᑦ ᐃᖅᑲᖅᑐᐃᕕᒃᑎᑐᑦ.  ᐊᒃᓱᕈᕐᓇᓗᐊᖅᑐᖅ 
ᐱᑕᖃᕆᐊᖃᖅᑎᑦᓯᓂᖓ ᑖᑦᓱᒪ ᐱᖁᔭᐅᑉ ᐊᔾᔨᐸᓗᖏᓐᓂᒃ ᖃᓄᐃᓐᓂᐅᔪᑦ ᐊᓯᖏᓐᓄᑦ ᐱᖁᔭᕐᓄᑦ 
ᐋᖅᑭᒃᑕᐅᓯᒪᔪᑦ ᐅᖃᐅᓯᕐᒥ 1; ᐅᖃᐅᓯᐅᖕᒪᑦ ᐱᔾᔪᑎᒋᓪᓗᒍ ᐃᓅᖃᑎᒥᒃ ᐱᕋᔭᐃᓂᖅ , ᑕᒡᕙᓂ 
ᐅᖃᖅᑐᑦ ᑕᐃᒪᓐᓇ ᐱᓂᕆᐊᓂᖃᕐᓗᓂ ᐃᓚᐅᑎᑦᓯᓗᓂ ᑭᓯᐊᓂ ᐊᖏᔪᑲᓪᓚᖕᒥᑦ ᑎᒥᒃᑯᑦ 
ᐋᓐᓂᖅᓯᒪᓂᕐᒥᑦ ᐊᒻᒪ ᐃᓱᓕᑦᑕᕐᕕᖃᕈᑕᐅᔪᓐᓇᖅᑐᖅ ᐊᑐᖅᑎᑕᐅᒐᓱᐊᕐᓂᖓᓄᑦ.  ᐊᖏᔪᑲᓪᓚᖕᒥᑦ 
Novic, ᐃᓱᒪᒃᓴᖅᓯᐅᕈᑎᖃᓚᐅᖅᑐᖅ ᐊᐱᖅᓲᑎᒋᓗᒍ ᐱᕋᔭᐃᓂᖅ ‘ᐃᓅᖃᑎᒥᒃ ᐱᕋᔭᐃᓂᖅ’ 
ᑕᑭᔪᒐᓚᖕᒥᑦ, ᐲᖅᓯᓚᐅᖅᑐ ᐃᓱᒪᒋᔭᐅᒐᔭᕐᓂᖓᓂᒃ ᐊᑐᖅᑕᐅᒋᐊᕐᓗᑎᒃ ‘ᓇᒡᓕᒃᓵᖅᑎᑦᓯᓂᕐᒧᑦ ᐱᖁᔭᑦ’ 
ᐃᓕᖅᑯᓯᕐᓅᖓᔪᓄᑦ, ᑐᓐᖓᕕᖃᖅᑐᑎᒃ ᑕᒪᒃᑯᐊ ᐱᕋᔭᒍᑕᐅᔪᑦ ᐃᓄᖕᓄᑦ ᓇᒡᓕᒃᓵᖅᑎᑦᓯᓂᕐᒧᑦ 
ᐱᖁᔭᑎᒍᑦ, ᒫᓐᓇᒧᑦ ᐊᑐᖅᑕᐅᓚᐅᖅᓯᒪᓐᖏᑦᑐᖅ ᐅᖃᐅᓯᖃᕈᑕᐅᓪᓗᓂ ᖃᓄᐃᑦᑑᓂᖏᓐᓂᒃ ᐅᖃᐅᓯᒃᓴᑦ 
ᐃᓱᒪᒃᓴᖅᓯᐅᕈᑎᒋᒋᐊᖃᖅᑕᖏᑦ (Novic, 2016: 145). 

ᑭᖑᓪᓕᖅᐹᒥ ᐅᔾᔨᕆᔭᐅᒋᐊᓕᒃ ᑕᒡᕙᓂ 2013, 65-ᓂᒃ ᑲᑎᒪᓂᖃᖅᑐᑎᒃ, ᑖᒃᑯᐊ ᓄᓇᕐᔪᐊᖑᖃᑎᒌᑦ 
ᒪᓕᒐᕐᓄᑦ ᑲᑎᒪᔨᕐᔪᐊᑦ ᐃᓱᒪᓕᐅᕈᑎᖃᓚᐅᕐᒪᑕ ᐅᖃᐅᓯᒃᓴᓕᐊᖑᓪᓗᒍ “ᐱᕋᔭᐃᓂᑦ ᓇᒡᓕᒃᓵᖅᑎᑦᓯᓂᒃᑯᑦ 
ᐃᓅᖃᑎᒥᒃ’ ᓯᕕᑐᔪᒧᑦ ᐱᓕᕆᐊᒥᑎᒍᑦ ᐊᒻᒪ 66-ᖓᓂ ᑲᑎᒪᓂᖃᖅᑎᓪᓗᒋᑦ ᐊᕐᕌᒍᐊᓂ 2014, 
ᓅᒋᐊᖅᑕᐅᓚᐅᖅᑐᖅ ᒫᓐᓇᐅᔪᖅ ᐱᓕᕆᐊᓄᑦ, ᐊᒻᒪ ᑎᒃᑯᐊᖅᑕᐅᓪᓗᓂ ᑖᓐᓇ ᐊᔾᔨᐅᖏᑦᑐᒃᑯᑦ 
ᐅᓂᒃᑳᓕᐅᖁᔭᐅᓯᒪᔪᖅ ᓵᓐ ᑏ ᒧᐊᕆ, Sean D. Murphy. ᐱᓕᕆᐊᖓ ᑲᔪᓯᔪᖅ ᑭᓯᐊᓂ ᐊᕐᕌᒍᐊᓂ 
ᑖᓐᓇ ᖃᐅᔨᒋᐊᕐᓗᓂ ᐅᓂᒃᑳᓕᐅᖁᔭᐅᓯᒪᔪᖅ ᓴᖅᑭᑎᑦᓯᓚᐅᖅᑐᖅ ᓯᕗᓪᓕᖅᐹᒥᒃ ᐅᓂᒃᑳᒥᒃ ᐱᓪᓗᒋᑦ 
ᐃᓅᖃᑎᒥᒃ ᐱᕋᔭᐃᓂᖅ ᓇᒡᓕᒃᓵᖅᑎᑦᓯᓂᒃᑯᑦ,141  ᑖᑦᓱᒪ ᐅᓂᒃᑲᓕᐅᖁᔭᐅᓯᒪᔪᖅ 
ᐃᓚᖃᖅᑎᑦᓯᓚᐅᖅᑐᖅ ᒪᕐᕉᖕᓂᑦ ᓯᕗᓪᓕᖅᐹᖅᓯᐅᑎᓂᒃ ᐋᑎᑯᓂᒃ ᑎᑎᕋᕈᑎᒥᓂᒃ 

ᐊᑐᖅᑕᐅᓕᕈᓐᓇᖅᑐᓂᒃ ᑲᑎᒪᔨᕐᔪᐊᓄᑦ ᐱᓪᓗᒋᑦ ᐃᓅᖃᑎᒥᒃ ᐱᕋᔭᐃᓂᖅ, ᐃᓚᖓᑦ, ᑖᓐᓇ 
ᓯᕗᓪᓕᖅᐹᓯᐅᑦ ᐋᑎᑯ 2, ᑐᑭᖃᖅᑎᑦᓯᓪᓗᑎᒃ ‘ᐱᕋᔭᐃᓂᖅ ᐃᓅᖃᑎᒥᒃ ᓇᒡᓕᒃᓵᖅᑎᑦᓯᓂᒃᑯᑦ’.  
ᓴᖅᑭᑎᑦᓯᒃᑲᓐᓂᕈᑕᐅᓕᓚᐅᖅᑐᖅ ᑐᑭᒋᑎᑕᐅᔪᓄᑦ ᑖᑦᓱᒧᖓ ᓅᖃᑎᒥᒃ ᐱᕋᔭᐃᓂᖅ ᓇᒡᓕᒃᓵᖅᑎᑦᓯᓂᒃᑯᑦ’ 
ᐱᖁᔭᕐᔪᐊᖏᓐᓂ ᑖᒃᑯᐊ ICC.142 ᑭᓯᐊᓂ, ᑕᒪᒃᑯᐊ ᐅᖃᐅᓯᐅᖕᒪᑕ, ᓯᕗᓪᓕᖅᐹᖅᓯᐅᑎᑐᐃᓐᓇᐃᑦ ᐋᑎᑯ;  
ᑕᐃᒪᐃᒻᒪᑦ ᐅᖃᕆᐊᒃᓴᖅ ᖃᓄᖅ ᑐᑭᖃᖅᑎᑕᐅᓂᐊᕐᓂᖓᓂᒃ ᓇᓪᓕᐊᓐᓂᑐᐃᓐᓇᖅ ᓯᕗᓂᒃᓴᒥ 
ᑲᑎᒪᕕᒡᔪᐊᖅᑐᓂ ᒪᑯᓂᖓ ᑭᓯᐊᓂ ᐃᓚᖃᕐᓗᓂ. 

ᐃᓱᒻᒥᕈᑎᒋᓗᒍ, ᑖᒃᑯᐊ ᒪᓕᒐᐃᑦ ᒫᓐᓇᐅᔪᖅ ᐱᐅᒋᔭᐅᓗᐊᕌᓗᓐᖏᑦᑐᑦ ᓴᖅᑭᑎᑕᐅᓗᓂ 
ᐊᑐᖅᑕᐅᑎᑕᐅᒐᔭᕐᓂᖏᑦ ᐱᕋᔭᐃᓂᕐᒧᑦ ᐃᓅᖃᑎᒥᒃ ᐃᓗᓕᕆᓂᐊᕐᓗᓂᐅᒃ ᐊᑐᐊᒐᐃᑦ ᐊᒻᒪ 
ᐊᑐᖅᑕᐅᕙᒃᑐᑦ ᕿᒥᕐᕈᔭᕗᑦ ᑕᒡᕙᓂ ᐅᓂᒃᑳᓂ.  ᑕᒪᓐᓇ ᐱᒻᒪᕆᐅᔾᔪᑎᖃᖅᑐᖅ ᐱᓪᓗᒋᑦ ᑖᒃᑯᐊ 
ᓴᖅᑭᓯᒫᓂᒃᑐᑦ ᓄᓇᕐᔪᐊᖑᖃᑎᒌᓄᑦ ᒪᓕᒐᐃᑦ ᑐᑭᖏᑦ ᐱᔾᔪᑎᒋᓪᓗᒍ ᐃᓅᖃᑎᒥᒃ ᐱᕋᔭᐃᓂᖅ 
ᓇᒡᓕᒃᓵᖅᑎᑦᓯᓂᒃᑯᑦ ᐊᒻᒪ ᐊᑕᐅᓯᐅᓐᖏᑦᑐᒥᒃ ᑐᑭᖃᕈᓐᓇᕐᓂᖓ ᐊᒻᒪ ᐊᒡᕕᐊᕈᑕᐅᔪᓐᓇᕐᓂᖓ 
ᒥᑭᓂᖅᓴᓄᑦ ᖃᑦᓯᑲᓪᓚᖕᓄᑦ ᐱᖁᔭᐅᔪᓄᑦ ᐊᑐᖅᑕᐅᔪᓐᓇᖅᑐᓄᑦ .  

 
 
4.2.3.2. ᐃᓅᖃᑎᒥᒃ ᓄᖑᕋᐃᓂᖅ 
 
Rafaël Lemkin, ᑐᑭᓯᓚᐅᖅᑐᖅ ᐅᖃᐅᓯᕐᒥᒃ ᐃᓅᖃᑎᒥᒃ ᓄᖑᑎᕆᓂᖅ, ᐃᓱᒪᓚᐅᖅᑐᖅ 
ᐃᓗᓕᖃᑐᐃᓐᓇᖏᓐᓂᖓᓂᒃ ᑎᒥᒥᒃ ᓱᕋᒃᑎᕆᓂᕐᒥᑦ ᑕᐃᓪᓗᓂᒋᑦ “ᓄᓇᕐᔪᐊᓂ ᑲᑐᔾᔨᔪᑦ”, 
ᑭᓯᐊᓂᑦᑕᐅᖅ “ᑖᒃᑯᐊ ᓱᖃᒃᑎᕆᓂᖅ ᑐᓐᖓᕕᐅᒋᐊᖃᖅᑐᓂᒃ ᐃᓅᓯᕐᒧᑦ ᓄᓇᕐᔪᐊᒥᓂ ᐃᓚᒌᒃᑐᑦ”, ᐊᒻᒪ 
ᐅᖃᐅᓯᖃᓚᐅᕐᒥᔪᖅ ᐱᓪᓗᒍ “ᐅᑎᖅᑎᑦᓯᔪᓐᓇᐃᓪᓕᓂᖅ ᒐᕙᒪᓕᕆᔾᔪᑎᓂᒃ ᐊᒻᒪ ᐃᓅᓯᕐᓅᖅᑐᓂᒃ 
ᑎᒥᐅᔪᓂᒃ ᑕᒪᒃᑯᓄᖓ ᐃᓕᖅᑯᓯᕐᓄᑦ, ᐅᖃᐅᓯᕐᓄᑦ, ᓄᓇᒋᔭᐅᔪᓂ ᐃᓱᒪᒋᔭᐅᔪᑦ, ᐅᒃᐱᕐᓂᓕᕆᓂᖅ ᐊᒻᒪ 
ᑮᓇᐅᔭᓕᐅᕈᑎᒃᓴᓂᒃ ᓴᖅᑭᕝᕕᐅᓯᒪᓂᖏᑦ ᓄᓇᕐᔪᐊᒥᓂ ᑲᑐᔾᔨᔪᑦ (Lemkin 1944: 79; 
ᐅᖃᕆᐊᒃᑲᓐᓂᖅᑐᖅ). ᑕᒪᓐᓇ ᐃᓱᒪᒋᔭᐅᓂᖓ ᐃᓕᖅᑯᓯᕆᔭᐅᔪᓂᒃ ᓄᖑᑎᕆᓂᖅ 
ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᐊᑯᓂᑲᓪᓚᒃ ᑎᑎᕋᖅᑕᐅᕙᓪᓕᐊᑎᓪᓗᒋᑦ ᓯᕗᓪᓕᖅᐹᖅᓯᐅᑏᑦ ᑖᒃᑯᓇᓂ 
ᓄᓇᕐᔪᐊᓂ’ ᑲᑎᒪᔨᕐᔪᐊᑦ ᐱᓪᓗᒋᑦ ᓴᖅᑭᑎᑦᓯᑦᑕᐃᓕᒪᓂᖅ ᐊᒻᒪ ᐊᑭᓖᑎᑦᓯᓂᖅ ᐱᕋᔭᒃᑐᓂᒃ 
ᐃᓅᖃᑎᒥᓂᒃ ᓄᖑᑎᕆᓂᕐᒥᑦ (ᑖᒃᑯᐊ ‘ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ).143 ᓲᖃᐃᒻᒪ, 
ᐱᒋᐊᕈᑎᖓᓂ ᓯᕗᓪᓕᖅᐹᖅᓯᐅᒻᒥ ᑖᒃᑯᓇᓂ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᐱᓕᕆᕕᐊᓂ ᑖᒃᑯᓇᓂ 
ᐃᑲᔪᖅᑎᓂᒃ ᑕᕆᐅᑉ ᐊᑭᐊᓄᑦ ᑲᑎᒪᔨᓂᒃ  (UN Doc. E/447), ᐃᓅᖃᑎᒥᒃ ᓄᖑᑎᕆᓂᖅ 
ᓇᓗᓇᐃᖅᑕᐅᓯᒪᓚᐅᖅᑐᖅ ᐱᕋᔭᓂᐅᓂᕋᖅᑕᐅᓪᓗᓂ ᐱᓂᐊᓂᒃᑯᑦ ᑐᕌᖅᑐᓂ ᐊᑭᑭᕋᖅᑐᓂᕐᒥᑦ 
ᐅᕕᓂᖃᑎᒋᓐᖏᑕᒥᒃ, ᓄᓇᕐᔪᐊᖏᑦᑕ ᐅᖃᐅᓯᖏᑦ, ᐅᒃᐱᕐᓂᓕᕆᓂᖅ ᐅᕝᕙᓘᓐᓃᑦ ᒐᕙᒪᓕᕆᓂᒃᑯᑦ 
ᑲᑐᔾᔨᔪᑦ ᐱᓪᓗᒋᑦ ᐃᓄᑐᐃᓐᓇᐃᑦ “ ᐱᔾᔪᑎᖃᖅᑐᑎᒃ ᓱᕋᒃᑎᕆᓂᕐᒥᑦ ᐃᓘᓐᓇᖓᑎᒍᑦ ᐅᕝᕙᓘᓐᓃᑦ 
ᐃᓚᐃᓐᓇᖓᒍᑦ , ᐅᕝᕙᓘᓐᓃᑦ ᓴᖅᑭᑎᑦᓯᑦᑕᐃᓕᒪᔪᑦ ᐱᐅᖅᓱᐊᖅᑕᐅᔾᔪᑎᒃᓴᓂᒃ  ᐅᕝᕙᓘᓐᓃᑦ 
ᐱᕙᓪᓕᐊᔾᔪᑕᐅᔪᓂᒃ” (ᐋᑎᑯ 1.II). ᑖᒃᑯᐊ ᐃᕋᔭᐃᓂᕐᒧᑦ ᐱᖁᔭᐃᑦ ᓴᖅᑭᒋᐊᖅᑎᑦᓯᓚᐅᖅᑐᑦ ᐃᓅᖃᑎᒥᒃ 
ᓄᖑᑎᕆᓂᕐᒥᑦ ᒪᑯᐊᖑᓚᐅᖅᑐᑦ Lemkin (1944),  ᐱᖓᓲᓕᖓᓪᓗᑎᒃ ᐊᒡᒍᖅᓯᒪᔪᑦ, ᑎᒥᒃᑯᑦ, 
ᖃᐅᔨᓴᕈᑎᑎᒍᑦ ᐊᒻᒪ ᐃᓕᖅᑯᓯᕆᔭᐅᔪᑦ.  ᐱᖓᔪᐊᑦ ᐊᒡᒍᖅᑕᐅᓯᒪᔪᓂ ᐃᓚᐅᑎᑦᓯᔪᖅ “ᓱᕋᒃᑎᕆᓂᖅ 
ᓇᓪᓕᐊᓐᓂᒃ ᐃᓅᖃᑎᒌᓄᑦ ᐃᓕᖅᑯᓯᕆᔭᐅᔪᓂᒃ”, ᐃᓚᖓᓐᓄᑦ ᒪᑯᓇᓂ ᑐᑭᖃᖅᑎᑕᐅᔪᓄᑦ 

 

(a) ᖁᓄᔪᓂᒃ ᓄᒃᑎᕆᓂᖅ ᓄᑕᖅᑲᓂᒃ ᐊᓯᐊᓄᑦ ᐃᓅᖃᑎᒌᓄᑦ ᑲᑐᔾᔨᔪᓄᑦ; 

(b) ᖁᓄᔪᓂᒃ ᐊᑐᖅᑎᑦᓯᓂᖅ ᐊᒻᒪ ᐊᐅᓪᓚᖅᑎᑦᓯᓂᖅ ᓄᓇᖓᓂᒃ ᑭᒡᒐᖅᑐᐃᔪᓂᒃ 
ᐃᓕᖅᑯᓯᖃᑎᒌᓂᒃ ᑖᒃᑯᓂᖓ ᐃᓅᖃᑎᒌᓂᒃ; 

(c) ᐊᔪᖅᑎᑦᓯᓂᖅ ᐊᑐᖅᑕᐅᔪᓐᓇᕐᓂᖏᓐᓂᒃ ᓄᓇᖓᑕ ᐅᖃᐅᓯᖏᓐᓂᒃ ᐊᒡᓛᑦ ᓄᓕᐊᕐᓗᓂ; 

(d) ᓱᕋᒃᑎᕆᓂᖅ ᐅᖃᓕᒫᒐᕐᓂᒃ ᐊᒥᓱᕈᖅᑎᑕᐅᓯᒪᔪᓂᒃ ᓄᓇᖏᑦᑕ ᐅᖃᐅᓯᖏᑎᖑᑦ ᐅᕝᕙᓘᓐᓃᑦ 
ᐅᒃᐱᖅᑑᖃᑎᒌᑦ ᐱᓕᕆᐊᖏᓐᓂᒃ ᐅᕝᕙᓘᓐᓃᑦ ᓴᖅᑭᑎᑦᓯᑦᑕᐃᓕᒪᓂᖅ ᓄᑖᓂ ᐅᖃᓕᒫᒐᓕᐊᓂᒃ; 

(e) ᓱᕋᒃᑎᕆᓂᖅ ᓇᑭᓐᖔᕐᓂᖏᓐᓄᑦ ᐅᓂᒃᑳᖅᓯᒪᔪᓂᒃ ᐅᕝᕙᓘᓐᓃᑦ ᐅᒃᐱᕐᓂᓕᕆᓂᒃᑯᑦ 
ᐃᖅᑲᐅᒪᔾᔪᑏᑦ ᐅᕝᕙᓘᓐᓃᑦ ᐊᔾᔨᐅᖏᑦᑐᓂᒃ ᐃᓕᖅᑯᓯᖃᕐᓂᖏᑦ ᐅᕝᕙᓘᓐᓃᑦ ᐅᒃᐱᕐᓂᕐᒧᑦ 
ᐅᒃᐱᕆᔭᐅᔪᑦ ᐊᒻᒪ ᐱᖁᑏᑦ ᐊᑐᖅᑕᐅᕙᒃᑐᑦ ᐅᒃᐱᖅᑐᓕᕆᓂᕐᒧᑦ (UN Doc. E/447). 

ᐃᓱᒪᒋᔭᐅᓂᖓ ᐃᓕᖅᑯᓯᕐᓂᒃ ᓄᖑᑎᕆᓂᖅ ᓯᕗᒻᒧᐊᒋᐊᖅᑕᐅᓚᐅᖅᑐᑦ ᓯᕗᓪᓕᖅᐹᖅᓯᐅᑎᓂ ᑖᒃᑯᓇᓂ 
ᐃᓅᖃᑎᓂᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᓂ ᐋᖅᑭᒃᓱᖅᑕᐅᓪᓗᑎᒃ ᑖᒃᑯᓄᖓ 
ᐱᓐᖑᑎᑕᐅᓯᒪᑲᐃᓐᓇᖅᑐᓂᒃ ᑎᑎᕋᖅᑐᑦ ᓯᕗᓪᓕᖅᐹᖅᓯᐅᑎᓂᒃ ᑲᑎᒪᔨᕋᓛᑦ ᓴᖅᑭᑎᑕᐅᓪᓗᑎᒃ 
ᑖᒃᑯᓄᖓ ᑕᕆᐅᑉ ᐊᑭᐊᓂ ᑮᓇᐅᔭᓕᐅᕈᑎᖃᕐᓂᕐᒧᑦ ᐊᒻᒪ ᐃᓅᓯᕐᓅᖓᔪᓄᑦ ᑲᑎᒪᔩᑦ.  ᑭᓱᓂᒃ 
ᐃᓗᓕᖃᖅᐸ ᐱᕋᔭᖕᓂᑦ ᐃᓅᖃᑎᒥᒃ ᓄᖑᑎᕆᓂᕐᒧᑦ ᐋᖅᑭᒃᑕᐅᓚᐅᖅᑐᑦ ᒪᕐᕉᖕᓂ ᑎᑎᕋᖅᑕᐅᔪᓂ ᐋᑎᑯ 
II, ᐱᓕᕆᐊᖃᖅᑐᑦ ᑎᒥᐅᔪᓂᒃ ᐊᒻᒪ ᖃᐅᔨᓴᕈᑎᓂᒃ’ ᐃᓄᖃᑎᒥᒃ ᓄᑎᕆᓂᕐᒥᑦ ᐊᒻᒪ ᐋᑎᑯ III, 
ᐱᓕᕆᐊᖃᖅᑐᖅ ‘ᐃᓕᖅᑯᓯᕐᓂᒃ ᓄᖑᑎᕆᓂᖅ.  ᐋᑎᑯ III ᐱᑕᖃᖅᑎᑦᓯᔪᖅ ᑖᒃᑯᐊ ᐃᓅᖃᑎᒥᒃ 
ᓄᖑᑎᕆᓂᖅ ᑐᑭᖃᕐᓂᖓᓂᑦᑕᐅᖅ “ᓇᓪᓕᐊᑐᐃᓐᓇᖅ ᐱᔮᕆᓪᓗᓂ ᐱᓂᐊᓂᐅᔪᑦ 
ᓱᕋᒃᑎᕆᔾᔪᑕᐅᒋᐊᖅᑐᑎᒃ ᐅᖃᐅᓯᕐᓂᒃ, ᐅᒃᐱᕐᓂᕆᔭᐅᔪᓂᒃ ᐅᕝᕙᓘᓐᓃᑦ ᐃᓕᖅᑯᓯᐅᔪᓂᒃ ᓄᓇᖓᓐᓂ, 
ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑑᑎᖃᕐᓂᖅ ᐅᕝᕙᓘᓐᓃᑦ ᐅᒃᐱᖅᑑᖃᑎᒌᑦ ᑐᓐᖓᕕᖃᕐᓗᓂ ᓄᓇᖏᓐᓂᒃ 
ᐅᕝᕙᓘᓐᓃᑦ  ᓇᑭᓐᖔᕐᓂᖏᓐᓂᒃ ᐅᕝᕙᓘᓐᓃᑦ ᐅᒃᐱᕐᓂᕆᔭᖏᓐᓂᒃ ᐃᓚᐅᔪᑦ ᓲᕐᓗ ᐃᒪᐃᑕᐅᓗᑎᒃ: 

 

1. ᐊᔪᖅᑎᑦᓯᔪᑦ ᐊᑐᕈᓐᓇᕐᓂᖏᓐᓂᒃ ᐅᖃᐅᓯᕐᓂᒃ ᓇᓪᓕᐊᒃ ᐃᓅᖃᑎᒌᑦ ᖃᐅᑕᒫᓅᖓᔪᓂᒃ 
ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ ᐅᕝᕙᓘᓐᓃᑦ ᐊᒥᓱᖅᑎᒃᓯᓂᒃᑯᑦ ᐊᒻᒪ ᓯᐊᒻᒪᒃᑎᕆᓂᒃᑯᑦ ᐅᖃᓕᒫᒐᕐᓂᒃ 
ᐅᖃᐅᓯᖏᑎᒍᑦ ᐃᓅᖃᑎᒌᑦ; 

2. ᓱᕋᒃᑎᕆᓂᖅ ᐅᕝᕙᓘᓐᓃᑦ ᓴᖅᑭᑎᑦᓯᑦᑕᐃᓕᓂᖅ ᐊᑐᖅᑕᐅᔪᓐᓇᕐᓂᖏᓐᓂᒃ ᐅᖃᓕᒫᒐᖃᕐᕖᑦ, 
ᑕᑯᔭᒐᖃᕐᕖᑦ, ᐃᓕᓐᓂᐊᕐᕖᑦ ᖃᖓᓂᑖᓗᖕᓄᑦ ᐃᖅᑲᐅᒪᔾᔪᑏᑦ, ᐅᒃᐱᖅᑐᓕᕆᕝᕕᐅᔪᑦ ᐅᕝᕙᓘᓐᓃᑦ 
ᐊᓯᖏᑦ ᑎᐅᒥᔪᑦ ᐊᒻᒪ ᐱᖁᑎᖏᑦ ᐃᓅᖃᑎᒌᑦ.” (UN Doc. E/AC.25/12). 

 

ᐱᔾᔪᑎᒋᓪᓗᒍ ᑭᖑᓪᓕᖅᐹᖅ ᑎᑎᕋᖅᑕᐅᔪᖅ ᑖᒃᑯᓴᓂ ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ, ᑭᓯᐊᓂ 
ᑖᓐᓇ ᐃᓱᒪᒋᔭᐅᓂᖓ ᐃᓕᖅᑯᓯᕐᓂᒃ ᓄᖑᑎᕆᓂᖅ ᐃᓚᐅᑎᑕᐅᓚᐅᓐᖏᑦᑐᖅ, ᐱᔾᔪᑎᒋᓪᓗᒍ 
ᐊᑭᕋᖅᑐᕐᓂᖏᒃ ᖃᑦᓯᑲᓪᓚᐃᑦ, ᐱᓗᐊᖅᑐᒥ ᐱᖓᖕᓇᖓᓂ ᒐᕙᒪᖃᕐᕕᐅᔪᑦ.  ᐃᓚᖓᑦ ᐱᔾᔪᑕᐅᔪᖅ 
ᑕᒪᑐᒧᖓ ᐊᑭᕋᖅᑑᑎᖃᕐᓂᕐᒧᑦ ᐃᒪᐃᓚᐅᖅᑐᑦ ᑕᒪᒃᑯᐊ ᑎᒥᒋᔭᐅᔪᓂᒃ ᓱᕋᒃᑎᕆᓂᖅ ᐃᓅᖃᑎᒌᓂ 
ᐱᒻᒪᕆᐅᓂᖅᓴᐅᓂᖓᓂᒃ ᓴᓂᐊᓂᒃ ᑖᒃᑯᐊ ᓱᕋᒃᑎᕆᓂᖅ ᐃᓕᖅᑯᓯᕐᓂᒃ, ᑕᒪᒃᑯᐊ ᐃᓕᖅᑯᓯᕆᔭᐅᔪᓂᒃ 
ᓄᖑᑎᕆᓂᖅ ᓴᖅᑭᑦᑎᑦᓯᔪᓐᓇᕐᓂᖓᓂᒃ “ᓱᓕᓐᖏᑦᑐᒥᒃ ᐱᑕᖃᕐᓂᕋᐃᔪᑦ”  ᓴᖅᑭᑎᑕᐅᓪᓗᓂ ᐊᒻᒪ, 
ᐃᓚᐅᑎᑦᓯᓂᖅ ᐃᓕᖅᑯᓯᕐᓂᒃ ᓄᖑᑎᕆᓂᕐᒥᑦ ᓴᖅᑭᑎᑦᓯᑐᐃᓐᓇᕆᐊᖃᕐᓂᖓᓂᒃ 
ᑲᑎᑎᑕᐅᕙᓪᓕᐊᓂᖏᓐᓂᒃ ᐃᓕᖅᑯᓯᐅᔪᑦ ᐅᕝᕙᓘᓐᓃᑦ ᐅᖃᐅᓯᖃᑎᒌᑦ.  ᐃᒪᐃᒻᒪᑦ, ᑲᑎᒪᔭᖅᑐᖅᓯᒪᔪᑦ 
ᐃᓚᖏᓐᓂ ᓄᓇᕐᔪᐊᓂ, ᐃᓚᐅᓪᓗᑎᒃ ᒥᐊᓕᒐᒃᑯᑦ, ᑲᓇᑕ, ᐃᓱᒫᓘᑎᖃᓚᐅᕐᒥᔫᒃ ᐃᓚᐅᑎᑦᓯᓂᖅ 
ᐃᓕᖅᑯᓯᓂᒃ ᓄᖑᑎᕆᓂᕐᒥᑦ ᓱᓇᑖᕈᑕᐅᒐᓱᐊᕈᓐᓇᕐᓂᖓᓂᒃ ᓄᓇᖃᖅᑳᖅᓯᒪᔪᓄᑦ ᐃᓅᖃᑎᒌᓄᑦ.144 

ᐃᓚᐅᑎᑦᓯᖏᓐᓂᖅ ᐃᓕᖅᑯᓯᕐᓂᒃ ᓄᖑᑎᕆᓂᕐᒥᑦ ᑖᒃᑯᓇᓂ ᑭᖑᓪᓕᖅᐹᖅᓯᐅᑏᑦ ᐃᓗᐊᓂ 
ᐃᓅᓯᕐᓂᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᓂ ᐊᒃᑐᐃᓯᒪᒻᒪᕆᖕᒪᑕ ᐃᓱᓕᑦᑕᕐᕕᖃᖅᑐᒋᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑕᒪᒃᑯᐊ ᐊᖏᖃᑎᒌᒍᑏᑦ ᐊᑐᐊᒐᑎᑐᑦ ᐊᒻᒪ ᐃᓕᖅᑯᓯᐅᕙᒃᑐᑦ 
ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᖅᑲᐅᔪᓂᒃ ᐅᖃᐅᓯᐅᔪᓂ ᑕᒡᕙᓂ ᑎᑎᕋᖅᓯᒪᔪᓂ.  ᑖᓐᓇ ᓵᕙᔅ Schabas 
ᑎᑎᕋᖅᓯᒪᔭᖏᑦ, “ᑖᒃᑯᐊᖑᒐᓗᐊᖅᑎᓪᓗᒋᑦ ᐸᐸᑦᓯᒍᑏᑦ ᑎᑎᕋᖅᓯᒪᔪᓂᒃ ᑕᒡᕙᓂ ᐃᓅᖃᑎᒌᓂᒃ 
ᓄᖑᑎᕆᓂᒧᕐᑦ ᐊᖏᕈᑎᓂᕐᒧᑦ ᑲᑎᒪᔨᕐᔪᐊᓂ, ᐊᔪᕐᓇᖅᑑᔮᓐᖏᑦᑐᖅ ᐃᓱᒪᒃᓴᖅᓯᐅᕈᑎᒋᓗᒋᑦ ᐱᖁᔭᑦ 
ᐃᓕᖅᑯᓯᕐᓂᒃ ᓄᖑᑎᕆᓂᕐᒧᑦ ᐱᕋᔭᖕᓂᐅᑎᓪᓗᒍ ᑐᕌᖓᓐᖏᒻᒪᑦ ᑎᒥᒥ ᐋᓐᓂᖅᑎᕆᓂᕐᒥᑦ ᐅᕝᕙᓘᓐᓃᑦ 
ᑎᒥᐅᑉ ᐃᓅᔾᔪᑎᖏᓐᓂᒃ ᓄᖑᑎᕆᓂᖅ.” (Schabas 2000: 187). 

ᐋᑎᑯ II ᑖᒃᑯᓇᓂ ᐃᓅᓯᕐᓂᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ ᓇᓗᓇᐃᖅᓯᓯᒪᔪᑦ ᐃᓅᓯᕐᓂᒃ 
ᓄᖑᑎᕆᓂᖅ ᑐᑭᖃᕐᓂᖓᓂᒃ ᑖᒃᑯᐊ ᓴᖅᑭᑎᑕᐅᓂᖏᓐᓂᒃ ᓇᓪᓕᐊᑐᐃᓐᓇᖅ ᐱᓂᐊᓂᐅᔪᑦ ᑕᒡᕙᓂ 
ᐅᖃᐅᓯᐅᔪᒥ (a) ᑎᑭᓪᓗᒍ (e) ᑕᒡᕙᓂ ᐋᑎᑯᒥ— ᑖᒃᑯᐊ ᑎᑎᖅᓯᒪᔪᑦ ᓈᒪᒋᐊᖅᓯᒪᔪᑦ - 
ᐱᔾᔪᑎᖃᕋᓱᐊᖅᑐᑎᒃ “ᓱᕋᑦᑎᕆᓂᕐᒥᑦ, ᐃᓘᓐᓇᖓᓂᒃ, ᐃᓚᐃᓐᓇᖓᓂᓪᓘᓐᓃᑦ, ᓄᓇᖏᓐᓂ, 
ᐅᕕᓂᖃᑎᒌᓂᒃ, ᐃᓚᐃᓐᓈᕐᓂᖅ ᐅᕝᕙᓘᓐᓃᑦ ᐅᒃᐱᖅᑑᖃᑎᖐᓂᒃ, ᓲᕐᓗ”. ᓇᓗᓇᓐᖏᑦᓯᐊᖅᐳᖅ ᑖᒃᑯᐊ 
ᓄᓇᖃᖅᑳᓯᒪᓗᑎᒃ ᐃᓅᔪᑦ ᓲᕐᓗ ᐃᓄᐃᑦ ᐃᓱᒪᒋᔭᐅᒐᔭᖅᑐᑦ ᓴᐳᔾᔭᐅᓯᒪᓂᖏᓐᓂᒃ ᐃᓅᖃᑎᒌᒡᓗᑎᒃ, 
ᐆᒃᑑᑎᒋᓗᒍ ᐅᕕᓂᖏᑎᒍᑦ ᑭᓇᐅᓂᖏᑦ.  ᐱᓂᐊᓂᖃᕐᓂᖅ ᐃᓅᓯᕐᓂᒃ ᓄᖑᑎᕆᓂᕐᒥᑦ ᑕᒡᕙᓂ ᐋᑎᑯ 
II ᐃᒪᐃᓕᖓᔪᑦ:  
 

(a) ᑐᖂᑦᓯᓂᖅ ᐃᓚᐅᔪᓂᒃ ᐃᓅᖃᑎᒌᓄᑦ; 
(b) ᓴᖅᑭᑎᑦᓯᓗᑎᒃ ᑎᒥᐅᔪᒥᒃ ᐋᓐᓂᖅᑎᕆᓂᕐᒥᑦ ᐃᓚᐅᔪᓂᒃ ᐃᓅᖃᑎᒌᓄᑦ; 

(c) ᐱᔮᕆᓪᓗᓂ ᓴᖅᑭᑎᑦᓯᔪᖅ ᐃᓅᖃᑎᒌᓄᑦ ᖃᓄᐃᓐᓂᐅᔪᓂᒃ ᐃᓅᓯᕆᔭᐅᔪᓄᑦ 
ᓴᖅᑭᑎᑦᓯᔾᔪᑕᐅᒐᓱᐊᖅᑐᑦ ᑎᒥᒃᑯᑦ ᓱᕋᒃᑎᕆᓂᕐᒥᑦ ᐃᓘᓐᓇᖓᒍᑦ, ᐃᓚᐅᓐᓇᖓᒍᓪᓘᓐᓃᑦ; 
(d) ᓴᖅᑭᑎᑦᓯᓂᖅ ᒪᓕᒃᑕᐅᒋᐊᓕᖕᓂᑦ ᓴᖅᑭᑎᑦᓯᔾᔪᑕᐅᑦᑕᐃᓕᔪᓂᒃ ᐃᕐᓂᐊᖑᔪᓐᓇᖅᑐᓂᒃ 
ᐃᓅᖃᑎᒌᓂ;  
(e) ᐱᔮᕆᓗᑎᒃ ᓄᒃᑎᕆᓂᖅ ᓄᑕᖅᑲᓂᒃ ᐊᓯᖏᓐᓄᑦ ᐃᓅᖃᑎᒌᓄᑦ. 

 
ᖁᐊᖅᓵᕐᓇᖏᑦᑐᖅ, ᐃᓱᒪᒋᓪᓗᒋᑦ ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖃᑦᑕᖅᓯᒪᓂᖏᑦ ᑖᒃᑯᐊ ᐃᓅᖃᑎᒥᒃ 
ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ ᓇᓗᓇᐃᖅᑕᐅᑲᐃᓐᓇᕐᒪᑦ, ᑕᒪᕐᒥᑲᓴᒃ ᐱᖁᔭᐃᑦ ᐋᖅᑭᒃᑕᐅᓯᒪᔪᑦ 
ᐅᖃᐅᓯᖏᓐᓂ (a) to (e) ᑕᒡᕙᓂ ᐋᑎᑯ II ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ ᐃᓱᒫᓘᑎᖃᕐᒪᑕ 
ᑕᒪᑐᒥᖓ ᑎᒥᒥᒃ ᐋᓐᓂᖅᑎᕆᓂᕐᒥᑦ. ᑭᓯᐊᓂ ᐅᖃᐅᓯᐅᔪᖅ ᑕᒡᕙᓂ (b) ᐋᑎᑯᐊᓂ II ᐅᖃᐅᓯᖃᖅᑐᖅ 
ᑕᒪᑐᒧᖓᑐᐊᖅ ᑎᒥᒥᒃ ᐋᓐᓂᖅᓯᒻᒪᕆᖕᓂᕐᒥᑦ ᐃᓚᐅᖃᑕᐅᔪᒥᒃ ᐃᓅᖃᑎᒌᓄᑦ ᑭᓯᐊᓂ 
ᓴᖅᑭᑎᑦᓯᓗᓂᑦᑕᐅᖅ ᐃᓱᒪᒃᓴᑦ ᐋᓐᓂᖅᓯᒻᒪᕆᖕᓂᕐᒥᑦ.  ᐅᖃᐅᓯᐅᔪᖅ ᑕᒡᕙᓂ e) ᑐᓴᕈᒥᓇᒻᒪᕆᒃᑐᖅ, 
ᐃᓚᒋᔭᐅᓚᐅᕐᒪᑦ ᐱᓂᐊᓂᐅᔪᓄᑦ ᓴᖅᑭᑦᓯᔾᔪᑕᐅᔪᑦ ᐃᓕᖅᑯᓯᕐᓂᒃ ᓄᖑᑎᕆᓂᕐᒧᑦ ᐱᒋᐊᕈᑕᐅᔪᓂ 
ᓯᕗᓪᓕᖅᐹᖅᓯᐅᑎᓂ ᑖᒃᑯᐊ ᐃᑲᔪᖅᑎᖏᑦᑕ ᐱᔭᕆᐊᑭᓪᓕᑎᕆᔨᖏᓐᓄᑦ, ᓇᓗᓇᐃᖅᑕᐅᔪᑦ ᖁᓛᓂ ᐊᒻᒪ 
ᐃᓚᒋᔭᐅᖅᑲᐅᖏᑦᑐᖅ ᑐᑭᒋᑎᑕᐅᔪᓂ ᑎᒥᒃᑯᑦ ᐅᕝᕙᓘᓐᓃᑦ ᑎᒥᐅᑉ ᐃᓅᔾᔪᑎᖏᓐᓂᒃ ᓄᖑᑎᕆᓂᖅ 
ᐋᖅᑭᒃᑕᐅᓯᒪᔪᑦ ᑖᒃᑯᐊ ᐸᕐᓇᐃᑎᓪᓗᒋᑦ ᑲᑎᒪᔨᕐᔪᐊᑦ. ᐅᔾᔨᕆᔭᐅᓯᒪᔪᖅ ᑖᓐᓇ ᐅᖃᐅᓯᐅᔪᖅ (e) 
ᐃᓚᓕᐅᑎᔭᕕᓂᐅᓂᖓᓂᒃ ᑖᒃᑯᓄᖓ ᐃᓅᓯᕐᓂᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᓄᑦ “ᑭᖑᓂᐊᒍᑦ ᓲᕐᓗ 
ᐃᖅᑲᖅᑕᐅᑐᐃᓐᓇᖅᑐᓂ, ᐃᓗᓕᖃᓗᐊᕋᓂ ᐊᐃᕙᐅᑎᒃᓴᓂᒃ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒃᓴᓂᒃ.” 
(Schabas 2000: 175). ᑕᐃᒪᐃᒻᒪᑦ, ᑖᒃᑯᐊ ᐃᓚᐅᑎᑦᓯᓂᖅ ᐃᓱᒪᒋᔭᐅᔪᓂᒃ “ᐃᓱᒪᒃᑯᑦ ᐋᓐᓂᖅᓯᓂᖅ” 
ᐊᑖᒍᑦ ᑖᑦᓱᒪ ᐅᖃᐅᓯᐅᑉ (b) ᑭᖑᕙᖅᑐᓂ ᐃᓚᓕᐅᑎᔭᐅᓚᐅᖅᑐᖅ ᑖᒃᑯᓄᖓ ᐊᖏᕈᑎᓄᑦ ᐊᒻᒪ 
ᓴᖅᑭᑎᓯᒃᑲᓐᓂᕋᓗᐊᖅᑎᓪᓗᒍ ᐊᐃᕙᐅᑎᒃᓴᓂᒃ— ᐊᒻᒪ ᐊᑭᕋᖅᑐᑦᑕᐅᑦᓴᐅᑎᒋᓪᓗᑎᒃ ᒐᕙᒪᖃᕐᕕᐅᔪᓄᑦ— 
ᑐᑭᖏᑦ ᐊᒻᒪ ᖃᓄᐃᓕᒍᑕᐅᔪᓐᓇᕐᓂᖏᑦ ᐅᖃᐅᓯᐅᓗᐊᖅᓯᒪᓐᖏᑦᑐᑦ (Schabas, 2000: 159-160). 

ᐱᓪᓗᒍ ᑖᓐᓇ ᐋᑎᑯ II, ᐅᖃᐅᓯᐅᔪᖅ (b), ᑭᓱᐃᑦ ᓴᖅᑭᑎᑦᓯᓂᖏᓐᓂᒃ “ᑎᒥᒥᒃ 
ᐋᓐᓂᖅᑎᕆᒻᒪᕆᖕᓂᕐᒥᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᖅᓯᓂᕐᒥᑦ” ᓇᓗᓇᐃᖅᓯᒪᓐᖏᓗᐊᖅᑐᑦ.  
ᖁᓄᔪᕐᓂᐊᓂᖅ ᐅᕝᕙᓘᓐᓃᑦ ᐊᒥᖏᑦ ᐱᓂᕐᓗᐃᓂᐅᔪᑦ ᓄᓕᐊᓂᒃᑯᑦ ᐃᓚᐅᑎᑕᐅᔫᔮᖅᑐᑦ;  
ᑐᓴᕈᒥᓇᕐᒥᔪᖅ, ᓲᕐᓗ ᑖᒃᑯᐊ ᐊᖏᓂᕆᒋᐊᖃᖅᑕᖏᑦ ᐋᓐᓂᖅᑕᐅᔾᔪᑏᑦ ᐱᑕᖃᕆᐊᖃᓂᖏᓐᓂᒃ, 
ᖁᑦᓯᒃᑲᓗᐊᖅᑎᓪᓗᒋᑦ ᐃᓕᔭᐅᓯᒪᐃᓐᓇᓕᕆᐊᓕᒃ. ᑕᒪᓐᓇ ᐊᖏᓂᖓ ‘ᐋᓐᓂᖅᓯᒻᒪᕆᖕᓂᐅᑉ ᐃᓱᒪᒥᒃ” 
ᑭᓯᐊᓂ, ᐊᒻᒪ ᓱᓕ ᐊᑲᐅᓐᖏᓕᐅᕈᑎᖃᖅᑐᖅ (Schabas 2000: 161). ᑖᓐᓇ ᐅᖃᐅᓯᐅᔪᖅ 
ᐅᖃᖅᑑᔮᖅᑐᖅ ᑖᒃᑯᐊ ᐃᓱᒪᒃᑯᑦ ᐋᓐᓂᕈᑕᐅᔪᑦ ᓴᖅᑭᐅᒪᔪᓐᓇᕐᓂᖏᓐᓂᒃ ᐃᖕᒥᒃᑯᑦ ᓴᓂᐊᒍᑦ ᑎᒥᐅᑉ 
ᐋᓐᓂᖅᓯᒪᓂᖓᑕ - ‘ᑎᒥᒃᑯᑦ, ᐃᓱᒪᒃᑯᓪᓘᓐᓃᑦ ᐋᓐᓂᖅᓯᓂᐅᑉ”— ᐊᒻᒪ ᑕᐃᒪᐃᒻᒪᑦ 
ᐊᔪᕐᓇᕋᔭᓐᖑᐊᖏᑦᑐᖅ ᐋᓐᓂᖅᓯᒻᒪᕆᖕᓂᖅ ᐃᓱᒪᒃᑯᑦ ᐱᑕᖃᖅᑎᓐᓇᒍ ᑎᒥᒃᑯᑦ ᐋᓐᓂᖅᓯᓂᕐᒥᑦ, 
ᓴᖅᑭᑎᑦᓯᒍᑕᐅᔪᓐᓇᖅᑑᔮᖅᑐᖅ ᐱᓂᐊᓂᐅᔪᒥᒃ ᐃᓅᖃᑎᒥᒃ ᓄᖑᑎᕆᓂᕐᒥᑦ ᑕᒡᕙᓂ ᐋᑎᑯ II. 
ᐱᔭᕆᐊᑐᒍᑎᖓ ᑖᓐᓇ ᐱᓂᐊᓂᐅᔪᑦ ᐃᓱᒪᒃᓴᖅᓯᐅᕈᑕᐅᓯᒪᔪᑦ ᑕᒡᕘᓈᕐᓂᖏᓐᓂᒃ ᐅᖃᐅᓯᐅᔫᑉ (b) 
ᐊᖏᖃᑎᒌᒐᓱᖅᑎᑦᑎᔨᓄᑦ ᐃᖅᑲᖅᑐᐃᕕᒃᑎᑑᖅᑐᑦ ᓲᕐᓗ ᖁᓄᔪᖕᓂᐊᕐᓂᖅ ᐊᒻᒪ ᐱᓂᕐᓘᑎᖃᕐᓂᖅ 
ᓄᓕᐊᕐᓂᒃᑯᑦ ᑕᒪᓐᓇ ᓇᓗᓇᓐᖏᑦᓯᐊᕐᒪᑦ ᑎᒥᒃᑯᑦ ᐊᒻᒪ ᐃᓱᒪᒃᑯᑦ ᐋᓐᓂᕈᑕᐅᔪᓐᓇᖅᑐᓂᒃ.  
ᐊᖏᔪᒻᒪᕆᖕᒥᑦ ᐃᓱᒪᒃᑯᑦ ᐋᓐᓂᕈᑕᐅᔪᓐᓇᖅᑐᑦ— ᐱᓗᐊᕐᓂᖓ ᓴᖅᑭᑎᑦᓯᒍᑕᐅᔪᓐᓇᕐᓗᓂ 
ᑕᐃᒫᑦᓴᐃᓐᓇᖅ ᐋᓐᓂᐊᓂᕐᒥᑦ ᓴᖅᑭᑎᑕᐅᔪᓂᒃ ᖁᓄᔪᖕᓂᐊᕐᓂᖅ ᐊᒻᒪ ᐱᓂᕐᓘᑎᖃᕐᓂᖅ ᓄᓕᐊᕐᓂᒃᑯᑦ, 
ᐆᒃᑑᑎᒋᓗᒍ, ᑕᑯᑎᑦᓯᔾᔪᑕᐅᒋᐊᖃᕋᔭᖅᑐᑦ ᐊᖏᔪᑲᓪᓚᖕᓂᑦ ᓴᖅᑭᑎᑦᓯᔾᔪᑕᐅᓗᑎᒃ .  

ᐅᖃᐅᓯᐅᔪᖅ (c) ᐊᑲᐅᓐᖏᓕᐅᕈᑕᐅᑦᓴᐅᑎᒋᔪᖅ. ᐅᖃᐅᓯᐅᓂᖓ ᑖᓐᓇ ‘ᖃᓄᐃᑦᑐᒦᓐᓂᖏᑦ 
ᐃᓅᓯᖏᑦ’ ᑐᑭᑖᖅᑎᑕᐅᔪᓐᓇᖅᑐᖅ ᐊᖏᔪᒥᒃ, ᓴᖅᑭᑎᑦᓯᒋᐊᖃᓂᖏᑦ ᖃᓄᐃᓐᓂᐅᔪᓂᒃ ᑐᕌᖅᓯᒪᒋᐊᓕᒃ 
ᑎᒥᒃᑯᑦ ᓱᕋᒃᑎᕆᓂᕐᒥᑦ ᐃᓅᖃᑎᒌᓂ. ᐊᑐᑕᐅᕙᒃᑐᑦ, ᓲᕐᓗ ᖃᓄᐃᓐᓂᐅᔪᑦ ᐃᓚᐅᑎᑦᓯᒐᔪᖕᓂᖏᑦ 
ᑎᒥᐅᔪᖅ ᐱᑎᑕᐅᑦᑕᐃᓕᓂᖓ ᐃᓅᔾᔪᑎᒃᓴᓂᒃ, ᓲᕐᓗ ᓴᖅᑭᐅᒪᑎᑕᐅᔪᑦ ᑐᕌᖅᑕᐅᓪᓗᑎᒃ ᓇᓪᓕᐊᓐᓄᑦ 
ᐃᓅᖃᑎᒋᓄᑦ ᐅᓄᕈᓐᓃᖅᐹᓪᓕᖁᓪᓗᒋᑦ ᓂᕆᔭᖏᑦ, ᐋᓐᓂᐊᖅᑐᓕᕆᔾᔪᑎᖏᑦ ᒥᑭᓂᖅᐹᒨᕐᓗᒋᑦ 
ᑲᒪᔾᔪᑎᓄᑦ, ᓴᖅᑭᑎᑦᓯᑦᑕᐃᓕᒪᓂᖅ ᐊᖏᕐᕋᖃᑦᓯᐊᕈᑎᒃᓴᓂᒃ ᐊᒻᒪ ᐊᓯᖏᑦ. 

ᐱᓪᓗᒍ ᐅᖃᐅᓯᐅᔪᖅ ᑕᒡᕙᓂ (e), ᑖᓐᓇ ᐅᖃᐅᓯᐅᔪᖅ ᓇᓗᓇᐃᖅᓯᒪᓐᖏᒃᑲᓗᐊᖅᑎᓪᓗᒍ, 
‘ᕿᓄᔪᓂᒃ ᓄᒃᑎᕆᓂᖅ ᓄᑕᖅᑲᓂᒃ ᐊᓯᖏᓐᓄᑦ ᐃᓅᖃᑎᒌᓄᑦ”, ᐅᖃᐅᓯᖃᖅᑑᔮᖅᑐᑦ ᑎᒥᖏᓐᓂᒃ 
ᓄᒃᑎᕆᔪᑦ ᓄᑕᖅᑲᓂᒃ ᐅᖃᐅᓯᖃᓐᖏᖔᖅᑐᑎᒃ ᐋᓪᓚᐅᓕᖅᑎᑦᓯᔪᖅ ᐅᖃᐅᓯᖏᓐᓂᒃ ᐊᒻᒪ 
ᐃᓕᖅᑯᓯᖏᓐᓂᒃ ᑕᒪᒃᑯᐊ ᐃᓅᖃᑎᒌᒃᑐᑦ ᐃᓅᖃᑎᖏᓐᓂᒃ. ᐊᑐᖅᑕᐅᓂᖓ “ᕿᓄᔪᓂᒃ ᐊᑐᖅᑎᑦᓯᓂᖅ” 
ᐊᖏᖁᔨᔫᔮᖅᑐᖅ ᐃᓱᒪᒋᔭᐅᔪᓂ ᑕᐃᒪᓐᓇ ᓂᕆᐅᒋᔭᐅᔪᑦ ᑎᒥᖏᓐᓂᒃ ᓄᒃᑎᕆᓂᖅ ᓄᑕᖅᑲᑦ.  

ᖄᖓᒍᑦ ᐋᖅᑭᒃᑕᐅᓂᖏᑦᑕ ᒪᒃᑯᐊ ᐱᓂᐊᓂᐅᔪᑦ ᐃᓅᖃᑎᒥᒃ ᓄᖑᑎᕆᓂᕐᒧᑦ ᓴᖅᑭᑎᑕᐅᒃᐸᑕ, 
ᐋᖅᑭᒃᓯᒋᐊᖃᕐᒥᔪᑦ ᓯᕗᓂᐊᒍᑦ ᐱᔮᕆᔾᔪᑎᖃᕐᓂᖏᓐᓂᒃ ᐊᒻᒪ ᑕᒪᓐᓇᑦᑕᐅᑦ ᐊᒡᕕᐊᕈᑎᒃᓴᒻᒪᕆᒃ 

ᐊᑐᖅᑕᐅᑎᑕᐅᓂᖏᓐᓄᑦ ᑖᒃᑯᐊ ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᓄᑦ ᐊᖏᕈᑕᐅᓯᒪᔪᑦ 
ᐃᓕᖅᑯᓯᐅᕙᖕᓂᖏᓐᓂᒃ ᑕᒡᕙᓂ ᐅᓂᒃᑳᒥ. ᑕᒪᓐᓇ ᐱᔾᔪᑎᖃᖅᑐᖅ ᐅᓄᖅᑐᑦ ᐃᓕᓯᒪᔪᑦ 
ᐊᖏᖃᑎᒌᒃᓯᒪᖕᒪᑕ ᐱᔾᔪᑕᐅᔪᓂᒃ ᑎᒥᒧᑦ ᐅᕝᕙᓘᓐᓃᑦ ᐃᓅᔾᔪᑕᐅᔪᓐᓇᖅᑐᓂᒃ ᓱᕋᒃᑎᕆᓂᖅ 
ᐃᓅᖃᑎᒌᓄᑦ ᐱᑕᖃᕆᐊᖃᕐᓂᖏᓐᓂᒃ ᓇᓪᓕᐊᓐᓄᑐᐃᓐᓇᖅ ᐃᓅᖃᑎᒧᑦ ᓄᖑᑎᕆᔾᔪᑕᐅᓂᕋᖅᑕᐅᔪᓄᑦ 
ᐊᑖᒍᑦ ᑖᒃᑯᐊ ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ. ᑕᒪᓐᓇ ᑐᓐᖓᕕᖃᖅᑐᑦ ᐃᓱᒪᓕᐅᕈᑕᐅᓯᒪᔪᓂᒃ 
ᐃᓚᐅᑎᑦᓯᖏᑦᑐᓂᒃ “ᐃᓕᖅᑯᓯᕐᓂᒃ ᓄᖑᑎᕆᓂᕐᒥᑦ”  ᑕᒪᒃᑯᓇᓂ ᐊᖏᕈᑎᓂ.  ᑖᒃᑯᐊ 
ᓄᓇᕐᔪᐊᖑᖃᑎᒌᓄᑦ ᒪᓕᒐᕐᓄᑦ ᑲᑎᒪᔩᑦ ᐅᖃᖅᓯᒪᔪᑦ ᖃᓄᐃᓕᖓᓂᐅᔪᓂᒃ ᐃᒪᓕᖓᓪᓗᒋᑦ: 

 
ᑕᑯᒃᓴᐅᑎᑦᓯᑦᓯᐊᖅᑐᑦ ᐸᕐᓇᐅᑕᐅᓂᖓ ᐱᓕᕆᐊᖑᓚᐅᖅᑐᑦ ᑖᒃᑯᓄᖓ ᑲᑎᒪᔨᕐᔪᐊᓄᑦ , ᑖᒃᑯᐊ 
ᓱᕋᒃᑎᕆᓂᖅ ᐊᐱᖅᓲᑕᐅᔪᖅ ᐱᖁᑎᓂᒃ ᓱᕋᒃᑎᖏᓐᓂᒃ ᓱᕋᒃᑎᕆᓂᐅᔪᑦ ᐃᓅᖃᑎᒌᑦ 
ᑎᒥᒃᑰᒐᓗᐊᖅᐸᑦ ᐅᕝᕙᓘᓐᓃᑦ ᐃᓅᔾᔪᑎᒃᓴᐅᒐᓗᐊᖅᐸᑕ, ᓱᖃᒃᑎᕆᓐᖏᑦᑐᑦ ᓄᓇᖅᑲᑎᒌᑦ 
ᐅᖃᐅᓯᖏᓐᓂᒃ, ᐅᒃᐱᕐᓂᖏᓐᓂᒃ, ᐃᓕᖅᑯᓯᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑭᓇᐅᓂᖓᓄᑦ 
ᓇᓗᓇᐃᒃᑯᑕᖏᓐᓂᒃ ᐃᓅᖃᑎᒌᑦ. . .  ᑖᒃᑯᐊ ᑲᑎᒪᔨᕐᔪᐊᑦ, ᐋᖅᑭᒃᓱᖅᑕᐅᖓᒥᒃ 60-ᒋᔭᖓᓄᑦ 
ᑲᑎᒪᔨᕋᓛᓄᑦ ᐊᒻᒪ ᐊᖏᕈᑕᐅᓪᓗᑎᒃ ᑲᑎᒪᔨᕐᔪᐊᓄᑦ, ᐃᓚᖁᐅᑎᑦᓯᓚᐅᓐᖏᑦᑐᑦ 
ᐃᓱᒪᒋᔭᐅᓂᖓᓂᒃ ‘ᐃᓕᖅᑯᓯᕆᔭᐅᔪᓂᒃ ᓄᖑᑎᕆᓂᖅ’  ᐃᓗᐊᓃᑦᑐᑦ ᒪᕐᕉᒃ 
ᓯᕗᓪᓕᐅᖅᓯᐅᑕᐅᓚᐅᖅᑑᒃ ᐊᒻᒪ ᑎᑎᖅᑕᐅᑐᐃᓐᓇᖅᑐᑎᒃ ᐱᓂᐊᓂᐅᔪᑦ ᑐᑭᖃᑐᐃᓐᓇᖅᑐᑦ 
ᐊᒡᒍᖅᓯᒪᓂᖏᓐᓂᒃ ‘ᑎᒥᒃᑯᑦ’ ᐅᕝᕙᓘᓐᓃᑦ ᐃᓅᔾᔪᑕᐅᔪᓐᓇᖅᑐᑦ’ ᐃᓅᖃᑎᒥᒃ ᓄᖑᑎᕆᓂᕐᒧᑦ.  

 
ᐱᓗᐊᖅᑐᒥᒃ, ᐃᓱᒪᒋᔭᐅᒐᔪᖕᒪᑦ ᑖᒃᑯᐊ ᐃᓱᒪᒋᔭᐅᓂᖓ ‘ᓱᕋᒃᑎᕆᓂᖅ’ ᑐᕌᓂᖃᑐᐃᓐᓇᕐᓂᖓᓂᒃ ᑎᒥᒥᒃ 
ᓱᕋᒃᑎᕆᓂᕐᒥᑦ ᐃᓅᑎᖃᑎᒌᓂ, ᒪᓕᒃᑐᒍ ᑎᑎᕋᖃᑦᑕᕐᓂᖏᑦ ᓯᕗᓪᓕᖅᐹᓯᐅᑎᓂᒃ ᐊᒻᒪ ᓄᓇᕐᔪᐊᓂ 
ᐊᖏᖃᑎᒌᒐᓱᐊᖅᑎᑦᑎᔩᑦ ᓱᓕ ᑲᔪᓯᓯᒪᔫᔮᖅᑐᑦ ᒪᓗᒍᓱᒃᑑᔮᖅᑐᑎᒃ ᐊᖏᓪᓕᕚᓪᓕᖃᔭᕐᓂᖓᓂᒃ 
ᖃᓄᐃᓐᓂᖓ ᐱᔾᔪᑕᐅᔫᑉ ᓇᓂᓯᒍᑕᐅᒐᔭᖅᑐᑦ ᐃᓅᓯᕐᓂᒃ ᓄᖑᑎᕆᓂᖅ ᐅᖓᑖᓃᓐᓂᖓ ᑎᒥᑐᐃᓐᓇᐅᑉ 
ᐅᕝᕙᓘᓐᓃᑦ ᐃᓅᔾᔪᑕᐅᔪᓐᓇᖅᑐᑦ ᓱᕋᒃᑎᖅᑕᐅᔪᑦ ᐃᓅᖃᑎᒌᓅᖓᔪᑦ.  ᐅᔾᔨᕈᓱᒃᓯᒪᔪᖅ ᑖᒃᑯᐊ 
ᖃᐅᔨᒋᐊᕐᕕᐅᓯᒪᔪᑦ ᑖᑦᓱᒧᖓ ‘ᓱᕋᒃᑎᕆᓂᕐᒧᑦ’ ᐃᓗᓕᖃᕈᓐᓇᕐᓂᖓ ᐊᖏᓂᖅᓴᓂᒃ 
‘ᐃᓅᓯᕐᓄᐃᓕᖅᑯᓯᕐᓄᑦ’ ᑐᑭᒋᑎᑕᐅᔪᓂᒃ, ᐊᒻᒪ ᑕᒪᒃᑯᐊ ᒫᓐᓇᒫᖅ ᐃᓕᓯᒪᔪᕐᔪᐊᑦ ᑕᑯᒃᓴᐅᑎᑦᑎᓯᒪᔪᑦ 
ᐃᓚᖏᑦ ᑕᑯᒃᓴᐅᑎᑦᑎᓯᒪᑎᓪᓗᒋᑦ ᓇᒡᓕᒍᓱᖕᓂᕐᒥᑦ ᓲᕐᓗ ᐊᖏᓪᓕᒋᐊᕋᔭᖅᐸᑦ ᑐᑭᒋᑎᑕᐅᔪᖅ  (Novic, 
2016: 239), ᐊᑐᐅᓯᖅ ᐃᓚᖓᑦ ᐃᓕᓯᒪᔪᕐᔪᐊᑦ ᐃᓱᒻᒥᖅᓯᒪᔪᖅ ᑕᐃᒪᓐᓇ ᓅᒋᐊᕐᓗᓂ 
‘ᓴᖅᑭᓐᓂᐊᖅᑑᔮᓐᖏᑦᑐᖅ’, ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕐᓂ (Novic, 2016: 239). ᒫᓐᓇᐅᔪᖅ 
ᖃᓄᐃᓕᖓᓂᖏᑦ ᑖᒃᑯᐊ ᒪᓕᒐᐃᑦ ᓇᐃᓪᓕᑎᖅᑕᐅᓯᒪᔪᖅ ᒫᓐᓇᒫᖑᓚᐅᖅᑐᖅ ᐃᓕᓯᒪᔪᕐᔪᐊᓄᑦ 
ᐃᓱᒪᒃᓴᖅᓯᐅᕈᑎᖃᖅᑐᑎᒃ ᐃᓱᒪᒋᔭᐅᓂᖓᓂᒃ ᐃᓕᖅᑯᓯᕐᓂᒃ ᓄᖑᑎᕆᓂᖅ. ᕿᒥᕐᕈᓚᐅᖅᑐᒋᑦ 
ᑭᖑᓪᓕᖅᐹᑦ ᒪᓕᒐᑎᒎᕆᐊᖃᓚᐅᖅᑐᑦ ᐃᓕᖅᑯᓯᓕᕆᓂᕐᒥᑦ ᐃᓗᓕᖃᖅᑐᑦ, ᒋᐅᕗᑦ Gilbert 
ᐃᓱᒻᒥᕈᑎᖃᓚᐅᖅᑐᖅ ᐃᒪᓐᓇ: “ᓲᕐᓗ ᑕᒪᒃᑯᐊ ᐃᖅᑲᖅᑐᐃᔨᑦ ᓇᓗᓇᐃᖅᓯᒪᑦᓯᐊᕋᓗᐊᖅᑎᓪᓗᒋᑦ ᑖᒃᑯᐊ 
ᐃᓕᖅᑯᓯᕐᓂᒃ ᓄᖑᑎᕆᓂᖅ ᐃᓚᒋᓐᖏᓐᓂᖓᓂᒃ ᑖᒃᑯᐊ [ᐃᓅᓯᕐᓂᒃ ᓄᖑᑎᕆᓂᖅ]  ᑲᑎᒪᔨᕐᔪᐊᑦ 
ᑎᑎᖅᑲᖁᑎᖏᓐᓂ, ᐃᓕᖅᑯᓯᕆᔭᐅᔪᓂᒃ ᓱᒋᐊᕈᑎᖃᕐᓂᖅ ᓇᓪᓕᐊᓐᓂᒃ ᐃᓅᖃᑎᒌᓂᒃ 
ᐊᑐᖅᑕᐅᔪᓐᓇᖅᑐᑦ ᖃᐅᔨᔾᔪᑕᐅᓂᖏᓐᓄᑦ ᓇᓗᓇᐃᖅᓯᒍᑕᐅᓗᑎᒃ ᐱᔮᕆᓗᓂ ᑎᒥᒃᑯᑦ ᓱᕋᒃᑎᕆᓂᖅ 
ᐃᓅᖃᑎᒌᓂᒃ” (Gilbert, 2018: 328). 
 ᐊᐃᕙᐅᑕᐅᔪᓐᓇᖅᑐᖅ ᑖᒃᑯᐊ ᐱᔾᔪᑕᐅᔪᑦ ᐃᓅᓯᕐᓄᑦ ᐊᑲᐅᓐᖏᓕᐅᕈᑕᐅᕙᒃᑐᑦ ᓄᓇᕗᒥ, 
ᐃᓅᓯᕐᒥᓂᒃ ᓇᑲᑦᓯᖃᑦᑕᕐᓂᖅ ᐱᓗᐊᕐᓂᕐᒦᑦᑐᑦ ᐋᓪᓚᕈᖅᑎᑕᐅᓯᒪᓪᓗᓂ, ᖃᐅᔨᔾᔪᑕᐅᔪᓐᓇᖅᑐᑦ 
ᐃᓕᓐᓂᐊᕆᐊᖅᑎᑦᓯᕕᐅᕙᓚᐅᖅᑐᓄᑦ ᐃᓕᓐᓂᐊᕐᕕᖕᓄᑦ ᐊᒻᒪ ᒫᓐᓇᐅᔪᖅ ᖃᐅᔨᒫᖅᓯᐅᑏᑦ-ᖃᓪᓗᓈᑐᑦ 
ᐃᓕᓐᓂᐊᕈᑕᐅᑎᓪᓗᒋᑦ ᓴᖅᑭᑎᑦᓯᒍᑕᐅᓪᓗᑎᒃ ᑎᒥᒃᑯᑦ ᐊᒻᒪ ᐃᓱᒪᒃᑯᑦ ᐋᓐᓂᕈᑕᐅᔪᓂᒃ. ᑕᒪᓐᓇ 
ᓴᖅᑭᒍᓐᓇᖅᑐᖅ ᒫᓐᓇᐅᔪᖅ ᖃᓄᐃᓕᖓᓂᖏᓐᓂ ᓄᓇᕐᔪᐊᖑᖃᑎᒌᑦ ᒪᓕᒐᖏᓐᓂᒃ 
ᓴᖅᑭᑎᑦᓯᔪᓐᓇᕐᓂᖓᓂᒃ ᐱᕋᔭᐃᓂᒃᑯᑦ ᐊᑭᓖᑎᑦᓯᓂᕐᒥᑦ, ᓴᓐᖏᔪᒥᒃ ᓴᖅᑭᑦᑐᖃᖅᓯᒪᔪᖅ ᑕᑯᓪᓗᒍ 
ᒫᓐᓇᐅᔪᖅ ᖃᓄᐃᓐᓂᐅᔪᖅ ᓄᓇᕗᒥ ᐃᓕᓐᓂᐊᖅᑐᓕᕆᓂᒃᑯᑦ ᐃᓱᒪᒃᑯᑦ, ᐃᓅᓯᒃᑯᑦ, ᑮᓇᐅᔭᓕᐅᕐᓂᕐᑯᑦ 
ᐊᒻᒪ ᒐᕙᒪᓕᕆᓂᒃᑯᑦ ᓴᖅᑭᒐᒃᓴᐅᖏᓐᓂᖓ ᐊᒻᒪ ᐋᖅᑭᓯᒪᔪᓂᒃ ᖃᓄᐃᓕᕈᑎᒃᓴᖃᕆᐊᖃᕐᓂᖓ 

https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C169
https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:C169
https://www.ilo.org/dyn/normlex/en/f?p=NORMLEXPUB:12100:0::NO:12100:P12100_INSTRUMENT_ID:312252:NO
https://www.ilo.org/dyn/normlex/en/f?p=NORMLEXPUB:12100:0::NO:12100:P12100_INSTRUMENT_ID:312252:NO
https://www.cbc.ca/news/aboriginal/canada-adopting-implementing-un-rights-declaration-1.3575272
https://www.cbc.ca/news/aboriginal/canada-adopting-implementing-un-rights-declaration-1.3575272
https://www.osce.org/odihr/elections/14304?download=true

ᑲᑎᒪᕕᒡᔪᐊᓂᖅ ᐱᓪᓗᒋᑦ ᐸᒡᕕᓵᖑᒋᐊᖃᓐᖏᓐᓂᕐᒧᑦ ᐃᑲᔪᖅᑎᒌᒃᑐᑦ ᑕᕆᐅᑉ ᐊᑭᐊᓂ Europe—
ᐊᑎᖅᑖᖅᑎᑕᐅᓚᐅᖅᑐᖅ OSCE ᐅᓪᓗᐊᓂ 1 ᔮᓐᓄᐊᕆ 1995. 
136 ᐃᑭᐊᖅᑭᕕᒃᑯᑦ ᐱᔭᒃᓴᑦ ᐅᕙᓂ: https://www.osce.org/hcnm/32180?download=true.  
137 ᐅᖃᐅᓯᐅᔪᑦ 11-13. 
138 John Lehmann, ‘ᐃᖅᑲᖅᑐᐃᔨ ᐅᖃᓚᐅᖅᑐᖅ ᑲᓇᑕ ᐆᒃᑐᕋᓱᒃᑐᕕᓂᐅᓂᖓᓂᒃ  
‘ᐃᓕᖅᑯᓯᕆᔭᐅᔪᓂᒃ ᓄᖑᑎᕆᓂᕐᒥᑦ ᑕᒪᒃᑯᓄᖓ ᓄᓇᖃᖅᑳᖅᓯᒪᔪᓄᑦ’, The Globe & Mail, ᒪᐃ 28, 
2015, ᐱᔭᐅᔪᓐᓇᖅᑐᑦ ᐅᕙᓂ: https://www.theglobeandmail.com/news/national/chief-
justice-says-canada-attempted-cultural-genocide-on-aboriginals/article24688854/.  
139 ᑖᓐᓇ ᐃᖅᑲᖅᑐᐃᕕᒃ ᓄᓇᕐᔪᐊᓂ ᐱᕋᔭᖕᓂᕐᒧᑦ ᐊᖏᖃᑎᒌᒐᓱᐊᖅᑎᑦᑎᔩᑦ ᓄᓇᒋᓚᐅᖅᑕᖏᓐᓄᑦ 
ᔫᒐᓴᓛᕕᐊ Yugoslavia, ᑕᐃᑲᓂ Kupreškic ᐊᒻᒪ ᐊᓯᖏᑦ, ICTY, ᐃᖅᑲᖅᑐᐃᕕᐅᑉ ᐃᓱᒻᒥᕈᑎᖏᑦ 
ᐅᓪᓗᐊᓂ 14 ᔮᓐᓄᐊᕆ, 2000 (case no. It-95-16-T). 
140 Ibid, paras. 616-27. 
141 ᓄᓇᕐᔪᐊᓂ ᒪᓕᒐᓕᕆᓂᕐᒧᑦ ᑲᑎᒪᔨᕐᔪᐊᑦ, 67-ᒋᔭᖓᓂ ᑲᑎᓂᖃᖅᑎᓪᓗᒋᑦ, 4 ᒪᐃ-5 ᔫᓐ ᐊᒻᒪ 6 
ᔪᓚᐃ-7 ᐊᐅᒍᓯ 2015, Doc. No. A/CN.4/680. 
142 Ibid, paras. 176-7. 
142 (1951) 78 UNTS 277.  ᐊᖏᕈᑕᐅᔪᖅ ᑖᒃᑯᓄᖓ ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᓄᑦ 
ᐱᖁᔨᕗᖔᕈᑎᑎᒍᑦ ᐅᓪᓗᐊᓂ 9 ᐊᒃᑑᕝᕙ, 1948, ᐊᒻᒪ ᐊᑐᓕᖅᑎᑕᐅᓪᓗᓂ ᐅᓪᓗᐊᓂ ᔮᓐᓄᐊᕆ, 
1951.  
144 Sautman, 2003: 183; ᑕᑯᓂᐊᕐᓗᒍᑦᑕᐅᖅ Churchill 1997: 409-413). ᐃᓚᖏᑦ ᐃᓚᐅᔪᑦ 
ᐃᓱᒪᒃᓴᖅᓯᐅᕈᑎᖃᖅᑐᓂ ᑕᒡᕙᓂ ᐃᓅᖃᑎᒥᒃ ᓄᖑᑎᕆᓂᕐᒧᑦ ᑲᑎᒪᕐᔪᐊᖅᑐᓂ ᐃᓱᓚᐅᖅᑐᑦ 
ᓈᒻᒪᒐᔭᕐᓂᖓᓂᒃ ᐱᓕᕆᐊᕆᓗᒍ ᐊᑐᐊᒐᑎᒍᑦ ᑐᕌᒐᖃᖅᑐᑦ ᓄᖑᑎᖅᑕᐅᓂᖏᓐᓂ ᐃᓕᖅᑯᓯᐅᔪᑦ ᐊᒻᒪ 
ᐅᖃᐅᓯᐅᔪᑦ ᐊᑐᕐᓗᑎᒃ ᐱᕙᓪᓕᐊᑎᑦᓯᔾᔪᑎᒃᓴᑦ ᒪᓕᒐᒃᓴᓂᒃ ᐃᓅᖃᑎᒌᓂ ᐅᓄᓐᖏᓐᓂᖅᐹᑦ 
ᓴᐳᔾᔭᐅᓯᒪᔾᔪᑎᒃᓴᖏᑦ, ᑖᒃᑯᑎᒎᓐᖏᑦᑐᖅ ᐃᓅᓯᕐᒥᑦ ᓄᖑᑎᕆᓂᕐᒧᑦ ᑲᑎᒪᔨᕐᔪᐊᑦ;   ᐅᖃᐅᓯᐅᓂᖓᓄᑦ 
ᒪᓕᓐᖏᓐᓂᖅ ᓄᓇᕐᔪᐊᒥᐅᑦ ᐱᓕᕆᐊᒃᓴᓂᒃᓲᕐᓗ ᓱᕋᒃᑎᕆᓂᕐᒥᑦ, ᑕᑯᓂᐊᕈᒃ Morsink, 1999. 
 
 
 
 
ᓵᑉᑕ 5. ᐃᓱᒻᒥᕈᑏᑦ 
 
ᖃᐅᔨᓴᕈᑎᑦᑎᓐᓂ ᕿᒥᕐᕈᔾᔪᑎᕗᑦ ᐃᓕᓐᓂᐊᖅᑐᓕᕆᓂᕐᒥᑦ ᓄᓇᕗᒥ ᖃᐅᔨᓴᖅᑐᖏᑦ ᓄᓇᓕᖕᓂ 
ᐅᓂᒃᑳᓕᐊᖑᖃᑦᑕᖅᓯᒪᔪᑦ ᐊᒻᒪ ᕿᒥᕐᕈᔾᔪᑎᕕᓃᑦ, ᖃᐅᔨᔾᔪᑎᕕᓃᑦ ᓯᕗᒻᒧᐊᑦᓯᐊᖅᑐᓄᑦ ᐊᒻᒪ 
ᓯᕗᒻᒧᐊᑦᓯᐊᖏᔾᔪᑎᖏᑦ ᐃᓕᓐᓂᐊᖅᑐᓕᕆᔭᐅᓂᖏᑦᑕ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐊᒻᒪ ᐃᓅᖃᑎᒌᓂ 
ᐅᓄᓐᖏᓐᓂᖅᐹᑦ ᓄᓇᕐᔪᐊᓂ ᐊᒻᒪ ᑐᓴᕐᕕᒋᓪᓗᒋᑦ ᑕᒪᑯᓂᖓ ᐱᓕᕆᐊᓖᑦ ᐃᓕᓯᒪᔪᕐᔪᐊᑦ. ᐋᔅᑐᕇᓕᐊᑉ 
ᐅᐊᖕᓇᖓᑕ ᐊᕕᒃᑐᖅᓯᒪᓂᐊᓂᑕ ᐋᔅᑐᕇᓕᐊ Australian, ‘ᑕᒪᕐᒥᑲᓴᒃ ᐃᓕᓐᓂᐊᖅᑐᓕᕆᔾᔪᑕᐅᔪᑦ 
ᑕᒪᒃᑯᓄᖓ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᓯᕗᒻᒧᐊᑦᓯᐊᓚᐅᓐᖏᑦᑐᑦ ᐊᐅᓚᑕᐅᓗᐊᕐᓂᖏᓐᓄᑦ 
ᖃᓪᓗᓈᑎᑐᑦ ᖃᐅᔨᒪᓂᐅᔪᓄᑦ ᐊᒻᒪ ᐊᔪᓐᖏᓐᓂᐅᒋᐊᓕᖕᓄᑦ ᐃᓚᐅᑎᑕᐅᔪᓐᓃᖅᑐᑎᒃ ᐊᔾᔨᖏᑦᑐᑦ 
ᐃᓕᖅᑯᓯᖏᑦ ᐊᒻᒪ ᐅᖃᐅᓯᖏᑦ, ᑕᐃᒪᐃᒻᒪᑦ ᐋᖅᑭᒃᓯᔾᔪᑕᐅᓪᓗᑎᒃ ᑭᖑᕚᕇᓄᑦ ᓇᓕᒧᒌᖏᑎᑕᐅᔾᔪᑎᓂᒃ 
ᐊᒻᒪ ᐅᖓᓯᒃᑐᓂ, ᓴᖅᑭᑎᑦᓯᓪᓗᑎᒃ ᐊᔪᖅᓴᕐᓂᕐᒥᑦ ’ (Oldfield ᐊᒻᒪ Lo Bianco, 
ᐅᖃᓕᒫᒐᓕᐊᕆᓯᒪᔪᑦ).  ᐅᓂᒃᑳᕗᑦ ᑕᑯᒃᓴᐅᑎᑦᑎᓂᐊᖅᑐᑦ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᓄᓇᕗᒥ 
ᑕᐃᒪᐃᖃᑦᑕᖅᓯᒪᓂᖏᓐᓂᒃ ᐃᓕᖅᑯᓯᕐᓂᒃ ᓄᖑᑎᕆᓂᖅ, ᐅᖃᐅᓯᕐᓂᒃ ᓄᖑᑎᕆᓂᖅ, ᒪᑭᒪᔾᔪᑎᒃᓴᓂᒃ 
ᓄᖑᑎᕆᓂᖅ ᐊᒻᒪ ᑭᓇᐅᓂᖏᓐᓂᒃ ᓄᖑᑎᕆᓂᖅ, ᐊᒻᒪ ᓱᓕ ᑕᒪᓐᓇ ᑲᔪᓯᓯᒪᔪᖅ.  
ᐃᓕᓐᓂᐊᖅᑐᓕᕆᓂᖅ ᐱᓕᒻᒪᒃᓴᐃᖏᑦᑐᑦ ᓄᓇᕗᒥ ᒪᒃᑯᒃᑐᓂᒃ ᐊᑭᕋᖅᑑᑎᖃᕈᓐᓇᕐᓂᕐᒥᑦ ᐱᓗᐊᖅᑐᓂᒃ 
ᒪᑭᒪᔾᔪᑎᒃᓴᓂᒃ ᓄᖑᑎᕆᓂᕐᒧᑦ ᐅᑭᐅᖅᑕᖅᑐᒥ. 

ᓇᓗᓇᐃᔭᖅᑕᕗᑦ ᐊᔾᔨᖅᐸᓪᓕᐊᔪᑦ ᐊᒻᒪ ᑐᑭᖏᑦ ᖃᓄᐃᓕᐅᕈᑕᐅᓯᒪᔪᑦ 
(ᖃᓄᐃᓕᐅᕈᑕᐅᓯᒪᓐᖏᓗᐊᖅᑐᑦ ᐱᓕᕆᐊᒃᓴᓄᑦ) ᐃᓕᓐᓂᐊᖅᑐᓕᕆᓂᒃᑯᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ 
ᐃᓗᓕᖃᕐᓂᖏᓐᓂᒃ ᐅᖃᐅᓯᕐᓂᒃ ᓄᖑᑎᕆᓂᕐᒥᑦ ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᓂᕐᒧᑦ. ᓇᓗᓇᐃᔭᐃᔪᒍᑦ 
ᑐᓐᖓᕕᐅᔪᓂᒃ ᐋᖅᑭᒃᓯᒍᑕᐅᓯᒪᔪᓂᒃ ᓴᖅᑭᑎᑕᐅᓂᖏᓐᓂᒃ ᓄᓇᕐᔪᐊᓂ ᒪᓕᒐᐃᑦ, ᐃᓚᐅᓪᓗᑎᒃ 
ᓄᓇᕐᔪᐊᖑᖃᑎᒌᓂ ᐱᕋᔭᖕᓂᕐᒧᑦ ᒪᓕᒐᑦ ᑕᒪᑐᒧᖓ ᐊᑐᖅᑐᑦ ᕿᒥᕐᕈᔾᔪᑎᒋᓪᓗᒋ ᖃᓄᐃᓕᐅᓚᐅᕐᓂᖏᑦ 
ᓄᓇᕗᒥ, ᐊᒻᒪ ᓱᓕ ᑕᐃᒪᐃᑦᑐᑦ, ᑕᒪᒃᑯᐊ ᖃᓄᐃᑦᑑᒐᓗᐊᖅᐸᑦ ᐊᑐᓕᖅᑎᑦᓯᔾᔪᑕᐅᔪᖅ ᑕᒪᑐᒧᖓ 
ᐃᓚᐅᓐᓈᕐᓂᕐᒧᑦ ᐊᒻᒪ ᐋᖅᑭᒃᓯᒪᔾᔪᑎᓂᒃ ᒪᓕᓐᖏᓐᓂᖅ ᐊᓯᔾᔨᖅᐸᓪᓕᐊᓕᖅᑐᑦ. ᑐᒃᓯᕋᖅᐳᒍᑦ 

https://www.osce.org/hcnm/32180?download=true
https://www.theglobeandmail.com/news/national/chief-justice-says-canada-attempted-cultural-genocide-on-aboriginals/article24688854/
https://www.theglobeandmail.com/news/national/chief-justice-says-canada-attempted-cultural-genocide-on-aboriginals/article24688854/

ᐊᑐᕐᓂᖓᓂᒃ ᓯᕗᒻᒧᐊᒋᐊᕐᓗᓂ ᕿᒥᕐᕈᑐᐃᓐᓇᕐᓂᕐᒥᑦ ᐱᔾᔪᑕᐅᔪᓂᒃ, ᑐᕌᖅᑕᐅᔪᓂᓪᓘᓐᓃᑦ 
ᐊᔾᔨᒌᓐᖏᑦᑐᓄᑦ ᐱᓂᐊᕐᓂᐅᔪᓄᑦ ᒐᕙᒪᓕᕆᔨᐅᔪᓄᑦ ᐊᒻᒪ ᐃᓕᓐᓂᐊᖅᑐᓕᕆᓂᒃᑯᑦ 
ᐊᖓᔪᖅᑲᐅᑎᐅᔪᓂᒃ (ᐱᑕᖃᓐᖏᓗᐊᕐᓂᖏᓪᓘᓐᓃᑦ) ᐃᓕᓐᓂᐊᖅᑐᓕᕆᓂᒃᑯᑦ (ᐱᐅᓐᖏᑦᑐᒥ 
ᑲᔪᓯᔾᔪᑎᖃᖅᑐᑦ ᐃᓚᐃᓐᓈᕐᓂᒃᑯᑦ) ᖃᐅᔨᓴᖅᑐᒋᑦ ᐊᑦᑑᑕᐅᔪᑦ/ᓴᖅᑭᑎᑕᐅᔪᑦ (ᐊᒃᑐᐃᓂᖏᑦ 
ᐃᓚᐃᓐᓈᕐᓂᕐᒧᑦ.  ᓴᖅᑭᑎᑦᓯᖕᒥᔪᒍᑦ ᐃᓚᖏᓐᓂᒃ ᐱᒻᒪᕆᐅᓗᐊᖅᑐᓂ ᓱᓕᓂᕋᖅᑕᐅᓯᒪᔪᓂᒃ 
ᓱᓕᓐᖏᑦᑐᓂᒃ ᐃᓕᓐᓂᐊᖅᑐᓕᕆᔾᔪᑕᐅᓂᖓᓂᒃ ᖃᓪᓗᓈᑐᑦ, ᐅᖃᐅᓯᓐᖓᐅᑎᒋᓐᖏᓪᓗᖑ ᐅᕝᕙᓘᓐᓃᑦ 
ᐋᓚᓂᒃ ᐅᖃᐅᓯᕐᓂᒃ ᐱᕈᖅᐸᓪᓕᐊᔾᔪᑎᖏᓐᓂᒃ (ᐊᑕᐅᓯᕐᒥᑦ ᐅᖃᐅᓯᓖᑦ, ᓄᓇᖃᖅᑳᖅᓯᒪᔪᑐᑦ 
ᐅᖃᐅᓯᓖᑦ, ᐱᒋᐊᓵᕐᓗᑎᒃ, ᐊᖏᓂᖅᐹᒥᒃ ᓴᖅᑭᐅᒪᑎᑕᐅᓗᑎᒃ, ᐊᓯᖏᓪᓗ.), ᐊᑐᖅᑎᑕᐅᓯᒪᔫᔮᖅᑐᖅ 
ᓄᓇᕗᒥ.  ᑖᒃᑯᐊ ᖃᓄᐃᓕᔾᔪᑕᐅᓂᖏᑦ ᐊᑐᐊᒐᑦ ᒫᓐᓇ ᐋᖅᑭᒃᓯᒪᔪᑦ ᐲᖅᓯᓯᒪᔪᑦ ᐅᖃᐅᓯᕐᓂᑦ 
ᐃᓕᒍᓐᓇᕐᓂᕐᒥᑦ, ᑐᑭᖃᖅᑐᖅ ᖃᓪᓗᓈᑐᑦ ᐊᖏᓪᓕᒋᐊᕆᓯᒪᔪᑦ ᐊᑭᓕᐅᑕᐅᓪᓗᑎᒃ ᐃᓄᐃᑦ ᐅᖃᐅᓯᖏᑦ. 
ᐅᓂᒃᑳᓚᐅᕋᑦᑕ ᐱᒻᒪᕆᐅᓂᖓᓂᒃ ᓄᓇᓕᖕᓂ ᐊᕙᑎᒥᒃ ᖃᐅᔨᒪᒋᐊᖃᕐᓂᖅ ᐱᑕᖃᕆᐊᖃᕐᓂᖓ 
ᓇᓗᓇᐃᒃᑯᑕᓕᖅᓯᒪᔪᑦ ᐊᒻᒪ ᐃᓕᓯᒪᔪᑦ ᐅᖃᐅᓯᕐᓄᑦ ᐋᖅᑭᒃᓱᖅᑕᐅᓯᒪᔪᑐᖃᑦ ᐃᓄᒃᑐᑦ.  ᑕᒪᓐᓇ 
ᖃᐅᔨᒪᓂᖅ ᒫᓐᓇᐅᔪᖅ ᐱᑕᖃᓐᖏᑦᑐᖅ ᖃᓪᓗᓈᑐᑦ ᐊᒻᒪ ᐃᓕᑕᐅᔪᓐᓇᖏᑦᑐᑦ ᖃᓪᓗᓈᑐᑦ 
ᐃᓕᓐᓂᐊᕐᓂᒃᑯᑦ. ᑭᖑᕚᕇᑎᒍᑦ ᑐᓂᔭᐅᕙᒃᑐᑦ ᑕᒪᒃᑯᐊ ᖃᐅᔨᒪᓂᐅᔪᑦ, ᐃᓕᑉᐸᓪᓕᐊᓂᖅ ᐊᒻᒪ 
ᐃᓚᓕᐅᔾᔨᓂᖅ ᓯᕗᓪᓕᕆᔭᐅᓚᐅᖅᑐᑦ ᐃᓕᖅᑯᓯᖏᓐᓂᒃ ᐊᒻᒪ ᐱᓕᕆᐊᕆᓯᒪᔭᖏᓐᓂᒃ ᐊᒻᒪ 
ᐱᕙᓪᓕᐊᑎᑦᓯᓂᖅ ᐊᒻᒪ ᐃᓂᓪᓚᒍᑕᐅᒋᐊᖃᖅᑐᑦ ᐅᓪᓗᒥᐅᓕᖅᑐᖅ ᓯᓚᕐᔪᐊᖓᓄᑦ 
ᐊᑦᑕᕐᓇᖅᑐᒦᑎᑕᐅᒻᒪᕆᒃᑐᖅ ᑕᒪᒃᑯᑎᒎᓇᖅ ᐅᓪᓗᒥ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᓂᒃ ᓄᓇᕗᒥ. 
ᑕᒪᓐᓇ ᖃᐅᔨᒪᒋᐊᖃᕐᓂᖅ ᐊᑑᑎᖃᖅᐸᓪᓕᐊᑐᐃᓐᓇᖅᑐᖅ ᐊᒃᓱᕉᑎᖃᖅᑐᓂᒃ ᒪᑭᒪᔾᔪᑎᒃᓴᑦ 
ᓄᖑᕋᖅᑎᑕᐅᑎᓪᓗᒋᑦ ᐃᓚᐅᓂᖏᓐᓄᑦ ᒫᓐᓇᐅᔪᖅ ᓯᓚᒧᑦ ᐊᒃᓱᕈᕈᑕᐅᔪᑦ. 
ᐅᓪᓗᒥ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᓯᖁᒥᑦᓯᖕᒥᔪᖅ ᑲᓇᐅᑉ ᓄᓇᕐᔪᐊᖑᖃᑎᒥᒍᑦ 
ᐱᓕᕆᐊᕆᓂᐊᖅᓯᒪᔭᒥᓂᒃ.  ᐆᒃᑑᑎᒋᓗᒍ, ᑲᓇᑕ ᓇᓗᓇᐃᖅᓯᓚᐅᖅᑐᖅ ᓄᓇᕐᔪᐊᓂ ᐊᖏᕈᑎᓂᒃ 
ᐱᓪᓗᒋᑦ ᑮᓇᐅᔭᓕᐅᕈᑎᖃᕈᓐᓇᕐᓂᖅ, ᐃᓅᓯᖃᕈᓐᓇᕐᓂᕐᒧᑦ ᐊᒻᒪ ᐃᓕᖅᑯᓯᖃᕐᓂᕐᒧᑦ 
ᐱᔪᓐᓇᐅᑏᑦ ICESCR.  ᒪᓕᓐᖏᓐᓂᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ 
ᓄᓇᕗᒥᐱᑕᖃᑦᓯᐊᖁᓪᓗᒍ ᑎᑎᕋᕈᓐᓇᖅᑐᓂᒃ ᐊᒻᒪ ᐅᖃᕈᓐᓇᑦᓯᐊᖅᑐᓂᒃ ᐊᒻᒪ ᖁᑦᓯᒃᑐᒥᒃ 
ᓇᓗᖅᑯᑎᓐᖏᓐᓂᖅ ᐅᖃᐅᓯᖏᑎᒍᑦ ᐃᓄᐃᑦ ᐊᑦᑕᕐᓇᖅᑐᒦᑎᑦᓯᔪᑦ ᒐᕙᒪᖃᕐᕕᐅᔪᖅ 
ᓴᖅᑭᐅᒪᑎᑦᓯᔪᓐᓇᕐᓂᖏᓐᓂᒃ ᐃᓕᓐᓂᐊᖅᑐᓕᕆᓂᕐᒥᑦ ‘ᐃᓕᖅᑯᓯᕆᔭᐅᔪᓄᑦ ᓈᒻᒪᒃᑐᒥᒃ’ 
ᓄᓇᕗᒥ, ᓄᑕᖅᑲᑦ ‘ᐃᓚᐅᔪᓐᓇᑦᓯᐊᖁᓪᓗᒋᑦ ᓄᓇᕗᒥ ᐃᓅᖃᑎᒌᓂ, ᐊᒻᒪ ᑕᐃᒪᐃᒻᒪᑦ 
ᐃᓱᓕᑦᑕᐅᑎᖃᖅᑐᑦ ‘ᓈᒪᔪᓂᒃ ᐱᕙᓪᓕᐊᑎᑦᓯᔾᔪᑎᒃᓴᓂᒃ ᐃᓄᒃ ᑭᓇᐅᓂᖓᓄᑦ ᐊᒻᒪ 
ᓇᓗᓐᖏᓪᓗᓂ ᑭᓇᐅᓂᕐᒥᓂᒃ’.  ᑕᒪᒃᑯᐊ ᓴᖅᑭᓯᒪᒋᐊᖃᖅᑎᑕᐅᔪᑦ ᑖᒃᑯᓄᖓ ᓄᓇᕐᔪᐊᓂ 
ᐊᖏᕈᑏᑦ ᐱᓪᓗᒋᑦ ᑮᓇᐅᔭᓕᐅᕈᑎᖃᕈᓐᓇᕐᓂᖅ, ᐃᓅᓯᖃᕈᓐᓇᕐᓂᕐᒧᑦ ᐊᒻᒪ ᐃᓕᖅᑯᓯᖃᕐᓂᕐᒧᑦ 
ᐱᔪᓐᓇᐅᑏᑦ ICESCR. 
ᐃᓚᒋᔭᐅᓪᓗᓂ ᒥᑭᓂᖅᐹᖓᓂ ᐱᓕᕆᐊᒃᓴᕆᑎᑕᐅᔪᑦ ᒐᕙᒪᖃᕐᕕᐅᔪᓄᑦ ᐊᑖᒍᑦ ᑖᒃᑯᐊ ᓄᓇᕐᔪᐊᓂ 
ᐊᖏᕈᑏᑦ ᐱᓪᓗᒋᑦ ᑮᓇᐅᔭᓕᐅᕈᑎᖃᕈᓐᓇᕐᓂᖅ, ᐃᓅᓯᖃᕈᓐᓇᕐᓂᕐᒧᑦ ᐊᒻᒪ ᐃᓕᖅᑯᓯᖃᕐᓂᕐᒧᑦ 
ᐱᔪᓐᓇᐅᑏᑦ ICESCR ᓄᖑᑎᕆᒋᐊᖃᕐᓂᖅ ᓇᓪᓕᐊᓐᓂᑐᐃᓐᓇᖅ ᐊᒡᕕᐊᕈᑕᐅᔪᑦ, ᐊᖅᑯᓵᕆᐊᓖᑦ 
ᐃᓗᓕᖃᖅᑐᑦ, ᐊᔪᓕᕈᑕᐅᖃᑦᑕᖅᑐᓪᓘᓐᓃᑦ ᐃᓄᖕᒧᑦ ᓇᒥᓂᖅ ᐃᓕᖅᑯᓯᖓᓄᑦ, ᐊᓯᖏᓐᓄᓪ 
ᐃᓕᖅᑯᓯᕆᔭᐅᔪᓄᑦ.  ᐃᓕᓐᓂᐊᖅᑐᓕᕆᓂᖅ ᐊᔪᕈᓐᓂᖅᑎᑦᓯᖏᑦᑐᖅ ᐃᓄᖕᓂᑦ ᓄᑕᕋᓂᖅ ᓄᓇᕗᒥ 
ᓇᓗᖅᑯᑎᓐᖏᑦᓯᐊᓕᖅᑐᓂᒃ ᐅᖃᐅᓯᖏᑎᒍᑦ ᐃᓄᐃᑦ ᓴᖅᑭᑎᑦᓯᒍᑕᐅᔪᖅ ᑕᐃᒪᓐᓇ ᐊᒡᕕᐊᕈᑎᓂᒃ:  
ᐊᑐᐊᒐᖅ ᐅᖃᐅᓯᖃᓐᖏᑦᑐᖅ ᑕᒪᑐᒥᖓ ᐊᒡᕕᐊᕈᑎᓂᒃ ᐊᒻᒪ ᐃᒪᐃᑦᑐᑦ ᑕᒪᑐᒥᖓ 
ᖁᒡᕙᕆᐊᕆᓯᒪᑐᐃᓐᓇᖅᑐᑦ ᓱᖃᐃᓪᓗᑎᒃ ᒥᑭᓂᖅᐹᖓᓄᓪᓘᓐᓃᑦ ᐱᓕᕆᐊᒃᓴᕆᑎᑕᐅᔪᓂᒃ. 

ᑲᓇᑕ ᐊᖏᖃᑕᐅᓯᒪᔪᖅ ᓄᓇᕐᔪᐊᓂ ᑲᑎᒪᔨᕐᔪᐊᓂ ᐱᓪᓗᒋᑦ ᓄᖑᑎᕆᓂᖅ ᓇᐅᒃᑯᓕᒫᖅ 
ᐅᕕᓂᖃᑎᒋᓐᖏᑕᒥᒃ ᐃᓚᐃᓐᓈᕐᓂᕐᒥᑦ (‘ICERD’). ᓄᓇᕗᒥ, ᐅᖃᕈᓐᓇᖅᑐᑦ ᐃᓄᒃᑐᑦ 
ᐅᓄᕐᓂᖅᐹᖑᑎᓪᓗᒋᑦ, ᑕᒪᓐᓇ ᐅᖃᐅᓯᖅ ᓴᓐᖐᓪᓕᕙᓪᓕᐊᑐᐃᓐᓇᖅᑐᖅ, ᐱᓗᐊᖅᑐᒥᒃ ᒪᒃᑯᒃᑐᓂ.  
ᐃᓕᓐᓂᐊᖅᑐᓕᕆᓂᒃᑯᑦ ᒪᓕᒋᐊᓕᑦ ᓴᖏᒃᑎᑉᐹᓪᓕᖅᑎᑦᓯᖏᓐᓂᖏᑦ ᐃᓄᒃᑐᑦ ᐋᖅᑭᐅᒪᒍᓐᓃᖅᑎᑦᓯᔪᑦ 
ᑐᕌᒐᐅᔪᓂᒃ ᑎᑎᖅᑕᐅᓯᒪᔪᑦ ᑖᒃᑯᓄᖓ ᑲᑎᒪᔨᕋᓛᓄᑦ ᓄᖑᑎᕆᓂᕐᒥᑦ ᐅᕕᓂᖃᑎᒋᓐᖏᑕᒧᑦ 
ᐃᓚᐃᓐᓈᕈᑎᓂᒃ. 

ᑲᓇᑕ ᐊᑎᓕᐅᖃᑕᐅᓯᒪᔪᖅ ᑖᒃᑯᓂᖓ ᐊᖏᕈᑎᓂᒃ ᐱᓪᓗᒋᑦ ᐱᔪᓐᓇᐅᑎᖏᑦ ᓄᑕᖅᑲᑦ (‘CRC’). 
ᖁᑦᓯᒃᑐᒥᒃ ᑎᑎᕋᕈᓐᓇᕐᓂᖅ ᐊᒻᒪ ᐅᖃᓕᒪᖃᑎᖃᕈᓐᓇᑦᓯᐊᕐᓂᖅ ᐃᓄᒃᑐᑦ ᐃᓗᓕᖃᖅᑐᖅ 
‘ᐃᓅᔾᔪᑕᐅᒋᐊᖃᖅᑐᓂᒃ ᐊᔪᓐᖏᓂᐅᒋᐊᓕᖕᓂᑦ’  ᓴᖅᑭᑎᑕᐅᖁᔭᐅᓯᒪᔪᑦ ᑖᒃᑯᓄᖓ ᐊᖏᕈᑎᓄᑦ.  
ᑲᓇᑕ ᐊᑎᓕᐅᖃᑕᐅᓯᒪᔪᖅ ᓄᓇᕐᔪᐊᓂ ᐊᖏᕈᑎᓄᑦ ᐱᓪᓗᒋᑦ ᐃᓅᖃᑎᒌᑦ ᐊᒻᒪ ᒐᕙᒪᓕᕆᔪᓐᓇᕐᓂᕐᒧᑦ 
ᐱᔪᓐᓇᐅᑎᓂᒃ (‘ICCPR’). ᑲᓇᑕ ᐃᑲᔪᖅᓱᖅᓯᒪᖕᒥᔪᖅ ᑖᒃᑯᓂᖓ ᓄᓇᕐᔪᐊᖑᖏᖃᑎᒌᑦ 

ᓇᓗᓇᐃᖅᓯᔾᔪᑎᖏᑦ ᐱᓪᓗᒋᑦ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓄᖏᑦᑕ (‘UNDRIP’). 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᓄᓇᕗᒥ ᓯᖁᒥᑦᓯᔪᑦ ᖃᑦᓯᑲᓪᓚᖕᓂᑦ ᐋᑎᑯᓂᒃ ᑖᒃᑯᓇᓂ 
ᓄᓇᕐᔪᐊᖑᖃᑎᒌᓄᑦ ᐊᖅᑯᑎᒋᔭᐅᔪᓂᒃ. 

ᐱᔾᔪᑎᒋᓪᓗᒍ ᐊᐱᖅᓲᑕᐅᓂᖓ ᓄᓇᕐᔪᐊᓂ ᐱᕋᔭᖕᓂᑦ, ᐃᓱᒪᒃᓴᖅᓯᐅᕈᑎᖃᖅᓯᒪᔪᒍᑦ 
ᐃᓱᒪᒋᔭᐅᓂᖓᓂᒃ ᐃᓅᖃᑎᒥᒃ ᓄᖑᑎᕆᓂᖅ ᐊᒻᒪ ᐱᕋᔭᐃᓂᖅ ᐃᓅᖃᑎᒥᒃ ᓇᒡᓕᒃᓵᕆᓂᒃᑯᑦ 
ᐊᑐᖅᑕᐅᔪᓐᓇᕐᓂᖓᓂᒃ ᐃᓕᓐᓂᐊᖅᑐᓕᕆᔾᔪᑕᐅᓚᐅᖅᑐᑦ ᐊᑐᖅᑕᐅᔪᑦ ᖃᓄᐃᓐᓂᖏᓐᓄᑦ.  
ᖃᔨᒋᐊᕌᔪᒃᑐᒍ ᒪᓕᒐᑎᒍᑦ ᐃᓱᒪᒋᔭᐅᓂᖓ, ᐊᐃᕙᐅᑎᖏᑦ ᑕᒪᒃᑮᒃ ᐱᔾᔪᑎᖏᑦ 
ᖁᒡᕙᕆᐊᖅᑕᐅᔪᓐᓇᖅᑑᒐᓗᐊᑦ ᒪᓕᒡᓗᒋᑦ ᒫᓐᓇᐅᔪᖅ ᒐᕙᒪᖃᕐᕕᔫᑉ ᒪᓕᒐᖏᑎᒍᑦ, ᑭᓯᐊᓂ 
ᐸᓴᒍᓲᑎᑐᐃᓐᓇᐅᒐᔭᖅᑐᑦ. ᐃᓅᖃᑎᒥᒃ ᓄᖑᑎᕆᓂᕐᒧᑦ ᐊᖏᕈᑏᑦ 
ᐊᑲᐅᓐᖏᓕᐅᕈᑕᐅᑦᓴᐅᑎᒋᔪᑦᐃᓱᒪᒋᓪᓗᒍ ᓴᖅᑭᑎᑦᓯᔪᖃᕋᔭᖅᐸᑦ ᐃᓕᖅᑯᓯᕐᓅᖓᔪᑦ ᑐᓐᖓᕕᒋᓗᒋᑦ. 
ᐱᓂᐊᓂᖃᕐᓂᖅ ᐃᓅᖃᑎᒥᒃ ᓄᖑᑎᕆᓗᓂ, ᓇᓗᓴᐃᖅᑕᐅᓯᒪᔪᑦ ᐃᓅᖃᑎᒥᒃ ᓄᖑᑎᕆᓂᕐᒧᑦ 
ᐊᖏᕈᑎᓂ ᐃᓚᐅᑎᑦᓯᓂᖓ ᖁᓄᔪᓂᒃ ᓄᒃᑎᕆᓂᖅ ᓄᑕᖅᑲᓂᒃ ᐊᓯᐊᓄᑦ ᐃᓅᖃᑎᒌᓄᑦ ᐃᓱᒪᒃᑯᑦ 
ᐋᓐᓂᖅᑎᑦᓯᒻᒪᕆᒃᑐᑎᒃ ᐃᓚᖏᓐᓂᒃ ᐃᓅᖃᑎᒌᓂᒃ. ᑕᐃᒪᓐᓇ ᐱᓂᐊᓂᖃᕆᐊᖃᖅᑐᑦ ᐱᔮᕆᓗᑎᒃ 
ᓱᖃᒃᑎᕆᒍᒪᓂᕐᒥᑦ ᐃᓘᓐᓇᖓᓂᒃ, ᐃᓚᐃᓐᓇᖓᓂᓪᓘᓐᓃᑦ ᐃᓅᖃᑎᒌᑦ;  ᓱᕋᒃᑎᕆᓂᖅ 
ᐃᓱᒪᒋᔭᐅᓯᒪᔪᑐᖃᖅ ᒪᓕᒐᑎᒍᑦ ᑐᑭᓯᐅᒪᔭᐅᓪᓗᓂ ᑐᑭᖃᕐᓂᖓᓂᒃ ᑎᒥᓪᓚᑦᑖᒃᑯ ᓱᕋᒃᑎᕆᓂᖅ 
ᐃᓅᖃᑎᒌᓂᒃ.  ᑖᒃᑯᐊ ᓱᓕᔪᓂᒃ ᑭᒡᓕᓯᓂᐊᖅᑏᑦ ᑲᑎᒪᔨᕋᓛᖏᑦ ᑐᑭᑖᕈᑎᒋᓯᒪᔭᖓᑦ, 
ᐃᒡᓗᐊᓄᖔᖅᐃᓱᒪᔪᑦ ᑕᒪᒃᑯᐊ ᓇᑭᓐᖔᕐᓂᖏᓐᓂᒃ ᐃᓕᖅᑯᓯᐅᔪᑦ - ᐃᓚᐅᓪᓗᑎᒃ ᐅᖃᐅᓰᑦ - 
ᐃᓅᖃᑎᒥᒃ ᓄᖑᑎᕆᓂᖏᓐᓂᒃ.  ᐊᓯᖏᑦ ᐃᓕᓯᒪᔪᕐᔪᐊᑦ ᑕᒪᑐᒥᖓ ᐅᑲᔪᖅᓱᐃᓯᒪᔪᑦ ᕿᒥᕐᕈᔾᔪᑕᐅᔪᓂᒃ. 

ᐃᓱᒪᒋᔭᐅᓂᖓ ‘ᓇᒃᓕᒃᓵᖅᑎᑦᓯᓂᕐᒧᑦ ᐱᖁᔭᖅ’ ᓴᖅᑭᑎᑦᓯᒍᑕᐅᔪᓐᓇᖅᑐᒃᓴᐅᔪᖅ ᓇᒃᓕᒃᓵᖅᑎᑦᓯᓂᕐᒧᑦ 
ᐃᓅᖃᑎᒥᒃ ᐊᔾᔨᐸᓗᖓ ᐊᑲᐅᓐᖏᓕᐅᕈᑕᐅᑦᓴᐅᑎᒋᔫᑉ, ᒪᓕᒃᑐᒋᑦ ᒪᓕᒐᐃᑦ ᒫᓐᓇᐅᔪᖅ ᐊᑐᖅᑐᑦ. ᑖᒃᑯᐊ 
ᓄᓇᕐᔪᐊᖑᖃᑎᒌᑦ ᐱᖁᔭᖏᓐᓄᑦ ᑲᑎᒪᔩᑦ ᑕᐃᒪᓐᖓᓂᒃ 2014 ᕿᒥᕐᕈᓯᒪᔪᑦ ᐃᓱᒪᒋᔭᐅᓂᖓᓂᒃ 
ᐱᕋᔭᒍᑎᖃᕐᓂᖅ ᓇᒡᓕᒃᓵᖅᑎᑦᓯᓂᒃᑯᑦ ᐃᓱᒪᒋᔭᖃᖅᑐᑎᒃ ᐱᕙᓪᓕᐊᑎᑕᐅᒐᔭᕐᓂᖓᓂᒃ 
ᓄᓇᕐᔪᐊᖑᖃᑎᒌᓄᑦ ᐊᖏᕈᑏᑦ, ᓲᕐᓗ ᒫᓐᓇᐅᔪᖅ ᑕᒪᓐᓇ ᐃᓱᒪᒋᔭᐅᓂᖓ ᐊᖏᓪᓕᓗᐊᔾᔮᖏᑦᑐᖅ 
ᐅᖃᐅᓯᖃᕈᑕᐅᓂᐊᕐᓗᓂ, ᐃᓚᐅᑎᑦᓯᖏᑦᑐᓂᒃ ᑎᒥᒥᒃ ᐊᒃᑐᐃᒻᒪᕆᖕᓂᕐᒥᑦ ᐋᓐᓂᖅᓯᓂᒃᑯᑦ. 

ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᖅ ᐊᑐᖅᑕᐅᖃᑦᑕᖅᓯᒪᔪᖅ ᓴᖅᑭᑎᑦᓯᔾᔪᑕᐅᓪᓗᑎᒃ 
ᐅᓄᖅᑐᓂᒃ ᐱᐅᓐᖏᑦᑐᓂᒃ ᐃᓅᓯᕐᓄᑦ ᐊᒃᑑᑕᐅᔪᓂᒃ ᑎᑎᕋᕈᑕᐅᓯᒪᔪᑦ ᑕᒡᕙᓂ ᐅᓂᒃᑳᓂ, 
ᓴᖅᑭᑦᑕᕆᐊᖃᓕᖅᐳᖅ ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᑦ ᐋᖅᑭᒋᐊᖅᑕᐅᓗᑎᒃ ᑕᒪᒃᑯᐊ 
ᐊᒃᑑᑕᐅᓯᒪᔪᑦ.  ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᖅᓱᓕ ᑕᐃᒪᐃᓕᓚᐅᓐᖏᑉᐸᑦ— 
ᓄᓇᕗᙵ, ᑕᑯᒃᓴᐅᑎᑦᑎᒐᑦᑕ ᑕᒡᕙᓂ ᐅᓂᒃᑳᓂ - ᑖᓐᓇ ᒐᕙᒪᖃᕐᕕᐅᔪᖅ ᒪᓕᓐᖏᑦᑐᖅ 
ᓄᓇᕐᔪᐊᖑᖃᑎᒌᓄᑦ ᐊᖏᕈᑕᐅᓯᒪᔪᓂᒃ ᐱᓕᕆᐊᒃᓴᕆᑎᑕᐅᔪᓂᒃ.  ᓈᒻᒪᒃᑐᓂᒃ ᑮᓇᐅᔭᑎᒍᑦ 
ᐃᑲᔪᖅᓱᐃᔾᔪᑎᖃᕐᓂᖅ ᐱᑕᖃᕆᐊᖃᒻᒪᕆᒃᑐᖅ. 

ᖃᐅᔨᔾᔪᑎᒃᓴᖅᑕᓕᒃ ᐊᓯᖏᓐᓂᒃ ᓄᓇᕐᔪᐊᓂᒃ ᑕᒪᒃᓂᖓᓘᓐᓃᑦ ᒥᒃᑭᓂᖅᓴᓂᒃ ᓄᓇᓕᐅᔪᑦ 
ᓯᕗᒻᒧᐊᑦᓯᐊᕈᓐᓇᕐᓂᖏᓐᓂᒃ ᐅᖃᐅᓯᓐᖓᐅᑎᒥᓂᒃ ᑐᓐᖓᕕᖃᖅᑐᑦ ᒪᓕᒡᓗᒋᑦ ᐊᑕᐅᓯᐅᓐᖏᑦᑐᒥᒃ 
ᐅᖃᐅᓯᕐᓂᒃ ᐃᓕᓐᓂᐊᕈᑎᖃᕐᓗᓂ.  ᐅᖃᐅᓯᓐᖓᐅᑎ-ᕿᑎᐊᓃᑦᑐᓄᑦ ᐃᓕᓐᓂᐊᕐᓂᕐᒧᑦ 
ᑕᑯᒃᓴᐅᑎᑕᐅᓯᒪᔪᑦ ᖃᐅᔨᓴᕈᑕᐅᓯᒪᔪᓂ ᐱᒻᒪᕆᐅᓂᖅᓴᐅᓂᖏᓐᓂᒃ ᓴᓂᖏᓐᓂᒃ ᐊᓯᖏᑦᑕ ᐱᔾᔪᑕᐅᔪᑦ, 
ᐃᓚᐅᓪᓗᑎ ᐃᓕᓐᓂᐊᖅᑏᑦ ᐃᓅᓯᕐᓄ-ᑮᓇᐅᔭᓕᐅᕈᓐᓇᕐᓂᕐᒧᑦ ᖃᓄᐃᒃᑲᓗᐊᖅᐸᑦ, ᓇᓚᐅᑦᓵᕐᓂᐊᕈᓂ 
ᐊᒻᒪ ᓇᓗᓇᐃᖅᓯᓂᐊᕈᑎᒃ ᐃᓕᓐᓂᐊᑐᓕᕆᔭᐅᓂᖅ ᓯᕗᒻᒧᐊᑦᓯᐊᕈᓐᓇᕐᓂᖏᑦ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᕈᑎᖃᖅᑐᑦ ᐃᓕᓐᓂᐊᖅᑏᑦ.  ᑕᒪᓐᓇ ᐊᔪᕐᓇᖏᒋᐊᖃᓚᐅᖅᑐᖅ ᓄᓇᕗᒥ ᑭᓯᐊᓂᓱᓇᒥᒃ 
ᓴᖅᑭᑎᑦᓯᓯᒪᓐᖏᑦᑐᑦ. 

ᐃᓚᐅᑎᑦᓯᔪᒍᑦ: 
- ᑕᒪᓐᓇᐅᓗᐊᖅᑎᓪᓗᒍ ᐊᒃᑐᐃᑲᐅᑎᒋᓂᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐱᓂᖅᓴᒻᒪᕆᐅᓪᓗᓂ 
ᐅᑭᐅᖅᑕᖅᑐᐊᓂ ᑲᓇᑕᐅᑉ ᓴᓂᖏᓐᓂ ᓇᒥᑐᐃᓐᓇᖅ;  
- ᖃᐅᔨᔾᔪᑎᒃᓴᖃᑦᓯᐊᕋᓗᐊᖅᑎᓪᓗᒍ ᑕᒪᒃᑯᐊ ᖃᓄᑎᒋ ᐃᓅᓰᑦ ᖃᓄᐃᓕᖓᒐᓗᐊᖅᑎᓪᓗᒋᑦ ᓄᓇᕗᒥ, 
ᐊᒃᐸᓯᒃᑐᒻᒪᕆᐊᓗᒃ ᓴᓂᐊᓂ ᑲᓇᑕᒥᐅᖑᖃᑎᑦᑕ; 
- ᖃᐅᔨᔾᔪᑎᒃᓴᖃᑦᓯᐊᕋᓗᐊᖅᑎᓪᓗᒍ ᑕᒪᒃᑯᐊ ᖃᓄᐃᓐᓂᐅᔪᑦ ᓴᖅᑭᑦᑐ ᓇᓕᒧᒌᒃᑎᑦᓯᖏᑦᑐᑦ ᐊᒻᒪ 
ᐊᑐᖅᑎᑦᓯᓪᓗᑎᒃ ᖃᓪᓗᓈᑦ ᐃᓕᖅᑯᓯᖏᓐᓂᒃ ᓱᓕ ᒫᓐᓇ ᓄᓇᕗᒥ; 
- ᑖᒃᑯᐊᖑᒐᓗᐊᖅᑎᓪᓗᒋᑦ ᓱᓕᔪᓂᒃ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᖅᑏᑦ ᐅᓂᒃᑳᖏᑦ ᐃᓱᒪᒃᓴᖅᓯᐅᕈᑎᖃᖅᑐᑦ 
ᑭᓇᐅᓂᖏᓐᓄᑦ ᐃᓕᖅᑯᓯᒃᑯᑦ ᓄᖑᑎᖅᑕᐅᔪᑦ ᓄᓇᕗᒥ ᐊᒻᒪ ᐱᒋᐊᑎᑦᓯᓂᖅ ᐊᓯᔾᔨᐅᑕᐅᔪᓂᒃ 
ᐱᐅᓂᖅᓴᓂᒃ ᐃᓅᓯᖃᕈᑕᐅᒐᔭᖅᑐᑦ; 
- ᐅᖃᐅᔾᔭᐅᖃᑦᑕᖅᓯᒪᒐᓗᐊᖅᑎᓪᓗᒋᑦ ᐊᒻᒪ ᖃᐅᔨᔾᔪᑎᒃᓴᖃᕋᓗᐊᖅᑎᓪᓗᒍ ᑕᒪᓐᓇ ᐃᓄᒃᑐᑦ ᐊᒻᒪ 
ᐃᓕᖅᑯᓯᖏᑦ ᑕᑯᒃᓴᐅᒐᓗᐊᖅᑎᓪᓗᒋᑦ ᐊᑦᑕᕐᓇᖅᑐᒦᓐᓂᖏᑦ ᓱᓕ ᒪᑭᑉᐸᓪᓕᐊᖏᑦᑐᑦ; ᐊᒻᒪ 

- ᖃᓄᐃᓕᐅᕆᐊᕈᑎᖃᕋᓗᐊᖅᑎᓪᓗᒋᑦ ᓴᓐᖏᒃᑎᑉᐹᓕᕈᑎᒃᓴᓂᒃ ᐃᓄᒃᑐᑦ ᐃᓕᓐᓂᐊᖅᑐᓕᕆᓂᐅᑉ 
ᐊᐅᓚᓂᖓᒍᑦ ᓄᓇᕗᒥ: 
 

• ᐃᓄᐃᑦ ᐅᖃᐅᓯᖏᑦ ᐱᑕᖃᕆᐊᖃᖅᑐᑦ ᓴᖅᑭᑎᑦᓯᓂᐊᖅᐸᑕ ᑐᓐᖓᕕᐅᒋᐊᖃᖅᑐᓂᒃ ᑕᖅᑲᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᖏᑦ ᑐᓐᖓᕕᖃᕆᐊᖃᖅᓯᒪᔪᑦ; 

• ᐊᑐᖅᑕᐅᓗᓂ ᐃᓄᒃᑐᑦ ᐅᓄᕐᓂᖅᓴᓄᑦ ᓄᓇᕗᒥ ᐃᓅᖃᑎᒌᓄᑦ ᐅᓄᕈᓐᓃᖅᐸᓪᓕᐊᑐᐃᓐᓇᖅᑐᑦ, 
ᐱᓗᐊᖅᑐᒥ ᓄᑕᖅᑲᓂ ᐊᒻᒪ ᒪᒃᑯᒃᑐᓂ; 

• ᑖᒃᑯᐊ ᑐᕌᖅᑕᐅᔪᑦ ᓴᐳᔾᔨᓯᒪᔾᔪᑎᒃᓴᑦ ᐊᒻᒪ ᓴᖅᑭᔮᖅᑎᑦᓯᔾᔪᑎᒃᓴᑦ ᐃᓄᒃᑐᑦ  ᐃᓕᔭᐅᓯᒪᔪᑦ 
ᐱᖁᔭᕐᓂ ᓴᖅᑭᑎᑕᐅᕙᓪᓕᐊᖏᑦᑐᑦ; 

• ᑖᒃᑯᐊ ᓄᓇᕗᒥ ᒪᓕᒐᑎᒍᑦ ᐊᑐᖅᑕᐅᒋᐊᓖᑦ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓐᓂᐊᖅᑎᑦᓯᓂᖅ 
ᐊᑐᕐᓗᒋᑦ ᑕᒪᕐᒥᒃ 9 ᖁᑦᓯᖕᓂᓖᑦ ᓴᖅᑭᑎᑕᐅᓯᒪᓐᖏᑦᑐᑦ.; 

• ᐃᓄᒃᑐᑦ ᐊᑐᖅᑕᖏᑦᑐᖅ ᕿᑎᐊᓃᑦᑐᓄᑦ ᐃᓕᓐᓂᐊᖅᑎᑦᓯᔾᔪᑎᓄᑦ ᐃᓕᓐᓂᐊᖅᑐᓕᕆᓂᒃᑯᑦ 
ᓄᓇᕗᒥ, ᐱᓗᐊᖅᑐᒥᒃ ᐊᓂᒍᓚᖅᑎᓪᓗᒍ ᖁᑦᓯᖕᓂᓖᑦ 3; 

• ᑖᒃᑯᐊ  ᐊᑐᖅᑕᐅᑲᐃᓐᓇᖅᑐᑦ ᐅᖃᐅᓯᕐᓄᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ ᒪᐱᖁᔭᑦ 
ᐊᑦᑕᕐᓇᖅᑐᒦᑎᑕᐅᔪᑦ ᐊᒻᒪ ᑕᒪᓐᓇ ᐱᔾᔪᑎᒋᓪᓗᒍ ᒪᓕᓐᖏᑦᑐᑦ ᑖᒃᑯᓂᖓ ᐃᓄᐃᑦ 
ᐅᖃᐅᓯᖏᑦᑕ ᓴᐳᔾᔭᐅᓯᒪᔾᔪᑎᖏᑦ ᐱᖁᔭᑦ; 

• ᐊᑐᓕᖁᔭᐅᓯᒪᔪᑦ ᐅᓂᒃᑳᓂ ᑕᑯᒃᓴᐅᑎᑦᑎᔪᑦ ᖃᓄᖅ ᒪᕐᕉᖕᓂᑦ ᐅᖃᐅᓰᖕᓂᑦ 
ᐃᓕᓐᓂᐊᕈᑎᖃᕐᓂᖅ ᐋᖅᑭᒋᐊᕈᑎᒃᓴᑦ ᒪᓕᒃᑕᐅᓯᒪᓐᖏᑦᑐᑦ; 

• ᐅᓄᕐᓂᖅᓴᒻᒪᕇᑦ ᐃᓕᓴᐃᔩᑦ ᐃᓕᓴᐃᔪᓐᓇᖏᑦᑐᑦ ᐃᓄᒃᑐᑦ;  ᐅᓄᕐᓂᖅᓴᑦ ᐃᓕᓴᐃᔩᑦ  
(ᑕᒫᓂᑲᓴᒃ 80% ᐊᒃᕌᒍᐊᓂ 2016) ᐃᓄᒻᒪᕆᐅᓚᐅᓐᖏᑦᑐᑦ;  

• ᐃᓕᓐᓂᐊᒃᑲᓐᓂᕈᒪᓗᓂ ᓯᓚᑖᓅᕆᐊᓖᑦ ᓄᓇᕗᑦ ᐊᒻᒪ ᖃᓪᓗᓈᐃᓐᓇᖅ, ᑕᒪᓐᓇᓗ 
ᓴᓐᖐᓕᖅᑎᑦᓯᕙᓪᓕᐊᔪᖅ ᐃᓄᒃᑐᑦ; 

• ᐃᓄᐃᑦ ᒪᒃᑯᒃᑐᑦ ᑎᑭᐅᑎᔪᓐᓇᖏᑦᑐᑦ ᐅᖃᐅᓯᕆᖁᔭᐅᔪᓂᒃ ᐅᕝᕙᓘᓐᓃᑦ ᐃᓕᓐᓂᐊᕐᓂᒃᑯᑦ 
ᓇᓗᖅᑯᑎᒍᓐᓃᕐᓂᕐᒥᑦ ᐃᑕᖃᕆᐊᖃᖅᑐᓂᒃ ᓴᖅᑭᑎᑦᓯᒐᓱᐊᕐᓗᓂ ᑐᕌᖅᑕᐅᓯᒪᔪᓂᒃ ᑕᒫᓂ 
80% ᐃᖅᑲᓇᐃᔮᑦ ᐃᓄᒃᓯᒪᖁᓪᓗᒋᑦ ᐃᓄᖕᓂᑦ; 

• ᐃᓄᐃᑦ ᒪᒃᑯᒃᑐᑦ ᐃᑲᔪᖅᓱᖅᑕᐅᖏᑦᑐᑦ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑕᐅᔪᓄᑦ 
ᐱᓕᒻᒪᒃᓴᖅᑕᐅᓂᒃᑯᑦ ᐊᔪᕈᓐᓃᕆᐊᖃᖅᑕᖏᓐᓂᒃ ᐊᔪᓐᖏᓐᓂᓕᒫᒥᓄᑦ;  ᐊᔪᓐᖏᑦᑐᓐᓇᖅᑐᓂᒃ 
ᐊᔪᓕᖅᑎᑦᓯᓯᒪᔪᑦ; 

• ᒐᕙᒪᑐᖃᒃᑯᑦ ᐊᑐᖃᑦᑕᖅᑐᑦ ᑮᓇᐅᔭᓂᒃ 44 ᑕᐃᒪᓐᓇᑎᒋ ᐊᖏᓂᖅᓴᐅᓪᓗᑎᒃ ᐊᑕᐅᓯᕐᒧᑦ 
ᓄᑕᕋᕐᒧᑦ ᐅᐃᕖᖑᒃᐸᑕ ᓄᓇᕗᒥ, ᓴᓂᐊᓂᒃ ᐃᓄᒃᑐᑦ; 

• ᓱᓕᒐᑎᒃ ᐃᓱᒪᒋᔭᐅᓂᖏᑦ ᖃᓪᓗᓈᑑᕐᓗᓂ ᑭᓯᐊᓂ ‘ᐱᕙᓪᓕᐊᓇᕐᓂᖓ’ ᐊᒻᒪ ᑕᒪᓐᓇ 
ᖃᓪᓗᓇᐅᔭᕐᓂᖅ ᓄᓇᕐᔪᐊᓂ ᐊᑑᑎᖃᕐᒪᑦ ᐊᒻᒪ, ᓱᓕ ᐅᓄᖅᑐᑦ ᑕᒪᑐᒥᖓ ᒪᓕᒃᓴᖅᑐᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᑎᒍᑦ; 

• ᑲᓇᑕ ᓯᖁᒥᑦᓯᓯᒪᔪᖅ ᐃᓕᓐᓂᐊᖅᑐᓕᕆᔭᐅᓂᖏᓐᓄᒃ ᐃᓄᐃᑦ ᓄᑕᕋᖏᑦ ᓄᓇᕗᒥ ᐊᒥᓱᓂ 
ᐱᓕᕆᐊᒃᓴᒥᓂᒃ ᓄᓇᕐᔪᐊᖑᖃᑎᒌᑦ ᒪᓕᒐᖏᑎᒍᑦ ᐊᑐᕆᐊᓖᑦ ᑖᓐᓇ ᑲᓇᑕᐅᑉ 
ᐊᑎᓕᐅᖃᑕᐅᕕᒋᓚᐅᖅᑕᖏᑦ ᐊᒻᒪ ᓇᓗᓇᐃᖅᑐᒋᑦ ᐅᕝᕙᓘᓐᓃᑦ ᐊᖏᕈᑎᒋᓪᓗᒋᑦ, 

• ᑕᑯᔭᐅᓯᒪᔪᑦ ᐃᓕᓐᓂᐊᖅᑐᓕᕆᓂᒃᑯᑦ ᐊᒻᒪ ᐃᓱᒪᓕᕆᓂᒃᑯᑦ ᐃᓱᒪᒋᔭᐅᔪᑦ ᐊᒻᒪ ᐃᓅᓯᕐᓄᑦ 
ᖃᓄᐃᓕᒍᑕᐅᔪᓐᓇᕐᓂᖏᑦ ᒫᓐᓇᐅᔪᖅ ᐃᓕᖅᑯᓯᐅᕙᒃᑐᑦ, ᐃᒪᐃᑦᑐᑦ ᓇᓗᓇᓐᖏᑦᑐᖅ 
ᖃᐅᔨᔾᔪᑎᓂᒃ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᓄᓇᕗᒥ ᐃᓚᐅᑎᑦᓯᔪᑦ ᐊᑐᖅᐸᒃᑕᖏᑎᒍᑦ ᐊᒻᒪ 
ᐃᓕᖅᑯᓯᕆᕙᒃᑕᖏᑎᒍᑦ ᐅᖃᐅᓯᕐᓂᒃ ᐊᒻᒪ ᐃᓕᖅᑯᓯᕐᓂᒃ ᓄᖑᑎᕆᔪᑦ, 

• ᑐᐊᕕᕐᓇᖅᑐᒥᒃ ᖃᓄᐃᓕᐅᖅᑐᖃᕆᐊᖃᓕᖅᑐᖅ ᐅᖃᐅᓯᕆᓗᒋᑦ ᑕᒪᒃᑯᐊ ᓈᒻᒪᖏᑦᑐᑦ 
ᓇᓗᓇᐃᖅᓯᒪᔭᕗᑦ ᑕᒡᕙᓂ ᐊᒻᒪ ᐱᓗᐊᖅᑐᒥᒃ ᑲᓇᑕ ᐊᒻᒪ ᓄᓇᕗᑦ ᒪᓕᑦᓯᐊᖁᓪᓗᒋᑦ 
ᒪᓕᒋᐊᓕᖕᓂᑦ ᐊᒻᒪ ᓄᓇᕐᔪᐊᖑᖃᑎᒌᑦ ᒪᓕᒐᑎᒍᑦ ᐱᓕᕆᐊᒃᓴᖏᓐᓂᒃ ᓇᓗᓇᐃᖅᑕᐅᓯᒪᔪᑦ 
ᑕᒪᒃᑯᓇᓂ ᐃᓱᒻᒥᕈᑎᓂᒃ ᐊᒻᒪ ᑕᒡᕙᓂ ᐅᓂᒃᑳᓂ. 

